
МУҚАДДИМА 

Мубрамии мавзуи таҳқиқот. Дар ҷаҳони муосир бо таъсири равандҳои 

ҳамгироии иқтисодӣ дар тамоми соҳаҳои фаъолият, аз ҷумла дар 

баҳисобгирии муҳосибӣ масъалаҳои мубрам ва таъхирнопазире ба миён 

меоянд, ки омӯзиши ҷиддиро талаб мекунанд. Вобаста ба ин метавон гуфт, ки 

дар равандҳои ислоҳоти низоми миллии баҳисобгирии муҳосибӣ дар 

Ҷумҳурии Тоҷикистон, ки яке аз ҳадафҳои асосии он татбиқи стандартҳои 

байналмилалии ҳисоботи молиявӣ (СБҲМ) дар низоми баҳисобгирии 

муҳосибии субъектҳои хоҷагидорӣ мебошад, душвориҳои зиёде пеш меоянд, 

ки маҳз бо таъсири равандҳои ҳамгироӣ марбут мебошанд. Ҳалли онҳо аз 

мақомоти танзимкунандаи баҳисобгирии муҳосибӣ, инчунин аз муҳаққиқони 

соҳаи баҳисобгирии муҳосибиву ҳисоботи молиявӣ ва муҳосибони аҳли амал 

андешидани тадбирҳои дахлдорро талаб мекунад. 

Имрӯз иқтисодиёти Ҷумҳурии Тоҷикистон ба иқтисодиёти ҷаҳонӣ бо 

қадамҳои устувор ва суръати муътадил ворид мешавад. Раванди 

ҳамгирошавии иқтисодиёти миллӣ бо иқтисодиёти ҷаҳонӣ ба амал меояд. 

Ҳамзамон ҳамкориҳои байни субъектҳои хоҷагидории алоҳидаи мамлакат бо 

субъектҳои иқтисодии байналмилалӣ густариш меёбанд. 

Азбаски низоми баҳисобгирии муҳосибӣ сарчашмаи асосии таъмини 

иттилоот барои рушди муносибатҳои иқтисодӣ ва бахши асосии муҳити 

иттилоотии фаъолияти хоҷагидорӣ мебошад, равандҳои ҳамгироии 

иқтисодии байналмилалӣ ба он таъсири бештар мерасонанд. Акнун 

иттилооте, ки дар доираи низоми баҳисобгирии муҳосибӣ ташаккул меёбад, 

дар низоми идоракунии субъектҳои хоҷагидорӣ мавқеи асосиро ишғол 

мекунад. Ба туфайли истифодаи бевоситаи ин иттилоот дар низоми 

идоракунии фаъолияти субъектҳои хоҷагидорӣ қарорҳои дахлдори 

идоракунӣ таҳия ва қабул карда мешаванд. 

Низоми миллии баҳисобгирии муҳосибӣ бояд ба воқеияти равандҳои 

ҳамгироӣ дар шароити хавф ва номуайянӣ, талаботи афзояндаи 

истифодабарандагон ба иттилоот, ба миён омадани зарурати гирифтани 

иттилооти дорои сифати нав ва дараҷаи баланди саҳеҳӣ дар бораи вазъи 

молиявии субъектҳои хоҷагидорӣ ва натиҷаҳои молиявии онҳо мувофиқ 

бошад. Барои ин таҳқиқи шароит ва омилҳое, ки ба рушди низоми 

баҳисобгирии муҳосибии субъектҳои хоҷагидорӣ таъсир мерасонанд, шарҳ 

додани таҳаввулоти рушди низоми миллии баҳисобгирии муҳосибӣ, муайян 

кардани хусусиятҳои ислоҳоти он, ҳамчунин таҳқиқи таъсири равандҳои 

ҳамгироии иқтисодии байналмилалӣ ба ташкили баҳисобгирии муҳосибӣ ва 

тартиб додани ҳисоботи молиявӣ дар корхонаҳо, ошкор ва арзёбӣ кардани 

камбудиҳо дар раванди татбиқи стандартҳои байналмилалӣ зарур аст. 

Ҳамаи ин гуфтаҳо аҳаммият ва мубрамии таҳқиқи масъалаҳои 

ташаккули низоми баҳисобгирии муҳосибии субъектҳои хоҷагидориро дар 

шароити ҳамгироии иқтисодии байналмилалӣ, таҳия ва рушди назария, 

методология ва коркарди ҷанбаҳои амалии рушди онҳоро муайян мекунанд. 

Дараҷаи таҳқиқи мавзуи илмӣ. Масъалаҳои умумии рушди назария, 

методология ва амалияи баҳисобгирии муҳосибӣ дар асарҳои олимон хориҷӣ 

ва ватанӣ М.Д. Акатева,  А.М. Галаган, М. Гаффикин, В.В. Говдя, С. Грэй, 

Д.Н. Дадоматов, С. Дивайн, В.Н. Жук, Ч.Т. Златкович, М. Кабир, М.В. 

Калемуллоев, Б.Ҳ. Каримов, Н.А. Кипарисов, А.К. Қурбонов, Ч. Кристенсон, 

М.И. Кутер, Р. Маттесич, А. Мелис, М.Ҷ. Милн, М.Р. Мэтюс, Б. Нидлз, С.Ф. 

Низомов,  В.Ф. Палий, Д.А. Панков, Т.В. Пашенко, М.Л. Пятов, Ж. Ришар, 

Ҷ.С. Рэндалл, С.А. Самусенко, Е.Е. Сиверс, Н.М. Собирзода, Я.В. Соколов, 

К.Э. Спрэг, В.И. Ткач, Р. Уоттс, А.М. Фрейзер, Э.С. Хендриксен, Қ.Х. 

Хушвахтзода, З.Р. Шарифов, Э. Шилл, Р.Г. Шредер, Н. Чабрак, Р.Ҷ. 

Чемберс, Ҷ. Эдвардс, Р. Энтони ва дигарон мавриди таҳқиқ фаро гирифта 

шудаанд. 

Дар асарҳои С.В. Андреева, Л.В. Ашихмина, И.А. Бобиев, И.Н. 

Богатая, Б.И. Валуев, Н.А. Гура, Т.В. Долгих, Л.А. Зимакова, Ю.С. Зиновева, 

Б.Ҳ. Каримов, В.В. Козлов, О.В. Крешенко, К.Н. Лебедев, Н.С. Нечеухина, 

Л.К. Никандрова, А.М. Петров, М.В. Смирнова, А.А. Солоненко, М.А. 

Тишенко, Б.Б. Токаева, Г.М. Утебаева, Э. Шилл ва дигарон масъалаҳои ба 

ташаккул ва рушди низомҳои баҳисобгирии муҳосибии миллӣ ва низоми 

баҳисобгирии муҳосибии субъектҳои хоҷагидорӣ алоқаманд мавриди 

омӯзиш қарор гирифтаанд. 

Масъалаҳои ислоҳоти низоми баҳисобгирии муҳосибӣ, баҳисобгирии 

муҳосибӣ дар шароити ҷаҳонишавӣ, ҳамгироии иқтисодӣ, рақамикунонӣ ва 

татбиқи СБҲМ дар асарҳои И.А. Аврова, М.У. Бобоев, Т.М. Борлакова, А.Б. 

Висотская, М.А. Гордова, Т.Ю. Дружиловская, Э.С. Дружиловская, Н.А. 

Илюхина, С.А. Исакова, Н.А. Каморджанова, М.Б. Каримиён, Б.Ҳ. Каримов, 

В.В. Ковалев, Г.Г. Кирейтсев, П.В. Колесник, Е.М. Мерзликина, А.П. 

Михалкевич, С.Ф. Низомов, Л.К. Никандрова, В.Ф. Палий, Н.К. Панащенко, 

Н.В. Парушина, С.Н. Поленова, С.В. Пономарева, М.В. Пушкина, О.В. 

Рожнова, Д.А. Розиев, Н.А. Суржикова, Ю.А. Ткаченко, Р.С. Тоҳирова, И.Н. 

Уланова, Қ.Х. Хушвахтзода, Е.А. Шароватова, С.В. Чесноков ва дигарон ба 

омӯзиш фаро гирифта шудаанд. 

Сарфи назар аз шумораи зиёди корҳои илмӣ, ки ба омӯзиши ҷанбаҳои 

назариявӣ, методологӣ ва амалии ташаккул ва рушди низоми ҳисобдорӣ дар 

субъектҳои хоҷагидорӣ бахшида шудаанд, масъалаҳои рушди ҳисобдорӣ дар 

шароити ҳамгироии байналхалқии иқтисодӣ бо назардошти татбиқи СБҲМ 

дар фаъолияти корхонаҳои тиҷоратӣ дар Тоҷикистон нокифоя таҳқиқ карда 

шудааст. Дар баробари ин, масъалаҳои амалии таҳияи қоидаҳои 

баҳисобгирии муҳосибӣ дар заминаи татбиқи СБҲМ, такмили қоидаҳои 

баҳисобгирии муҳосибӣ, мутобиқгардонии баҳисобгирии муҳосибӣ ба 

талаботи стандартҳои байналмилалии ҳисоботи молиявӣ ва амсоли он 

мубрамияти тоза касб менамоянд,  ки аҳаммияти назариявӣ ва амалии мавзуи 

тадқиқотро барои халли муаммоҳои характери стратегидошта дар шароити 

Ҷумҳурии Тоҷикистон муайян намуданд.  

Робитаи таҳқиқот бо барномаҳо (лоиҳаҳо) ва мавзуъҳои илмӣ. 

Натиҷаҳои асосии таҳқиқот бо Стратегияи миллии рушди Ҷумҳурии 

Тоҷикистон барои давраи то соли 2030 (Қарори Ҳукумати Ҷумҳурии 

Тоҷикистон аз 1 октябри соли 2016, № 392), Барномаи миёнамуҳлати рушди 

Ҷумҳурии Тоҷикистон барои солҳои 2021-2025 (Қарори Маҷлиси 

намояндагони Маҷлиси Олии Ҷумҳурии Тоҷикистон аз  16 июни соли 2021, 

№ 441), «Дар бораи тадбирҳои иловагии танзими баҳисобгирии муҳосибӣ ва 

ҳисоботи молиявӣ» (Қарори Ҳукумати Ҷумҳурии Тоҷикистон аз 3 апрели 

соли 2012, № 154) алоқамандӣ дорад. Диссертатсия мувофиқи нақшаи корҳои 

илмӣ-таҳқиқотии Донишгоҳи байналмилалии сайёҳӣ ва соҳибкории 

Тоҷикистон иҷро гардидааст. 

ТАВСИФИ УМУМИИ ТАҲҚИҚОТ 

Мақсади таҳқиқот. Мақсади диссертатсия асосноккунии муқаррароти 

назариявӣ, методологӣ ва ташкилии ислоҳоти низоми баҳисобгирии 

субъектҳои хоҷагидорӣ дар шароити ҳамгироии байналмилалии иқтисодӣ ва 

таҳияи тавсияҳои амалӣ оид ба гузариши корхонаҳои ватанӣ ба стандартҳои 

байналмилалии ҳисоботи молиявӣ мебошад. 

Вазифаҳои таҳқиқот. Барои ноил шудан ба мақсади гузошташуда дар 

диссертатсия чунин вазифаҳо гузошта шудааст: 

- таҳқиқи ҷанбаҳои таърихӣ ва равишҳои назариявии ташаккули 

баҳисобгирии муҳосибӣ чун соҳаи илм ва соҳаи фаъолият дар низомҳои 

идоракунии субъектҳои хоҷагидорӣ. 

- асоснок намудани зарурати ислоҳоти низоми миллии баҳисобгирии 

муҳосибӣ вобаста ба гузариши субъектҳои хоҷагидорӣ ба истифодаи СБҲМ 

ва таҳқиқи муаммоҳои он, таҳлил ва арзёбии раванди ислоҳоти низоми 

миллии баҳисобгирии муҳосибӣ, муайян кардани тадбирҳои асосӣ барои 

гузариш ба СБҲМ дар доираи ислоҳот. 

- тадқиқи нақши сиёсати баҳисобгирӣ ҳамчун воситаи асосии 

ташаккули низоми самараноки баҳисобгирии муҳосибии корхона дар 

шароити ҳамгироӣ ва татбиқи СБҲМ, коркарди тавсияҳои методӣ  оид ба 

ташаккули сиёсати баҳисобгирӣ барои ҳадафҳои баҳисобгирии муҳосибии 

идоракунӣ ва баҳисобгирии андоз. 

- омӯзиши дигаргуниҳои шаклии низоми баҳисобгирии муҳосибӣ 

вобаста ба талаботи идоракунӣ, таҳқиқи равандҳои ҷудошавии 

баҳисобгирии муҳосибии ягона ба намудҳои баҳисобгирии молиявӣ ва 

баҳисобгирии идоракунӣ, ба миён омадани баҳисобгирии андоз. 

- асоснок намудани методологияи ташаккули ҳисоботи молиявӣ дар 

шароити корбурди стандартҳои байналмилалии ҳисоботи молиявӣ ва муайян 

кардани тамоюлоти рушди амалияи баҳисобгирии муҳосибӣ дар шароити 

стандартҳои байналмилалӣ. 

- таҳлил ва арзёбии таъсири равандҳои ҳамгироии иқтисодӣ ба рушди 

низоми баҳисобгирии муҳосибӣ дар субъектҳои хоҷагидорӣ, муайян кардани 

хусусиятҳои баҳисобгирии муҳосибӣ дар шароити ҳамгироии иқтисодии 

байналмилалӣ. 

- муайян кардани моҳият ва хусусиятҳои иқтисодиёти муосир ва 

арзёбии таъсири онҳо ба низоми баҳисобгирии муҳосибӣ, асоснок кардани 

зарурати ҳамоҳангсозӣ ва стандартонии баҳисобгирии муҳосибӣ. 

- таҳқиқи фаъолияти низомҳои миллии баҳисобгирии муҳосибӣ ва 

таҳлили вазъи стандартонии баҳисобгирии муҳосибӣ дар мамлакатҳои ИДМ, 

арзёбии гурӯҳҳои асосии мушкилот дар раванди гузариш ба СБҲМ. 

- таҳқиқи низоми меъёрии танзимкунии баҳисобгирии муҳосибӣ, 

тавсифи нақшаи ҳисобҳо ҳамчун воситаи ноилгардӣ ба ҳадафҳои ислоҳоти 

низоми миллии баҳисобгирии муҳосибӣ.  

- таҳқиқи равандҳои сертификатсияи муҳосибони касбӣ барои кор дар 

шароити татбиқи СБҲМ, таҳлил ва арзёбии барномаҳои сертификатсияи 

байналмилалии муҳосибони касбӣ барои истифода дар шароити Ҷумҳурии 

Тоҷикистон. 

Объекти таҳқиқот низоми баҳисобгирии муҳосибии субъектҳои 

хоҷагидорӣ дар шароити ҳамгироии иқтисодӣ ва гузариш ба стандартҳои 

байналмилалии ҳисоботи молиявӣ мебошад. 

Мавзуи таҳқиқот. Ба сифати предмети таҳқиқот мушкилоти назария, 

методология ва амалияи пешбурди баҳисобгирии муҳосибӣ ва тартибдиҳии 

ҳисоботи молиявӣ дар шароити ҳамгироии иқтисодӣ ва татбиқи стандартҳои 

байналмилалии ҳисоботи молиявӣ интихоб шудааст. 

Фарзияи таҳқиқот. Фарзияи таҳқиқот ба муқаррароте асос меёбад, ки 

татбиқи стандартҳои байналмилалии ҳисоботи молиявӣ заминаи асосии 

рушди низоми баҳисобгирии муҳосибии субъектҳои хоҷагидорӣ дар шароити 

ҳамгироии иқтисодии байналмилалӣ ва таъмини саҳеҳии иттилооти дар 

ҳисоботи молиявӣ пешниҳодшуда мебошад. 

Асосҳои назариявӣ ва методологии таҳқиқот. Асосҳои назариявӣ ва 

методологии таҳқиқот татбиқи мушаххаси назария ва методологияи дарки 

илмии предмети таҳқиқот мебошад. Диссертатсия ба асарҳои олимон ва 

муҳаққиқони хориҷию ватанӣ, ки ба омӯзиши назария ва методологияи 

ташаккули низоми баҳисобгирии муҳосибӣ дар шароити ҳамгироии 

иқтисодии байналмилалӣ ва татбиқи стандартҳои байналмилалии ҳисоботи 

молиявӣ бахшида шудаанд, асос меёбад. Дар раванди таҳқиқот усулҳои 

илмии мантиқӣ, таҳлилӣ, иқтисодӣ-оморӣ, иқтисодӣ-риёзӣ, графикӣ, 

коршиносӣ, муқоиса ва дигарҳо истифода шудаанд. 

Сарчашмаи маълумот ба санадҳои меъёрию ҳуқуқии Ҷумҳурии 

Тоҷикистон, қарорҳои Ҳукумати Ҷумҳурии Тоҷикистон дар соҳаи 

баҳисобгирии муҳосибӣ ва ҳисоботи молиявӣ, фармоишҳои Вазорати молияи 

Ҷумҳурии Тоҷикистон, маълумоти низоми баҳисобгирии муҳосибӣ ва 

ҳисоботи молиявии субъектҳои хоҷагидорӣ, маводи конференсияҳо ва 

интишороти соҳаи баҳисобгирии муҳосибӣ ваҳисоботи молиявӣ такя 

менамояд. 

Давраҳо ва пойгоҳи таҳқиқот. Диссертатсия дар заминаи кафедраи 

баҳисобгирии муҳосибӣ ва аудити Донишгоҳи байналмилалии сайёҳӣ ва 

соҳибкории Тоҷикистон дар солҳои 2016-2023 анҷом дода шудааст. 

Навоварии илмии тадқиқоти диссертатсионӣ дар асосноккунии 

муқаррароти назариявию методологии ислоҳоти низоми баҳисобгирии 

субъектҳои хоҷагидорӣ дар шароити ҳамгироии байналмилалии иқтисодӣ ва 

таҳияи тавсияҳои амалӣ оид ба гузаштани корхонаҳои ватанӣ ба низоми 

стандартҳои байналмилалии ҳисоботи молиявӣ ифода меёбад. Натиҷаҳои 

муҳимтарини таҳқиқот, ки дорои навгонии илмӣ мебошанд, чунин нуктаҳоро 

дар бар мегиранд: 

– хусусиятҳои зуҳури баҳисобгирии бухгалтерӣ чун як бахши илм ва 

соҳаи фаъолият бо таваҷҷуҳ ба асоснок намудани мароҳили асосии 

инкишофи он мушаххас карда шудааст, ки  пайдоиш ва таҳавуллоти илми 

муҳосиботро аз шакли одии муҳосиба то як бахши муназзами илм, чун 

инъикоскунандаи фаъолияти хоҷагидории корхонаҳо, тавсиф мекунад ва дар 

асоси он модели мушобеҳи низоми баҳисобгирии бухгалтерии субъекти 

иқтисодӣ коркард мешавад, ки алоқамандии баҳисобгирии  бухгалтерӣ ва 

функсияҳои идоракуниро таъмин намуда бо таваҷҷуҳ ба инкишофи ҳамгироӣ 

бо муҳити берунӣ самаранокии истифодабарии модели мазкурро кафолат 

медиҳад: ҳар қадар ҳамгироӣ бо фазои иқтисоди ҷаҳонӣ вусъати бештар 

дошта бошад, ҳамон қадар сатҳи самаранокии   модели баҳисобгирӣ болотар 

мебошад 

– зарурати ислоҳоти низоми миллии баҳисобгирии бухгалтерӣ дар 

шароити гузариши субъектҳои хоҷагидорӣ ба истифодаи СБҲМ, чун самти 

афзалиятноки ноил гардидан ба устувории низоми мазкур бо таваҷҷуҳ ба 

ҷудо кардани чорабиниҳое, ки самаранокии ин равандро кафолат медиҳанд, 

асоснок карда шуда, авомили монеъшаванда ҷиҳати ноил гардидан ба 

ҳадафҳои ислоҳот гурӯҳбандӣ шудаанд, ки татбиқи густардаи фановариҳои 

рақамиро бо назардошти омодагии институтсионалӣ ва инфрасохтории 

субъектҳои хоҷагидории ватаниро ҷиҳати густариши ҳамгироии иқтисодӣ 

дар фазои иқтисодиёти баналмилалӣ дар низоми муҳосибот тақозо 

менамоянд;  

– самтҳои асосии бунёди низоми баҳисобгирии бухгалтерӣ ва ҳисоботи 

молиявӣ дар мутобиқат бо стандартҳои байналмилалӣ ва дар асоси ҷудо 

кардани мушкилоти калидии ҳамсон намудани баҳисобгирии молиявӣ, 

баҳисобгирии идоракунӣ ва баҳисобгирии андозӣ дар ҳошияи коркард ва 

татбиқи низоми ягонаи миллӣ муайян карда шудааст, ки фарогири тавсияҳои 

методӣ ҷиҳати ташаккули сиёсати муҳосиботӣ бо мақади таъмини 

самаранокии баҳисобгирии идоракунӣ ва андозӣ ва коркарди нақшаи 

ҳисоботи бухгалтерӣ ва дигар аносири сиёсати муҳосиботӣ буда, дар маҷмуъ, 

самаранокии низоми ягонаи баҳисобгирии бухгалтериро дар шароити 

густариши ҳамгирооии иқтисодӣ таъмин хоҳад кард;  

– ҷанбаҳои методологии ҷудо кардани низоми ягонаи муҳосибот ба 

намудҳои алоҳида – баҳисобгирии молиявӣ, баҳисобгирии идоракунӣ ва 

баҳисобгирии андозӣ, чун зарурати воқеии инкишофи баҳисобгирии 

бухгалтерӣ ва таъмини мутобиқати он ба талаботҳои иқтисоди муосир дар 

шароити афзоиши нақши фановариҳои иттилоотӣ, ба низом дароварда 

шудаанд, ки имкон медиҳад вазифаҳои баҳисобгирии бухгалтерӣ дар самти 

танзим ва назорат густариш дода шуда алоқамандии муассир байни 

хадамоти истеҳсолӣ, технологӣ ва иқтисодии корхонаҳо таъмин карда шавад;   

 – камбудиҳои методологии ҳам СБҲМ ва ҳам ҳисоботи молиявии дар 

асоси СБҲМ таҳияшуда ошкор карда шуда, барои бартараф кардани онҳо бо 

таваҷҷуҳ ба тамоюлоти инкишофи низоми баҳисобгирии муҳосибӣ дар 

Ҷумҳурии Тоҷикистон тавсияҳо таҳия шудаанд. Амсилаи низоми ҳамгирои 

баҳисобгирии муҳосибӣ таҳия карда шудааст, ки дар доираи он 

баҳисобгирии молиявӣ, баҳисобгирии идоракунӣ ва баҳисобгирии андоз 

вазифаҳои худро ба ҷо оварда, маълумоти ҳамдигарро истифода мебаранд. 

Таҳқиқи ҳисоботи молиявии якчанд субъектҳои дорои манфиати умум нишон 

дод, ки камбудии асосии раванди гузариш ба СБҲМ ин сатҳи пасти дониши 

касбии муҳосибон ва аудиторон мебошад. 

– дар асоси таҳқиқи равандҳои ҷаҳонишавӣ ва рушди ҳамгироии 

иқтисодии субъектҳои хоҷагидорӣ дар миқёси байналмилалӣ, таҳлил ва 

арзёбии таъсири равандҳои ҳамгироӣ ба низоми баҳисобгирии муҳосибии 

субъектҳои хоҷагидорӣ хусусиятҳои ташкил ва пешбурди баҳисобгирии 

муҳосибӣ дар шароити ҳамгироии иқтисодии байналмилалӣ муайян карда 

шудаанд. Таъсири омилҳо ба стандартонии байналмилалии қоидаҳои 

баҳисобгирии муҳосибӣ ва тартиб додани ҳисоботи молиявӣ таҳқиқ ва 

арзёбӣ карда шуда, хусусиятҳои тартибдиҳии ҳисоботи молиявӣ дар 

корхонаҳои тиҷоратии Ҷумҳурии Тоҷикистон муайян карда шудаанд. Дар ин 

маврид ба низоми миллии танзимкунии меъёрии баҳисобгирии муҳосибӣ ва 

ҳисоботи молиявӣ ҳамчун омиле, ки ба раванди стандартонии баҳисобгирии 

муҳосибӣ таъсир мерасонад, диққати муҳим дода шудааст. 

– хусусиятҳои иқтисодиёти муосир вобаста ба таъсирашон ба низоми 

баҳисобгирии муҳосибии субъектҳои хоҷагидорӣ арзёбӣ карда шудаанд. 

Омилҳои бо вазъи имрӯзаи иқтисодиёт алоқаманд, чун рушди технологияҳои 

рақамӣ, густариши ҳолатҳои буҳронӣ, дигаршавии амсилаҳои тиҷоратӣ, 

пайдо шудани намудҳои нави дороиҳо ва аҳдҳои тиҷоратӣ, таваҷҷуҳ ба 

нақши иттилооти ғайримолиявӣ ва дигарҳо муайян карда шуда, 

алоқамандии онҳо бо баҳисобгирии муҳосибӣ дар шакли амсила пешниҳод 

карда шудааст. Собит карда шудааст, ки омилҳои мазкур ба муҳтаво ва 

хосияти иттилооти баҳисобгирӣ, шаклҳои ҳисоботи молиявӣ, ба методология 

ва сохтори низоми баҳисобгирии муҳосибӣ ва дигар унсурҳои он таъсир 

мерасонанд. Вобаста ба ин зарурати ҳамоҳангсозӣ ва стандартонии 

баҳисобгирии муҳосибӣ дар шароити муосир асоснок карда шудааст. 

– фаъолияти низомҳои миллии баҳисобгирии муҳосибӣ дар 

мамлакатҳои ИДМ таҳқиқ карда шуда, мушкилот ва монеаҳои дар раванди 

гузариш ба СБҲМ дар мамлакатҳои мазкур, аз ҷумла дар Ҷумҳурии 

Тоҷикистон муайян ва арзёбӣ карда шудаанд. Хусусиятҳои миллии ислоҳоти 

муҳосибӣ дар мамлакатҳои ИДМ муайян карда шуда, тарзҳои истифодаи 

СБҲМ дар низомҳои миллии баҳисобгирии муҳосибии ин мамлакатҳо тавсиф 

ва ҷамъбаст карда шудаанд. Ҳамчунин душвориҳои дар рушди низоми 

назорати сифати ҳисоботи молиявии дар асоси СБҲМ таҳияшуда дар 

малакатҳои ИДМ таҳлил ва арзёбӣ карда шудаанд. Барои тақвият бахшидан 

ба равандҳои гузариш ба СБҲМ дар мамлакатҳои ИДМ тавсияҳо таҳия ва 

пешниҳод карда шудаанд. 

– санадҳои меъёрию қонунгузории танзимкунандаи баҳисобгирии 

муҳосибӣ таҳқиқ карда шуда, дар ин асос тасдиқ карда шудааст, ки барои 

ноилгардӣ ба ҳадафҳои ислоҳоти низоми миллии баҳисобгирии муҳосибӣ  ва 

гузариши бобарор ба СБҲМ зарурати бозбинии пояҳои қонунӣ ва меъёрии 

он ба миён омадааст. Барои такмили санадҳои меъёрии зинаҳои сеюм ва 

чоруми низоми танзимкунии меъёрии баҳисобгирии муҳосибӣ дар Ҷумҳурии 

Тоҷикистон, аз ҷумла барои такмили нақшаи ҳисобҳо ҳамчун воситаи 

ноилгардӣ ба ҳадафҳои ислоҳот тавсияҳо пешниҳод карда шудаанд. 

– дар асоси таҳқиқи равандҳои омодасозӣ ва сертификатсияи 

муҳосибони касбӣ дар фазои давлатҳои аъзои ИДМ, инчунин таҳлил ва 

арзёбии муҳтавои барномаҳои сертификатсияи байналмилалии муҳосибони 

касбӣ, ки дар сатҳи ҷаҳонӣ истифода мешаванд, самтҳои асосии такмили 

низоми омодасозӣ ва сертификатсияи муҳосибони касбӣ дар Ҷумҳурии 

Тоҷикистон пешниҳод шуда, дурнамои рушди низоми омодасозӣ ва 

сертификатсияи муҳосибони касбӣ таҳия карда шудааст. 

Нуқтаҳои асосии ба ҳимоя пешниҳодшаванда 

– муайян кардани хусусиятҳои пайдошавии баҳисобгирии муҳосибӣ 

ҳамчун соҳаи илм ва ҳам соҳаи фаъолият дар асоси таҳқиқи ҷанбаҳои 

таърихӣ ва равишҳои назариявии он. Аз нигоҳи нав таҳқиқ ва арзёбӣ 

намудани марҳилаҳои рушди баҳисобгирии муҳосибӣ. Тасдиқи асолати 

шарқӣ доштани илми баҳисобгирии муҳосибӣ бо такя ба асарҳои олимон ва 

муҳаққиқони арсаи ҷаҳонӣ. Таҳияи амсилаи шабеҳи низоми баҳисобгирии 

муҳосибии субъекти хоҷагидорӣ, ки дар он алоқамандии унсурҳои 

баҳисобгирӣ ва вазифаҳои идоракунӣ инъикос гардидаанд. 

– асоснок кардани зарурати ислоҳоти низоми миллии баҳисобгирии 

муҳосибӣ, таҳлил ва арзёбии раванди он, муайян кардани тадбирҳои асосӣ 

барои гузариши субъектҳои хоҷагидорӣ ба СБҲМ ва ноил гардидан ба 

ҳадафҳои ислоҳоти низоми миллии баҳисобгирии муҳосибӣ. Ошкор, 

гурӯҳбандӣ ва арзёбӣ кардани омилҳои боздорандаи ноилгардии ҳадафҳои 

ислоҳот, таҳияи пешниҳодҳо барои бартараф кардани онҳо. 

– ҳамчун вазифаи аввалиндараҷаи субъектҳои хоҷагидорӣ барои дуруст 

ба роҳ мондани низоми самараноки баҳисобгирии муҳосибӣ ва тартиб 

додани ҳисоботи молиявӣ дар шароити ҳамгироии иқтисодии байналмилалӣ 

таҳия ва истифодаи сиёсати баҳисобгирии мутобиқ ба стандартҳои 

байналмилалӣ муайян карда шудааст. Ошкор кардани мушкилоти асосии 

наздикгардонии баҳисобгирии молиявӣ, баҳисобгирии идоракунӣ ва 

баҳисобгирии андоз дар доираи сиёсати баҳисобгирӣ ва дар ин асос 

пешниҳод кардани тавсияҳои методӣ оид ба ташаккули сиёсати баҳисобгирӣ 

барои ҳадафҳои ин намудҳои баҳисобгирии муҳосибӣ, таҳияи нақшаи кории 

ҳисобҳо ва дигар унсурҳои сиёсати баҳисобгирӣ. 

– тасдиқи изҳорот дар бораи он ки баҳисобгирии муҳосибӣ дар натиҷаи 

рушд шакл ва муҳтавои худро дигар карда, ба талаботи хоҷагидорӣ, низоми 

идоракунии корхонаҳо ва эҳтиёҷоти истифодабарандагони ҳисоботи 

молиявӣ мутобиқ мешавад. Муайян кардани шароити рушди баҳисобгирии 

муҳосибӣ, таъсири омилҳо ба равандҳои таҳаввул ва рушди он, талаботи 

фаъолияти тиҷоратӣ ба дигаршавии шакли баҳисобгирии муҳосибӣ ва ҷудо 

шудани намудҳои он. Таҳқиқ ва ба низом даровардани мушкилоти 

методологии ҷудошавии баҳисобгирии муҳосибии ягона ба намудҳои 

баҳисобгирии молиявӣ, баҳисобгирии идоракунӣ ва баҳисобгирии андоз. 

– таҳқиқи методологияи ташаккули ҳисоботи молиявӣ дар шароити 

корбурди стандартҳои байналмилалӣ, муайян кардани тамоюлоти рушди 

амалияи баҳисобгирии муҳосибӣ дар Ҷумҳурии Тоҷикистон ва дар ин асос 

ошкор кардани камбудиҳои методологии СБҲМ ва ҳисоботи молиявии дар 

асоси СБҲМ таҳияшуда, пешниҳоди тавсияҳо барои бартараф кардани онҳо. 

Таҳияи амсилаи низоми ҳамгирои баҳисобгирии муҳосибӣ, ки дар доираи он 

баҳисобгирии молиявӣ, баҳисобгирии идоракунӣ ва баҳисобгирии андоз дар 

робитаи байниҳамдигарӣ вазифаҳои худро иҷро мекунанд. Дар асоси 

таҳқиқи ҳисоботҳои молиявии якчанд субъектҳои дорои манфиати умум 

муайян карда шудааст, ки камбудии асосии раванди гузариш ба СБҲМ ин 

сатҳи пасти дониши касбии муҳосибон ва аудиторон мебошад. 

– муайян кардани хусусиятҳои ташкил ва пешбурди баҳисобгирии 

муҳосибӣ дар шароити ҳамгироии иқтисодии байналмилалӣ дар асоси 

омӯзиши равандҳои ҷаҳонишавӣ ва таъсири равандҳои ҳамгироӣ ба низоми 

баҳисобгирии муҳосибии субъектҳои хоҷагидорӣ. Муайян кардани таъсири 

омилҳо ба стандартонии байналмилалии қоидаҳои баҳисобгирии муҳосибӣ 

ва тартиб додани ҳисоботи молиявӣ дар корхонаҳои тиҷоратии Ҷумҳурии 

Тоҷикистон. 

– арзёбии хусусиятҳои иқтисодиёти муосир вобаста ба таъсири онҳо ба 

низоми баҳисобгирии муҳосибии субъектҳои хоҷагидорӣ. Пешниҳоди 

амсила, ки дар он алоқамандии омилҳои рушди технологияҳои рақамӣ, 

густариши ҳолатҳои буҳронӣ, дигаршавии амсилаҳои тиҷоратӣ, пайдо 

шудани намудҳои нави дороиҳо ва аҳдҳои тиҷоратӣ, таваҷҷуҳ ба нақши 

иттилооти ғайримолиявӣ ва дигарҳо, ки хоси иқтисодиёти муосир мебошанд, 

бо баҳисобгирии муҳосибӣ инъикос гардидааст. Асоснок кардани зарурати 

ҳамоҳангсозӣ ва стандартонии баҳисобгирии муҳосибӣ вобаста ба густариши 

равандҳои ҳамгироии иқтисодии байналмилалӣ. 

– таҳқиқи низомҳои миллии баҳисобгирии муҳосибӣ дар мамлакатҳои 

ИДМ, ошкор ва арзёбӣ кардани мушкилот ва монеаҳои дар раванди гузариш 



17 
 

ба СБҲМ дар ин мамлакатҳо, аз ҷумла дар Ҷумҳурии Тоҷикистон 

мавҷудбуда. Муайян кардани хусусиятҳои миллии ислоҳоти муҳосибӣ дар 

мамлакатҳои ИДМ, тавсиф ва ҷамъбаст кардани тарзҳои истифодаи СБҲМ 

дар низомҳои миллии баҳисобгирии муҳосибӣ дар ин мамлакатҳо бо 

пешниҳоди тавсияҳо барои тақвият бахшидан ба равандҳои ислоҳоти мазкур. 

– дар асоси таҳқиқи муҳтавои санадҳои меъёрию қонунгузории 

танзимкунандаи баҳисобгирии муҳосибӣ асоснок кардани зарурати бозбинии 

пояҳои қонунӣ ва санадҳои меъёрии соҳаи баҳисобгирии муҳосибӣ ҷиҳати 

ноил гардидан ба ҳадафҳои ислоҳоти низоми миллии баҳисобгирии муҳосибӣ 

ва гузариши бобарор ба татбиқи СБҲМ дар низомҳои баҳисобгирии 

муҳосибии субъектҳои хоҷагидории Ҷумҳурии Тоҷикистон. Барои такмили 

нақшаи ҳисобҳо ҳамчун воситаи ноилгардӣ ба ҳадафҳои ислоҳот тавсияҳо 

пешниҳод карда шудаанд. 

– дар асоси таҳқиқи равандҳои омодасозӣ ва сертификатсияи 

муҳосибони касбӣ, таҳлили муҳтавои барномаҳои сертификатсияи 

байналмилалии муҳосибони касбӣ, ҷиҳатҳои асосии такмили низоми 

омодасозӣ ва сертификатсияи муҳосибони касбӣ дар Ҷумҳурии Тоҷикистон 

ва дурнамои рушди он муайян карда шудааст. 

Аҳаммияти назариявӣ ва амалии таҳқиқот. Муқаррароти назариявии 

дар диссертатсия таҳиягардида метавонанд ҳамчун саҳми муҳим дар 

ташаккул ва рушди низоми баҳисобгирии муҳосибии субъектҳои хоҷагидорӣ 

дар шароити ҳамгироии иқтисодии байналмилалӣ ва татбиқи СБҲМ 

муаррифӣ шаванд. Натиҷаҳои назариявии диссертатсия имконияти иҷрои 

таҳқиқоти илмиро дар самти ташаккул ва рушди низоми баҳисобгирии 

муҳосибӣ дар шароити ҳамгироии иқтисодӣ ва татбиқи СБҲМ фароҳам 

меоранд.  

Аҳаммияти амалии таҳқиқот дар истифодаи муқаррарот ва тавсияҳои 

аз натиҷаи он пешниҳодгардида аз ҷониби Вазорати молияи Ҷумҳурии 

Тоҷикистон ва маъмурияти корхонаҳои тиҷоратӣ барои татбиқ дар низоми 

баҳисобгирии муҳосибии субъектҳои хоҷагидорӣ ифода меёбад. Татбиқи 

амалии муқаррароти таҳиягардида имкон медиҳад, ки самаранокии низоми 

баҳисобгирии муҳосибии субъектҳои хоҷагидорӣ дар шароити ҳамгироии 

иқтисодӣ ва татбиқи СБҲМ баланд бардошта шавад. 

Дараҷаи эътимоднокии натиҷаҳои таҳқиқот бо истифодаи усулҳои 

махсус дар рафти иҷрои таҳқиқот, боэътимодии маълумот, ҳаҷми кифояи 

маводи таҳқиқшуда, коркарди омории натиҷаҳои таҳқиқот, маърузаҳо дар 

конференсияҳои илмию амалӣ тасдиқ мешавад. Хулоса ва тавсияҳо бо 

таҳлили илмии натиҷаҳои таҳқиқоти назариявӣ ва амалиявӣ асос ёфтаанд. 

Мутобиқати диссертатсия бо шиносномаи ихтисоси илмӣ. Мавзуъ ва 

муҳтавои диссертатсия ба бандҳои зерини Шиносномаи ихтисоси илмии 

08.00.08 «Баҳисобгирии муҳосибӣ ва аудит» мувофиқат мекунад: 1.1. 

Парадигмаҳои ибтидоӣ, консепсияҳои асосӣ, принсипҳои бунёдӣ, постулатҳо 

ва қоидаҳои баҳисобгирии муҳосибӣ;  1.4. Таърихи инкишофи назария, 

методология ва ташкили баҳисобгирии муҳосибӣ; 1.5. Танзим ва 

стандартикунонии қоидаҳои пешбурди баҳисобгирии муҳосибӣ ҳангоми 

ташаккули маълумоти ҳисоботӣ; 1.6. Мутобиқгардонии низомҳои гуногуни 

баҳисобгирии муҳосибӣ, мувофиқати онҳо ба стандартҳои байналмилалӣ; 

1.12. Шаклдигаркунии ҳисоботи молиявии миллии мутобиқ бо талаботи 

стандартҳои байналмилалӣ ва стандартҳои давлатҳои дигар. 

Саҳми шахсии довталаби дарёфти дараҷаи илмӣ дар таҳқиқот. Тамоми 

давраҳои таҳқиқот аз интихоби мавзуъ, таҳияи нақшаи таҳқиқот, ҷамъоварӣ 

ва коркарди маводи оморӣ ва ҳисоботӣ, интихоб ва иҷрои талаботи зарурии 

тартиби нишон додани адабиёт, муайян кардани мақсад ва иҷрои вазифаҳои 

таҳқиқот аз ҷониби худи муаллиф анҷом дода шудаанд. Муҳаққиқ дар 

заминаи таҳлили низоми миллии баҳисобгирии муҳосибӣ ва низоми 

баҳисобгирии муҳосибӣ дар субъектҳои хоҷагидорӣ, омӯзиши ҳисоботҳои 

молиявии субъектҳои дорои манфиати умум барои беҳгардонии раванди 

пешбурди баҳисобгирии муҳосибӣ ва тартиб додани ҳисоботи молиявии 

саҳеҳ тавсияҳо пешниҳод кардааст. Натиҷаҳои алоҳидаи таҳқиқот 

метавонанд ҳангоми таҳияи ҷанбаҳои назариявӣ, методологӣ ва амалии 

рушди низоми баҳисобгирии муҳосибии корхонаҳои тиҷоратӣ дар шароити 

ҳамгироии иқтисодӣ ва татбиқи СБҲМ истифода шаванд. 

Тасвиб ва амалисозии натиҷаҳои диссертатсия. Натиҷаҳои таҳқиқот дар 

шакли гузоришҳои илмӣ ва тавсияҳои амалӣ пешкаш гардида, дар 

конференсияҳои байналмилалӣ ва ҷумҳуриявии «Ҷаҳонишавии иқтисодиёт: 

муаммоҳо ва дурнамои рушди баҳисобгирии муҳосибӣ, таҳлил ва омор»  

(Душанбе, 2016), «Рушди соҳибкории инноватсионӣ дар Ҷумҳурии 

Тоҷикистон» (Душанбе, 2017), «Рушди баҳисобгирии муҳосибӣ ва аудит дар 

шароити рақамикунонии иқтисодиёт» (Душанбе, 2022), XXII-умин 

конференсияи байналмилалии илмӣ-амалии «Иқтисодиёт, тиҷорат, 

инноватсия» (Пенза, 2023), V-умин конференсияи байналмилалии илмӣ-

амалии «Иқтисодиёт, молия ва идоракунӣ: масъалаҳои мубрами назария ва 

амалия» (Пенза, 2023), «Масъалаҳои мубрами баҳисобгирии муҳосибӣ, 

таҳлил ва аудит дар шароити муосир» (Душанбе, 2023) ва дигарҳо баҳои 

мусбат гирифтаанд.  

Муқаррароти муҳими диссертатсия дар ҷараёни таълими Донишгоҳи 

байналмилалии сайёҳӣ ва соҳибкории Тоҷикистон ҳангоми хондани дарсҳо 

дар  зинаи бакалавриат ва магистратура аз фанҳои «Назарияи 

баҳисобгирии муҳосибӣ», «Баҳисобгирии муҳосибии молиявӣ», 

«Баҳисобгирии муҳосибии идоракунӣ», «Аудит», «Назорати давлатии 

молиявӣ»,  «Баҳисобгирӣ ва ҳисоботи андоз»,  «Баҳисобгирии муҳосибӣ ва 

аудит» (Санад аз 10.02.2023с.) истифода шудааст. Бархе аз муқаррароти 

амалии таҳқиқоти диссертатсионӣ дар фаъолияти амалии муҳосиботи 

корхонаҳо барои татбиқ қабул шуда, аз ҷумла дар ҶСП «Комбинати 

металургии тоҷик» (маълумотномаи №16/8 аз 6.04.2023с.) ва ҶДММ «Моор 

Стивенс» (маълумотномаи №34 аз 12.04.2023с.) истифода мешаванд. 

Интишорот аз рӯйи мавзуи диссертатсия. Доир ба мавзуи таҳқиқот 28 

кори илмӣ аз ҷумла 1 монография, 16 мақола дар маҷаллаҳои 

тақризшавандаи Ҷумҳурии Тоҷикистон бо ҳаҷми умумии 17,2 ҷузъи чопӣ (аз 

ҷумла 14,8 ҷузъи чопӣ аз муаллиф), ба нашр расонида шудааст. 

Сохтор ва ҳаҷми диссертатсия. Диссертатсия аз муқаддима, чор боб, 

хулоса ва феҳристи адабиёт бо 330 номгӯй иборат аст. Матни диссертатсия 

дар 423 саҳифа дарҷ гардида, 20 расм ва 23 ҷадвалро дар бар мегирад. 

БОБИ 1. АСОСҲОИ НАЗАРИЯВИИ ТАШАККУЛИ НИЗОМИ 

БАҲИСОБГИРИИ МУҲОСИБӢ 

1.1. Ҷанбаҳои таърихӣ ва равишҳои назариявии ташаккули баҳисобгирӣ дар 

низомҳои хоҷагидорӣ 

Имрӯз баҳисобгирии муҳосибӣ воситаи самараноки иртиботие 

мебошад, ки ҳамаи субъектҳои хоҷагидориро бо иттилооти барои 

идоракунии фаъолияти хоҷагидорӣ зарурӣ таъмин менамояд. Роҳбарони 

корхонаи муосир ва ҳама шахсони ба фаъолияти хоҷагидории он 

манфиатдор бо истифода аз иттилооти баҳисобгирии муҳосибӣ метавонанд 

тамоми равандҳо ва амалиёт (далелҳо)-и хоҷагидориро дар корхона 

пайгирӣ (назора) намуда, дигаргуниҳои сершумори дар муҳити дохилӣ ва 

берунии хоҷагидорӣ баамаломадаро ба инобат гиранд, ба шароити 

зуддигаршавандаи хоҷагидорӣ мутобиқ шуда, дар ин асос қарорҳои 

идоракунии саривақтӣ ва асоснокро ба манфиати худ қабул намоянд. 

Баҳисобгирии муҳосибӣ ҳамчун соҳаи илм моҳият ва сохтори 

далелҳои фаъолияти хоҷагидориро меомӯзад, ҳадафи он шарҳ додани 

муҳтаво ва алоқамандии байни мафҳумҳои иқтисодӣ ва ҳуқуқие мебошад, 

ки бо ёрии онҳо ин далелҳо дарк карда мешаванд. Он чун соҳаи фаъолият 

раванди муташаккил ва ҳадафноки гирифтани иттилоот оид ба далелҳои 

фаъолияти хоҷагидорӣ, коркард ва ба истифодабарандагон пешниҳод 

кардани онро дар шакли ҷамъбасткардашуда ифода менамояд. Ба қавли 

дигар, баҳисобгирии муҳосибӣ бо ташаккули иттилооти молиявии саҳеҳ ва 

пурра алоқаманд буда, тамоми ҷиҳатҳои фаъолияти субъектҳои 

хоҷагидориро фаро мегирад. Дар ин маврид ҳамаи далелҳои фаъолияти 

хоҷагидорӣ бо ҳуҷҷатҳо тасдиқ гардида, аз ҷониби муҳосиб мутобиқи 

санадҳои меъёрию ҳуқуқии дахлдор бояд ба ҳисоб гирифта шаванд. 

Рушди муносибатҳои иқтисодии байналмилалӣ ва ҷаҳонишавии 

иқтисодиёт ба он оварданд, ки баҳисобгирии муҳосибӣ акнун аз ҳудуди 

корхонаҳои алоҳида баромада, ҳарчӣ бештар ба доираи густурдаи 

муносибатҳои муоширати тиҷоратӣ ворид мешавад. Ба хотири ҷамъоварӣ, 

бақайдгирӣ, ҷамъбасткунӣ ва ба шахсони манфиатдор пешкаш намудани 

иттилооти зарурӣ оид ба фаъолияти молиявию хоҷагидорӣ дар корхона 

бунёд намудани низоми муносиб ва самараноки баҳисобгирии муҳосибӣ 

тақозои марҳилаи нави рушди муносибатҳои хоҷагидорӣ дар шароити 

ҳамгироии иқтисодии ҷаҳонӣ мебошад. Барои расидан ба ин ҳадаф 

шахсони дар бунёдсозии низоми баҳисобгирии муҳосибӣ масъул бояд оид 

ба ҷанбаҳои таърихӣ ва равишҳои консептуалии ташаккули баҳисобгирии 

муҳосибӣ маълумот дошта бошанд ва онро дар фаъолияти худ ба кор 

баранд. Пеш аз ҳама онҳо бояд дарк кунанд, ки низомҳои баҳисобгирии 

муҳосибӣ барои ҳамаи мамлакатҳо ягона нестанд, дар ҳар як мамлакат 

равишҳои барои худ хос ба инъикоси падидаҳо ва далелҳои хоҷагидорӣ 

коркард шудаву дар стандартҳои миллии баҳисобгирӣ тасдиқ гардидаанд. 

Вале дар солҳои охир дар мамлакатҳои алоҳида тамоюли аз ҳамдигар ба 

худ гирифтани бештари муқаррароти низомҳои баҳисобгирии муҳосибӣ ба 

назар мерасад. 

Баҳисобгирии муҳосибӣ ҳамчун соҳаи фаъолияти инсон таърихи 

тӯлонӣ дорад, вале ҳамчун соҳаи илм нисбатан нав аст. Раванди ташаккул 

ва рушди таърихии баҳисобгирии муҳосибӣ мураккаб ва бисёрҷабҳа 

мебошад. Вай замоне арзи ҳастӣ намудааст, ки «... одамон нав акнун худро 

дар ҷомеа мешинохтанд. Инсон олоти меҳнатро эҷод намуда, ба кор 

кардан шуруъ кард ва зарурати пешбурди баҳисобгирии натиҷаҳои меҳнат 

низ ба миён омад» [264, с. 66]. Бешубҳа, инсон аз замонҳои аввали ҳастии 

худ ба меҳнат кардан шуруъ кардааст. Бинобар ин, таърихи баҳисобгирӣ 

бо таърихи фаъолияти меҳнатии инсон ҳамрадиф аст. 

Баҳисобгирӣ аз бақайдгирӣ ва навишти содаи натиҷаҳои фаъолияти 

меҳнатии инсон бо ченакҳои аслӣ то ба бақайдгирӣ, мураттабсозӣ, 

коркард, ҷамъбасткунӣ ва шарҳдиҳии таҳлилии иттилоот оид ба 

фаъолияти иқтисодии субъектҳои хоҷагидорӣ бо ченаки ягонаи пулӣ 

тавассути маҷмуи мураккаби амалиёти баҳисобгирӣ ва таҳлилӣ дар 

шароити муосири иқтисодӣ расидааст. Имрӯз баҳисобгирии муҳосибиро 

чун забони тиҷорат эътироф намудаанд, чунки вай иттилоотеро оид ба 

фаъолияти тиҷоратии субъекти хоҷагидорӣ бунёд менамояд, ки барои ба 

ҷо овардани таҳлили фаъолияти молиявию хоҷагидорӣ, қабули қарорҳои 

идоракунии муносиб ҳам барои роҳбарият ва ҳам барои шарикони 

тиҷоратии он зарур аст. 

Дар шароити имрӯзаи ҳамгироии байналмилалии иқтисодиёт, 

тамоюли субъектҳои хоҷагидорӣ ба рушди инноватсионии фаъолият ва 

иқтисодиёти рақамӣ ташкил ва пешбурди муносиби баҳисобгирии 

муҳосибӣ мубрамии хосаро касб намудааст. Муҳиммии масъалаи мазкурро 

дараҷаи камолоти идоракунии иқтисодиёти миллӣ, рушди муносибатҳои 

бозорӣ, истифодаи шаклҳои гуногуни моликият дар фаъолияти 

хоҷагидорӣ, бунёди корхонаҳо бо иштироки сармояи шарикони хориҷӣ ва 

муҳим аз ҳама – гузариши низоми баҳисобгирии муҳосибии миллӣ ба 

стандартҳои байналмилалии ҳисоботи молиявӣ (СБҲМ) боз ҳам қавитар 

мегардонад. Бинобар ин, дарк кардани заминаҳои таърихӣ ва асосҳои 

илмии ташаккул ва рушди баҳисобгирии муҳосибӣ барои 

мукаммалгардонии назария ва амалияи муосири он ҳамчун низоми доимо 

рушдёбанда имкон медиҳад. 

Масъалаи омӯзиши заминаҳои таърихӣ ва асосҳои илмии 

баҳисобгирии муҳосибӣ аз оғози ташаккулёбии он ҳамчун илм ҳамеша 

мавриди диққат ва омӯзиш буд. Вале то имрӯз ҷанбаҳои таърихии 

пайдошавии низомҳои баҳисобгирии муҳосибӣ пурра ба таҳқиқ фаро 

гирифта нашудаанд, равишҳои консептуалии ташаккул ва рушди 

баҳисобгирии муҳосибӣ дар низомҳои хоҷагидорӣ ба як шакли мукаммал 

оварда нашудаанд. Дар байни олимон ва муҳаққиқон ақидаҳои гуногун 

дар бораи ҷанбаҳои таърихӣ, принсипҳо, асосҳои назариявӣ ва 

методологии ташкили низоми баҳисобгирии муҳосибӣ дар субъектҳои 

хоҷагидорӣ мавҷуд мебошанд. Омӯзиши ҷанбаҳои таърихӣ, назариявӣ ва 

методологии ташаккул ва рушди баҳисобгирии муҳосибӣ имкон медиҳад, 

ки таҷрибаи дар самти роҳандозӣ намудани баҳисобгирии муҳосибӣ 

ғунгардида ба низом дароварда шуда, самтҳои рушди минбаъдаи 

амалкунии низоми баҳисобгирии муҳосибӣ дар субъектҳои хоҷагидорӣ 

муайян карда шаванд. 

Талошҳо ба хотири таҳқиқи ҳамаҷонибаи ҷанбаҳои таърихӣ ва 

илмии баҳисобгирии муҳосибӣ хосса дар солҳои баъдӣ дар байни олимони 

хориҷӣ ба нуқтаи авҷи худ расидаанд. Онҳо дар асарҳои худ ба паҳлуҳои 

мухталифи таърихи баҳисобгирии муҳосибӣ ҳамчун илм ва соҳаи 

фаъолияти касбӣ таваҷҷуҳ намуда, масъалаҳои мубрами зиёдеро муайян ва 

ҳал намудаанд. 

Масъалаҳои мубрами омӯзиши ҷанбаҳои таърихӣ, назариявӣ, 

методологӣ ва равишҳои консептуалии ташаккул ва рушди низомҳои 

баҳисобгирии муҳосибӣ дар асарҳои олимони хориҷӣ – М.Д. Акатева, А.С. 

Бакаев, И.Н. Богатая, А.М. Галаган, М. Гаффикин, В.В. Говдя, С. Грей, С. 

Дивайн, В.Н. Жук, Л.А. Зимакова, Ч.Т. Златкович, М. Кабир, Н.А. 

Кипарисов, В.В. Ковалев, Ч. Кристенсон, М.И. Кутер, Р. Маттесич, А. 

Мелис, М.Ҷ. Милн, М.Р. Мэтюс, Н.С. Нечеухина, Б. Нидлз, Л.К. 

Никандрова, В.Ф. Палий, Д.А. Панков, Т.В. Пашенко, А.М. Петров, М.Л. 

Пятов, Ж. Ришар, О.В. Рожнова, Ҷ.С. Рэндалл, С.А. Самусенко, Е.В. 

Севастьянова, Е.Е. Сиверс, И.А. Слободняк, Я.В. Соколов, К.Э. Спрэг, 

В.И. Ткач, Р. Уоттс, А.М. Фрейзер, Э.С. Хендриксен, Э. Шилл, Р.Г. 

Шредер, Н. Чабрак, Р.Ҷ. Чемберс, Л.А. Чайковская, Ҷ. Эдвардс, Р. Энтони 

ва дигарон мавриди таҳқиқ фаро гирифта шудаанд. Муҳаққиқони ватанӣ – 

И.А. Бобиев, М.У. Бобоев, Д.Н. Дадоматов, М.В. Калемуллоев, Б.Ҳ. 

Каримов, А.К. Қурбонов, С.Ф. Низомов, Д.А. Розиев, Қ.Х. Хушвахтзода, 

З.Р. Шарифов, М. Шобеков ва дигарон низ дар таҳқиқоти худ баъзе 

ҷанбаҳои таърихӣ ва методологии ташаккул ва рушди низомҳои 

баҳисобгирии муҳосибиро баррасӣ намудаанд. Омӯзиши ҷанбаҳои 

таърихии пайдошавӣ, рушди назария ва амалияи баҳисобгирии муҳосибӣ 

ба мутахассисони соҳа барои ба таври воқеъбинона инъикос ва арзёбӣ 

намудани далелҳои фаъолияти хоҷагидорӣ имкон медиҳад. 

Таърихи баҳисобгирии муҳосибӣ қариб шаш ҳазор солро дар бар 

мегирад. Барои арзи ҳастӣ намудани он фаъолияти хоҷагидории инсон 

сабаб шудааст. Дар аввал объектҳои баҳисобгирӣ, техника ва усулҳои 

баҳисобгирии онҳо хеле сода буданд. Дар рафти таҳаввули зуҳуроти 

иҷтимоӣ-иқтисодӣ ва сиёсии замонҳои гуногун хоҷагидории инсонӣ рушд 

мекард, миқёсҳои фаъолияти иқтисодии одамон густариш меёфтанд, 

таркиби амволи хоҷагидорӣ васеъ мешуд ва ҳамаи ин ба такомули мавзуи 

баҳисобгирии муҳосибӣ ва методологияи он овард. Вале ҳадафи он – «ба 

таври муносиб инъикос кардани амвол ва ҳисобикуниҳои байни 

иштирокчиёни муомилоти хоҷагӣ дигар нашуд» [132, с. 12]. 

Ҳарчанд олимону муҳаққиқон кӯшиш кардаанд, аниқ муқаррар 

намудани замони пайдошавии баҳисобгирӣ ба онҳо муяссар нашудааст. 

«Сарчашмаҳои баҳисобгирӣ, ғунчаҳои аввалини он ба ҳамешагӣ аз мо 

ниҳонанд. Мо онҳоро намедонем ва дониста ҳам наметавонем. Онҳо ба 

ҳазорсолаҳои зиёде аз назари мо нопадид шудаанд. Ҳама он чӣ, ки мо 

тасдиқ карда метавонем, ҳамин аст, ки баҳисобгирӣ яку якбора пайдо 

нашудааст. Замоне буд, ки он лозим набуд, он вақт ҳамаи маълумот оид ба 

хоҷагидориро як инсон дар сари худ ҷой медод, вале на аз сабабе ки 

хотираи ӯ хуб буд, балки хоҷагӣ калон набуд ва маълумот дар бораи он низ 

зиёд набуд» [232, с. 27]. 

Дар мақолаи олимон Қ.Х. Хушвахтзода ва Б.Ҳ. Каримов бо унвони 

«Пайдоиш ва рушди баҳисобгирии муҳосибӣ дар олами Ислом» дар асоси 

таҳқиқи амиқи муҳтавои асарҳои зиёди олимон ва муҳаққиқони ҷаҳонӣ 

доир ба таърихи ташаккул ва рушди баҳисобгирии муҳосибӣ дар бораи 

асолати шарқӣ доштани илми баҳисобгирӣ қайд карда шудааст: «Баъзе 

муҳаққиқон далели дар Европа (Италия) пайдо шудани илм ва соҳаи 

фаъолияти муҳосибиро зери шубҳа қарор дода, иброз медоранд, ки боби 

китоби Лука Пачоли «Дар бораи ҳисоб ва катибаҳо», ки дар он навишти 

дутарафа ва дигар ҷиҳатҳои пешбурди баҳисобгирии муҳосибӣ шарҳ дода 

шудаанд, инчунин, дигар асарҳо оид ба пайдошавии баҳисобгирии 

муҳосибӣ аз таҷрибаи пешини пешбурди баҳисобгирӣ аз мамлакатҳои 

Шарқ маншаъ мегиранд» [265, с. 66]. 

Муҳаққиқони арсаи ҷаҳонии соҳаи баҳисобгирии муҳосибӣ Э.С. 

Хендриксен ва М.Ф. Ван Бреда дар китоби беназири худ «Назарияи 

баҳисобгирии муҳосибӣ» дар ин бора борҳо таъқид намудаанд. Онҳо бо 

умед изҳор намудаанд, ки хонандаи китоби онҳо ва он шахсе, ки бо ёрии ин 

китоб баҳисобгирии муҳосибиро меомӯзад, бо сарчашмаҳои ин илми куҳан 

ва наҷиб ошно шуда, аҳаммияти мероси тамаддунҳои бузурги Осиё ва 

Африкаро барои рушди илми баҳисобгирии муҳосибии муосир дарк хоҳад 

кард. Дар воқеъ, дар натиҷаи мутолиаи китоби мазкур ба хонанда равшан 

мегардад, ки баҳисобгирии муҳосибии муосир «маҳсули дастҳои зиёд ва 

сарзаминҳои зиёд» аст ва «... таърих гувоҳ аст, ки фарҳанги мо (европоиҳо 

– шарҳи муаллиф) қариб ба куллӣ аз фарҳангҳои халқҳои дигар маншаъ 

мегирад. Вай инчунин шаҳодат аз он медиҳад, ки инсоният танҳо дар айёми 

сулҳ ва таҳаммулпазирии эътиқодҳо ба дастовардҳои беназири зеҳнӣ ва 

иҷтимоӣ ноил гардидааст. ... то он ки европоиҳо аз пӯсти ҳайвонҳо ва 

кулбаҳои худ берун баромаданд, дар Шарқи Миёна ва Шарқи Дур аллакай 

иқтисоди рушдёфта мавҷуд буд...» [261, с. 29]. 

Э.С. Хендриксен ва М.Ф. Ван Бреда хосса аз баромади шарқии 

асосҳои баҳисобгирӣ ёдовар шуда, қайд менамоянд, ки замоне «дар Бағдод 

маркази илмии ҳазораи аввал пайдо шуд. Арабҳо аз Ҳинд яке аз 

кашфиётҳои асосии афкори инсонӣ – мафҳуми сифрро овардаанд» [261, с. 

29]. Яке аз намояндагони маркази илмии Бағдод Абӯ Абдуллоҳ Муҳаммад 

ибни Мӯсо Ал-Хоразмӣ (Ал-Хоразмӣ), ки тоҷик буд, соли 783 дар шаҳри 

Хива таваллуд шуда, соли 819 ба Бағдод сафар кардааст. Ӯ дар муддати 

зиёда аз 30 соли ҳаёти худ дар Бағдод ба корҳои илмию таҳқиқотӣ дар 

соҳаҳои риёзиёт, ҳандаса ва нуҷум машғул шудааст. 

Китобҳои машҳури Ал-Хоразмӣ «Китоби мухтасар дар бораи 

алгебра ва муодилаҳо» («Китоб-ул-мухтасар-фи-ҳисоб-ул-ҷабр-вал-

муқобала») ва «Китоб дар бораи ҳисоби ҳиндӣ» («Китоб-ул-ҷамъ-ва-т-

тафриқ би ҳисоб-ул-Ҳинд») минбаъд дар паҳншавии ададҳои бо ном 

арабиасоси 0, 1, 2, ..., 9 ва низоми даҳии навишти ададҳо аввал дар 

Хилофати Араб ва пас дар Европа ва тамоми ҷаҳон мусоидат намудаанд. 

Бояд гуфт, ки Лука Пачоли – асосгузори илми баҳисобгирии муҳосибӣ низ 

дар китоби худ «Ҷамъи арифметика, геометрия, таълимот оид ба 

мутаносибӣ ва таносубҳо» (соли 1494) истифодаи ададҳои арабиасосро 

тарғиб кардааст. 

Дар бештари асарҳои дастрас, ки дар онҳо таърихи баҳисобгирии 

муҳосибӣ дарҷ гардидааст, оғози фаъолияти баҳисобгирӣ бо замони пайдо 

шудани хат ҳамрадиф ҳисобида мешавад. Бале, бо пайдо шудани хат барои 

нигориши падидаҳои фаъолияти хоҷагидории инсон ашёи гуногун 

истифода мешуданд: дар Мисри Қадим – бардӣ (як навъ гиёҳи обӣ, ки дар 

забонҳои қадимии лотинӣ ва юнонӣ папирус ном дошт), дар Рими Қадим – 

тахтачаҳои мумӣ, дар Бобилистон – тахтачаҳои сафолӣ. Бо пайдо шудани 

қоғаз дар баҳисобгирӣ низ таҳаввулоти муҳим рӯй дод. Аввалин қоғаз дар 

сарзамини Чин дар асри II солшумории куҳна пайдо шуда, вале сирри 

истеҳсоли он то асри VI солшумори нав махфӣ нигоҳ дошта мешуд. Пас аз 

ифшо шудани сирри истеҳсоли қоғаз он аввал ба Япония, сипас ба Олами 

Ислом ва дар асрҳои X-XI ба Европа паҳн гардид. 

Ҳастии якҷояи қоғаз ва ҳисоб – шарти асосии пешбурди баҳисобгирӣ 

буд. Сарчашмаҳои таърихӣ гувоҳӣ медиҳанд, ки низоми мукаммали ҳисоби 

даҳӣ, ки имрӯз дар тамоми ҷаҳон истифода мешавад, асолати шарқӣ дорад. 

Китобҳои машҳури намояндаи миллати тоҷик Ал-Хоразмӣ, ки дар давраи 

солҳои 819-847 дар маркази тамаддуни Ислом – шаҳри Бағдод фаъолият 

кардааст, - «Китоби мухтасар дар бораи алгебра ва муодилаҳо» («Китоб-

ул-мухтасар-фи-ҳисоб-ул-ҷабр-вал-муқобала») ва «Китоб дар бораи ҳисоби 

ҳиндӣ» («Китоб-ул-ҷамъ-ва-т-тафриқ би ҳисоб-ул-Ҳинд») заминаи низоми 

муосири ҳисоби даҳӣ мебошанд. 

Ворид шудани қоғаз ва низоми даҳии ҳисоб ба Европа ба 

пайдошавии баҳисобгирии муҳосибии бонизом боис шуданд. Тавре 

муҳаққиқон Э.С. Хендриксен ва М.Ф. Ван Бреда дар китоби худ «Назарияи 

баҳисобгирии муҳосибӣ» («Accounting Theory») қайд мекунанд, «Ҳеҷ кас 

намедонад, ки кошифи баҳисобгирии муҳосибӣ кист. Танҳо метавон тасдиқ 

кард, ки низоми навишти дутарафа ботадриҷ дар асрҳои XIII-XIV дар 

марказҳои тиҷоратии Италияи Шимолӣ пайдо шудааст. Шаҳодати аввалии 

низоми муҳосиботи дугонии пурра соли 1340 дар нигоришҳои маҳаллии 

Генуя кашф гардиааст» [261, с. 27]. 

Аввалин маротиба баҳисобгирии муҳосибиро роҳиб ва риёзидони 

италиёвӣ Лука Пачоли ба низом даровардааст. Вай дар боби нуҳуми 

китоби худ «Ҷамъи арифметика, геометрия, таносуб ва мутаносибиҳо» 

(Summa de Arithmetica, Geometrica, Proportioni et Proportionalita), ки «Дар 

бораи ҳисоб ва катибаҳо» («Particularis de Computis et Scripturis») ном дошт 

(соли 1494) маънии навиштаҷоти муҳосибиро шарҳ додааст. Гарчанде ин 

корро Лука Пачоли 527 сол муқаддам ба ҷо оварда бошад ҳам, тафсири 

истилоҳҳои асосии баҳисобгирии муҳосибӣ, чун ҳисоб, тавозун, дебет, 

кредит ва дигарҳо то имрӯз аҳаммияти хуро гум накардаанд. Ба андешаи 

Э.С. Хендриксен ва М.Ф. Ван Бреда тафовутҳои имрӯзаи баҳисобгирии 

муҳосибӣ аз баҳисобгирии муҳосибии замони Лука Пачоли на он қадар 

назаррас буда, чунин ҷиҳатҳои асосиро дар бар мегиранд [261, с. 28]: 

1) то асри XVI ҳадафи асосии баҳисобгирии муҳосибӣ бо иттилоот 

таъмин намудани соҳибмулки ягона буд, бинобар ин, маълумоти ҳисобҳои 

муҳосибӣ махфӣ нигоҳ дошта мешуданд, стандартҳои танзимкунандаи 

ҳисобот, ки барои замони мо хос мебошанд, вуҷуд надоштанд; 

2) сарҳади аниқи байни моликияти шахсии соҳибмулк ва амволи 

корхона вуҷуд надошт, ба қавли дигар, принсипи воҳиди хоҷагидорӣ ба 

таври васеъ паҳн нагардида буд, гарчанде баъзан тоҷир китобҳои 

алоҳидаро барои баҳисобгирии хоҷагии хона ва барои дӯкони худ мебурд; 

3) мафҳумҳои «давраи ҳисоботӣ» ва «корхонаи амалкунанда» вуҷуд 

надоштанд. Аксари корхонаҳо фаъолияти худро фақат то ноил гардидан ба 

ҳадафи тиҷоратии муайян идома медоданд, бинобар ин, фоидаи корхона 

низ дар анҷоми фаъолият ҳисоб карда мешуд, бе мафҳуми фоидаи давраи 

ҳисоботӣ зарурат барои иҷрои амалиёти ҳисобузамкунӣ ва мавқуфгузорӣ 

низ набуд. Азбаски воситаҳои асосӣ дар фаъолияти тоҷир нақши назаррас 

надоштанд, барои ҳисобкунии истеҳлок низ зарурат набуд. Дар 

корхонаҳои барои муддатҳои тулонитар таъсисдодашуда зарурати 

начандон муҳимми ҳисобкунии даврагии фоида вуҷуд дошт, чунки 

соҳибмулк дар робитаи бевосита бо фаъолияти корхона қарор дошт; 

4) он замон воҳидҳои пулии зиёд мавҷуд буданд, ки истифодабарии 

муҳосиботи дугониро душвор мегардониданд, бинобар ин, нигоришот дар 

феҳристи ба ном «мемориал» («ёддошт») хосияти тасвирӣ доштанд ва 

маълумоти муфассалро дар бораи мол, вазн, ҳаҷм, воҳиди ченак ва нархи 

он дар бар мегирифтанд. 

Тавре аз омӯзиши асарҳои зиёд доир ба таърих ва методологияи 

баҳисобгирии муҳосибӣ бармеояд, рушди баҳисобгирии муҳосибӣ бо 

гузариш аз як қолиб (ғоя)-и илмӣ ба қолиби дигари илмӣ (қолиб – аз 

англисӣ «paradigm»), дигаршавии муҳтавои қолибҳои илмӣ – ҳаракати 

пешравандаи илми муҳосибӣ робитаи ногусастанӣ дорад. Тавре олими рус 

Я.В. Соколов қайд мекунад, ин гуфтаро ҳанӯз дар соли 1976 М.К. Уэллс 

дар такя ба омӯзиши асарҳои Т. Кун тасдиқ кардааст: «Вай (яъне М.К. 

Уэлс) нишон дод, ки баҳисобгирӣ бо роҳи инқилоб рушд мекунад, ки дар 

алангаи он як қолиб қолиби дигарро месӯзонад» [232, с. 374]. 

Қолиб (парадигма) гуфта, назарияи қатъии илмӣ фаҳмида мешавад, 

ки дар низоми мафҳумҳои ифодакунандаи хосиятҳои муҳимми воқеият 

таҷассум ёфтааст. Ин тарҳи ғоявии аввалӣ, амсилаи гузориши масъалаҳо 

ва ҳалли онҳо, усулҳои таҳқиқотии дар марҳилаи муайяни таърихӣ дар 

ҷомеаи илмӣ ҳукмронбуда мебошад [107, с. 36]. 

Дар рушди таърихии худ баҳисобгирии муҳосибӣ шумораи зиёди 

марҳилаҳоро аз сар гузаронидааст. Ба ақидаи муҳаққиқи рус Я.В. Соколов, 

метавон шаш марҳилаи таърихии рушди баҳисобгирии муҳосибиро ҷудо 

намуд [236, с. 8-12]. Марҳилаи аввалӣ, ки фитрӣ ном гирифтааст, давраи 

солҳои 4000-500 то солшумории навро фаро мегирад. Дар он замон фикри 

муҳосиб ниҳоят сода буд, вай мехост ҳама чизеро, ки мебинад ва ҳама ҳама 

чизеро, ки бо он кор мекунад, дар баҳисобгирӣ инъикос кунад. Дар ин  

маврид ба аниқии инъикос кардани чизҳо диққати муҳим дода мешуд. 

Ҳамин тавр, мафҳуми меҳварии баҳисобгирии муҳосибӣ – далели 

фаъолияти хоҷагидорӣ (амалиёти хоҷагидорӣ) пайдо шуд. Асоси 

баҳисобгирии муҳосибӣ дар ҳама давру замон далелҳои фаъолияти 

хоҷагидорӣ мебошанд. Умуман, далели фаъолияти хоҷагидорӣ – ин ҳамон 

чизе мебошад, ки мутобиқи барномаи пайгирӣ ё дастурамал бояд муҳосиб 

онро дар ҳуҷҷати аввалии баҳисобгирӣ ба қайд гирад. Ҳар як воҳиди 

амволи хоҷагидорӣ, ки дар ихтиёри корхона қарор дорад, бояд дар 

баҳисобгирии муҳосибӣ сабт карда шавад. Ҳамин тавр, мафҳуми дигари 

баҳисобгирӣ – барӯйхатгирӣ ва якҷоя бо он – ҳисобҳои ашёвӣ (ҳисобҳои 

баҳисобгирии ашё) пайдо шуд. Ҳар як далели фаъолияти хоҷагидорӣ, ки 

уҳдадориҳои ҷонибҳоро ба миён меорад, ҳамчунин бояд дар баҳисобгирӣ 

инъикос карда шавад ва ин ба пайдо шудани ҳисобҳои ҳисобикуниҳо боис 

шуд. 

Марҳилаи дуюмӣ дар рушди баҳисобгирии муҳосибӣ арзишӣ ном 

дошта, давраи солҳои 500 то солшумории нав – 1300 (солшумории нав)-ро 

дар бар мегирад ва ба пайдо шудани пул дар асри V солшумории куҳна 

вобаста мебошад. Пайдо шудани пул ба корбурди усули баҳодиҳӣ дар 

баҳисобгирӣ боис шуд. Акнун ҳамаи далелҳои фаъолияти хоҷагидорӣ дар 

баҳисобгирӣ аввал ба таври аслӣ ва сипас (ё ҳамзамон) бо пул ифода карда 

мешуданд. Дар ин маврид дар баҳисобгирӣ мушкилоти чӣ гуна бо пул 

ифода намудани объекти баҳисобгирии бо ченаки аслӣ ифодагардида ба 

миён меояд (бо нархи харид, нархи бозорӣ, нархи фурӯш). Ҳамин тавр, 

баҳисобгирӣ ба ду намуд ҷудо мешавад: патримоналӣ (ба баҳисобгирии 

амвол авлавият дода мешавад) ва камералӣ (ба инъикоси воридшавӣ ва 

хориҷшавии пул авлавият дода мешавад). Пул дар баҳисобгирии 

патримоналӣ чун ченаки арзиш ва дар баҳисобгирии камералӣ – чун 

воситаи пардохт баромад мекунад. Дар марҳилаи мазкури рушди 

баҳисобгирӣ ҳисобҳо ҳам бо ченаки аслӣ ва ҳам бо ченаки пулӣ бурда 

мешуданд. 

Марҳилаи сеюмӣ дар рушди баҳисобгирӣ диграфӣ ном дошта, давраи 

солҳои 1300-1850-ро фаро мегирад. Хоҳиш ва зарурати ошкор намудани 

натиҷаи молиявии фаъолият ба ҷудошавии баҳисобгирии патримоналӣ ба 

намудҳои униграфӣ (навишти сода, яктарафа) ва диграфӣ (навишти 

дутарафа) боис шуд. Акнун ҳисобҳои сармояи худӣ, фоида ва зарар пайдо 

шуданд. Марҳилаи мазкур бо пайдошавии мафҳуми «навишти дутарафа» 

алоқаманд аст. Соли 1494 Лука Пачоли дар китоби худ «Ҷамъи 

арифметика, геометрия, таълимот оид ба мутаносибӣ ва таносубҳо» (боби 

XI «Дар бораи ҳисоб ва катибаҳо») тарзи навишти дутарафаро шарҳ дод. 

Навишти дутарафа (ё худ баҳисобгирии диграфӣ) инқилобе дар 

баҳисобгирӣ гардида, ба рушди минбаъдаи афкори муҳосибии назариявӣ 

мусоидат намуд ва имрӯз ҳам асоси низоми баҳисобгирии муҳосибии 

субъектҳои хоҷагидориро ташкил медиҳад. Маҳз ҳамин лаҳзаи таърихиро 

метавон чун нуқтаи сароғози рушди илмии баҳисобгирии муҳосибӣ 

эътироф кард. Вале, тавре Э.С. Хендриксен ва М.Ф. Ван Бреда қайд 

мекунанд, то лаҳзаи арзи ҳастӣ намудани китоби Лука Пачоли дар соли 

1494 тамоми механизми муосири ҳисобдорӣ аллакай маълум буд ва кор 

мекард [261, с. 28]. 

Марҳилаи чорум – марҳилаи назариявию амалӣ ном дошта, давраи 

солҳои 1850-1900-ро дар бар мегирад. Дар марҳилаи мазкур баҳисобгирии 

диграфӣ бо ду самт рушд мекунад: аз диди ҳуқуқӣ ва аз диди иқтисодӣ. 

Дар ин маврид дар баҳисобгирии муҳосибӣ таснифи илмии ҳисобҳо ба ҷо 

оварда шуда, ҳисобҳо барои баҳисобгирии ҳисобикуниҳо бо дебиторҳо ва 

кредиторҳо, ҳисобҳои натиҷавӣ ва мутақобил (мутақобили дороиҳо ва 

мутақобили уҳдадориҳо) пайдо шуданд. 

Таҳаввули баҳисобгирии муҳосибӣ дар оғози асри XX бошиддат 

суръат гирифт. Маҳз дар ҳамин давра вай мартабаи касбиро ба худ 

гирифтааст, ки бо чунин ҷиҳатҳо зоҳир мегардид [113, с. 13]: 

– расидан ба сатҳи баланди муошират ва бонизомӣ; 

– нигаронидани диққат аз манфиати муҳосибон ё соҳибмулкони 

алоҳида ба манфиати тамоми омма (доираи васеи истифодабарандагони 

иттилооти баҳисобгирии муҳосибӣ); 

– татбиқи ғояи кодекси одоби муҳосиб ҳамчун олоти назорати 

самарарноки рафтори муҳосиби касбӣ ҳангоми иҷрои вазифаҳои худ. 

Ҳамин тавр, дар марҳилаи панҷум – марҳилаи илмии рушди 

баҳисобгирии муҳосибӣ, ки давраи солҳои 1900-1950-ро фаро мегирад, 

дигаршавии сифатии баҳисобгирии муҳосибӣ ба амал меояд: аз таркиби он 

тавозуни муҳосибӣ ҷудо мешавад. Вобаста ба ин дар баҳисобгирии 

муҳосибӣ ду самти таҳқиқоти илмӣ пайдо мешавад: ҳисобдорӣ (пешбурди 

ҳисобҳо) ва тартибдиҳии тавозун (ҳисобот). Ин ду самти мазкури таҳқиқот 

бо ду ҷиҳати усули навишти дутарафа алоқаманд аст: динамикӣ 

(баҳисобгирии гардишҳо) ва статикӣ (баровардани бақияҳои ҳисобҳо). 

Тавозуни муҳосибии статикӣ дар навбати худ заминаи ташаккули назорати 

дохилӣ, аудит, баҳисобгирии молиявӣ, баҳисобгирии идоракунӣ ва 

баҳисобгирии андоз гардид. Дар марҳилаи мазкур баҳисобгирии масрафҳо 

ва ҳисобкунии арзиши аслии маҳсулот (корҳо, хизматрасониҳо) аҳаммияти 

муҳим пайдо мекунад.  

Таҳқиқоти илмии минбаъда дар самти баҳисобгирии камералӣ ба 

рушди усулҳои нави баҳисобгирии масрафҳо, ки ҳоло бомуваффақона ба 

кор бурда мешаванд, чун: директ-костинг, стандарт-костинг, баҳисобгирии 

масрафҳо аз рӯйи марказҳои масъулият, баҳисобгирии масрафҳо аз рӯйи 

вазифаҳои идоракунӣ – усули ABC (Activity based costing – арзиши аслии ба 

фаъолият асосёфта). Истифодаи усулҳои мазкури баҳисобгирии 

масрафҳоро метавон чун оғози рушди самти нави баҳисобгирии муҳосибӣ 

– баҳисобгирии идоракунӣ баррасӣ намуд. Баъдтар таҳқиқи динамикии 

тавозуни муҳосибӣ ба густариши баҳисобгирии идоракунӣ мусоидат кард 

ва имкон дод, ки дар таркиби он на танҳо усулҳои баҳисобгирии масрафҳо 

ва ҳисобкунии арзиши аслӣ, инчунин усулҳои банақшагирӣ (буҷетикунонӣ) 

ташаккул ва рушд ёбанд. 

Марҳилаи шашум (муосир)-и рушди баҳисобгирӣ аз соли 1950 оғоз 

гардида, то имрӯзро дар бар мегирад. Акнун баҳисобгирии муҳосибӣ 

ҳамчун илми иқтисодии дорои мавзуъ (предмет), усул (метод), асосҳои 

назариявӣ ва методологӣ ташаккул ёфтааст. Нақши баҳисобгирии 

муҳосибӣ дар низоми идоракунии иқтисодиёти субъектҳои хоҷагидории 

муосир комилан муайян гардид. Дар марҳилаи мазкур аз низоми ягонаи 

баҳисобгирии муҳосибӣ намудҳои алоҳидаи он – баҳисобгирии молиявӣ, 

баҳисобгирии идоракунӣ ва баҳисобгирии андоз қатъиян ҷудо шуданд. 

Ҳамчунин қоидаҳои байналмилалии пешбурди баҳисобгирии муҳосибӣ ва 

тартибдиҳии ҳисоботи молиявӣ – СБҲМ, технологияҳои иттилоотии 

муҳосибӣ ва барномаҳои компютерии баҳисобгирии муҳосибӣ (чун 

1С:Бухгалтерия) ва баҳисобгирии идоракунӣ (Microsoft Axapta, Oracle 

Business Intelligence SE One) пайдо шуда, дар низомҳои хоҷагидорӣ 

бомуваффақона татбиқ гардиданд. 

Имрӯз бо вусъат ёфтани равандҳои ҳамгироии иқтисодии ҷаҳонӣ 

вазифаҳои баҳисобгирии муҳосибӣ васеъ шуда, ҳадафи он низ ба шароити 

иқтисодии замони нав мутобиқ мегардад. Акнун дар баҳисобгирии 

муҳосибӣ майлон ба қоидаҳои ҳамамақбули ҷаҳонӣ – СБҲМ, ки 

принсипҳои асосии пешбурди баҳисобгирии муҳосибӣ ва тартибдиҳии 

ҳисоботи молиявиро муайян мекунанд, бештар ба назар мерасад. 

Баҳисобгирии муҳосибӣ дар низомҳои хоҷагидории алоҳида ба мувофиқа 

омада, бо қоидаҳои ягона роҳандозӣ карда мешавад. 

Равандҳои ҳамгироии иқтисодии ҷаҳонӣ нигоҳи навро ба моҳият ва 

нақши баҳисобгирии муҳосибӣ талаб менамоянд. Акнун баҳисобгирии 

муҳосибӣ на чун амали техникии барои ташкили назорати фаъолияти 

субъекти хоҷагидорӣ зарурӣ, балки чун воситаи муҳимми иртибот дар 

муҳити тиҷоратии густурда ва доираи зиёди иштирокчиён ва 

манфиатдорони натиҷаҳои фаъолияти хоҷагидорӣ дарк карда мешавад. 

Вобаста ба ин, намояндагони мактаби муҳосибии имрӯз дар ҷаҳон 

бонуфузтарин – мактаби англоамерикоӣ чунин таърифи баҳисобгирии 

муҳосибиро пешниҳод намудаанд: «Баҳисобгирии муҳосибӣ соҳаи 

фаъолияти хизматрасонӣ буда, вазифаҳои он дар пешкаш намудани 

иттилооти миқдории асосан хосияти молиявӣ дошта оид ба субъектҳои 

хоҷагидорӣ, ки тавре дар назар аст, метавонад барои қабули қарорҳои 

иқтисодӣ муфид бошад, ифода меёбанд» [294, с. 22]. 

Баҳисобгирии муҳосибӣ ҳамчун илм ба илмҳои иқтисодӣ мансуб аст, 

яъне дар қатори илмҳои дигари ҷамъиятӣ мақом дорад. Бинобар ин, рушди 

баҳисобгирии муҳосибӣ бо равандҳои рушди ҷамъият алоқаи ногусастанӣ 

дорад. Ҳамчун илми ҷамъиятӣ баҳисобгирии муҳосибӣ равандҳои 

иқтисодӣ (хоҷагидорӣ)-и корхонаҳо (субъектҳои хоҷагидорӣ)-ро дар 

низоми иттилоотии ягона инъикос менамояд. Объекти омӯзиши 

баҳисобгирии муҳосибӣ равандҳои иқтисодие, ки дар фаъолияти 

хоҷагидории корхонаҳо рух медиҳанд, инчунин натиҷаҳои ин равандҳо 

мебошанд. 

Рушди муносибатҳои иқтисодӣ, ки равандҳои иқтисодии дар 

субъектҳои хоҷагидорӣ рухдиҳанда онҳоро тавсиф медиҳанд, бо 

дигаршавии таркиби субъектҳо ва объектҳо, инчунин хосият ва муҳтавои 

худи муносибатҳои иқтисодӣ ҳамрадиф аст. Баҳисобгирии муҳосибӣ 

ҳамчун илми инъикоскунандаи ин равандҳо, ҳадди ақал омӯзиши муҳтавои 

иқтисодии равандҳоеро, ки дар доираи онҳо корхона амал мекунад, муайян 

кардани усулҳои инъикоси нисбатан воқеъбинонаи ин равандҳо ва таҳия 

намудани тарзҳои пешниҳод намудани иттилооти гирифташударо дар бар 

мегирад. Ҳамин тавр, «рушди баҳисобгирии муҳосибӣ метавонад ҳам бо 

ҷиҳати техникӣ (усулҳои баҳисобгирӣ ва тарзҳои пешниҳод кардани 

иттилоот) ва ҳам бо муҳтаво ва маънии иқтисодии иттилооти бунёднамуда 

ва пешниҳоднамудаи худ алоқаманд бошад» [199, с. 183]. Ғайр аз ин, 

далелҳое ба миён меоянд, ки новобаста аз ворид шудани субъектҳои 

хоҷагидорӣ ба муносибатҳои байниҳамдигарӣ бо иштирокчиёни дигари 

муносибатҳои иқтисодӣ ба вазъи иқтисодии онҳо таъсир мерасонанд. Ин 

гуна рӯйдодҳо низ дар баҳисобгирии муҳосибӣ бояд инъикос карда 

шаванд. Ҳамаи ин зарурати мукаммалгардонии методологияи 

баҳисобгирии муҳосибӣ ва тартибдиҳии ҳисоботи молиявиро ба миён 

меорад. 

Зарурати ба ҷо овардани корҳо оид ба мукаммалгардонии низоми 

имрӯзаи баҳисобгирии муҳосибӣ ва ҳисоботи молиявӣ пеш аз ҳама аз 

дигаршавии муҳити фаъолияти субъектҳои хоҷагидорӣ, густариши 

муносибатҳои байниҳамдигарӣ бо субъектҳои бозори ҷаҳонӣ, пайдо 

шудани объектҳои нави фаъолияти соҳибкорӣ ва дигаршавии пояҳои 

ҳуқуқӣ бармеояд. Профессори рус В.Ф. Палий дуруст қайд менамояд, ки 

«аллакай ҳама равишҳои анъанавӣ ба муайян кардани мафҳуми 

баҳисобгирии муҳосибӣ, роҳҳои рушди он ва имконияти рушди назария ва 

методологияи баҳисобгирии муҳосибӣ дар шароити нави иҷтимоӣ-

иқтисодӣ ба итмом расидаанд. Сохтори баҳисобгирии муҳосибӣ барои 

тиҷорат чун омили боздоранда ва аз ҷиҳати иқтисодӣ беасос мегардад. 

Мушкилоти ҷиддии моҳиятӣ ва истилоҳотии бо хосиятҳои сифатии 

мафҳумҳои дороиҳо, уҳдадориҳо, сармоя, захираҳо, даромадҳо ва хароҷот 

алоқаманд (хосиятҳо, тамоюлот, қонуниятҳои нав) пайдо шудаанд» [191, с. 

45]. 

Дар охири асри XX боварии доираҳои асосии истифодабарандагон 

ба иттилооти баҳисобгирии муҳосибӣ, ки тавассути ҳисоботи молиявӣ ба 

онҳо пешкаш карда мешавад, коҳиш ёфт. Хосса сармоягузорон ва 

қарздиҳандагонро муҳтавои ҳисоботи молиявии корхонаҳои бузурги 

фаромилӣ қаноатманд наменамуд, чунки он барои қабули қарорҳои 

идоракунии ба вазъи иқтисодии воқеии онҳо муносиб ҳамчун асоси 

боэътимод хизмат карда наметавонист. Ин гуна муносибат ба маълумоти 

баҳисобгирии муҳосибӣ чун манбаи иттилооти иқтисодӣ на танҳо бо 

моҷароҳои маъмул дар атрофи далелҳои сохтакории ҳисоботи молиявӣ, 

муносибати ғайрисофдилонаи аудиторҳо, пешбурди муҳосиботи «ниҳонӣ» 

ва дигар падидаҳои номатлуб алоқаманд аст. Сабаби дигари чунин 

муносибат мувофиқат накардани методологияи имрӯз роҳандозишудаи 

баҳисобгирии муҳосибӣ бо вазъи муосири афкори назариявӣ дар соҳаи 

иқтисодиёт ва воқеияти амалияи хоҷагидорӣ мебошад [214, с. 57]. 

Муҳаққиқони рус И.Н. Богатая ва Е.М. Евстафева низоми имрӯзаи 

баҳисобгирии муҳосибӣ ва ҳисоботи молиявиро таҳқиқ намуда, аз ҷумла 

чунин камбудиҳои онро ошкор кардаанд [27, с. 2]: 

– сатҳи пасти мубрамӣ (баҳисобгирии муҳосибӣ ва ҳисоботи молиявӣ 

аксаран барои қарорҳои идоракунӣ иттилоотеро пешниҳод менамоянд, ки 

на ҳамеша мақбул аст); 

– хосияти таърихӣ доштани иттилооти баҳисобгирии муҳосибӣ ва 

ҳисоботи молиявӣ (аз санаи рухдиҳии далелҳои хоҷагидорӣ дур будани 

санаи тартиб додани ҳисоботи молиявӣ ва ба истифодабарандагони 

манфиатдор пешниҳод кардани он); 

– таҳрифи маълумоти дар баҳисобгирии муҳосибӣ ташаккулёбанда ва 

дар ҳисоботи молиявӣ дарҷгардида, масалан оид ба натиҷаҳои молиявӣ ва 

арзиши дороиҳои софи корхона бар асари шароити муайян (баҳодиҳӣ бо 

арзиши таърихӣ, захиракунӣ, истеҳлок ва дигарҳо); 

– қиёспазирии нобасандаи маълумоти баҳисобгирии муҳосибӣ ва 

ҳисоботи молиявӣ бар асари истифодабарии тариқаҳои гуногуни дар 

сиёсати баҳисобгирии муҳосибӣ муқарраршудаи баҳисобгирии дороиҳо ва 

уҳдадориҳо; 

– дар баҳисобгирии муҳосибӣ ва ҳисоботи молиявӣ ба омилҳои 

берунии муҳити макроиқтисодӣ диққат дода намешавад, танҳо ҷиҳатҳои 

дохилии фаъолияти корхона ба инобат гирифта мешаванд. 

Дар марҳилаи муосири рушди илмӣ ва амалии баҳисобгирии 

муҳосибӣ дар шароити ҳамгироии иқтисодии ҷаҳонӣ ва татбиқи СБҲМ 

бархӯрди бинишҳои олимон-назариячиёни соҳаи баҳисобгирии муҳосибӣ, 

ки намояндагони мактабҳои илмии муҳосибии англоамерикоӣ ва «шуравӣ» 

мебошанд, бештар ба назар мерасад. Имрӯз ҳолате ба миён омадааст, ки 

дар низомҳои миллии баҳисобгирии муҳосибии мамлакатҳои пасошуравӣ 

қоидаҳо, принсипҳо ва стандартҳои дар асоси амсилаи англоамерикоии 

баҳисобгирӣ коркардшуда татбиқ карда мешаванд, вале назарияи умумии 

баҳисобгирии муҳосибӣ асосан бетағйир боқӣ мондааст ва ба равиши 

анъанавии «шуравӣ» мувофиқ аст. Дар натиҷаи ин мувофиқат накардани 

асосҳои назариявии баҳисобгирӣ бо амалияи пешбурди он дар асоси 

қоидаҳои миллӣ ба миён меояд. Ба ақидаи муҳаққиқи украинӣ С.Ф. 

Легенчук сабаби ин мушкилотро дар шароит ва хусусиятҳои  ташаккули 

таърихии назарияи баҳисобгирии муҳосибӣ метавон дарёфт кард [153, с. 

53]. 

Имрӯз баҳисобгирии муҳосибӣ тамоми аломатҳои асосгузори рушди 

илмиро доро мебошад, чун соҳаи омӯзиш, мафҳумҳо, назария, дастаи 

усулҳои пешниҳод кардани маълумот, соҳаи густурдаи манфиатҳо ва 

корбурди иттилооти дар низоми баҳисобгирии муҳосибӣ ва ҳисоботи 

молиявӣ бунёдшаванда. Акнун вай чун соҳаи ба мувофиқа омадани 

манфиатҳои давлат ва тиҷорат дар шароити рушди босуботи иқтисодиёти 

миллӣ баррасӣ мешавад. Баҳисобгирии муҳосибиро ҳамчун илм на танҳо 

мавҷудияти мавзуъ, инчунин доштани усул дар намуди амалҳои қатъиян 

муайяни ҷамъоварӣ ва пешниҳодкунии маълумот муайян мекунад. Дар ин 

маврид манфиатҳои истифодабарандагони иттилооти баҳисобгирии 

муҳосибӣ ба андозаи назаррас тафовут доранд ва худи баҳисобгирии 

муҳосибӣ имрӯз ҳамаи эҳтиёҷоти иттилоотии ин истифодабарандагонро бо 

ҳаҷми пурра қаноатманд карда наметавонад. 

Ҳамин тавр, метавон тасдиқ кард, ки низоми баҳисобгирии муҳосибӣ 

ва ҳисоботи молиявии имрӯз амалкунанда сифат ва эътимоднокии 

муносиби иттилооти дар худ бунёдшавандаро ба андозаи басанда таъмин 

наменамояд, инчунин имконияти истифодаи муфиди ин иттилоотро маҳдуд 

мекунад. 

Дар шароити имрӯза ҷустуҷӯ ва дарёфти шарики иқтисодии 

боэътимод барои барпо намудани ҳамкории минбаъда бо он метавонад 

танҳо бо шарти истифодабарии иттилооти воқеъбинонаи аз низоми 

баҳисобгирии муҳосибӣ гирифташаванда оид ба фаъолияти молиявию 

хоҷагидории ин субъект ба ҷо оварда шавад. Ин бештар аз эътимод ба 

маълумоти тавассути ҳисоботи молиявии шарики иқтисодии имконӣ 

гирифташуа вобаста аст. Ҳатто дар марҳилаи аввалии шиносоӣ бо 

нишондиҳандаҳои иқтисодии шарики имконӣ дар асоси таҳлил ва ташхиси 

ҳисоботи молиявии дастрас, ки дар воситаҳои ахбори омма (бахусус 

интернет) нашр мешавад, эътимод ва кафолати пурра оид ба дурустии дарк 

кардани ин иттилоот вуҷуд надорад. Ин аз сабаби ҷиҳатҳои методологии 

ҳалнашуда на танҳо оид ба корбурди қоидаҳо ва тарзҳои гуногуни 

ҷамъоварӣ, коркард, гурӯҳбандӣ ва пешкашкунии маълумот оид ба 

фаъолияти субъекти хоҷагидорӣ, инчунин аз боиси ихтилофҳои появӣ дар 

дарки воқеъбинонаи қонунҳои иқтисодӣ ва корбурди амалии онҳо ба миён 

меояд. 

Ба хотири аз нав пойдор намудани боварии истифодабарандагон ба 

иттилооти дар ҳисоботи молиявӣ пешкашшаванда мукаммалсозии 

баҳисобгирии муҳосибӣ дар самти рушди равишҳои муттасили назариявӣ 

ва методологие зарур аст, ки бо ёрии онҳо тасаввуроти аллакай 

маъмулбуда ва ҳам навпайдошудаи баҳисобгирии муҳосибиро метавон 

арзёбӣ намуд ва дар ин асос таъминоти меъёрию ҳуқуқӣ ва методии 

раванди баҳисобгирии муҳосибиро таҳия кард. Аксари муҳаққиқони соҳа 

ба сифати ғояи калидӣ корбурди равиши институтсионалии баҳисобгирии 

муҳосибиро, ки таҳаввули марҳилаҳои рушди онро инъикос мекунад, 

пешниҳод менамоянд. Асоси равиши мазкурро тасаввурот оид ба воқеият 

ва зарурати гузариш ба СБҲМ, дарки ҳамбастагии низоми баҳисобгирии 

муҳосибӣ бо манфиатҳои истифодабарандагони иттилооти 

муайянкунандаи муҳтавои он ташкил медиҳанд. 

Бояд қайд кард, ки равиши институтсионалӣ кайҳо боз дар доираи 

илмҳои иқтисодӣ ба кор бурда мешавад. Дар ин маврид олоти зиёди 

методологӣ ва таҳлилии он таҳия карда шудааст. Мукаммалгардонии он аз 

ҳисоби ташаккул ва рушди робитаҳои нави байнифаннӣ, аз ҷумла бо 

назария ва методологияи муосири баҳисобгирии муҳосибӣ ба ҷо оварда 

мешавад [41, с. 991]. 

Дар адабиёти илмии соҳа ду равиши асосӣ ба ҳалли масъалаҳои 

рушди низомҳои баҳисобгирии муҳосибӣ дар шароити СБҲМ муайян 

карда шудааст: ҳамоҳангсозӣ ва стандартонӣ [77, с. 27]. 

Ҳамоҳангсозии баҳисобгирии муҳосибӣ дар ҳар як мамлакат мавҷуд 

будани низоми миллии баҳисобгирии муҳосибии ба СБҲМ асосёфтаро 

пешбинӣ менамояд.  

Мафҳуми ҳамоҳангсозӣ (гармонизатсия, harmonization) солҳои охир 

дар адабиёти соҳаи баҳисобгирии муҳосибӣ ва ҳисоботи молиявӣ зиёд 

дучор мешавад ва бештар бо талаботи СБҲМ вобаста аст [29; 43; 66; 77; 91; 

149; 164; 205; 249] (ҷадвали 1.1.1). Вале аҳаммияти ҳамоҳангсозии 

баҳисобгирии муҳосибӣ бо талаботи СБҲМ-ро на ҳамаи муаллифон як хел 

шарҳ додаанд. Бинобар ин, аниқ кардани мафҳуми мазкур зарур аст.  

Ҷадвали 1.1.1. – Тафсири мафҳуми «ҳамоҳангсозӣ» дар адабиёти соҳаи 

баҳисобгирии муҳосибӣ 

Муаллиф Тафсири мафҳуми ҳамоҳангсозӣ 

Т.М. Борлакова 
[29, с. 164] 

Раванди ба ҳам наздик шудани усулҳо, меъёрҳо, воситаҳо, 
принсипҳо ва қоидаҳои пешбурди баҳисобгирии муҳосибӣ ва 
тартибдиҳии ҳисоботи молиявӣ мебошад. 

М.А. Гордова 
[42] 

Таъмини қиёсшавандагии низомҳои гуногуни баҳисобгирии 
муҳосибӣ. 

Т.Ю. 
Дружиловская 
[59, с. 5] 

Ҳамоҳангсозии ҳисоботи молиявӣ бояд ҳамчун таъмин намудани 
муқоисашавандагии умумии иттилооти молиявии дар он 
овардашуда фаҳмида шавад; ҳадафи ҳамоҳангсозӣ дар ҳисоботи 
молиявӣ ба даст овардани чунин иттилооте мебошад, ки барои 
муқоиса кардани фаъолияти корхонаҳои гуногун имкон диҳад. 

Т.В. Зирянова 
[77, с. 27] 

Ҳамоҳангсозии баҳисобгирии муҳосибӣ дар ҳар як мамлакат  
мавҷудияти низоми миллии баҳисобгирии муҳосибии худро, ки 
ба стандартҳои байналмилалии ҳисоботи молиявӣ асос ёфтааст, 
дар назар дорад. 

Н.А. 
Каморджанова 
[85, с. 28] 

Мафҳуме, ки ба сифати ифода намудани тадбирҳои аз ҷониби 
ташкилотҳои байналмилалӣ ба хотири наздик намудани 
амсилаҳо ва низомҳои миллии баҳисобгирии муҳосибӣ 
роҳандозӣ мешаванд, истифода мешавад. 

Е.М. 
Мерзликина 
[166, с. 12]  

Ҳамбастагии низомҳои гуногуни баҳисобгирӣ ва ҳисоботи 
муҳосибӣ тавассути ворид кардани онҳо ба доираи таснифоти 
умумӣ, яъне стандартонии шакл бо нигоҳ доштани тафовутҳои 
назаррас. 

Л.К. 
Никандрова 
[183, с. 6]  

Ҳамбастагии низомҳои гуногуни баҳисобгирӣ ва ҳисоботи 
муҳосибӣ тавассути ворид кардани онҳо ба доираи таснифоти 
умумӣ, яъне стандартонии шакл бо нигоҳ доштани тафовутҳои 
назаррас. Дар миқёси ҷаҳонӣ танҳо ҳамоҳангсозии баҳисобгирии 
муҳосибӣ метавонад татбиқ карда шавад, ки ҳадафи ниҳоии он 
таъмини қиёсшавандагии иттилооти дар ҳисоботҳои молиявӣ 
мавҷудбуда мебошад. 

М.В. Штиллер 
[289, с. 113]  

Ҳамбастагии низомҳои гуногуни баҳисобгирӣ ва ҳисоботи 
муҳосибӣ, таъмини мутобиқати онҳо дар асоси истифодаи 
ҳуҷҷатҳои асосии қонунгузорӣ. 

Сарчашма: Таҳияи муаллиф 

Вожаи «ҳамоҳангсозӣ» дар “Фарҳанги тафсирии забони тоҷикӣ” 

ҳамчун мутобиқсозӣ, мувофиқ кардан тафсир карда шудааст [257, с. 511]. 

Дар баҳисобгирии муҳосибӣ (ҳисоботи молиявӣ) мутобиқ ва мувофиқ 

(ҳамоҳангсозӣ) кардан ба хотири қиёспазир намудани иттилоот аст. 

Вобаста ба ин, ҳамоҳангсозии баҳисобгирии муҳосибӣ (ҳисоботи молиявӣ) 

бояд ҳамчун таъмини қиёспазирии умумии иттилооти баҳисобгирии 

муҳосибӣ (ҳисоботи молиявӣ) дарк карда шавад. Дар баробари ин 

мафҳуми «ҳамоҳангсозӣ»-ро метавон нисбат ба дигар ҷанбаҳои 

баҳисобгирии муҳосибӣ низ ба кор бурд, масалан, метавон оид ба 

ҳамоҳангсозии қоидаҳои баҳисобгирии муҳосибӣ сухан ронд, ки воқеан 

наздикгардонии стандартҳои баҳисобгирии муҳосибӣ (ҳисоботи молиявӣ)-

ро ифода мекунад. 

Равиши ҳамоҳангсозӣ дар аксари мамлакатҳои Европа ва дар Русия 

қабул шудааст. Дар ин маврид қоидаҳо (стандартҳо)-и миллии пешбурди 

баҳисобгирии муҳосибӣ ва тартибдиҳии ҳисоботи молиявӣ бо роҳи ба онҳо 

ворид намудани нуктаҳои асосии СБҲМ тадриҷан мукаммал карда 

мешаванд. Дар натиҷаи мутобиқсозии қоидаҳои миллӣ бо стандартҳои 

байналмилалии баҳисобгирии муҳосибӣ ва ҳисоботи молиявӣ қиёспазирии 

маълумоти ҳисоботи молиявии корхонаҳои миллӣ бо корхонаҳои хориҷӣ 

ба даст меояд. 

Стандартонии баҳисобгирии муҳосибӣ ба таҳия намудани дастаи 

ҳамсонкардашудаи стандартҳо (СБҲМ),  ки дар ҳама ҳолатҳо ва дар ҳар як 

мамлакат истифода шуда метавонанд, нигаронида шудааст. Дар ин маврид 

зарурати таҳия намудани стандартҳои миллии баҳисобгирии муҳосибӣ аз 

байн меравад.  

Вобаста ба мафҳуми «стандартонӣ»-и баҳисобгирии муҳосибӣ низ 

дар адабиёти соҳа ақидаҳои гуногун оварда шудаанд (ҷадвали 1.1.2). 

“Фарҳанги тафсирии забони тоҷикӣ” ин вожаро ҳамчун ба меъёр 

даровардан, ба навъи махсуси ҷавобгӯи меъёри муайян ҷудо кардан тафсир 

кардааст. Дар баробари ин «стандарт» ҳамчун намуна, меъёр, маҳак шарҳ 

дода шудааст [256, с. 272]. Стандартонӣ талаб мекунад, ки тамоми 

ҷиҳатҳои пешбурди баҳисобгирии муҳосибӣ ва тартиб додани ҳисоботи 

молиявӣ бо қоидаҳо, пояҳо ва тартибҳои муайяни корӣ танзим карда 

шаванд. 

Татбиқи стандартҳои ҳамсонкардашудаи пешбурди баҳисобгирии 

муҳосибӣ ва тартиб додани ҳисоботи молиявӣ дар ҳар як мамлакат бояд на 

дар асоси қонунгузорӣ, балки ихтиёрӣ, бо роҳи давра ба давра ворид 

намудани стандартҳои алоҳида ба ҷо оварда шавад. Масалан, дар 

Ҷумҳурии Тоҷикистон СБҲМ пурра барои истифодабарӣ қабул карда 

шудаанд ва тавре муҳаққиқ Б.Ҳ. Каримов қайд менамояд, инро санадҳои 

меъёрию ҳуқуқии дар солҳои охир қабулнамудаи Ҳукумати Ҷумҳурии 

Тоҷикистон тасдиқ мекунанд [91, с. 176]. Корбурди равиши мазкурро дар 

низомҳои баҳисобгирии муҳосибӣ ва ҳисоботи молиявии корхонаҳои 

Ҷумҳурии Тоҷикистон аксари олимони соҳаи баҳисобгирии муҳосибии 

ватанӣ низ дастгирӣ намудаанд [24, с. 73]. 

Ҷадвали 1.1.2. – Тафсири мафҳуми «стандартонӣ» дар адабиёти соҳаи 

баҳисобгирии муҳосибӣ 
Муаллиф Тафсири мафҳуми стандартонӣ 

Т.М. Борлакова [29, 
с. 164] 

Раванди ташаккули меъёрҳо, принсипҳо ва қоидаҳое, ки 

талаботи истифодабарандагони иттилоотро дар мамлакатҳои 

гуногун ба таври беҳтарин қонеъ ва муттаҳид мекунанд. 

М.А. Гордова [42] 
Таҳияи  стандартҳое, ки муқаррар намудани қоидаҳои ягонаи 

баҳисобгирӣ ва тартиб додани ҳисоботро пешбинӣ 
менамоянд. 

Т.Ю. Дружиловская 
[59, с. 5] 

Ташаккули ҳисоботи молиявӣ тибқи стандартҳои ягонаи 

баҳисобгирии муҳосибӣ, ки маҷмуи маҳдуди тарзҳои 

баҳисобгириро пешбинӣ менамояд. 

Т.В. Зирянова [77, с. 
27]  

Стандартонии  баҳисобгирии муҳосибӣ ба таҳияи маҷмуи 

ягонаи стандартҳое равона гардидааст, ки ба ҳама гуна 

вазъият дар ҳама мамлакатҳо татбиқ мешаванд. Дар ин ҳолат 

зарурати эҷоди стандартҳои миллӣ аз байн меравад. 

Н.А. Каморджанова 
Т.В. Зирянова [85, с. 
38]  

Таҳияи маҷмуи стандартҳои яксонкардашуда, ки барои ҳар як 

ҳолат дар ҳар мамлакат қобили истифода буда, ба кам 

кардани зарурати ташаккули стандартҳои миллӣ меоварад. 

Е.М. Мерзликина 
[164, с. 12]  

Маҷмуи муайяни маҳдуди усулҳои алтернативӣ бо мақсади 

таъмини мустақилияти муайяни низомҳои миллии 

баҳисобгирии муҳосибӣ. 

Идомаи ҷадвали 1.1.2. 

Л.К. Никандрова 
[181, с. 6] 

Дастаи маҳдуди усулҳои алтернативӣ ба хотири таъмини 

мустақилияти муайян ба низомҳои миллии баҳисобгирии 

муҳосибӣ. 
 

 

Д.А. Розиев [219,с. 
116] 

Стандартизатсияи фаъолияти идоракунӣ такмили ҷараёни 

иттилоот, воқеияти назорати ҳуҷҷатии амалиёти соҳибкорӣ, қабули 

саривақтии қарорҳои идоракунӣ, шаффофияти қоидаҳои ташаккули 

нишондиҳандаҳои фаъолияти воҳидҳои сохтории корхона ва 

баҳодиҳии интизоми меҳнатии рохбарони воҳидҳои сохтории 

корхонаро кафолат медиҳад.  

М.В. Штиллер [289, 
с. 113]  

Маҷмуи маҳдуди усулҳои алтернативӣ барои таъмини 

чандирии баҳисобгирии муҳосибӣ. 

Сарчашма: Таҳияи муаллиф 

Ҳамин тавр, вазъи муосири рушди баҳисобгирии муҳосибӣ дар 

низомҳои хоҷагидории Ҷумҳурии Тоҷикистон водор менамояд, ки шахсони 

ба бунёдсозии асосҳои назариявӣ ва амалӣ, инчунин қабули равишҳои 

методологии баҳисобгирии муҳосибӣ масъул ба сарчашмаҳои ташаккул ва 

рушди баҳисобгирии муҳосибӣ чун соҳаи фаъолият ва илм муроҷиат 

намоянд ва дар асоси таҳқиқи онҳо муҳити муносибро барои пешбурди 

баҳисобгирии муҳосибӣ ва тартибдиҳии ҳисоботи молиявӣ дар шароити 

ҳамгироии иқтисодии ҷаҳонӣ фароҳам оваранд. 

1.2.  Низоми баҳисобгирии муҳосибӣ ва нақши он дар идоракунии 

субъектҳои хоҷагидорӣ 

Хусусияти муҳимми марҳилаи муосири рушди иқтисодиёт 

дигаргуниҳои амиқ дар тамоми соҳаҳои фаъолият мебошад, ки ба низоми 

идоракунии субъектҳои хоҷагидорӣ таъсир мерасонад. Вобаста ба ин, 

барои корхонаҳои тиҷоратӣ масъалаи татбиқи низоми идоракунии ба 

шароити муосир ва тамоюлоти рушди иқтисодӣ мувофиқ дар мақоми 

аввал меистад. Дар баробари ин кори муътадили низоми идоракунӣ 

ташкили дурусти таъминоти иттилоотии худро талаб мекунад. Бо 

иттилооти барои омодасозии қарорҳои идоракунӣ зарурӣ таъмин кардани 

низоми идоракунӣ, истифодаи воситаҳои муосири техникӣ ва иртиботӣ 

барои омодасозии ин иттилоот сифат ва фаврияти қабули қарорҳои 

идоракуниро баланд мебардорад. Бинобар ин, иттилоотонии равандҳои 

идоракунӣ ва истеҳсолот, сифати манбаъҳои иттилоотӣ ва дараҷаи 

истифодаи онҳо аломатҳои асосии мутобиқшавии корхонаҳои муосир ба 

шароити рақобати бозор мебошанд.  

Имрӯз фаъолияти субъектҳои хоҷагидорӣ мураккаб буда, аз амалиёт, 

равандҳо ва зуҳуроти сершумори дар муҳити тиҷоратии дохилӣ ва берунии 

корхона рухдиҳанда ва баҳодиҳии муносиби натиҷаҳои онҳо вобаста 

мебошад. Суботи иқтисодии корхонаи муосир танҳо ҳангоми назораи 

доимӣ ва ҳадафнок, ошкоркунӣ, ояндабинӣ ва пешгирӣ намудани 

мушкилот, ҳамбаста намудани нишондиҳандаҳои молиявии 

тавсифдиҳандаи фаъолияти он имконпазир аст. Воситаи ба ҷо овардани 

амалҳои мазкур роҳандозӣ намудани идоракунии фаъолияти хоҷагидории 

корхона дар асоси иттилооти дар низоми баҳисобгирии муҳосибӣ 

ташаккулёбанда мебошад. 

Дарвоқеъ, имрӯз идоракунии муносиби ҳама гуна субъекти 

хоҷагидорӣ бештар аз иттилооти пешкашнамудаи баҳисобгирии муҳосибӣ 

вобаста мебошад. Баҳисобгирии муҳосибӣ иттилоот ва ҳуҷҷатҳои 

таҷассумкунандаи нишондиҳандаҳои муҳимми фаъолияти корхонаро дар 

бар гирифта, масъулияти асосиро барои қабули қарорҳои идоракунӣ ба 

дӯш дорад. Баҳисобгирии муҳосибӣ таъминкунандаи ягонаи иттилооти бо 

ҳуҷҷатҳо асоснокшуда ва мураттаб оид ба ҳастии воқеӣ ва истифодабарии 

амвол, равандҳои фаъолияти хоҷагидорӣ ва натиҷаҳои он, уҳдадориҳо, 

ҳисобикуниҳо ва дигар ҷиҳатҳои фаъолияти хоҷагидории корхона 

мебошад. Яъне, низоми баҳисобгирии муҳосибӣ – низоми ботартиби 

ҷамъоварӣ, бақайдгирӣ ва ҷамъбасткунии иттилоот бо ифодаи пулӣ оид ба 

дороиҳо ва уҳдадориҳои корхона ва ҳаракати онҳо бо роҳи баҳисобгирии 

яклухт, беист ва ҳуҷҷатнокии тамоми амалиёти хоҷагидориро ифода 

менамояд.  

Дар масъалаҳои рушди фаъолияти субъектҳои хоҷагидорӣ дар 

шароити доимо дигаршавандаи муҳити бозор ва баланд шудани мақоми 

иттилоот дар идоракунӣ, таҳияи усулҳо ва қоидаҳои нави идоракунии 

равандҳои тиҷоратии корхона, пешбурд ва такмили баҳисобгирии 

муҳосибӣ, таъмини робитаи байни муҳосибот ва дигар қисматҳои 

сохтории низоми идоракунии корхона, тартиб додан ва ба 

истифодабарандагон пешниҳод кардани ҳисоботи молиявӣ, аҳаммияти 

махсус пайдо мекунад. Вобаста ба ин, ҳадафҳо ва самтҳои рушди низоми 

баҳисобгирии муҳосибӣ дар корхонаҳои тиҷоратӣ тавассути унсурҳои 

таъминоти иттилоотии идоракунӣ муайян карда мешавад (расми 1.2.1). 

 

Расми 1.2.1. – Унсурҳои таъминоти иттилоотии идоракунӣ 
Сарчашма: Таҳияи муаллиф 

Самтҳои методологии табдили усулҳо ва қоидаҳои баҳисобгирии 

муҳосибиро ҳамчун манбаи иттилоотии қабули қарорҳои идоракунӣ ба 

назар гирифта, бояд вазифаи пешбари баҳисобгирии муҳосибиро дар 

муҳити иқтисодии корхона муайян кард. Яъне вазифаи иттилоотии 

баҳисобгирии муҳосибӣ пешбинӣ менамояд, ки низоми баҳисобгирии 

муҳосибӣ (муҳосибот) бояд ба истифодабарандагони манфиатдор 

иттилооти зарурии саҳеҳро барои қабули қарорҳои идоракунӣ таъмин 

кунад. 

Ҳамин тавр, менеҷменти корхона бо доштани тасаввуроти амиқ оид 

ба ҳастӣ ва бузургии сарватҳои моддӣ ва молиявӣ вазъи муосири 

корхонаро арзёбӣ намуда, заминаҳоро барои банақшагирии рушди 

фаъолияти он бунёд менамояд. Дар ин маврид вазифаи муҳимми таҳқиқоти 

муосир дар соҳаи мазкур рушди самтҳои нави баланд бардоштани 

иттилоотнокии низоми баҳисобгирии муҳосибӣ ва дастгирии баҳисобгирӣ-

таҳлилии татбиқи ғояҳои нави идоракунӣ мебошад. 

Иттилооти баҳисобгирӣ тибқи равишҳои муосири идоракунӣ «бояд 

дастгирии иттилоотии менеҷменти корхонаро бо чунин самтҳои муҳим 

таъмин намояд: ташаккули стратегияҳои тиҷоратӣ, банақшагирӣ ва 

назорати намудҳои фаъолият, таҳлил ва қабули қарорҳои идоракунӣ, 

истифодаи самараноки сарватҳо, баланд бардоштани ҳосилнокӣ ва зиёд 

намудани арзиши корхона, ҳифзи дороиҳои моддӣ ва ғайримоддӣ ва 

назорати дохилӣ» [182, с. 7]. 

Эҳтиёҷоти идоракунӣ сохтор ва хусусиятҳои ташкили низоми 

баҳисобгирии муҳосибиро муайян мекунанд, дар навбати худ миқдор ва 

сифати иттилооти баҳисобгирӣ рушд ва сифати қарорҳои идоракунии 

қабулшавандаро муайян мекунад. Ин гуна алоқамандӣ ва ҳамбастагии 

низоми баҳисобгирии муҳосибӣ бо идоракунии корхона ба мо имкон 

медиҳад, ки низоми баҳисобгирии муҳосибиро ҳамчун омили дохилии 

муҳимтарин дар таъмини рушди босубот ва фаъолияти самараноки 

субъектҳои хоҷагидорӣ баррасӣ кунем. Ҳамин тариқ, нақши баҳисобгири 

муҳосибӣ, пеш аз ҳама ҳамчун низоми иттилоотии фарогири тамоми 

ҷиҳатҳои фаъолияти молиявию хоҷагидории корхонаи муосир меафзояд. 

Бинобар ин, имрӯз таҳқиқи низоми баҳисобгирии муҳосибӣ, дарк 

намудани мафҳум ва муайян кардани нақши он дар идоракунии фаъолияти 

субъектҳои хоҷагидорӣ мубрам гардидааст. Барои ҳалли масъалаҳои 

мазкур, пеш аз ҳама бояд ба мафҳуми худи низом ва корбурди равиши 

бонизом ҳангоми таҳқиқи мушкилоти муосири ташкил ва пешбурди 

баҳисобгирии муҳосибӣ дар субъектҳои хоҷагидорӣ сарфаҳм рафт.  

Сарчашмаҳои таърихӣ ва адабиёт гувоҳӣ медиҳанд, ки арзи ҳастӣ 

намудани мафҳуми «низом» (система) ба замонҳои Юнони Қадим рост 

меояд. Дар он замон низом ҳамчун «дастгоҳ», «иттиҳод», «ташкилот» 

маънидод карда мешуд, инчунин мафҳуми мазкур дар ҳолатҳое ба кор 

бурда мешуд, ки агар сухан дар бораи чизи ба тартиб даровардашуда 

мерафт. Ҳамин тавр, мафҳуми «низом» объектҳои табиии ботартиб ва 

мукаммалро ифода менамуд. Тавре В.В. Кузнетсов қайд менамояд, «бо 

пайдошавии илм ва фалсафаи даврони Эҳё ҳастӣ чун низоми олам 

маънидод карда мешуд. Он замон низом аз инсон вобаста набуда, дорои 

қонунҳо ва сохтори худӣ буд» [228, с. 21].  

Минбаъд кашфи низоми офтобмарказии олам аз ҷониби Николай 

Коперник дар асри XVI ба пойдоршавии мафҳуми низом (низоми ҳастӣ) 

таъсири муҳим расонид. Ҳамчунин дар асрҳои XV-XVII дар асоси ғояҳои 

Галилей ва Нютон консепсияи низом бо мафҳумҳои бутун ва қисм, чиз ва 

хосият таҳия гардид. 

Дар асри XVIII аз ҷониби риёзидон ва файласуфи немис И.Г. 

Ламберт таҳлили файласуфии бонизомии илмии ҳастӣ ба ҷо оварда шуд. 

Вай илми низомшиносии умумиро таҳия намуда, дар ин маврид таъқид 

намуд, ки ҳама гуна илм низомро чун маҷмуи мукаммали ғояҳо ва 

принсипҳо ифода мекунад. Файласуфи дигари немис И. Кант пешниҳод 

намуд, ки бонизомӣ чун методологияе баррасӣ шавад, ки дар он амалҳо ва 

воситаҳои муайяни гирифтани донишҳои илмӣ муайян мебошанд. 

Дар оғози асри XX олим-иқтисоддони рус А.А. Богданов оид ба 

зарурати равиши бонизом ҳангоми таҳқиқи ҳамагуна зуҳуроти олам 

таъқид намуд. Вай илми тектология (илми ташкилии умумӣ)-ро таҳия 

намуд ва дар китоби худ «Илми ташкилии умумӣ» (тектология) 

бонизомиро чун хосияти калон будани чизи мукаммал (том) аз ҷамъи 

ҷузъҳои он муайян кард. Дар асри XX илми кибернетика рушд ёфт, ки 

низомҳои ҷисмонӣ, биологӣ, иқтисодӣ, ташкилӣ ва ҳатто хаёлиро таҳқиқ 

менамояд [241, с. 41]. 

Минбаъд биологи австриягӣ Л. Берталанфи назарияи умумии 

низомро рушд дод. Вай аз натиҷаи таҳқиқоти худ дар соли 1950 китоби 

«Асосҳои назарияи умумии низомҳо»-ро ба нашр расонид, ки дар он 

шабоҳати сохтории қонуниятҳои дар фанҳои мухталиф ошкоршуда таҳқиқ 

шудаанд. Ҳамин тавр, тавре муҳаққиқон М.Д. Месарович ва Я. Такахара 

қайд кардаанд, «Л. Берталанфи ба хулосае омад, ки бо ҷамъбаст намудани 

қонуниятҳои мазкур имконияти баровардани қонунҳои умуминизомӣ, ки 

барои ҳамаи фанҳо ба кор мераванд, ба миён меояд» [165, с. 15]. Вале дар 

солҳои аввал ва ҳатто дар давоми даҳсолаҳои минбаъдаи рушди назарияи 

мазкур, он пеш аз ҳама нисбат ба низомҳои моддӣ баррасӣ мешуд. 

Раванди таҳқиқи низомҳои иттилоотӣ, ки баҳисобгирии муҳосибӣ аз 

ҷумлаи онҳост, аз нигоҳи назарияи умумии низомҳо дорои як қатор 

душвориҳо мебошад. Низомҳои иттилоотӣ пеш аз ҳама низоми 

муайяншаванда нестанд, дар онҳо ҷудо намудани унсурҳо (ҷузъҳо)-и 

алоҳида мушкил аст, иштироки ҳатмии инсон ҳамчун баранда ва 

истеъмолкунандаи иттилоот дар назар аст. 

Барои низомҳои биологӣ ҷудо намудани унсурҳои зинда ва 

ғайризинда муҳим аст, дар дигар низомҳо ин гуна ҷудокунӣ амали ниҳоят 

мушкил аст. Дар мавриди низомҳои иттилоотӣ, ки дар худ унсурҳои 

ғайризинда (барандагони моддии иттилоот ва усулҳои коркарди он, 

техникаи компютерӣ ва иртиботӣ)-ро муттаҳид месозанд, барои фаъолияти 

муътадили худ иштироки ҳатмии инсон чун барандаи иттилоот, 

баҷооранда ва танзимкунандаи раванди фаъолияти низом талаб карда 

мешавад. 

Дар адабиёти иқтисодии муосир якчанд тарзҳои тафсири мафҳуми 

низом дучор мешаванд, ки вобаста аз қарина, соҳаи донишҳо ва ҳадафҳои 

таҳқиқот ба кор бурда мешаванд. Бо вуҷуди шаклҳои мухталифи 

маънидодкунӣ, ҳамаи онҳо бо ин ё он дараҷа аз маънии аввали мафҳуми 

низом (система), ки дар сарчашмаҳо таъкид карда мешавад, – чун чизи 

мукаммал (бутун)-и аз унсур (қисм)-ҳои алоҳида таркибёфта асос меёбанд. 

Масалан, муҳаққиқ И.Н. Дрогобитский се аломати низомро, чун бутунӣ, 

сарчашмаи ин бутунӣ ва алоқаҳои байни қисмҳои он ҷудо намуда, таърифи 

низомро дар чунин шакл пешниҳод мекунад: «низом – ин моҳияте 

мебошад, ки дар натиҷаи алоқамандии қисмҳои он метавонад ҳастӣ ва 

амалкунии худро чун чизи ягона таъмин намояд» [57, с. 44]. 

Аз нигоҳи равиши бонизом ҳама гуна низоми баҳисобгирии 

муҳосибӣ низоми иттилоотии равандии аз маҷмуи унсурҳо таркибёфтаро, 

ки ҳамзамон худ низ метавонанд низоми зинаи пасттар (зернизом) бошанд, 

ифода мекунад. Азбаски баҳисобгирии муҳосибӣ бояд равандҳо, зуҳурот ва 

воситаҳои иқтисодии дорои хосияти мухталифро дар тамоми зинаҳои 

иқтисодиёт (аз ҷумла микро ва макро) бо тамоми гуногуншаклии онҳо, ба 

хотири қонеъ намудани эҳтиёҷоти мушаххаси истифодабарандагони 

мухталиф инъикос ва назорат кунад, зарурати бунёд ва истифодабарии 

низомҳои баҳисобгирии муҳосибии гуногуншакл ва гуногунҳадаф ба миён 

меояд.  

Бо пайдошавии низомҳои иттилоотӣ, бартараф кардани мушкилоти 

сершумор ва мураккаби таъминоти иттилоотии идоракунӣ тавассути 

интиқоли саривақтӣ ва пурраи иттилооти дар низоми баҳисобгирии 

муҳосибӣ тавлидшуда ва дар ҳисоботи молиявӣ пешниҳодшуда ба 

истифодабарандагони он заминаи асосии самаранокии идоракунии 

фаъолияти иқтисодӣ гардид. Ҳадафи татбиқи низомҳои иттилоотӣ кам 

кардан ва бартараф кардани камбудиҳо дар равандҳои коркард ва 

интиқоли иттилооти молиявӣ мебошад, ки дар натиҷаи он самаранокии 

идоракунии равандҳои истеҳсолӣ, технологӣ ва иқтисодию ташкилӣ дар 

корхона баланд мешавад. 

Дар ин маврид, низомҳои бунёдшавандаи баҳисобгирии муҳосибӣ 

дорои дараҷаҳои гуногуни ҳаҷми иттилоот буда, таснифи онҳо низ аз рӯйи 

аломатҳои мухталиф имкон дорад. Масалан, аз рӯйи зинаҳои иқтисодиёт 

метавон чунин низомҳои баҳисобгирии муҳосибиро ҷудо кард, ки дар 

расми 1.2.2. нишон дода шудааст.  

 

Расми 1.2.2. – Таснифи низомҳои баҳисобгирии муҳосибӣ 
Сарчашма: Таҳияи муаллиф 

Мегаиқтисодиёт  
Низомҳои байналмилалии 

баҳисобгирии муҳосибӣ 

баҳисобгирии муҳосибӣ 

Макроиқтисодиёт  
Низомҳои миллии 

баҳисобгирии муҳосибӣ 

Микроиқтисодиёт  
Низомҳои баҳисобгирии 

муҳосибии корхонаҳо 

Дар зинаи микроиқтисодиёт – низоми баҳисобгирии муҳосибии 

субъектҳои хоҷагидорӣ (корхонаҳо), дар зинаи макроиқтисодиёт – 

низомҳои миллии баҳисобгирии муҳосибӣ, низоми ҳисобҳои миллӣ, дар 

зинаи мезоиқтисодиёт – низомҳои минтақавии баҳисобгирии муҳосибӣ ва 

дар зинаи мегаиқтисодиёт – низомҳои байналмилалии баҳисобгирии 

муҳосибӣ, масалан, низоми америкоии US GAAP (United States Generally 

Accepted Accounting Principles – принсипҳои ҳамамақбули баҳисобгирии 

муҳосибии Иёлоти Муттаҳида). 

Азбаски мавзуи таҳқиқотии мо низомҳои баҳисобгирии муҳосибӣ дар 

зинаи микроиқтисодиёт мебошад, мо ба таҳқиқи низоми баҳисобгирии 

муҳосибии субъектҳои хоҷагидорӣ – корхонаҳои алоҳида машғул мешавем. 

Албатта, амалкунии низоми баҳисобгирии муҳосибии субъектҳои 

хоҷагидорӣ бо идоракунии фаъолияти корхонаҳои муосир алоқаманд ва 

ҳамбаста аст. 

Таърифи баҳисобгирии муҳосибии субъектҳои хоҷагидорӣ чун низом 

ҳам дар асарҳои илмӣ ва ҳам дар қонунгузории мамлакатҳо дучор меояд. 

Ҳамзамон баҳисобгирии муҳосибӣ чун раванд муайян гардида, онро 

зернизоми низоми иттилоотии идоракунии корхона меноманд. Баъзе 

муаллифон тазоднокии мафҳумҳои баҳисобгирии муҳосибиро чун низом ва 

чун раванд баррасӣ намуда, масъалаи имконияти ҳаммаъно будани 

мафҳумҳои «баҳисобгирии муҳосибӣ» ва «низоми баҳисобгирии 

муҳосибӣ»-ро барои таҳқиқ ба миён мегузоранд. Номуайянии таърифҳо ва 

душвории ҳамтосозӣ (муайянкунӣ)-и мафҳумҳо ба он меоваранд, ки 

аксаран шабоҳати байни мафҳумҳои «низом» ва «амсила» ҷиҳати омӯзиши 

амсилаҳои гуногуни баҳисобгирии муҳосибӣ дар ҷаҳон ба назар мерасад: 

«низоми баҳисобгирии муҳосибӣ дар корхона имкон медиҳад, ки 

фаъолияти хоҷагидорӣ дар ҳуҷҷатҳо ва ададҳо инъикос карда шавад, дар 

тариқаи сода он низоми шабеҳ (ҳаммонанд) ба ҳамин фаъолият, яъне 

амсилаи фаъолияти хоҷагидории корхона мебошад» [47, с. 2]. Омӯзиш ва 

мукаммалсозии низоми баҳисобгирии муҳосибӣ бо  истифодаи усули 

шабоҳат (аналогия) барои таҳлил ва мукаммалсозии фаъолияти 

хоҷагидории корхона лозим аст. 

Бунёди амсилаи низом барои боз ҳам бештар ва амиқтар 

гузаронидани таҳқиқи ин низом зарур аст. Усули шабоҳат ҳангоми 

омӯзиши низомҳо дар интихоби ду низоми якхела ва омӯзиши тарзи 

содатари онҳо, ки амсилаи низоми таҳқиқшаванда мебошад, ифода меёбад. 

Амсилаҳо бо роҳи сохтани тариқаи шабеҳи нисбатан содатари низоми 

таҳқиқшаванда ба кор бурда мешаванд.  

Тавре омӯзиши адабиёт гувоҳӣ медиҳад, амсилаҳои низомҳои 

баҳисобгирии муҳосибӣ бештар барои низомҳои миллии баҳисобгирии 

муҳосибӣ истифода мешаванд [13; 72; 169; 235; 284]. Ҳамин тавр, ҳоло дар 

арсаи ҷаҳонӣ чунин низомҳо (амсилаҳо)-и баҳисобгирии муҳосибӣ мавҷуд 

мебошанд, ки аз ҷониби субъектҳои хоҷагидории гурӯҳҳои мамлакатҳо 

истифода мешаванд: англоамерикоӣ, европоӣ, ҷанубиамерикоӣ, исломӣ ва 

байналмилалӣ (ҷадвали 1.2.1). 

Ҷадвали 1.2.1. – Истифодаи амсилаҳои баҳисобгирии муҳосибӣ 

Амсилаи 

баҳисобгирии 

муҳосибӣ 

Мамлакатҳои 
истифодабарандаи амсила 

Хусусияти асосии амсила 

Англоамерикоӣ  

Австралия, Англия, Венесуэла, 
ИМА, Канада, Мексика, 

Покистон,  Ҳоланд ва ғ. 

Таваҷҷуҳ ба манфиатҳои 
сармоягузорон, 

қарздиҳандагон ва саҳҳомон 

Европоӣ  

Австрия, Ангола, Белгия, 
Германия, Дания, Испания, 
Италия, Марокаш, Норвегия, 
Португалия, Франсия, 
Швейтсария, Шветсия, Юнон, 

Япония ва ғ. 

Дараҷаи баланди дахолати 
давлат ба сиёсати 

баҳисобгирии субъектҳои 

хоҷагидорӣ 

Ҷанубиамерикоӣ  
Аргентина, Боливия, Бразилия, 
Перу, Уругвай, Чили, Эквадор 

Таваҷҷуҳ ба талабот ва 

дархостҳои мақомоти давлатӣ 

ба хотири роҳандозӣ кардани 

сиёсати фискалӣ (андозбандӣ) 

Исломӣ  

Арабистони Саудӣ, Аморати 
Муттаҳидаи Араб, Баҳрайн, 
Қатар, Қувайт, Ливан, Судон, 
Сурия, Малайзия, Индонезия, 
Туркия, Покистон, Миср, 
Алжир 

Иҷозат надодан ба даромади 

бо роҳи ҳаннотӣ бадастомада 

ва якчанд дигар намудҳои 
фаъолият. Афзалияти 

принсипи адолати иҷтимоӣ. 

Идомаи ҷадвали 1.2.1.  

Байналмилалӣ  

Австралия, Армения,  Белгия, 
Британияи Кабир,  Германия, 

Гурҷия, Исландия, Ирландия, 

Қазоқистон, Қирғизистон, 
Латвия, Литва, Норвегия, 
Перу, Полша, Испания, 

Тоҷикистон, Украина, Чили, 
Финляндия, Франсия,  

Хорватия, Эстония ва ғ. 

Таваҷҷуҳ ба манфиатҳои 

корхонаҳои фаромиллӣ, 

ташкилотҳои молиявии 

байналмилалӣ ва 

иштирокчиёни хориҷии бозори 
байналмилалии асъор 

Сарчашма: Таҳияи муаллиф 

Принсипҳои асосии амсилаи англоамерикоӣ дар Англия, ИМА ва 

Ҳоланд таҳия карда шудаанд, аз ин хотир, онро ба қавли дигар амсилаи 

англо-америкоӣ-ҳоландӣ низ меноманд. Ғояи асосии амсилаи 

англоамерикоӣ – равона гардидани баҳисобгирии муҳосибӣ ба ҳадафҳо 

талаботи иттилоотии сармоягузорон ва қарздиҳандагони хусусӣ мебошад. 

Дахолати мақомоти давлатӣ ба равандҳои танзимкунӣ ва ташаккули 

методологияи баҳисобгирии муҳосибӣ ба назар намерасад (кам аст). Қоида 

ва стандартҳои баҳисобгирии муҳосибӣ аз ҷониби ҷомеаҳо ва ниҳодҳои 

муҳосибӣ таҳия карда шуда, хусусияти тавсиявӣ доранд. Ҳадафи ҳисоботи 

молиявӣ дар ин маврид ба сармоягузорони воқеӣ ва эҳтимолӣ пешниҳод 

кардани иттилоот дар бораи нишондиҳандаҳои истеҳсолӣ ва самаранокии 

фаъолияти молиявию хоҷагидории корхона мебошад. Рисолати 

баҳисобгирии муҳосибӣ пеш аз ҳама ҳисобкунии фоида ва тафсири 

самтҳои амалии истифодаи он мебошад. Иттилоот дар бораи фоида, ки 

ҳисоботи молиявӣ пешниҳод мекунад, метавонад барои таҳия кардани 

дурнамои вазъи молиявии корхона истифода шавад. Дар мамлакатҳои 

истифодабарандаи ин амсила бозорҳои коғазҳои қиматнок рушд ёфтаанд, 

ки он ҷо аксари корхонаҳо манбаъҳои иловагии захираҳои молиявиро 

дарёфт мекунанд. Вазифаҳои танзимкунии тартибдиҳии ҳисоботи молиявӣ 

ба зиммаи ҷамъиятҳои муҳосибони касбӣ вогузор шудааст. 

Дар мамлакатҳои истифодабарандаи амсилаи европоӣ 

маблағгузории корхонаҳо аксаран на ба воситаи бозорҳои коғазҳои 

қиматнок, балки тавассути бонкҳо сурат мегирад. Азбаски фаъолияти 

бонкиро давлат қатъиян назорат мекунад, баҳисобгирии муҳосибӣ дар ин 

мамлакатҳо бо қонунгузорӣ танзим карда шуда, бо хосияти куҳанпарастӣ 

(консервативӣ)-и худ фарқ мекунад. Сиёсати баҳисобгирӣ дар навбати 

аввал ба қонеъ кунонидани талаботи давлат, бахусус нисбат ба андозбандӣ 

равона гардидааст. Нигарониш ба талаботи идоравии қарздиҳандагон ва 

сармоягузорон вазифаи афзалиятноки баҳисобгирӣ нест. Қоидаҳои 

омодакунии ҳисоботи молиявиро мақомоти давлатӣ муқаррар мекунанд. 

Тафовути асосии амсилаи ҷанубиамерикоӣ - мунтазам таҳриркунии 

маълумоти баҳисобгирӣ вобаста ба таваррум мебошад. Баҳисобгирии 

муҳосибӣ ба талаботи мақомоти давлатӣ нигаронида шуда, дар он 

методикаҳои баҳисобгирӣ ҳамсон карда шудаанд. Дар баҳисобгирии 

муҳосибӣ ва ҳисоботи молиявӣ иттилооте хуб инъикос карда мешавад, ки 

барои роҳандозии сиёсати давлатии андозбандӣ зарур аст. 

Асоси амсилаи исломии баҳисобгирӣ ахлоқи муслимӣ мебошад. 

Иқтисодиёти исломӣ пеш аз ҳама ба Қуръони Карим, суннатҳои исломӣ 

такя мекунад. Инсон бояд «фаъолияти хоҷагидорӣ барад, сарфакор бошад, 

баҳисобгирии фаъолияти хоҷагидории худро ба роҳ монад, дар пешбурди 

раванди хоҷагидорӣ ва дар тақсими натиҷаҳои он одилона амал кунад. 

Натиҷаҳои фаъолияти хоҷагидорӣ набояд бо роҳи зӯрӣ, фиребу найранг, 

қаллобӣ, фишор овардан ва зулм намудан ба дигарон ба даст оянд. Аз ин 

ҷост, ки дар Ислом гирифтани фоизи қарз, судхӯрӣ ва қимор манъ аст» [87, 

с. 8].  

Амсилаи исломии баҳисобгирӣ талаб мекунад, ки ҳама ақидаҳои 

иқтисодӣ, ки пояи пешбурди иқтисодиёт дар мамлакатҳои исломӣ 

мебошанд, бояд дар баҳисобгирии муҳосибӣ инъикос ёбанд. Баҳисобгирии 

муҳосибӣ пеш аз ҳама бояд баҳисобгирии аниқи закот (андози махсуси 

солона барои ёрдам ба бенавоёну муҳтоҷон ва паҳншавии ақидаҳои 

исломӣ), низоми махсуси андозбандӣ, тақсими одилонаи даромад аз 

фаъолияти хоҷагидорӣ, пешбурди намудҳои фаъолияти 

раводонисташударо таъмин намояд. Фаъолияти корхонаҳои исломӣ бояд 

ба рушди иқтисодиву иҷтимоии ҷамъият мусоидат намояд, дороиҳо ва 

уҳдадориҳо бояд бо нархҳои бозорӣ баҳо дода шаванд. Аз ин рӯ, ҳангоми 

ташаккули иттилоот дар ҳисоботи молиявӣ баҳисобгирии муҳосибии 

исломӣ бояд ҳалли чунин масъалаҳои асосиро таъмин кунад: ҳисобкунии 

аниқи маблағи закот; тақсими одилонаи даромадҳои гирифташуда; 

пешбурд ва рушди намудҳои фаъолияти иқтисодие, ки дар ислом раво 

дониста шудаанд, бо кафолати он ки фаъолияти корхонаҳои исломӣ ба 

рушди иҷтимоию иқтисодии ҷомеа мусоидат мекунад.  

Зарурати тавлид ва рушди амсилаи байналмилалии баҳисобгирӣ аз 

эҳтиёҷот ба ҳамоҳангсозии байналмилалии баҳисобгирӣ, дар навбати 

аввал ба манфиати корхонаҳои фаромиллӣ, байналмилалӣ ва 

иштирокчиёни хориҷии бозорҳои байналмилалии асъор бармеояд. Омили 

асосии ба ташаккул ва рушди ин амсила таъсирбахшида ҷаҳонишавии 

иқтисодиёт ва равандҳои ҳамгироии иқтисодии байналмилалӣ мебошанд. 

Мусаллам аст, ки баҳисобгирии муҳосибӣ фаъолияти хоҷагидории 

корхона – тамоми амалиёти хоҷагидорӣ, вазъ ва тағйирёбии дороиҳо, 

уҳдадориҳо, сармоя, даромад ва хароҷотро инъикос намуда, низоми 

шабеҳи низоми фаъолияти хоҷагидории корхона, вале нисбатан содатар 

мебошад. Бинобар ин, баҳисобгирии муҳосибиро аксари муҳаққиқон 

ҳамчун амсилаи фаъолияти хоҷагидории корхона номбар мекунанд. Ин 

ҳолат ҳангоми баррасии низоми баҳисобгирии муҳосибӣ дар доираи 

зернизомҳои ба қитъаҳои алоҳидаи баҳисобгирии муҳосибӣ дахлдор 

бештар возеҳ аст. Вобаста ба ин, мо кӯшиш намудем, ки амсилаи шабеҳи 

низоми баҳисобгирии муҳосибии субъекти хоҷагидориро тартиб диҳем 

(расми 1.2.3). 

Дар амсилаи мазкур алоқамандии байни объектҳои баҳисобгирии 

муҳосибӣ (дороиҳо, уҳдадориҳо, сармоя, даромад, хароҷот), амалиёти 

хоҷагидорӣ, робитаҳо бо истифодабарандагони (муҳити) дохилӣ ва 

берунӣ, инчунин вазифаҳои гуногуни идоракунӣ дар доираи равандҳои 

таъминот, истеҳсол ва фурӯш инъикос гардидаанд. Амсила ба таври аёнӣ 

нишон медиҳад, ки баҳисобгирии муҳосибӣ амсилаи фаъолияти 

хоҷагидории корхона буда, равандҳои истеҳсолӣ, ҳаракат ва вазъи 

дороиҳо, уҳдадориҳо, сармоя, пардохтҳо (ҳисобикуниҳо), хароҷот ва 

даромадро аз ҷиҳати миқдорӣ ва арзишӣ ифода мекунад. 

 

Расми 1.2.3. – Амсилаи шабеҳи низоми баҳисобгирии муҳосибии субъекти 

хоҷагидорӣ 
Сарчашма: Таҳияи муаллиф 

Воситаҳои 

пулӣ 

Ҳисобикуниҳо  

Сармоя   

Дороиҳо 

Уҳдадориҳо   

Сармоягузорӣ  

Маҳсулот 

(хизматрасонӣ) 

Ҳисобикуниҳо   

Даромад 

Хароҷот  

Баҳисобгирии идоракунӣ Баҳисобгирии молиявӣ Баҳисобгирии андоз 

Ҳисоботи 

идоракунӣ 

Ҳисоботи 

молиявӣ 

Ҳисоботи 

андоз 

Муҳити дохилӣ Муҳити берунӣ Менеҷмент 



57 
 

Бояд қайд кард, ки барои аниқ муайян кардани аҳаммият ва нақши 

баҳисобгирии муҳосибӣ дар идоракунии фаъолияти хоҷагидорӣ тарзи 

мазкури (шабеҳи) амсилаи низоми баҳисобгирии муҳосибӣ мукаммал нест. 

Ба таври амиқ ҷудо намудани унсурҳои низоми баҳисобгирии муҳосибӣ 

амали ниҳоят душвор аст. Дар адабиёт муаллифон  таркиби унсурҳои 

низоми баҳисобгирии муҳосибии субъектҳои хоҷагидориро ба таври 

мухталиф муайян мекунанд. Масалан, В.Ф. Палий ва Я.В. Соколов се 

зинаи унсурҳои низоми баҳисобгирии муҳосибиро ҷудо мекунанд: ҳисобҳо 

ва навишти дутарафа; феҳристҳо ва шаклҳои баҳисобгирии муҳосибӣ; худи 

ташкили баҳисобгирии муҳосибӣ [194, с. 6]. Г.Г. Кирейтсев ба таркиби 

унсурҳои низоми баҳисобгирии муҳосибӣ принсипҳо, ҳадафҳо, вазифаҳо, 

предмет, объект, метод, функсияҳои баҳисобгирии муҳосибӣ, стандартҳои 

баҳисобгирии муҳосибӣ, нақшаи ҳисобҳо, тарҳи ҳуҷҷатгардиш ва 

фаъолияти баҳисобгириро дохил менамояд [106, с. 28].  

Ба ақидаи муҳаққиқ С.В. Андреева, эҳтиёҷи истифодабарандагон ба 

иттилооти баҳисобгирии муҳосибӣ пеш аз ҳама аз соҳаи вазифавие, ки 

истифодабарандагони мазкур вазифаҳои идоракунии худро иҷро мекунанд, 

вобаста аст. Бинобар ин, ӯ дар низоми баҳисобгирии муҳосибӣ чунин 

намудҳои баҳисобгириро ҷудо менамояд [11, с. 259]: мувофиқи раванди 

тиҷоратии асосӣ – баҳисобгирии истеҳсолӣ, баҳисобгирии кормандон, 

баҳисобгирии техникӣ, баҳисобгирии фаъолияти таъминотӣ, фурӯш, 

молиявӣ; дар доираи соҳаҳои махсуси менеҷменти амалӣ – баҳисобгирии 

фаъолияти сармоягузорӣ, инноватсионӣ, экологӣ.  

Ба ақидаи мо, самтнокии вазифавии фаъолияти баҳисобгирии 

муҳосибӣ имкон медиҳад, ки сарчашмаи маълумоти баҳисобгирӣ ва 

истифодабарандаи манфиатдор ҳарчӣ наздиктар карда шавад, ки ин ба 

ташаккули донишҳои касбии мутахассис оид ба объекти баҳисобгирӣ 

аллакай дар марҳилаи аз ҷониби ӯ гузаронидани амалиёти баҳисобгирӣ 

меоварад. Барои намудҳои функсионалии баҳисобгирӣ бештар иштироки 

истифодабарандаи иттилооти баҳисобгирӣ дар худи раванди ташаккули он 

хос аст. Ҷустуҷӯи объектҳои имконпазир, ташаккули тасвири 

ҷустуҷӯшаванда барои ошкор кардани онҳо, ҳамтосозии объект ба сифати 

объекти баҳисобгирӣ, хостагирии объектҳо мувофиқи аломатҳои 

ҳамтосозӣ, ҳисобкунии ифодаи арзишии объект, коркарди аввалӣ ва 

муттаҳидкунӣ (муфассалкунӣ)-и минбаъдаи маълумот оид ба объекти 

баҳисобгирӣ, ба андешаи мо, функсияҳои ҷудонопазири баҳисобгирӣ 

мебошанд. Онҳо хосса дар мавриди ташаккули иттилооти баҳисобгирӣ дар 

соҳаҳои функсионалии алоҳидаи фаъолияти корхона, ки он ҷо таъсири 

омилҳои берунӣ баланд ва зарурати баҳисобгирии паёмадҳои таъсири 

мазкур мавҷуд аст, – чун фаъолияти маркетингӣ, кор бо кормандон, 

таъминоти моддӣ-техникӣ зоҳир мегарданд. Бартарии муҳимми ташкили 

функсионалии баҳисобгирӣ –  ин имконияти фавран вокуниш кардани 

мутахассис ба пайдошавии объектҳои нави баҳисобгирӣ дар соҳаи 

фаъолияти касбии худ, саривақт ошкор намудани хосиятҳо ва сифатҳои 

имконӣ ё нави объектҳои баҳисобгирӣ, шарҳдиҳии маълумоти 

баҳисобгирӣ дар доираҳое, ки ба талаботи идоракунӣ тибқи соҳаи 

функсионалӣ бештар ҷавобгӯбуда мебошанд. 

Ҳамзамон баҳисобгирии муҳосибӣ бояд иттилоотро на танҳо дар 

доираи самтҳои алоҳидаи фаъолияти корхона, балки инчунин оид ба 

рушди умумии он пешниҳод намояд. Ин масъалаи интихоб, пайгирӣ ва 

бақайдгирии объектҳои баҳисобгириро, ки аз рӯйи аломатҳои дигар 

ҳамтосозӣ карда шудаанд, инчунин ташаккули иттилооти баҳисобгирии 

дар доираҳои дигари аз доираҳои функсионалӣ фарқкунанда ба ҳадафҳои 

идоракунӣ ҷавобгӯро ба миён мегузорад. Маҳз ҳамин гуна вазифаро 

баҳисобгирии муҳосибӣ иҷро мекунад: бунёд намудани сурати ягонаи 

фаъолияти тамоми корхона, ки намудҳои функсионалии баҳисобгирӣ 

инъикос карда наметавонанд. 

Нақши низоми баҳисобгирии муҳосибӣ аксаран аз сабабе паст 

мешавад, ки имконияти он дар пешниҳод намудани иттилооти ба 

истифодабарандагон дар рафти идоракунии фаврӣ ва ҷории фаъолияти 

субъекти хоҷагидорӣ зарурӣ маҳдуд аст. Вале бояд таъкид намуд, ки бо 

иттилооти баҳисобгирии фаврӣ ва ҷорӣ таъмин намудани кормандони 

идоракунанда – вазифаи намудҳои функсионалии баҳисобгирӣ мебошад; 

ҳадафи баҳисобгирии муҳосибӣ – ба ҷо овардани инъикоси иттилоотии 

комплексии натиҷаҳои фаъолияти пешинаи корхона дар давраи муайяни 

вақт мебошад, ки дар рафти амалисозии равандҳои тиҷоратии алоҳида ба 

даст омадаанд. 

Ҳар як намуди функсионалии баҳисобгирӣ қодир аст, ки талаботи 

иттилоотии танҳо доираи муайяни истифодабарандагонро қонеъ гардонад 

ва аз нигоҳи идоракунии корхона умуман имкон намедиҳад, ки объектҳо, 

зуҳурот ва равандҳои тасвиршаванда якхела баҳодиҳӣ карда шаванд. Ин 

вазифаро баҳисобгирии муҳосибӣ иҷро менамояд, ки он низоми нисбатан 

муташаккили баҳисобгирӣ дар корхона ба ҳисоб рафта, дигар зернизомҳои 

баҳисобгириро бо воситаҳо ва усулҳои муайяни гирифтан ва коркарди 

иттиллоти баҳисобгирӣ таъмин менамояд. Маҳз ба ҳамин хотир, 

баҳисобгирии муҳосибӣ ҳамчун унсури муҳимтарини таъминоти 

иттилоотии фаъолият оид ба ҳамоҳангсозии тамоми равандҳои дар муҳити 

тиҷоратии корхона ҷоришаванда баррасӣ карда ва чун унсури 

низомташаккулдиҳанда дар фаъолияти идоракунии субъекти хоҷагидорӣ 

муайян карда мешавад. 

Эътироф намудани баҳисобгирии муҳосибӣ ба сифати унсури 

ташаккулдиҳандаи низом маънои онро надорад, ки намудҳои алоҳидаи 

баҳисобгирии функсионалӣ аз доираи равиши бонизом берун мемонанд. 

Ҳар яке аз онҳо ба сифати зернизоми низоми баҳисобгирии муҳосибии 

корхона баромад намуда, ҳадафҳо, сохтор ва алоқамандии байни унсурҳои 

худро дорад ва усулҳои худии ташаккули иттилооти баҳисобгириро 

истифода мебарад. Аммо дар сатҳи субъекти хоҷагидорӣ маҷмуи намудҳои 

вазифавии баҳисобгирӣ бе унсури ҳамгирокунанда чун баҳисобгирии 

муҳосибӣ наметавонад, ки фаъолияти корхонаро ба таври бонизом 

инъикос намояд. 

Фаъолияти корхонаи муосир, ки бо мураккабии ҳамаҷонибаи он 

вобаста аст, зарурати ба ҳисоб гирифтани миқдори зиёди омилҳо, амалиёт, 

равандҳо ва зуҳуроти гуногуншакли дар муҳити дохилӣ ва берунии 

фаъолияти тиҷоратӣ рухдиҳанда ва баҳодиҳии муносиби минбаъдаи 

онҳоро талаб менамояд. Тамоюли мазкур ташаккул ва равнақи низоми 

баҳисобгирии муҳосибӣ ва нақши онро дар идоракунии фаъолияти  

субъектҳои хоҷагидорӣ чун масъалаи мубрам ба миён мегузорад. 

Масъалаҳои мазкур бояд дар алоқамандӣ ва ҳамбастагӣ бо равандҳои 

рушди низоми ягонаи баҳисобгирии муҳосибии иқтисодиёти миллии 

Ҷумҳурии Тоҷикистон, ки ҳамрадиф бо ислоҳоти иқтисодӣ вобаста ба 

равандҳои ҷаҳонишавӣ, ҳамгироии иқтисодии байналмилалӣ ва гузариш 

ба СБҲМ мебошанд, баррасӣ шаванд. 

Муҳаққиқон шумораи зиёди ҷанбаҳоеро ҷудо менамоянд, ки дар 

доираи онҳо метавон низоми баҳисобгирии муҳосибии корхонаро баррасӣ 

намуд ва мувофиқан дастаи унсурҳо (зернизомҳо)-и онро муайян кард. Ин 

ҳолат ба нофаҳмиҳо ва набудани ақидаи ягона ҷиҳати сохтори низоми 

баҳисобгирии муҳосибӣ ва унсурҳои он меоварад. Ба ақидаи мо, ҳангоми 

ҳалли масъалаи ҷудокунии намудҳои баҳисобгирӣ, ки низоми 

баҳисобгирии муҳосибии корхонаро ташкил медиҳанд, ба самтнокии 

мавзуи фаъолияти баҳисобгирии муҳосибӣ мутаваҷҷеҳ шуд. 

Эҳтиёҷи истифодабарандагон ба иттилооти баҳисобгирии муҳосибӣ 

пеш аз ҳама аз иҷрои вазифаҳои касбӣ ва идоракунии худи онҳо вобаста 

мебошад. Бинобар ин, мо ба сифати маҳаки асосии муайянкунандаи 

сохтори низоми баҳисобгирии муҳосибии субъекти хоҷагидорӣ самтҳои 

алоҳидаи фаъолияти вазифавии баҳисобгирии муҳосибӣ дар корхона – 

баҳисобгирии муҳосибии молиявӣ, баҳисобгирии идоракунӣ ва 

баҳисобгирии андозро баррасӣ мекунем (расми 1.2.4). 

 

Расми 1.2.4. – Сохтори вазифавии низоми баҳисобгирии муҳосибии субъекти 

хоҷагидорӣ 
Сарчашма: Таҳияи муаллиф 

Зимнан, бояд қайд кард, ки таъиноти асосии баҳисобгирии молиявӣ – 

бунёд намудани ҳисоботи молиявӣ барои истифодабарандагони берунӣ 

мебошад, он ченкунӣ ва дар ҳисобҳо инъикос намудани амалиёти 

хоҷагидорӣ, тартибдиҳии ҳисоботи молиявиро дар асоси принсипҳои 

ҳамамақбули баҳисобгирӣ ба ҷо меорад. Баҳисобгирии идоракунӣ – 

низоми ғункунӣ ва гурӯҳбандии иттилооти молиявӣ ва ғайримолиявие 

мебошад, ки дар асоси он менеҷерҳо барои ноилгардии ҳадафҳои корхона 

қарорҳо қабул менамоянд. Маълумоти баҳисобгирии идоракунӣ асосан 

дар дохили корхона истифода шуда, аз ҳудудҳои он берун намебарояд. 

Ҳадафи баҳисобгирии андоз – «бунёд намудани ахбори пурра ва саҳеҳ оид 

ба амалиёти хоҷагидории дар давраи ҳисоботӣ (андозбандӣ) анҷомдодаи 

корхона,  назорати дурустӣ, пуррагӣ ва саривақтии ҳисобкунӣ ва ба буҷети 

давлатӣ пардохткунии андозҳо мебошад» [96, с. 19]. 

Мукаммалгардонӣ ва рушди техника, технология, пайдошавии 

намудҳои нави техникаи ҳисоббарори компютерӣ, инчунин масъалаҳои 

мубрами нав дар идоракунӣ ва таъминоти иттилоотии он соҳаи корбурди 

баҳисобгирии муҳосибиро густариш додаанд. Ҳоло самтҳои гуногуни 

баҳисобгирии муҳосибӣ мавҷуд мебошанд, ки таркиби онҳо доимо васеъ 

мешавад. 

Баҳисобгирии муҳосибӣ дар низоми хоҷагидории муосир чун бахши 

низоми ягонаи баҳисобгирӣ-иттилоотие рушд мекунад, ки баҳисобгирии 

молиявӣ, баҳисобгирии идоракунӣ ва баҳисобгирии андоз, инчунин 

баҳисобгирии стратегӣ, оморӣ, экологӣ, фаврӣ-техникӣ ва дигар намудҳои 

баҳисобгириро дар бар мегирад, ки ҳар кадоми онҳо муҳтавои худро 

дошта, ҳадафҳои худро пайгирӣ мекунад. Ягонагии ин низом дар асоси 

баҳисобгирии аввалӣ чун сарчашмаи маълумот барои ҷамъоварӣ, 

батартибдарорӣ ва ҷамъбасткунии минбаъдаи иттилоот мутобиқи 

вазифаҳо ва талаботи ҳар як намуди баҳисобгирӣ таъмин карда мешавад. 

Ҳамзамон рушди мутаносиби баҳисобгирии муҳосибӣ ҳангоми муайян 

намудани ҳадафҳо ва вазифаҳое, ки боз ҳамон истифодабарандагон 

пешниҳод менамоянд, имконпазир аст. 

Зарурат барои ташкил ва пешбурди баҳисобгирии муҳосибӣ бо 

эҳтиёҷоти рушди босуботи иқтисодиёти миллӣ ва ҳар як субъекти 

хоҷагидорӣ алоқамандии ногусастанӣ дорад. Масъалаҳои рушди 

иқтисодиёти миллӣ ва субъектҳои хоҷагидорӣ аз диди рушди босубот 

самтҳои навро дар баҳисобгирии муҳосибӣ ба миён оварданд, ки дар 

адабиёти иқтисодӣ ва фаъолияти амалӣ мавриди баҳс қарор гирифтаанд. 

Хосса ин дахл дорад ба самтҳои нави идоракунии субъектҳои хоҷагидорӣ 

ва мувофиқан ба баҳисобгирии идоракунӣ, ки имрӯз аз диди назария ва 

амалия баррасӣ мешавад. Дар назария ҳадафҳо, вазифаҳо, объектҳои 

баҳисобгирии идоракунӣ ба таври гуногун маънидод карда мешаванд, дар 

амалия усулҳои нав, назарияҳои асоснок, инчунин корбурди усулҳои 

риёзии гуногун ба миён меоянд. 

Дар баҳисобгирии муҳосибии муосир иттилооте бунёд мегардад, ки 

ба баҳисобгирии идоракунӣ имкон медиҳад то яке аз мақомҳои асосиро 

дар низоми идоракунии хоҷагидорӣ ишғол намояд. Мафҳуми 

«баҳисобгирии идоракунӣ»-ро акнун мебояд дар шакли васеътар, – чун 

асоси идоракунӣ маънидод кард. Баҳисобгирии идоракунӣ акнун чун 

низоми ҷамъоварӣ ва маънидодкунии иттилоот оид ба даромадҳо, хароҷот 

ва арзиши аслии маҳсулот баррасӣ карда мешавад, ки наздиктар ба 

мафҳуми «контроллинг» аст. Ин низоми густурдаи ташкили баҳисобгирӣ 

ба хотири назорати фаъолияти субъекти хоҷагидорӣ мебошад [94, с. 177]. 

Дар шароити муосир фаъолияти субъектҳои хоҷагидорӣ бо доимо 

дигаршавии омилҳои муҳити берунӣ ва дохилӣ алоқаманд мебошад. 

Омилҳои берунӣ, ки бо равандҳои ҷаҳонишавии иқтисодиёт, пурзӯршавии 

муборизаи рақибона дар бозор, дигаршавии хосияти талабот, рушди 

низоми ҳифзи ҳуқуқҳои истеъмолкунандагон, масъалаҳои экологӣ 

алоқаманд мебошанд, усулҳо ва равишҳои комилан навро ба идоракунии 

фаъолияти хоҷагидорӣ ва низоми баҳисобгирии муҳосибӣ талаб 

менамоянд. 

Ҳамин тавр, равиши ҳамгиро ба идоракунӣ дар низомҳои хоҷагидорӣ 

бояд нисбат ба сарчашмаи асосии иттилооти идоракунӣ – баҳисобгирии 

муҳосибӣ ба кор бурда шавад. Ҳадафи асосии низоми баҳисобгирии 

муҳосибии ҳамгиро бунёди иттилоот барои идоракунии фаврӣ, ҷорӣ ва 

ояндабинӣ бо роҳи тамаркузи вазифаҳои идоракунӣ дар марказҳои қабули 

қарорҳои идоракунӣ мебошад. Ҳалли вазифаҳои дар назди низоми 

баҳисобгирии муҳосибии ҳамгиро гузошташуда дар алоқамандӣ ва 

фаъолияти байниҳамдигарии ҳамаи зернизомҳои баҳисобгирӣ, ки имрӯз 

дар назария ва амалия чун баҳисобгирии молиявӣ, баҳисобгирии 

идоракунӣ ва баҳисобгирии андоз номбар мешаванд, имконпазир аст. 

Имрӯз дар баробари таҳқиқи ҷиҳатҳои таърихии пайдошавии 

баҳисобгирии муҳосибӣ ва рушди он масъалаҳои вазъи ояндаи 

баҳисобгирии муҳосибӣ низ ба омӯзиш ниёз доранд. Вақтҳои охир дар 

адабиёти соҳа интишороти зиёде ба назар мерасанд, ки касро аз ояндаи 

баҳисобгирии муҳосибӣ ҳамчун соҳаи фаъолияти касбӣ ба ташвиш 

меоранд. Тавре профессори Донишгоҳи молиявии назди Ҳукумати 

Федератсияи Русия К.Н. Лебедев қайд мекунад, «Масъалаҳои ояндаи 

ҳисобдорӣ ва пешбурди баҳисобгирӣ ҳар як соҳибкасберо, ки тақдири 

худро бо баҳисобгирии муҳосибӣ (амалия, илм, таҳсилот, танзимкунии 

инҳо) ҳамбаста намудааст, нигарон мекунанд. Масъала ду ҷониб дорад, яке 

– вокуниш нишон додан ба дигаргуниҳои ногаҳонӣ, дигаре – пешакӣ омода 

будан ба онҳо» [150, с. 136].  

Дарвоқеъ, таҳқиқот дар соҳаи дурнамои баҳисобгирии муҳосибӣ ҳам 

аз ҷиҳати назария ва ҳам аз ҷиҳати амалия мубрам мебошанд. Аммо шояд 

мо хавотир нашавем, чунки ҳоло дар ҳамаи субъектҳои хоҷагидории 

муосир ба кормандони соҳаи муҳосибӣ, аудит ва таҳлили иқтисодӣ эҳтиёҷ 

ҳаст. Эҳтиёҷ ба муҳосиби бо тарзи анъанавии меҳнати дастӣ коркунанда, 

ки гузарониши амалиёти хоҷагидориро ба ҳисобҳо ба таври дастӣ ба ҷо 

меорад, албатта бо паҳншавии саросарии технологияҳо ва барномаҳои 

компютерии муҳосибӣ маҳв мешавад. Вале эҳтиёҷ дар субъектҳои 

хоҷагидорӣ ба муҳосибони дорандаи малакаҳои хуби кор бо 

технологияҳои компютерии муосир ва донишҳои муносиб беш аз пеш 

афзун мешавад. 

Дар баробари ин, «масъалаҳои дарк намудани нақш ва мақоми 

баҳисобгирии муҳосибӣ дар шароити ҷаҳонишавӣ ва иқтисодиёти рақамӣ, 

таҳқиқи дигаргуниҳо дар муҳтаво, пояҳои методологӣ ва консептуалии 



65 
 

баҳисобгирии муҳосибӣ бо таъсири равандҳои ҷаҳонишавӣ ва 

рақамикунонии иқтисодиёт ниҳоят мубрам гардидаанд» [89, с. 118]. 

Равандҳои рақамикунонӣ ба беҳгардонии назарраси ҳам хосиятҳои 

иттилооти баҳисобгирӣ ва ҳам ба имконияти истифодабарии он таъсир 

мерасонанд. Таҳқиқи натиҷаҳои рақамикунонии баҳисобгирии муҳосибӣ 

тавассути таҳлили барномаҳои компютерии муҳосибӣ, пойгоҳҳои додаҳо 

ва принсипҳои намо ва бунёди онҳо нишон медиҳанд, ки рақамикунонии 

баҳисобгирии муҳосибӣ ҳамзамон ба ду ҷиҳати он таъсир мерасонад: 

– технологияи гирифтан ва ҷамъоварӣ намудани иттилооти зарурӣ, 

нигоҳдорӣ, коркард ва минбаъд ба истифодабарандагони манфиатдор 

пешкаш намудани он – технологияҳои иттилоотии баҳисобгирии 

муҳосибӣ; 

– методологияи банизомдарории иттилоот, худи баҳисобгирии 

муҳосибӣ ва методологияи баҳисобгирии муҳосибӣ. 

Технологияҳои гирифтан ва ҷамъоварӣ намудани иттилооти зарурӣ, 

нигоҳдорӣ, коркард ва ба истифодабаранда додани он – ин низомҳои 

иттилоотии муосир мебошанд, ки асосан тавассути бунёд намудан ва 

истифодабарии пойгоҳҳои додаҳо амалӣ карда мешаванд. Онҳо доимо 

мукаммал мегарданд ва рушди онҳоро метавон аз диди рушди техника, 

ташаккули пояҳои нави техникии ба рушди эҳтиёҷоти нави иттилоотӣ 

мусоидаткунанда ва аз диди мукаммалгардонии худи низомҳои иттилоотии 

компютерӣ баррасӣ кард. 

Методологияи баҳисобгирии муҳосибӣ ба корбурди ҳамзамони 

чунин унсурҳо – технологияҳои баҳисобгирии таърихан ташаккул ва 

рушдёфта асос меёбад (расми 1.2.5): 

– тарзҳои мушоҳидаи аввалӣ (барӯйхатгирӣ ва ҳуҷҷатнигорӣ); 

– тарзҳои ченкунии арзишӣ (ҳисобкунии арзиши аслӣ ва баҳодиҳӣ); 

– тарзҳои банизомдарорӣ ва батартибдарорӣ (ҳисобҳои муҳосибӣ ва 

навишти дутарафа); 

– тарзҳои ҷамъбасткунӣ (тавозуни муҳосибӣ ва ҳисоботи молиявӣ). 

 

 

 

 

 

 

 

 

 

 

 

 

 

 

 

 

 

 

Расми 1.2.5. – Унсурҳои методологияи баҳисобгирии муҳосибӣ 
Сарчашма: Таҳияи муаллиф 

Агар дар натиҷаи истифодабарии баҳисобгирии муҳосибии рақамӣ 

ҳар як далели фаъолияти хоҷагидорӣ дар намуди дастаи аломатҳо ва 

лозимиҳо (реквизитҳо), аз ҷумла аломатҳои ҳисобҳо ва тарафҳои онҳо 

(дебет ва кредит) ба пойгоҳи додаҳо ворид шавад (ба феҳристи 

баҳисобгирии муҳосибӣ гузаронида шавад), пас имкони истифодабарии 

зиёда аз ду ҳисоб пайдо мешавад. Аз ҳисоби зиёдшавии аломатҳо ё 

лозимиҳо, ки дар мавриди мазкур ҳисобҳои баҳисобгирии муҳосибӣ, 

ҳисобҳои таҳлилӣ, ҳисобҳои баҳисобгирии идоракунӣ ва иттилооти дигар 

мебошанд, ин иттилоотро метавон ба низом дароварда, сипас ҷамъбаст 

кард ва ҳамин тавр, ба истифодабарандагон дар намуди нисбатан 

муфассал, таҳлилбоб ва мусоид пешкаш намуд. 

Ҳамин тариқ, самаранокии истифодаи иттилооти баҳисобгирии 

муҳосибӣ ба таври назаррас баланд мешавад, агар дар корхона низоми 

асоснок ва мутавозини баҳисобгирии муҳосибӣ таъсис дода шавад, яъне 

сатҳи зарурии эътимоднокӣ ва саҳеҳии иттилооти дар ҳисоботи молиявӣ 

инъикосшавандаро таъмин кунад, зеро қарорҳои идоракунӣ дар асоси 

маълумоти беэътимод ва носаҳеҳ бешубҳа хато хоҳанд буд ва метавонад ба 

корхона зарари калон расонанд. Ҳангоми таҳияи низоми баҳисобгирии 

муҳосибӣ бояд ба назар гирифт, ки баҳисобгирии муҳосибӣ дар корхона 

ҷараёни мураккаби иттилоотӣ дар бораи вазъ ва ҳаракати дороиҳо ва 

уҳдадориҳо, сармоя, даромад ва хароҷот, тағйирот дар вазъи молиявӣ ва 

натиҷаҳои молиявӣ, ки барои қонеъ гардонидани манфиатҳои 

истифодабарандагони берунӣ ва дохилии иттилоот ташаккул меёбад. 

1.3. Муаммоҳои ислоҳоти низоми баҳисобгирии муҳосибӣ 

Дар асоси таҳлил ва ҷамъбасти ҷанбаҳои таърихӣ ва равишҳои 

назариявии ташаккули баҳисобгирии муҳосибӣ дар низомҳои хоҷагидорӣ 

метавон тасдиқ кард, ки имрӯз низоми миллии баҳисобгирии муҳосибӣ ба 

ислоҳоти куллӣ ниёз дорад. Тавре муҳаққиқ А.С. Бакаев зикр намудааст, 

«Зарурати ислоҳоти низоми баҳисобгирии муҳосибӣ, ҳадафҳо ва вазифаҳои 

асосии онро метавонанд тавассути тамоюлоти рушди баҳисобгирии 

муҳосибӣ муайян кард» [14, с. 70]. Ба ақидаи муҳаққиқ, дар мамлакатҳое, 

ки муносибатҳои бозорӣ рушд ёфтаанд, якчанд намунаҳои тамоюлот дар 

рушди баҳисобгирии муҳосибӣ ба назар мерасад.  

Пеш аз ҳама барои шароити Ҷумҳурии Тоҷикистон ва аксари дигар 

мамлакатҳои пасошуравӣ ҳаминро бояд қайд кард, ки таносуби муайяни 

байни ҳуқуқи субъектҳои хоҷагидорӣ барои интихоби қоидаҳо ва тарзҳои 

пешбурди баҳисобгирии муҳосибӣ ва меъёрҳои бо қонунгузорӣ ё бо тарзи 

дигар қабулшуда (масалан, қоидаҳои СБҲМ, ки дар Ҷумҳурии Тоҷикистон 

бо қабули қарорҳои махсус дар сатҳи ҳукумат қабул шудааст) бо гузашти 

вақт тағйир меёбад. Ин тамоюл дар солҳои аввали роҳандозӣ намудани 

тадбирҳо барои гузариш ба СБҲМ, ки ғояи асосии ислоҳоти низоми 

миллии баҳисобгирии муҳосибиро дар мамлакат ифода мекард, аллакай 

возеҳ буд. Масъулони ислоҳот саросема ба қабули қарорҳое шуруъ 

намуданд, ки ба фикри онҳо барои гузариши босуръати низоми миллии 

баҳисобгирии муҳосибӣ ба СБҲМ созгор буданд. Мақомоти қонунгузор ва 

ҳокимияти иҷроия низ фаъол буданд. Ҳамин тавр, аз ҷониби мақомоти 

ваколатдор (дар соҳаи баҳисобгирии муҳосибӣ ва ҳисоботи молиявӣ - 

Вазорати молияи Ҷумҳурии Тоҷикистон) дар охири солҳои 1990 ва аввали 

солҳои 2000-ум (аниқтараш – солҳои 1999-2003) якчанд санадҳои 

қонунгузорӣ ва меъёрию ҳуқуқӣ дар соҳаи баҳисобгирии муҳосибӣ таҳия 

ва қабул гардиданд, ки тибқи ҳадафҳои худ бояд ба татбиқи саросарии 

СБҲМ дар субъектҳои хоҷагидории мамлакат мусоидат мекарданд. 

Аз ҷумла, дар давраи мазкур дар мамлакат якчанд санадҳои меъёрии 

танзимкунандаи соҳа қабул карда шуданд, аз ҷумла низомномаҳои 

баҳисобгирии муҳосибӣ (НБМ), ки тибқи пешгуфтори умумӣ онҳо мақоми 

стандартҳои миллии ҳисоботи молиявиро низ доранд, чун: НБМ 1/99 

«Сиёсати баҳисобгирии корхонаҳо», НБМ 2/99 «Баҳисобгирии амвол ва 

уҳдадориҳои корхона, ки арзишашон бо асъори хориҷӣ ифода шудааст», 

«НБМ дар бораи баҳисобгирии муҳосибии сармоягузориҳои дарозмуҳлат» 

(соли 1999), НБМ 5/2001 «Ҳисоботи муҳосибии корхона», НБМ 6/2001 

«Даромадҳои корхонаҳо», НБМ 7/2001 «Хароҷоти корхонаҳо» (соли 2001), 

НБМ 3/2002 «Баҳисобгирии захираҳои моддӣ-истеҳсолӣ», НБМ 4/2002 

«Баҳисобгирии воситаҳои асосӣ», НБМ 8/2002 «Шартномаи паймонкорӣ» 

(соли 2002), «Низомнома оид ба пешбурди баҳисобгирии муҳосибӣ ва 

тартибдиҳии ҳисоботи молиявӣ дар Ҷумҳурии Тоҷикистон» (соли 2003) ва 

дигарҳо, ки «мувофиқи тарҳрезӣ ва ибрози назари таҳиягарони НБМ, онҳо 

бо принсипҳои СБҲМ мувофиқ дониста мешаванд» [89, с. 25]. 

Агар ба муҳтавои санадҳои мазкур таваҷҷуҳ кунем, баръакс, аксари 

онҳо аз қоидаҳои СБҲМ, ки дар низомҳои баҳисобгирии муҳосибии 

мамлакатҳои рушдёфтаи қитъаҳои Европа, Америка ва Осиё истифода 

мешаванд, дур мебошанд ва дар баъзе ҳолатҳо зиддият низ донад. Баъзе аз 

чунин ҳолатҳоро олимони ватанӣ низ дар таҳқиқоти худ овардаанд [24; 89; 

179].  

Ба андешаи мо, дар Ҷумҳурии Тоҷикистон вазъият дигар ва ҳатто 

муҳтавои санадҳои меъёрию ҳуқуқии дар доираи ислоҳот қабулгардида 

зидди қоидаҳои СБҲМ мебошанд. Ба назар мерасад, ки дар онҳо тамоюли 

ҳарчӣ бештар қатъияти танзимкунӣ бештар аст, ки озодӣ ва мустақилияти 

субъектҳои хоҷагидориро ҳангоми пешбурди баҳисобгирии муҳосибӣ ва 

тартибдиҳии ҳисоботи молиявӣ халалдор мекунанд. Онҳо дар интихоби 

тариқаи беҳтарин аз партави қоидаҳо ва тарзҳои дар санадҳои меъёрӣ 

овардашуда душворӣ мекашанд, зеро таносуби манфиатҳои субъектҳои 

хоҷагидорӣ, истифодабарандагони берунӣ ва давлат вайрон шудааст. Дар 

онҳо бештар манфиати давлат ба инобат гирифта мешавад. Ин вазъият боз 

ҳам шадидтар мегардад, зеро қонунгузории андоз ва дигар санадҳои 

меъёрии соҳаи андоз, ки дар солҳои охир дар мамлакат қабул шудаанд, 

намегузоранд, ки муқаррароти низомномаҳои баҳисобгирии муҳосибӣ ва 

қоидаҳои СБҲМ аз ҷониби кормандони муҳосиботи субъектҳои 

хоҷагидорӣ ба кор бурда шаванд. Яъне, ин ҷо зиддияти қоидаҳои 

андозбандӣ бо муқаррароти СБҲМ баръало ба назар мерасад, ки ба 

андешаи мо, сабаби асосии бебарор будани талошҳо барои гузариш ба 

СБҲМ ва ислоҳоти роҳандозишудаи низоми миллии баҳисобгирии 

муҳосибӣ мебошад. Аз ин рӯ, зарурати воқеъбинона барои ноилгардӣ ба 

таносуби беҳтарини байни манфиатҳои субъектҳои хоҷагидорӣ ва 

мақомоти давлатӣ, пеш аз ҳама, мақомоти андоз, истифодабарандагони 

берунии иттилооти ҳисоботи молиявӣ ба миён меояд. Ба қавли дигар, бояд 

муайян кард, ки ба чӣ андоза танзимкунии баҳисобгирии муҳосибӣ дар 

субъектҳои хоҷагидориро муфассал ва аниқ бояд кард, то ки ҳам субъекти 

хоҷагидорӣ якҷоя бо истифодабарандагони берунӣ ва давлат ба 

мутаносибии манфиатҳои тамоми ҷонибҳои мазкур дастрас шаванд. Дар 

ин маврид яке аз омилҳои муҳимтарин он ҳаҷми иттилоот мебошад, ки бо 

истифода аз он ҳар кадоме аз ҷонибҳо барои манфиатҳои худ аз ҳисоботи 

молиявии пешниҳодкардаи субъектҳои хоҷагидорӣ зарур мешуморанд. 

Ба андешаи мо, ташаккули таносуби байни манфиатҳои субъектҳои 

хоҷагидорӣ, истифодабарандагони берунии ҳисоботи молиявӣ ва давлат 

дар Ҷумҳурии Тоҷикистон вақти зиёдро талаб мекунад, зеро майл кардани 

аксари корхонаҳои тиҷоратии мамлакат, ки пештар дар моликияти 

давлатӣ қарор дошта, дар натиҷаи ғайридавлатӣ гардонидани онҳо ба 

бахши хусусӣ гузаштаанд ва кормандони муҳосибии онҳо ҳувияти пешини 

худро то ҳол нигоҳ медоранд, барои қабули назари дигар ба тартибдиҳии 

ҳисоботи молиявӣ худро бо сабаби ноуҳдабароӣ ва шавқ надоштан ба 

азхуд кардани донишҳои нав омода нестанд. Албатта, роҳбарияти нави 

корхонаҳо бо сабабҳои гуногун наметавонанд ин гуна кормандонро бо 

кормандони нави дорои донишҳои муосири соҳаи баҳисобгирии муҳосибӣ 

иваз кунанд. Боиси таассуф аст, ки кормандони муҳосибӣ аксаран ба 

мустақилӣ дар қабули қарорҳо дар шароити нав омода нестанд, бинобар 

ин, онҳо муҳтавои низомномаҳои миллии баҳисобгирии муҳосибӣ, 

қоидаҳои СБҲМ ва талаботи истифодабарандагони берунии иттилооти 

муҳосибиро бе тафсири муфассал ва содаи санадҳои меъёрии соҳаи 

баҳисобгирии муҳосибӣ ва қоидаҳои СБҲМ дар фаъолияти касбии худ 

қабул ва ба кор бурда наметавонанд. Онҳо одат кардаанд, ки тамоми 

дастурамалҳо ва низомномаҳои аз ҷониби мақомоти ваколатдор дар соҳаи 

баҳисобгирӣ ва ҳисоботи молиявӣ қабулшуда боз тавзеҳ дода шаванд. 

Аммо тавре таҳқиқоти мо нишон дод, ин корро мақомоти ваколатдори 

соҳа анҷом надодаанд. Онҳо санадҳои меъёрию ҳуқуқиро қабул карда, бо 

ҳамин рисолати худро анҷомдода меҳисобанд. Ягон низомномаи 

баҳисобгирии муҳосибӣ, ки дар давраи солҳои 1999-2003 қабул шудааст, бо 

тафсир ё нишондод барои корбурд таъмин нест. Худи низомномаҳо ва 

дастурамалҳои аз ҷониби Вазорати молияи Ҷумҳурии Тоҷикистон 

қабулшуда низ ба шароити муосир ва воқеияти хоҷагидории мамлакат 

мувофиқ нестанд. Онҳо асосан шакли тарҷумашудаи ҳамингуна 

низомномаҳои дар дигар мамлакатҳои ИДМ қабулшуда (пеш аз ҳама, 

Федератсияи Русия ва Ҷумҳуриҳои Беларусия ва Украина) мебошанд. 

Таҳиякунандагони онҳо як нуктаи асосиро ба инобат нагирифтаанд, ки 

масалан, дар Федератсияи Русия тарзи ҳамоҳангсозӣ бо СБҲМ роҳандозӣ 

шудааст, яъне стандартҳои миллӣ дар асоси СБҲМ таҳия карда мешаванд. 

Вале дар Ҷумҳурии Тоҷикистон стандартҳои миллии ҳисоботи молиявӣ 

таҳия нашудаанд, СБҲМ бо тарҷумаи худ дар фаъолияти субъектҳои 

хоҷагидорӣ татбиқ карда мешаванд. Ин ҳатто аз муҳтаво ва пешгуфтори 

ҳар як низомнома возеҳ аст. Ҳамчунин қарорҳои Ҳукумати Ҷумҳурии 

Тоҷикистон (№ 428 «Оид ба стандартҳои байналмилалии ҳисоботи 

молиявӣ» аз 4 ноябри соли 2002, № 65 «Оид ба чораҳои иловагии 

татбиқкунии СБҲМ дар Ҷумҳурии Тоҷикистон» аз 3 октябри соли 2006 ва 

дигарҳо) ин нуктаро таъқид мекунанд. Бинобар ин, рӯбардор кардани 

санадҳои меъёрии қонунгузории дар Федератсияи Россия қабулшуда бе 

таҳрири ҷиддӣ вобаста ба воқеияти хоҷагидорӣ ва ҳадафҳои пешгирифтаи 

ислоҳоти низоми миллии баҳисобгирии барои истифода дар субъектҳои 

хоҷагидории Ҷумҳурии Тоҷикистон коршоям буда наметавонанд. 

Тамоюли дигари дар раванди ислоҳоти низомҳои миллии 

баҳисобгирии муҳосибӣ мушоҳидашаванда дар муносибатҳои 

байниҳамдигарии қоидаҳои баҳисобгирии муҳосибӣ (молиявӣ) ва 

қоидаҳои баҳисобгирии андоз ифода меёбад. Дар ин маврид ҳам 

таҳиякунандагони санадҳои меъёрии баҳисобгирии муҳосибӣ ва ҳам 



72 
 

таҳиякунандагони қонунгузории андоз зикр мекунанд, ки барои ҳарчӣ 

бештар наздикгардонии баҳисобгирии муҳосибӣ ва баҳисобгирии андозҳо 

(пеш аз ҳама баҳисобгирии андоз аз даромади шахсони ҳуқуқӣ) кӯшиш 

мекунанд. 

Масалан, Кодекси андози Ҷумҳурии Тоҷикистон таъкид мекунад, ки 

баҳисобгирии андоз дар асоси феҳристҳои баҳисобгирии муҳосибӣ бурда 

мешавад, даромад (фоида)-и андозбандишавандаи субъекти хоҷагидорӣ 

бояд тибқи ҳамон усули баҳисобгирие ҳисоб карда шавад, ки 

андозсупоранда дар ҳисоботи муҳосибӣ истифода мебарад (моддаҳои 89, 

91). Вале тавре таҳқиқоти мо тасдиқ мекунад, субъектҳои хоҷагидорӣ 

ҳангоми пешбурди баҳисобгирии муҳосибӣ бештар ба муқаррароти 

кодекси андоз таваҷҷуҳ мекунанд, на ба қоидаҳои байналмилалии 

баҳисобгирии муҳосибӣ ва тартибдиҳии ҳисоботи молиявӣ (СБҲМ). 

Аксари муҳосибони субъектҳои хоҷагидорӣ аз пайдо шудани ихтилофҳо бо 

кормандони мақомоти андоз нигаронӣ карда, сабаби асосии истифода 

накардани СБҲМ-ро низ дар ҳамин мешуморанд. Бештари муқаррароти 

қонунгузории андоз оид ба ҳисобкуниҳои андозҳо гирифтани иттилооти 

заруриро бо роҳи иҷрои ҳисобкуниҳои муайян, ки аз маълумоти 

баҳисобгирии муҳосибии дар асоси қоидаҳои СБҲМ бурдашаванда 

бевосита барнамеоянд, пешбинӣ мекунанд. Ҳамин тавр, тибқи қоидаҳои 

СБҲМ ҳама хароҷоти бо истеҳсол ва фурӯши маҳсулот (иҷрои корҳо, 

хизматрасониҳо) алоқаманд бояд ба таркиби арзиши аслии маҳсулот 

(корҳо, хизматрасониҳо) гузаронида шаванд, яъне арзиши аслӣ бояд дар 

асоси маълумоти баҳисобгирии муҳосибӣ ташаккул ёбад. Давлат вобаста 

аз манфиатҳои худ метавонад дар сиёсати андозбандӣ баъзе маҳдудиятҳо 

ҷорӣ кунад, ки ба ташаккули арзиши аслӣ дахл мекунанд, ё ки ин 

маҳдудиятҳо талаб мекунанд, ки хароҷоти муайян ба давраҳои дигари 

андозбандӣ (ҳисоботӣ) гузаронида шаванд (аз ҷумла, хароҷоти истеҳлоки 

воситаҳои асосӣ ва дороиҳои ғайримоддӣ). Дар натиҷа субъектҳои 

хоҷагидорӣ ҳангоми ҳисобкунии пардохтҳои андозӣ бояд дар тартиб 

додани ҳисоботи андоз ин маҳдудиятҳоро ҳатман риоя кунанд. Саркашӣ 

кардан аз корбурди маҳдудиятҳои мазкур ба оқибатҳои ногузир, чун 

ҷаримаҳо ва дигар таҳримҳо меоварад. Водор кардани субъектҳои 

хоҷагидорӣ барои ташаккули иттилоот дар ҳисоботи молиявӣ ба хотири 

андозбандӣ дар ҳолатҳои мазкур тавассути баҳисобгирӣ дар ҳисобҳои 

муҳосибӣ бо принсипҳои появии баҳисобгирии муҳосибӣ мувофиқ нест. 

Мусаллам аст, ки ҳадафи баҳисобгирии муҳосибии хароҷот ва 

ҳисобкунии арзиши аслии маҳсулот бунёд намудани пойгоҳи иттилоотӣ-

таҳлилии идоракунии фаъолияти молиявӣ-хоҷагидории субъектҳои 

хоҷагидорӣ мебошад. Ин пойгоҳ иттилооти барои муайян кардани 

натиҷаҳои молиявии фаъолияти субъекти хоҷагидорӣ дар давраи ҳисоботӣ, 

қабул кардани қарорҳо оид ба танзимкунии хароҷот, муайян карданим 

арзиши аслии маҳсулоти тайёр (корҳо, хизматрасониҳо) зарурӣ, маълумот 

барои баҳодиҳӣ ва таҳлили натиҷаҳои фаъолияти молиявӣ-хоҷагидорӣ ва 

ноилгардии ҳадафҳои дигари идоракунии субъекти хоҷагидориро дар бар 

мегирад. Баҳисобгирии муҳосибии хароҷот ва ҳисобкунии арзиши аслӣ 

бояд ҳама хароҷоти бо истеҳсол ва фурӯши маҳсулот (корҳо, 

хизматрасониҳо) алоқамандро дар асоси далелҳо ба ҳисоб гирад. 

Ҳадафи баҳисобгирии андоз бошад, бунёд намудани иттилооти пурра 

ва саҳеҳ оид ба амалиёти хоҷагидории дар давраи ҳисоботӣ (андозбандӣ) 

анҷомдодаи субъекти хоҷагидорӣ,  назорати дурустӣ, пуррагӣ ва 

саривақтии ҳисобкунӣ ва ба буҷети давлатӣ пардохт кардани андозҳо 

мебошад.  

Дар баҳисобгирии андоз ҳиссаи масрафҳо меъёрбандӣ карда 

мешавад, яъне дар доираи маҳдудиятҳо (меъёрҳо)-и бо қонунгузорӣ 

муқарраргардида ба ҳисоб гирифта мешавад. Барои ҳадафҳои андозбандӣ 

ин гуна хароҷот пас аз тасҳеҳкуниҳои дахлдор қабул карда мешаванд. 

Барои субъектҳои хоҷагидорӣ – соҳибкорони инфиродӣ дар 

пешбурди баҳисобгирии муҳосибӣ ва баҳисобгирии андоз фарқҳо вуҷуд 

надоранд, чунки онҳо баҳисобгирии даромад ва хароҷоти худро бо 

тартиби муқаррарнамудаи Кодекси андози Ҷумҳурии Тоҷикистон 

мебаранд. 

Субъектҳои хоҷагидорӣ – шахсони ҳуқуқӣ ҳамзамон баҳисобгирии 

муҳосибии молиявӣ (баҳисобгирии молиявӣ), баҳисобгирии муҳосибии 

андоз (баҳисобгирии андоз) ва баҳисобгирии муҳосибии идоракунӣ 

(баҳисобгирии идоракунӣ)-и хароҷоти истеҳсол ва фурӯши маҳсулот 

(корҳо, хизматрасониҳо)-ро мебаранд. Баҳисобгирии молиявӣ дар асоси 

низомномаҳои (стандартҳои) миллии баҳисобгирии муҳосибӣ ё СБҲМ, 

баҳисобгирии андоз – дар асоси муқаррароти Кодекси андози Ҷумҳурии 

Тоҷикистон бурда мешавад. Баҳисобгирии идоракунӣ дар Ҷумҳурии 

Тоҷикистон танзим карда намешавад, вай дар асоси қоида ва стандартҳои 

муқаррарнамудаи худи субъектҳои хоҷагидорӣ бурда мешавад. 

Ҳангоми пешбурди баҳисобгирии молиявӣ субъектҳои хоҷагидорӣ 

мувофиқи Нақшаи ҳисобҳои баҳисобгирии муҳосибии фаъолияти молиявӣ-

хоҷагии субъектҳои хоҷагидорӣ ва Нишондоди методӣ оид ба татбиқи 

нақшаи ҳисобҳои баҳисобгирии муҳосибии фаъолияти молиявӣ-хоҷагии 

субъектҳои хоҷагидорӣ (бо фармоиши Вазорати молияи Ҷумҳурии 

Тоҷикистон аз 27 майи соли 2011, № 41 тасдиқ шудааст) амал менамоянд. 

Барои ҳадафҳои пешбурди баҳисобгирии идоракунӣ субъектҳои 

хоҷагидорӣ метавонанд ҳисобҳои муҳосибӣ барои баҳисобгирии хароҷоти 

истеҳсол ва фурӯши маҳсулот (корҳо, хизматрасониҳо) – ҳисобҳои 

калкулятсиявӣ кушоянд. 

Баҳисобгирии андозро субъектҳои хоҷагидорӣ мувофиқи санадҳои 

меъёрии Вазорати молияи Ҷумҳурии Тоҷикистон, Кумитаи андози назди 

Ҳукумати Ҷумҳурии Тоҷикистон ва дар ҳолатҳои зарурӣ – Бонки миллии 

Тоҷикистон ва дигар мақомоти салоҳиятдор тибқи қонунгузории 

Ҷумҳурии Тоҷикистон мебаранд. 

Баҳисобгирии андоз ба иттилооти баҳисобгирии молиявӣ такя 

менамояд. Дар ин маврид субъектҳои хоҷагидорӣ ба хотири ҳисобкунии 

манбаи андоз ва пуркунии эъломияҳои андоз феҳристҳои баҳисобгирии 

андоз ва ҳисоботи андозро истифода мебаранд, ки шакл ва тартиби 

пуркунии онҳоро Кумитаи андози назди Ҳукумати Ҷумҳурии Тоҷикистон 

муқаррар менамояд. 

Хароҷоти ташаккулдиҳандаи арзиши аслии истеҳсол ва фурӯши 

маҳсулот (корҳо, хизматрасониҳо) ба хароҷоти ҳамон давраи ҳисоботие 

дохил карда мешаванд, ки худ ба онҳо мансубанд (мувофиқи усули 

ҳисобузамкунӣ ҳангоми баҳисобгирии даромадҳо ва хароҷот). Агар 

амалиёти хоҷагидории анҷомдодашуда на фақат ба ҳамин давраи 

ҳисоботӣ, инчунин ба давраҳои оянда муносибат дошта бошад, зарурати 

мавқуфгузории эътирофкунии хароҷоти ҳамин давраи ҳисоботӣ ба миён 

меояд. Ин мавқуфгузорӣ бо роҳи тақсимкунии муттасили хароҷоти пештар 

эътирофшуда (хароҷоти давраҳои оянда) ба давраҳои ҳисоботӣ ба ҷо 

оварда мешавад. Тартиби соқиткунии хароҷоти давраҳои ояндаро 

субъектҳои хоҷагидорӣ мустақилона муқаррар намуда, дар сиёсати 

баҳисобгирии худ нишон медиҳад, агар санадҳои меъёрии танзимкунандаи 

баҳисобгирии муҳосибӣ тартиби дигареро пешбинӣ накарда бошанд. 

Агар субъекти хоҷагидорӣ дар ҳолатҳои равобуда тартиби 

эътирофкунии даромад аз фурӯши маҳсулот ва молҳоро на бо мурури 

гузариши ҳуқуқҳои соҳибӣ, истифодабарӣ ва ихтиёрдорӣ ба маҳсулот ва 

молҳои таҳвилшуда, корҳо ва хизматрасониҳои анҷомдодашуда, балки 

баъд аз аз воридшавии воситаҳои пулӣ ва дигар шаклҳои пардохт (усули 

хазинавии баҳисобгирии даромадҳо ва хароҷот) қабул карда бошад, 

хароҷотии истеҳсол ва фурӯш низ баъд аз пӯшонидани уҳдадориҳои 

дахлдор ҳамчун хароҷот эътироф карда мешаванд. 

Дар ҳолатҳои мувофиқи санадҳои меъёрии оид ба баҳисобгирии 

муҳосибӣ дар Ҷумҳурии Тоҷикистон раводонисташуда субъектҳои 

хоҷагидорӣ ҳуқуқ доранд, ки ба хотири баробарандоза (дар муддати 

давраи ҳисоботӣ) ба арзиши аслии истеҳсол ва фурӯши маҳсулот, молҳо, 

анҷомдиҳии корҳо ва  хизматрасониҳо дохилкунии баъзе намудҳои 

алоҳидаи хароҷот захираҳои хароҷоти оянда (барои пардохти рухсатиҳо, 

хизматрасониҳои кафолатӣ, таъмири воситаҳои асосӣ ва ғ.) бунёд намуда, 

маблағҳои ба ин захираҳо гузаронидашударо ба хароҷоти давра дохил 

намоянд.  

 Ҳамзамон иҷрои пурраи принсипи эҳтиёткорӣ (яке аз принсипҳои 

асосии баҳисобгирии муҳосибӣ тибқи СБҲМ) барои субъектҳои 

хоҷагидорӣ имконият муҳайё месозад, ки бо роҳи ташаккули захира ва 

фондҳои пӯшида аз пурра ҳисобу зам ва пардохт кардани андоз аз 

даромади шахсони ҳуқуқӣ канораҷӯӣ кунанд. Корбурди принсипи арзиши 

воқеан пайдошудаи дороиҳо ҳангоми хариди онҳо (арзиши аслӣ) ва 

гузаронидани он ба хароҷоти истеҳсол ва фурӯши маҳсулот ба маблағҳои 

андозҳои ҳисобу замшуда дар шароити таваррум, инчунин ба ташаккули 

захираҳо барои таъмини пӯшонидани воситаҳои гардони барои фаъолияти 

корхона зарурӣ таъсир мерасонад. Вобаста ба ин, мо пешниҳод менамоем, 

ки ба қонунгузорӣ дар бораи баҳисобгирии муҳосибӣ ва санадҳои 

қонунгузории андоз имконияти муносиби тартиб додани ҳисоботи 

молиявӣ ва ҳисоботи андоз (эъломияҳои андоз) дар асоси маълумоти 

баҳисобгирии муҳосибӣ пешбинӣ карда шавад. 

Рушди муносибатҳо бо шарикони хориҷӣ, ҷалби сармояи хориҷӣ ва 

дастрасӣ ба бозорҳои байналмилалии сармоя аз субъектҳои хоҷагидории 

Ҷумҳурии Тоҷикистон талаб мекунад, ки ҳисоботи молиявии худро дар 

асоси СБҲМ таҳия кунанд. Дар мамлакат шуруъ аз соли 1999 бонкҳо ба 

таҳияи ҳисоботи молиявӣ мутобиқи талаботи стандартҳои байналмилалӣ 

гузаштаанд, дигар субъектҳои хоҷагидорӣ, ба истиснои субъектҳои дорои 

манфиати умум стандартҳои байналмилалиро ба таври ихтиёрӣ ба кор 

мебаранд. Масалан, корхонаҳои фаръии ширкатҳои хориҷӣ, ки фаъолияти 

худро дар Ҷумҳурии Тоҷикистон ба роҳ мондаанд, ҳисоботи молиявии 

худро дар асоси СБҲМ таҳия медиҳанд, ки сипас он аз ҷониби корхонаи 

асосӣ барои таҳияи ҳисоботи молиявии муттаҳидшудаи гурӯҳ истифода 

мешавад. 

Қоидаҳо ва меъёрҳои пешниҳоди иттилооти баҳисобгирии муҳосибӣ 

дар ҳисоботи молиявӣ, ки аз ҷониби бисёре аз корхонаҳои фаромиллӣ ва 

созмонҳои байналмилалӣ эътироф шудаанд, як қадами дурандешонаи 

ҷомеаи иқтисодӣ мебошад, ки аҳаммияти ҷаҳонӣ дошта, ба рушди низоми 

баҳисобгирии муҳосибии субъектҳои хоҷагидорӣ дар мамлакатҳои алоҳида 

мусоидат мекунад. Тавассути СБҲМ имкон пайдо мешавад, ки маълумоти 

молиявӣ дар бораи фаъолияти корхона, ки ба истифодабаранда новобаста 

аз тобеияти миллӣ ва дурии ҳудудии он фаҳмо бошад, пешниҳод карда 

шавад. 

Вобаста ба ин, имрӯз, дар шароити рушди иқтисодиёти бозорӣ, 

ҷаҳонишавӣ ва ҳамгироии иқтисодии байналмилалӣ омили саҳеҳии 

иттилооти дар ҳисоботи молиявии субъектҳои хоҷагидорӣ инъикосгардида 

барои иштирокчиёни муносибатҳои иқтисодӣ дар бозор аҳамияти зиёд 

пайдо кардааст. Зеро далелҳои ошкорнашудаи таҳрифи иттилоот дар 

ҳисоботи молиявии субъекти хоҷагидорӣ на танҳо ба худи корхона, балки 

ба дигар иштирокчиёни муносибатҳои иқтисодӣ ва давлат ҳам таъсири 

номатлуб мерасонанд. Илова бар ин, афзоиши ҳамешагии муносибатҳои 

молиявию хоҷагидорӣ дар шароити ҳамгироии иқтисодии байналмилалӣ 

ва истифодаи технологияҳои рақамӣ роҳҳои нави рух додани ҳар гуна 

қаллобиҳоро, ки паёмади ҳолатҳои таҳрифи иттилоот дар ҳисоботи 

молиявӣ мебошанд, ба вуҷуд меорад. Бинобар ин, низомҳои 

ғайрисамаранок ва номуносиби баҳисобгирии муҳосибӣ ва назорати 

дохилӣ, ки чунин ҳолатҳоро пешгирӣ карда наметавонанд, ҳам барои худи 

корхона, ҳам барои сармоягузорон, ки нияти маблағгузорӣ кардан ба 

фаъолияти корхонаи мазкурро доранд, инчунин барои дигар ҷонибҳо – 

истифодабарандагони ҳисоботи молиявии корхона хатарҳо эҷод мекунанд. 

Низоми баҳисобгирии муҳосибии самаранок имрӯз яке аз омилҳои 

асосии кори бобарор ва баланд бардоштани рақобатпазирии субъектҳои 

хоҷагидорӣ мебошад. Бинобар ин, таҳкими вазифаҳои назоратии 

баҳисобгирии муҳосибӣ дар корхонаҳои муосир рушди устувор ва сохтори 

мураккаби муносибатҳои иқтисодиро, ки дар шароити ҷаҳонишавӣ ва 

ҳамгироии иқтисодии байналмилалӣ ба вуҷуд омадаанд, муайян мекунад. 

Низоми баҳисобгирии муҳосибии хубамалкунанда барои ҳамаи 

корхонаҳо зарур аст. Он ба пайдо шудани хатоҳо дар фаъолияти корхона 

муқовимат мекунад, аз ин рӯ имкони қабули қарорҳои нодурустро дар 

идоракунии корхона кам намуда, намегузорад, ки вазъи молиявӣ ва 

натиҷаҳои молиявии фаъолияти корхона дар ҳисоботи молиявӣ таҳриф 

карда шаванд.  

Таҳрифи маълумот дар ҳисоботи молиявӣ метавонад аз сабаби 

камбудиҳо дар пешбурди баҳисобгирии муҳосибӣ – содир шудани хатоҳо 

ҳангоми коркарди маълумоти ҳуҷҷатҳои аввалӣ ва ба феҳристҳои 

муҳосибӣ гузаронидани онҳо, иҷрои нодурусти равандҳои тиҷоратӣ ё 

рафтори бевиҷдононаи кормандони ба иҷрои амалиёти хоҷагидорӣ масъул 

ба миён ояд. Дар ин маврид хатоҳо метавонанд ҳам қасдан рух диҳанд ва 

ҳам тасодуфӣ. Ба хатоҳои қасдан, ки онҳоро кормандони масъули корхона 

дидаю дониста содир мекунанд, танҳо тавассути корбурди низоми 

муносиби санҷишҳои мунтазам ва тақсимоти дурусти масъулияти 

кормандон дар корхона мубориза бурдан мумкин аст. Хатоҳои тасодуфиро 

тавассути низоми хуб ба роҳ мондашудаи баҳисобгирии муҳосибӣ, аз 

ҷумла бо роҳандозӣ намудани функсияи назоратии он метавон сари вақт 

ошкор ё пешгирӣ кард. 

Роҳбарияти субъекти хоҷагидорӣ барои ташкили чунин низоми 

баҳисобгирии муҳосибӣ масъул аст, ки ба омода кардани ҳисоботи 

молиявӣ бе таҳрифҳои ҷиддӣ, новобаста аз қаллобӣ ё хатоҳои тасодуфӣ 

мусоидат кунад. Низоми баҳисобгирии муҳосибӣ, новобаста аз он, ки то чӣ 

андоза босамар аст, метавонад ба роҳбарияти корхона ва дигар 

истифодабарандагони ҳисоботи молиявӣ танҳо дар бораи дараҷаи ноил 

шудан ба ҳадафҳои ҳисоботи молиявӣ бо сабаби маҳдудиятҳои ба худ хос 

итминони оқилона диҳад. Ҳадафи асосии функсияи назоратии 

баҳисобгирии муҳосибӣ на ёфтани сабаби қаллобӣ, балки ошкор ва 

боздоштани паҳншавии минбаъдаи қаллобӣ мебошад. Аммо дар ин сурат 

ҳам чунин мешавад, ки функсияи назоратии баҳисобгирии муҳосибӣ ҳалли 

мушкилоти қаллобиро ёфта наметавонад. Барои бартараф кардани чунин 

мушкилот, баҳисобгирии муҳосибӣ бояд бо дигар шаклҳои назорат 

(аудити берунӣ, экспертизаи судию муҳосибӣ) ҳамкорӣ кунад ва то ҳадди 

имкон усулҳои нави пешгирии қаллобиро дар фаъолияти худ ҷорӣ намояд. 

Ҳамин тариқ, раванди омодасозии ҳисоботи молиявӣ дар асоси 

СБҲМ ногузир бо рушд ва таҳкими функсияи назоратии баҳисобгирии 

муҳосибӣ дар корхона алоқаманд аст. Дар шароити муосири рушди 

ҳамгироии иқтисодии байналмилалӣ ва истифодаи технологияҳои 

иттилоотии рақамӣ ҳеҷ як корхона аз таъсири қаллобӣ ва таҳрифи қасдона 

ё тасодуфии ҳисоботи молиявӣ эмин нест, аз ин рӯ таъмини саҳеҳӣ ва 

эътимоднокии ҳисоботи молиявӣ, инчунин кам кардани хавфҳои таҳрифи 

иттилоот дар ҳисоботи молиявӣ вазифаи муҳими баҳисобгирии муҳосибӣ 

мебошад. 

Вобаста ба ҳадафҳои тартиб додани ҳисоботи молиявӣ дар асоси 

СБҲМ барои корхонаҳои ватание, ки дар доираи муносибатҳои ҳамгироии 

иқтисодии байналмилалӣ фаъолият мебаранд, метавонанд дигаргуниҳои 

марбут ба ҷорӣ намудани функсияи назоратии баҳисобгирии муҳосибӣ 

талаб карда шаванд. Масалан, дар сурати ворид шудани корхона ба 

бозорҳои сармояи минтақаҳои Америка ва Осиё низоми тартибдиҳии 

ҳисоботи молиявӣ бояд ба талаботи СБҲМ ҷавобгӯ бошад. 

Аксари ташкилотҳои молиявии хориҷӣ барои пешниҳод кардани қарз 

ба корхонаҳо ва арзёбии вазъи молиявии онҳо дар асоси ҳисоботи 

молиявии мутобиқи СБҲМ тартибдодашуда мувофиқати низоми 

баҳисобгирии муҳосибиро бо СБҲМ талаб мекунанд. Ҳамин гуна 

талаботро Биржаи фондии Лондон низ ҳангоми ҷойгир кардани қоғазҳои 

қиматноки корхонаҳо пешниҳод мекунад. 

Дар Ҷумҳурии Тоҷикистон равишҳо ба ташкили низоми 

баҳисобгирии муҳосибӣ дар аксари корхонаҳо ҳанӯз аз замони мавҷудияти 

Иттиҳоди Шуравӣ боқӣ мондаанд. Дар корхонаҳои калони тиҷоратии 

бидуни сармояи хориҷӣ фаъолияткунанда ва корхонаҳои бахши давлатӣ 

дар тули солҳо равандҳои тиҷоратии хуб ба роҳ мондашуда истифода 

мешаванд, ки ба сохтори тобеияти амудии ҳамгирошудаи онҳо мувофиқат 

мекунанд. Ин равандҳо барои ташкили назорати қатъӣ ва боэътимод 

имкон медиҳанд, аммо дар чунин корхонаҳо дараҷаи мутобиқшавӣ ба 

шароити тағйирёбандаи бозор хеле паст аст. Дар онҳо амалан ягон 

ташаббуси мусбат қобили қабул нест, то даме ки супориш аз боло 

(мақомоти давлатии идоракунӣ ва назорат) наояд. Азбаски ин равандҳои 

тиҷоратӣ муддати тулонӣ вуҷуд доранд ва суст тағйир меёбанд, низоми 

баҳисобгирии муҳосибӣ дар онҳо на ҳамеша ба он самтҳое нигаронида 

шудааст, ки ба корхона таҳдидҳои имконпазир доранд, зеро вазъи бозор ва 

хавфҳо зуд тағйир меёбад. 

Дар мавриди субъектҳои соҳибкории хурд ва миёна, – ин корхонаҳо 

то замоне, ки зарурати ҷалби сармояи иловагӣ дар шакли қарзи бонкҳои 

хориҷӣ ё ҷойгиркунии аввалии саҳмияҳо вуҷуд надорад, ба низоми 

баҳисобгирии муҳосибӣ, ки ба стандартҳои байналмилалӣ мувофиқ аст, 

беэътиноӣ мекунанд. Сипас, ин корхонаҳо маҷбур мешаванд, ки ба 

бозбинии фаврии равандҳои тиҷоратии худ ва мувофиқ намудани онҳо ба 

талаботи меъёрҳои байналмилалӣ оид тартибдиҳии ҳисоботи молиявӣ, пеш 

аз ҳама СБҲМ гузаранд. Бо ин равиш низоми номукаммали баҳисобгирии 

муҳосибӣ дар корхона ташаккул меёбад ва гарчанде он ба стандартҳои 

байналмилалӣ мувофиқат мекунад, ба ҳадафҳои рушди корхона мусоид 

нест, зеро равандҳои нави тиҷоратӣ пурра ислоҳ нашудаанд ва ворид 

намудани унсурҳои назорат ба онҳо сахтгирӣ зам карда, ҳавасмандии 

онҳоро барои ҷорӣ намудани навовариҳо кам менамояд. 

Ғайр аз ин, заминаҳои таҳияи ҳисоботи молиявӣ аз ҷониби 

аудиторҳои мустақил ва ташкилотҳои аудиторӣ ҳангоми гузаронидани 

санҷиши аудиторӣ, аз ҷумла дар мавриди иҷрои расмиёти аудиторӣ барои 

ҷамъоварии миқдори басандаи далелҳои аудитории муносиб корбурди 

фаъол доранд. Бо вуҷуди ин, дарки худи мафҳуми заминаҳои таҳияи 

ҳисоботи молиявӣ ва корбурди онҳо ба таври муносиб барои ҳар як амали 

мушаххас дар ҷавоб ба хавфҳои арзёбишудаи таҳрифи ҷиддӣ яке аз 

мушкилтарин масъалаҳо барои аксари корхонаҳо мебошад. Бинобар ин, 

«масъалаи арзёбии босифат ва самараноки заминаҳои таҳияи ҳисоботи 

молиявӣ дар доираи низоми назорати дохилӣ мубрам буда, ҳамеша 

диққати махсус ва такмилро аз ҷониби корхона талаб мекунад» [119, с. 53]. 

Тавре аз тафсири заминаҳои таҳияи ҳисоботи молиявӣ дида мешавад, 

маънои онҳо дар назари аввал хеле равшан аст, вале ба кормандони 

муҳосиботи субъекти хоҷагидорӣ зарур аст, ки онҳоро дар фаъолияти 

кории худ самаранок татбиқ кунанд (ҷадвали 1.3.1). Онҳо бояд донанд, ки 

маҳз кадоме аз заминаҳо дар мавриди мушаххас бояд ба кор бурда шавад. 

Муҳосиб бояд расмиёти назоратиро дар робита бо заминаҳои таҳияи 

ҳисоботи молиявӣ ҳангоми санҷиши амалиёти хоҷагидории алоҳида ё 

санҷиши бақияи ҳисоби муҳосибӣ, аз ҷумла ҳангоми ифшои иттилоот 

тавсиф карда тавонад. 

Ҷадвали 1.3.1. – Таснифи заминаҳои таҳияи ҳисоботи молиявӣ 

Заминаҳо Тафсири замина 

1 2 

1. Заминаҳо нисбат ба намудҳои амалиёт ва рӯйдодҳо, инчунин ифшои дахлдори 

иттилоот дар давраи санҷишӣ 

Мавҷудият  

Амалиёт ва рӯйдодҳое, ки дар баҳисобгирии муҳосибӣ инъикос 

гардида ва дар ҳисоботи молиявӣ ифшо шудаанд, воқеан рух 

додаанд; амалиёт ва рӯйдодҳои мазкур ба корхонаи ҳисоботдиҳанда 
марбут мебошанд 

Пуррагӣ  

Ҳамаи амалиёт ва рӯйдодҳо, ки бояд ба ҳисоб гирифта шаванд, дар 

баҳисобгирии муҳосибӣ ба ҳисоб гирифта шудаанд ва ифшои 

дахлдори иттилоот, ки бояд ба ҳисоботи молиявӣ ворид карда 

шавад, дар ҳисоботи молиявии мазкур оварда шудаст 

Аниқӣ  

Маблағҳо ва дигар маълумоти марбут ба амалиёт ва рӯйдодҳои дар 

баҳисобгирии муҳосибӣ сабтшуда дуруст инъикос карда шудаанд ва 

ифшои дахлдори иттилоот дуруст арзёбӣ ё тавсиф шудааст 
Эътирофи 

саривақтӣ 
Амалиёт ва рӯйдодҳо дар давраи ҳисоботии дахлдор инъикос карда 
шудаанд 

Тасниф  
Амалиёт ва рӯйдодҳо дар ҳисобҳои дахлдори баҳисобгирии 

муҳосибӣ инъикос карда шудаанд 

Пешниҳод  

Амалиёт ва рӯйдодҳо ба таври муносиб гурӯҳбандӣ ё муфассал шуда 

ва возеҳ тавсиф шудаанд, ифшои дахлдори иттилоот дуруст буда, 

дар доираи талаботи ғояи истифодашавандаи омодасозии ҳисоботи 

молиявӣ фаҳмо мебошад 

2. Заминаҳо нисбат ба бақияҳои ҳисобҳои муҳосибӣ ва ифшои дахлдори иттилоот дар 
охири давра 

Мавҷудият  
Дороиҳо, уҳдадориҳо ва ҳиссаҳои иштирок дар сармоя воқеан вуҷуд 
доранд 

Ҳуқуқ ва 

уҳдадориҳо 

Корхона соҳиби ҳуқуқҳо ба дороиҳо мебошад ё онҳоро назорат 

мекунад, уҳдадориҳои инъикосгардида уҳдадориҳои қонунии 
корхонаро ифода мекунанд 

Пуррагӣ  

Ҳамаи дороиҳо, уҳдадориҳо ва ҳиссаҳои иштирок дар сармояи 

корхона, ки бояд ба ҳисоб гирифта шаванд, дар баҳисобгирии 

муҳосибӣ ба ҳисоб гирифта шудаанд ва ҳамаи ифшои дахлдори 

иттилоот, ки бояд ба ҳисоботи молиявӣ ворид карда шавад, дар 

ҳисоботи молиявии мазкур оварда шудаст 

Аниқӣ, арзёбӣ 

ва тақсимот 

Дороиҳо, уҳдадориҳо ва ҳиссаҳои иштирок дар сармояи корхона бо 

маблағи мувофиқ ба ҳисоботи молиявӣ дохил карда шудаанд, ҳама 

гуна ислоҳдарориҳои дахлдори марбут ба арзёбӣ ё тақсимот дар 

баҳисобгирии муҳосибӣ дуруст инъикос карда шудаанд ва ифшои 

дахлдори иттилоот дуруст арзёбӣ ё тавсиф шудааст 

Тасниф  
Дороиҳо, уҳдадориҳо ва ҳиссаҳои иштирок дар сармояи корхона дар 

ҳисобҳои дахлдори баҳисобгирии муҳосибӣ инъикос карда шудаанд 

Пешниҳод  

Дороиҳо, уҳдадориҳо ва ҳиссаҳои иштирок дар сармояи корхона ба 

таври муносиб гурӯҳбандӣ ё муфассал шуда ва возеҳ тавсиф 
шудаанд, ифшои марбути иттилоот маврид дошта, дар доираи 

талаботи ғояи истифодашавандаи омодасозии ҳисоботи молиявӣ 

фаҳмо мебошад 

Сарчашма: Таҳияи муаллиф дар асоси [310]   

Ҳангоми муайян кардани заминаҳои таҳияи ҳисоботи молиявӣ дар 

корхонаҳои бахши давлатӣ, дар илова ба заминаҳои дар боло зикршуда, 

роҳбарият метавонад баъзан ба он такя кунад, ки амалиёт ва рӯйдодҳо ба 

талаботи муқаррарнамудаи қонунгузорӣ, санади меъёрӣ ё дигар санади 

танзимкунанда мувофиқ мебошанд. 

Ғайр аз ин, хавфҳои таҳрифи муҳим дар сатҳи ҳисоботи молиявӣ 

метавонанд ба заминаҳои алоҳидаи таҳияи ҳисоботи молиявӣ таъсир 

расонанд ва ошкор кардани хавфҳои мазкур метавонад дар раванди 

назорати дохилӣ масъалаи арзёбии таҳрифи муҳимро дар сатҳи заминаҳо 

ва таҳияи расмиёти минбаъдаи назоратиро барои кам кардани хавфҳои 

ошкоршуда осон кунанд. 

Хавфҳои таҳрифи муҳим дар сатҳи ҳисоботи молиявӣ ба хавфҳое 

дахл доранд, ки ба ҳисоботи молиявӣ дар маҷмуъ дохил мешаванд ва 

эҳтимолан ба як қатор заминаҳо таъсир мерасонанд. Хавфҳои дорои чунин 

хосият ҳатман хавфҳое нестанд, ки дар асоси заминаҳои муайян дар сатҳи 

намуди амалиёт, бақияи ҳисоб ё ифшои иттилоот ошкор карда шаванд. 

Эҳтимол онҳо ҳолатҳоеро инъикос мекунанд, ки метавонанд хавфи 

таҳрифи муҳимро дар сатҳи заминаҳои таҳияи ҳисоботи молиявӣ афзоиш 

диҳанд ва чунин афзоиш хосияти фарогир доранд. Дар ҳолатҳои дигар, як 

қатор заминаҳо низ метавонанд ошкор карда шаванд, ки зери хавф қарор 

доранд ва аз ин рӯ, метавонанд ба ошкорсозӣ ва арзёбии хавфҳои таҳрифи 

муҳим дар сатҳи заминаҳои таҳияи ҳисоботи молиявӣ таъсир расонанд. 

Масалан, корхона бо такя ба маблағгузорие, ки ҳанӯз таъмин нашудааст, 

бо зарарҳои амалиётӣ ва мушкилоти пардохтпазирӣ дучор мешавад. Бо 

назардошти чунин ҳолатҳо метавон муқаррар кард, ки истифодаи фарзия 

(принсип) оид ба беистии фаъолият хавфи таҳрифи муҳимро дар сатҳи 

ҳисоботи молиявӣ ба вуҷуд меорад. Дар ин ҳолат, истифодаи принсипҳои 

баҳисобгирии муҳосибӣ бо назардошти дар оянда қатъ ёфтани фаъолияти 

корхона лозим аст, ки ин метавонад ба тамоми заминаҳои таҳияи ҳисоботи 

молиявӣ таъсири фарогир расонад. 

Ҳамин тариқ, аз функсияи назоратии баҳисобгирии муҳосибӣ ва 

тартибдиҳии ҳисоботи молиявӣ самаранокии равандҳои тиҷоратӣ дар 

корхона вобаста мебошад. Зеро он на танҳо саҳеҳии маълумоти 

баҳисобгирии муҳосибиро месанҷад, инчунин имкон медиҳад, ки хавфҳои 

тиҷоратии корхона ба ҳадди камтарин расонида шаванд. Низоми дуруст 

роҳандозишудаи баҳисобгирии муҳосибӣ ва ҳисоботи молиявӣ асоси 

муносиб барои таҳияи қарорҳои идоракунӣ дар дигар самтҳои фаъолияти 

идоракунии корхона ба ҳисоб меравад. Агар дар корхона фаъолияти 

низоми баҳисобгирии муҳосибӣ ҳамчун унсури низоми идоракунӣ, ки 

барои дигар унсурҳои он ҳамчун сарчашмаи иттилоотӣ хизмат мекунад, 

дуруст роҳандозӣ шуда бошад, ин ба фаъолияти дигар унсурҳои 

идоракунии субъекти хоҷагидорӣ таъсири мусбат мерасонад. 

Равандҳои пешбурди баҳисобгирии муҳосибӣ ва тартибдиҳии 

ҳисоботи молиявӣ дар асоси СБҲМ бояд арзёбӣ карда шаванд. Имрӯз 

вобаста ба густариши равандҳои ҳамгироии иқтисодии байналмилалӣ 

аҳаммияти худи баҳисобгирии муҳосибӣ барои тасдиқи саҳеҳии ҳисоботи 

молиявӣ, ки дар асоси СБҲМ таҳия шудааст, афзун мешавад, зеро 

натиҷаҳои он ба истифодабарандагони берунӣ пешниҳод карда мешаванд. 

Ҳадафи асосии таҳияи дурусти ҳисоботи молиявӣ ин кам кардани 

хавфҳои дар фаъолияти корхона ошкоршуда мебошад. Дар мавриди 

таҳқиқоти мо сухан дар бораи тасдиқи боэътимоди саҳеҳии ҳисоботи 

молиявии дар асоси СБҲМ таҳияшуда меравад. Дар баробари ин, 

эътимоднокии ҳисоботи молиявӣ пеш аз ҳама ин боварӣ ба он аст, ки 

ҳамаи амалиёти хоҷагидорӣ дар баҳисобгирии муҳосибӣ ва ҳисоботи 

молиявӣ мувофиқи моҳияти онҳо инъикос ёфтаанд, иттилооти ифшошуда 

фаъолияти корхонаро дуруст тавсиф мекунад, дар корхона ҳамаи амалиёти 

дар давраи ҳисоботӣ рухдода дар баҳисобгирии муҳосибии ҳамин давра 

инъикос гардидаанд, амалиёти дар баҳисобгирии муҳосибӣ инъикос 

нагардида вуҷуд надоранд ва қиматҳои ададии моддаҳои ҳисоботи 

молиявӣ таҳриф нашудаанд. 

Акнун муқаррар мекунем, ки барои ташкили дурусти низоми 

баҳисобгирии муҳосибӣ кадом корҳо бояд барои омодасозии ҳисоботи 

молиявӣ дар асоси СБҲМ роҳандозӣ карда шаванд. Корҳои зарурӣ 

ҳангоми омодасозии ҳисоботи молиявӣ дар асоси СБҲМ ниҳоят муҳим 

мебошанд, чунки онҳо барои муайян кардани мавзеъҳои дорои хавф ва 

мавҷудияти хатоҳо (аз ҷумла хатоҳои техникӣ) то лаҳзаи омода шудани 

ҳисобот имкон медиҳанд. Ғайр аз ин, иҷрои корҳои зарурӣ ба дуруст ва 

амиқтар омӯхтани фаъолияти тиҷоратии корхона, дарки тамоми нозукиҳои 

он, душвориҳои эҳтимолӣ, ки минбаъд дар ҳисоботи молиявӣ инъикос 

меёбанд, мусоидат мекунад. 

Бо назардошти он ки андешаронии касбии муҳосиб тадриҷан ба 

амалияи баҳисобгирии миллӣ ворид мешавад, тавсия дода мешавад, ки 

шаклҳои мустақилона таҳияшудаи ҳуҷҷатҳо ё маълумотномаҳои муҳосибӣ 

татбиқ карда шаванд, ки дар онҳо на танҳо ҳисобкуниҳо, балки инчунин 

асосноккуниҳои масъалаҳои баҳсбарангез оид ба инъикоси амалиёти 

хоҷагидорие, ки то ҳол дар сиёсати баҳисобгирии корхона муқаррар карда 

нашудаанд ё тавсифи возеҳ надоранд, инъикос карда мешаванд. Ин гуна 

ҳуҷҷатҳо ба кормандони қатории хадамоти дахлдори корхона дар дарки 

моҳияти амалиёт кумак намуда, барои дар баҳисобгирии муҳосибӣ дуруст 

инъикос кардани онҳо мусоидат мекунанд. 

Барои оғоз кардани кор, омӯхтани ҷараёнҳои иттилоотии корхона аз 

лаҳзаи рух додани амалиёт (рӯйдод) то инъикоси онҳо дар ҳисобот, низоми 

ҳуҷҷатгардиш зарур аст. Низоми дуруст роҳандозишудаи ҳуҷҷатгардиш 

барои дарки дурусти низоми баҳисобгирии муҳосибии молиявӣ, инчунин 

ошкор кардани амалиёти барои фаъолияти тиҷоратии корхона муҳим, ки 

ба инъикоси онҳо бояд диққати ҷиддӣ равона карда шавад, имкон медиҳад. 

Агар дар корхона низоми амиқи ҳуҷҷатгардиш вуҷуд надошта бошад, 

лозим мешавад, ки мантиқи раванди таҳияи корҳои заруриро худи 

кормандони муҳосибот таҳия намоянд ва тамоми занҷираи амалиёт ва 

камбудиҳои дар ин самт ҷойдоштаро аз нуктаи назари гирифтани 

иттилооти пурра ва дуруст ҳуҷҷатнигорӣ кунанд.  

Бинобар ин, қобили қабул аст, ки кор аз таҳлили ҳаҷҷатгардиш дар 

муҳосибот оғоз карда шавад. Дар навбати аввал бояд чунин ҷиҳатҳо 

равшан карда шаванд: 

1) дар кадом қитъаҳои фаъолияти корхона хавфи бештари таъхири 

ҳуҷҷатҳо ё пурра ворид нашудани ҳуҷҷатҳо барои инъикос кардан дар 

низоми феҳристҳои баҳисобгирии муҳосибӣ мавҷуд аст; 

2) чӣ гуна ҳуҷҷатгардиш оид ба имзои шартномаҳо ва ба низоми 

баҳисобгирии муҳосибӣ ворид кардани контрагентҳо (таъминкунандагон 

ва харидорон)-и нав ташаккул меёбад; 

3) амалиёти хоҷагидории ғайримуқаррарӣ (номатлуб) бо кадом 

ҳуҷҷатҳо нигориш карда мешаванд ва дигарҳо. 

Аксар вақт, бо ин ё он сабаб, кормандони тамоми зинаҳои  

идоракунӣ бо ҳолатҳои дастрасии маҳдуд ба иттилоот дучор меоянд. Ин 

метавонад маълумот дар бораи аҳдҳои тиҷоратии мавҷуда ё ба нақша 

гирифташуда, дар бораи нақшаҳои стратегии корхона ё холдинг, дар бораи 

таъсис ё ҳамроҳшавии корхонаҳо ба гурӯҳ, кушодани намуди нав ё қатъи 

яке аз намудҳои фаъолиятҳо бошад. Албатта, муҳосиби одӣ гумон аст, ки 

дар бораи нақшаҳои дарозмуҳлати рушди корхона ё дигаргуниҳои 

сохтории он барои кори худ маълумот талаб кунад. Аммо барои кори 

пурсамар ва дар баҳисобгирии муҳосибӣ дуруст инъикос кардани амалиёти 

хоҷагидорӣ муҳосиб бояд барои қабули қарор дар қитъаи баҳисобгирии 

худ бо маълумоти зарурӣ таъмин бошад. Масалан, муҳосиб бояд донад, ки 

раванди имзои шартномаҳои тиҷоратӣ чӣ гуна ҷараён дорад, барои 

пешниҳоди ҳуҷҷатҳои аввалӣ кӣ масъул аст, маблағи аҳд чӣ тавр муайян 

карда мешавад ва кадом ҳисобҳои таҳлилӣ бояд барои инъикоси амалиёти 

аввалӣ дар низоми автоматонидашудаи муҳосибӣ ба кор бурда шаванд. 

Аксаран кормандони муҳосибот, ки бо таҳияи ҳисоботи молиявӣ дар 

асоси СБҲМ машғуланд, иттилоотро барои тасниф кардани ин ё он дороӣ ё 

уҳдадорӣ тибқи моҳияти он аз манбаъҳо ва қисматҳои сохтории гуногуни 

корхона ҷамъоварӣ мекунанд. Масалан, ҳангоми таснифи дороиҳо дар 

таркиби воситаҳои асосӣ ё моликияти сармоягузорӣ душвориҳо ба миён 

меоянд, агар дороӣ қисман ба иҷора супорида шавад. Дар чунин ҳолат 

танҳо дар асоси таҳлили иттилооти шуъбаҳои дахлдор дар бораи инъикоси 

дороӣ дар таркиби ин ё он модда қарори дуруст қабул кардан мумкин аст. 

Ҳолатҳое вуҷуд доранд, ки як қисми амволи сармоягузориро аз 

сохтмони нотамом ҷудо кардан лозим аст. Дар ин маврид ба ғайр аз 

андешарониҳои касбии сармуҳосиб (муҳосиб), инчунин ҳисобкуниҳои 

баҳодиҳандагон (коршиносон) ва иттилоот аз шуъбаи шартномаҳо дар 

бораи шартномаҳои иҷора, ки барои бастан ба нақша гирифта шудаанд ва 

эҳтимол иттилоот аз шуъбаи рушди стратегӣ (агар консепсияи фурӯш ва 

иҷораи майдонҳо дар марҳилаи сохтмони нотамом мавҷуд бошад) талаб 

карда мешавад. Дар ҳама чунин ҳолатҳо, омода намудани ҷадвали 

масъулият ва ваколатҳо барои қисматҳои сохторӣ, вохӯриҳои 

банақшагирии ҳарҳафтаина ва баргузор намудани робитаҳои корӣ байни 

кормандон ва роҳбарони қисматҳои сохторӣ ба баланд бардоштани 

саҳеҳии ҳисоботи молиявии дар асоси СБҲМ таҳияшуда мусоидат мекунад. 

Агар саҳеҳии дар ҳисобот инъикос кардани дороиҳо баррасӣ шавад, 

пас бояд ба расмиёти гузаронидани барӯйхатгириҳои дар корхона 

гузаронидашаванда диққат дод. Барӯйхатгирӣ на танҳо барои тасдиқи 

мавҷудияти ин ё он дороиҳо, балки инчунин барои ҳосил кардани 

тасаввуроти аниқ дар бораи ҳолати кунунии онҳо пешбинӣ шудааст. 

Ҳузури шахсии кормандони муҳосибот дар раванди гузаронидани 

барӯйхатгирӣ хеле муфид аст. Аксар вақт, ҳангоми гузаронидан ва асоснок 

кардани ҳисобкуниҳо оид ба коҳишёбии арзиши дороиҳо, кормандон 

намедонанд, ки бо ин объектҳо дар фаъолияти воқеии корхона чӣ мешавад. 

Дар барӯйхатгирӣ ҳузур доштани кормандони муҳосибот кумак мекунад, 

ки дар бораи вазъи кунунии корҳо ҳангоми арзёбии ҳолатҳои мушаххас 

тасаввурот ҳосил шавад, инчунин ҳолати ҷисмонии дороиҳои корхона 

муайян карда шавад. Бешубҳа, ба баланд шудани саҳеҳии арзёбии дороиҳо 

риояи пурраи тамоми расмиёти барӯйхатгирӣ, ки барои ошкор кардани 

далелҳои набудан, куҳнашавӣ, вайроншавӣ, истифода нашудан ё талафи 

хосиятҳои муфиди дороиҳо имкон медиҳанд, таъсир мерасонад. Маҳз 

ҳамин маълумот барои асоснок кардани коҳишёбии эҳтимолии арзиши 

дороиҳо ва ҳамоҳангсозии мавқеи кормандони муҳосибот бо дигар 

воҳидҳои сохтории корхона талаб карда мешаванд. 

Аммо, на танҳо коҳишёбии арзиш, балки азнавбаҳодиҳии дороиҳо 

низ бояд боэътимод тасдиқ карда шаванд. Аз ҷумла, ин ба афзоиши 

арзиши биноҳо ва иншоот, объектҳои моликияти сармоягузорӣ дахл дорад. 

Аксар вақт маҳз дар ин ҷо бархӯрди манфиатҳо байни корхонае ба вуҷуд 

меояд, ки ҳадафи он баланд бардоштани ҷолибияти ҳисоботи молиявӣ 

барои сармоягузорон аст (мувофиқин, корхона ба нишон додани дороиҳо 

бо арзиши баландтар манфиатдор хоҳад буд) ва кормандони муҳосибот, ки 

принсипҳои консервативиро риоя мекунанд. 

Барои корхонаҳои бузург дифоъ кардани мавқеи худ осонтар аст: 

онҳо одатан дар шуъбаҳои сармоягузорӣ мутахассисоне доранд, ки 

метавонанд арзиши одилонаи ин ё он дороиро ҳисоб кунанд (дар сурати 

баҳодиҳии мустақил) ё дурустии арзёбии онро санҷанд ва асоснок кунанд 

(дар ҳолати баҳодиҳӣ аз ҷониби баҳогузорони касбӣ). Дар чунин ҳолат 

ҳангоми ташаккули ҳисоботи молиявӣ асосан мушкилот оид ба инъикоси 

арзиши азнавбаҳодиҳишудаи дороӣ ба миён намеояд. 

Барои кормандони муҳосиботи корхонаҳои хурд тавсия дода 

мешавад, ки барои муайян кардани арзиши одилонаи дороиҳои 

дарозмуҳлат баҳогузорони касбиро даъват кунанд. Ҳамчунин дар ин ҷо, 

сарфи назар аз доштани андешаи касбӣ, кормандони муҳосибот бояд 

усулҳои баҳодиҳиро омӯзанд ё барои кор мутахассисеро ҷалб кунанд, ки 

дар якҷоягӣ бо баҳогузорони касбӣ арзиши дороиҳоро баъди 

азнавбаҳодиҳӣ асоснок кунанд. 

Ба андешаи мо, низоми баҳисобгирии муҳосибӣ боэътимод ҳисобида 

мешавад, агар тамоми марҳилаҳои коркарди иттилоот, ки баҳисобгирии 

муҳосибӣ иҷро мекунад, боэътимод бошанд, аз ҷумла: 

– назорати дурустии нигориш ва пурра будани ҳуҷҷатҳои аввалии 

баҳисобгирӣ, назорати ҷамъоварӣ, банизомдарорӣ ва нигоҳдории 

ҳуҷҷатҳо; 

– инъикоси муҳтавои ҳуҷҷатҳои аввалии баҳисобгирӣ, бақайдгирии 

амалиёти хоҷагидорӣ мутобиқи санадҳои меъёрӣ ва сиёсати баҳисобгирии 

корхона; 

– ҳисобкунии нишондиҳандаҳои ченшаванда (баҳододашаванда) ва 

инъикоси онҳо дар баҳисобгирии муҳосибӣ; 

– пешбурди феҳристҳои муҳосибӣ; 

– ташаккули ҳисоботи молиявӣ; 

– таъмини ҳифзи иттилоот, ташкили бойгонии ҳуҷҷатҳои 

баҳисобгирӣ, бойгонӣ намудани иттилоот дар барандагони техникӣ. 

1.4. Ислоҳоти низоми баҳисобгирии муҳосибӣ вобаста ба татбиқи 

стандартҳои байналмилалии ҳисоботи молиявӣ 

Аз оғози гузариш ба муносибатҳои бозорӣ дар Ҷумҳурии Тоҷикистон 

ислоҳоти низоми пешбурди баҳисобгирии муҳосибӣ ва тартибдиҳии 

ҳисоботи молиявӣ идома дорад, ки бо такя ба таҷрибаи байналмилалӣ 

роҳандозӣ шуда, ҳадафи асосии он татбиқи СБҲМ дар низоми миллии 

баҳисобгирии муҳосибӣ ва низоми баҳисобгирии муҳосибии субъектҳои 

хоҷагидории мамлакат мебошад. СБҲМ ҳоло яке аз стандартҳои нисбатан 

коркардшуда ва дар низомҳои миллии баҳисобгирии муҳосибии 

мамлакатҳои рушдёфта ва ҳам рӯ ба рушди ҷаҳон бештар паҳнгардида 

мебошанд. Онҳо манбаи асосии беҳтарин барои гирифтани иттилооти 

муфид оид ба вазъи молиявӣ, натиҷаҳои молиявӣ ва баҳодиҳии фаъолияти 

субъектҳои хоҷагидорӣ мебошанд. Дар ҳақиқат пешбурди бобарори 

тиҷорат дар замони муосир тақозо менамояд, ки субъектҳои хоҷагидорӣ 

дар тамоми мамлакатҳои олам ҳисоботи молиявии ба 

истифодабарандагони берунӣ нигаронидашудаи худро дар асоси қоидаҳои 

ягона, бо забони ягонаи тиҷоратии дар шароити ҳамгироии иқтисодии 

ҷаҳонӣ ба ҳама фаҳмо тартиб диҳанд. 

Зарурати қоидаҳои мақбули ҳама ва маъмули тартибдиҳии ҳисоботи 

молиявӣ пас аз буҳрони иқтисодии ҷаҳонии солҳои 1929-1933 воқеан дарк 

гардид. Буҳрон норасоиҳои низоми истифодашавандаи баҳисобгирии 

муҳосибӣ ва ҳисоботи молиявиии он замонро ошкор намуд.  

Принсипҳои ғоявии тартибдиҳии ҳисоботи молиявӣ дар мамлакатҳо 

ва ширкатҳои мухталиф аз ҳам фарқ мекарданд. Ҳисоботи ширкатҳои 

мухталиф бо ҳам қиёснопазир ва нофаҳмо буданд, дар асоси он 

баровардани хулосаҳои ҳамсон оид ба натиҷаҳои фаъолият ва вазъи 

молиявии ширкатҳо ғайриимкон буд. 

Дар аввали солҳои 1930 дар ИМА ба таҳияи низоми ҳамамақбули 

стандартҳои баҳисобгирии муҳосибӣ ва ҳисоботи молиявӣ шуруъ 

намуданд. Стандартҳои миллии ҳисоботи молиявӣ дар дигар мамлакатҳо 

низ пайдо шуданд. Онҳо ягонагии муайяни муомиларо ба пешбарии 

баҳисобгирии муҳосибӣ таъмин намуда, имкониятро барои қиёскунии 

ҳисоботи ширкатҳои миллии мухталиф фароҳам оварданд.  

Баҳисобгирии муҳосибӣ аз муҳите вобаста аст, ки дар он бурда 

мешавад. Анъанаҳои маданӣ, муносибатҳои иқтисодӣ ва ҳуқуқӣ, инчунин 

тарзи ҳаёти сиёсӣ дар мамлакат бунёдгардии принсипҳои миллии 

баҳисобгириро муқаррар менамоянд. Вале тавре таҷрибаи байналмилалӣ 

гувоҳӣ медиҳад, таъсири бештарро ба ҳайат ва тартиби ташаккули 

ҳисоботи молиявии корхонаҳо эҳтиёҷоти истифодабарандагони 

манфиатдор мерасонанд. Дар мамлакатҳои дорои шароитҳои иҷтимоӣ-

иқтисодии ҳамсон системаҳои баҳисобгирии муҳосибӣ умумиятҳои зиёд 

доранд.   

Дар мамлакатҳои мухталиф таърихан гурӯҳҳои муайяни 

истифодабарандагон нуфуз доштанд, ки сабабгори пайдоиши тафовутҳои 

системаҳои баҳисобгирии муҳосибӣ ва ҳисоботи молиявии ин мамлакатҳо 

гардидаанд. Ин тафовутҳо густариш ёфта, амсилаҳои баҳисобгирии 

муҳосибиеро ба миён оварданд, ки аксаран бо аломати марзӣ тасниф 

мешаванд. Вобаста ба ин, тавре пештар қайд карда будем, метавон чунин 

амсилаҳои асосии баҳисобгирии муҳосибиро ҷудо намуд: англоамерикоӣ, 

европоӣ, ҷанубиамерикоӣ, исломӣ ва байналмилалӣ. 

Ғояи корбурди қоидаҳои ягонаи тартибдиҳии ҳисоботи  молиявӣ дар 

арсаи ҷаҳонӣ паёмади равандҳои ҷаҳонишавӣ ва ҳамгироии иқтисодии 

байналмилалӣ мебошад, ки аз солҳои 1960-1970 дар ҷаҳон оғоз гардидаанд. 

Мақомоти таҳиякунандаи стандартҳои байналмилалӣ – Кумитаи 

Стандартҳои Байналмилалии Баҳисобгирии Муҳосибӣ (КСББМ) – 

International Accounting Standards Committee (IASC) 29 июни соли 1973 аз 

ҷониби ташкилотҳои муҳосибони касбии ҷаҳонӣ бо бошишгоҳи худ дар 

шаҳри Лондон созмон ёфта буд. Аз соли 2010 ин ташкилот ба Фонди 

Стандартҳои Байналмилалии Ҳисоботи Молиявӣ (ФСБҲМ) – International 

Financial Reporting Standards Foundation (IFRSF) табдили ном кард. 

СБҲМ ҳамчун натиҷаи ҷустуҷӯи забони тиҷоратии ягона, пеш аз ҳама 

барои ширкатҳои фаромиллӣ дар ҷаҳон арзи ҳастӣ намудаанд. Ба пояҳои 

ягонаи бунёдӣ овардани ҳисоботҳои молиявии дар асоси стандартҳои 

миллӣ тартибдодашудаи корхонаҳои фаръии дар мамлакатҳои мухталиф 

ҷойгиршуда барои ширкатҳои асосӣ ҳамчун як масъалаи душвор худро 

муаррифӣ намуд. Стандартҳо «на танҳо дар дохили ширкатҳои 

фаромиллӣ, инчунин дар корхонаҳои алоҳидаи дар мамлакатҳои мухталиф 

фаъолияткунанда низ ба кор бурда мешуданд, то ки ҳисоботи молиявӣ 

барои сармоягузорон фаҳмо бошад» [172, с. 331]. 

СБҲМ – дастаи стандартҳои баҳисобгирии муҳосибӣ мебошанд, ки 

чӣ гуна дар ҳисоботи молиявӣ инъикос кардани намудҳои мушаххаси 

амалиёт ва дигар рӯйдодҳои хоҷагидориро муайян мекунанд. Ҳадафи онҳо 

риоя намудани субот ва шаффофият дар ҷомеаи молиявӣ мебошад. СБҲМ 

ба сармоягузорон имкон медиҳанд, ки қарорҳои молиявии қабулнамудаи 

худро асоснок намоянд. 

Ҳангоми тартибдиҳии СБҲМ ба принсипҳои умумии омодакунии 

онҳо такя карда мешавад, ки дар санади алоҳида дар таркиби дастаи 

СБҲМ бо номи “Ғояҳои омодакунӣ ва пешкашкунии ҳисоботи молиявӣ” 

(Framework for the Preparation and Presentation of Financial Statements) 

(минбаъд – “Ғояҳо”) ифода ёфтаанд. Ин санад стандарт нест, ягон 

стандартро иваз намекунад, талабот ва тавсияҳои барои истифодабарӣ дар 

пешбурди баҳисобгирии муҳосибӣ ва тартибдиҳии ҳисоботи молиявӣ 

ҳатмӣ бударо дар бар намегирад. Тартибдиҳандагони ин санад махсусан 

қайд менамоянд, ки агар баъзе қоидаҳои ягон стандарти алоҳидаи СБҲМ 

ба “Ғояҳо” мухолифат кунанд, пас қоидаҳои ҳамон стандарт риоя карда 

мешаванд. 

“Ғояҳо” муомилаҳои умумии ШСББМ-ро ба мундариҷаи СБҲМ 

кушода медиҳанд, ба истифодабарандагону тартибдиҳандагони ҳисоботи 

молиявӣ ва аудиторон ёрдам мерасонанд, ки ҷиҳатҳои алоҳидаи СБҲМ-ро 

дуруст тафсир кунанд ва амалиётеро, ки то ҳол ба стандартикунонӣ 

гирифтор нашудаанд дар ҳисобот дуруст инъикос намоянд. Дар “Ғояҳо” 

ҳадафҳои асосии ҳисоботи молиявӣ ва ғояҳои умумии ба тартибдиҳӣ ва 

пешкашкунии онҳо асосгузоранда ифода меёбанд. 

Рисолати СБҲМ иҷро намудани чунин вазифаҳои асосӣ мебошад: 

– ҳамсон кардан ва ҳамоҳанг сохтани низомҳои миллии  

баҳисобгирии муҳосибӣ ва ҳисоботи молиявӣ; 

– ҷамъбаст намудани таҷрибаи корбурди низомҳои баҳисобгирии 

муҳосибии дар ҷаҳон нисбатан рушдкарда; 

– мукаммал намудани раванди ташаккули ҳисоботи молиявӣ [55, с. 

62]. 

Ҳамин тариқ, зарурати тавлид ва рушди амсилаи байналмилалии 

баҳисобгирӣ аз эҳтиёҷот бар ҳамоҳангсозии байналмилалии баҳисобгирӣ, 

дар навбати аввал ба манфиати ширкатҳои байналмилалӣ ва 

иштирокдорони хориҷии бозорҳои асъори байналмилалӣ бармеояд. Омили 

асосии ба ташаккул ва рушди ин амсила таъсирбахшида ҷаҳонишавии 

иқтисодиёт мебошад. 

Ташаккул ва рушди низоми байналмилалии баҳисобгирии муҳосибӣ 

бо фаъолияти миқдори зиёди созмонҳои байналмилалӣ ҳамбаста аст. Аз 

ҷумлаи онҳо – ташкилоти байналмилалии Комиссия оид ба қоғазҳои 

қиматнок, Ниҳоди Америкоии Муҳосибони Сертификатдор, Ниҳоди 

Канадагии Муҳосибони Соҳибдиплом, Ниҳоди Муҳосибони 

Соҳибдипломи Англия ва Увелс, Шуро оид ба Стандартҳои 

Байналмилалии Ҳисоботи Молиявӣ (ШСБҲМ), Иттиҳоди Иқтисодии 

Европа, Федератсияи Европоии Муҳосибон, Шурои Африкоӣ оид ба 

Баҳисобгирии Муҳосибӣ, Конфедератсияи Муҳосибони Осиё ва Минтақаи 

Уқёнуси Ором, Федератсияи Муҳосибони Мамлакатҳои Осиёи Ҷанубӣ-

Шарқӣ, Федератсияи Ҷанубиосиёгии Муҳосибон, Федератсияи Шимолии 

Муҳосибон, Федератсияи Байналмилалии Муҳосибон, Созмони Милали 

Муттаҳид, Созмони Ҳамкорӣ ва Рушди Иқтисодӣ ва дигарҳо мебошанд. 

Ҳамин тариқ, равандҳои ҷаҳонишавӣ ва байналмилалигардии 

муносибатҳои иқтисодӣ, сиёсӣ ва ҷамъиятӣ ботадриҷ ба ташаккули бозори 

ҷаҳоние меоранд, ки барояш ҳудудҳои миллӣ вуҷуд надоранд. 

СБҲМ – дастурамалҳои ба манфиати ҷамъиятӣ қабулгардида оид ба 

тартиби омодакунӣ ва пешкашкунии ҳисоботи молиявӣ мебошанд. 

Аксарияти корхонаҳо ҳангоми тартибдиҳии ҳисоботи молиявии худ ба 

СБҲМ такя менамоянд. СБҲМ маҷмуи чунин санадҳоро дар бар мегиранд 

(расми 1.4.1). Ин санадҳо бо ҳам алоқаманд буда, низоми ягонаро тартиб 

медиҳанд. Онҳо алоҳида истифода шуда наметавонанд, гарчанде ҳар 

кадомаш таъйиноти худро дорад. 

 

Расми 1.4.1. - Сохтори СБҲМ 
Сарчашма: Таҳияи муаллиф 

Масъалаҳои ислоҳоти низоми баҳисобгирии муҳосибӣ ва гузариш ба 

СБҲМ дар асарҳои муҳаққиқони ватанӣ М.У. Бобоев [24], Б.Ҳ. Каримов 

[90], А.К. Қурбонов [130], С.Ф. Низомов [176], Қ.Х. Хушвахтзода [265] ва 

дигарон баррасӣ шудаанд. Аз муҳтавои интишороти мазкур бармеояд, ки 

«стандартҳои байналмилалӣ роҳи субъектҳои хоҷагидориро ба бозорҳои 

молиявии сатҳи ҷаҳонӣ мекушоянд, чунки сармоягузорон бештар ба ҳамон 

маълумоти ҳисоботи молиявӣ таваҷҷуҳ доранд, ки механизми ташаккули 

онҳо шаффоф буда, худи онҳо барои истифодабаранда фаҳмо мебошанд» 

[89, с. 25]. 

Сарсухан ба СБҲМ 1 

Стандартҳо 3 

Тафсироти стандартҳо 4 

Принсипҳои омодакунӣ ва пешкашкунии ҳисоботи молиявӣ 2 

Ислоҳоти низоми миллии баҳисобгирии муҳосибӣ ва гузариш ба 

СБҲМ барои роҳандозии муносиби худ иҷрои тадбирҳои муайян – таҳияи 

заминаҳои ҳуқуқӣ, санадҳои меъёрӣ, воситаҳои гузариш ба СБҲМ, 

инчунин муайян кардани принсипҳои омодасозӣ ва таркиби унсурҳои 

асосии ҳисоботи молиявиро талаб мекунанд (расми 1.4.2). 

 

Расми 1.4.2. – Тадбирҳои асосӣ барои гузариш ба СБҲМ дар доираи 

ислоҳоти низоми миллии баҳисобгирии муҳосибӣ 
Сарчашма: Таҳияи муаллиф 

Қабули қонунгузорӣ ва 

санадҳои меъёрӣ 

Тағйири низоми 

танзимкунии 

баҳисобгирии муҳосибӣ 

ва ҳисоботи молиявӣ 

Таъсиси низоми 

ташаккули стандартҳои 

миллӣ (низомномаҳои 

баҳисобгирӣ) 

Танзими ҳуқуқӣ ва 

меъёрии баҳисобгирии 

муҳосибӣ ва ҳисоботи 

молиявӣ 

Таҳияи тавсияҳо ва 

дастурҳои методӣ барои 

гузариш ба СБҲМ 

Таҳияи сиёсати 

баҳисобгирӣ ва 

санадҳои дохилии 

корхона 

Риояи заминаҳои таҳияи 

ҳисоботи молиявӣ 

(фарзияҳо) 

Истифодаи хосиятҳои 

сифатии ҳисоботи 

молиявӣ 

Таъмини саҳеҳии 

пешниҳоди иттилоот дар 

ҳисоботи молиявӣ 

Ислоҳоти низоми миллии баҳисобгирии муҳосибӣ  

Воситаҳои гузариши субъектҳои хоҷагидорӣ ба СБҲМ 

Принсипҳои омодасозии ҳисоботи молиявӣ дар асоси СБҲМ 

Ҳисобот дар 

бораи вазъи 

молиявӣ 

Ҳисобот дар 

бораи фоида 

ё зарар 

Ҳисобот дар 

бораи 

тағйирёбии 

сармоя 

Ҳисобот дар 

бораи 

гардиши пул 

Тавзеҳот ва 

нуктаҳои 

сиёсати 

баҳисобгирӣ 

Таркиби унсурҳои ҳисоботи молиявӣ дар асоси СБҲМ 

Тавре мо пештар қайд кардем, дар Ҷумҳурии Тоҷикистон ба хотири 

такмил додани низоми миллии баҳисобгирии муҳосибӣ ва гузариши он ба 

корбурди СБҲМ Қарори Ҳукумати Ҷумҳурии Тоҷикистон аз 14 ноябри 

соли 2002, № 428  «Оид ба стандартҳои байналмилалии ҳисоботи молиявӣ» 

[133] қабул карда шудааст. Дар қарори мазкур самтҳои асосии ислоҳоти 

низоми баҳисобгирии муҳосибӣ ва ҳисоботи молиявӣ ҷиҳати гузариш ба 

корбурди СБҲМ ҳангоми аз ҷониби субъектҳои хоҷагидорӣ тартиб додани 

ҳисоботи молиявӣ дар корхонаҳои тиҷоратии мамлакат муайян карда 

шудаанд.  

Иқдоми аввалин ва муҳим дар доираи иҷрои вазифаҳои ислоҳот дар 

мамлакат таҳия намудани нақшаи ҳисобҳои баҳисобгирии муҳосибӣ барои 

субъектҳои хоҷагидорӣ буд, ки бо фармоиши Вазорати молияи Ҷумҳурии 

Тоҷикистон № 28 аз 5 марти соли 2004 тасдиқ шуда буд. Ҳамчунин, 

шаклҳои намунавии ҳисоботи молиявӣ таҳия шуда, тавсияҳои методӣ оид 

ба баъзе масъалаҳои баҳисобгирӣ ва ҳисоботи молиявӣ омода карда 

шуданд. 

Таҳлили истифодаи нақшаи ҳисобҳо нишон дод, ки он аллакай дар 

марҳилаи аввали истифода дар субъектҳои хоҷагидорӣ корношоямии 

худро зоҳир намуда буд. Ин ҳолатро муҳаққиқони раванди ислоҳот низ 

тасдиқ намудаанд: «корношоямии нақшаи ҳисобҳо ва нишондодҳои 

методӣ оид ба татбиқи он боис гардидааст, ки то ҳол аксари муҳосибони 

корхонаҳои тиҷоратӣ дар фаъолияти касбии худ ҳисобҳои аз пешин (ҳатто 

аз замони шуравӣ) боқимонда ва нақшаи ҳисобҳои Федератсияи Русияро 

истифода мебаранд» [89, с. 30]. 

Дигар тадбирҳои дар доираи иҷрои вазифаҳои ислоҳоти низоми 

баҳисобгирии муҳосибӣ ва ҳисоботи молиявӣ роҳандозишуда низ барор 

нагирифтанд. Дар раванди пешбурди баҳисобгирии муҳосибӣ ва тартиб 

додани ҳисоботи молиявӣ субъектҳои хоҷагидорӣ бо душвориҳои зиёд 

дучор гардиданд, ки дар масири татбиқи СБҲМ монеаҳо эҷод менамуданд. 

Ба хотири бартараф намудани монеаҳои мазкур ва такон бахшидан ба 

раванди ислоҳот Ҳукумати Ҷумҳурии Тоҷикистон 3 октябри соли 2006 

Қарори № 465 «Оид ба чораҳои иловагии татбиқкунии СБҲМ дар 

Ҷумҳурии Тоҷикистон»-ро қабул намуд [134]. Санади мазкур корхонаҳои 

тиҷоратии мамлакатро водор менамуд, ки то соли 2010 пурра ба корбурди 

СБҲМ гузаранд. Вале чун пешин, «ислоҳоти низоми баҳисобгирии 

муҳосибӣ ба як масъалаи хеле мураккаб ва муддати тулонӣ ҳалшаванда 

табдил ёфт. Дар раванди он душвориҳои гуногуни назариявӣ ва 

методологӣ, монеаҳои молиявӣ, равонӣ, кадрӣ ба миён омаданд» [91, с. 

171]. 

Ҳамин тавр, раванди ислоҳоти низоми баҳисобгирии муҳосибӣ ва 

тартибдиҳии ҳисоботи молиявӣ дар Ҷумҳурии Тоҷикистон собит намуд, ки 

гузариш ба СБҲМ кори саҳл набуда, давраи вақти тулонитарро аз он чӣ 

пешбинӣ шуда буд, дар бар мегирад. Инро таҳқиқоти илмии олимони 

соҳаи баҳисобгирии муҳосибӣ ва аудит, инчунин мақолаҳо дар 

интишороти даврӣ тасдиқ менамоянд. Ин нуктаро Асосгузори сулҳу 

ваҳдати миллӣ – Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон дар Паёмҳои худ ба Маҷлиси Олии Ҷумҳурии 

Тоҷикистон низ борҳо таъқид намудааст. Аз ҷумла дар Паёми Президенти 

Ҷумҳурии Тоҷикистон аз 26 январи соли 2021 чунин омадааст: «... 

масъалаҳои гузариши пурра ба стандартҳои байналмилалии ҳисоботи 

молиявӣ ва низоми маблағгузории электронӣ, аз ҷумла низоми хариди 

электронии давлатӣ то ҳанӯз ҳал нагардидаанд ва мо дар ин самт аз 

талаботи замона қафо монда истодаем. Бо мақсади танзими муносибатҳо 

дар самти пешбурди баҳисобгирии муҳосибӣ ва ҷалби сармояи мустақим 

ба вазоратҳои молия, саноат ва технологияҳои нав, Кумитаи давлатии 

сармоягузорӣ ва идораи амволи давлатӣ, Кумитаи андоз ва дигар 

мақомоти назоратӣ супориш дода мешавад, ки барои ҷорӣ намудани 

стандартҳои байналмилалии ҳисоботи молиявӣ ва аз аудити ҳарсолаи 



98 
 

ҳатмӣ гузаштани субъектҳои дорои манфиати умум ва дигар субъектҳои 

хоҷагидорӣ чораҳои бетаъхир андешанд» [189]. 

Ислоҳот ва равандҳои гузариш ба СБҲМ дар мамлакат аз оғози худ 

аллакай мавриди баҳсҳо дар доираҳои илмӣ ва амалӣ қарор гирифтанд. 

Муҳаққиқони соҳаи баҳисобгирии муҳосибӣ дар интишороти худ, инчунин 

ҳангоми маъруза намудан дар конференсияҳо, мизҳои мудаввар ва дигар 

чорабиниҳои илмии дар доираи амалисозии ҳадафҳои ислоҳот 

баргузоршаванда оид ба раванди ислоҳот ва камбудиҳои методологии 

татбиқи СБҲМ дар субъектҳои хоҷагидорӣ ва умуман дар низоми миллии 

баҳисобгирии муҳосибӣ фикру ақидаҳои худро изҳор менамуданд. Дар 

асарҳои олимон М.А. Бобоев, Б.Ҳ. Каримов, С.Ф. Низомов, Қ.Х. 

Хушвахтзода  ва дигарон равандҳои ислоҳот таҳқиқ, вазъи амалисозии 

вазифаҳои ислоҳот ва корбурди СБҲМ дар низоми миллии баҳисобгирии 

муҳосибӣ арзёбӣ карда шудаст. 

Масъулони иҷрои вазифаҳои ислоҳоти низоми баҳисобгирии 

муҳосибӣ дар мамлакат, кормандони мақоми ваколатдор оид ба 

танзимкунии баҳисобгирии муҳосибӣ ва ҳисоботи молиявӣ – Вазорати 

молияи Ҷумҳурии Тоҷикистон ба интишороти танқидӣ ва қарорҳои дар 

конференсияҳо, мизҳои мудаввар ва дигар чорабиниҳои дар доираи иҷрои 

ҳадафҳои ислоҳот баргузоршаванда қабулгардида вокуниш намуданд. Дар 

натиҷа барои бозбинӣ намудани қонунгузорӣ ва санадҳои меъёрию 

ҳуқуқии танзимкунандаи баҳисобгирии муҳосибӣ ва ҳисоботи молиявӣ 

зарурат ба миён омад. Ҳамин тавр, 25 марти соли 2011 Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ» дар 

таҳрири нав қабул карда шуд [137]. Ҳамчунин ба хотири муносиб намудани 

техникаи пешбурди баҳисобгирии муҳосибӣ ва мутобиқ намудани он ба 

СБҲМ аз ҷониби Вазорати молияи Ҷумҳурии Тоҷикистон нақшаи нави 

ҳисобҳои баҳисобгирии муҳосибӣ қабул карда шуд [173]. Вале тавре Б.Ҳ. 

Каримов қайд менамояд, «дар нақшаи нави ҳисобҳо нисбат ба гунаи 

пешини он (соли 2004) дигаргуниҳои муҳиме ба назар мерасанд, вале ба ҳар 

ҳол, вай ҳоло ҳам пурра ба талаботи тартибдиҳии ҳисоботи молиявӣ тибқи 

СБҲМ ва фаъолияти хоҷагидории субъектҳои хоҷагидории Ҷумҳурии 

Тоҷикистон дар шароити ҷаҳонишавӣ ҷавобгӯ нест» [91, с. 172]. 

Тартибдиҳандагони ҳисоботи молиявӣ ҳангоми корбурди 

стандартҳои байналмилалӣ ногузир ба мушкилоти гуногун дучор меоянд, 

ки бо такя ба интишороти илмӣ онҳоро метавон ин тавр гурӯҳбандӣ кард 

[62; 67; 102; 128; 152; 227; 259; 260; 274]: 

1) мушкилоти методӣ дар худи СБҲМ; 

2) номукаммалии асосҳои меъёрӣ, тафовут дар байни қоидаҳои 

СБҲМ ва қонунгузории миллӣ; 

3) мушкилоти ташкили низоми баҳисобгирии муҳосибӣ дар 

корхонаҳои тиҷоратӣ; 

4) мушкилоти таъмини кормандон-мутахассисони донандаи СБҲМ. 

Мушкилоти гурӯҳи аввалӣ бо ҷой доштани камбудиҳо дар худи 

низоми СБҲМ, ки на ҳамеша аз ҷиҳати методологӣ дуруст дарк шуда ва 

бартараф карда мешаванд, вобаста мебошад. Ҳолати мазкур ба ҳархела 

шарҳдиҳии нуктаҳои мухталифи стандартҳо, паст шудани қиёспазирӣ ва 

саҳеҳии ин гуна ҳисобот меоварад [80, с. 48]. Гурӯҳи мазкури мушкилот 

сабаби асосии ба миён омадани таҳрифҳо дар ҳисобот ва далелҳои аз 

ҷониби тартибдиҳандагон риоя нагардидани хосиятҳои сифатии бунёди 

ҳисоботи молиявӣ мебошад. 

Иттилооти ҳангоми корбурди СБҲМ гирифташаванда баъзан бо 

низоми миллии баҳисобгирии муҳосибӣ мутобиқ нест ва бо низоми 

иттилооти омори давлатӣ ҳамгиро шуда наметавонад. СБҲМ мавҷудияти 

гунаҳои зиёди инъикос кардани далелҳои фаъолияти хоҷагидориро 

пешбинӣ менамоянд. Дар натиҷа ҳисоботи молиявии ҳамон як корхона, ки 

аз ҷониби муҳосибони мухталиф тартиб дода мешаванд, метавонанд 

ҷиҳати мувофиқат ба СБҲМ аз ҳамдигар ба таври назаррас фарқ кунанд. 

Бо вуҷуди он ки стандартҳои миллии ҳисоботи молиявӣ 

(низомномаҳои баҳисобгирии муҳосибӣ) дар мамлакат дар асоси СБҲМ 

бунёд карда шудаанд, дар байни онҳо тафовутҳои зиёд ҷой доранд. Ин 

тафовутҳо аз ҷумла ба мувофиқат накардани тарзҳои муносибат ба 

тартибдиҳии ҳисоботи молиявӣ асос ёфтаанд. СБҲМ ҳангоми кор бо 

ҳисоботи молиявӣ тавсия медиҳанд, ки ба корбурди пояи моҳияти 

иқтисодии амалиёт ва рӯйдодҳо афзалият дода шавад, на ба меъёрҳои 

қонунгузорӣ. Вале тавре амалияи тартибдиҳии ҳисоботи молиявӣ дар 

корхонаҳои тиҷоратии Ҷумҳурии Тоҷикистон нишон медиҳад, 

тартибдиҳандагони ҳисоботи молиявӣ ҳанӯз ҳам бештар ба шакли ҳуқуқии 

нигориши амалиёти баҳисобгирӣ дар ҳуҷҷатҳо аҳамият медиҳанд, на ба 

моҳияти иқтисодии онҳо. Баҳисобгирии муҳосибии миллӣ асосноккунии 

муфассали ҳар як амалиёти баҷоовардашударо қотеъона мутобиқи 

дастурамалҳо ва санадҳои меъёрӣ талаб мекунад, дар СБҲМ бошад, 

маҳаки муайянкунанда маънои иқтисодии амалиёт мебошад, ки дар ҳар як 

стандарт ва тавзеҳот ба он мақоми худро дорад. Ин гуна тартиб аз як 

тараф, имкон медиҳад, ки дар ҳисоботи молиявӣ таҳрифҳои аз ҳисоби 

дермонии ҳуҷҷатнигории амалиёт пайдошаванда камтар бошанд. Аз 

тарафи дигар – сатҳи нисбатан баланди тахассусӣ ва кордонии муҳосибон, 

ки барои андешаронӣ ҷиҳати моҳияти амалиёти хоҷагидории дар корхона 

рухдиҳанда ваколатдор мебошанд, талаб карда мешавад. 

Бо ибтикори Вазорати молияи Ҷумҳурии Тоҷикистон дар аввали 

солҳои 2010 дастаи СБҲМ, ки ба забони тоҷикӣ баргардон шуда буд, ба 

ҷомеаи муҳосибони мамлакат пешниҳод гардид. Бояд гуфт, ки 

таҳиякунандагони дастаи мазкур бевосита аз матни асли стандартҳо бо 

забони англисӣ истифода набурда, гунаи русии онро баргардон кардаанд, 

ки ин боиси ба миён омадани нофаҳмиҳои зиёд ва тазодҳо ҳангоми 

корбурди нуктаҳои алоҳидаи стандартҳо гардидааст. Тавре аз қиёси 

муҳтавои гунаи асл (англисӣ) ва гунаи русии стандартҳо маълум гардид, 

дар байни онҳо тазодҳо ва гуногунмаънидодкунии мафҳумҳо ва баъзе 

нуктаҳо ба назар мерасад. Гап дар сари он аст, ки низоми миллии 

баҳисобгирии муҳосибӣ дар Федератсияи Россия, ки гунаи русии 

стандартҳо барои истифодабарӣ дар он таъин гардидаанд, аз низоми 

миллии баҳисобгирӣ дар Ҷумҳурии Тоҷикистон тафовутҳо дорад. Ин 

тафовутҳо пеш аз ҳама бо хосагиҳои шароити хоҷагидории ду мамлакат ва 

муҳити ҳуқуқии иқтисодӣ-молиявии онҳо алоқаманд мебошанд. Вобаста 

ба ин, барои татбиқ намудани СБҲМ дар низоми баҳисобгирии муҳосибии 

Федератсияи Россия роҳи ҳамоҳангсозӣ (гармонизатсия) ва мутобиқсозӣ 

(адаптатсия) қабул шудааст, вале дар Ҷумҳурии Тоҷикистон СБҲМ пурра, 

бе ягон мутобиқсозӣ ба шароити хоҷагидорӣ ва муҳити ҳуқуқии он 

истифода мешаванд. Ҳамчунин дар муҳтавои дастаи ба тоҷикӣ 

баргардоншудаи СБҲМ дигаргуниҳои дар таркиби стандартҳо рухдода ва 

стандартҳои бо ифодаи IFRS таҳиягардида ба инобат гирифта нашудаанд. 

Сифати тарҷумаи дастаи мазкури СБҲМ низ хуб нест. Мафҳумҳои 

зиёди дар он истифодашуда, ки аз забони русӣ ба забони тоҷикӣ тарҷума 

карда шудаанд, нодуруст буда, ҳамчунин ғалат маънидод карда шудаанд. 

Ин ҷо ба ҷиҳатҳои таҳлили забонии муҳтавои дастаи СБҲМ амиқ дода 

нашуда, танҳо як нуктаро баррасӣ мехоҳем намоем. Дар СБҲМ IAS 1, ки 

дар гунаи мазкур чун «Пешниҳоди ҳисоботи молиявӣ» номбар шудааст, 

дар бахши «Қисматҳои ҳисоботи молиявӣ» чун дар матни асли он (бо 

забони англисӣ) оварда шудааст, ки маҷмуи пурраи ҳисоботи молиявӣ 

инҳоро дар бар мегирад: 

a) баланс; 

б) ҳисобот оид ба фоида ва зарар; 

в) ҳисобот дар бораи тағйирот дар сармояи хусусӣ; 

г) ҳисобот дар бораи ҳаракати воситаҳои пулӣ; 

д) тавзеҳоте, ки аз шарҳи мухтасари принсипҳои асосии сиёсати 

ҳисобдорӣ ва дигар тавзеҳот бо ҳисобот иборатанд. 

Акнун ба таври мухтасар чанде аз ин унсурҳои ҳисоботи молиявиро 

аз ҷиҳати қоидаҳои забони тоҷикии муосир ва аз диди муҳосибӣ таҳлил 

мекунем. 

Унсури якум (a) – баланс. Бояд гуфт, ки дар забони тоҷикӣ мафҳуми 

«тавозун» ҳамчун ҷойгузини калимаи англисии «баланс» қабул шудааст 

[256, с. 131], бинобар ин овардани мафҳуми «тавозун» («тавозуни 

муҳосибӣ») ин ҷо дурусттар ва мақбул аст. Дар воқеъ, агар ба гунаи асли 

СБҲМ IAS 1 (Presentation of Financial Statements) [318] нигарем, дар он ба 

ҷойи баланс ибораи «a statement of financial position as at the end of the 

period» омадааст, ки ба забони тоҷикӣ чун «ҳисобот дар бораи вазъи 

молиявӣ дар охири давра» баргардон мешавад. Вале, азбаски дар адабиёти 

соҳавии ба забони англисӣ нашршуда ба ин мақсад ибораи «balance sheet» 

низ мавриди истифода қарор дорад, мо низ метавонем ибораи «тавозуни 

муҳосибӣ»-ро ба кор барем. 

Акнун мегузарем ба таҳлили унсури дуюми дастаи ҳисоботи молиявӣ, 

ки дар гунаи тоҷикӣ чун «ҳисобот оид ба фоида ва зарар» оварда шудааст. 

Унсури мазкур дар гунаи асл дар шакли «a statement of profit or loss and 

other comprehensive income for the period» омадааст, ки ба фикри мо, тарзи 

дурусти он ба забони тоҷикӣ «ҳисобот дар бораи фоида ё зарар ва дигар 

даромади умумӣ барои давра» мебошад. Бале, дар адабиёти англисизабон 

унсури мазкур бештар чун «profit or loss statement» номбар мешавад, ки 

шакли дурусташ дар забони тоҷикӣ «ҳисобот оид ба фоида ё зарар» 

(«ҳисобот дар бораи фоида ё зарар») мебошад, на «ҳисобот оид ба фоида ва 

зарар», ки дар гунаи тоҷикишудаи дастаи СБҲМ чунин аст. Ин гуфтаро бо 

ду ҳукм метавонем тасдиқ кунем. Якум, аз диди қоидаҳои забони тоҷикӣ ва 

дуюм, аз диди муҳосибӣ. Мутобиқи қоидаҳои забони тоҷикӣ корбурди 

пешоянди таркибӣ на дар шакли «оиди», балки дар шакли «оид ба» ё «дар 

бораи» дуруст аст. Аз диди муҳосибӣ «фоида ва зарар натиҷаҳои ниҳоии 

фаъолияти ҳама гуна субъектҳои хоҷагидорӣ мебошанд ва ҳар дуи ин 

натиҷа (нишондиҳанда) ҳамзамон ба миён омада наметавонанд.  Дар ҳар 

як давраи ҳисоботӣ ё фоида гирифта мешавад, ё зарар ба миён меояд ва дар 

ҳисоботи молиявӣ ҳам фоида ва ҳам зарар ҳамзамон вуҷуд дошта 

наметавонанд. Чунин ифодакунии ғалати мафҳум шояд аз боиси тарҷума 

аз забони русӣ пайдо шуда бошад, ки он ҷо ҳам мафҳум ба таври ғалат бо 

пайвандаки «ва» («и») омадааст: «отчет о прибыльях и убытках». Тариқаи 

дурусти мафҳуми мазкурро метавон аз адабиёти англисизабон пайдо кард, 

ки чунин аст: «statement of profit or loss». Ин ҷо пайвандаки «or» омадааст, 

ки дар забони тоҷикӣ «ё»-ро ифода мекунад, на «and» («ва»)-ро» [96, с. 28]. 

Ин гуна ғалатҳо дар дастаи СБҲМ, ки бо ибтикори Вазорати молияи 

Ҷумҳурии Тоҷикистон тарҷума шудааст, хеле зиёд мебошанд, вале мо ин ҷо 

дигар дар бораи онҳо ёдовар намешавем. 

Вобаста ба дигаршавиҳои вазъи молиявӣ дар ҷаҳон ва хосса бо 

таъсири буҳрони молиявии ҷаҳонӣ ҳамасола аз ҷониби таҳиягарон ба 

СБҲМ тағйирот ва иловаҳои зиёд ворид карда мешаванд. Вале на Вазорати 

молияи Ҷумҳурии Тоҷикистон чун мақоми ваколатдор дар раванди 

татбиқи СБҲМ, на муҳаққиқони соҳаи баҳисобгирии муҳосибӣ ва 

ҳисоботи молиявӣ ҷиҳати ҳамоҳангсозии стандартҳои нав бо шароити 

амал дар низоми баҳисобгирии муҳосибӣ ва тартибдиҳии ҳисоботи 

молиявӣ дар мамлакат корҳои заруриро ба анҷом намерасонанд. Аз ин рӯ 

муҳосибони аҳли амал низ барои татбиқ намудани СБҲМ дар низоми 

баҳисобгирии муҳосибии корхонаҳои тиҷоратӣ рағбати беш надоранд. 

Мушкилоти гурӯҳи дуюмӣ вобаста ба номукаммал будани 

қонунгузории миллии иқтисодӣ, зуд-зуд тағйир ёфтани он ва мувофиқат 

накардани санадҳои меъёрии танзимкунандаи фаъолияти хоҷагидорӣ ва 

пешбурди баҳисобгирии муҳосибӣ дар мамлакат ба миён меоянд. Низоми 

баҳисобгирии муҳосибӣ ва ҳисоботи молиявӣ бахши низоми иқтисодӣ 

буда, бо он тавассути шумораи зиёди санадҳои қонунгузорӣ ва меъёрӣ 

алоқаманд мебошад. Назораи алоқамандии байни ин санадҳо ва муайян 

намудани тазодҳо дар муҳтавои онҳо раванди душвор бошад ҳам, ҳамаи 

онҳо бояд ба принсипҳои ягонаи баҳисобгирӣ ва ҳисобот асос ёбанд. То 

татбиқ намудани принсипҳои СБҲМ ба санадҳои қонунгузорӣ ва меъёрӣ 

бояд дарки амиқи моҳияти иқтисодии раванди ҳамкории субъектҳои 

хоҷагидорӣ ва давлат, дигаркунии муносибатҳо ба бунёди иқтисодиёти 

миллӣ ба ҷо оварда шавад. Яке аз самтҳои асосии мукаммалсозии 

қонунгузорӣ ва наздик намудани он бо СБҲМ ин ҳамоҳангсозӣ ва 

наздикгардонии қонунгузории миллии андоз бо принсипҳо ва қоидаҳои 

СБҲМ мебошад. 

Мушкилоти гурӯҳи сеюм бо камбудиҳо дар ташкили пешбурди 

баҳисобгирии муҳосибӣ, хусусиятҳои техникии он ва низоми баҳисобгирии 

муҳосибии дар корхонаи мушаххас амалкунанда вобаста мебошад. Ҳалли 

мушкилоти техникаи баҳисобгирӣ ва пеш аз ҳама – масъалаҳои бо 

таҳиясозӣ ва истифодабарии нақшаи ҳисобҳо алоқаманд яке аз самтҳои 

асосии мукаммалсозии низоми баҳисобгирии муҳосибӣ дар доираи ислоҳот 

мебошад. Ин гуна мушкилот асосан бо камбудиҳои дар ташкили пешбурди 

баҳисобгирии муҳосибӣ ҷойдошта, ба инобат нагирифтани хусусиятҳои 

техникӣ ва методологияи он ҳангоми таҳия намудани нақшаи ҳисобҳо дар 

корхонаҳои алоҳида вобаста мебошанд. Бино бар ин, «дар санадҳои 

дохилии корхонаҳо ҷиҳати ташкил ва методологияи пешбурди 

баҳисобгирии муҳосибӣ муқаррар намудан ва тавзеҳ додани корбурди 

амалии бахши мазкури методологияи баҳисобгирии муҳосибӣ барои 

таъмини амалисозии нуктаҳои сиёсати баҳисобгирии корхона зарур аст» 

[102, с. 122].  

Мусаллам аст, ки раванди ташаккули моддаҳои ҳисоботи молиявии 

дар асоси СБҲМ тартибдодашуда мутобиқ бо қоидаҳои дар санадҳои 

дохилии корхона муқарраргардида ва амалияи татбиқи ин қоидаҳо дар 

корхонаи мушаххас роҳандозӣ мешавад. Санади дохилии асосии 

муқарраркунандаи қоидаҳои пешбурди баҳисобгирии муҳосибӣ ва инъикос 



105 
 

кардани моддаҳои ҳисоботи молиявӣ дар корхона ин сиёсати баҳисобгирӣ 

мебошад, ки дар низомнома (стандарт)-и миллии баҳисобгирии муҳосибӣ 

НБМ 1/99 «Сиёсати баҳисобгирӣ» ҳамчун маҷмуи тарзҳои пешбурди 

баҳисобгирии муҳосибӣ – мушоҳидаи аввалӣ, ченкунии арзишӣ, 

гурӯҳбандии ҷорӣ ва ҷамъбасткунии натиҷавии далелҳои фаъолияти 

хоҷагидорӣ шарҳ дода шудааст [208]. Ба тарзҳои пешбурди баҳисобгирии 

муҳосибӣ гурӯҳбандӣ ва баҳодиҳии далелҳои фаъолияти хоҷагидорӣ, 

пӯшонидани арзиши дороиҳо, ташкили ҳуҷҷатгардиш, барӯйхатгирӣ, 

тарзҳои корбурди ҳисобҳои баҳисобгирии муҳосибӣ, низоми феҳристҳои 

баҳисобгирии муҳосибӣ, коркарди иттилоот ва дигар тарзҳо ва қоидаҳо 

мансуб мебошанд. 

Ҳангоми таҳия намудани сиёсати баҳисобгирӣ дар низоми 

баҳисобгирии субъектҳои хоҷагидорӣ тасдиқ намудани як қатор ҳуҷҷатҳо 

зарур аст, чун: нақшаи кории ҳисобҳои баҳисобгирии муҳосибӣ, шаклҳои 

ҳуҷҷатҳои аввалии баҳисобгирӣ ва ҳуҷҷатҳо барои ҳисоботи муҳосибии 

дохилӣ, қоидаҳои ҳуҷҷатгардиш ва дигарҳо. Ғайр аз ин, таҳия намудани 

тартиби гузаронидани барӯйхатгирии дороиҳо ва уҳдадориҳои корхона ва 

тасдиқ намудани методикаҳои баҳодиҳии онҳо зарур аст. Стандарти 

байналмилалии СБҲМ IAS 8 «Сиёсати баҳисобгирӣ, тағйирёбии 

баҳодиҳиҳои муҳосибӣ ва хатоҳо» сиёсати баҳисобгириро дигархелтар, чун 

«принсипҳои мушаххас, асосҳо, шароити ҳамамақбул, қоидаҳо ва 

муносибатҳои амалӣ, ки корхона онҳоро ҳангоми омодасозӣ ва пешкаш 

намудани ҳисоботи молиявӣ ба кор мебарад», маънидод мекунад [308]. Ҳам 

низомномаҳои миллии баҳисобгирии муҳосибӣ ва ҳам стандартҳои 

байналмилалӣ кушода додани муқаррароти сиёсати баҳисобгириро дар 

тавзеҳот ба ҳисоботи молиявӣ талаб менамоянд. Дар ин маврид дар 

низоми миллии баҳисобгирии муҳосибӣ тасдиқ намудани ҳуҷҷати 

алоҳидаи ба сиёсати баҳисобгирии корхона бахшидашуда зарур мебошад. 

Азбаски СБҲМ нишондодҳо барои тартиб додани ҳисоботи 

молиявии корхонаҳоро дар бар мегиранд, на техникаи пешбурди 

баҳисобгирии муҳосибиро, ҳар як субъекти хоҷагидорӣ метавонад барои 

истифодабарӣ дар низоми баҳисобгирии муҳосибии корхонаи худ нақшаи 

кории ҳисобҳоро тавре таҳия намояд, ки вай нишондиҳандаҳои ҳисоботи 

молиявиро нисбатан пурратар кушода диҳад ва барои ташаккули ҳисоботи 

молиявии ба талаботи истифодабарандагони манфиатдор, пеш аз ҳама 

истифодабарандагони берунӣ ҷавобгӯ мусоидат намояд. Нақшаи кории 

ҳисобҳо бояд барои пешбурди баҳисобгирии унсурҳои ҳисоботи молиявӣ 

муносиб, барои истифодабарӣ аз ҷониби ҳар як корманди муҳосиботи 

корхона, ҳатто корманди камтаҷриба сода бошад ва имкони ҳангоми 

зарурат илова намудани ҳисобҳои навро дошта бошад. Хусусияти муҳимми 

нақшаи ҳисобҳои мутобиқ ба СБҲМ таҳияшуда ин аст, ки вай бояд на 

танҳо барои тартиб додани ҳисоботи молиявӣ, ҳамчунин барои ташаккули 

ҳисоботи идоракунӣ ва дигар ҳисоботҳо, банақшагирӣ ва омодасозии 

буҷетҳои корхона низ ба кор бурда шавад. Нақшаи ҳисобҳо бояд пеш аз 

ҳама талабот барои ташаккули иттилоот оид ба моддаҳои ҳисоботи аз 

ҷониби корхона омодашавандаро ба ҳисоб гирад. Бино бар ин, нақшаи 

ҳисобҳои ба СБҲМ мутобиқ бояд вобаста ба шакли ҳисоботҳои дар асоси 

СБҲМ тартибдодашаванда таҳия карда шавад. Инчунин вай бояд ҳамаи 

намудҳои фаъолият ва истеҳсолоти дар корхона роҳандозишударо дуруст 

инъикос карда тавонад. 

Дар СБҲМ тартиби бунёдсозии нақшаи ҳисобҳо баррасӣ намешавад 

ва инчунин онҳо ягон хел талаботро оид ба истифодабарии нақшаи 

ҳисобҳо аз ҷониби корхонаҳо пешбинӣ намекунанд. Бино бар ин, 

корхонаҳо метавонанд нақшаи кории ҳисобҳои худро мустақилона таҳия 

намоянд. Вале тавре амалияи пешбурди баҳисобгирии муҳосибӣ ва 

тартибдиҳии ҳисоботи молиявӣ дар корхонаҳои тиҷоратии мамлакат 

гувоҳӣ медиҳад, ин гуна мустақилӣ барои муҳосиби тоҷик хос нест, чунки 

аз вай доштани малакаҳои муайян, андешарониҳои касбӣ ва донишҳои 

тахассусиро оид ба хусусиятҳои пешбурди баҳисобгирӣ дар асоси қоидаҳои 

байналмилалӣ талаб менамояд. Азсабаби он ки СБҲМ худ то ҳол ба 

дараҷаи зарурии камолот ва рушд нарасидаанд, мушкилот боз ҳам 

мураккабтар мешавад: дар даҳсолаи охир аксари стандартҳои 

байналмилалӣ ба тағйироти муҳим гирифтор шудаанд ва ин тамоюл ҳоло 

ҳам ҷой дорад [95, с. 79]. 

Дар асл раванди бозбинӣ намудани СБҲМ ва ворид намудани 

дигаргуниҳои муҳим ба таркиб ва муҳтавои онҳо аз соли 2001 оғоз гардида 

буд. Хусусияти ин раванд пеш аз ҳама гузариш аз танзимкунии 

баҳисобгирии муҳосибӣ ба танзимкунии ҳисоботи молиявӣ мебошад. То 

давраи мазкур стандартҳо бо ифодаи IAS (International Accounting 

Standards – стандартҳои байналмилалии баҳисобгирии муҳосибӣ) ба нашр 

мерасиданд ва акнун пас аз бозбинӣ онҳо бо ифодаи IFRS (International 

Financial Reporting Standards – стандартҳои байналмилалии ҳисоботи 

молиявӣ) нашр мешаванд. То имрӯз 17 стандарт бо ифодаи нави IFRS 

таҳия ва дастраси истифодабарандагон дар арсаи байналмилалӣ 

гардидааст. Вале, тавре таҳлили вазъи имрӯзаи татбиқи СБҲМ дар низоми 

баҳисобгирии муҳосибӣ ва тартибдиҳии ҳисоботи молиявӣ дар мамлакат 

нишон дод, на ҳамаи дигаргуниҳои дар муҳтавои СБҲМ баамаломада 

дастраси ҷомеаи муҳосибони Ҷумҳурии Тоҷикистон мебошанд.  

Масъалаҳои таъмини кормандон-мутахассисони касбии соҳаи 

баҳисобгирии муҳосибӣ ва ҳисоботи молиявӣ, ки донандаи қоидаҳои 

СБҲМ мебошанд, гурӯҳи чоруми мушкилотро ҳангоми корбурди СБҲМ 

ташкил медиҳанд. Мусаллам аст, ки ҳоло аз муҳосиби муосир на танҳо 

доштани донишҳои назариявӣ талаб карда мешавад, инчунин вай бояд 

малакаҳои амалӣ оид ба ҳалли масъалаҳои омодасозии ҳисоботи молиявӣ 

мутобиқи талаботи СБҲМ дошта бошад. Ин гуна мутахассисон дар 

мамлакат ниҳоят кам мебошанд ва подоши кори онҳо нисбат ба подоши 

кори мутахассисони дигар баландтар аст.  

Барои омода намудани муҳосибони касбӣ аз ҷониби Вазорати 

молияи Ҷумҳурии Тоҷикистон дар пойгоҳи Институти ҷамъиятии 

бухгалтерҳо ва аудиторҳои касбии Ҷумҳурии Тоҷикистон (ИҶБАК ҶТ) 

курсҳои омӯзишӣ ташкил карда шудаанд. Институти мазкур муассисаи 

ягона дар Ҷумҳурии Тоҷикистон мебошад, ки ҳуқуқро барои гузаронидани 

имтиҳон аз рӯи барномаи Шаҳодатномадиҳии байналмилалии муҳосибони 

касбӣ дар асоси СБҲМ ва стандартҳои таҳсилотии Федератсияи 

байналмилалии муҳосибон дорад. Вале аз соли 2012 ин ҷониб фаъолияти 

мунтазам ва муносиби ниҳоди ҷамъиятии мазкур ба назар намерасад. 

Ягона дастури таълимии таҳиянамудаи ин ниҳоди ҷамъиятӣ, ки дар 

курсҳои омодакунии муҳосибони касбӣ ба кор бурда мешавад 

(Баҳисобгирии молиявӣ: Дастури таълимӣ. Коллективи муаллифон, 

ИҶБАК ҶТ. –  Душанбе: «Контраст», 2011. – 315 с.) [18], бо муҳтавои худ ба 

шароити хоҷагидории муосир ва муҳити ҳуқуқии Ҷумҳурии Тоҷикистон (аз 

ҷумла Конститутсияи Ҷумҳурии Тоҷикистон, Кодекси андози Ҷумҳурии 

Тоҷикистон, Кодекси граждании Ҷумҳурии Тоҷикистон, Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ»), 

инчунин санадҳои меъёрии соҳаи баҳисобгирии муҳосибӣ ва ҳисоботи 

молиявӣ (пеш аз ҳама нақшаи ҳисобҳои баҳисобгирии муҳосибии 

амалкунанда) мувофиқат намекунад. Аз таҳлили муҳтавои он бармеояд, ки 

дастури таълимии мазкур тарҷумаи бевоситаи васоити таълимии ҳамноми 

дар Федератсияи Русия, ҷумҳуриҳои Украина, Қазоқистон ва Қирғизистон 

бо сарпарастии корпоратсияи КАРАНА ва дастгирии молиявии Агентии 

ИМА оид ба рушди байналмилалӣ  нашршуда мебошад. Вале 

таҳиякунандагони дастури таълимии мазкур роҳи осони ба нашр 

расонидани онро интихоб намуда, муҳтавои онро бе мутобиқсозӣ бо 

шароити хоҷагидорӣ ва санадҳои меъёрию қонунгузории Ҷумҳурии 

Тоҷикистон ба хонандаи тоҷик  пешниҳод намудаанд. Барои тасдиқи 

гуфтаҳои худ танҳо овардани ду мисоли возеҳро басанда мешуморем. 

Якум, дар Ҷумҳурии Тоҷикистон дар тафовут аз мамлакатҳои болозикр 

замин моликияти истисноии давлат буда, объекти баҳисобгирии муҳосибӣ 

дар корхонаҳои тиҷоратӣ буда наметавонад. Бино бар ин, дар асоси 

принсипҳои СБҲМ дар тавозуни муҳосибии субъектҳои хоҷагидорӣ нишон 

додани он низ мумкин нест. Вале дар дастури таълимии мазкур мисолҳои 

амалӣ оид ба амалиёти хариду фурӯш, дар навиштҳои муҳосибӣ ва тавозун 

инъикос кардани замин чун дороии субъектҳои хоҷагидорӣ зиёд мебошанд. 

Дуюм, дар масъала ва мисолҳои амалӣ номҳои ҳисобҳои муҳосибии 

овардашуда ба ҳисобҳои дар нақшаҳои ҳисобҳои дар мамлакатҳои хориҷӣ 

(аз ҷумла ҷумҳуриҳои Қазоқистон ва Қирғизистон) амалкунанда 

овардашуда дуруст мегиранд, на ба нақшаи ҳисобҳои дар Ҷумҳурии 

Тоҷикистон амалкунанда. Дар ҳоле, ки дар Ҷумҳурии Тоҷикистон 

муҳосибон пеш аз ҳама барои фаъолият дар ҷумҳуриҳои Қазоқистон ва 

Қирғизистон омода карда намешаванд. 

Ин ҷо таҳиякунандагони дастури таълимӣ метавонанд барои ҳимояи 

худ далел пешниҳод намоянд, ки дастури таълимӣ барои омода намудани 

муҳосибони сатҳи байналмилалӣ таъйин гардидаст ва баррасии чунин 

масъалаҳо маврид дорад. Вале онҳо бояд донанд, ки тибқи қонунгузории 

Ҷумҳурии Тоҷикистон (аз ҷумла банди 1 моддаи 4 Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ») 

ширкатҳои байналмилалии дар дохили Ҷумҳурии Тоҷикистон 

фаъолияткунанда пешбурди баҳисобгирии муҳосибӣ ва тартиб додани 

ҳисоботи молиявиро дар асоси қонунгузории Ҷумҳурии Тоҷикистон анҷом 

медиҳанд. 

Ҳамин тариқ, хулоса баровардани мумкин аст, ки дар раванди 

ислоҳоти низоми миллии баҳисобгирии муҳосибӣ дар Ҷумҳурии 

Тоҷикистон, ки ҳадафи асосии он татбиқи стандартҳои байналмилалии 

ҳисоботи молиявӣ дар низоми баҳисобгирии муҳосибӣ ва тартибдиҳии 

ҳисоботи молиявии субъектҳои хоҷагидорӣ мебошад, мушкилиҳои зиёд 

пайдо шудаанд ва ҳалли муносиби онҳо аз мақомоти танзимкунандаи 

соҳаи баҳисобгирии муҳосибӣ ва ҳисоботи молиявӣ, инчунин муҳаққиқони 

соҳа ва муҳосибони аҳли амал фаъолнокии мувофиқро талаб менамояд. 

БОБИ 2. МАСЪАЛАҲОИ МЕТОДОЛОГИИ НИЗОМИ 

БАҲИСОБГИРИИ МУҲОСИБИИ ҶУМҲУРИИ ТОҶИКИСТОН 

2.1. Таҳияи сиёсати баҳисобгирӣ дар шароити равандҳои ҳамгироӣ ва 

татбиқи СБҲМ 

Рушди муносибатҳои иқтисодӣ дар Ҷумҳурии Тоҷикистон ба ташкил 

ва пешбурди баҳисобгирии муҳосибӣ талаботи нав мегузорад. Гузашта аз 

ин, нақши рӯзафзуни робитаҳои иқтисодии хориҷӣ, густариши равандҳои 

ҳамгироии иқтисодии байналмилалӣ зарурати мукаммалсозии низомҳои 

баҳисобгириро мувофиқи талаботи СБҲМ ва идоракунии фаъолияти 

субъектҳои хоҷагидорӣ бо ба ҳисоб гирифтани хусусиятҳои миллии 

пешбурди фаъолияти иқтисодӣ ва муқаррароти санадҳои меъёрии 

танзимкунандаи соҳаи баҳисобгирии муҳосибӣ ва ҳисоботи молиявӣ ба 

миён овардааст. Дар баробари ин, рушди равандҳои ҳамгироии иқтисодии 

байналмилалӣ ягонагии принсипҳои ташаккули ҳисоботи молиявиро, ки 

дар мамлакатҳои гуногун истифода мешаванд, талаб мекунад. Имрӯз 

вазифаи аввалиндараҷаи субъектҳои хоҷагидорӣ барои дуруст ба роҳ 

мондани низоми баҳисобгирии муҳосибӣ ва тартиб додани ҳисоботи 

молиявӣ таҳия ва тасдиқи сиёсати баҳисобгирӣ мутобиқи стандартҳои 

байналмилалӣ мебошад. 

Тавре дар Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ» оварда шудааст, сиёсати баҳисобгирӣ 

принсипҳои дақиқе мебошанд, ки «дар асоси ҳуҷҷатҳои тасдиқнамудаи 

роҳбарияти корхона маҷмуи қоидаҳо, усулҳо ва тартиби пешбурди 

баҳисобгирии муҳосибӣ ва тартиб додани ҳисоботи молиявиро тибқи 

стандартҳои байналмилалӣ ва ё миллӣ муайян менамоянд» [137]. 

Таъйиноти асосии сиёсати баҳисобгирӣ – тасдиқи ҳуҷҷатии тарзҳои 

мақбул ва қонунии пешбурди баҳисобгирии муҳосибӣ ва тартиб додани 

ҳисоботи молиявӣ мебошад. Бинобар ин, вазифаи сиёсати баҳисобгирӣ – 

ҳарчи муносибтар инъикос кардани фаъолияти корхона дар баҳисобгирии 

муҳосибӣ ва ҳисоботи молиявӣ тавассути ташаккул ва пешниҳоди 

иттилооти пурра, воқеъбинона ва саҳеҳ барои қабули қарорҳои 

идоракунии босамар мебошад. 

Таҳиясозӣ ва такмили сиёсати баҳисобгирии корхонахо раванди 

мураккаб буда, омӯзиши хусусиятхои соҳаи фаъолияти корхона, 

қонунгузории амалкунанда, ба ҷо овардани ҳисобкуниҳои иқтисодӣ ва 

молиявиро дар бар мегирад. Аллакай дар марҳилаҳои аввалии таҳияи 

сиёсати баҳисобгирӣ мушкилоти зиёд ба миён меоянд. 

Яке аз мушкилоти асосӣ муайян кардани самтҳои афзалиятноки 

ташаккули низоми баҳисобгирии муҳосибӣ, ҳамоҳангсозии ҳадафҳои 

гузошташуда ҷиҳати қабули қарорҳо оид ба интихоби тарзҳои пешбурди 

баҳисобгирии муҳосибӣ мебошад. Интихоби тарзи мушаххаси 

баҳисобгирии объектҳои алоҳида ба раванди корҳои баҳисобгирӣ дар 

корхона таъсири муҳим мерасонад. 

Ба мушкилоти муҳим ҳамчунин наздикгардонии талабот ба 

баҳисобгирии муҳосибӣ (молиявӣ ва идоракунӣ) ва баҳисобгирии андоз, 

инъикос кардани онҳо дар сиёсати баҳисобгирӣ мансуб мебошад. 

Тафовутҳо дар баҳисобгирии муҳосибии молиявӣ (баҳисобгирии молиявӣ), 

баҳисобгирии муҳосибиии идоракунӣ (баҳисобгирии идоракунӣ) ва 

баҳисобгирии андоз, ки асосан бо сабаби мутобиқат накардани 

қонунгузории соҳаи баҳисобгирии молиявӣ ва соҳаи андозбандӣ, инчунин 

набудани санадҳои меъёрии танзимкунандаи баҳисобгирии идоракунӣ ба 

миён меоянд, метавонанд сурати воқеии фаъолияти молиявию хоҷагидории 

корхона ва натиҷаҳои молиявии онро таҳриф кунанд. 

Тарзи ташкили низоми баҳисобгирии муҳосибӣ дар корхонаи муосир 

имкон медиҳад, ки ба андозаи муайян ба идоракунии натиҷаҳои молиявии 

фаъолияти корхона ва қисман ба нишондиҳандаҳои андозбандишаванда 

таъсир расонида шавад. Ин ҷо сухан дар бораи интихоби ин ё он тарзи 

сиёсати баҳисобгирӣ вобаста аз ҳадафи гузошташуда меравад, ки аксаран 

муносибгардонии қонунии уҳдадориҳо ва пардохтҳои андоз, таъмини 

имконияти дар давраҳои фаъолияти бобарори корхона пардохт кардани 

маблағҳои бештар ва дар давраҳои душвори фаъолият – пардохт кардани 

маблағҳои камтари андозҳо мебошад. Албатта, дар ин маврид истифодаи 

танҳо роҳҳои қонунии танзими пардохтҳои андоз  дар назар аст. 

Ҳангоми таҳияи сиёсати баҳисобгирӣ корхона вобаста ба самти 

муайяни ташкил ва пешбурди баҳисобгирии муҳосибӣ як тарзро аз маҷмуи 

тарзҳои бо қонунгузорӣ ва санадҳои меъёрии соҳаи баҳисобгирии 

муҳосибӣ раводидашуда интихоб карда, онро муқаррар мекунад. Агар 

қонунгузорӣ ё санадҳои меъёрӣ ҷиҳати масъалаи муайян тарз ё усули 

мушаххаси пешбурди баҳисобгирии муҳосибиро муқаррар накарда 

бошанд, ҳангоми таҳияи сиёсати баҳисобгирӣ корхона «бо баназардошти 

муқаррароти Кодекси андози Ҷумҳурии Тоҷикистон, дастурамалҳои 

Вазорати молияи Ҷумҳурии Тоҷикистон ва Кумитаи андози назди 

Ҳукумати Ҷумҳурии Тоҷикистон усули мувофиқ ва шакли феҳристи 

баҳисобгирии андозро нисбат ба ҳисобкунии андози мушаххас таҳия 

мекунад» [186, с. 32]. 

Самаранокии амалкунии низоми баҳисобгирии муҳосибӣ, истифодаи 

тарзу усулҳои мақбули баҳисобгирии объектҳоро дар қитъаҳои алоҳидаи 

баҳисобгирӣ бояд аз ҷиҳати таъсири онҳо ба фаъолияти корхона арзёбӣ 

кард, зеро баҳисобгирии муҳосибӣ воситаи муҳимми ноил гардидан ба 

муваффақияти тиҷоратӣ мебошад. Имрӯз робитаи ногусастании байни 

баҳисобгирии муҳосибӣ ва менеҷменти корхона возеҳ аст. Ҳамчун унсури 

пайвасткунандаи менеҷмент ва баҳисобгирии муҳосибӣ дар корхонаҳои 

муосир сиёсати баҳисобгирӣ ба кор меравад, «нақши муҳосиб дар 

идоракунии корхона аз он сабаб меафзояд, ки ӯ метавонад дар идоракунии 

нишондиҳандаҳои ҳисоботи молиявӣ ва эъломияҳои андоз, дар таъминоти 

иттилоотии қарорҳои идоракунӣ иштирок кунад» [127]. Таҳияи дурусти 

сиёсати баҳисобгирӣ метавонад самаранокии фаъолияти корхонаро ба 

таври назаррас афзун кунад ё рушди номатлуби зуҳуротро бе гузоришҳои 

молиявии иловагӣ ва даровардани тағйирот дар сохтори ташкилии он 

пешгирӣ кунад. 

Рушди баҳисобгирии муҳосибӣ дар шароити муосири иқтисодӣ 

истифодаи равишҳои методологӣ, усулҳо ва қоидаҳои гуногуни дар 

баҳисобгирӣ инъикос кардани далелҳои фаъолияти хоҷагидорӣ ва 

ташаккули ҳисоботи молиявиро пешбинӣ менамояд. Гузашта аз ин, 

гуногунии усулҳо ва тарзҳои пешбурди баҳисобгирии ин ё он объекти 

баҳисобгирии муҳосибӣ дар санадҳои меъёрии соҳаи баҳисобгирии 

муҳосибӣ муқаррар карда шудааст. Ин, аз як ҷониб, дар ташкил ва 

пешбурди баҳисобгирии муҳосибӣ мушкилоти муҳимро ба миён меорад. Аз 

ҷониби дигар, гуногунии методика воситаи муҳимми ташаккул ва 

амсилабандии низоми муносиби баҳисобгирии муҳосибии ба беҳгардонии 

нишондиҳандаҳои муайяни фаъолияти молиявию хоҷагидорӣ 

нигаронидашуда мебошад. 

Дарвоқеъ, сиёсати баҳисобгирии дуруст роҳандозишуда воситаи 

ташаккул ва татбиқи сиёсати муносиби молиявию иқтисодии корхона 

мебошад. Вобаста ба ин, бояд қайд кард, ки сиёсати баҳисобгирӣ пеш аз 

ҳама ба ташаккули низоми самараноки баҳисобгирии муҳосибӣ, ки 

хусусиятҳои фаъолияти истеҳсолию иқтисодӣ ва идоракунии субъекти 

хоҷагидории мушаххасро инъикос мекунад, нигаронида шудааст. 

Хадамоти муҳосибӣ (муҳосибот)-и корхона далелҳои фаъолияти 

хоҷагидориро дар асоси сиёсати баҳисобгирии тасдиқшуда инъикос 

намуда, метавонад ба танзими даромадҳо ва хароҷот, ташаккули арзиши 

аслӣ дар асоси усули қабулшудаи ҳисобкунии он, муносибгардонии 

андозҳои пардохтшаванда, баланд бардоштани мустақилияти молиявии 

корхона, беҳтар гардонидани вазъи ҳисобикуниҳо бо дебиторҳо ва 

кредиторҳо, ноил шудан ба ҳадафҳо ва ҳалли дигар масъалаҳои ҷорӣ ва 

стратегии корхона мусоидат кунад. 

Тавре таҳқиқи низомҳои баҳисобгирии муҳосибӣ дар корхонаҳои 

тиҷоратии Ҷумҳурии Тоҷикистон нишон медиҳад, дар аксари онҳо сиёсати 

баҳисобгирӣ чун ҳуҷҷати расмии аз ҷониби сармуҳосиб таҳияшаванда 

баррасӣ мешавад, вале ба он мувофиқи рисолате, ки бояд иҷро кунад, 

аҳаммияти дахлдор дода намешавад. Аксаран дар корхонаҳо ба сиёсати 

баҳисобгирӣ чун ҳуҷҷате муносибат мекунанд, ки мувофиқи талаботи 

қонунгузорӣ бояд тартиб дода ва аз ҷониби роҳбари корхона тасдиқ карда 

шавад. Аҳаммияти сиёсати баҳисобгирӣ на танҳо аз ҷониби роҳбарияти 

корхонаҳо, балки аз ҷониби кормандони муҳосибот низ қадрдонӣ 

намешавад, ки ин ба паёмадҳои номатлуби корбурди нодурусти ин ё он 

қоида ва муқаррароти низоми танзимкунии меъёрии баҳисобгирии 

муҳосибӣ ва ҳисоботи молиявӣ меоварад. 

Ба андешаи мо, сабаби асосии чунин муносибат бо сиёсати 

баҳисобгирӣ пеш аз ҳама бо хусусиятҳои ташкили фаъолияти идоракунии 

корхонаҳо дар мамлакат алоқаманд мебошад. Аксари корхонаҳои 

тиҷоратӣ аз ҷониби муассисони алоҳида таъсис дода мешаванд, доираи 

фаъолияти онҳо хурд аст, муассисон худ мустақилона корхонаро роҳбарӣ 

мекунанд ва ҳам тиҷорати онро пеш мебаранд. Дар чунин шароит, тавре аз 

қонунгузорӣ бармеояд, тартиб додани ҳисоботи молиявӣ ҳатмӣ нест. 

Ҳамин тавр, банди 10, моддаи 10 Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» барои корхонаҳои хурде, ки 

низоми содакардашудаи андозбандиро истифода мебаранд, тарзи 

содакардашудаи пешбурди баҳисобгирии муҳосибӣ ва тартиб додани 

ҳисоботи молиявиро иҷозат медиҳад. 

Бо вуҷуди он ки банди 2 Тартиби истифодабарии низоми 

содакардашудаи ҳисобот ва баҳисобгирӣ дар субъектҳои соҳибкории хурди 

Ҷумҳурии Тоҷикистон таҳия ва тасдиқ намудани сиёсати баҳисобгириро бо 

фармон ё амри роҳбари корхона талаб мекунад, дар аксар корхонаҳои хурд 

ин талабот ба инобат гирифта намешавад. Ҳамчунин талаботи санади 

мазкур дар бораи муҳтавои сиёсати баҳисобгирӣ низ, ки дар он нишон 

додан ва тасдиқ кардани нақшаи кории ҳисобҳои баҳисобгирии муҳосибӣ 

(бо дар бар гирифтани ҳисобҳои таркибӣ ва таҳлилӣ, ки барои 

баҳисобгирии саривақтӣ ва тартиб додани ҳисоботи молиявӣ заруранд), 

шаклҳои ҳуҷҷатҳои аввалии баҳисобгирӣ, тартиби гузаронидани 

барӯйхатгирӣ ва усули баҳодиҳии намудҳои алоҳидаи дороиҳо ва 

уҳдадориҳо, қоидаҳои ҳуҷҷатгардиш ва технологияи коркарди иттилооти 

баҳисобгирии муҳосибӣ пешбинӣ мешавад, ба инобат гирифта намешавад. 

Аксаран роҳбарияти корхонаҳои хурд ҷаҳд менамоянд, ки бо 

пешниҳод кардани ҳисоботи содакардашуда вазъи молиявии корхонаи 

худро номатлуб нишон диҳанд, то диққати истифодабарандагон, бахусус 

мақомоти андозро ба худ ҷалб накунанд. 

Пойгоҳи меъёрию ҳуқуқии пешбурди баҳисобгирии муҳосибӣ ва 

тартиб додани ҳисоботи молиявӣ, ки дар Ҷумҳурии Тоҷикистон амал 

мекунад, ба принсипҳои муайяне такя мекунад, ки бояд ҳангоми таҳияи 

сиёсати баҳисобгирӣ барои субъекти хоҷагидории мушаххас ба инобат 

гирифта шаванд. Ҳамин тавр, дар раванди таҳия, тасдиқ ва корбурди 

сиёсати баҳисобгирии худ субъектҳои хоҷагидорӣ пеш аз ҳама ба талабот 

ва муқаррароти Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ», Низомнома оид ба пешбурди баҳисобгирии 

муҳосибӣ ва ҳисоботи молиявӣ дар Ҷумҳурии Тоҷикистон, Низомномаи 

баҳисобгирии муҳосибии «Сиёсати баҳисобгирии корхона» НБМ 1/99 такя 

мекунанд. 

Мутобиқи талаботи моддаи 9 Қонуни Ҷумҳурии Тоҷикистон «Дар 

бораи баҳисобгирии муҳосибӣ ва ҳисоботи молиявӣ» сиёсати баҳисобгирӣ 

дар субъекти хоҷагидорӣ бо қарори роҳбари аввал ё шахси ба вазъи 

баҳисобгирии муҳосибӣ дар корхона масъул тасдиқ карда мешавад. Дар ин 

маврид, чунин унсурҳои ҳатмӣ дар таркиби сиёсати баҳисобгирӣ тасдиқ 

карда мешаванд: 

– нақшаи кории ҳисобҳои баҳисобгирии муҳосибӣ; 

– шаклҳои ҳуҷҷатҳои аввалии баҳисобгирӣ барои нигориши далелҳои 

хоҷагидорӣ ва ҳисоботи дохилии корхона; 

– тартиби гузаронидани барӯйхатгирии дороиҳо ва уҳдадориҳо; 

– усулҳои баҳодиҳии дороиҳо ва уҳдадориҳо; 

– тартиби ҳуҷҷатгардиш ва технологияи коркарди иттилооти 

баҳисобгирӣ; 

– тартиби назорати амалиёти хоҷагидорӣ; 

– дигар қарорҳои барои ташкили низоми баҳисобгирии муҳосибӣ 

зарурӣ. 

Нақшаи кории ҳисобҳо ҳамчун унсури асосии сиёсати баҳисобгирӣ 

бояд ҳамаи ҳисобҳои таркибӣ ва таҳлилӣ, ҳангоми зарурат инчунин 

зерҳисобҳоро дар доираи хусусиятҳои фаъолияти корхона – сохтори 

ташкилию иқтисодӣ, намудҳои фаъолият, намудҳои маҳсулоти 

истеҳсолшаванда, хусусиятҳои соҳавӣ, мавҷудияти бахшҳо, вазифаҳо ва 

талаботи низоми идоракунӣ ва дигар ҷиҳатҳои фаъолияти онро дар бар 

гирад.  

Масъалаи таҳияи нақшаи кории ҳисобҳо дар адабиёт ба таври васеъ 

ифшо шудааст. Танҳо қайд мекунем, ки нақшаи ҳисобҳо бояд тавре 

муфассал ва дорои сохтори муносиб таҳия карда шавад, то хадамоти 

таҳлилию иқтисодиии корхонаро бо тамоми иттилооти зарурӣ барои 

гузаронидани таҳлили фаъолияти молиявию хоҷагидории он таъмин кунад. 

Нақшаи ҳисобҳо дар баробари унсури муҳимми сиёсати 

баҳисобгирии корхона будан, ҳамчун яке аз омилҳои появии ташкилию 

методологии баҳисобгирӣ дар ҳама гуна субъектҳои хоҷагидорӣ баромад 

намуда, ҳамзамон як бахши васеъшудаи объектҳои баҳисобгирӣ ва 

муносибатҳои байниҳамдигарии онҳо, воситаи танзимкунанда ва амалӣ 

намудани қоидаи навишти дутарафа мебошад. 

Нақшаи кории ҳисобҳоро корхона дар асоси нақшаи расмии ҳисобҳо, 

ки аз ҷониби Вазорати молияи Ҷумҳурии Тоҷикистон (фармоиши аз 27 

майи соли 2011, № 41) қабул шудааст, таҳия карда мешавад. Дар 

пешгуфтори нақшаи ҳисобҳои мазкур изҳор гардидааст, ки ҳамаи 

субъектҳои хоҷагидории Ҷумҳурии Тоҷикистон новобаста аз шакли 

моликият ва тобеияти идоравиашон аз 1 январи соли 2012 ҳангоми интихоб 

намудани сиёсати баҳисобгирии худ ҳамин нақшаи ҳисобҳоро бояд 

мавриди истифода қарор диҳанд. Барои ташкилотҳои қарзӣ ва 

муассисаҳои буҷетӣ нақшаҳои ҳисобҳои алоҳида ба кор бурда мешаванд. 

Дар илова ба нақшаи расмии ҳисобҳо инчунин нишондоди методӣ 

барои татбиқи он низ таҳия ва тасдиқ шудааст, ки ҳар ду ин ҳуҷҷатҳо якҷоя 

карда шудаанд. Дар нақшаи ҳисобҳо ҳамаи ҳисобҳо ҳисобҳои таркибии 

тартиби якум мебошанд. Субъектҳои хоҷагидорӣ ҳангоми таҳияи сиёсати 

баҳисобгирии худ метавонанд ҳангоми зарурат барои ҳисобҳои алоҳида 

зерҳисобҳо (ҳисобҳои тартиби дуюм) ва ҳисобҳои таҳлилӣ (ҳисобҳои 

тартиби сеюм)-ро кушоянд. 

Нишондоди методӣ барои татбиқи нақшаи ҳисобҳо равишҳои 

ягонаро барои корбурди ҳисобҳои дар нақшаи расмии ҳисобҳо овардашуда 

ва инъикоси амалиёти хоҷагидорӣ дар ҳисобҳои баҳисобгирии муҳосибӣ 

муқаррар мекунад. Дар он тавсифи мухтасари ҳисобҳои таркибӣ оварда 

шудааст, сохтор ва таъиноти ҳисобҳо, муҳтавои иқтисодии амалиёти 

хоҷагидории дар онҳо инъикосшаванда, тартиби инъикоси амалиёти 

бештар паҳнгардида шарҳ дода шудааст. Дар ин маврид, ҳангоми таҳияи 

сиёсати баҳисобгирӣ бояд ба инобат гирифт, ки принсипҳо, қоидаҳо ва 

тарзҳои пешбурди баҳисобгирии муҳосибии дороиҳо, уҳдадориҳо ва 

амалиёти хоҷагидории алоҳида, аз ҷумла эътирофкунӣ, баҳодиҳӣ, 

гурӯҳбандии онҳо бо СБҲМ, низомномаҳои миллии баҳисобгирии 

муҳосибӣ ва дигар санадҳои меъёрӣ муқаррар карда мешаванд. 

Гурӯҳи муаллифон дар китоби дарсии «Баҳисобгирии муҳосибии 

молиявӣ» [99, с. 102-103] сохтори ҳисобҳои нақшаи расмии ҳисобҳоро 

дуруст шарҳ додаанд. Дар он ҳамаи ҳисобҳо ифодаи рамзии аз 5 рақам 

иборатбуда доранд: рақами аввалӣ ба рақами тартибии бахши нақшаи 

ҳисобҳо мувофиқ мебошад (1– дороиҳо, 2 – уҳдадориҳо, 3 – сармояи худӣ, 4 – 

даромадҳои амалиётӣ, 5 – хароҷоти амалиётӣ, 6 – даромадҳо ва хароҷот аз 

фаъолияти ғайриамалиётӣ); ду рақами минбаъда рақами гурӯҳи ҳисобҳоро дар 

бахш ифода мекунанд (масалан, барои ҳисобҳои дороиҳо 01 – воситаҳои пулӣ 

дар хазина, 02 – воситаҳои пулӣ дар бонк, 10 – воситаҳои асосӣ; барои 

ҳисобҳои уҳдадориҳо 20 – қарздории кредитории тиҷоратӣ, 21 – уҳдадориҳои 

кӯтоҳмуҳлати қарзӣ; барои ҳисобҳои сармояи худӣ 30 – сармояи ойинномавӣ, 

31 – сармояи иловагӣ; барои ҳисобҳои даромадҳои амалиётӣ 40 – даромадҳо аз 

фаъолияти амалиётӣ, 41 – даромадҳо аз дороиҳои биологӣ; барои ҳисобҳои 

хароҷоти амалиётӣ 50 – арзиши аслии фурӯш; барои ҳисобҳои даромадҳо ва 

хароҷот аз фаъолияти ғайриамалиётӣ 60 – даромадҳо аз фаъолияти 

ғайриамалиётӣ, 61 – хароҷот аз фаъолияти ғайриамалиётӣ ва ғ.); ду рақами 

охирии рамз – рақами ҳисоби мушаххасро ифода мекунанд (масалан, барои 

гурӯҳи воситаҳои пулӣ дар хазина 10 – воситаҳои пулӣ бо асъори миллӣ, 20 – 

воситаҳои пулӣ бо асъори хориҷӣ).  

Бояд қайд кард, ки дар нақшаи ҳисобҳо ҳама ҳисобҳои мушаххас дар 

охири рамз ифодаи намуди 10, 20, 30, 40, 50, 60, 70, 80, 90 доранд. Яъне, 

ҳангоми зарурат дар фосилаҳои озоди байни ин рақамҳо имкони ворид 

кардани ҳисобҳои иловагӣ мавҷуд аст. Ҳисобҳое, ки дар рамз ду рақами 

охириашон 00 мебошад, ҳисоби мушаххас нестанд (10100 «Воситаҳои пулӣ дар 

хазина», 22000 «Қарздории кредитории тиҷоратӣ», 33000 «Сармояи 

ойинномавӣ» ва ғ.). Онҳо гурӯҳи ҳисобҳоро ифода намуда, ҳар кадоме ба 

моддаҳои алоҳидаи ҳисоботи молиявӣ рост меоянд. Барои муайян кардани 

бақияҳои ин ҳисобҳо (гурӯҳи ҳисобҳо) бақияҳои ҳамаи ҳисобҳои мушаххаси 

дохили гурӯҳ ҷамъ карда мешаванд. Бақияҳои ин ҳисобҳо ба ҳисоботи 

молиявӣ (тавозуни муҳосибӣ) гузаронида мешаванд. 

Дар нақшаи ҳисобҳо инчунин ҳисобҳое низ ҳастанд, ки бақияҳои онҳо 

ҳангоми ҷамъбаст кардани маълумоти ҳисобҳои мушаххаси гурӯҳ ва дар 

тавозуни муҳосибӣ нишон додани маблағи ҷамъбастии онҳо тарҳ карда 

мешаванд. Онҳо ҳисобҳои мутақобил (contra accounts) ном доранд (масалан, 

ҳисоби 10430 «Захираҳо аз рӯйи қарзҳои шубҳанок» – барои ҳисоби 10410 

«Ҳисобҳо барои қабул», гурӯҳи ҳисобҳои 11100 «Фарсудашавии ҷамъшудаи 

воситаҳои асосӣ» – барои гурӯҳи ҳисобҳои 11000 «Воситаҳои асосӣ» ҳисобҳои 

мутақобиланд).  

Унсури дигари сиёсати баҳисобгирӣ муқаррар кардани шаклҳои 

ҳуҷҷатҳои аввалии баҳисобгирӣ барои нигориши далелҳои хоҷагидорӣ ва 

ҳисоботи дохилии корхона мебошад. Корхона ҳангоми таҳияи сиёсати 

баҳисобгирӣ шаклҳои ҳуҷҷатҳои аввалӣ ва феҳристҳои баҳисобгирии 

муҳосибиро дар асоси санади меъёрӣ – Шаклҳои ҳуҷҷатҳои аввалияи 

баҳисобгирии муҳосибӣ ва регистрҳои баҳисобгирии муҳосибӣ дар 

муассисаҳои буҷетӣ ва субъектҳои хоҷагидории Ҷумҳурии Тоҷикистон, ки 

бо фармоиши Вазорати молияи Ҷумҳурии Тоҷикистон аз 25 декабри соли 

2010, № 102 дар мувофиқа бо Агентии омори назди Президенти Ҷумҳурии 

Тоҷикистон дар асоси мактуб аз 10 декабри соли 2010, № 612-38 тасдиқ 

шудааст, интихоб мекунад. Агар барои инъикоси ягон далели фаъолияти 

хоҷагидорӣ дар санади мазкур шакли ҳуҷҷат ё феҳрист муқаррар нашуда 

бошад, корхона метавонад онро мустақилона таҳия кунад ва дар сиёсати 

баҳисобгирии худ нишон диҳад. Дар ин маврид бояд шакл ва муҳтавои 

ҳуҷҷат ба талаботи умумӣ барои ҳуҷҷатҳо, ки моддаи 12 Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ» 

муайян кардааст, мувофиқ бошад.  

Унсурҳои дигари сиёсати баҳисобгирӣ – тартиби гузаронидани 

барӯйхатгирии дороиҳо ва уҳдадориҳо, усулҳои баҳодиҳии дороиҳо ва 

уҳдадориҳо, тартиби ҳуҷҷатгардиш ва технологияи коркарди иттилооти 

баҳисобгирӣ, тартиби назорати амалиёти хоҷагидорӣ, дигар қарорҳои 

барои ташкили низоми баҳисобгирии муҳосибӣ зарурӣ дар асоси санадҳои 

меъёрию ҳуқуқии танзимкунандаи фаъолияти баҳисобгирии муҳосибӣ, 

СБҲМ ва низомномаҳои миллии баҳисобгирии муҳосибӣ таҳия ва 

муқаррар карда мешаванд. 

Ҳамин тавр, сиёсати баҳисобгирӣ принсипҳо, муқаррарот ва 

қоидаҳои вобаста аз эҳтиёҷот ва хусусиятҳои фаъолияти худ қабулнамудаи 

корхонаро барои пешбурди баҳисобгирии муҳосибӣ ва тартиб додани 

ҳисоботи молиявӣ мутобиқи қонунгузории Ҷумҳурии Тоҷикистон, 

стандартҳои байналмилалӣ, низомномаҳои миллӣ ва нақшаи ҳисобҳои 

баҳисобгирии муҳосибӣ дар бар мегирад.  

Дар Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ» ҳамчунин талабот ҷиҳати қабул ва 

истифодаи муттасили сиёсати баҳисобгирӣ дар ҳар сол, шароити 

тағйирдиҳӣ ва дигар ҷиҳатҳои муфиди ба ташаккули сиёсати муносиби 

баҳисобгирӣ нигаронидашуда муқаррар карда шудаанд. Аз ҷумла, қайд 

гардидааст, ки сиёсати баҳисобгирӣ ҳангоми тағйир ёфтани қонунгузории 

Ҷумҳурии Тоҷикистон, санадҳои меъёрии танзимкунандаи соҳаи 

баҳисобгирии муҳосибӣ, дар корхона таҳия ва қабул шудани тартиби нави 

баҳисобгирии муҳосибӣ, ба куллӣ дигар шудани шароити фаъолияти 

корхона метавонад тағйир дода шавад. 

Ҳангоми таҳияи сиёсати баҳисобгирии корхона ҳамчунин 

муқаррароти Низомнома оид ба пешбурди баҳисобгирии муҳосибӣ ва 

ҳисоботи молиявӣ дар Ҷумҳурии Тоҷикистон, ки дар он тартиби баҳисобгирӣ 

ва баҳодиҳии объектҳои баҳисобгирии муҳосибӣ зикр гардидааст ба инобат 

гирифта мешаванд. 

Тартиби бевоситаи ташаккул, тағйирдиҳӣ ва корбурди сиёсати 

баҳисобгирӣ дар НБМ 1/99 «Сиёсати баҳисобгирии корхона» оварда 

шудааст. Низомномаи мазкур 23 бандро дар бар мегирад, ки дар онҳо 

қоидаҳо, талабот ва маҳдудиятҳо ҳангоми ташаккули сиёсати 

баҳисобгирии корхона зикр гардидаанд.  

Бояд қайд кард, ки дар НБМ 1/99 «Сиёсати баҳисобгирии корхона» 

таърифи нисбатан пурраи сиёсати баҳисобгирӣ чун маҷмуи тарзҳои 

пешбурди баҳисобгирии муҳосибӣ – мушоҳидаи аввалӣ, ченкунии арзишӣ 

(баҳодиҳӣ), гурӯҳбандии ҷорӣ ва ҷамъбасткунии натиҷавии далелҳои 

фаъолияти хоҷагидорӣ оварда шудааст. Дар баробари ин зикр гардидааст, 

ки сиёсати баҳисобгирӣ бояд чунин ҷиҳатҳоро таъмин намояд: 

– пуррагии дар баҳисобгирии муҳосибӣ инъикос кардани ҳама 

далелҳои фаъолияти хоҷагидорӣ; 

– саривақт инъикос кардани далелҳои фаъолияти хоҷагидорӣ дар 

баҳисобгирии муҳосибӣ ва ҳисоботи молиявӣ; 

– авлотар донистан ва дар баҳисобгирии муҳосибӣ ва ҳисоботи 

молиявӣ эътироф кардани хароҷот ва уҳдадориҳо нисбат ба эътироф 

кардани даромадҳо ва дороиҳои имконпазир, роҳ надодан ба ташаккули 

захираҳои нуҳуфта; 

– дар баҳисобгирии муҳосибӣ инъикос кардани далелҳои фаъолияти 

хоҷагидорӣ вобаста аз муҳтавои иқтисодии онҳо ва шароити хоҷагидорӣ, 

на ин ки вобаста аз шакли ҳуқуқии онҳо; 

– ҳамсонии маълумоти баҳисобгирии таҳлилӣ ба гардишҳо ва 

бақияҳои  ҳисобҳои таркибӣ дар санаи тақвимии охири ҳар моҳ; 

– пешбурди муносиби баҳисобгирии муҳосибӣ вобаста аз шароити 

фаъолияти хоҷагидорӣ ва бузургии корхона. 

Тибқи муқаррароти НБМ 1/99 «Сиёсати баҳисобгирии корхона» 

корхона тарзҳои пешбурди баҳисобгирии муҳосибиро, ки ҳангоми 

ташаккули сиёсати баҳисобгирӣ муқаррар кардааст ва онҳо ба арзёбии 

қарорҳои аз ҷониби истифодабарандагони ҳисоботи молиявӣ 

қабулшаванда таъсири муҳим мерасонанд, бояд дар ҳисоботи молиявӣ 

ифшо кунад (шарҳ диҳад). Чун тарзҳои муҳимми пешбурди баҳисобгирии 

муҳосибӣ он тарзҳое эътироф карда мешаванд, ки бе дарки корбурди онҳо 

истифодабарандагони манфиатдори ҳисоботи молиявӣ вазъи молиявӣ, 

ҳаракати воситаҳои пулӣ ва натиҷаҳои молиявии фаъолияти корхонаро 

арзёбӣ карда наметавонанд. Ба тарзҳои пешбурди баҳисобгирии муҳосибӣ, 

ки ҳангоми ташаккули сиёсати баҳисобгирии корхона қабул шудаанд ва 

бояд дар ҳисоботи молиявӣ ифшо карда шаванд, инҳо мансуб мебошанд: 

тарзҳои истеҳлоки воситаҳои асосӣ ва дигар дороиҳои дарозмуҳлат, 

баҳодиҳии захираҳои истеҳсолӣ, молҳо, истеҳсолоти нотамом ва маҳсулоти 

тайёр, тарзҳои эътироф кардани фоида аз фурӯши маҳсулот, молҳо, корҳо, 

хизматрасониҳо ва дигарҳо. Таркиб ва муҳтавои иттилоот дар бораи 

сиёсати баҳисобгирии корхона доир ба масъалаҳои мушаххаси 

баҳисобгирии муҳосибӣ, ки бояд дар ҳисоботи молиявӣ ифшо карда шавад, 

дар низомномаҳои дахлдори баҳисобгирии муҳосибӣ муқаррар карда 

мешаванд. 

Дар сатҳи байналмилалӣ муқаррароти танзимкунандаи ташаккули 

сиёсати баҳисобгирӣ бо СБҲМ IAS 8 «Сиёсати баҳисобгирӣ, тағйирёбии 

баҳодиҳиҳои муҳосибӣ ва хатоҳо» муайян карда шудаанд. Стандарти 

мазкур маҳакҳои интихоб ва тағйирдиҳии сиёсати баҳисобгирӣ, тартиби 

баҳисобгирӣ ва шарҳ додани тағйирот дар сиёсати баҳисобгириро 

муқаррар мекунад. Дар ин маврид, сиёсати баҳисобгирӣ чун принсипҳо, 

қоидаҳо ва расмиёти мушаххасе фаҳмида мешавад, ки корхона онҳоро 

барои омодасозӣ ва пешниҳод кардани ҳисоботи молиявӣ ба кор мебарад. 

Таҳлили мафҳуми сиёсати баҳисобгирӣ ва муқаррарот оид ба таҳияи 

он дар қонунгузорӣ ва санадҳои меъёрии соҳаи баҳисобгирии муҳосибии 

миллӣ ва муҳтавои СБҲМ (IAS) 8 «Сиёсати баҳисобгирӣ, тағйирёбии 

баҳодиҳиҳои муҳосибӣ ва хатоҳо» ба мо имкон дод, ки ҷиҳатҳои 

фарқкунандаи мафҳум ва муқаррароти мазкурро ошкор кунем. 

Тавре аз нигоҳи аввал ба назар мерасад, маънои мафҳуми сиёсати 

баҳисобгирӣ дар қонунгузорӣ, санадҳои меъёрии миллӣ ва стандартҳои 

байналмилалӣ ҳамсон аст. Вале, ба андешаи мо, тафовути асосӣ дар шарҳи 

ин мафҳум дар он ифода меёбад, ки ҳадафи ташаккули сиёсати 

баҳисобгирӣ тибқи санадҳои меъёрии миллӣ (низомномаҳои баҳисобгирии 

муҳосибӣ) интихоби тарзҳои баҳисобгирӣ ва корбурди минбаъдаи онҳо 

дар фаъолияти баҳисобгирии муҳосибӣ, яъне инъикоси далелҳои 

фаъолияти хоҷагидории корхона дар ҳуҷҷати аввалӣ то ворид намудани он 

ба ҳисоботи молиявӣ мебошад. Мутобиқи СБҲМ ҳадафи сиёсати 

баҳисобгирӣ таъмин намудани саҳеҳии ҳисоботи молиявӣ мебошад. Чунин 

тафовут дар равишҳо тафовутро дар сохтор ва муҳтавои санади меъёрии 

муҳимтарини дохилӣ дар соҳаи баҳисобгирии муҳосибии ҳар як корхона – 

фармон (қарор) дар бораи сиёсати баҳисобгирӣ низ пешбинӣ менамояд. 

Ташаккули сиёсати баҳисобгирии корхона бояд дар асоси талаботи 

доимияти он, мувофиқати он ба пойгоҳи меъёрии миллии муосир, сари 

вақт огоҳ кардани истифодабарандагони берунии иттилооти баҳисобгирии 

муҳосибӣ дар бораи тағйирот дар сиёсати баҳисобгирӣ роҳандозӣ карда 

шавад. 

Таъқид мекунем, ки СБҲМ IAS 8 «Сиёсати баҳисобгирӣ, тағйирёбии 

баҳодиҳиҳои муҳосибӣ ва хатоҳо» муҳтавои принсипҳо, асосҳо, созишҳо, 

қоидаҳо ва амалҳоеро, ки бояд дар таркиби сиёсати баҳисобгирӣ инъикос 

карда шаванд, шарҳ намедиҳад, яъне тарзҳои баҳисобгириро, ки муҳтавои 

онро тавсиф медиҳанд, муфассал намекунад. Стандарти мазкур танҳо 

ишорат ба он мекунад, ки агар СБҲМ-и мушаххас нисбат ба ягон моддаи 

ҳисобот (амалиёт, дигар рӯйдод ё шароит) ба кор бурда шавад, пас сиёсати 

баҳисобгирӣ ҷиҳати моддаи мазкур бояд дар асоси ҳамин СБҲМ муайян 

карда шавад. Ҳамин тавр, дар тафовут аз санадҳои меъёрии 



125 
 

танзимкунандаи сиёсати баҳисобгирӣ, аз ҷумла НБМ 1/99 «Сиёсати 

баҳисобгирии корхона», стандарти байналмилалӣ номгӯйи муайяни тарзҳо 

(принсипҳо, асосҳо, созишҳо, қоидаҳо ва амалҳо)-ро дар бар намегирад, 

балки ба амалиёт (далелҳо), рӯйдодҳо ва шароите ишорат мекунад, ки 

нисбат ба онҳо стандарти байналмилалии мушаххас ворид намудани 

муқаррароти дахлдорро ба сиёсати баҳисобгирӣ талаб менамояд. 

Ба ғайр аз СБҲМ IAS 8 «Сиёсати баҳисобгирӣ, тағйирёбии 

баҳодиҳиҳои муҳосибӣ ва хатоҳо» баъзе ҷанбаҳои танзимкунӣ ҷиҳати 

ташаккули сиёсати баҳисобгирӣ дар СБҲМ IAS 1 «Пешкашкунии ҳисоботи 

молиявӣ» низ мавҷуд мебошанд. Тибқи стандарти мазкур, корхона бояд 

дар шарҳи мухтасари принсипҳои асосии сиёсати баҳисобгирӣ чунин 

иттилоотро ифшо кунад: пояи баҳодиҳӣ, ки ҳангоми тартиб додани 

ҳисоботи молиявӣ ба кор бурда мешавад, инчунин дигар принсипҳои 

сиёсати баҳисобгирӣ, ки барои дарки ҳисоботи молиявӣ маврид доранд. 

Бояд қайд кард, ки номгӯйи мазкур ниҳоӣ нест, чунки он ибораи «инчунин 

дигар принсипҳои сиёсати баҳисобгирӣ»-ро дар бар мегирад [60, с. 4]. Дар 

баробари ин, барои тавсифи муҳтавои сиёсати баҳисобгирӣ дар СБҲМ 

(IAS) 1 «Пешкашкунии ҳисоботи молиявӣ» ҷиҳати маънидод кардани пояи 

баҳодиҳӣ ва дигар принсипҳои сиёсати баҳисобгирӣ баъзе тавзеҳот бо 

мисолҳои мушаххаси ҳолатҳои дахлдор оварда шудаанд.  

Бояд қайд кард, ки масъалаҳои муҳтавои сиёсати баҳисобгирӣ бо 

ташаккули сохтори он алоқаманд мебошанд. Масъалаи ташаккули сохтори 

сиёсати баҳисобгирӣ дар амалия ҳангоми тартиб додани он барои 

корхонаи мушаххас ногузир ба миён меояд. Вале ҷиҳати ташаккули 

сохтори сиёсати баҳисобгирӣ ягон хел муқаррарот дар санадҳои меъёрии 

соҳаи баҳисобгирии муҳосибӣ вуҷуд надорад. Ин масъала дар СБҲМ низ 

равшан нашудааст, чунки низоми стандартҳои байналмилалӣ ба 

масъалаҳои бо ташкил, техника ва технологияи баҳисобгирии муҳосибӣ 

алоқаманд дахл намекунад. Дар тафовут аз санадҳои меъёрии миллӣ ва 

СБҲМ, дар адабиёти илмии соҳавӣ (асосан хориҷӣ) тавсияҳо ва 

пешниҳодҳои зиёд оид ба ташаккули сохтори сиёсати баҳисобгирӣ оварда 

шудаанд, ки дар амалияи ташаккули сиёсати баҳисобгирӣ ҳам дар 

корхонаҳои хориҷӣ ва ҳам дар корхонаҳои ватанӣ татбиқ шудаанд. Аз 

ҷумла, равиши анъанавӣ ба ташаккули сиёсати баҳисобгирӣ дар низоми 

миллии баҳисобгирии муҳосибӣ ба ҷудо кардани се ҷиҳати асосии сиёсати 

баҳисобгирӣ – ташкилӣ, методӣ ва техникӣ асос ёфтааст. Ҷиҳатҳои 

ташкилӣ ва техникӣ бо инъикос кардани шакли ташкил ва пешбурди 

баҳисобгирии муҳосибӣ аз ҷониби субъекти хоҷагидорӣ марбут мебошанд. 

Дар бахши методӣ иттилооте инъикос карда мешавад, ки дар ҳисобҳои 

баҳисобгирии муҳосибӣ ташаккул меёбад ва дар ҳисоботи молиявӣ 

пешниҳод карда мешавад. 

Тибқи амалияи байналмилалӣ дар ҷиҳати ташкилӣ-техникии сиёсати 

баҳисобгирӣ иттилоот дар бораи ташкили хадамоти муҳосибӣ, воситаҳои 

истифодашавандаи коркарди автоматонидашудаи маълумоти 

баҳисобгирӣ, нақшаи дар корхона истифодашавандаи ҳисобҳо ва дигар 

унсурҳои дар низомномаҳои миллӣ зикргардида оварда ва ифшо карда 

мешаванд. Бахши методии сиёсати баҳисобгирӣ мутобиқи амалияи 

байналмилалӣ инъикос кардани унсурҳои методикаҳои намудҳои гуногуни 

баҳисобгирии муҳосибиро пешбинӣ менамояд. 

Мавҷуд будани намудҳои гуногуни баҳисобгирӣ (молиявӣ, 

идоракунӣ, баҳисобгирии андоз) дар низоми баҳисобгирии муҳосибӣ бояд 

барои ҳарчи бештар қонеъ намудани талаботи иттилоотии гурӯҳҳои 

мухталифи истифодабарандагон нигаронида шуда бошад. Манфиатҳои 

иқтисодии истифодабарандагон дар доираи сиёсати баҳисобгирӣ тавассути 

муқаррар кардани ҷиҳатҳои баҳисобгирии молиявӣ, идоракунӣ ва 

баҳисобгирии андоз муайян карда мешаванд. 

Дар санадҳои меъёрии танзимкунандаи соҳаи баҳисобгирии 

муҳосибӣ вазифаҳо оид ба таҳия намудани сиёсати баҳисобгирӣ дар бахши 

баҳисобгирии муҳосибӣ (молиявӣ) ва баҳисобгирии андоз нишон дода 

шудаанд. Ҷиҳатҳои алоҳидаи марбут ба баҳисобгирии идоракунии хароҷот 

дар бахши сиёсати баҳисобгирии муҳосибӣ (молиявӣ) инъикос гардидаанд, 

ки ба фикри мо, тамоми ҷиҳатҳои методии инъикос кардани объектҳои 

баҳисобгирии идоракуниро фарогир нестанд. Вале аз идоракунии 

муносиби хароҷоти корхона ҳам қабули қарорҳои идоракунӣ ва ҳам 

интихоби сиёсати баҳисобгирии молиявӣ, идоракунӣ ва баҳисобгирии 

андоз вобаста мебошад. 

Бо назардошти он ки, ҳар як корхона бояд сиёсати баҳисобгирии 

худро вобаста аз сохтори худ, соҳаи фаъолият ва хусусиятҳои он таҳия 

намояд, бояд ҳама тарзҳои пешбурди баҳисобгирии идоракунӣ дар 

корхона ва қисматҳои сохтории он ифшо карда шаванд. Ҳоло ҳам дар 

амалияи ватанӣ ва ҳам дар амалияи байналмилалӣ методикаи ягонаи 

ташаккули сиёсати баҳисобгирӣ барои ҳадафҳои баҳисобгирии идоракунӣ 

мавҷуд нест. Ҳангоми пешбурди баҳисобгирии идоракунӣ ба пойгоҳи 

иттилоотӣ, ки асоси он баҳисобгирии муҳосибии молиявӣ мебошад ва ба 

меъёрҳо ва талаботи қонунгузорӣ ҷавобгӯ аст, диққати муҳим дода 

мешавад. Бинобар ин, ҳангоми таҳия намудани сиёсати баҳисобгирӣ барои 

ҳадафҳои баҳисобгирии идоракунӣ мақбул аст, ки қоидаҳои пешниҳод 

кардани иттилоот, ки барои корхона мусоид мебошанд, ба кор бурда 

шаванд, инчунин вобаста аз дархостҳои истифодабарандагон ва бо такя ба 

санадҳои меъёрии амалкунанда иттилоот ташаккул дода шавад. 

Сиёсати баҳисобгирӣ барои ҳадафҳои баҳисобгирии идоракунӣ 

истифодаи тарзҳои зиёдро пешбинӣ менамояд. Азбаски намуди мазкури 

баҳисобгирӣ ба ҳеҷ ваҷҳ танзим карда намешавад, «муҳосиб метавонад аз 

шумораи номаҳдуди унсурҳо, то муайян кардани чунин унсурҳои умда, ба 

монанди истифодаи навишти дутарафа, ченаки пулии ягона, ҳуҷҷатҳои 

аввалӣ ва дигарҳоро интихоб кунад. Ҷиҳати таҳия ва ифшои ин гуна 

сиёсати баҳисобгирӣ низ ягон хел нишондодҳо мавҷуд нест» [132, с. 531]. 

Сиёсати баҳисобгирӣ барои ҳадафҳои баҳисобгирии андоз 

ҳуқуқҳоеро, ки қонунгузории андоз дар робита ба интихоби тарзҳои 

имконпазири ҳисоб кардани манбаи андоз пешбинӣ кардааст, истифода 

мебарад. Дар муқоиса бо сиёсати баҳисобгирӣ барои ҳадафҳои 

баҳисобгирии муҳосибӣ (молиявӣ), номгӯи раводидҳои пешбининамудаи 

Кодекси андози Ҷумҳурии Тоҷикистон хеле маҳдуд аст, зеро он пеш аз ҳама 

қонеъ гардонидани манфиатҳои танҳо як истифодабаранда – давлат, ки 

онро мақомоти андоз намояндагӣ мекунанд, дар назар дорад. Сиёсати 

баҳисобгирӣ барои ҳадафҳои андоз ҳатман ҳуҷҷатнигорӣ карда мешавад. 

Азбаски сиёсати баҳисобгирӣ барои ҳар як корхона имконияти 

интихоби тарзҳои муносиби пешбурди баҳисобгирии муҳосибиро 

пешниҳод менамояд ва ба ин васила ба қабули қарорҳои идоракунии 

асоснок таъсири муҳим мерасонад, муқаррароти он бояд дараҷаи баланди 

иттилоотнокиро таъмин кунанд. Дар самти татбиқи муқаррароти мазкур 

мақбул аст, ки ҳангоми ташаккули сиёсати баҳисобгирӣ на ба доираи 

маҳдуди нишондиҳандаҳои дар он овардашуда мутаваҷҷеҳ шуд, балки 

сиёсати баҳисобгириро чун ҳуҷҷати ягонаи дарбаргирандаи иттилооти 

ҳамаҷониба ва пурра оид ба тамоми ҷиҳатҳои муҳимми баҳисобгирии 

молиявӣ, баҳисобгирии идоракунӣ ва баҳисобгирии андоз баррасӣ кард. 

Мусаллам аст, ки ҳамгироии зернизомҳои иттилоотии баҳисобгирии 

молиявӣ, баҳисобгирии идоракунӣ ва баҳисобгирии андоз ба истифодаи 

оқилонаи сарватҳои меҳнатӣ, иттилоотӣ ва молиявии корхона мусоидат 

мекунад, саҳеҳии маълумоти дар ҳисоботи молиявӣ, ҳисоботи идоракунӣ 

ва ҳисоботи андоз овардашударо баланд мебардорад, вазифаи 

танзимкунандагии баҳисобгирии муҳосибиро густариш медиҳад, робитаи 

зарурии байни қисматҳои истеҳсолӣ, технологӣ ва хадамоти иқтисодии 

корхонаро таъмин мекунад. 

Таҳлили амалияи муосири пешбурди баҳисобгирии муҳосибӣ ва 

ташаккули сиёсати баҳисобгирӣ дар аксари субъектҳои хоҷагидорӣ нишон 

медиҳад, ки истифодаи имконият ва бартариҳои сиёсати баҳисобгирӣ дар 

ҳалли масъалаҳои иқтисодӣ ва идоракунии корхона суст ба роҳ монда 

шудааст. Мутаассифона, имрӯз ташаккули сиёсати баҳисобгирӣ дар 

амалияи миллии баҳисобгирии муҳосибӣ ҳамчун тартиб додани ҳуҷҷати 

ҳатмӣ, ба хотири риояи расмии қонунгузорӣ ва санадҳои меъёрию ҳуқуқии 

соҳаи баҳисобгирии муҳосибӣ баррасӣ мешавад. Аҳаммияти сиёсати 

баҳисобгирӣ на танҳо аз ҷониби роҳбарияти корхонаҳо, инчунин аз 

ҷониби кормандони хадамоти муҳосибӣ низ ҳамчун арзанда арзёбӣ карда 

намешавад, ки ин ба паёмадҳои ногувори корбурди нодурусти ин ё он 

қоидаҳои низоми танзимкунии меъёрии баҳисобгирии муҳосибӣ боис 

мешавад. 

2.2. Заминаҳои ҷудошавии низоми ягонаи баҳисобгирии муҳосибӣ 

Баҳисобгирии муҳосибиро ҳамчун илм ва фанни таълимӣ, чун 

раванди махсуси иттилоотӣ-технологӣ ва дар ниҳоят чун фаъолияти амалӣ 

метавон баррасӣ кард. Вале бо кадом сифате, ки он баррасӣ карда шавад, 

албатта мусаллам аст, ки баҳисобгирии муҳосибӣ доимо рушд меёбад, 

ҳамеша шакли худро дигар мекунад. Дар навбати худ, дигаршавии шакли 

баҳисобгирии муҳосибӣ ба дигаршавии муҳтавои он, ки иттилоот дар 

бораи далелҳои фаъолияти хоҷагидориро ифода мекунад, оварда 

мерасонад. Ин гуна иттилоот метавонад гуногунҷанба бошад, бинобар ин, 

талаботи ҷамъият ба ташаккули иттилооти баҳисобгирии муҳосибӣ ва 

ҳисоботи молиявӣ дар замони муосир дар намуди махсусан шадид зоҳир 

мегардад. 

Дигаргуниҳои дар ҳаёти иқтисодии субъектҳои хоҷагидории 

Ҷумҳурии Тоҷикистон баамаломада бо табадуллоти муҳим дар низоми 

баҳисобгирии муҳосибӣ, рушди он дар самти хубтар қонеъгардонии 

талаботи иттилоотии истифодабарандагони дохилӣ ва берунӣ, инчунин 

ташаккули ҳисоботи муҳосибӣ (молиявӣ) мувофиқи талаботи стандартҳои 

байналмилалӣ алоқаманд мебошанд. Акнун низоми миллии баҳисобгирии 

муҳосибӣ дигаргуниҳои муҳимро аз сар мегузаронад, сохтори иттилоотии 

он ҳудудҳои возеҳи худро гум карда, норавшан шудааст. Баҳисобгирии 

муҳосибии ягона ба намудҳои баҳисобгирии молиявӣ ва баҳисобгирии 

идоракунӣ тақсим шуд, аз он баҳисобгирии муҳосибӣ дар корхонаҳои 

соҳибкории хурд ва баҳисобгирии андоз чун намудҳои алоҳида ҷудо 

шуданд. Самтҳои нави ақидаҳо ва ғояҳои муҳосибӣ ташаккул ёфтанд, ки 

баҳисобгирии эҷодӣ, иҷтимоӣ, экологӣ, баҳисобгирии сарватҳои инсонӣ ва 

намудҳои дигари баҳисобгириро ба миён оварданд. Аҳаммият ва нуфузи 

аудит баланд шуд. Дар низомҳои идоракунии субъектҳои хоҷагидорӣ ғояи 

контроллинг татбиқ мегардад. Асосҳои қонунгузории баҳисобгирии 

муҳосибӣ мукаммал мешаванд, санадҳои меъёрию ҳуқуқии 

танзимкунандаи тартиби баҳисобгирӣ ва баҳодиҳии намудҳои алоҳидаи 

дороиҳо ва уҳдадориҳо, даромад ва хароҷот, далелҳои фаъолияти 

хоҷагидорӣ бозбинӣ мешаванд. 

Ҷудо шудани баҳисобгирии муҳосибӣ ба намудҳои гуногун дар 

низоми таҳсилоти олии касбии молиявӣ-иқтисодӣ, бахусус равияи 

баҳисобгирии муҳосибӣ, таҳлил ва аудит низ инъикоси худро ёфтааст: 

фанҳои таълимии дахлдори баҳисобгирии муҳосибии молиявӣ, 

баҳисобгирии идоракунӣ, баҳисобгирии андоз, баҳисобгирии муҳосибӣ 

дар субъектҳои соҳибкории хурд ва миёна ба раванди таълим дохил карда 

шуданд, дар ин самтҳо таҳқиқоти илмӣ бурда мешаванд. Аммо таҳқиқоти 

нисбатан амиқ ва пурмуҳтавои мушкилоти ягонагӣ ва тақсимшавии 

баҳисобгирии муҳосибӣ тазодҳои зиёдеро ошкор мекунад, ки дурустии 

масъалаи ҷудо шудани баҳисобгирии муҳосибии ягонаро ба намудҳои 

гуногуни он зери шубҳа мемонад ва «беихтиёр чунин саволро ба миён 

меорад: оё чунин тамоюл ба ҷудошавии баҳисобгирии муҳосибӣ оқибати 

таҳаввулоти табиии муносибатҳои бозорӣ мебошад?» [118, с. 174]. 

Омилҳо ва дигаргуниҳои зикргардида дар низоми баҳисобгирии 

муҳосибӣ ба зарурати гузаронидани таҳлили амиқ ва асосноккунии илмии 

пешомадҳои рушди он боис мешаванд. Дар ҳошияи гуфтаҳои боло аз 

ҷиҳати таърихӣ ва мантиқӣ баррасӣ намудани тамоюли чанд соле пеш 

пойдоршуда ва имрӯз идомаёбандаи аз раванди ягонаи баҳисобгирӣ ҷудо 

гардидан ва дар низоми баҳисобгирии муҳосибӣ мустақилона амал 

кардани намудҳои алоҳидаи он – баҳисобгирии молиявӣ, баҳисобгирии 

идоракунӣ ва баҳисобгирии андоз аҳамияти хоса дорад. 

Дар методологияи идроки илмӣ равиши таърихӣ мавқеи муайяни 

худро дорад. Он ҳам барои соҳаҳои илми аз ҷиҳати назариявӣ қафомонда 

ва ҳам барои илмҳое, ки дар онҳо асосноккунии назариявӣ дар марҳилаи 

ташаккул ё рушд қарор дорад, муҳим аст. Корбурди равиши таърихӣ дар 

илм ва амалияи баҳисобгирии муҳосибӣ имкон медиҳад, ки шароити 

пайдошавӣ ва рушди он муайян карда шавад, муқаррар карда шавад, ки он 

бо таъсири кадом омилҳои иҷтимоӣ-иқтисодӣ, шароити умуминазариявӣ 

ва методӣ пайдо шудааст, заминаҳои пайдошавӣ, таҳаввули рушд ва 

эҳтиёҷи тиҷорат ба он ошкор карда шаванд. Имрӯз моро зарур аст, ки 

маводи таърихиро барои дарки илмӣ ва банизомдарории мушкилоти 

методологии ҷудошавии баҳисобгирии муҳосибии ягона ба намудҳои 

алоҳидаи худ таҳқиқ кунем. 

Таҳқиқи масъалаи омилҳои пайдошавӣ ва рушди баҳисобгирии 

муҳосибӣ ҳамчун низом дар заминаи марҳилаҳои таърихии асосии раванди 

мазкур барои назария ва амалияи пешбурди баҳисобгирии муҳосибии 

фаъолияти субъектҳои хоҷагидорӣ аҳаммияти муҳим дорад. Талабот ба 

иттилооти дар низоми баҳисобгирии муҳосибӣ ташаккулёбанда, ки 

истифодабарандагони гуногуни он пеш мегузоранд, бо мурури рушди 

шаклҳо ва низомҳои идоракунии субъектҳои хоҷагидории муосир, 

густариши рақобат дар бозор,  равандҳои ҷаҳонишавӣ, ҳамгироии 

иқтисодии байналмилалӣ ва афзоиши номуайянӣ дар муҳити фаъолияти 

онҳо рӯз аз рӯз мураккаб мегарданд. Барои қонеъ намудани талаботи 

мазкур иқтидор ва имконияти низоми маъмул ва муқаррарии 

баҳисобгирии муҳосибӣ басанда нест, чунки ташаккули иттилоот барои 

истифодабарандагони берунӣ ва дохилӣ ба фарзияҳои появӣ,  муқаррарот, 

қоида ва принсипҳои мухталиф такя мекунад.  

Солҳои охир, аниқтараш, оғоз аз асри нав (соли 2000) дар байни 

олимон, муҳаққиқон, мутахассисон ва кормандони хадамоти муҳосибӣ ва 

низомҳои идоракунии субъектҳои хоҷагидорӣ, бахусус дар фазои илмӣ ва 

касбии давлатҳои собиқ Иттиҳоди Шуравӣ баҳсу мунозираҳои зиёд оид ба 

дурустии методологии тақсимшавии назарияи ягонаи баҳисобгирии 

муҳосибӣ ба унсурҳои таркибии баҳисобгирии молиявӣ, баҳисобгирии 

идоракунӣ ва баҳисобгирии андоз ба назар мерасанд. Яке аз 

ташаббускорони чунин мунозираҳо профессори рус Я.В. Соколов ба ҳисоб 

меравад, ки дар мақолаи худ – «Баҳисобгирии идоракунӣ: афсона ё 

ҳақиқат?» чунин таъқид мекунад: «Низоми ягонаи баҳисобгирии муҳосибӣ 

вайрон мешавад, бахши марказӣ – баҳисобгирии масрафҳо ва ҳисобкунии 

арзиши аслӣ аз он мебарояд. Ҷонибдорони устувори илми нав минбаъд 

мехоҳанд аз низоми баҳисобгирии муҳосибӣ ҳама ҳисобҳои таҳлилиро 

берун кунанд, – раванди ҷудо шудани баҳисобгирии таркибӣ ва таҳлилӣ 

аллакай роҳандозӣ шудааст. Ҳамин тавр, баҳисобгирии ашё дар анборҳо 

аксаран бе ягон муқоисакунӣ бо баҳисобгирӣ дар ҳисобҳои таркибӣ бурда 

мешавад, бар хилофи талаботи тамоми санадҳои меъёрӣ мувофиқати онҳо 

(баҳисобгирии таркибӣ ва таҳлилӣ) муқаррар карда намешавад» [234, с. 

52]. 

Ба ақидаи Я.В. Соколов вобаста ба воридшавии мафҳуми 

баҳисобгирии идоракунӣ ба адабиёти илмӣ ва амалияи баҳисобгирии 

муҳосибӣ мушкилот пайдо шудааст, Ӯ ба аҳли илм ва амалияи 

баҳисобгирии муҳосибӣ муроҷиат намуда, савол мегузорад: барои чӣ дар 

хориҷа ва ҳам дар мо ҷонибдорони баҳисобгирии идоракунӣ ҳастанд? Ин 

ҷо худ посух медиҳад: дар хориҷа ин бо анъана алоқаманд аст. 

Баҳисобгирии муҳосибии ягона вуҷуд дошт, ки дар оғози солҳои 1930 онро 

қисман ба танзим дароварданд. Дар натиҷа баҳисобгирии молиявӣ – он 

бахши баҳисобгирии муҳосибӣ, ки бояд ҳатман танзим карда шавад, пайдо 

шуд. Дар нимаи дуюми солҳои 1940 бахши дигари он, ки ба танзимкунӣ 

фаро гирифта намешавад, «management accounting» (баҳисобгирии 

идоракунӣ) ном гирифт. Ҳамин тавр, моҳиятан ду бахши баҳисобгирии 

муҳосибии ягона чанде хосияти мустақилӣ ба худ гирифтанд. 

Мувофиқи нигоштаи профессор О.Д. Каверина, дар адабиёти 

иқтисодии рус анъанаи солҳо инҷониб мақоми амиқи худро 

пойдорнамудаи дарки мафҳуми баҳисобгирии муҳосибии ягона барои ҳама 

гуна ҳадафҳо мавҷуд аст аст ва дар робита бо ин, дар асарҳои муаллифони 

ватанӣ (рус) баҳисобгирии идоракунӣ ба таври маҳдуд, чун «ҳисобкунии 

арзиши аслӣ ва фоида, баҳисобгирии фаврӣ дар маҷмуъ бо банақшагирии 

фаврӣ-техникӣ, ҳуҷҷатгардиш  ва ҳисобот дар бораи иҷрои буҷетҳо» 

маънидод карда мешавад [83, с. 50]. Чунин гузориши масъала имкон 

намедиҳад, ки баҳисобгирии идоракунӣ ҳамчун самти илмии мукаммал 

таҳқиқ карда шавад, зеро дар ин маврид он ба маҷмуи унсурҳои методи 

баҳисобгирии муҳосибӣ мансуб дониста мешавад. 

Ба ақидаи О.Д. Каверина, агар ба амалияи ҷаҳонии баҳисобгирии 

муҳосибӣ назар кунем, дар он баҳисобгирии идоракунӣ аллакай дар нимаи 

дуюми асри XX ҳамчун низом ташаккул ёфта, мувофиқи равиши классикии 

дарки худ расмиёти буҷетикунонӣ, ҳисобдорӣ ва таҳлилиро дар худ 

ҳамгиро намуда, дар шароити муносибатҳои бозории иқтисодиёт талаботи 

менеҷерҳоро бо иттилоот барои қабули қарорҳои стратегӣ ва фаврии бо 

идоракунии тиҷорати субъектҳои хоҷагидорӣ ва воҳидҳои сохтории онҳо 

алоқаманд таъмин менамояд. Дар асарҳои намояндагони равиши мазкур 

К. Друри, Ч. Хорнгрен [61] ва дигарон, ки дар Федератсияи Россия ба 

забони русӣ тарҷума шуда буданд, олоти муосири баҳисобгирии муҳосибӣ 

ба хонанда пешкаш карда шудаанд. Дар байни муаллифон аз мамлакатҳои 

собиқ Иттиҳоди Шуравӣ, ки ба равиши классикии дарки баҳисобгирии 

идоракунӣ ҷонибдорӣ мекунанд, М.Н. Вахрушина [34], О.Н. Волкова [36], 

Т.П. Карпова [100], О.Е. Николаева [183] ва дигарон мебошанд. 

Ба ақидаи профессори украинӣ Б.И. Валуев масъалаи ҷудошавии 

низоми баҳисобгирии муҳосибӣ ба намудҳои алоҳида аллакай дар солҳои 

бистуми асри гузашта, ҳангоми пайдо шудани баҳисобгирии фаврӣ дар 

амалияи баҳисобгирӣ ва кӯшишҳои ҷудо кардани  он аз баҳисобгирии 

муҳосибӣ мавзуи мубоҳисаи ҷиддӣ гардида буд: «Омили асосии ба 

пайдошавии масъалаи мазкур боисшуда   асоснок кардани зарурати ҷудо 

шудани намуди ба куллӣ нави баҳисобгирии хоҷагидорӣ – баҳисобгирии 

фаврӣ мебошад, ки бояд мушкилоти баҳисобгирии муҳосибиро дар самти 

идоракунии фаврии фаъолияти корхона ҳал менамуд. Ҳанӯз дар он солҳо 

кормандоне, ки бевосита ба пешбурди фаъолияти фаврӣ ва ҷорӣ дар 

самтҳои асосии фаъолияти корхона машғул буданд, нарасидани 

иттилоотро вобаста ба равандҳои истифода ва вазъи сарватҳо, хароҷот, 

даромадҳо, натиҷаҳои молиявии фаъолият ҳис мекарданд» [33, с. 18]. 

Ҳамин тавар, профессор Б.И. Валуев таъқид мекунад, ки ба амалияи 

баҳисобгирии муҳосибӣ қабул кардани унсурҳои баҳисобгирии муҳосибии 

америкоӣ ва контроллинги немисӣ сабаби асосии ҳамзамон ва ба таври 

мувозӣ баррасӣ намудани онҳо чун бахшҳои таркибии баҳисобгирии 

хоҷагӣ бо тамоми паёмадҳои худ барои низоми идоракунӣ ва аз ҷумла 

барои баҳисобгирии хоҷагӣ мебошад. Ба андешаи ӯ, дар муҳити илмӣ 

тадриҷан тасаввуроти нодурусте ташаккул меёбад, ки ба низоми 

баҳисобгирии муҳосибӣ табаддули ҳамешагӣ – маҳв шудани баъзе намудҳо 

ва пайдо шудани намудҳои нави он хос мебошад ва ин ба ҳеҷ ваҷҳ бо 

дигаргуниҳои воқеъбинонаи объектҳои иқтисодии корхонаҳои саноатӣ 

алоқаманд нест. Зиёда аз ин, «акнун предмети баҳисобгирии муҳосибӣ на 

танҳо равандҳое мебошанд, ки онҳоро метавон бо ифодаи пулӣ баҳо дод, 

ҳамчунин равандҳои ғайримолиявии дар низоми баҳисобгирии фаврӣ-

техникӣ ҷоришаванда низ предмети баҳисобгирии муҳосибӣ ҳисобида 

мешаванд. Таассуроти умумии ҳамаи ин афсурдагист. Акнун, ба ақидаи 

Б.И. Валуев ба рушди баҳисобгирии хоҷагӣ «мутахассисони муҳосиб»-е 

машғуланд, ки на ҳамеша ба ташкил, усулҳо, иттилооти он муносибати 

бевосита доранд, илова бар ин, аз мактаби амалии мудирияти муҳосибот 

ҳам нагузаштаанд, хавф дар он аст, ки ташкили «технология» ва натиҷаҳои 

ислоҳоти баҳисобгирии муҳосибӣ дар Украина дар дасти онҳо қарор дорад 

ва имрӯз онҳо, сарфи назар аз ҳама, дар ҷомеаи илмӣ мавқеъҳои фаъол ва 

на ҳамеша асоснокро ишғол менамоянд» [33, с. 23]. 

Барои исботи ақидаи Б.И. Валуев, мақолаи илмии профессори 

кафедраи танзимкунии макроиқтисодии Донишгоҳи молиявии назди 

Ҳукумати Федератсияи Россия К.Н. Лебедевро, ки дар маҷаллаи бонуфузи 

«Баҳисобгирии муҳосибии байналмилалӣ» («Международный 

бухгалтерский учет») ба нашр расидааст, таҳқиқ мекунем. К.Н. Лебедев дар 

мақолаи мазкур кӯшиш кардааст, то нишон диҳад, ки дар муҳосиботи 

корхонаҳои муосир баҳисобгирӣ такрор мешавад, аз ҷумла баҳисобгирии 

аввалӣ ва ҷамъбастии арзишӣ, ки дар қисматҳои сохтории корхона бурда 

мешаванд [151, с. 24]. Ӯ мехоҳад исбот кунад, ки иҷрои вазифаи пешбурди 

баҳисобгирии арзишӣ дар қисматҳои сохтории корхона ба баланд шудани 

самаранокии идоракунии фаврии фаъолияти корхона меоварад. Ҳамин 

тавр, К.Н. Лебедев мехоҳад тасдиқ кунад, ки дар ҳалли масъалаҳои 

раванди баҳисобгирии анъанавӣ (классикӣ) кормандони қисматҳои 

сохтории корхона нисбат ба кормандони муҳосибот бартарӣ доранд. Ӯ 

унсурҳои бо самари иқтисодиёти миллиро аз ғайримарказонии  раванди 

баҳисобгирии муҳосибӣ, инчунин масъалаҳои дар китобҳои дарсии 

баҳисобгирии муҳосибӣ аз мадди назар дур намудани  баъзе иттилоотро 

баррасӣ намуда, ба ин васила мехоҳад фаъолияти низоми баҳисобгирии 

муҳосибиро «беҳтар» ва «муносиб» кунад. 

К.Н. Лебедев дар мақолаи худ хотиррасон мекунад, ки олимони 

бузурги соҳаи иқтисодиёт ҳамеша таъқид мекарданд, ки  баҳисобгирии 

муҳосибӣ дар корхона бояд сода ва равшан бошад. Вобаста ба ин, ӯ аз 

асари А.Файол – «Мудирияти умумӣ ва саноатӣ», иқтибос меоварад: 

«ҳисобдории хуб, ки сода ва равшан буда, оид ба кори корхона ва шароити 

фаъолияти он тасаввуроти аниқ медиҳад, – воситаи тавонои идоракунӣ 

мебошад» [255, с. 11]. Ҷойи дигар, К.Н. Лебедев аз китоби «Дувоздаҳ 

принсипи ҳосилнокӣ»-и Г. Эмерсон иқтибос меорад: «Ҳангоми таҳқиқ 

аксар вақт маълум мешавад, ки бист сол пеш раиси онвақтаи корхона 

низоми муайяни баҳисобгирии муҳосибиро бунёд намуда, баъд вориси ӯ 

низоми дигари баҳисобгириро ҷорӣ намуд, ки ҳамзамон бо низоми аввалӣ 

бурда мешавад; минбаъд раисони сеюм, чорум ба он талаботи худро ворид 

намуданд, ҳама ҷадвалҳо ва ҳисоботҳое, ки дар низоми аввалӣ мавҷуд 

буданд, ҳанӯз ҳам тартиб дода мешаванд ва кормандони меҳнатдӯсти 

мудирият тамоми умр бо ҳисоби дақиқи маълумоте машғуланд, ки аллакай 

даҳ сол боз касе ба онҳо таваҷҷуҳ надорад» [291, с. 110].  

Ба ақидаи К.Н. Лебедев, шарҳи ин раванд дар китобҳои дарсӣ ва ҳам 

дар асарҳои илмии муҳосибӣ дар баҳисобгирии муҳосибӣ такроршавии 

муайяни равандҳои дар қисматҳои сохтории корхона иҷрошаванда, яъне 

баҳисобгирии фавриро муқаррар мекунад. Ин асосан ба баҳисобгирии 

захираҳои моддӣ-истеҳсолӣ ва маҳсулоти тайёр дахл дорад. Ҳамин тавр, 

мувофиқи ибрози фикри К.Н. Лебедев, аз китобҳои дарсии «Баҳисобгирии 

муҳосибӣ» (дар тафовут аз китобҳои дарсии «Назарияи баҳисобгирии 

муҳосибӣ») метавон пай бурд, ки дар анборҳои мавод (ашёи хом) ва 

маҳсулоти тайёр низ баҳисобгирии таҳлилии сарватҳои дахлдор бурда 

мешавад. Ба андешаи ӯ, «умуман мушкилоти дар баҳисобгирии муҳосибӣ 

такроршавии баҳисобгирии фаврӣ дар китобҳои дарсӣ қайд карда 

намешавад ва иҷрои тамоми раванди баҳисобгирӣ дар муҳосибот 

мушкилот надорад. Вале вазъ ба куллӣ дигар мешавад, агар дар бораи 

баҳисобгирие, ки дар қисматҳои сохтории корхона бурда мешавад, 

тасаввурот дошта бошем. Он гаҳ сурати густурдаи такроршавии 

баҳисобгирии фаврӣ дар муҳосибот возеҳ мешавад» [151, с. 25]. 

К.Н. Лебедев пешниҳод менамояд, ки тамоми раванди баҳисобгирии 

арзишӣ дар корхона ба зиммаи қисматҳои сохторӣ вогузор карда шавад, 

дар муҳосибот танҳо ҳиссаи раванди баҳисобгирӣ – тартиб додани ҳисобот 

дар асоси маълумоти ҷамъбастии аз қисматҳои сохторӣ гирифташаванда 

боқӣ монад. Муҳосибот бояд аз баҳисобгирии такрории фаъолияти 

қисматҳои сохторӣ, ки онро бо зарурати санҷиши натиҷаҳои баҳисобгирии 

фаврӣ, аз ҷумла баҳисобгирии арзишӣ асоснок мекунад, даст кашад, чунки 

ин гуна баҳисобгирӣ минбаъд худ объекти санҷиш мегардад. 

Муҳосибот, чун дигар қисматҳои сохтории корхона бояд 

баҳисобгирии пурраи фаъолияти худ, аз ҷумла баҳисобгирии арзиширо 

пеш барад. Қайд кардан муҳим аст, ки ба доираи кори муҳосибот чун 

қисмати сохторӣ ҳамчунин гузаронидани амалиёти пулии корхона, 

пардохти андозҳо мансуб мебошанд, ки танҳо дар раванди ҷамъбаст 

кардани иттилооти аз дигар қисматҳои сохтории корхона воридшаванда 

метавонанд муайян карда шаванд. Бар иловаи унсурҳои мазкури раванди 

баҳисобгирӣ танҳо ҷамъбасткунии арзишии ниҳоии маълумот оид ба 

фаъолияти корхона дар ҳисоботи молиявӣ ба зиммаи муҳосибот мемонад. 

Дарвоқеъ, тамоми баҳисобгирӣ, ки бо ифодаи аслӣ-меҳнатӣ (ҳам 

баҳисобгирии аввалӣ ва ҳам ҷамъбастӣ) дар муҳосибот бурда мешавад, 

чанде пештар аллакай дар баҳисобгирии фаврӣ бурда шудааст. Зиёда аз ин, 

дар баҳисобгирии фаврӣ ҳиссаи назарраси баҳисобгирии арзишӣ (бо 

ифодаи пулӣ), аз ҷумла баҳисобгирии ҷамъбастӣ мавҷуд аст, ки сипас дар 

баҳисобгирии муҳосибӣ бурда мешавад. Ҳамин тавр, дар шуъбаҳои 

фурӯши маҳсулоти тайёр ва таъминоти ашёи хом раванди пурраи 

баҳисобгирии арзишии ҳисобикуниҳо бо харидорон ва таъминкунандагони 

воситаҳои истеҳсолот барои корхона бурда мешавад (ба истиснои 

баҳисобгирии захираҳо барои қарзҳои шубҳанок), ки дар муҳосибот 

такрор мешавад. 

Дар қисматҳои сохтории корхонаҳои муосир бо ин ё он дараҷаи 

пуррагӣ баҳисобгирии арзишии дигар ҷанбаҳои фаъолияти корхона низ 

бурда мешавад, ки минбаъд дар муҳосибот такрор мешаванд. Қайд 

мекунем, ки баҳисобгирии арзишӣ хоси пешбурди баҳисобгирӣ дар 

муҳосибот мебошад, вале аз навиштаҳои пешин бармеояд, ки ин хел нест ва 

дар қисматҳои сохторӣ низ ҳангоми пешбурди баҳисобгирии фаврӣ воҳиди 

ченаки арзишӣ ба таври васеъ ба кор бурда мешавад. Ҳамин тавр, омӯзиши 

минбаъдаи хусусиятҳои баҳисобгирии фаврӣ дар корхонаҳои муосир ба 

хулосаҳои боз ҳам ҷолиб меоварад. Возеҳ мегардад, ки ҳарчӣ қадаре, ки 

баҳисобгирии фаврӣ бештар бо ченаки арзишӣ бурда шавад, вай боз ҳам 

самаранок аст, ё ба қавли дигар – идоракунии фаврии корхона, ки ба 

баҳисобгирии фаврӣ такя мекунад, боз ҳам самаранок мегардад. 

Дар баъзе ҳолатҳо қисматҳои сохтории корхона вазифаҳои худро бе 

баҳисобгирии арзишӣ иҷро карда наметавонанд. Ҳамин тавр, яке аз 

вазифаҳои асосии шуъбаи фурӯши корхонаи истеҳсолии муосир фурӯши 

маҳсулоти тайёр мебошад. Ин вазифаро наметавон бе амалисозии 

баҳисобгирии арзишии аввалии ҳисобикуниҳо бо харидорон анҷом дод, аз 

ҷумла дар ин маврид танзим ва назорати раванди фурӯш имконнопазир 

аст. Зимнан, таъмини саривақтии пардохти маҳсулот ва молҳои 

фурӯхташуда, танзими муносибатҳои байниҳамдигарӣ бо харидорон, 

пешбурди муколама ва қабули намояндагони харидор ва баррасии 

масъалаҳо оид ба фурӯш ва ҳисобикуниҳо ба вазифаҳои шуъбаи фурӯш 

маҳсуб мебошанд. 

Дар ҳолатҳои дигар набурдани баҳисобгирии арзишӣ ба бадшавии 

назарраси кори қисматҳои сохторӣ меоварад. Ҳамин тавр, яке аз вазифаҳои 

шуъбаи таъминот ин таъмин намудани корхона бо сарватҳои моддӣ-

истеҳсолӣ мебошад. Набурдани баҳисобгирии арзишии ҳисобикуниҳо бо 

таъминкунандагон, масалан, баҳисобгирии пардохтҳои корхона бар ивази 

сарватҳои харидашуда, ё набурдани баҳисобгирии бузургии онҳо имкон 

намедиҳад, ки раванди таъминот ба таври муносиб танзим ва назорат 

карда шавад. Бесабаб нест, ки назорати пардохти сарватҳои харидашуда ба 

вазифаҳои шуъбаи таъминот (хариди мавод ва ашёи хом) дар корхона 

мансуб мебошад. Ҳолатҳои баррасишуда на танҳо ба қисматҳои сохтории 

пайвасткунандаи корхона бо муҳити берунӣ дахл доранд. Ин ҳамчунин ба 

қисматҳои сохтории дохилӣ, масалан, коргоҳҳои истеҳсолӣ (сехҳо) низ 

дахл дорад. 

Мусаллам аст, ки кормандони қисматҳои сохтории корхона дар 

ҳалли масъалаҳои бо баҳисобгирии фаъолияти қисмати сохтории мазкур 

алоқаманд бартарӣ доранд, онҳо хусусиятҳои кори қисмати сохториро 

хубтар медонанд, чунки худ онро иҷро мекунанд. Ҳамин тавр, дар шуъбаи 

фурӯш кормандони худӣ нисбат ба кормандони муҳосибот ҷиҳати муайян 

кардани сифати қарздории харидорон, масалан, муҳлати пайдошавии он 

бартарӣ доранд. Ин маълумот аз ҷумла, барои муайян кардани бузургӣ ва 

методикаи ҳисобкунии захира барои қарзҳои шубҳанок, инчунин муайян 

кардани нархҳои бозории маҳсулоти дар анборҳои корхона 

нигоҳдошташаванда, ки ҳангоми ҳисоб кардани ҳаҷми захираҳо барои 

коҳишёбии арзиши маҳсулоти тайёр ба кор бурда мешавад, зарур аст. 

Кормандони шуъбаи фурӯш, аз ҷумла кормандони анборҳои маҳсулоти 

тайёр, ки дар тобеияти шуъбаи мазкур қарор доранд, дар муайян кардани 

хароҷоти фурӯш (масрафҳои бастубанд, кашонидан ба макони фурӯш ва 

ғ.), ки ба намудҳои алоҳидаи маҳсулот рост меоянд, бартарӣ доранд, зеро 

онҳо худ бо харидорон, ширкатҳои нақлиётӣ ва дигар ташкилотҳо  

шартномаҳо мебанданд ва дар ин шартномаҳо маълумот оид ба 

уҳдадориҳои корхона вобаста ба фурӯши маҳсулоти тайёр ва 

талабкунандаи хароҷоти иловагии фурӯш инъикос меёбанд. 



140 
 

Кормандони шуъбаи таъминот (хариди мавод ва ашёи хом) нисбат ба 

кормандони муҳосибот дар муайян кардани арзиши аслии омодасозии 

воситаҳои истеҳсолот, ҳангоме, ки ин бо хароҷоти иловагӣ (пардохти 

хизматрасонии ширкати нақлиётӣ ва ғ.) алоқаманд аст, бартарӣ доранд, 

зеро қисмати сохтории мазкур шартномаҳои дахлдор бо 

таъминкунандагонро мебандад. Кормандони шуъбаи таъминот, ки бо 

бозорҳои дахлдор шинос мебошанд, ҳамчунин дар муайян кардани 

нархҳои ашёи хом, мавод, сӯзишворӣ ва дигар сарватҳои истеҳсолии дар 

анборҳои корхона нигоҳдошташаванда, ки барои ҳисоб кардани бузургии 

захираҳо барои коҳишёбии арзиши сарватҳои моддии мазкур зарур аст, 

бартарӣ доранд. 

Кормандони қисматҳои сохторӣ, ки мошинҳо, дастгоҳҳо ва 

таҷҳизотро истифода мебаранд, дар муайян кардани усулҳои ҳисобкунии 

истеҳлоки воситаҳои асосии дахлдор, арзиши барқарорсозии онҳо барои 

азнавбаҳодиҳӣ, арзиши бозории онҳо нисбат ба кормандони муҳосибот 

бартарӣ доранд. Кормандони истифодабарандаи мошин ва таҷҳизот бо 

хусусиятҳои истифодабарии объектҳои воситаҳои асосӣ ва 

таъминкунандагони онҳо хубтар шинос мебошанд, бевосита бо 

кормандони шуъбаи таъминот, ки дар бораи бозорҳои дахлдор маълумот 

доранд, дар робитаи бевосита қарор доранд. 

Ҳамин тавр, муҳосибот бояд аз баҳисобгирии такрории дар 

қисматҳои сохтории корхона бурдашаванда даст кашад. Дар баробари ин, 

вазифаҳои назоратии баҳисобгирии муҳосибӣ метавонанд бо натиҷанокӣ 

ва самаранокии бештар дар шакли аудити дохилӣ ва ревизияи 

баҳисобгирии фаврӣ ба ҷо оварда шаванд. 

Дар хусуси он ки, такроршавии баҳисобгирии фаврӣ дар 

баҳисобгирии муҳосибӣ (бо муқоиса кардани натиҷаҳои он бо натиҷаҳои 

баҳисобгирии фаврӣ) метавонад бо гузаронидани санҷиш аз ҷониби 

хадамоти аудити дохилӣ иваз карда шавад, таҷрибаи беҳгардонии 

баҳисобгирии фаврии нимтайёраҳо ва маснуот бо корбурди усули 

амалиётии муфассал гувоҳӣ медиҳад. Баҳисобгирии муфассали амалиётӣ 

дар истеҳсолоти силсилавӣ бо истифодаи варақаҳои хатсайр, ки дар онҳо 

баҳисобгирии истеҳсол ва  ҳам ҳаракати байниамалиётии нимтайёраҳо ва 

маснуот бурда мешавад, ба ҷо оварда мешавад. Ба хотири сода кардани 

баҳисобгирии ҳаракати нимтайёраҳо ва маснуот ва кам кардани 

ҳуҷҷатгардиш инъикос намудани раванди супоридани нимтайёраҳо ва 

маснуот аз як коргоҳ ба коргоҳи дигар дар асоси картаҳои моҳона мақбул 

аст. Дар истеҳсолоти оммавӣ-ҷараёнӣ тарзи беҳуҷҷат супоридани маснуот 

барои ҷамъоварӣ ё бо як маротиба тартиб додани ҳуҷҷатҳои дахлдор ба 

кор бурда мешавад. Татбиқи ин гуна тартиб метавонад пас аз роҳандозӣ 

намудани тадбирҳои зарурӣ оид ба таъмини ҳифзи сарватҳои моддии 

мазкур ба ҷо оварда шавад. 

Ҳамин гуна тартиб дар баҳисобгирии мавод бо корбурди усули 

бақиявӣ низ ҷоиз аст. Дар ин маврид, дар баҳисобгирии муҳосибии 

таҳлилӣ такроршавии баҳисобгирии анборӣ бо ифодаи аслӣ дар 

карточкаҳои баҳисобгирии мавод ихтисор гардида, бо санҷиши 

навиштаҷоти дахлдори анборчиён иваз карда мешавад. Тавре Н.Н. 

Палаксова ва З.З. Сафина иброз медоранд, «ҳамарӯза ё дар дигар 

муҳлатҳои муқарраргардида (чун қоида на кам аз як маротиба дар як 

ҳафта) корманди муҳосибот дурустии навиштаҷоти аз ҷониби анборчӣ дар 

карточкаҳои баҳисобгирии мавод баҷоовардашударо санҷида, онро бо 

гузоштани имзои худ дар карточкаҳо тасдиқ мекунад» [190]. 

Муҳосибони барои пешбурди баҳисобгирии мавод масъулбуда 

ҳамчунин метавонанд баҳисобгирии арзиширо ҳангоми пешбурди он дар 

карточкаҳои баҳисобгирии муҳосибӣ, инчунин баҳисобгирии ҷамъбастии 

маводро, ки дар дигар феҳристҳои баҳисобгирии фаврӣ бурда мешавад, аз 

санҷиш гузаронанд. Ҳамин тавр, самар аз чунин тарзи иҷрои кори 

назоратии муҳосибот  метавонад бо нафъи аз санҷишҳои аудиторӣ 

бадастоянда баробар дониста шавад. Вобаста ба исботи асоснокии ин 

гуфта метавон андешаи А.Д. Шеремет ва В.П. Суйтсро овард, ки чунин 

қайд кардаанд: «гузаронидани санҷиши аудиторӣ ҳатто дар ҳолатҳое, ки 

он ҳатмӣ нест, бешубҳа аҳаммияти муҳим дорад» [283, с. 11]. 

Ғайр аз ин, дар шароити дар корхона роҳандозӣ шудани 

баҳисобгирии арзишии муносиб муҳосибот имкон дорад, ки вазифаи 

таҳлилиро низ ба уҳдаи худ гирад, яъне фаъолияти муҳосибиро бо таҳлили 

молиявӣ якҷоя кунад. Таҳлили таърихии тарҳҳои пешбурди баҳисобгирии 

муҳосибӣ дар корхонаҳо дурустии хулосаҳои баровардашударо тасдиқ 

мекунад. Таҷрибаи назарраси байналмилалӣ вобаста ба чунин тарзи 

ташкили баҳисобгирӣ мавҷуд аст. 

Дар адабиёти илмии иқтисодӣ баъзе муҳаққиқон оид ба муттаҳид 

намудани баҳисобгирии фаврӣ ва баҳисобгирии муҳосибӣ иброз медоранд. 

Масалан, Ю.И. Будович зарурати бунёд намудани илми ягонаро чун шарти 

асосии ташаккули баҳисобгирии ҳамгирои хоҷагидорӣ асоснок мекунад. Ӯ 

дар мақолаи худ – «Оид ба зарурати дар як илм муттаҳид кардани 

баҳисобгирии фаврӣ ва баҳисобгирии муҳосибӣ» [30, с. 2] ҷой доштани 

ғайримарказонии баҳисобгирии фаврӣ, баҳисобгирии муҳосибӣ ва 

баҳисобгирии омориро нишон дода, далели гузариши баҳисобгирии фаврӣ 

ва баҳисобгирии идоракуниро дар шароити рақобати шадид тасдиқ 

мекунад. Ӯ инчунин исбот мекунад, ки сабаби ғайримарказонии се намуди 

баҳисобгирии хоҷагӣ набудани илми ягонаи баҳисобгирӣ мебошад ва 

талафоти ҷамъиятиро аз ғайримарказонии баҳисобгирии хоҷагӣ нишон 

медиҳад. Муҳаққиқ ҳамзамон таъқид мекунад, ки ташаккули илми ягонаи 

баҳисобгирии муҳосибӣ шарти мутлақо зарурӣ барои бартараф намудани 

ғайримарказонии баҳисобгирии хоҷагӣ, ки ба ҷомеа талафоти зиёд 

расонидааст, мебошад. Дар ин маврид, ӯ қайд менамояд, ки яке аз 

манбаъҳои муҳимми талафот аз ғайримарказонии баҳисобгирии хоҷагӣ – 

ташаккули иттилооти зиёдатӣ дар он мебошад. 

Ю.И. Будович илми баҳисобгирӣ ва намуди мувофиқи фаъолияти 

амалии баҳисобгирӣ – баҳисобгирии муҳосибиро на танҳо чун як худи 

ҳисобдорӣ, инчунин «идомаи» он – пеш аз ҳама таҳлили фаъолияти 

хоҷагидорӣ ва таҳлили молиявӣ, фаъолияти таълимии дахлдор ва 

фаъолият оид ба танзимкунии баҳисобгирии муҳосибӣ маънидод мекунад. 

Яъне, ба ақидаи ӯ, баҳисобгирии муҳосибӣ «чун намуди фаъолияти амалӣ 

на танҳо фаъолияти хадамоти муҳосибӣ, аз ҷумла ҳисобузамкунии андозҳо, 

балки фаъолияти машваратии мувофиқ ва ҳам фаъолият оид ба 

танзимкунии баҳисобгирии муҳосибӣ дар мамлакат низ мебошад» [31, с. 

33]. 

Мушкилоти мавҷуд будани иттилооти зиёдатии идоракунӣ, тавре 

муҳаққиқ Н.Б. Зиновева қайд мекунад, ҳанӯз 30 сол пеш эътироф шудааст 

ва пас аз ду даҳсола, яъне дар оғози асри XXI якбора тезутунд гардидааст 

[74, с. 3]. Сабаби асосии якбора афзоиш ёфтани истеҳсоли иттилооти 

зиёдатӣ имкониятҳои истеҳсоли иттилоот, ки пешрафти IT-технология ба 

миён овардааст, мебошад. Маҳз афзоиши талафоти макроиқтисодиёт аз 

ғайримарказонии баҳисобгирии хоҷагӣ, ки пеш аз ҳама истеҳсоли 

иттилооти зиёдатӣ дар баҳисобгирӣ ба миён овардааст, сабаби 

воқеъбинонаи афзоиши таваҷҷуҳи олимони соҳаи баҳисобгирии муҳосибӣ 

ба намудҳои бо ҳам алоқаманди баҳисобгирӣ мебошад, на ягон хел 

тамоюли умумӣ ба ҳамгирошавӣ, ки ба асри XXI хос аст, тавре ки масалан, 

аз мақолаи Ю.В. Жилтсова – «Баҳисобгирии оморӣ ва муҳосибӣ: таҳлили 

қиёсӣ» [68, с. 2] бармеояд. 

Адабиёти дар солҳои охир нашршудаи соҳаи баҳисобгирии 

муҳосибиро таҳқиқ намуда, мо ба хулосае омадем, ки ақидаи якхелаи 

профессорони Донишгоҳи молияи назди Ҳукумати Федератсияи Россия 

К.Н. Лебедев ва Ю.И. Будович аз ҷониби олимони соҳаи баҳисобгирии 

муҳосибӣ дастгирӣ наёфтааст. Онҳо маҳз аз зумраи ҳамон «олимони 

муҳосиб»-е мебошанд, ки тавре пештар зикр карда будем, тибқи арзёбии 

профессор Б.И. Валуев, «аз мактаби амалии мудирияти муҳосибот 

нагузаштаанд» ва мушкилоти ҷудошавии низоми ягонаи баҳисобгирии 

муҳосибиро хуб дарк карда наметавонанд. Хуб аст, ки мушкилоти ба 

намудҳои алоҳида ҷудо шудани баҳисобгирии муҳосибии ягонаро бо 

фарогирӣ аз мазмуни асарҳои илмии олимон ва муҳаққиқони худи соҳаи 

баҳисобгирии муҳосибӣ таҳқиқ намуд. 

Ақидаи мо ин аст, ки набояд намудҳои баҳисобгирии хоҷагӣ 

(баҳисобгирии фаврӣ, баҳисобгирии оморӣ, баҳисобгирии муҳосибӣ), ки 

дар тамоми асарҳои илмӣ ва таълимии олимони соҳаи баҳисобгирии 

муҳосибӣ ба таври возеҳ ва мукаммал шарҳ дода шудаанд, бо намудҳои 

баҳисобгирии муҳосибӣ (баҳисобгирии молиявӣ, баҳисобгирии идоракунӣ, 

баҳисобгирии андоз) чун як раванди умумӣ ва якҷоя баррасӣ намуд (тавре 

аз мақолаҳои муҳтавои умумӣ доштаи профессорон К.Н. Лебедев ва Ю.И. 

Будович бармеояд). 

Тавре профессор, олими соҳаи баҳисобгирии муҳосибӣ А.В. Зонова 

қайд мекунад, «баҳисобгирии муҳосибӣ то миёнаҳои асри гузашта дар 

тамоми мамлакатҳо дар намуди низоми ягона вуҷуд дошт, ки иттилооти 

барои қабули қарорҳои идоракунӣ заруриро чен, коркард ва ба 

истифодабарандагон пешниҳод мекард. Вале солҳои 1930 дар ИМА ин 

низоми ягонаро ба намудҳои баҳисобгирии молиявӣ ва баҳисобгирии 

идоракунӣ ҷудо карданд» [76, с. 11]. Раванди ҷудокунӣ то солҳои 1970 

идома ёфт. Ҳудудҳои ниҳойии байни баҳисобгирии молиявӣ ва 

баҳисобгирии идоракунӣ соли 1972 аз ҷониби Иттиҳоди миллии 

муҳосибони ИМА (US National Association of Accountants) ҳангоми таҳия 

намудани барномаи таълимӣ барои муҳосибони касбии идоракунӣ муайян 

карда шуданд. 

Сабаби ба ду намуд (зернизом) ҷудо шудани низоми ягонаи 

баҳисобгирии муҳосибӣ дар чӣ буд? Омили пайдошавии зуҳуроти мазкур, 

вобаста ба ислоҳоти низоми баҳисобгирии муҳосибӣ дар мамлакат ва 

гузариши субъектҳои хоҷагидорӣ ба СБҲМ бо талаботи иқтисоди бозорӣ 

алоқаманд дониста мешавад, ки ба андешаи мо воқеият надорад. Бозор дар 

ҷаҳони сармоядорӣ муддатҳои тулонӣ вуҷуд дорад, вале ҷудошавии 

баҳисобгирии муҳосибӣ дар солҳои охир ба амал омадааст. 

Ақидае низ вуҷуд дорад, ки дар шароити рақобати озод дар давлати 

демократӣ соҳибкорон барои доштани «сирри тиҷоратӣ» ҳақ доранд. 

Вобаста ба ин, иттилооти муҳосибиро бояд ба намудҳои кушода 

(ташаккулдиҳандаи баҳисобгирии молиявӣ) ва пушида (ташаккулдиҳандаи 

баҳисобгирии идоракунӣ) ҷудо намуд. Вале ин ҳам барои ҷудо намудани 

низоми ягонаи баҳисобгирии муҳосибӣ ба ду зернизом асос шуда 

наметавонад, зеро дар ҳама гуна низоми баҳисобгирии муҳосибӣ барои 

корхонаҳо муқаррар кардани иттилооти кушода ва пӯшида аз ҷиҳати 

қонунӣ мумкин аст. Аз ин рӯ, барои дар баҳисобгирии муҳосибӣ ҷудо 

намудани баҳисобгирии молиявӣ ва баҳисобгирии идоракунӣ омилҳои 

дигар боис шудаанд. 

Як қатор олимон, аз ҷумла Н.Г. Чумаченко пайдошавӣ ва паҳн 

гаштани баҳисобгирии идоракуниро дар ИМА ҷиҳати афзоиши шумораи 

ширкатҳои монополӣ, пайдо шудани дороиҳои ғайримоддӣ, хароҷоти 

корҳои илмӣ-таҳқиқотӣ чун объекти баҳисобгирии муҳосибӣ, хароҷоти 

фурӯш, таваррум шарҳ медиҳанд [276, с. 10]. 

Профессори рус Я.В. Соколов пайдошавии баҳисобгирии 

идоракуниро бо афзоиши ширкатҳои саҳомӣ (корпоратсияҳо), 

бамеъёрдарории истеҳсолӣ ва дигаршавии муносибатҳои ҳуқуқӣ ва 

иқтисодӣ алоқаманд медонад [232, с. 401]. Ӯ ба ду зернизом ҷудо шудани 

баҳисобгирии муҳосибиро асосан бо ҷиҳати равонии мактаби англо-

америкоии баҳисобгирии муҳосибӣ, ки як ҳадаф – табдил додани 

баҳисобгирӣ ба олоти идоракуниро пайгирӣ мекард, шарҳ медиҳад. Барои 

ноил шудан ба ин ҳадаф якчанд ғояҳои нав пешниҳод гардида буданд, чун: 

ченакҳои аслӣ, масрафҳои стандартӣ, марказҳои масъулият, баҳисобгирии 

идоракунӣ, бихевиоризм (яке аз самтҳои равоншиносии америкоӣ, ки ба 

сифати предмети равоншиносӣ рафтори ифодакунандаи аксуламалҳои 

сирф физиологӣ ба ангезаҳоро меҳисобад). Дар мавриди бихевиоризм 

муҳосибон ба чунин тарҳ такя мекунанд: ангеза – аксуламал. Ҳуҷҷат – ин 

ангеза аст, аксуламали муҳосиб бояд бо ҳамин ангеза (ҳуҷҷат) пешакӣ 

муайян карда шавад. Бо шарофати тафсири равоншиносона стандартонии 

кори муҳосибӣ, ки ба маҷмуи тариқаҳои пешакӣ муқарраршуда – қарорҳо 

табдил меёфт, таъмин гардид. 

Ҳамин тавр, дар низоми баҳисобгирии англо-америкоӣ баҳисобгирии 

молиявӣ ва баҳисобгирии идоракунӣ чун низомҳои иттилоотии мустақил 

барои идоракунӣ аз солҳои 1970 амал мекунанд. Вале дар адабиёт то ҳанӯз 

таърифи аниқ ва тавсифи пурраи намудҳои мазкури баҳисобгирии 

муҳосибӣ оварда нашудааст. 

Ч.Т. Хорнгрен ва Ҷ. Фостер зикр мекунанд, ки «баҳисобгирии 

истеҳсолии муосир аксаран чун баҳисобгирии идоракунӣ номбар мешавад, 

зеро муҳосиб ба фаъолияти корхона бо чашми роҳбар нигоҳ мекунад, 

натиҷаҳои фаъолияти менеҷерҳо бештар аз маълумоти баҳисобгирии 

муҳосибӣ вобаста мебошад.  Низоми баҳисобгирии муҳосибӣ – ин низоми 

иттилоотии асосии корхона мебошад» [263, с. 7]. Ҳамин тавр, низоми 

баҳисобгирии муҳосибии идоракунӣ барои ташаккули ҳисоботҳои дохилӣ  

таъйин гардидааст (расми 2.1.1). 

Тартиб додани ҳисоботҳои берунӣ ба соҳаи баҳисобгирии молиявӣ, 

ки қатъиян ба принсипҳои стандартӣ тобеъ аст ва аксаран аз ҷониби 

давлат танзим карда мешавад, тааллуқ дорад, тартиб додани ҳисоботҳои 

дохилӣ – ба низоми баҳисобгирии идоракунӣ, ки аз ҷониби давлат танзим 

карда намешавад, мансуб аст. Баҳисобгирии идоракунӣ ва баҳисобгирии 

истеҳсолӣ (баҳисобгирии хароҷот) қариб ки аз ҳамдигар фарқ намекунанд. 

Баҳисобгирии идоракунӣ – ин ҳамтосозӣ, ченкунӣ, ҷамъоварӣ, 

банизомдарорӣ, таҳлил, шарҳдиҳӣ (тафсир) ва додугирифти иттилооти 

барои идоракунии ягон хел объект зарурӣ мебошад. 

 

Расми 2.1.1. – Таъиноти низоми баҳисобгирии муҳосибии идоракунӣ 
Сарчашма: Таҳияи муаллиф 

Ба ақидаи муаллиф, ҳадафи асосии баҳисобгирии истеҳсолӣ – ҳисоб 

кардани арзиши аслии маҳсулот ва хизматрасониҳо мебошад. Иттилооти 

онро менеҷерҳои корхона барои муқаррар кардани нархҳои фурӯш, 

баҳодиҳии захираҳо, ҳисобкунии фоида истифода мебаранд. Ин гуна 

иттилоот, ҳам ба истифодабарандагони дохилӣ ва ҳам ба 

истифодабарандагони берунӣ пешниҳод карда мешавад ва агар аз диди 

онҳо назар кунем, метавон тасдиқ кард, ки баҳисобгирии истеҳсолӣ – ин 

баҳисобгирии идоракунӣ ба замми ҳиссаи начандон калони баҳисобгирии 

молиявӣ мебошад. 

Дар адабиёти илмӣ марҳилаҳои рушд ва таҳаввули баҳисобгирии 

идоракунӣ баррасӣ шуда, вале ба ҷиҳатҳои таърихии баҳисобгирии 

истеҳсолӣ аҳамияти кам дода шудааст. Ҳолати мазкур, тавре О.И. Аверина 

қайд мекунад, «аз сабаби дар лаҳзаҳои муайяне иваз кардани мафҳуми 

Баҳисобгирии идоракунӣ 

Барои ҳадафҳои 

банақшагирӣ, 

назорат ва 

баҳодиҳии даврӣ 

Барои қабули 

қарорҳо дар 

ҳолатҳои 

ғайримуқаррарӣ 

ва интихоби 

сиёсати корхона 

Барои ташаккули 

ҳисоботи берунӣ ба 

саҳомон, мақомоти 

давлатӣ ва дигар 

ҷонибҳои бо корхона 

алоқаманд ҳангоми 

қабули қарорҳои 

сармоягузорӣ, назорати 

дурустии ҳисобкунии 

андозҳо 

«баҳисобгирии истеҳсолӣ» бо истилоҳи «баҳисобгирии идоракунӣ» ба миён 

омадааст. Дар баробари ин, олимон ин ду мафҳумро бо ҳам якхела 

намедонанд ва баҳисобгирии истеҳсолӣ бояд ҳамчун як намуди мустақили 

баҳисобгирии муҳосибӣ шумурда шавад. Ошкор кардани моҳият ва 

муҳтаво, асосҳои ғоявии таърихан ба вуҷуд омадани баҳисобгирии 

исеҳсолӣ калиди дарки мушкилоти муосири он мебошанд» [3, с. 38].  

Рушди баҳисобгирии истеҳсолӣ асосан бо инкишофи истеҳсолоти 

саноатӣ дар асри XVIII вобаста аст. Маҳз дар ин давра истифодаи якчанд 

истилоҳоти ҳаммаънои мафҳуми «баҳисобгирии истеҳсолӣ» мушоҳида 

мешавад. 

Минбаъд истифодаи истилоҳоти ҳаммаъно ба пайдо шудани 

масъалаи таносуби мафҳумҳои «баҳисобгирии саноатӣ», «баҳисобгирии 

истеҳсолӣ», «баҳисобгирии хароҷот ва ҳисобкунии арзиши аслӣ», ки аз 

ибтидо якхелаанд, боис шуд. Акнун дар марҳилаи рушди саноатӣ 

баҳисобгирии хароҷот ҳамчун мушкилоти асосии методологияи 

баҳисобгирии муҳосибӣ ҷудо гардида, ҳамчун бахши низоми истеҳсолии 

корхонаҳо баррасӣ мешавад. Дар ин давра назарияи баҳисобгирии 

истеҳсолоти саноатӣ инкишоф ёфта, таълимот дар бораи баҳисобгирии 

хароҷот ва ҳисобкунии арзиши аслӣ арзи ҳастӣ намуда, назарияи 

ҳисобкунии арзиши аслӣ ташаккул меёбад. 

Бояд қайд кард, ки гарчанде ҳиссаи асосии истилоҳоти баҳисобгирии 

истеҳсолӣ дар марҳилаи рушди саноатии иқтисодиёт ба вуҷуд омада бошад 

ҳам, вале заминаҳои воқеии он пештар пайдо шудаанд. Дар оғози асри XX, 

ҳангоме  ки аллакай баҳисобгирии истеҳсолӣ ва баҳисобгирии молиявӣ чун 

тарзи ҳамгирои баҳисобгирии муҳосибӣ рушд ёфта буданд, намуди дигари 

баҳисобгирӣ – баҳисобгирии идоракунӣ ба миён омад, ки сабаби он баланд 

шудани нақши баҳисобгирии истеҳсолӣ ва ҳисобкунии арзиши аслии 

маҳсулот буд [2, с. 2]. 

Таҳқиқи марҳилаҳои таърихии рушди намудҳои баҳисобгирии 

муҳосибӣ тасдиқ мекунад, ки баҳисобгирии муҳосибӣ дар оғози ташаккули 

худ баҳисобгирӣ барои ҳадафҳои ҳисобкунии арзиши аслӣ буд, сипас – 

истеҳсолӣ ва тадриҷан қоида ва усулҳои он ба сӯйи баҳисобгирии 

идоракунӣ рушд ёфтани онро тасдиқ мекунанд. 

Ҳамин тавр, метавон бо боварии комил тасдиқ кард, ки баҳисобгирии 

истеҳсолӣ дар асоси истифодаи қоидаҳо ва усулҳои ҳисобкунии арзиши 

аслӣ рушд ёфта, дар навбати худ асоси пайдо шудани баҳисобгирии 

идоракунӣ ва баҳисобгирии молиявӣ мебошад. Баҳисобгирии молиявӣ ва 

баҳисобгирии идоракунӣ маҳз дар алоқамандӣ бо баҳисобгирии истеҳсолӣ 

ҳамгиро шудаанд. 

Аз сабаби он ки пешбурди баҳисобгирии молиявӣ ва баҳисобгирии 

андоз бо қонунгузорӣ тасдиқ карда шудааст, дар адабиёти иктисодӣ 

масъалаҳои таъсири мутақобилаи ин намудҳои баҳисобгирии муҳосибӣ, 

таносуби онҳо дар амалияи баҳисобгирии субъектҳои хоҷагидорӣ мавриди 

муҳокимаи васеъ қарор гирифтааст. Аммо, ба андешаи мо, мушкилоти 

ҳамкории намудҳои баҳисобгирии муҳосибӣ бояд васеътар, яъне дар 

ҷанбаи баҳисобгирии молиявӣ, баҳисобгирии идоракунӣ ва баҳисобгирии 

андоз баррасӣ карда шаванд, зеро мавҷуд набудани тавсияҳои асоснок 

барои беҳгардонӣ, мувофиқа ва ҳамоҳангсозии ҳамкории мутақобилаи 

намудҳои баҳисобгирии муҳосибӣ таҳқиқи амиқро талаб мекунанд, ин 

мушкилот  шарти муҳимми такмили амалияи баҳисобгирии муҳосибӣ дар 

субъектҳои хоҷагидорӣ мегардад. 

Ба манфиати давлат ва умуман ҷамъият то ҳадди имкон ягонагии 

намудҳои баҳисобгирии муҳосибиро нигоҳ доштан лозим аст, ки ин ба 

истифодаи оқилонаи сарватҳои зеҳнӣ, иттилоотӣ, ташкилӣ ва молиявии 

субъектҳои хоҷагидорӣ, паст кардани ҳиссаи хароҷоти иловагӣ дар 

маблағи умумии хароҷот ва мутаносибан ба паст шудани арзиши аслии 

маҳсулоти истеҳсолшаванда ва дар натиҷа ба афзоиши рақобатпазирии он 

мусоидат карда, бо ҳамин ҳаҷми пардохтҳои андозиро зиёд мекунад. 

Хусусан дар ин маврид муҳим он аст, ки дар ҳамгироии намудҳои 

баҳисобгирии муҳосибӣ мақоми пешбар ба баҳисобгирии молиявӣ тааллуқ 

дорад, зеро маълумоти он барои ҳалли масъалаҳои ҳам баҳисобгирии 

идоракунӣ ва ҳам баҳисобгирии андоз ба кор бурда мешаванд, ки хатари аз 

байн рафтани низоми баҳисобгирии муҳосибии анъанавӣ ҳамчун асоси 

иттилоотии идоракунии фаъолияти молиявию хоҷагидории корхона аз 

байн меравад. 

Дар робита ба масъалаҳои баррасишаванда ҳамгироӣ бояд ҳамчун 

раванди ташаккули низоми баҳисобгирии муҳосибии субъекти хоҷагидорӣ, 

ки ба дараҷаи зиёдтарин ба таври воқеъбинона қонеъ гардонидани 

талаботи иттилоотии тамоми истифодабарандагон мусоидат кунад ва дар 

асоси он таъсис додани низомҳои иттилоотӣ барои қонеъ гардонидани 

талаботи истифодабарандагони мушаххас ба иттилоот фаҳмида шавад. 

Асосноккунии муқаррарот дар бораи он ки баҳисобгирии молиявӣ, 

баҳисобгирии идоракунӣ ва баҳисобгирии андоз то андозае унсурҳои бо 

ҳам пайваста ва аз ҳамдигар вобастаи низоми ягонаи баҳисобгирии 

муҳосибӣ дар корхона мебошанд, таҳлили қиёсии умумии намудҳои 

мазкури баҳисобгирии муҳосибӣ мебошад. 

Ҷанбаҳои амалии хосиятҳои муқоисавии намудҳои баҳисобгирии 

молиявӣ, баҳисобгирии идоракунӣ ва баҳисобгирии андоз аз он иборат 

аст, ки мафҳуми  «хароҷот» дар заминаи ҳар яке аз намудҳои алоҳидаи 

баҳисобгирии муҳосибӣ таҳлил ва муқоиса карда шавад. Омӯзиши 

муфассали ин мафҳум имкон медиҳад, ки самтҳои ҳамгироии ҷараёни 

иттилоотии баҳисобгирии молиявӣ, баҳисобгирии идоракунӣ ва 

баҳисобгирии андоз муайян карда шаванд, зеро ин мафҳум ба пайдо 

шудани тафовутҳо ҳангоми ҳисобкунии хароҷот барои ҳадафҳои ҳар як 

намуди баҳисобгирӣ боис мешавад (расми 2.1.2). 

Расми 2.1.2. – Тафсири намудҳои баҳисобгирӣ тавассути мафҳуми 

«хароҷот» дар низоми ҳамгирои баҳисобгирии муҳосибӣ 
Сарчашма: Таҳияи муаллиф 

Ҳадафи баҳисобгирии муҳосибии хароҷот ташаккули пойгоҳи 

иттилоотӣ-таҳлилии идоракунии фаъолияти субъектҳои хоҷагидорӣ 

мебошад. Ин пойгоҳ иттилооти барои ошкор кардани натиҷаҳои молиявии 

фаъолияти субъекти хоҷагидорӣ дар давраи ҳисоботӣ, қабули қарорҳо оид 

ба танзимкунии хароҷот, муайян кардани арзиши аслии маҳсулоти тайёр 

(корҳо, хизматрасониҳо) зарурӣ, маълумот барои баҳодиҳӣ ва таҳлили 

натиҷаҳои фаъолияти молиявию хоҷагидорӣ ва ноилгардии ҳадафҳои 

дигари идоракунии корхонаро дар бар мегирад. Баҳисобгирии муҳосибии 

хароҷот бояд ҳама масрафҳои бо истеҳсол ва фурӯши маҳсулот (корҳо, 

хизматрасониҳо) алоқамандро дар асоси далелҳо ба ҳисоб гирад. 

Баҳисобгирии молиявӣ маълумотеро дар бар мегирад, ки ба ғайр аз 

истифодаи он дар дохили корхона аз ҷониби роҳбарият, муассисон, 

иштирокчиён ва соҳибони амволи ташкилот, инчунин ба 

истифодабарандагони беруна – сармоягузорон, кредиторон, мақомоти 

ҳудудии омори маҳалли бақайдгирии корхона, бонкҳо, нозироти андоз ва 

дигар истифодабарандагони ҳисоботи молиявӣ пешниҳод карда мешавад. 

Ҳамин тавр, ҳадафи баҳисобгирии молиявӣ таъмин намудани доираи васеи 

Баҳисобгирии 

идоракунӣ 

Баҳисобгирии 

молиявӣ 

Баҳисобгирии 

андоз 

Хароҷот  



152 
 

истифодабарандагони манфиатдор бо маълумоти муфид дар бораи вазъи 

молиявӣ, натиҷаҳои молиявӣ ва тағйирот дар вазъи молиявии корхона 

мебошад. Баҳисобгирии идоракунӣ ҳамчун унсури низоми ҳамгирои 

баҳисобгирии хароҷот ва даромадҳо, танзим, банақшагирӣ, назорат ва 

таҳлил иттилоотро барои идоракунии фаврӣ ва назорати самаранокии 

фаъолияти ҷории корхона ва воҳидҳои сохторӣ, намудҳои фаъолият, 

бахшҳои бозории он ба низом медарорад. Ҳадафи баҳисобгирии андоз 

бошад, ташаккули иттилооти пурра ва саҳеҳ оид ба амалиёти хоҷагидории 

дар давраи ҳисоботӣ (андозбандӣ) анҷомдодаи субъекти хоҷагидорӣ,  

назорати дурустӣ, пуррагӣ ва саривақтии ҳисобкунӣ ва ба буҷети давлатӣ 

пардохт кардани андозҳо мебошад. 

Дар баҳисобгирии андоз ҳиссаи хароҷот ба меъёр дароварда 

мешавад, яъне онҳо дар доираи маҳдудият (меъёрҳо)-и бо қонунгузорӣ 

муқарраргардида ба ҳисоб гирифта мешаванд. Барои ҳадафҳои андозбандӣ 

ин гуна хароҷот пас аз тасҳеҳкуниҳои дахлдор қабул карда мешаванд. 

Барои субъектҳои хоҷагидорӣ – соҳибкорони инфиродӣ дар 

пешбурди баҳисобгирии муҳосибӣ ва баҳисобгирии андоз тафовутҳо вуҷуд 

надоранд, зеро онҳо баҳисобгирии даромад ва хароҷоти худро танҳо бо 

тартиби муқаррарнамудаи Кодекси андози Ҷумҳурии Тоҷикистон 

мебаранд. 

Шахсони ҳуқуқӣ ҳамзамон баҳисобгирии молиявӣ, баҳисобгирии 

идоракунӣ ва баҳисобгирии андози хароҷоти истеҳсол ва фурӯши маҳсулот 

(корҳо, хизматрасониҳо)-ро мебаранд. Баҳисобгирии молиявӣ дар асоси 

низомномаҳои миллии баҳисобгирии муҳосибӣ ё СБҲМ, баҳисобгирии 

андоз – дар асоси муқаррароти боби 13 Кодекси андози Ҷумҳурии 

Тоҷикистон (Баҳисобгирии андозӣ ва ҳисоботдиҳии андозӣ) [116] бурда 

мешавад. Баҳисобгирии идоракунӣ дар Ҷумҳурии Тоҷикистон танзим 

карда намешавад, он дар асоси қоида ва стандартҳои муқаррарнамудаи 

худи субъектҳои хоҷагидорӣ бурда мешавад. 

Ҳангоми пешбурди баҳисобгирии молиявӣ субъектҳои хоҷагидорӣ  

мувофиқи Нақшаи ҳисобҳои баҳисобгирии муҳосибии фаъолияти молиявӣ-

хоҷагии субъектҳои хоҷагидорӣ ва Нишондоди методӣ оид ба татбиқи 

нақшаи ҳисобҳои баҳисобгирии муҳосибии фаъолияти молиявӣ-хоҷагии 

субъектҳои хоҷагидорӣ [173] амал мекунанд. Барои ҳадафҳои пешбурди 

баҳисобгирии идоракунӣ ва ҳисоб кардани арзиши аслӣ онҳо метавонанд 

дар нақшаи кории ҳисобҳои худ ҳисобҳои муайянеро барои баҳисобгирии 

хароҷоти истеҳсол ва фурӯши маҳсулот (корҳо, хизматрасониҳо) кушоянд. 

Баҳисобгирии андозро субъектҳои хоҷагидорӣ мувофиқи санадҳои 

меъёрии Вазорати молияи Ҷумҳурии Тоҷикистон, Кумитаи андози назди 

Ҳукумати Ҷумҳурии Тоҷикистон ва дар ҳолатҳои зарурӣ – Бонки миллии 

Тоҷикистон ва дигар мақомоти салоҳиятдор тибқи қонунгузории 

Ҷумҳурии Тоҷикистон мебаранд. 

Баҳисобгирии андоз ба иттилооти баҳисобгирии молиявӣ такя 

мекунад. Дар ин маврид корхонаҳо ба хотири ҳисобкунии манбаи андоз ва 

пур кардани эъломияҳои андоз феҳристҳои баҳисобгирии андоз ва 

ҳисоботи андозро истифода мебаранд, ки шакл ва тартиби пуркунии 

онҳоро Кумитаи андози назди Ҳукумати Ҷумҳурии Тоҷикистон муқаррар 

мекунад. 

Бо ба инобат гирифтани хусусиятҳои таркиб ва баҳисобгирии 

хароҷот дар соҳаҳои алоҳидаи иқтисодиёт аз ҷониби вазоратҳо (идораҳо) 

ва иттиҳодияҳои хоҷагидорӣ (корпоратсияҳо, консернҳо, ассотсиатсияҳо)-и 

дахлдори Ҷумҳурии Тоҷикистон дар мувофиқа бо Вазорати молияи 

Ҷумҳурии Тоҷикистон ва Вазорати рушди иқтисод ва савдои Ҷумҳурии 

Тоҷикистон барои субъектҳои хоҷагидории соҳаҳои дахлдор дастурамалҳо 

(нишондодҳои методӣ)-и соҳавӣ оид ба баҳисобгирии хароҷоти истеҳсол ва 

фурӯши маҳсулот (корҳо, хизматрасониҳо) ва ҳисобкунии арзиши аслии 

маҳсулот (корҳо, хизматрасониҳо) таҳия ва тасдиқ карда мешаванд. 

Дастурамалҳои соҳавии бо тартиби зикргардида аз ҷониби вазоратҳо 

ва идораҳои пешбари соҳаҳои дахлдори иқтисодиёт таҳия ва тасдиқшуда 

барои ҳамаи субъектҳои хоҷагидории соҳаҳои дахлдор новобаста аз 

таъиноти идоравии онҳо ҳатмӣ мебошанд. Дар асоси онҳо субъектҳои 

хоҷагидорӣ дар баҳисобгирии муҳосибии худ баҳисобгирии хароҷотро бо 

ҷузъҳои иқтисодӣ ва бо моддаҳои хароҷот роҳандозӣ мекунанд, 

низомномаҳо, дастурамалҳо ва дигар ҳуҷҷатҳои ташкилӣ-амрдиҳандаи 

дохилии барои ташкили муносиби баҳисобгирии хароҷоти истеҳсол ва 

ҳисоб кардани арзиши аслӣ заруриро таҳия мекунанд. Қоидаҳои 

мушаххаси ҳисобкунии арзиши аслии воқеиро ҳар як корхона дар сиёсати 

баҳисобгирии худ зикр менамояд. 

Ҳамин тариқ, ҳамгироии намудҳои баҳисобгирии муҳосибӣ (молиявӣ, 

идоракунӣ ва баҳисобгирии андоз) асосан тавассути идоракунии хароҷот 

бо роҳи таъсир расонидан ба хароҷот, даромадҳо ва фоидаи субъекти 

хоҷагидорӣ имконпазир аст. Ғайр аз ин, маълумоти баҳисобгирии 

муҳосибии молиявӣ ва баҳисобгирии муҳосибии идоракунӣ оид ба хароҷот 

ва даромадҳо умуман барои корхона бояд якхела бошанд ва қарорҳои 

идоракунӣ бо назардошти паёмадҳои баҳисобгирии андоз қабул карда 

шаванд. 

Дар натиҷа, асоси ҳамгироии намудҳои баҳисобгирии молиявӣ, 

баҳисобгирии идоракунӣ ва баҳисобгирии андоз мутобиқати ҷараёни 

иттилооти низоми умумии баҳисобгирии муҳосибӣ дар корхона мебошад. 

Бояд қайд кард, ки мо ҳамгироии намудҳои баҳисобгирии муҳосибиро дар 

ҷанбаи иттилоотӣ баррасӣ карда истодаем, ки ин ба ҳеҷ ваҷҳ маънои онро 

надорад, ки кадоме аз онҳо дар натиҷаи ҳамгироӣ методология ва 

предмети худро гум мекунад. Ин, ба назари мо, имкон медиҳад, ки яке аз 

ҳадафҳои асосии ҳар як намуди баҳисобгирии муҳосибӣ – таъмини ҳамаи 

истифодабарандагони манфиатдор бо иттилооти дахлдор, ки барои 

коркард ва тафсири минбаъда ҳангоми амалӣ кардани манфиатҳои худ аз 

фаъолияти корхона басанда аст, амалӣ карда шавад. 

Таъминоти иттилоотӣ ҳамчун яке аз вазифаҳои асосии идоракунӣ 

омили муайянкунандаи ҳамгироии намудҳои алоҳидаи баҳисобгирии 

муҳосибӣ мебошад. Низоми ҳамгирои баҳисобгирии муҳосибӣ дар корхона 

бояд идоракунии истеҳсолотро дар дохили корхона ва 

истифодабарандагони беруниро бо иттилооти зарурӣ таъмин кунад. Дар 

ин маврид, маълумоте, ки бевосита ба баҳисобгирии муҳосибӣ мансуб 

нестанд, вале ба доираи баҳисобгирии муҳосибӣ ҷалб гардидаанд, 

тавассути замимаҳо ба ҳисоботи молиявӣ ба истифодабарандагон 

пешниҳод мешаванд. Маълумоти мазкур ҳудудҳои ҷамъоварӣ, коркард ва 

истифодаи иттилоотро барои қабули қарорҳои идоракунӣ густариш 

медиҳад. 

Ҳамин тариқ, таҳқиқи мушкилоти назариявии баҳисобгирии 

муҳосибии молиявӣ, баҳисобгирии идоракунӣ ва баҳисобгирии андоз 

татбиқи равиши бонизомро, ки таъминоти ягонаи ташкилӣ, иттилоотӣ ва 

методологии ҳамаи ин намудҳои баҳисобгирии муҳосибиро дар назар 

дорад, талаб мекунад. Ҳамгироии намудҳои баҳисобгирии муҳосибӣ имкон 

медиҳад, ки вазифаҳои танзимкунӣ ва назоратиро, ки низоми 

баҳисобгирии муҳосибӣ иҷро мекунад, васеъ гардонад ва робитаи 

заруриро дар байни хадамоти истеҳсолӣ, технологӣ ва иқтисодии корхона 

таъмин кунад. 

2.3. Рушди методологияи ташаккули ҳисоботи молиявӣ дар шароити СБҲМ 

Тартиб додани ҳисоботи молиявӣ ҳадафи ниҳоии низоми 

баҳисобгирии муҳосибии субъектҳои хоҷагидорӣ мебошад. Худи ҳисоботи 

молиявӣ мафҳуми муҳимтарини баҳисобгирии муҳосибӣ буда, ба номгӯйи 

унсурҳои методи баҳисобгирии муҳосибӣ дохил мешавад. Дар ҳисоботи 

молиявӣ маълумот оид ба вазъи молиявии субъекти хоҷагидорӣ дар санаи 

муайян, натиҷаҳои молиявӣ ва тағйирёбии вазъи молиявии он дар давраи 

ҳисоботӣ ба истифодабарандагон, пеш аз ҳама ба муассисон ва мақомоти 

давлатии омор (Агентии омори назди Президенти Ҷумҳурии Тоҷикистон) 

пешниҳод карда мешавад. 

Ноил гардидан ба ҳадафи ниҳоии низоми баҳисобгирии муҳосибӣ, ки 

дар пешниҳод кардани иттилооти пурра ва саҳеҳ дар бораи фаъолияти 

корхона ба истифодабарандагони манфиатдор ифода меёбад, аз иҷрои 

принсипҳои ташаккули нишондиҳандаҳои фаъолияти субъекти хоҷагидорӣ 

ва арзёбии воқеъбинона ва боэътимоди ин нишондиҳандаҳо вобаста 

мебошад. Дар баробари ин бояд қайд кард, ки ҳадафи муқарраршудаи 

омодасозӣ ва пешниҳоди ҳисоботи молиявӣ бе корбурди шаклҳои 

мукаммали ҳисоботи молиявӣ, ки барои пешниҳод кардани иттилооти 

пурра ва ба ҳамаи истифодабарандагон фаҳмо мувофиқ мебошанд, ба даст 

намеояд. Дар робита бо ин, мо дар таҳқиқоти худ масъалаҳои 

методологияи ташаккули нишондиҳандаҳои ҳисоботи молиявӣ ва дараҷаи 

мутобиқати муҳтавои шаклҳои ҳисоботи молиявии дар асоси СБҲМ 

тартибдодашударо баррасӣ мекунем. 

Омӯзиши муҳтавои стандартҳои байналмилалӣ нишон медиҳад, ки 

дар СБҲМ пеш аз ҳама ба муҳтавои шаклҳои ҳисоботи молиявӣ ва 

нишондиҳандаҳои дар онҳо овардашаванда диққат дода мешавад. Ҳамин 

аст, ки равишҳои умумӣ ба ташаккули нишондиҳандаҳои тавсифдиҳандаи 

вазъи молиявӣ, натиҷаҳои молиявӣ ва тағйирёбии вазъи молиявии 

субъекти хоҷагидорӣ дар СБҲМ IAS 1 «Пешниҳоди ҳисоботи молиявӣ» 

(Presentation of Financial Statements) зикр гардидаанд. 

СБҲМ IAS 1 «Пешниҳоди ҳисоботи молиявӣ» асосҳои пешниҳоди 

ҳисоботи молиявии таъйиноти умумро ба хотири таъмини қиёспазирии 

ҳисоботи молиявии субъекти хоҷагидорӣ бо ҳисоботи молиявии он барои 

давраҳои пешин, инчунин бо ҳамин гуна ҳисоботи субъектҳои хоҷагидории 

дигар муқаррар мекунад. Дар он талаботи умумӣ оид ба пешниҳод кардани 

ҳисоботи молиявӣ, нишондод оид ба сохтор ва талаботи ҳадди ақал ба 

муҳтавои он зикр карда мешаванд. 

Ҳисоботи молиявии таъйиноти умум, ки дар стандарт ҳамчун 

«ҳисоботи молиявӣ» номбар шудааст, ҳисоботи молиявие мебошад, ки 

барои қонеъ кардани эҳтиёҷоти истифодабарандагоне, ки аз корхона 

омодасозии ҳисоботҳои ҷавобгӯ ба талаботи мушаххаси иттилоотии худро 

талаб карда наметавонанд, таъйин гардидааст. Ҳамин тавр мутобиқи 

стандарт, ҳисоботи молиявӣ инъикоси сохтории вазъи молиявӣ ва 

натиҷаҳои молиявии субъекти хоҷагидориро ифода мекунад. Ҳадафи он 

пешниҳод кардани иттилоот дар бораи вазъи молиявӣ, натиҷаҳои молиявӣ 

ва ҷараёнҳои пулии субъекти хоҷагидорӣ, ки ба доираи васеи 

истифодабарандагон ҳангоми қабули қарорҳои иқтисодӣ муфид аст, 

мебошад. Ҳисоботи молиявӣ ҳамчунин натиҷаҳои идоракунии сарватҳои аз 

ҷониби соҳибмулкон ба роҳбарият боваркардашударо нишон медиҳад. 

Барои ноил шудан ба ҳадафи асосии худ, ҳисоботи молиявӣ иттилоотро 

дар бораи дороиҳо, уҳдадориҳо, сармояи худӣ, даромадҳо ва хароҷот (аз 

ҷумла, фоида ва зарарҳо)-и субъекти хоҷагидорӣ, саҳмҳои аз соҳибмулкон 

гирифташуда, маблағҳои ба соҳибмулкон тақсимшуда ва ҷараёнҳои пулии 

он дар бар мегирад. Ин иттилоот якҷоя бо иттилооти иловагии дар 

тавзеҳот ба ҳисоботи молиявӣ овардашуда ба истифодабарандагон имкон 

медиҳад, ки ҷараёнҳои пулии ояндаи субъекти хоҷагидорӣ, аз ҷумла 

муҳлатҳо ва муайянии пайдо шудани онҳоро пешбинӣ кунанд. 

Азбаски вазъи молиявии субъекти хоҷагидорӣ бо дороиҳо, 

уҳдадориҳо ва сармоя, натиҷаҳои молиявии он – бо даромадҳо ва хароҷот 

тавсиф дода мешаванд, ҳисоботи молиявии он бояд барои 

истифодабарандагон иттилоотро дар бораи дороиҳо, уҳдадориҳо, сармоя, 

даромад ва хароҷот таъмин кунад. Баҳисобгирии муҳосибии даромадҳо ва 

хароҷот иттилоотро дар бораи натиҷаҳои молиявӣ – фоида ё зарар таъмин 

мекунад. Вобаста ба талаботи зикргардида, дастаи пурраи ҳисоботи 

молиявӣ, мувофиқи нишондоди СБҲМ IAS 1 «Пешниҳоди ҳисоботи 

молиявӣ» чунин шаклҳои асосии ҳисоботро дар бар мегирад (расми 2.3.1): 

ҳисобот дар бораи вазъи молиявӣ дар охири давра, ҳисобот дар бораи 

фоида ё зарар ва дигар даромади умумӣ барои давра, ҳисобот дар бораи 

тағйирёбии сармоя дар давра, ҳисобот дар бораи гардиши пул дар давра, 

тавзеҳот, ки маълумоти муҳими сиёсати баҳисобгирӣ ва дигар маълумоти 

тавзеҳотиро дар бар мегиранд, маълумоти муқоисавӣ нисбат ба давраи 

гузашта. Дар баробари ин, стандарт таъқид мекунад, ки чунин номгузории 

шаклҳои ҳисобот қатъӣ набуда, корхона метавонад номҳои дигари 

ҳисоботҳои мазкурро истифода барад. Масалан, ба ҷойи «ҳисобот оид ба 

фоида ё зарар ва дигар даромади умумӣ» метавонад тарзи номгузории 

«ҳисобот оид ба фоида ё зарар»-ро истифода барад. Дар мавриди 

номгузории шаклҳои ҳисоботи молиявӣ муҳим он аст, ки номҳои 

гузошташуда ба истифодабарандагон фаҳмо бошанд ва моҳияти иқтисодии 

нишондиҳандаҳои молиявии тавсифшавандаро дуруст инъикос кунанд. 

 

Расми 2.3.1. – Дастаи ҳисоботи молиявӣ тибқи СБҲМ 
Сарчашма: Таҳияи муаллиф дар асоси [308] 

Корхона ҳисоботи ягонаро оид ба фоида ё зарар ва дигар даромади 

умумӣ пешниҳод мекунад, ки дар он фоида ё зарар ва дигар даромади 

1  Ҳисобот дар бораи вазъи молиявӣ дар охири давра 

2 Ҳисобот дар бораи фоида ё зарар ва дигар даромади умумӣ барои давра 

3  Ҳисобот дар бораи тағйирёбии сармоя дар давра 

4 Ҳисобот дар бораи гардиши пул дар давра 

5 Тавзеҳот (маълумоти муҳими сиёсати баҳисобгирӣ ва дигар маълумоти 

тавзеҳотӣ) 

6  Маълумоти муқоисавӣ нисбат ба давраи гузашта 

умумӣ дар ду бахши алоҳида нишон дода мешаванд. Дар ин маврид, ин ду 

бахш бояд якҷоя оварда шаванд – дар аввал бахши фоида ё зарар, сипас – 

бахши дигар даромади умумӣ. Ҳамчунин корхона метавонад бахшҳои 

фоида ё зарар ва дигар даромади умумиро ҳамчун ҳисоботҳои алоҳида 

пешниҳод кунад. 

Маълумот дар бораи шаклҳои ҳисоботи молиявии дар асоси СБҲМ 

омодашуда, сохтор ва муҳтавои онҳо дар ҷадвали 2.3.1 оварда шудааст. 

Ҷадвали 2.3.1. – Шаклҳо, сохтор ва муҳтавои ҳисоботи молиявии дар асоси 

СБҲМ омодашуда 

Шакли ҳисоботи 

молиявӣ 
Сохтор ва муҳтавои ҳисоботи молиявӣ 

1 2 

1. Ҳисобот дар 
бораи вазъи 

молиявӣ дар 
охири давра 

Ҳисобот ҳадди ақал бояд маълумот дар бораи чунин унсурҳоро 

дар бар гирад: воситаҳои асосӣ; моликияти сармоягузорӣ; 

дороиҳои ғайримоддӣ; дороиҳои молиявӣ (ба истиснои 

сармоягузориҳои бо усули иштироки саҳмӣ 

баҳисобгирифташаванда, қарздории дебитории тиҷоратӣ ва 

дигар қарздории дебиторӣ, пул ва муодилҳои пул); 

сармоягузориҳои бо усули иштироки саҳмӣ 

баҳисобгирифташаванда; дороиҳои биологӣ дар доираи СБҲМ 

IAS 41 «Кишоварзӣ»; ашё; қарздории дебитории тиҷоратӣ ва 

дигар қарздории дебиторӣ; пул ва муодилҳои пул; маблағи 

умумии дороиҳои барои фурӯш нигоҳдошташаванда ва 

дороиҳои ба гурӯҳи хориҷшаванда дохилшуда, ки мутобиқи 

СБҲМ IRFS 5 «Дороиҳои ғайригардони барои фурӯш 

нигоҳдошташаванда ва фаъолияти қатъшуда» ҳамчун барои 

фурӯш таъиншуда тасниф мешаванд; қарздории кредитории 

тиҷоратӣ ва дигар қарздории кредиторӣ; захираҳо 

(уҳдадориҳои ҳисобшаванда); уҳдадориҳои молиявӣ (ба 

истиснои қарздории кредиторӣ ва захираҳо); сандуқи 

қарордодҳо дар доираи СБҲМ IRFS 17 «Қарордодҳои суғурта», 

ки уҳдадорӣ мебошанд ва тибқи банди 78 стандарти мазкур 

тақсим карда шудаанд; уҳдадориҳо ва дороиҳо вобаста ба андоз 

аз даромади шахсони ҳуқуқӣ (андоз аз фоида), ки дар СБҲМ 

IAS 12 «Андозҳо аз фоида» муайян шудаанд; уҳдадориҳои 

андозии мавқуфгузошташуда ва дороиҳои андозии 

мавқуфгузошташуда, ки дар СБҲМ IAS 12 «Андозҳо аз фоида» 

муайян шудаанд; уҳдадориҳои ба гурӯҳи хориҷшаванда 

дохилшуда, ки тибқи СБҲМ IRFS 5 «Дороиҳои ғайригардони 

барои фурӯш нигоҳдошташаванда ва фаъолияти қатъшуда» 

ҳамчун   барои фурӯш   таъиншуда   тасниф  шудаанд; ҳиссаҳои 

назоратнашавандаи иштирок, ки дар доираи сармоя пешниҳод 

мешаванд; сармояи бароварашуда ва захираҳое, ки ба соҳибони 
корхонаи асосӣ тааллуқ доранд. 

Идомаи ҷадвали 2.3.1.  

2. Ҳисобот дар 
бораи фоида ё 
зарар ва дигар 

даромади умумӣ 
барои давра 
 
 
 
 
 
 
 
 
 
 
 
 
 
 
 

Дар ҳисоботи мазкур ба ғайр аз бахшҳои фоида ё зарар ва 

дигар даромади умумӣ бояд чунин нишондиҳандаҳо пешниҳод 

шаванд: (а) фоида ё зарар; (б) ҷамъи дигар даромади умумӣ; (в) 

даромади умумӣ дар давра ҳамчун ҷамъи бузургии фоида ё 

зарар ва дигар даромади умумӣ. Ба ғайр аз бахшҳои фоида ё 

зарар ва дигар даромади умумӣ, корхона ҳамчунин бояд 

моддаҳоеро, ки тақсимоти фоида ё зарар ва дигар даромади 

умумиро нишон медиҳанд, пешниҳод кунад: (а) фоида ё зарари 

давра, ки ба ҳиссаи назоратнашавандаи иштирок ва 

соҳибмулкони корхонаи асосӣ тааллуқ доранд; (б) даромади 

умумии давра, ки ба ҳиссаи назоратнашавандаи иштирок ва 

соҳибмулкони корхонаи асосӣ тааллуқ доранд. 

Дар бахши фоида ё зарар ё ҳисоботи алоҳида дар бораи фоида ё 

зарар чунин иттилоот пешниҳод мешавад: (а) маблағи фурӯш 
(даромад), дар ин маврид даромади фоизии бо усули меъёри 

фоизи босамара ҳисобшуда алоҳида нишон дода мешавад; (б) 

хароҷоти маблағгузорӣ (молиявӣ); (в) ҳиссаи корхона дар 

фоида ё зарари шарикон (корхонаҳои ҳамбаста) ва корхонаҳои 

муштарак, ки бо истифодаи усули иштироки саҳмӣ ба ҳисоб 

гирифта мешаванд; хароҷоти андоз аз даромади шахсони 

ҳуқуқӣ (андоз аз фоида); маблағи ягонаи бузургии ҷамъбастии 

намудҳои қатъшудаи фаъолият. 
Дар бахши дигар даромади умумӣ бояд моддаҳои ҳисобот вобаста 

ба маблағҳои дигар даромади умумии давра, ки  аз рӯйи хосияти 

худ тасниф шудаанд (аз ҷумла ҳисса дар дигар даромади умумии 

шарикон ва корхонаҳои муштарак, ки бо истифодаи усули 

иштироки саҳмӣ ба ҳисоб гирифта шудаанд) ва тавре гурӯҳбандӣ 

шудаанд, ҷудо кардани моддаҳое, ки мутобиқи дигар стандартҳо – 
(а) минбаъд ба таркиби фоида ё зарар аз нав гузаронида нашаванд 

ва (б) минбаъд бо иҷрои шартҳои муайян ба таркиби фоида ё 
зарар гузаронида шаванд, имконпазир бошад. 

Корхона бояд ҳамаи моддаҳои даромад ва хароҷоти давраро дар 

таркиби фоида ё зарар эътироф кунад, ба истиснои ҳолатҳое, ки 

ягон стандарт муқаррароти дигарро талаб мекунад ё иҷозат 

медиҳад. 

3. Ҳисобот дар 
бораи 

тағйирёбии 
сармоя дар давра 

Ҳисобот дар бораи тағйирёбии сармоя дар давра чунин 

иттилоотро дар бар мегирад: (а) ҷамъи даромади умумии давра, 

бо алоҳида пешниҳод кардани маблағҳои ҷамъбастӣ, ки ба 

соҳибмулкони корхонаи асосӣ ва ба ҳиссаҳои назоратнашавандаи 

иштирок тааллуқ доранд; (б) барои ҳар як унсури сармояи худӣ – 

паёмадҳои корбурди ретроспективӣ ё ислоҳдарории 

ретроспективӣ, ки мутобиқи СБҲМ IAS 8 «Сиёсати баҳисобгирӣ, 

тағйирот дар арзёбиҳои муҳосибӣ ва хатоҳо» эътироф шудаанд; (в) 

барои ҳар як унсури сармояи худӣ – муқоисаи арзиши тавозунӣ 

дар аввали давра ва санаи анҷоми он, бо ифшои алоҳидаи 

тағйирот дар натиҷаи фоида ё зарар, дигар даромади умумӣ ва 

амалиёт бо соҳибмулкон, бо пешниҳоди алоҳидаи саҳмҳои 

соҳибмулкон ва тақсимот ба соҳибмулкон, тағйирот дар ҳиссаҳои 

иштирок дар корхонаҳои фаръӣ, ки ба талафи назорат намеоранд. 

Идомаи ҷадвали 2.3.1. 

4. Ҳисобот дар 
бораи гардиши 
пул дар давра 

Иттилоот дар бораи гардиши пул (ҷараёнҳои пулӣ) ба 

истифодабарандагони ҳисоботи молиявӣ барои арзёбии 

қобилияти корхона барои тавлиди маблағҳои пулӣ ва муодилҳои 

пул, инчунин эҳтиёҷи он барои истифодаи ин ҷараёнҳои пулӣ 

замина фароҳам меорад. СБҲМ IAS 7 «Ҳисобот дар бораи 

гардиши пул» талаботро нисбат ба пешниҳод ва ифшои иттилоот 

дар бораи ҷараёнҳои пулӣ муқаррар мекунад. 

5. Тавзеҳот, ки 
маълумоти 

муҳими сиёсати 

баҳисобгирӣ ва 
дигар маълумоти 
тафсириро дар 
бар мегиранд 

Тавзеҳот бояд иттилоотро дар бораи заминаҳои омодасозии 

ҳисоботи молиявӣ ва муқаррароти мушаххаси сиёсати 

баҳисобгирӣ пешниҳод кунанд; иттилоотро, ки СБҲМ талаб 

мекунад ва дар ягон ҳисоботи молиявии дигар пешниҳод 

нашудааст, ифшо кунад; иттилоотро, ки дар ягон ҳисоботи 

молиявии дигар оварда нашудааст, вале барои дарки ҳар кадоме 

аз онҳо маврид дорад, таъмин кунад.Дар шарҳи мухтасари 

муқаррароти асосии сиёсати баҳисобгирӣ ин маълумот ифшо 

карда мешавад: (а) пояҳои арзёбӣ, ки ҳангоми омодасозии ҳисобот 

истифода шудаанд (мешаванд); (б) дигар муқаррароти сиёсати 

баҳисобгирии муҳосибии истифодашаванда, ки барои дарки 

ҳисоботи молиявӣ маврид доранд. 

6. Маълумоти 

муқоисавӣ 
нисбат ба давраи 
гузашта 

Барои муқоиса ва арзёбӣ намудани нишондиҳандаҳои вазъи 

молиявӣ, натиҷаҳои молиявӣ ва тағйирёбии вазъи молиявии 

корхона дар баробари ҳисоботи молиявии соли ҳисоботӣ ҳамин 

гуна иттилоот (ҳисоботи молиявӣ) барои давраи ҳисоботии 
гузашта оварда мешавад. 

Сарчашма: Таҳияи муаллиф дар асоси [308] 

Дар низоми миллии баҳисобгирии муҳосибӣ дар Ҷумҳурии 

Тоҷикистон тартиб, муҳтаво ва асосҳои методии ташаккули ҳисоботи 

молиявии корхонаҳо (ба истиснои муассисаҳои қарзӣ ва буҷетӣ) бо НБМ 

5/2001 «Ҳисоботи муҳосибӣ» муқаррар карда мешавад [207]. Пеш аз ҳама 

бояд қайд кард, ки дар амалияи байналмилалӣ ва ҳам миллии 

баҳисобгирии муҳосибӣ ҳоло мафҳуми «ҳисоботи молиявӣ» қабул шудааст, 

вале дар ном ва муҳтавои санади мазкур, ки ҳамчун стандарти миллии 

баҳисобгирии муҳосибӣ эътироф мешавад ҳанӯз ибораи «ҳисоботи 

муҳосибӣ» боқӣ мондааст. Ҳамчунин бояд қайд кард, ки низомномаҳои 

баҳисобгирии муҳосибӣ (НБМ), ки дар робита бо раванди ислоҳоти 

низоми баҳисобгирии муҳосибӣ дар мамлакат таҳия ва барои истифода аз 

ҷониби мақоми ваколатдор – Вазорати молияи Ҷумҳурии Тоҷикистон 

тасдиқ шудаанд (дар давоми солҳои 1999-2003), бо муҳтавои худ ба 

навигариҳо ва ҷиҳатҳои дар солҳои охир таҷдиди назаршудаи муқаррароти 

СБҲМ мувофиқат намекунанд, гарчанде, тавре Б.Ҳ. Каримов қайд 

кардааст, «мувофиқи тарҳрезӣ ва ибрози назари таҳиягарони НБМ, онҳо 

бо принсипҳои СБҲМ мувофиқ дониста мешаванд» [89, с. 25]. 

Мувофиқи нишондоди банди 5 НБМ 5/2001 «Ҳисоботи муҳосибӣ» 

ҳисоботи молиявӣ (ҳисоботи муҳосибӣ) аз тавозуни муҳосибӣ, ҳисобот оид 

ба фоида ва зарарҳо, замимаҳо ба онҳо, навиштаҷоти тавзеҳотӣ (замима ба 

тавозуни муҳосибӣ ва ҳисобот оид ба фоида ва зарарҳо), инчунин хулосаи 

аудитории тасдиқкунандаи саҳеҳии ҳисоботи муҳосибии корхона (агар 

корхона тибқи санадҳои меъёрии Вазорати молияи Ҷумҳурии Тоҷиткистон 

бояд аз аудити ҳатмӣ гузарад) иборат мебошад. 

Омӯзиш ва таҳлили муҳтавои НБМ 5/2001 «Ҳисоботи муҳосибӣ», 

инчунин дигар низомномаҳои баҳисобгирии муҳосибӣ, ки дар давраи 

солҳои 1999-2003 аз ҷониби Вазорати молияи Ҷумҳурии Тоҷикистон таҳия 

ва тасдиқ шудаанд, ба мисли: НБМ 6/2001 «Даромадҳои корхонаҳо», НБМ 

7/2001 «Хароҷоти корхонаҳо», НБМ 3/2002 «Баҳисобгирии захираҳои 

моддӣ-истеҳсолӣ», НБМ 4/2002 «Баҳисобгирии воситаҳои асосӣ», НБМ 

8/2002 «Шартномаи паймонкорӣ», «НБМ дар бораи баҳисобгирии 

муҳосибии сармоягузориҳои дарозмуҳлат», «Низомнома оид ба пешбурди 

баҳисобгирии муҳосибӣ ва тартибдиҳии ҳисоботи молиявӣ дар Ҷумҳурии 

Тоҷикистон» ва дигарҳо нишон медиҳад, ки раванди таҳияи онҳо то 

замони қабули Қарори Ҳукумати Ҷумҳурии Тоҷикистон аз 4 ноябри соли 

2002, № 428 «Оиди стандартҳои байналмилалии ҳисоботи молиявӣ», яъне 

оғози ислоҳоти низоми миллии баҳисобгирии муҳосибӣ ва гузариш ба 

СБҲМ анҷом ёфта буд. Бинобар ин, санадҳои меъёрии мазкур ба талаботи 

СБҲМ ҷавобгӯ нестанд. Ҳамчунин қайд кардан лозим аст, ки муҳтавои ин 

санадҳо бо қонунгузории Ҷумҳурии Тоҷикистон, аз ҷумла Қонуни 

Ҷумҳурии Тоҷикистон «Дар бораи баҳисобгирии муҳосибӣ ва ҳисоботи 

молиявӣ» (соли 2011 қабул шудааст), Кодекси андози Ҷумҳурии 

Тоҷикистон (соли 2021 қабул шудааст) ва дигарҳо низ на ҳамеша 

мувофиқат мекунад. Бинобар ин, ба андешаи мо ҳамаи НБМ-ҳо, ки ҳоло 

ҳам бекор карда нашудаанд, дар шароити корбурди СБҲМ дар низоми 

баҳисобгирии муҳосибии субъектҳои хоҷагидории мамлакат корношоям 

мебошанд ва мо минбаъд дар таҳқиқоти худ ба онҳо ишорат нахоҳем кард 

(ба истиснои ҳолатҳои муқоисавӣ). 

Ҷумҳурии Тоҷикистон аз се тарзи асосии истифодаи СБҲМ дар 

низомҳои миллии баҳисобгирии муҳосибӣ  – 1) Стандартҳои миллӣ дар 

асоси СБҲМ таҳия шудаанд; 2) СБҲМ ҳамчун стандартҳои миллӣ эътироф 

шудаанд; 3) СБҲМ бевосита дар корхонаҳои шаклҳои муайян истифода 

мешаванд, – тарзи аввалиро қабул ва роҳандозӣ намудааст, ки мувофиқи 

он стандартҳои миллӣ дар асоси СБҲМ таҳия карда мешаванд. Ин хулосаи 

худро мо дар асоси маълумоти Шурои ҳамоҳангсозии назди Кумитаи 

иҷроияи ИДМ оид ба баҳисобгирии муҳосибӣ таҳия карда будем. Вале 

тавре таҳлили муҳтавои НБМ-ҳои таҳия ва тасдиқшуда нишон дод ва инро 

мо пештар қайд кардем, дар асл онҳо на ба талаботи СБҲМ, на ба шароити 

муосири фаъолияти субъектҳои иқтисодӣ, на ба қонунгузорӣ ва дигар 

санадҳои меъёрии танзимкунандаи фаъолияти молиявию иқтисодӣ ва 

пешбурди баҳисобгирии муҳосибӣ дар мамлакат мувофиқат мекунанд. 

Вобаста ба ҳолати мазкур, инчунин бо назардошти он ки соли 2006 байни 

Ҳукумати Ҷумҳурии Тоҷикистон ва Шурои парасторони Кумита (ҳоло 

Шуро)-и СБҲМ шартномаи махсус дар бораи даст кашидан аз ҳуқуқи 

муаллифӣ дар доираи маҳдуд баста шудааст, ки дар асоси он субъектҳои 

хоҷагидории дар Ҷумҳурии Тоҷикистон фаъолияткунанда бевосита 

метавонанд аз тарҷумаи расмии дастаи СБҲМ ба забони русӣ истифода 

баранд, зикр намудан лозим аст, ки дар низоми миллии баҳисобгирии 

муҳосибӣ шакли дуюми истифодаи СБҲМ – ҳамчун стандартҳои миллӣ 

эътироф кардани СБҲМ, нисбатан муносиб мебошад. Ин ҷо ҳамчунин бояд 

қайд кард, ки дар доираи чорабиниҳои ислоҳоти низоми миллии 

баҳисобгирии муҳосибӣ ва гузариш ба СБҲМ танҳо дар соли 2008 аз 

ҷониби Вазорати молияи Ҷумҳурии Тоҷикистон, Комиссияи ҳукуматӣ оид 

ба татбиқи СБҲМ ва Шурои методологӣ оид ба баҳисобгирии муҳосибӣ ва 

аудит бо дастгирии мутахассисон, олимон ва муҳосибон 36 адад тавсияҳои 

методӣ барои истифодаи СБҲМ дар бахши хусусии иқтисодиёти миллӣ 

таҳия ва тасдиқ гардидаанд. Муҳтавои тавсияҳои методии мазкур низ 

ишорат ба он мекунад, ки дар Ҷумҳурии Тоҷикистон стандартҳои 

байналмилалӣ метавонанд бевосита дар шакли тарҷума ба забони давлатӣ 

аз ҷониби субъектҳои хоҷагидорӣ ба кор бурда шаванд. 

Дар робита ба гуфтаҳои боло бояд қайд кард, ки Вазорати молияи 

Ҷумҳурии Тоҷикистон соли 2009 дастаи СБҲМ-ро ба забони тоҷикӣ 

тарҷума карда, якҷоя бо «Тавсияҳои методӣ оид ба истифодаи СБҲМ» 

онро дар сомонаи худ ҷойгир кард. Акнун кормандони муҳосиботи 

корхонаҳои бахши тиҷоратӣ ва ҳам тамоми истифодабарандагони 

ҳисоботи молиявӣ имкон доштанд, ки аз маводи методии мазкур истифода 

баранд. Вале омӯзиши муҳтавои дастаи СБҲМ ба забони тоҷикӣ ва дигар 

маводи методии омоданамудаи Вазорати молияи Ҷумҳурии Тоҷикистон 

нишон дод, ки сифати баён ва тарҷумаи онҳо хуб нест, нофаҳмиҳо дар 

матни маводи мазкур зиёд аст. Зиёда аз ин, стандартҳои тарҷумашуда 

аллакай дар замони омода шудан мавриди худро гум карда буданд, зеро аз 

ҷониби Шурои СБҲМ тариқаҳои нави якчанд стандартҳо ба нашр расида 

буданд, баъзе стандартҳои бо ифодаи IAS истифодашаванда бекор карда 

шуда буданд, инчунин якчанд стандартҳои нав қабул шудаанд. Ҳамаи ин 

навигариҳо ҳангоми ба забони тоҷикӣ тарҷума кардани дастаи СБҲМ ба 

инобат гирифта нашуда буданд. Дар тарҷумаи дастаи СБҲМ дар бораи 

стандартҳои нав, аз ҷумла IFRS 10 «Ҳисоботи молиявии муттаҳидшуда» 

(Consolidated Financial Statements),  IFRS 11 «Фаъолияти муштарак» (Joint 

Arrangements), IFRS 12 «Ифшои иттилоот дар бораи иштирок дар 

корхонаҳои дигар» (Disclosure of Interests in Other Entities), IFRS 13 

«Баҳодиҳии арзиши одилона» (Fair Value Measurement), IFRS 14 «Ҳисобҳои 

танзимкунандаи мафқуфгузории пардохт» (Regulatory Deferral Accounts), 

IFRS 15 «Маблағи фурӯш аз иҷрои шартномаҳо бо харидорон» (Revenue 

from Contracts with Customers), IFRS 16 «Иҷора» (Leases), IFRS 17 

«Шартномаҳои суғурта» (Insurance Contracts), умуман ягон маълумот 

мавҷуд нест. 

Тавре мусаллам аст, соли 2008 дар ҷаҳон буҳрони молиявӣ сар зад, ки 

ба корбурди СБҲМ таъсири назараси худро расонид. Дар паёмади буҳрони 

молиявии ҷаҳонӣ Шурои СБҲМ водор гардид, ки муҳтавои аксари 

стандартҳо, аз ҷумла стандартҳои бо баҳисобгирии олоти молиявӣ 

алоқамандро бозбинӣ намуда, вобаста ба шароити баъди буҳронӣ ба онҳо 

тағйирот ворид кунад ва ин корро анҷом ҳам дод. Вале ҳангоми тарҷумаи 

стандартҳо аз ҷониби гурӯҳи тарҷумонҳои дастаи СБҲМ тариқаҳои 

стандартҳои ба замони пеш аз буҳрони молиявӣ истифода шудаанд. 

Вобаста ба ин, пас аз рӯнамоии худ дар санаи 2 июли соли 2009, дастаи 

тарҷумашудаи СБҲМ аллакай мавриди истифода қарор гирифта 

наметавонистанд. Бинобар ин, аъзои Шурои методологӣ оид ба 

баҳисобгирии муҳосибӣ ва аудит, ки мувофиқи маълумот ҳоло ҳам дар 

назди Вазорати молияи Ҷумҳурии Тоҷикистон бояд амал кунад, инчунин 

олимон, муҳаққиқон ва коршиносони соҳаро зарур аст, ки барои таҳия ва 

ба кормандони муҳосиботи субъектҳои хоҷагидории мамлакат дастрас 

кардани СБҲМ дар шакли қобили истифода корбарӣ намоянд. Онҳо бояд 

ҳангоми таҳия ва коркарди тавсияҳои методӣ, инчунин тарҷумаи СБҲМ ба 

забони тоҷикӣ аз тариқаҳои нави стандартҳо (бо забони англисӣ), ки дар 

сомонаи Шурои СБҲМ мавҷуд мебошанд, истифода баранд, на чун ҳолати 

пешини тарҷума – аз тариқаи ба забони русӣ тарҷумашуда. Зеро 

таҳиягарони тариқаҳои русии СБҲМ «матни асли стандартҳоро, ки бо 

забони англисӣ мебошад, таҳрир намуда,  ба он баъзе тағйироти ба имлои 

забони русӣ ва ҳаёти иқтисодии субъектҳои хоҷагидории Федератсияи 

Русия хосро ворид намудаанд, ки ба қоидаҳои имлои забони тоҷикӣ ва 

шароити хоҷагидории корхонаҳои Ҷумҳурии Тоҷикистон бегона 

мебошанд» [89, с. 28]. 

Акнун пас аз шарҳи вазъи СБҲМ ва маводи методии дар Ҷумҳурии 

Тоҷикистон мавҷудбуда ба баррасии асосҳои методологии ташаккули 

иттилоот дар бораи унсурҳои асосии ҳисоботи молиявӣ дар шароити 

СБҲМ мегузарем. Ба хотири маҳдудияти матн дар таҳқиқоти худ, мо 

асосан ба унсурҳои тавсифдиҳандаи вазъи молиявӣ (ҳисобот дар бораи 

вазъи молиявӣ) ва натиҷаҳои молиявии фаъолияти корхона (ҳисобот дар 

бораи фоида ё зарар ва дигар даромади умумӣ барои давра) диққат 

медиҳем. 

Тавре пештар қайд кардем, ба унсурҳои тавсифдиҳандаи вазъи 

молиявии субъекти хоҷагидорӣ дороиҳо, уҳдадориҳо ва сармояи худӣ ва ба 

унсурҳои тавсифдиҳандаи натиҷаҳои молиявӣ – даромад ва хароҷот (фоида 

ё зарар) мансуб мебошанд. 

Таркиби намунавии дороиҳо дар «Ҳисобот дар бораи вазъи молиявӣ» 

мувофиқи СБҲМ IAS 1 «Пешниҳоди ҳисоботи молиявӣ» ин унсурҳоро дар 

бар мегирад (бо тартиби дар СБҲМ IAS 1 овардашуда номбар карда 

мешаванд): воситаҳои асосӣ, моликияти сармоягузорӣ, дороиҳои 

ғайримоддӣ, дороиҳои молиявӣ (ба истиснои сармоягузориҳои бо усули 

иштироки саҳмӣ баҳисобгирифташаванда, қарздории дебитории тиҷоратӣ 

ва дигар қарздории дебиторӣ, пул ва муодилҳои пул), сармоягузориҳои бо 

усули иштироки саҳмӣ баҳисобгирифташаванда, дороиҳои биологӣ, ашё; 

қарздории дебитории тиҷоратӣ ва дигар қарздории дебиторӣ; пул ва 

муодилҳои пул; дороиҳои барои фурӯш нигоҳдошташаванда ва дороиҳои 

ба гурӯҳи хориҷшаванда дохилшуда (ҷадвали 2.3.2). Вале бояд қайд кард, 

ки дар ҳисобот дар бораи вазъи молиявӣ  унсурҳои дороиҳо вобаста ба 

дараҷаи бозоргириашон нишон дода мешаванд, яъне дар аввал дороиҳои 

дараҷаи бозоргириашон баланд (дороиҳои кӯтоҳмуҳлат ё гардон), сипас – 

дороиҳои дараҷаи бозоргириашон паст (дороиҳои дарозмуҳлат ё 

ғайригардон). 

Ҷадвали 2.3.2. – Таркиби дороиҳои корхона мувофиқи нишондоди СБҲМ 
IAS 1 

Унсурҳои дороиҳо СБҲМ Тавсифи унсурҳои дороиҳо 
1 2 3 

Воситаҳои асосӣ 

IAS 16 

«Воситаҳои 

асосӣ» 

Дороиҳои моддӣ, ки а) барои истифода 

дар раванди истеҳсолот ё таҳвили молҳо 

ва пешниҳоди хизматрасониҳо, ҳангоми 

супоридан ба иҷора ё ҳадафҳои маъмурӣ 
таъин шудаанд; б) барои истифода дар 

муддати беш аз як давра пешбинӣ 
шудаанд  

Моликияти 

сармоягузорӣ 

IAS 40 
«Моликияти 

сармоягузорӣ» 

Амволи ғайриманқул (бино, қисми 

бино), ки соҳибмулк ё иҷорагир ҳангоми 

иҷораи молиявӣ онро барои гирифтани 

иҷорапулӣ, ва (ё) гирифтани нафъ аз 

афзоиши арзиши он нигоҳ медорад, вале 

на барои: а) истифода дар истеҳсолот ё 

таҳвили молҳо ва хизматрасониҳо ё 

ҳадафҳои маъмурӣ; б) фурӯш дар рафти 
фаъолияти муқаррарӣ 

Дороиҳои ғайримоддӣ 

IAS 38 

«Дороиҳои 

ғайримоддӣ» 

Дороии ғайрипулии ҳамтошаванда, ки 

шакли ҷисмонӣ надорад 
 

Дороиҳои молиявӣ (ба 
истиснои 
сармоягузориҳои бо 
усули иштироки саҳмӣ 
баҳисобгирифташаван
да, қарздории 
дебитории тиҷоратӣ 
ва дигар қарздории 
дебиторӣ, пул ва 
муодилҳои пул) 

IAS 32 «Олоти 

молиявӣ: 

пешниҳод» 
 

Дороие, чун: олоти саҳмии корхонаи 

дигар; ҳуқуқи шартномавӣ барои иваз 

кардани дороиҳои молиявӣ ё 

уҳдадориҳои молиявӣ бо дигар корхона 
бо шароити барои корхона муфид; 

шартномае, ки ҳисобикунӣ аз рӯйи он 

бо роҳи таҳвили олоти саҳмии худӣ ба 

ҷо оварда мешавад ё метавонад ба ҷо 
оварда шавад 

Сармоягузориҳои бо 

усули иштироки саҳмӣ 

баҳисобгирифташаван
да 

IAS 28 

«Сармоягузорӣ 

ба корхонаҳои 

шарикӣ ва 

корхонаҳои 
муштарак» 

Тибқи усули иштироки саҳмӣ, ҳангоми 

эътирофи аввалӣ сармоягузорӣ ба 
корхонаи шарик ё корхонаи муштарак 
бо арзиши аслии худ эътироф карда 
мешавад ва сипас арзиши тавозунии он 

бо роҳи эътирофи ҳиссаи сармоягузор 
дар фоида ё зарари объекти 

сармоягузорӣ пас аз санаи ба даст 
овардан зиёд ё кам карда мешавад. 

Ҳиссаи сармоягузор дар фоида ё зарари 

объекти сармоягузорӣ дар фоида ё 
зарари сармоягузор эътироф карда 
мешавад. 

Дороиҳои биологӣ 
IAS 41 

«Кишоварзӣ» 

Ҳайвонҳои зинда (гов, гӯсфанд) ё 

растаниҳои зинда (буттаҳо, токҳо, 
дарахтони ҳосилдеҳ) 

Идомаи ҷадвали 2.3.2. 

Ашё  IAS 2 «Ашё» 

Дороиҳое, ки: 

а) барои фурӯш дар раванди фаъолияти 

муқаррарӣ таъин шудаанд; 

б) дар раванди истеҳсол қарор доранд, 

ки пас аз он фурӯхта мешаванд; 

в) дар намуди ашёи хом ё мавод қарор 
дошта, ки минбаъд дар раванди 

истеҳсолот ё хизматрасонӣ истифода 
мешаванд.  

Қарздории дебитории 

тиҷоратӣ ва дигар 

қарздории дебиторӣ 

IAS 32 «Олоти 

молиявӣ: 

пешниҳод» 
 

Қарздории дебиторие, ки дар натиҷаи 

фурӯши насяи дороиҳои корхона (молҳо, 

маҳсулоти тайёр) ва хизматрасониҳо ба 

миён омадааст, қарздории дебитории 

тиҷоратӣ ном дорад. Қарздории 

дебитории дар натиҷаи амалиёти 

ғайритиҷоратӣ пайдошуда дигар 

қарздории дебиторӣ номида мешавад. 

Пул ва муодилҳои пул 

IAS 7 «IAS 7 

«Ҳисобот дар 
бораи гардиши 
пул» 
 

Пулҳои нақд ва пасандозҳои тодархостӣ 

- пул мебошанд. Муодилҳои пул – 

сармоягузориҳои кӯтоҳмуҳлати 
бозоргириашон баланд, ки ба осон ба 

маблағи муайяни пули нақд мубаддал 

мегарданд ва хавфи тағйирёбии 
арзишашон назаррас нест.  

Дороиҳои барои 

фурӯш 

нигоҳдошташаванда 

ва дороиҳои ба гурӯҳи 

хориҷшаванда 
дохилшуда 

IRFS 5 

«Дороиҳои 

ғайригардони 

барои фурӯш 

нигоҳдошташа
ванда ва 
фаъолияти 

қатъшуда» 

Корхона дороии ғайригардон (ё гурӯҳи 

дороиҳои хориҷшаванда)-ро бояд 

ҳамчун барои фурӯш 

нигоҳдошташаванда тасниф кунад, агар 

арзиши тавозунии он асосан аз ҳисоби 

фурӯш подош шавад, на тавассути 
истифодаи давомдор.  

Сарчашма: Таҳияи муаллиф дар асоси [307] 

Барои ташаккули тасвири пурра ва оқилонаи истифодаи усулҳои 

мутобиқи СБҲМ қабулшуда, аввал дарк кардани унсурҳои ҳисоботи 

молиявии тибқи СБҲМ омодашаванда зарур аст. Мо дар бораи онҳо 

муфассалтар зикр мекунем. Пеш аз ҳама ба он бояд диққат дод, ки СБҲМ 

IAS 1 «Пешниҳоди ҳисоботи молиявӣ» тартиб, навбат ё шаклеро, ки бояд 

моддаҳои ҳисобот дар бораи вазъи молиявӣ, аз ҷумла дороиҳо пешниҳод 

шаванд, муқаррар намекунад. Дар стандарт танҳо номгӯйи моддаҳое 

оварда шудаанд, ки бо хосият ва таъиноти худ аз ҳамдигар ба андозаи 

кофӣ фарқ мекунанд, то он ки дар ҳисобот алоҳида пешниҳод карда 

шаванд. Зарурати дохил кардани моддаҳои ҳисобот дар мавриде ба миён 

меояд, ки андоза, хосият ё таъиноти ягон модда ё маҷмуи моддаҳои якхела 

тавре бошад, ки алоҳида нишон додани онҳо барои дарки вазъи молиявии 

корхона маврид дошта бошад. Вобаста ба хусусиятҳои фаъолияти корхона 

ва амалиёти хоҷагидории он номгӯй ва навбати дар ҳисобот нишон додани 

моддаҳо ё маҷмуи моддаҳои якхела метавонад аниқ карда шавад, то ки 

иттилооти барои дарки вазъи молиявии корхонаи мушаххас мавриддошта 

таъмин карда шавад. Масалан, ниҳоди молиявӣ метавонад номгӯйи дар 

боло овардашудаи моддаҳоро тағйир диҳад, то ки дар ҳисобот дар бораи 

вазъи молиявии худ  иттилооти ба фаъолияти ниҳоди молиявӣ дахлдорро 

пешниҳод кунад. 

Қоидаҳои пешбурди баҳисобгирии муҳосибӣ ва тартиб додани 

ҳисоботи молиявӣ дар Ҷумҳурии Тоҷикистон дар ин самт аз амалияи 

байналмилалӣ фарқ мекунанд: дар Ҷумҳурии Тоҷикистон, ба ғайр аз 

талаботи умумӣ оид ба тартиби ташаккул ва инъикоси ҳисоботи молиявӣ, 

инчунин дастурамал оид ба таҳияи шаклҳои ҳисоботи молиявӣ [53], 

нишондодҳо оид ба ҳаҷми шаклҳои ҳисоботи молиявӣ ва тартиби омода ва 

ба суроғаҳои муайян (аз ҷумла, ба мақомоти омори давлатӣ) пешниҳод 

кардани онҳо аз ҷониби мақоми ваколатдор – Вазорати молияи Ҷумҳурии 

Тоҷикистон таҳия, тасдиқ ва барои истифодаи ҳатмӣ ба субъектҳои 

хоҷагидорӣ тавсия дода шудаанд. 

Мутобиқи нишондоди СБҲМ IAS 1 «Пешниҳоди ҳисоботи молиявӣ» 

корхона дар ҳисобот дар бораи вазъи молиявӣ бояд дороиҳои гардон ва 

дороиҳои ғайригардон, инчунин уҳдадориҳои кӯтоҳмуҳлат ва уҳдадориҳои 

дарозмуҳлатро алоҳида нишон диҳад, ба истиснои ҳолатҳое, ки тарзи 

пешниҳод кардан аз рӯйи дараҷаи бозоргирӣ иттилооти саҳеҳ ва нисбатан 

бамавридро таъмин мекунад. Агар истиснои мазкур истифода шавад, пас 

корхона бояд ҳамаи дороиҳо ва уҳдадориҳои худро бо дараҷаи 

бозогириашон ифода намояд. 

Новобаста аз тарзи интихобгардидаи пешниҳод дар ҳисобот дар 

бораи вазъи молиявӣ, корхона барои ҳар як моддаи дороӣ ва уҳдадорӣ 

бояд маблағеро ифшо кунад, ки подош ё адокунии он бо гузашти зиёда аз 

12 моҳи пас аз анҷоми давраи ҳисоботӣ дар назар аст. 

Агар корхона таҳвили молҳо ё хизматрасониҳоро дар доираи даври 

амалиётии муайян анҷом диҳад, дар ҳисобот дар бораи вазъи молиявӣ ҷудо 

кардани дороиҳо ба намудҳои гардон ва ғайригардон ва уҳдадориҳо ба 

намудҳои кӯтоҳмуҳлат ва дарозмуҳлат иттилооти муфидро таъмин 

менамояд, зеро ин имкон медиҳад, ки дороиҳои софи доимо дар гардиш 

буда дар таркиби сармояи гардон аз дороиҳои дар амалиёти ғайриҷории 

корхона истифодашаванда ҷудо карда шаванд. Бо ин дороиҳое, ки корхона 

ният дорад онҳоро дар давоми даври амалиётии ҷорӣ фурӯшад ва 

уҳдадориҳое, ки бояд дар муддати ҳамин даври амалиётӣ адо карда 

шаванд, аз ҳам ҷудо карда мешаванд. 

Агар корхона дар ҳисобот дар бораи вазъи молиявии худ дороиҳои 

гардон ва ғайригардон, уҳдадориҳои кӯтоҳмуҳлат ва дарозмуҳлатро 

алоҳида нишон диҳад, пас он метавонад, ки як қисми дороиҳо ва 

уҳдадориҳои худро бо тақсимкунӣ ба намудҳои гардон (кӯтоҳмуҳлат) ва 

ғайригардон (дарозмуҳлат) ва қисми дигарро бо тартиби дараҷаи 

бозоргирӣ пешниҳод кунад, агар ин дараҷаи баланди саҳеҳӣ ва 

бамавридии иттилоотро таъмин кунад. Зарурати истифодаи тарзи омехтаи 

пешниҳоди иттилоот дар ҳолатҳое ба миён омада метавонад, ки агар 

корхона намудҳои гуногуни фаъолиятро анҷом диҳад. 

Иттилоот дар бораи муҳлатҳои пешбинишудаи фурӯши дороиҳо ва 

иҷрои уҳдадориҳо ҳангоми арзёбии бозоргирӣ ва пардохттавонии корхона 

муфид аст. IFRS 7 «Олоти молиявӣ: ифшои иттилоот» (Financial 

Instruments: disclosures) ифшои иттилоотро дар бораи муҳлатҳои подоши 

дороиҳои молиявӣ ва иҷрои уҳдадориҳои молиявӣ талаб менамояд. 

Дороиҳои молиявӣ қарздориҳои дебитории тиҷоратӣ ва дигар 

қарздориҳои дебиторӣ, уҳдадориҳои молиявӣ – қарздориҳои кредитории 

тиҷоратӣ ва дигар қарздориҳои кредиториро дар бар мегиранд. Иттилоот 

дар бораи муҳлатҳои пешбинишудаи подоши дороиҳо ва иҷрои 

уҳдадориҳои ғайрипулӣ, ба мисли  ашё новобаста аз он ки ҷудокунии 

дороиҳо ва уҳдадориҳо ба намудҳои гардон (кӯтоҳмуҳлат) ва ғайригардон 

(дарозмуҳлат) ба ҷо оварда мешавад, ё не, муфид аст. Масалан, корхона 

иттилоотро дар бораи маблағи ашёе ифшо мекунад, ки дар назар дорад 

онҳоро бо гузашти зиёда аз 12 моҳи пас аз анҷоми давраи ҳисоботӣ подош 

кунад. 

Корхона бояд дороиро ҳамчун гардон тасниф кунад, агар он ба яке аз 

ин маҳакҳо ҷавобгӯ бошад: 

– дар назар аст, ки дороӣ фурӯхта мешавад ва ё барои фурӯш ё 

истифода дар даври амалиётии муътадили корхона таъин шудааст; 

– дороӣ асосан бо мақсадҳои савдо нигоҳ дошта мешавад; 

– дар назар аст, ки дороӣ дар муҳлати дувоздаҳ моҳи пас аз анҷоми 

давраи ҳисоботӣ фурӯхта мешавад; 

– дороӣ пул ё муодили пул аст. 

Корхона бояд ҳама дигар дороиҳоро ҳамчун дороиҳои ғайригардон 

тасниф кунад. 

Дар IAS 1 мафҳуми «ғайригардон» («дарозмуҳлат») нисбат ба 

дороиҳои моддӣ, дороиҳои ғайримоддӣ ва дороиҳои молиявӣ истифода 

мешавад. Стандарт истифодаи дигар ифодаҳоро низ раво медонад, агар 

маънии онҳо фаҳмо бошад. 

Даври амалиётии корхона муддати вақтро аз бадастории дороиҳо то 

лаҳзаи бо пул ё муодилҳои пул иваз намудани онҳо ифода менамояд. Агар 

аниқ муайян кардани даври амалиётии муътадили корхона ғайриимкон 

бошад, пас фарз карда мешавад, ки давомнокии он 12 моҳро дар бар 

мегирад. Дороиҳои гардон дороиҳоеро (ба мисли ашё ва қарздории 

дебиторӣ) дар бар мегиранд, ки дар доираи даври амалиётии муътадил 

фурӯхта ва ё дар фаъолияти хоҷагидорӣ истифода мешаванд, ҳатто агар 

фурӯши онҳо дар муддати 12 моҳи пас аз анҷоми давраи ҳисоботӣ пешбинӣ 

нашуда бошад ҳам. Дороиҳои гардон инчунин дороиҳоеро дар бар 

мегиранд, ки асосан барои фурӯш таъин гардидаанд. Дороиҳои ба ин гурӯҳ 

тааллуқдошта мувофиқи  IAS 39 «Олоти молиявӣ: эътирофкунӣ ва 

баҳодиҳӣ» (Financial Instruments: Recognition and Measurement) ҳамчун 

дороиҳои барои фурӯш нигоҳдошташаванда тасниф карда мешаванд. 

Ҳиссаи гардони дороиҳои молиявии ғайригардон низ ба таркиби дороиҳои 

гардон мансуб аст.  

Корхона уҳдадориро бояд дар чунин ҳолатҳо ҳамчун уҳдадориҳои 

кӯтоҳмуҳлат тасниф кунад: 

– иҷрои уҳдадорӣ дар доираи даври амалиётии муътадил пешбинӣ 

шудааст; 

– уҳдадорӣ асосан барои савдо нигоҳ дошта мешавад; 

– уҳдадорӣ дар муддати 12 моҳи пас аз анҷоми давраи ҳисоботӣ иҷро 

мешавад; 

– корхона ҳуқуқи бештарро надорад, ки мувофиқи он иҷрои 

уҳдадориро камаш ба муддати 12 моҳи пас аз анҷоми давраи ҳисоботӣ 

мавқуф гузорад. 

Корхона ҳамаи дигар уҳдадориҳоро бояд ҳамчун уҳдадориҳои 

дарозмуҳлат тасниф кунад. 

Баъзе аз уҳдадориҳои кӯтоҳмуҳлат, ба монанди қарздории 

кредитории тиҷоратӣ ва баъзе хароҷоти ҳисобузамшуда оид ба подоши 

меҳнат ва дигар хароҷоти амалиётӣ бахши сармояи гардонеро ташкил 

медиҳанд, ки дар муддати даври амалиётии муътадили корхона истифода 

мешаванд. Ин гуна моддаҳои амалиётӣ ҳамчун уҳдадориҳои кӯтоҳмуҳлат 

тасниф мешаванд, ҳатто агар иҷрои онҳо на барвақттар аз муддати 12 моҳи 

пас аз анҷоми давраи ҳисоботӣ пешбинӣ шуда бошад ҳам. Ҳангоми 

таснифи дороиҳо ва уҳдадориҳои корхона ҳамон як даври амалиётии 

муқаррарӣ (12 моҳ) истифода мешавад. 

СБҲМ IAS 1 «Пешниҳоди ҳисоботи молиявӣ» талаб мекунад, ки 

корхона бояд ё дар ҳисобот дар бораи вазъи молиявӣ, ё дар тавзеҳот ба 

зергурӯҳҳои таснифӣ тақсим кардани моддаҳои дар ҳисобот 

пешниҳодшударо бо тартиби ба фаъолияти худ мувофиқ ифшо кунад. 

Тафсилоти маълумоти дар зергурӯҳҳои таснифӣ овардашуда аз талаботи 

СБҲМ, инчунин аз андоза, хосият ва таъйиноти нишондиҳандаҳои дахлдор 

вобаста аст. Иттилооти барои ҳар як нишондиҳанда ифшошаванда фарқ 

мекунад, масалан: моддаҳои воситаҳои асосӣ мувофиқи СБҲМ IAS 16 

«Воситаҳои асосӣ»; қарздории дебиторӣ аз рӯи маблағҳои қарздории 

харидорон ва фармоишгарон, қарздории ҷонибҳои вобаста, пешпардохтҳо 

ва дигар маблағҳо муфассал карда мешавад; ашё (захираҳои моддӣ) 

мувофиқи СБҲМ IAS 2 «Ашё» ба зергурӯҳҳои молҳо, захираҳои истеҳсолӣ, 

истеҳсолоти нотамом ва маҳсулоти тайёр тақсим мешаванд; захираҳо 

(уҳдадориҳои ҳисобшаванда) бо ҷудо кардани намудҳое, ки нисбат ба 

подошҳои кормандон эътироф шудаанд ва намудҳое, ки ба дигар моддаҳо 

тааллуқ доранд, муфассал карда мешаванд; сармояи худӣ ва захираҳо ба 

синфҳои гуногун – сармояи пардохтшуда, сармояи баровардашуда ва 

захираҳо дар таркиби сармоя ҷудо карда мешаванд. 

Корхона бояд иттилооти зеринро ё дар ҳисобот дар бораи вазъи 

молиявӣ ё дар ҳисобот дар бораи тағйирёбии сармоя, ё ин ки дар тавзеҳот 

ифшо кунад: а) нисбат ба ҳар як гурӯҳи таснифии сармояи саҳомӣ: 

миқдори саҳмияҳои барои барориш иҷозатшуда; миқдори саҳмияҳои 

баровардашуда ва пурра пардохтшуда, инчунин миқдори саҳмияҳое, ки 

бароварда шудаанд, вале пурра пардохт нашудаанд; арзиши исмии 

саҳмияҳо ё нишондод дар бораи он ки саҳмияҳо арзиши исмӣ надоранд; 

муқоисаи миқдори саҳмияҳое, ки дар санаи аввал ва санаи анҷоми давра 

дар муомилот қарор доранд; ҳуқуқҳо, имтиёзҳо ва маҳдудиятҳои барои 

синфи мазкур пешбинӣ шудаанд, аз ҷумла маҳдудиятҳо нисбат ба 

тақсимоти дивидендҳо ва бозгашти сармоя; саҳмияҳои корхона, ки худи 

корхона, корхонаҳои фаръӣ ё корхонаҳои шарикии он дар ихтиёри худ 

нигоҳ медоранд; саҳмияҳое, ки барои барориш ҷиҳати иҷрои опсионҳо ва 

шартномаҳои фурӯши саҳмияҳо дар захира нигоҳ дошта мешаванд, аз 

ҷумла шароити барориш ва маблағҳои онҳо; б) тавсифи хосият ва 

таъиноти ҳар як захира дар таркиби сармояи худӣ. 

Қайд кардан лозим аст, ки сармоя ҳамчун унсури тавсифдиҳандаи 

вазъи молиявии корхона, ки иттилоот дар бораи он дар ҳисобот дар бораи 

вазъи молиявӣ оварда мешавад, яке аз мафҳумҳои дар амалияи 

байналмилалӣ ва миллии баҳисобгирии муҳосибӣ норавшан мебошад. На 

дар СБҲМ ва на дар санадҳои меъёрии Ҷумҳурии Тоҷикистон ягон 

стандарт ё низомномаи алоҳидае мавҷуд нест, ки дар он мафҳуми сармояи 

(сармояи худӣ) баррасӣ шавад. Аммо ғояи умумии сармоя дар «Асоси 

консептуалии ҳисоботи молиявӣ» (Conceptual Framework for Financial 

Reporting) [299], ки санади алоҳида дар таркиби дастаи СБҲМ мебошад, 

шарҳ дода шудааст. Якчанд масъалаҳои ташаккули иттилоот дар бораи 

сармоя дар СБҲМ IAS 1 «Пешниҳоди ҳисоботи молиявӣ» низ зикр карда 

шудаанд. Масъалаҳои баҳисобгирии сармоя (сармоя ва захираҳо) ба таври 

умумӣ дар низомномаҳои миллии баҳисобгирии муҳосибӣ – «Низомнома 

дар бораи пешбурди баҳисобгирии муҳосибӣ ва ҳисоботи молиявӣ дар 

Ҷумҳурии Тоҷикистон» [206] ва НБМ 5/2001 «Ҳисоботи муҳосибии 

корхона» [207] зикр гардидаанд. 

Тибқи таърифе, ки дар Асосҳои консептуалии ҳисоботи молиявӣ 

оварда шудааст, сармоя ҳамчун «ҳисса дар дороиҳои корхона, ки пас аз 

тарҳ кардани ҳамаи уҳдадориҳои он боқӣ мемонад», муайян карда 

мешавад. Он ҷо дар бораи норавшанӣ дар тафсири сармоя аз ҷониби 

корхонаҳои гуногун қайд карда шудааст ва ду консепсияи дарки мафҳуми 

сармоя нишон дода шудааст: молиявӣ ва ҷисмонӣ. Тибқи консепсияи 

молиявӣ, сармоя ҳамчун бузургии пулии дороиҳои софи корхона ҳисобида 

мешавад ва ба маблағҳои гузоштаи соҳибмулкон ва сармоягузорон 

баробар аст. Мутобиқи консепсияи ҷисмонӣ моҳияти сармоя дар иқтидори 

амалиётӣ ё иқтидори истеҳсолии корхона ифода меёбад; дороиҳои соф бо 

ҳосилнокии ҷисмонӣ тавсиф карда мешаванд, масалан, истеҳсоли миқдори 

муайяни воҳиди маҳсулот дар як рӯз. 

Дар Асосҳои консептуалии ҳисоботи молиявӣ консепсияи 

нигоҳдории сармоя таҳия шудааст, ки шароити нигоҳдории онро муайян 

мекунад ва барои эътироф ва андозагирии фоида дастур медиҳад. Сармоя 

дар ҳолате нигоҳ дошта мешавад, ки агар бузургиҳои он дар охир ва 

аввали давраи ҳисоботӣ бо ҳам мувофиқат кунанд. Маблағи барзиёдии 

бузурги сармоя дар охири давраи ҳисоботӣ нисбат ба аввали он фоида 

ҳисобида мешавад. 

Вобаста аз консепсияи интихобшудаи сармоя консепсияи молиявӣ ва 

ҷисмонии нигоҳдории сармоя ҷудо карда мешаванд. Тибқи консепсияи 

молиявии нигоҳдории сармоя, сармоя дар ҳоле нигоҳ дошта мешавад, ки 

баҳои пулии бузургии дороиҳои соф дар охир ва аввали давраи ҳисоботӣ 

мувофиқат кунанд. Дар ин маврид саҳмҳои гузоштаи соҳибони корхона ва 

дивидендҳои ба онҳо пардохт ба назар гирифта намешавад. Фоида 

бадастовардашуда ҳисобида мешавад, агар маблағи дороиҳои соф дар 

охири давра пас аз тарҳи саҳмҳои соҳибмулкон ва дивидендҳои дар давоми 

ин давра ба онҳо пардохтшуда аз маблағи дороиҳои соф дар аввали давра 

зиёд бошад. 

Мутобиқи консепсияи ҷисмонии нигоҳдории сармоя, сармоя нигоҳ 

дошта мешавад, агар дар охир ва аввали давраи ҳисоботӣ корхона дорои 

иқтидори истеҳсолӣ ё иқтидори амалиётии якхела бошад. Фоида ба даст 

овардашуда ҳисобида мешавад, агар ҳосилнокии ҷисмонӣ (иқтидори 

амалиётӣ) ё захираҳое, ки барои ноил шудан ба ин иқтидор заруранд, дар 

охири давра пас аз тарҳ кардани маблағе, ки соҳибмулкон дар давоми 

давра гузоштаанд ё ба онҳо пардохт карда шудааст, аз ҳосилнокии 

ҷисмонӣ дар аввали давраи ҳисоботӣ зиёд бошанд. 

Интихоби консепсияи мувофиқи сармоя бо эҳтиёҷоти иттилоотии 

истифодабарандагони ҳисоботи молиявӣ муайян карда мешавад. Дар 

баробари ин дар Асосҳои консептуалии ҳисоботи молиявӣ таъкид 

мешавад, ки аксарияти корхонаҳо консепсияи молиявиро қабул кардаанд, 

ки сармояро бо бузургии пулии дороиҳои софи худ тавсиф мекунанд. 

Сарфи назар аз мавҷуд набудани стандарти алоҳида оид ба 

баҳисобгирии сармоя дар СБҲМ, таҳлили консепсияи он дар Асосҳои 

консептуалии ҳисоботи молиявӣ, инчунин дигар стандартҳое, ки ҷанбаҳои 

зарурии марбут ба эътироф ва арзёбии сармояро танзим мекунанд, ба 

андешаи мо, имкон медиҳад, ки талабот барои эътироф, баҳодиҳӣ ва 

пешниҳоди иттилоот дар бораи он дар ҳисоботи молиявӣ муайян карда 

шавад. 

Дар СБҲМ ягон нишондоди мустақим ҷиҳати баҳодиҳии бузургии 

сармояи худӣ вуҷуд надорад. Дар баробари ин, муайян кардани сармоя дар 

Асосҳои консептуалии ҳисоботи молиявӣ ҳамчун маблағи дороиҳои 

корхона бо тарҳи уҳдадориҳои он имкон медиҳад, ки дар бораи зарурати 

баҳодиҳии сармоя бо арзиши одилонаи дороиҳои соф  хулоса бароварда 

шавад. Чунин равиш, ба андешаи мо, бо муқаррароти низомномаҳои 

миллии баҳисобгирии муҳосибӣ ва санадҳои меъёрии соҳаи баҳисобгирӣ 

мувофиқат намекунад. Тибқи Нақшаи ҳисобҳои баҳисобгирии муҳосибии 

субъектҳои хоҷагидории Ҷумҳурии Тоҷикистон, сармояи оинномавии 

корхона бояд дар ҳисобҳои таркибии гурӯҳи 33000 «Сармояи эълоншуда 

(оинномавӣ)» (33010 «Саҳмияҳои оддӣ», 33020 «Саҳмияҳои имтиёзнок») ба 

андозаи дар ҳуҷҷатҳои таъсисӣ қайдгардида ба ҳисоб гирифта мешавад. 

Яъне, арзиши исмии умумии саҳмияҳои барориши таъсисӣ (арзиши 

эълоншуда, вале ҳанӯз пардохтнашуда) дар баҳисобгирии муҳосибӣ 

тавассути гузарониш бо кредити ҳисобҳои 33010 «Саҳмияҳои оддӣ» ва 

33020 «Саҳмияҳои имтиёзнок» ва дебети ҳисоби 10600 «Қарздории 

муассисон (иштирокчиён) аз рӯи саҳмҳо ба сармояи оинномавӣ» инъикос 

карда мешавад. Аз ҷониби муассисон пардохт шудани арзиши саҳмияҳо бо 

чунин гузаронишҳо инъикос карда мешавад: Дебет 10210 «Ҳисобҳо бо 

асъори миллӣ» - Кредит 10600 «Қарздории муассисон (иштирокчиён) аз рӯи 

саҳмҳо ба сармояи оинномавӣ» (пардохти саҳмияҳо бо пул); Дебет 10710 

«Молҳо» (10720 «Ашёи хом ва мавод», 11010 «Бино ва иншоот», 11020 

«Мошин ва таҷҳизот» ва дигарҳо) – Кредит 10600 «Қарздории муассисон 

(иштирокчиён) аз рӯи саҳмҳо ба сармояи оинномавӣ» (пардохт бо 

дороиҳои ғайрипулӣ). 

Тибқи қонунгузории Ҷумҳурии Тоҷикистон, сармояи оинномавӣ 

метавонад дар давоми давраи муайян (як сол пас аз таъсиси корхона) пурра 

пардохт нашуда монад. Моддаи 27 Қонуни Ҷумҳурии Тоҷикистон «Дар 

бораи ҷамъиятҳои саҳомӣ» талаб мекунад, ки саҳмияҳои ҷамъиятӣ саҳомӣ, 

ки ҳангоми таъсисёбии он тақсим карда шудаанд, бояд дар давоми як сол 

аз лаҳзаи бақайдгирии давлатии ҷамъияти саҳомӣ пурра пардохт карда 

шаванд. Набудани кафолати пурра баргардонидани қарзи дебитории 

муассисон аз рӯи саҳмҳо ба сармояи оинномавӣ, ба андешаи мо, имкон 

намедиҳад тасдиқ кард, ки нисбат ба чунин қарзҳои дебиторӣ шартҳои 

муқаррарнамудаи СБҲМ барои эътирофи дороиҳо ҳамчун объектҳое, ки аз 

онҳо гирифтани нафъҳои иқтисодӣ бо дараҷаи баланди эҳтимолият 

пешбинӣ мешавад, иҷро шаванд. 

Ҳамин тавр, аз натиҷаи параграфи мазкур тасдиқ менамоем, ки дар 

Ҷумҳурии Тоҷикистон барои татбиқи СБҲМ дар низоми баҳисобгирии 

муҳосибии субъектҳои хоҷагидорӣ мушкилоти муайяни методологӣ ба 

миён меоянд. Онҳоро метавон бо роҳи баланд бардоштани дониши 

муҳосибони аҳли амал ва масъулони раванди татбиқи СБҲМ, аз ҷумла 

аъзои Шурои методологӣ оид ба баҳисобгирии муҳосибӣ ва аудит, ҷалби 

мутахассисон барои ба забони тоҷикӣ тарҷума кардани дастаи СБҲМ (бо 

назардошти тағйирот ва иловаҳои охирин), таҳияи тавзеҳот, дастурамал ва 

нишондодҳои методӣ оид ба корбурди СБҲМ бартараф кард. 

2.4. Тамоюлоти рушди амалияи баҳисобгирии муҳосибӣ дар шароити 

стандартҳои байналмилалӣ 

Гузариши субъектҳои хоҷагидории Ҷумҳурии Тоҷикистон ба 

корбурди стандартҳои байналмилалӣ баъзе камбудиҳоро вобаста ба 

коркарди нокифояи масъалаҳои пешбурди баҳисобгирии муҳосибӣ, омода 

ва пешниҳод кардани ҳисоботи молиявӣ ҳамчун яке аз воситаҳои 

муҳимтарини идоракунии корхонаҳо нишон дод. Хадамоти муҳосибӣ, ки 

имрӯз дар аксари корхонаҳои тиҷоратии мамлакат амал мекунанд, 

рисолати баҳисобгирии муҳосибиро ҷиҳати таъмин намудани роҳбарият, 

соҳибмулкон ва дигар истифодабарандагони иттилооти баҳисобгирии 

муҳосибӣ пурра иҷро карда наметавонанд, сифати иттилооти баҳисобгирӣ, 

ки тавассути ҳисоботи молиявӣ ба истифодабарандагон пешниҳод карда 

мешавад, ба талаботи имрӯзаи низоми идоракунии корхонаҳои тиҷоратӣ 

дар шароити ҷаҳонишавӣ ва ҳамгироии иқтисодии байналмилалӣ ҷавобгӯ 

нест. 

Тавре дар банди 4 Низомнома оид ба пешбурди баҳисобгирии 

муҳосибӣ ва ҳисоботи молиявӣ дар Ҷумҳурии Тоҷикистон оварда шудааст, 

вазифаи асосии баҳисобгирии муҳосибӣ дар субъектҳои хоҷагидорӣ 

ташаккули иттилооти пурра ва саҳеҳ дар бораи фаъолияти корхона ва 

вазъи молиявии он, ки барои истифодабарандагони дохилӣ (роҳбарият, 

муассисон ва соҳибмулкони корхона) ва берунӣ (сармоягузорон, 

қарздиҳандагон ва дигар ҷонибҳои манфиатдор) зарур аст, мебошад. 

Ҳамзамон, низоми баҳисобгирии муҳосибӣ бояд мақомоти давлатӣ ва 

дигар истифодабарандагони дохилӣ ва беруниро бо иттилоот барои 

назорати риояи қонунгузории Ҷумҳурии Тоҷикистон ҳангоми иҷрои 

амалиёти хоҷагидорӣ, оид ба мавҷудият ва ҳаракати дороиҳо ва 

уҳдадориҳои корхона, истифодаи сарватҳои моддӣ, меҳнатӣ ва молиявӣ 

мутобиқи меъёрҳо ва харҷномаҳои тасдиқшуда таъмин кунад, пайдо 

шудани натиҷаҳои номатлуби фаъолияти хоҷагидории корхонаро пешгирӣ 

ва захираҳои дохилии таъмини устувории молиявии корхонаро ошкор 

кунад. Вобаста ба вазифаҳои зикргардида, ҳадафи баҳисобгирии муҳосибӣ 

таъмини тарзи ягонаи пешбурди баҳисобгирии дороиҳо, уҳдадориҳо ва 

амалиёти хоҷагидории дар корхона рухдиҳанда, тартиб додан ва ба 

истифодабарандагони ҳисоботи молиявӣ пешниҳод кардани иттилооти 

қиёсшаванда ва саҳеҳ дар бораи вазъи молиявӣ ва натиҷаҳои молиявии 

корхона (даромад ва хароҷот) мебошад. 

Маҳаки асосии сифати иттилооти дар низоми баҳисобгирии 

муҳосибӣ ташаккулёбанда нафънокии он аз нигоҳи қабули қарорҳои 

идоракунӣ аз ҷониби истифодабарандагон мебошад. Истифодабарандагон 

ба нафънокии иттилоот аз нуктаи назари қобилияти ноил шудан ба 

ҳадафҳои муайян бо кӯшиши камтар бо кумаки он манфиатдоранд. 

Бинобар ин, ҳарчи қадар ки сифати иттиллоти тавассути ҳисоботи молиявӣ 

пешниҳодшаванда баланд бошад, нафънокии он низ зиёд ва барои ноил 

шудан ба ҳадафҳои худ муносиб аст. 

Ҳамин тариқ, ташкили амалии низоми баҳисобгирии муҳосибӣ дар 

субъектҳои хоҷагидорӣ раванди фароҳам овардани шароит барои 

роҳандозӣ намудани баҳисобгирӣ ба хотири гирифтани иттилооти саҳеҳ ва 

саривақтӣ дар бораи фаъолияти хоҷагидории корхона барои 

истифодабарандагони дохилию берунӣ, ба ҷо овардани назорати 

истифодаи оқилонаи амволи корхона ва сари вақт пардохт кардани 

уҳдадориҳо ба буҷет ва дигар пардохтҳои корхона мебошад. 

Низоми дуруст ташкилшудаи баҳисобгирии муҳосибӣ дар амалия бо 

чунин бартариҳои худ зоҳир мешавад:  

– ихтисори назарраси хароҷоти вақт ва масрафҳои молиявӣ барои 

коркарди ҳуҷҷатҳои аввалӣ таъмин мегардад; 



180 
 

– унсурҳои низоми назорати дохилии нигориши феҳристҳои 

баҳисобгирӣ ва тартибдиҳии ҳисоботи молиявӣ сода мешаванд; 

– даромаднокии фаъолияти корхона аз ҳисоби беҳгардонӣ (ихтисор)-

ӣ хароҷот баланд мешавад; 

– назорати фаъолияти молиявии корхона дар асоси маълумоти саҳеҳ 

ва воқеъбинонаи баҳисобгирии муҳосибӣ имкон медиҳад, ки қарорҳои 

идоракунии саривақтӣ ва таъсирбахш қабул карда шаванд [224]. 

Вобаста ба муҳтавои сиёсати баҳисобгирӣ унсурҳои асосии низоми 

ташкили баҳисобгирии муҳосибӣ дар субъектҳои хоҷагидорӣ ин 

баҳисобгирии аввалӣ (ҳуҷҷатҳои аввалӣ) ва ҳуҷҷатгардиш, барӯйхатгирӣ, 

нақшаи ҳисобҳо, феҳристҳои баҳисобгирии муҳосибӣ (шакли 

баҳисобгирии муҳосибӣ), технологияи баҳисобгирӣ (коркарди иттилоот), 

ҳаҷм ва муҳтавои ҳисоботи молиявӣ мебошанд (расми 2.4.1). 

 

Расми 2.4.1. – Унсурҳои асосии низоми ташкили баҳисобгирии муҳосибӣ 
Сарчашма: Таҳияи муаллиф 

Мутобиқи муқаррароти моддаи 12 Қонуни Ҷумҳурии Тоҷикистон 

«Дар бораи баҳисобгирии муҳосибӣ ва ҳисоботи молиявӣ», ҳама амалиёти 

хоҷагидорӣ дар корхона бояд дар ҳуҷҷатҳои аввалии баҳисобгирӣ сабт 

карда шаванд. Ҳуҷҷатҳои аввалӣ ҳамчун унсури аввалии низоми ташкили 

Технологияи 

баҳисобгирӣ 

Ҳисоботи молиявӣ 



181 
 

баҳисобгирии муҳосибӣ баҳисобгирии аввалии маълумотро дар бораи 

амалиёти хоҷагидорӣ таъмин мекунанд. 

Тартиб додани ҳуҷҷатҳои аввалӣ марҳилаи муҳим дар раванди 

баҳисобгирии муҳосибӣ дар корхона мебошад, зеро нодуруст тартиб 

додани ҳуҷҷатҳои аввалӣ боиси хатоҳо дар инъикоси иттилоооти дар ин 

ҳуҷҷатҳо овардашуда ва таҳрифи маълумот дар ҳисоботи молиявӣ 

мегардад, ки дар натиҷа корхона метавонад бо ҳар гуна таҳримҳо ва 

ҷаримаҳо дучор ояд. Нишондод оид ба тартиби ҳуҷҷатнигории амалиёти 

хоҷагидорӣ дар бандҳои 12-18 Низомнома оид ба пешбурди баҳисобгирии 

муҳосибӣ ва ҳисоботи молиявӣ дар Ҷумҳурии Тоҷикистон оварда шудааст. 

Ҳуҷҷатҳои баҳисобгирии муҳосибӣ аз рӯйи таъйинот, марҳилаҳои 

тартибдиҳӣ, тарзи инъикоси амалиёти хоҷагидорӣ, макони тартибдиҳӣ ва 

тарзи пуркунӣ ба намудҳо ҷудо карда мешаванд (расми 2.4.2). 

 

Расми 2.4.2. – Намудҳои ҳуҷҷатҳои баҳисобгирии муҳосибӣ 
Сарчашма: Таҳияи муаллиф дар асоси [96, с. 85] 

Амалиёти хоҷагидорӣ дар ҳуҷҷатҳои аввалӣ бо пайдарпайи рух 

доданашон сабт карда мешаванд. Бо ин роҳ баҳисобгирии яклухт ва беисти 

тамоми объектҳои баҳисобгирии муҳосибӣ дар корхона, асосноккунии 

ҳуқуқии муҳтавои феҳристҳои баҳисобгирии муҳосибӣ, истифодаи 

ҳуҷҷатҳо барои назорати ҷорӣ ва идоракунии фаврии корхона, назорати 

ҳифзи моликият, таҳкими қонуният, мақсаднокӣ ва ба қонунгузорӣ 

мувофиқ будани ҳар як амалиёти хоҷагидорӣ таъмин мегардад. Ҳуҷҷатҳои 

аввалӣ, инчунин феҳристҳои баҳисобгирии муҳосибӣ, ки дар асоси онҳо 

тартиб дода мешаванд, барои ҳадафҳои баҳисобгирии андоз низ истифода 

мешаванд. Зеро моддаи 89 Кодекси андози Ҷумҳурии Тоҷикистон 

баҳисобгирии андозро ҳамчун ҷараёни пешбурди ҳуҷҷатҳои баҳисобгирии 

муҳосибӣ тибқи талаботи қонунгузории андоз бо мақсади мураттаб 

намудани маълумот дар бораи объектҳои андозбандӣ, ҳисоб кардани 

андозҳо ва тартиб додани ҳисоботи андоз муайян кардааст. Дар ин маврид 

ҳуҷҷатҳои баҳисобгирии андоз аз ҳуҷҷатҳои муҳосибӣ ва ҳисоботи андозӣ 

иборат мебошанд. Субъектҳои хоҷагидорӣ пешбурди ҳуҷҷатҳои 

баҳисобгирии андозҳоро мутобиқи қонунгузории муҳосибӣ, санадҳои 

меъёрии Вазорати молияи Ҷумҳурии Тоҷикистон ва Бонки миллии 

Тоҷикистон амалӣ мекунанд. Дар раванди санҷишҳои андозӣ бо дархости 

мақомоти андоз субъектҳои хоҷагидорӣ бояд нусхаҳои қоғазии ҳуҷҷатҳои 

баҳисобгирии муҳосибиро, ки дар шакли электронӣ таҳия шудаанд, барои 

санҷиш пешниҳод намоянд. Ҳуҷҷатҳои аввалӣ ва феҳристҳои баҳисобгирии 

муҳосибӣ барои гузаронидани санҷишҳои андозӣ ҳамчун далели 

тасдиқкунандаи амалиёти хоҷагидорӣ ё ҳуқуқи корхона барои анҷом 

додани он хизмат мекунанд. 

Тартибдиҳии саривақтӣ ва босифати ҳуҷҷатҳои аввалии баҳисобгирии 

аввалӣ, дар муҳлатҳои муқарраргардида супоридани онҳо ба муҳосибот барои 

инъикоскунӣ дар баҳисобгирии муҳосибӣ, инчунин эътимоднокии маълумоти 

дар онҳо дарҷгардидаро шахсони тартибдиҳанда ва ба онҳо имзогузошта 

таъмин менамоянд. Банди 13 Дастурамали намунавии мансабии сармуҳосиб 

[52] муқаррар мекунад, ки талаботи сармуҳосиб вобаста ба тартиби 

барасмиятдарории амалиёт ва ба муҳосибот пешниҳод намудани ҳуҷҷатҳо 

ва маълумоти зарурӣ барои ҳамаи воҳидҳои сохторӣ ва дигар воҳидҳои 

тобеи корхона ҳатмӣ мебошад. Воҳидҳои сохтории корхонаҳо барои 

қонунӣ будани амалиёти иҷрошаванда ва дурустии ба расмият 

даровардани онҳо масъулияти пурра доранд. Онҳо вазифадоранд, ки сари 

вақт ба муҳосибот ё маркази компютерии коркарди иттилоот ҳуҷҷатҳо, 

фармонҳо, қарорҳо, фармоишҳо, инчунин шартномаҳо, созишномаҳо, 

харҷномаҳо, меъёрҳо ва дигар маводро, ки барои баҳисобгирии муҳосибӣ 

ва назорат заруранд супоранд. Барои сари вақт ва босифат ба расмият 

надаровардан ва тартиб надодани ҳуҷҷатҳо, таъхири пешниҳоди онҳо 

ҷиҳати инъикос дар баҳисобгирӣ ва ҳисоботи молиявӣ, ғалат будани 

маълумоти дар ҳуҷҷатҳо нишондодашуда, инчунин барои тартиб додани 

ҳуҷҷатҳое, ки амалиёти ғайриқонуниро инъикос менамоянд, шахсони 

мансабдоре, ки ҳуҷҷатҳои зикргардидаро тартиб дода, имзо гузоштаанд, 

масъул мебошанд. Рӯйхати шахсони мансабдоре, ки ба зиммаи онҳо 

вазифаи тартиб додани ҳуҷҷатҳои аввалӣ ва ҳуқуқи ба онҳо имзо гузоштан 

дода мешавад, бо сармуҳосиб мувофиқа карда мешавад. 

Унсури дигари низоми ташкили баҳисобгирии муҳосибӣ – барӯйхатгирӣ 

барои таъмини саҳеҳии маълумоти баҳисобгирии муҳосибӣ ва ҳисоботи 

молиявӣ хизмат мекунад ва дар асоси талаботи моддаи 16 Қонуни 

Ҷумҳурии Тоҷикистон «Дар бораи баҳисобгирии муҳосибӣ ва ҳисоботи 

молиявӣ» гузаронида мешавад. Тартиб ва қоидаҳои гузаронидани 

барӯйхатгирӣ дар бандҳои 26-28 Низомнома оид ба пешбурди баҳисобгирии 

муҳосибӣ ва ҳисоботи молиявӣ дар Ҷумҳурии Тоҷикистон зикр гардидаанд.  

Барӯйхатгирӣ барои санҷиши дороиҳо ва уҳдадориҳои корхона, аниқ 

кардани онҳо бо роҳи ҳисобкунӣ, ченкунӣ, баркашидан гузаронида мешавад. 

Ҳадафҳои он ошкор кардани мавҷудияти воқеии дороиҳо ва уҳдадориҳо, 

муқоиса кардани маълумот оид ба мавҷудияти воқеии дороиҳо ва 

уҳдадориҳо бо маълумоти баҳисобгирии муҳосибӣ, санҷиши дурустӣ ва 

пуррагии дар баҳисобгирии муҳосибии корхона инъикос кардани амалиёт 

бо дороиҳо ва уҳдадориҳои молиявӣ мебошад. 

Иттилооти баҳисобгирии муҳосибӣ бо роҳи гурӯҳбандии маълумот 

дар бораи объектҳои баҳисобгирӣ ташаккул меёбад. Гурӯҳбандии 

маълумотҳои баҳисобгирӣ ба воситаи ҳисобҳо, тавассути нақшаи ҳисобҳо 

ба ҷо оварда мешавад. Дар нақшаи ҳисобҳо барои ҳар як намуди 

мушаххаси объектҳои баҳисобгирӣ ҳисоби алоҳида кушода мешавад. 

Феҳристҳои баҳисобгирии муҳосибӣ ҷадвалҳои шакли махсусе 

мебошанд, ки барои бақайдгирии амалиёти хоҷагидорӣ хизмат намуда, яке аз 

воситаҳои муҳимтарини бурдани баҳисобгирии муҳосибӣ мебошанд. Дар онҳо 

муҳтавои  ҳуҷҷатҳо аз рӯйи аломатҳои ҳамсон бо нишондиҳандаҳои 

муқарраргардидаи баҳисобгирӣ гурӯҳбандӣ карда мешавад. Қоидаҳои умумии 

пешбурди феҳристҳои баҳисобгирии муҳосибӣ бо моддаи 14 Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ» ва 

бандҳои 19-22 Низомнома оид ба пешбурди баҳисобгирии муҳосибӣ ва 

ҳисоботи молиявӣ дар Ҷумҳурии Тоҷикистон муқаррар карда шудаанд. 

Технологияи баҳисобгирӣ (технологияи коркарди иттилооти 

баҳисобгирии муҳосибӣ) аз шаклҳои истифодашавандаи феҳристҳои 

баҳисобгирӣ (шаклҳои баҳисобгирии муҳосибӣ) вобаста мебошад. 

Ҳисоботи молиявӣ ҳамчун унсури ниҳоии низоми ташкили 

баҳисобгирии муҳосибӣ иттилооти дар феҳристҳои муҳосибӣ ба низом 

даровардашударо ҷамъбаст карда, дар шакли ба истифодабарандагон 

муносиб пешниҳод менамояд. 

Ташкили амалии баҳисобгирии муҳосибӣ ҳам бо равиши маҷмуӣ ба 

низомҳои баҳисобгирӣ – низоми ҳамгирои баҳисобгирии муҳосибӣ ва ҳам 

бо равиши пешбурди алоҳидаи намудҳои баҳисобгирии муҳосибӣ – 

баҳисобгирии муҳосибии молиявӣ, идоракунӣ ва баҳисобгирии андоз 

имконпазир аст. Дар ин маврид, муҳим ташкили дуруст ва оқилонаи 

низоми баҳисобгирии муҳосибӣ мебошад, то ки минбаъд ба пайдо шудани 

хатоҳо, ки ба натиҷаҳои молиявии фаъолияти корхона таъсири номатлуб 

мерасонанд, роҳ дода нашавад. Ҳоло дар амалияи байналмилалии 

баҳисобгирии муҳосибӣ, ки ба истифодаи СБҲМ асос ёфтааст, тамоюли 

ташкили низоми ҳамгирои баҳисобгирии муҳосибӣ бо якҷоягии 

баҳисобгирии молиявӣ, баҳисобгирии идоракунӣ ва баҳисобгирии андоз 

бештар ба назар мерасад. Дар низоми ҳамгирои баҳисобгирии муҳосибӣ, 

ки амсилаи онро мо таҳия кардем (расми 2.4.3), ҳар як намуди баҳисобгирӣ 

вазифаҳои худро ба ҷо оварда, маълумоти ҳамдигарро истифода мебаранд.  

 

Расми 2.4.3. – Амсилаи низоми ҳамгирои баҳисобгирии муҳосибӣ 
Сарчашма: Таҳияи муаллиф  

Фаъолияти молиявию хоҷагидории корхона 

Баҳисобгирии аввалӣ (ҳуҷҷатҳои аввалӣ) 

Феҳристҳои баҳисобгирии муҳосибӣ 

Омӯзиши низомҳои баҳисобгирии муҳосибӣ дар аксари корхонаҳои 

тиҷоратии Ҷумҳурии Тоҷикистон нишон медиҳад, ки онҳо раванди 

пешбурди баҳисобгирии муҳосибӣ ва тартиб додани ҳисоботи молиявиро 

дар асоси талаботи СБҲМ ташкил намудаанд, вале то ҳол ба таври алоҳида 

бурдани баҳисобгирии молиявӣ, баҳисобгирии идоракунӣ ва баҳисобгирии 

андоз нагузаштаанд. 

Моддаи 10 Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ» субъектҳои дорои манфиати умумро водор 

мекунад, ки пешбурди баҳисобгирии муҳосибӣ ва тартиб додани ҳисоботи 

молиявии худро мутобиқи СБҲМ ба роҳ монанд. Субъектҳои хоҷагидории 

дигар метавонанд ихтиёрӣ баҳисобгирии муҳосибӣ ва ҳисоботи молиявиро 

мутобиқи стандартҳои миллӣ (низомномаҳои баҳисобгирии муҳосибӣ) ё 

СБҲМ амалӣ намоянд. 

Мувофиқи қарори Ҳукумати Ҷумҳурии Тоҷикистон аз 3 апрели соли 

2012, № 154 «Дар бораи тадбирҳои иловагии танзими баҳисобгирии 

муҳосибӣ ва ҳисоботи молиявӣ» ҳамчун субъектҳои дорои манфиати умум 

инҳо эътироф карда мешаванд: 

– бонкҳо, новобаста аз шакли ташкилию ҳуқуқӣ ва шакли моликият; 

– ташкилотҳои суғуртавӣ, новобаста аз шакли ташкилию ҳуқуқӣ ва 

шакли моликият; 

– биржаҳо, новобаста аз шакли ташкилию ҳуқуқӣ ва шакли 

моликият; 

– фонди кафолатии пасандозҳои шахсони воқеӣ; 

– фондҳои нафақа (ба истиснои ташкилотҳои буҷетӣ); 

– шахсони ҳуқуқие, ки қоғазҳои қиматноки онҳо дар биржаҳои 

фондии Ҷумҳурии Тоҷикистон дар муомилот мебошанд; 

– субъектҳои монополияи табиӣ; 

– субъектҳое (ба истиснои ташкилотҳои буҷетӣ ва хоҷагиҳои 

деҳқонӣ), ки нишондиҳандаҳои молиявӣ ва миқдории онҳо барои давраи 

(соли) гузаштаи ҳисоботӣ ақаллан ба яке аз ин нишондиҳандаҳо ҷавобгӯ 

мебошанд: ҳаҷми даромади умумӣ, бо назардошти ҳамаи андозҳо на 

камтар аз 30000000 (сӣ миллион) сомонӣ; ҳаҷми умумии дороиҳо на камтар 

аз 100000000 (сад миллион) сомонӣ; шумораи кормандон на камтар аз 1000 

(ҳазор) нафар; 

– фондҳо ва ташкилотҳои ҷамъиятии ғайритиҷоратие, ки ҳаҷми 

даромади умумии онҳо дар давраи (соли) охирони ҳисоботӣ бо 

дарназардошти тамоми андозҳо дар ҳаҷми на камтар аз 10000000 (даҳ 

миллион) сомониро ташкил медиҳад. 

Қарори № 154 субъектҳои дорои манфиати умум ва дигар 

ташкилотҳоеро, ки ҳисоботи молиявиро тибқи стандартҳои байналмилалӣ 

тартиб медиҳанд, вазифадор менамояд, ки ҳисоботи молиявии солонаи 

худро якҷоя бо хулосаи аудиторӣ ҳамасола ба маҳфуздорандаи ҳисоботи 

молиявӣ (воҳиди сохтории Вазорати молияи Ҷумҳурии Тоҷикистон – КВД 

«Маркази хизматрасонии маҳфуздорандаи ҳисоботи молиявӣ») пешниҳод 

намоянд. 

Дар раванди таҳқиқот мо вазъи пешбурди баҳисобгирии муҳосибӣ ва 

тартиб додани ҳисоботи молиявиро дар якчанд субъектҳои дорои 

манфиати умум, ки дар соҳаҳои гуногун фаъолияти тиҷоратӣ мебаранд, 

таҳқиқ кардем, аз ҷумла: ШСХК «Барқи Тоҷик» (замимаи 2), ҶСК 

«Ширкати Алюминийи Тоҷик» (замимаи 3), ҶСК «НБО Роғун» (замимаи 

4), КМ «Зарафшон» (замимаи 5), КВД «Тоҷикаэронавигатсия» (замимаи 6), 

КВД «Обу корези Душанбе» (замимаи 7), ҶСК «Телерадиоком» (замимаи 

8), ҶСК «Тоҷиктрансгаз» (замимаи 9). 

Дар рафти таҳқиқот мо бештар ба муҳтавои ҳисобот оид ба вазъи 

молиявӣ – тавозуни муҳосибӣ таваҷҷуҳ намудем. Зеро аксари муҳаққиқон 

нақши муҳимми тавозуни муҳосибиро дар сохтори ҳисоботи молиявӣ қайд 

кардаанд. Тавре профессори рус Я.В. Соколов зикр намудааст, «тавозун – 

ин алфа ва омегаи баҳисобгирии муҳосибӣ мебошад. Баҳисобгирии 

муҳосибӣ аз тавозун оғоз меёбад ва бо он ба охир мерасад. Ҳамаи дигар 

шаклҳои ҳисоботи молиявӣ, аз ҷумла ҳисобот оид ба фоида ва зарарҳо 

танҳо моддаҳои тавозунро аниқ мекунанд» [233, с. 377]. 

Дар натиҷаи омӯзиш маълум гардид, ки барои бисёре аз корхонаҳои 

ватанӣ мутобиқ шудан ба корбурди СБҲМ ва дарки тарзи кор дар заминаи 

онҳо ҳанӯз ҳам душвор аст, бинобар ин, раванди татбиқи стандартҳои 

байналмилалӣ дар низоми баҳисобгирии муҳосибии субъектҳои 

хоҷагидорӣ суст аст. Дар баробари ин, таҷрибаи баъзе корхонаҳое, ки 

аллакай стандартҳои байналмилалиро дар фаъолияти худ бомуваффақ 

ҷорӣ кардаанд, ба монанди ҶСП «Комбинати металлургии тоҷик» натиҷаи 

мусбат нишон дод. 

Ба андешаи мо, масъалаи асосӣ дар ҷараёни сусти татбиқи 

стандартҳои байналмилалӣ дар субъектҳои хоҷагидории ватанӣ ин пеш аз 

ҳама мушкилот бо таъмини кормандони баландихтисос мебошад. Барои 

татбиқи бобарори СБҲМ, мутахассисон бояд донишҳои сатҳи баланди 

соҳаи ҳисоботи молиявиро дошта бошанд. Дар баробари ин, онҳо бояд 

малакаҳои корбурди ҳамзамони донишҳои назариявӣ ва амалиро дошта 

бошанд. 

Бо вуҷуди талаботи қатъии қонунгузорӣ барои ба вазифаи 

сармуҳосиби субъектҳои дорои манфиати умум таъйин намудани 

мутахассисони дорандаи сертификати муҳосиби касбӣ (моддаи 11 Қонуни 

Ҷумҳурии Тоҷикистон «Дар бораи баҳисобгирии муҳосибӣ ва ҳисоботи 

молиявӣ»), ҳанӯз ҳам дар баъзе корхонаҳои бузурги давлатӣ ва аксари 

корхонаҳои тиҷоратӣ сармуҳосибон ва муҳосибон донишҳои кофиро оид 

ба СБҲМ надоранд. Раванди омӯзиш ва бозомӯзии муҳосибон дар курсҳои 

омӯзишии дахлдор хуб ба роҳ монда нашудааст. Барномаҳо ва васоити 

таълимӣ дар аксари чунин курсҳо гарчанде бо ном ба шароити СБҲМ 

мувофиқ арзёбӣ мешаванд, аз ҳамин гуна курсҳои дар мамлакатҳои хориҷӣ 

роҳандозишуда рӯбардор шуда, ба шароити хоҷагидории корхонаҳои 

ватанӣ, қонунгузорӣ ва санадҳои меъёрию ҳуқуқии танзимкунандаи 

баҳисобгирии муҳосибии миллӣ мувофиқ нестанд. Таҳиягарони васоити 

таълимӣ ҳангоми зикри баъзе масъалаҳои амалӣ ҳатто номҳои корхонаҳо, 

ҳисобҳои баҳисобгирии муҳосибӣ, меъёрҳои андоз ва дигар 

мушаххасотеро, ки дар низомҳои миллии баҳисобгирии муҳосибӣ дар 

мамлакатҳои алоҳида аз ҳам фарқ мекунанд, ба тарзи асл овардаанд. Онҳо 

ба назар нагирифтаанд, ки гарчанде мувофиқи СБҲМ ҳисоботи молиявӣ ба 

манфиатҳои соҳибмулкон нигаронида шуда бошад ҳам, дар Ҷумҳурии 

Тоҷикистон риояи талаботи қонунгузорӣ ва санадҳои меъёрию ҳуқуқӣ дар 

мадди аввал меистад. 

Тавре омӯзиши равандҳои навсозии СБҲМ нишон медиҳад, 

масъулини таҳиясозии стандартҳои байналмилалӣ ҳамасола муҳтавои 

онҳоро бозбинӣ карда, ба онҳо вобаста аз дигаршавии шароити 

байналмилалӣ ва рушди амалияи ҷаҳонии тартибдиҳии ҳисоботи молиявӣ 

тағйирот медароранд. Стандартҳои навкардашуда ва бозбинишуда дар 

солҳои аввали таҳия ва қабули худ танҳо ба забони англисӣ дастрас 

мебошанд. Бинобар ин, муҳосибон барои шинос шудан ба муҳтавои 

стандартҳои бозбинишуда бояд забони англисиро хуб донанд. Барои ҳалли 

масъалаи мазкур Комиссияи ҳукуматӣ оид ба татбиқи СБҲМ ва Шурои 

методологӣ оид ба баҳисобгирии муҳосибӣ ва аудит бояд ҳамеша ба 

навигариҳои дар муҳтавои СБҲМ рухдода вокуниш намуда, тарҷумаи 

босифати онҳоро ба муҳосибони субъектҳои дорои манфиати умум ва 

кормандони хадамоти муҳосибии ҳама корхонаҳое, ки дар фаъолияти худ 

стандартҳои байналмилалиро истифода мебаранд, дастрас кунанд. 

Шиносоӣ бо ҳисоботи молиявии субъектҳои дорои манфиати умум, 

ки фаъолияти хадамоти муҳосибии онҳоро мо таҳқиқ кардем, нишон дод, 

ки на ҳамаи муҳосибони корхонаҳо ба ғайр аз надоштани донишҳои кофӣ 

оид ба СБҲМ, инчунин забони англисиро хуб намедонанд. Аксари 

корхонаҳои мазкур ҳисоботи молиявии худро ба забони русӣ тартиб 

медиҳанд (бояд қайд кард, ки НБМ 5/2001 «Ҳисоботи муҳосибии 

корхонаҳо» тартиб додани ҳисоботи молиявиро бо забонҳои тоҷикӣ ва 

русӣ иҷозат медиҳад). Дар корхонаҳое, ки ҳисоботи молиявӣ ба забони 

тоҷикӣ тартиб дода мешавад, дар муҳтавои ҳисоботи молиявӣ хатоҳои 

имло, истифодаи нодурусти мафҳумҳо зиёд ба назар мерасад. Ҳатто номҳои 

моддаҳои ҳисобот, ки дар санади меъёрии тасдиқшуда – Дастурамал оид ба 

тартиби таҳия намудани шаклҳои ҳисоботи молиявие, ки мутобиқи 

стандартҳои миллӣ ва байналмилалии ҳисоботи молиявӣ тартиб дода 

шудаанд, муқаррар карда шудаанд, дар ҳисоботҳои молиявии баъзе 

корхонаҳо нодуруст зикр карда мешаванд. Барои тасдиқи ин, мо намунаро 

аз ҳисоботи молиявии ҶСК «Телерадиоком» меорем (ҷадвали 2.4.1). 

Ҷадвали 2.4.1. – Ҳисобот оид ба вазъи молиявии ҶСК «Телерадиоком» барои 

соли ҳисоботии 2021, сомонӣ 

 Эзоҳ  
Ба санаи 
31.12.2021 с. 

Ба санаи 
31.12.2020 с. 

Дороиҳо     

Дороиҳои ғайригардон    

Воситаҳои асосӣ 5 57190351 54091473 

Дороиҳои ғайримоддӣ 5 159476 202473 

Дороиҳои биологӣ 5 101174 45222 

Дороиҳои мафқуфгузоштаи андозӣ 11 1703065 1685228 

  59154066 56024396 

Дороиҳои гардон    

Захираҳои молу масолеҳ 8 21556716 11680650 

Қарзҳои дебитории фурӯш ва дигар 9 4764753 1683953 

Воситаҳои пулӣ дар бонк ва хазина 10 59596 1432917 

  26381065 14797520 

Ҳамагӣ дороиҳо  85535131 70821916 

Сармояи худӣ ва уҳдадориҳо    

Сармоя ва захираҳои эҳтиётӣ    

Сармояи оинномавӣ 11 25593400 25593400 

Тасҳеҳҳо вобаста ба азнавбаҳодиҳии 

воситаҳои асосӣ 
11 2992983 4484580 

Грантҳо  11 9984821 8895086 

Захираҳои этиётӣ 11 1448350 1448350 

Фоидаи тақсимнашуда 12 22138777 15866675 

  62158331 56288091 

Уҳдадориҳои кӯтоҳмуҳлат    

Қарзҳои кредитории тиҷоратӣ ва дигар 13 22769290 14533825 

Уҳдадориҳои мавқуфгузоштаи андозӣ 14 607510 - 

  23376800 14533825 

Ҳамагӣ сармоя ва уҳдадорӣ  85535131 70821916 

Сарчашма: Таҳияи муаллиф дар асоси [271] 

Мо ин ҷо ба хатоҳои имло таваҷҷуҳи зиёд намекунем. Зеро дар худи 

санад – Дастурамал оид ба тартиби таҳия намудани шаклҳои ҳисоботи 

молиявие, ки мутобиқи стандартҳои миллӣ ва байналмилалии ҳисоботи 

молиявӣ тартиб дода шудаанд, хатоҳои имло ва зикри нодурусти мафҳумҳо 

зиёд аст. Танҳо ҳаминро қайд мекунем, ки аз номи моддаи дороиҳои 

гардон – «Қарзҳои дебитории фурӯш ва дигар» чизе дарк карда намешавад. 

Тибқи қоидаҳои имлои забони тоҷикӣ ин ибора нодуруст тартиб дода 

шудааст. Ба андешаи мо, инчунин мувофиқи дастурамали дар боло 

зикршуда ин моддаи тавозуни муҳосибӣ бояд ҳамчун «Қарздории 

дебитории тиҷоратӣ ва дигар қарздории дебиторӣ» номгузорӣ шавад. Дар 

дастурамали мазкур моддаҳои «Қарздории дебитории тиҷоратӣ» ва «Дигар 

қарздории дебиторӣ» алоҳида оварда шудаанд. 

Дар мавриди моддаи уҳдадориҳои кӯтоҳмуҳлат – «Қарзҳои 

кредитории тиҷоратӣ ва дигар» низ ҳамин суханҳоро гуфтан мумкин аст, 

яъне тарзи дурусти ин модда «Қарздории кредитории тиҷоратӣ» мебошад, 

ки дар дастурамали дахлдор низ ҳамин хел оварда шудааст. Овардани 

ибораи «ва дигар» дар номи моддаи мазкури ҳисобот зарурат надорад, 

зеро дигар қарздориҳои кредиторӣ дар шакли тавсиявии ҳисобот оид ба 

вазъи молиявӣ, ки дар дастурамали дахлдор оварда шудааст, ҳама бо 

номҳои мушаххас ифода гардидаанд. 

Акнун масъалаи тартиби дар ҳисобот оид ба вазъи молиявӣ овардани 

моддаҳои ҳисоботро баррасӣ мекунем. СБҲМ тартиб ва пайдарпайии дар 

ҳисоботи молиявӣ овардани моддаҳоро муайян накардааст. Вале 

Дастурамал оид ба тартиби таҳия намудани шаклҳои ҳисоботи молиявие, 

ки мутобиқи стандартҳои миллӣ ва байналмилалии ҳисоботи молиявӣ 

тартиб дода шудаанд, ба субъектҳои хоҷагидорӣ тавсия медиҳад, ки дар 

ҳисобот оид ба вазъи молиявӣ моддаҳои дороиҳо вобаста ба камшавии 

бозоргирӣ – дар аввал дороиҳои дорои дараҷаи бозоргирии баланд – 

дороиҳои гардон (воситаҳои пулӣ, сармоягузориҳои кӯтоҳмуҳлат, 

қарздории дебитории тиҷоратӣ, дигар қарздории дебиторӣ, захираҳои 

моддию молӣ, ...), сипас дороиҳои дараҷаи бозоргириашон паст – 

дороиҳои ғайригардон ё дарозмуҳлат (воситаҳои асосӣ, дороиҳои 

ғайримоддӣ, дороиҳои биологӣ, ...) оварда шаванд (замимаи 1). Барои дар 

ҳисобот оид ба вазъи молиявӣ нишон додани уҳдадориҳо дастурамали 

болозикр тавсия медиҳад, ки аввал уҳдадориҳои кӯтоҳмуҳлат (қарздории 

кредитории тиҷоратӣ, уҳдадориҳои кӯтоҳмуҳлати қарзӣ, уҳдадориҳои 

кӯтоҳмуҳлати ҳисобкардашуда), сипас уҳдадориҳои дарозмуҳлат оварда 

шаванд. Мувофиқи нишондоди дастурамал дар ҳисобот оид ба вазъи 

молиявӣ моддаҳои сармоя пас аз овардани уҳдадориҳо нишон дода 

мешаванд. 

Як нуқтаи дигарро бояд қайд кард, ки дар ҳисобот оид ба вазъи 

молиявии корхона дар баробари арзиши тавозунӣ (бақиявӣ)-и воситаҳои 

асосӣ ва дороиҳои ғайримоддӣ бояд маълумот дар бораи арзиши аввалӣ 

(аслӣ)-и онҳо, ки бо он ба баҳисобгирӣ қабул шудаанд, мавҷуд бошад. Ба 

ин хотир, дар ҳисобот бояд сатри алоҳида барои нишон додани маблағи 

истеҳлоки воситаҳои асосӣ ҷудо карда шавад. Ин тартиб мувофиқи 

қоидаҳои СБҲМ аст ва дар Дастурамал оид ба тартиби таҳия намудани 

шаклҳои ҳисоботи молиявие, ки мутобиқи стандартҳои миллӣ ва 

байналмилалии ҳисоботи молиявӣ тартиб дода шудаанд, тавсия шудааст. 

Вале дар ҳисоботи молиявии корхонаҳое, ки мо онҳоро таҳқиқ кардем, ин 

гуна сатр вуҷуд надорад (замимаҳои 2-7).  

Ба муҳтавои ҳисобот оид ба вазъи молиявии ҶСК «Телерадиоком» 

назар карда мебинем, ки тартиб ва пайдарпайии баръакси мувофиқи 

дастурамал тавсияшуда истифода мешавад: аввал дороиҳои дараҷаи 

бозоргириашон паст (дороиҳои ғайригардон), сипас – дороиҳои дараҷаи 

бозоргириашон баланд (дороиҳои гардон) ва мувофиқан, аввал 

уҳдадориҳои  дарозмуҳлат ва пас уҳдадориҳои кӯтоҳмуҳлат нишон дода 

шудаанд. Вале дар ҳисоботи мазкур моддаҳои сармоя пеш аз моддаҳои 

уҳдадориҳо оварда шудаанд. Ҳамин гуна тартиби дар ҳисобот оид ба вазъи 

молиявӣ нишон додани моддаҳои дороиҳо, уҳдадориҳо ва сармоя дар 

дигар корхонаҳо низ истифода мешавад, масалан, дар КВД «Обу корези 

Душанбе» (ҷадвали 2.4.2). Вале дар ҳисобот оид ба вазъи молиявии КВД 

«Обу корези Душанбе» дар тафовут аз ҳисобот оид ба вазъи молиявии ҶСК 

«Телерадиоком» моддаҳои сармоя ва захираҳо пас аз зикри уҳдадориҳо 

оварда шудаанд, ки ин тартиб дуруст аст. 

Ҷадвали 2.4.2. – Ҳисобот оид ба вазъи молиявии КВД «Обу корези Душанбе» 

барои соли ҳисоботии 2021, ҳаз. сомонӣ 

 Эзоҳ  
Ба санаи 
31.12.2021 с. 

Ба санаи 
31.12.2020 с. 

Дороиҳо    

Дороиҳои дарозмуҳлат    

Воситаҳои асосӣ 6 384,562 363,884 

Дороиҳои ғайримоддӣ  1,191 1,465 

Пешпардохт барои воситаҳои асосӣ  - 6,089 

Ҳамагӣ дороиҳои дарозмуҳлат  385,753 371,438 

Дороиҳои кӯтоҳмуҳлат    

Захираҳо  7 25,412 9,401 

Андозҳои подошшаванда (пешпардохтшуда)  0,518 2,022 

Қарздории дебиторӣ 8 9,190 9,554 

Пешпардохтҳо   61,892 29,927 

Дигар дороиҳои кӯтоҳмуҳлат  - 0,137 

Воситаҳои пулӣ ва муодилҳои пул 9 63,376 127,256 

Ҳамагӣ дороиҳои кӯтоҳмуҳлат  160,388 178,297 

Ҳамагӣ дороиҳо  546,141 549,735 

Уҳдадориҳо ва сармоя    

Уҳдадориҳои дарозмуҳлат    

Қарзҳо ва вомҳо 10 302,562 308,294 

Грантҳо, ки ба дороиҳо тааллуқ доранд 11 249,695 237,840 

Уҳдадориҳои андозии мавқуфгузошташуда 17 10,487 8,878 

Ҳамагӣ уҳдадориҳои дарозмуҳлат  562,744 555,012 

Уҳдадориҳои кӯтоҳмуҳлат    

Қарзҳо ва вомҳо 10 14,626 13,555 

Қарздории кредиторӣ  0,825 16,095 

Пешпардохтҳои гирифташуда  0,943 2,174 

Андозҳо барои пардохт  (0,136) 0,651 

Дигар уҳдадориҳои кӯтоҳмуҳлат  1,428 0,595 

Ҳамагӣ уҳдадориҳои кӯтоҳмуҳлат  17,686 33,070 

Ҳамагӣ уҳдадориҳо  580,430 588,082 

Сармоя     

Сармояи оинномавӣ 12 4,441 4,441 

Сармояи иловагӣ пардохтшуда 12 124,331 111,964 

Зарари ғуншуда  (212,206) (189,149) 

Захира барои азнавбаҳодиҳии воситаҳои 

асосӣ 
 49,276 34,397 

Ҳамагӣ сармоя  (34,158) (38,347) 

Ҳамагӣ уҳдадориҳо ва сармоя  546,272 549,735 

Сарчашма: Таҳияи муаллиф дар асоси [271] 

Аз ҳисобот оид ба вазъи молиявии КВД «Обу корези Душанбе» ба 

назар мерасад, ки дар санаи 31 декабри соли 2021 муодилаи асосии 

тавозунӣ, ки баробарии арзиши дороиҳоро бо арзиши уҳдадориҳо ва 

сармоя ифода мекунад, ҳосил нашудааст: маблағи уҳдадориҳо ва сармоя аз 

маблағи дороиҳо ба андозаи 131 сомонӣ зиёд аст 

( ). Гарчанде маблағи мазкур 

муҳим набошад ҳам, гувоҳӣ медиҳад, ки дар КВД «Обу корези Душанбе» 

ҳолати ташкили баҳисобгирии муҳосибӣ ва ҳисоботи молиявӣ номатлуб 

аст. Ғайр аз ин, камбудиҳо дар пешбурди баҳисобгирии муҳосибӣ ва 

тартиб додани ҳисоботи молиявӣ дар корхона зиёд мебошанд. 

Вобаста ба ин аудиторҳои мустақил аз ташкилоти аудитории 

байналмилалии MOORE (MOORE STEPHENS KSC ASSURANCE SRL), 

ки аудити ҳисоботи молиявии барои соли ҳисоботии 2021 мувофиқи СБҲМ 

тартибдодашудаи КВД «Обу корези Душанбе»-ро гузаронидаанд, дар 

ҳисоботи аудитории худ санаи 4 августи соли 2022 оид ба рад кардани 

изҳори ақидаи аудиторӣ қайд кардаанд. Зеро, тавре аудиторҳо зикр 

кардаанд, бо сабаби муҳиммии масъалаҳои дар бахши «Асос барои рад 

кардан аз изҳори ақида»-и ҳисоботи аудиторӣ тавсифшуда, мо 

натавонистем, ки далелҳои аудитории муносиби басандаро дастрас кунем, 

то ки барои таҳияи хулосаи аудиторӣ дар бораи ҳисоботи молиявии мазкур 

асос шаванд. Аудиторҳои мустақил ҳамчун асос барои изҳор накардани 

ақидаи худ вазъи ногувори баҳисобгирии муҳосибӣ ва дар ҳисоботи 

молиявӣ инъикос кардани иттилоотро дар бораи воситаҳои асосӣ 

(азнавбаҳодиҳӣ), қарздории дебиторӣ (мавҷудият, пуррагӣ ва арзиш), 

фоидаи тақсимнашуда (набудани далелҳо барои тасдиқи бақияи захира 

барои азнавбаҳодиҳӣ ва тасҳеҳи маблағи ин захира пас аз аудити ҳисоботи 

молиявии соли пешин) ва даромадҳои корхона (пешниҳод нашудани 

маълумот дар бораи воридшавии маблағи фурӯш аз мизоҷоне, ки ҳаққи 

обро бидуни ҳисобкунак месупоранд, кори номатлуби низоми биллингӣ, 

набудани робитаи байни низоми биллингӣ ва барномаи 1С:Бухгалтерия, 

кори номуносиби низоми назорати дохилӣ) нишон додаанд. 

Ҳисобот оид ба вазъи молиявии корхонаи дигаре, ки мо таҳқиқ 

кардем – ҶСК «Тоҷиктрансгаз», тибқи талаботи СБҲМ тартиб дода 

шудааст (тавре дар ҳисоботи аудиторони мустақил аз ташкилоти 

аудитории ҶДММ «Тоҷик Аудит Машварат» изҳор шудааст) ва дар он 

тартиби дар аввал нишон додани дороиҳои гардон (уҳдадориҳои 

кӯтоҳмуҳлат) ва сипас – дороиҳои дарозмуҳлат (уҳдадориҳои дарозмуҳлат), 

баъд аз онҳо сармояи худӣ, ки ба намунаи тавсиядодаи Дастурамал оиди 

тартиби таҳия намудани шаклҳои ҳисоботи молиявие, ки мутобиқи 

стандартҳои миллӣ ва байналмилалии ҳисоботи молиявӣ тартиб дода 

шудаанд, мувофиқ аст, риоя гардидааст, вале дар он маълумот танҳо барои 

соли ҳисоботӣ – соли 2021 оварда шуда, маълумоти қиёсшаванда нест 

(ҷадвали 2.4.3).  

Ҷадвали 2.4.3. – Ҳисобот оид ба вазъи молиявии ҶСК «Тоҷиктрансгаз» 

барои соли ҳисоботии 2021, ҳаз. сомонӣ 

 Эзоҳ 
Ба санаи 

31.12.2021 с. 

ДОРОИҲО   

Нақдина ва ҳамарзиши онҳо 3 44 

Пасандозҳо дар бонк 4  

Сармоягузории молиявӣ  611378102 

Дигар қарзҳои дебиторӣ ва пешпардохтҳо 5 406550849 

Воситаҳои асосӣ 6 437738048 

Андозҳои тамдидӣ (ба таъхирмондашуда)  86068648 

Дороиҳои ғайримоддӣ 11  

Дороиҳои дигар 12 5977827 

Ҳамагӣ дороиҳо  1247713518 

УҲДАДОРИҲО   

Ҳисобҳо барои пардохт 19 412723485 

Уҳдадориҳои кӯтоҳмуҳлат  399403693 

Уҳдадориҳои кӯтоҳмуҳлати ҳисобкардашуда 20 192432715 

Андозҳо барои пардохт  8708641 

Захираҳо барои хароҷот ва пардохти рухсатӣ  18604397 

Дигар уҳдадориҳои кӯтоҳмуҳлат  1632 

Идомаи ҷадвали 2.4.3. 
Қарзҳои гирифташуда   

Ҷамъи уҳдадориҳо  1031874564 

САРМОЯ   

Сармояи эълоншуда (оинномавӣ) 28 75731000 

Фоидаи тақсимнашуда (-зарари молиявӣ)  (-525066533) 

Сармояи иловагӣ  6743590 

Сармояи захиравӣ  - 

Ҷамъи сармоя  (442591943) 

Ҳамагӣ, уҳдадориҳо ва сармоя  1247713518 

Сарчашма: Таҳияи муаллиф дар асоси [271] 

Мутаассифона, ҳамин маълумоте, ки дар ҷадвали 2.4.3 оварда 

шудааст ва онро ҳам тартибдиҳандагон ва ҳам ташкилоти аудиторӣ 

ҳисобот оид ба вазъи молиявӣ ном мондаанд, воқеан ҳисоботи дуруст 

омодашуда нест. Камбудии асосӣ дар «ҳисобот»-и мазкур ин аст, ки дар он, 

агар маълумоти овардашударо ба инобат гирем, тавозун ҳосил намешавад: 

ҷамъи дороиҳо маблағи 1247713518 сомониро ташкил додааст, вале аз 

ҳосили ҷамъи уҳдадориҳо ва сармояи худӣ, агар дуруст ҳисоб кунем 

( ), маблағи 589282621 сомонӣ 

ҳосил мешавад. Вале номаълум аст, ки чӣ тавр тартибдиҳандагони ҳисобот 

маълумотро таҳриф карда, ба хотири ҳосил намудани тавозун маблағи 

зарурии 1247713518 сомониро дарёфт кардаанд. Шояд ин ҷо, дар ҳисоботи 

мазкур маълумоте намерасад, бо ҳамин сабаб баробарӣ (тавозун) ҳосил 

нашудааст, вале ҳисобот бо ҳамин шакли таҳрифшуда дар сомонаи 

Вазорати молияи Ҷумҳурии Тоҷикистон, дар қисмати «Молияи давлатӣ», 

бахши «Ҳисоботи мониторинги фаъолияти корхонаҳои азими давлатӣ» 

[271] ҷойгир карда шудааст. Инчунин, дар сатри фоидаи тақсимнашудаи 

ҳисобот ҳосил шудани маблағи манфии 525066533 сомонӣ (зарар) 

шубҳаовар аст. 

Ҳамчунин бояд қайд кард, ки агар ба ҳисоботи мазкур аз нигоҳи 

мутахассис назар андозем, мебинем, ки пур аз хатои имло аст, мафҳумҳо 

номуайян мебошанд, ҳангоми нишон додани маълумоти ададӣ қоидаҳои 

содатарини арифметикӣ риоя нашудаанд. Масалан, қоидаҳои содатарини 

риёзӣ талаб мекунанд, ки дар ҷадвал (ҳисоботи молиявӣ) маблағҳои манфӣ 

дар дохили қавс гирифта мешаванд. Ҳангоми иҷрои амали ҷамъ, қимати 

дар дохили қавс гирифташуда на ҷамъ, балки тарҳ карда мешавад. Вале 

тартибдиҳандагони ҳисоботи мазкур қиматҳои манфии нишондиҳандаҳоро 

(масалан, зарари тақсимнашудаи соли ҳисоботӣ, ки иштибоҳан  дар 

ҳисобот ҳамчун зарари молиявӣ номгузорӣ шудааст – 525066533 сомонӣ) 

бо замми он ки дар дохили қавс гирифтаанд, боз аломати «-»-ро ҳам пеш аз 

он гузоштаанд. Албатта, агар ҳамин тарзи пешниҳоди маълумоти ададӣ бо 

ёрии барномаҳои компютерӣ коркард шавад, компютер аломати «-» ва 

қавсро ихтисор карда, дар натиҷа на тарҳ, балки амали ҷамъро иҷро 

мекунад ва ҳамин тавр, маълумоти ҳисобот ба таври техникӣ таҳриф 

мешавад. 

Қоидаҳои истифодаи ҷадвалҳо ва ҷойгир кардани маълумоти ададӣ 

дар ҷадвалҳо талаб менамоянд, ки агар ягон мавқеъ дар ҷадвал 

(нишондиҳанда) қимат надошта бошад, ба ҷои он аломати тире («-») 

гузошта мешавад. Тартибдиҳандагони ҳисобот ин қоидаро дар баъзе 

маврид риоя кардаанд, дар мавридҳои дигар, не. Умуман ин ҳисоботе, ки 

мо муҳтаво ва тартиби омодасозии онро таҳқиқ кардем (ҳисобот оид ба 

вазъи молиявии ҶСК «Тоҷиктрансгаз»), ба ғайр аз камбудиҳои 

номбаркардаи мо, боз камбудӣ ва таҳрифҳои зиёд дорад, ки дигар 

баррасии онҳоро зарур намешуморем. Ҳамин гуна камбудиҳо дар 

ҳисоботҳои молиявии аксари корхонаҳои таҳқиқшуда (замимаҳои 2-7) ба 

назар мерасанд. 

Бояд қайд кард, ки мо танҳо тартиби омодасозӣ ва муҳтавои ҳисобот 

оид ба вазъи молиявиро, ки нисбат ба дигар шаклҳои ҳисоботи молиявӣ 

содатар мебошад, баррасӣ кардем. Агар ба муҳтавои шаклҳои дигари 

ҳисоботи молиявӣ (ҳисобот дар бораи фоида ё зарар ва дигар даромади 

умумӣ, ҳисобот дар бораи тағйирёбии сармоя, ҳисобот дар бораи гардиши 

пул, тавзеҳот) назар кунем, хатоҳо ва ҳолатҳои вайрон кардани қоидаҳои 

СБҲМ ҳангоми омодасозии ҳисобот сершумор мебошанд. Ба андешаи мо, 

сабабҳои пайдо шудани онҳо пеш аз ҳама сатҳи пасти дониши муҳосибони 

корхонаҳои муосир мебошад. 

Аксари муҳосибони корхонаҳои тиҷоратӣ муҳиммии масъалаҳои ба 

СБҲМ гузаштани низомҳои баҳисобгирии муҳосибиро дарк намекунанд. 

Ҳатто дар баъзе корхонаҳо баҳисобгирии муҳосибии бонизом роҳандозӣ 

нашудааст. Муҳосибон дониш ва таҷрибаи басанда барои кор дар шароити 

СБҲМ надоранд. Роҳбарони корхонаҳо барои омодасозӣ ва бозомӯзии 

кормандони хадамоти муҳосибӣ, фароҳам овардани шароит ва иҷрои 

чорабиниҳои ба татбиқи СБҲМ мусоидаткунанда таваҷҷуҳ зоҳир 

намекунанд. Муассисон ва роҳбарони корхонаҳои тиҷоратӣ ба 

баҳисобгирии муҳосибӣ ҳамчун восита барои дуруст ҳисобузам ва пардохт 

кардани андозҳо назар мекунанд. Бештари онҳо муҳиммии бурдани 

баҳисобгирии молиявӣ, баҳисобгирии идоракунӣ ва баҳисобгирии андозро 

дар доираи низоми ҳамгирои баҳисобгирии муҳосибӣ дарк накардаанд. 

Дар натиҷаи вайрон кардани қоидаҳои пешниҳоди ҳисоботи 

молиявӣ, ки СБҲМ муқаррар кардааст, вазъи молиявии субъекти 

хоҷагидорӣ аз ҷониби истифодабарандагон нодуруст арзёбӣ карда 

мешавад, натиҷаҳои молиявии фаъолияти корхона, ки дар асоси иттилооти 

дар низоми баҳисобгирии муҳосибӣ ташаккулёбанда ҳисоб карда 

мешаванд, бо нишондиҳандаҳои натиҷаҳои молиявии корхонаҳои хориҷӣ 

қиёснашаванда буда, бинобар ин, онҳо барои қабули қарорҳои идоракунӣ 

дар шароити ҳамгироии иқтисодии байналмилалӣ муносиб нестанд. 

Тавре пештар қайд кардем, баъзе корхонаҳое низ ҳастанд, ки дар 

фаъолияти худ СБҲМ-ро муваффақ татбиқ намуда, ҳисоботи молиявии 

худро мувофиқ ба талаботи стандартҳои байналмилалӣ ва ҳам 

қонунгузории Ҷумҳурии Тоҷикистон таҳия мекунанд. Аз ҷумла, мо дар 

раванди таҳқиқоти худ ба вазъи тартиб додани ҳисоботи молиявии ҶСП 

«Комбинати металлургии тоҷик» шинос шудем. Бояд гуфт, ки ҳисоботи 

молиявии корхонаи мазкур ҳамчунин мувофиқ ба шаклҳои намунавии 

тавсиядодаи Дастурамал оид ба тартиби таҳия намудани шаклҳои 

ҳисоботи молиявие, ки мутобиқи стандартҳои миллӣ ва байналмилалии 

ҳисоботи молиявӣ тартиб дода шудаанд, омода карда шудааст. Дар 

ҷадвали 2..4.4. ҳисобот оид ба вазъи молиявии ҶСП «Комбинати 

металлургии тоҷик» оварда шудааст, ки ин гуфтаи моро тасдиқ мекунад.  

Ҷадвали 2.4.4. – Ҳисобот оид ба вазъи молиявии ҶСП «Комбинати 

металлургии тоҷик» барои соли ҳисоботии 2022, сомонӣ 

Нишондиҳанда  
Рамзи 
сатр  

Ба аввали 
давраи 

ҳисоботӣ 

Ба охири 
давраи 

ҳисоботӣ 
1 2 3 4 

ДОРОИҲО    

I.A. ДОРОИҲОИ ГАРДОН    

Воситаҳои пулӣ дар хазина (10100) 010 19 886 845 7 408 384 

Воситаҳои пулӣ дар бонк (10200) 020 833093 32030615 

Сармоягузориҳои кӯтоҳмуҳлат 
(10300±10361,10362) 

030 - - 

аз ҷумла:    

Қоғазҳои қиматноки қарзӣ (10310) 031 - - 

Қоғазҳои қиматноки ҳиссавӣ (10320) 032 - - 

Қарзҳо, вомҳои додашуда/Амонатҳои депозитӣ 
(10330, 10340) 

033 - - 

Қисми ҷории сармоягузориҳои дарозмуҳлат 
(10350) 

034 - - 

Дигар сармоягузориҳои кӯтоҳмуҳлат (10360) 035 - - 

Ҳисобҳо барои қабул (10400) 040 144376686 200846884 

аз ҷумла:    

Ҳисобҳо барои қабули молҳо ва хизматрасониҳо 
(10410, 10415) 

041 144376686 200846884 

Васиқаҳо барои қабул (10420) 042 - - 

Захираҳо аз рӯи қарзҳои шубҳанок (10430) 043 - - 

Дигар қарздории дебиторӣ (10500) 050 34379593 35526917 

аз ҷумла:    

Пешпардохт ба таъминкунандагон (10510) 051 32196206 27036665 

Қарздории дебитории кормандон (10520) 052 - - 

Андозҳои пешпардохтшуда / Андозҳои 
подошшаванда (10530,10540) 

053 2183387 8490252 

Фоизҳо барои қабул, Дивидендҳо барои қабул 
(10550, 10560) 

054 - - 

Қисми ҷории қарздории дебитории дарозмуҳлат 
(10570) 

055 - - 

Қарздории дебитории корхонаҳои фаръӣ (асосӣ) 
(10580) 

056 - - 

Қарздории дебиторӣ аз рӯи дигар амалиёт 
(10590) 

057 - - 

Идомаи ҷадвали 2.4.4.  
Қарздории муассисон (иштирокчиён) аз рӯи 

саҳмҳо ба сармояи оинномавӣ (10600) 
060 - - 

Захираҳои моддию молӣ (10700) 070 57313534 34260885 

аз ҷумла:    

Молҳо (10710-10719) 071 12762334 17841160 

Ашёи хом ва маводи асосӣ (10720) 072 16842210 9409953 

Истеҳсолоти нотамом (10730) 073 314020 (15534) 

Маҳсулоти тайёр (10740) 074 21836041 4010552 

Маҳсулоти кишоварзӣ аз дороиҳои биологӣ 
(10750) 

075 - - 

Сӯзишворӣ (10760) 076 2600769 11322 

Қисмҳои эҳтиётӣ (10770) 077 1733374 526284 

Асбобу анҷоми идоравӣ (10780) 078 11320 - 

Дигар захираҳо (10790) 079 1213464 2477147 

Хароҷоти пешпардохтшуда (10800) 080 - - 

аз ҷумла:    

Хизматрасониҳои пешпардохтшуда (10810) 081 - - 

Иҷораи пешпардохтшуда (10820) 082 - - 

Дигар пешпардохтҳо (10830) 083 - - 

Дороиҳои ғайригардон барои фурӯш (10900) 090 - - 

аз ҷумла:    

Воситаҳои асосии барои фурӯш таъингардида 
(10910) 

091 - - 

Дороиҳои дарозмуҳлати фаъолияти қатъшуда 
(10920) 

092 - - 

Дигар дороиҳои ғайригардон барои фурӯш 
(10930) 

093 - - 

Ҷамъ аз рӯи қисми I.A. Дороиҳои гардон 099 256789751 310073686 

I.Б. ДОРОИҲОИ ҒАЙРИГАРДОН    

Воситаҳои асосӣ (11000) 100 368931836 432776334 

аз ҷумла:    

Бино ва иншоот (11010) 101 156722441 156722441 

Мошина ва таҷҳизот (11020) 102 109376348 110775492 

Таҷҳизоти идоравӣ (11030) 103 140283 140283 

Мебел ва лавозимот (11040) 104 24980 24980 

Воситаҳои нақлиёт (11050) 105 95397609 146655916 

Ободонии моликияти иҷоравӣ (11060) 106 - - 

Ободонии қитъаҳои замин (11070) 107 - - 

Дигар воситаҳои асосӣ (11080) 108 5407430 5491741 

Сохтмони нотамом (11090) 109 1862746 12965482 

Фарсудашавии ҷамъшудаи воситаҳои асосӣ 
(11100) 

110 52989520 75538424 

Арзиши тавозунии воситаҳои асосӣ (11000-11100) 119 315942316 357237910 

Захираҳои табиӣ (11200) 120 - - 

аз ҷумла:    

Макони пайдоиши захираҳои табиӣ (11210, 11220) 121 - - 

Сарфшавии ҷамъшудаи захираҳои табиӣ (11230) 122 - - 

Дороиҳои ғайримоддӣ (11300-11390) 130 - - 

аз ҷумла:    

Идомаи ҷадвали 2.4.4. 

Ҳуқуқи истифодабарии замин, франшиза, 

гудвилл, патент, литсензия (иҷозатнома), нишони 

молӣ, таъмини барномавӣ, хароҷоти ташкилӣ 
(11310-11360) 

131 

- - 

Дигар дороиҳои ғайримоддӣ (11370) 132 - - 

Истеҳлоки ҷамъшудаи дороиҳои ғайримоддӣ 
(11390) 

133 - - 

Дороиҳои биологӣ (11400) 140 - - 

аз ҷумла:    

Ҳайвонот (дороиҳои биологии истеъмолӣ) (11410) 141 - - 

Ҳайвонот (дороиҳои биологии маҳсуловар) 
(11420) 

142 
- - 

Растаниҳо (дороиҳои биологии истеъмолӣ) 
(11430) 143 

- - 

Растаниҳои мевадиҳанда (11440) 144 - - 

Дороиҳои биологии аз рӯи хароҷоти воқеӣ ба 

ҳисоб гирифташаванда (11450) 

145 
- - 

Дигар дороиҳои биологӣ (11460) 146 - - 

Сармоягузорӣ ба амволи ғайриманқул (11500) 150 - - 

аз ҷумла:    

Бино ва иморат (11510) 151 - - 

Таҷдиди объектҳои сармоягузорӣ ба амволи 

ғайриманқул (11520) 

152 
- - 

Сармоягузориҳои дарозмуҳлат (11600±11661, 
11662) 

160 - - 

аз ҷумла:    

Қоғазҳои қимматноки қарзӣ (11610) 161 - - 

Қарзҳо, вомҳои додашуда (11620) 162 - - 

Сармоягузорӣ ба корхонаҳои фаръӣ (11630) 163 - - 

Сармоягузорӣ ба фаъолияти муштарак (11640) 164 - - 

Сармоягузорӣ ба ширкатҳои муттаҳидшуда 
(11650) 

165 
- - 

Дигар сармоягузориҳои дарозмуҳлат (11660) 166 - - 

Талаботҳои андозии тамдидӣ (ба 
таъхирмондашуда) (11700) 

170 
- - 

Қарздории дебитории дарозмуҳлат (11800) 180 - - 

аз ҷумла:    

Қарздории дебитории дарозмуҳлати харидорон ва 
фармоишгарон (11810) 

181 - - 

Васиқаҳои гирифташуда (11820) 182 - - 

Хароҷоти ба таъхир мондашудаи дарозмуҳлат 
(11830) 183 

- - 

Дигар қарздории дебитории дарозмуҳлат (11840) 184 - - 

Дороиҳои дарозмуҳлати фаъолияти қатъшуда 
(11900) 190 

- - 

Ҷамъ аз рӯйи қисми I.Б. Дороиҳои ғайригардон 191 315942316 357237910 

ҲАМАГӢ, ДОРОИҲО (қисми I.А+ қисми I.Б) 199 572732067 667311596 

УҲДАДОРИҲО    

Идомаи ҷадвали 2.4.4. 
II.А. УҲДАДОРИҲОИ КӮТОҲМУҲЛАТ    

Қарздории кредитории тиҷоратӣ (22000) 200 35453311 41780169 

аз ҷумла:    

Ҳисобҳо барои пардохти молҳо ва 

хизматрасониҳо (22010) 
201 16575330 21155904 

Васиқаҳои кӯтоҳмуҳлат барои пардохт (22020) 202 - - 

Пешпардохтҳои харидорон ва фармоишгарон, 

Дигар ҳисобҳо барои пардохт (22030, 22040) 

203 
18877981 20624265 

Уҳдадорихои кӯтоҳмуҳлати қарзӣ (22100) 210 98400000 78544500 

аз ҷумла:    

Қарзҳои бонкӣ, вомҳо (22110) 211 - - 

Дигар қарзҳо (22120) 212 - - 

Қисми ҷории уҳдадориҳои дарозмуҳлати қарзӣ 
(22130) 

213 
- - 

Дигар уҳдадориҳои кӯтоҳмуҳлати қарзӣ    
(22140±22141, 22142) 

214 
98400000 78544500 

Уҳдадорихои кӯтоҳмуҳлати ҳисобузамкардашуда 
(22200) 220 

50487212 101291904 

аз ҷумла:    

Музди меҳнат барои пардохт (22100) 221 314005 161686 

Андози нафақавӣ барои пардохт, Андоз аз 

даромади шахсони воқеӣ барои пардохт (22220, 
22230) 

222 (579610) (348880) 

Андози иҷтимоӣ барои пардохт (22240) 223 (512002) (283141) 

Дивидендҳо ва фоизҳо барои пардохт (22250, 
22260) 

224 
51263739 101761159 

Дигар хароҷоти ҳисобузамкардашуда (22270) 225 1080 1080 

Андозҳо барои пардохт (22300) 230 (9696292) (5194208) 

аз ҷумла:    
Андоз аз фоида барои пардохт (22310) 231 300 (2046016) 
ААИ барои пардохт (22320) 232 (6526407) (1639275) 

Аксизҳо барои пардохт (22330) 233 - - 

Дигар андозҳо барои пардохт (22340, 22350, 22360, 
22370) 

234 
(3170185) (1508917) 

Захираҳо барои хароҷот ва пардохтҳои дарпешбуда 
(22400) 240 

- - 

Дигар уҳдадориҳои кӯтоҳмуҳлат (22500) 250 24408213 27300338 

аз ҷумла:    

Уҳдадориҳо дар назди муассисон (22510) 251 24408213 27300338 

Қарздории кредитории корхонаҳои фаръӣ (модарӣ) 
(22520) 

252 
- - 

Уҳдадориҳои кӯтоҳмуҳлати фаъолияти қатъшуда 
(22530) 

253 
- - 

Ҷамъ аз рӯйи қисми II.А. Уҳдадориҳои кӯтоҳмуҳлат 259 199052444 243722703 

II. Б. УҲДАДОРИҲОИ ДАРОЗМУҲЛАТ    

Уҳдадориҳои дарозмуҳлат (22600±22661, 22640) 260 24849177 24849178 

аз ҷумла:    

Вомбаргҳо ва васиқаҳо барои пардохт 
(22610,22640) 

261 - - 

Қарзҳои бонкӣ ва дигар қарзҳо (22620, 22630) 262 - - 

Идомаи ҷадвали 2.4.4. 
Уҳдадориҳо аз рӯи иҷораи молиявӣ (22650) 263 - - 

Дигар уҳдадориҳои дарозмуҳлат (22660, 22670) 264 24849177 24849178 

Даромадҳои мавқуфгузошташуда (ба таъхир 
монда) (22700) 

270 
- - 

Уҳдадорихои андозии мавқуфгузошташуда 
(22800) 

280 
- - 

ҶАМЪ аз рӯйи қисми II.Б. Уҳдадориҳои 

дарозмуҳлат 

289 
24849177 24849178 

ҲАМАГӢ УҲДАДОРИҲО (қисми II.А+ қисми 
П.Б) 

299 
223901621 268571881 

III. САРМОЯИ ХУДӢ    

Сармояи эълоншуда (оинномавӣ) (33000) 300 348788400 398788400 

аз ҷумла:    

Саҳмияҳои оддӣ (33010) 301 - - 

Саҳмияҳои имтиёзнок (33020) 302 - - 

Сармояи барилова пардохтшуда (33030) 303 348788400 398788400 

Саҳмияҳои худии бозхаридшуда (33090) 304 - - 

Сармояи иловагӣ (33100) 310 - - 

аз ҷумла:    

Грантҳо ва маблағгузории мақсаднок (33110) 311 - - 

Тасҳеҳот аз рӯи азнавбаҳодиҳии воситаҳои асосӣ 

ва дороиҳои дигар (33120, 33130) 

313 
- - 

Фарқиятҳои қурбӣ аз рӯи амалиёт бо ҷузъҳои 

хориҷӣ (33140) 

314 
- - 

Дигар сармояи иловагӣ (33150, 33160) 315 - - 

Фоидаи тақсимнашуда (33200) 320 - (90731) 

Сармояи захиравӣ (33300) 330 42046 42046 

Ҳиссаи аққалият (33400) 340 - - 

ҶАМЪ аз рӯйи қисми III. Сармоян худӣ 349 348830446 398739715 

ҲАМАГӢ УҲДАДОРИҲО ВА САРМОЯИ ХУДӢ 

(Қисми П.А+ Қисми П.Б+ Қисми III) 

399 
572732067 667311596 

Сарчашма: Ҳисоботи молиявии ҶСП «Комбинати металлургии тоҷик» 

Яке аз хусусиятҳои баръалои низоми миллии баҳисобгирии муҳосибӣ 

ташкили он дар доираи маҳдуди танҳо як намуди баҳисобгирии муҳосибӣ – 

баҳисобгирии молиявӣ мебошад. Маълумоти зарурӣ барои ҳисоб кардани 

уҳдадориҳои андозӣ ва тартиб додани ҳисоботи андоз аз баҳисобгирии 

молиявӣ гирифта мешавад. Аксари корхонаҳои тиҷоратӣ барои роҳандозӣ 

намудани баҳисобгирии идоракунӣ рағбат надоранд. Иҷрои вазифаҳои 

баҳисобгирии идоракунӣ бештар ба дигар шуъбаҳо ва хадамоти 

истеҳсолию молиявии корхона вогузор карда шудааст. Дар нақшаи расмӣ 

(намунавӣ)-и ҳисобҳои баҳисобгирии муҳосибӣ ҳисобҳо барои пешбурди 

баҳисобгирии идоракунӣ пешбинӣ нашудаанд.  

Қоидаҳои байналмилалии пешбурди баҳисобгирии муҳосибӣ ҷудо 

намудани низоми ягонаи баҳисобгирии муҳосибиро ба намудҳои 

баҳисобгирии молиявӣ ва баҳисобгирии идоракунӣ пешбинӣ менамоянд. 

Вале ин аз ҷиҳати ташкилӣ тақсим кардани кормандони муҳосибот ба ду 

бахши корӣ набуда, балки амсилаи нави ташкили кори ҳамгирои 

кормандони муҳосибот дар низоми ягона мебошад. Чунин сохти низоми 

баҳисобгирии муҳосибӣ, ки аллакай дар миқёси байналмилалӣ аз солҳои 

1980-1990 амал мекунад, аз ҳадафҳо ва таъиноти баҳисобгирии муҳосибӣ, 

талаботи аз ҷониби истифодабарандагони он ба иттилооти муҳосибӣ 

пешниҳодшаванда бармеояд. 

Ҳадафи асосии баҳисобгирии молиявӣ тартиб додани ҳисоботи 

молиявӣ мебошад, ки дар асоси маълумоти он истифодабарандагони 

берунӣ вазъи молиявии субъекти хоҷагидорӣ, пардохттавонӣ, устувории 

молиявӣ ва дигар ҷиҳатҳои фаъолияти онро арзёбӣ мекунанд. Ин иттилоот 

асоси қабули қарорҳои идоракунӣ дар бораи сармоягузориҳо, пешниҳод 

намудани қарз ва дигар самтҳои маблағгузорӣ ба фаъолияти субъекти 

пешниҳодкунандаи ҳисоботи молиявӣ мебошад. Ҳисоботи молиявӣ ба 

истифодабарандагон имкон медиҳад, ки иқтидори иқтисодии корхонаҳои 

гуногунро бо ҳам муқоиса кунанд, бинобар ин, бояд дар асоси принсипҳо 

ва усулҳои ягонаи ташаккул тартиб дода шавад. Маҳз баҳисобгирии 

молиявӣ дар сатҳи давлатӣ танзим карда мешавад, барои он низоми 

талабот, меъёрҳо, қоида ва принсипҳои миллӣ ва байналмилалӣ таҳия 

карда шудаанд. 

Баҳисобгирии идоракунӣ кори дохилии ҳар як корхона буда, бо 

раванди ташаккул, назорат ва банақшагирии хароҷот, интихоби қарорҳои 

идоракунии дохилӣ алоқаманд аст. Баҳисобгирии идоракунӣ ҳама 

омилҳоеро таҳқиқ мекунад, ки барои самаранокии хароҷот ва идоракунии 

воқеии онҳо имкон медиҳанд. Иттилооти он танҳо ба менеҷерҳои корхона 

таъйин гардидааст, нисбатан фаврӣ буда, ченакҳои гуногунро истифода 

мебарад (дар тафовут аз баҳисобгирии молиявӣ, ки танҳо бо ченаки пулӣ 

бурда мешавад), тарзҳои гирифтан ва пешниҳод кардани он низ гуногун 

мебошанд, аз берун (аз ҷониби давлат) танзим карда намешавад. Агар 

хоҳем, ки низоми миллии баҳисобгирии муҳосибиро бо равиши хориҷӣ 

муқоиса кунем, пас баҳисобгирии хароҷот, ҳисоботи дохилӣ ва таҳлили 

фаъолияти хоҷагидориро метавон ба соҳаи баҳисобгирии идоракунӣ 

мансуб дониста, тамоми иттилооти боқимондаи муҳосибиро бояд ба 

доираи баҳисобгирии молиявӣ дохил намуд. 

Баҳисобгирии молиявӣ, ки дар мамлакатҳои хориҷӣ бурда мешавад, 

ба фаҳмиши баҳисобгирии муҳосибӣ, ки дар мамлакати мо то чанде пеш 

анъанавӣ буд, аз ҷиҳати ҳадафҳо, принсипҳо, сатҳи ҷамъбасткунии 

иттилоот ва истифодабарандагони пешбинишудаи он – соҳибмулкон, 

мақомоти андоз ва дигар мақомоти давлатӣ, ки назорати ҷанбаҳои 

муайяни фаъолияти субъектҳои хоҷагидорӣ  ба зиммаи онҳо гузошта 

шудаанд, инчунин қарздиҳандагон (пеш аз ҳама бонкҳо), 

таъминкунандагон ва дигар шарикони бозорӣ наздик аст. Дар баробари ин 

амсилаи миллии баҳисобгирии муҳосибӣ қисмати баҳисобгирии хароҷот ва 

ҳисобкунии арзиши аслии маҳсулотро низ дар бар гирифта, онро ба 

қоидаҳои умумии қатъии баҳисобгирии молиявӣ, ки ҳадафи асосии он 

ташаккули нишондиҳандаҳои ҳисоботӣ мебошад (на чун баҳисобгирии 

идоракунӣ – таъминоти иттилоотии раванди идоракунӣ), тобеъ 

мегардонад. Вале яқин аст, ки чунин иттилоот барои таъмини қарорҳои 

идоракунии босамар имкон намедиҳад. 

Бо назардошти тамоюлоти рушди низоми ҳамгирои баҳисобгирии 

муҳосибӣ ва ҳисоботи молиявӣ дар мамлакатҳои пешрафта субъектҳои 

хоҷагидории Ҷумҳурии Тоҷикистонро зарур аст, ки амсилаи баҳисобгирии 

муҳосибии ҳамгироро дар низомҳои идоракунии худ татбиқ намоянд. 

Мушкилоти дигари баҳисобгирии муҳосибии хароҷот, ки дар 

низомҳои баҳисобгирии корхонаҳои ватанӣ истифода мешавад, корбурди 

равишест, ки аз равиши дар корхонаҳои хориҷӣ истифодашаванда фарқ 

мекунад. Қариб ҳамаи низомҳои баҳисобгирии идоракунии хароҷот дар 

мамлакатҳои пешрафтаи хориҷӣ ба принсипи муҳосиботи маржиналӣ асос 

ёфтаанд ва дар онҳо арзиши аслии ихтисоркардашудаи маҳсулот, ки танҳо 

хароҷоти тағйирёбандаро дар бар мегирад, ҳисоб карда мешавад. Дар ин 

маврид хароҷоти доимӣ ба арзиши аслии маҳсулот зам нашуда, дар ҷойҳои 

пайдошавӣ (марказҳои масъулият) ҷамъоварӣ карда мешаванд. Чунин 

низоми баҳисобгирӣ имкон медиҳад, ки ду намуди нишондиҳандаҳои 

натиҷавӣ муайян карда шаванд: даромади маржиналӣ барои ҳар як намуди 

маҳсулот ва фоида аз фурӯш дар миқёси умумии корхона. Ба ин васила 

саҳми ҳар як намуди маҳсулот дар фоидаи умумӣ ба таври равшан нишон 

дода мешавад, иҷрои таҳлили хароҷоти доимии ҳар як зинаи идоракунӣ 

имконпазир гардида, ҳаҷми ниҳоии маҳсулот ҳисоб карда мешавад, 

тариқаи беҳтарини номгӯйи маҳсулот ва нархҳои муносиб барои ҳар як 

намуди маҳсулот муқаррар карда мешаванд.  

Вазъи имрӯзаи пешбурди баҳисобгирии муҳосибӣ ва тартиб додани 

ҳисоботи молиявиро дар корхонаҳои тиҷоратии Ҷумҳурии Тоҷикистон 

таҳлил намуда, метавонем хулоса барорем, ки мушкилоти асосӣ дар 

раванди татбиқи СБҲМ пеш аз ҳама сатҳи пасти омодагии касбии 

муҳосибон ва аудиторон, надоштани донишҳои назариявӣ ва малакаҳои 

амалии омодасозии ҳисоботи молиявии дар асоси СБҲМ, сатҳи пасти 

назорати сифат ва аудити ҳисоботи молиявӣ, иштирок накардани 

ташкилот (иттиҳодия)-ҳои касбӣ ва дигар намояндагони манфиатдори 

ҷомеа, аз ҷумла истифодабарандагони ҳисоботи молиявӣ дар танзимкунии 

баҳисобгирии муҳосибӣ ва ҳисоботи молиявӣ, инчунин дар рушди касби 

муҳосибӣ ва аудиторӣ мебошанд. 

Ҳамин тариқ, метавон гуфт, ки имрӯз низомҳои баҳисобгирии 

муҳосибӣ ва ҳисоботи молиявӣ дар субъектҳои хоҷагидории Ҷумҳурии 

Тоҷикистон ба талаботи иттилоотии менеҷмент ва роҳбарият, 

соҳибмулкон, сармоягузорон ва дигар ҷонибҳои ба вазъи молиявӣ ва 

натиҷаҳои молиявии фаъолияти корхона манфиатдор пурра ҷавобгӯ 

нестанд. Бо такя ба иттилооти ҳисоботи молиявӣ корхонаҳои тиҷоратӣ 

наметавонанд тамоми захираҳои барои рушди иқтисодии худ доштаро бо 

самаранокии баланд истифода баранд, дигаргуниҳои сершумори дар 

муҳити тиҷоратии худ рухдиҳандаро барои рушди фаъолият ба инобат 

гиранд, ба шароити хоҷагидории муосир саривақт мутобиқ шаванд ва 

қарорҳои асоснокро барои идоракунии фаъолияти худ қабул намоянд. 

Барои дуруст ба роҳ мондан ва беҳгардонии ташаккули иттилооти дар 

ҳисоботи молиявӣ пешниҳодшаванда, баланд бардоштани сатҳи 

маълумотдиҳӣ ва нафънокии он барои гурӯҳҳои гуногуни 

истифодабарандагон бозбинӣ намудани назария, методология ва амалияи 

пешбурди баҳисобгирии муҳосибӣ ва тартиб додани ҳисоботи молиявӣ 

зарур аст. 

БОБИ 3. МАСЪАЛАҲОИ АМАЛИИ РУШДИ НИЗОМИ 

БАҲИСОБГИРИИ МУҲОСИБӢ ДАР ШАРОИТИ СБҲМ 

3.1. Хусусиятҳои ташкил ва пешбурди баҳисобгирии муҳосибӣ дар шароити 

ҳамгироии иқтисодии байналмилалӣ 

Ҷаҳонишавии равандҳои иқтисодӣ, ки дар давоми солҳои охир 

мушоҳида мешавад, субъектҳои  хоҷагидории муосирро водор кардааст, ки 

шаклҳои нави ҳамкориҳои байниҳамдигариро роҳандозӣ намоянд. Дар ин 

маврид ҳамкориҳои иқтисодии байни мамлакатҳои гуногун густариш ёфта, 

дар бисёр масъалаҳои иқтисодӣ муттаҳидшавии онҳо ба назар мерасад. Ин 

равандҳо дар илми иқтисодӣ бо мафҳуми ҳамгироии иқтисодии 

байналмилалӣ (International economic integration) ифода мегарданд. 

Омилҳои асосии пайдошавӣ ва рушди равандҳои ҳамгироии 

иқтисодӣ дар миқёси байналмилалӣ ин тақсимоти байналмилалии меҳнат, 

дигаршавии муттасили шароити бозор, берун аз ҳудудҳои миллӣ берун 

баромадани даври истеҳсолӣ, ҷараёнҳои молиявӣ, ҳаракати меҳнат, рушди 

низомҳои муосири нақлиёт, алоқа ва иттилоот мебошанд. 

Мафҳуми ҳамгироӣ, ки дар адабиёт ва равандҳои иқтисодӣ истифода 

мешавад, аз калимаи лотинии integer (бутун, пурра) баромада, шакли:  

integratio (барқарорсозӣ, пуркунӣ, муттаҳидсозӣ)-ро гирифтааст. Ба 

маънои иқтисодӣ «ҳамгироӣ» (integratio) ҳамчун муттаҳидшавӣ ва 

ҳамкории субъектҳои гуногун дар сатҳи ҷаҳонӣ ё дар дохили як мамлакат 

бо мақсади муттаҳидсозии субъектҳои мазкур дар сатҳи ҷаҳонӣ ё дар 

дохили як мамлакат барои бо ҳам мутобиқ шудан ба омилҳои муҳити 

шадиди бозорӣ, густариш додани иқтидорҳои истеҳсолӣ, инчунин 

истифодаи якҷояи дороиҳо дар натиҷаи муттаҳидсозии сармоя фаҳмида 

мешавад. Дар ин маврид назарияи иқтисодии анъанавӣ ҳамгироии 

иқтисодиро ҳамчун восита барои «кам кардани масрафҳо аз ҳисоби зиёд 

намудани ҳаҷми истеҳсоли маҳсулот, ки барои рақобати боз ҳам самаранок 

шароит муҳайё месозад», баррасӣ мекунад [15, с. 214].  

Ҳамкорӣ ва ҳамгироӣ мафҳумҳои нисбӣ буда, дар мавриди онҳо 

ивазшавии шарики байналмилалӣ имконпазир аст. Илова бар ин, 

равандҳои ҳамгироӣ комил буда наметавонанд. Ҳамгироии байни якчанд 

мамлакатҳо метавонад ба равандҳои мутақобила – ҷудошавӣ аз 

мамлакатҳои дигар боис шавад. 

Бояд қайд кард, ки мафҳуми «ҳамгироӣ»-ро наметавон бе робита бо 

мафҳуми «низом» («система») баррасӣ кард. Дар баробари ин, мавҷуд 

будани таърифҳои гуногуни мафҳуми низом аз имконнопазир будани 

ҷудокунии мафҳуми ҳамгироӣ дар доираи назарияи умумии низомҳо 

шаҳодат медиҳад. Дар ҳолати мазкур истифодаи мафҳуми низом ҳамчун 

«маҷмуи унсурҳои бо ҳам якҷоя амалкунанда» [19, с. 29] ва «маҷмуи ҷузъҳо, 

ки бо ҳам дар муносибат қарор дошта, чизи томро ташкил медиҳанд» [197, 

с. 4], мақбул мебошад. Асосгузори таҳлили бонизом дар муносибатҳои 

байналмилалӣ М. Каплан мафҳуми «ҳамгироӣ» (интегратсия)-ро чун 

«муттаҳидии ду ё якчанд қисмҳо ба чизи том ё азхудкунии як низом аз 

ҷониби низоми дигар» шарҳ додааст [312, с. 153]. 

Хусусиятҳои ҳамгироӣ, ки ба таҳқиқоти мо – таъсири равандҳои 

ҳамгироии иқтисодӣ ба низоми баҳисобгирии муҳосибӣ дар субъектҳои 

хоҷагидорӣ марбут мебошанд, дар асарҳои намояндагони мактаби 

иқтисодии институтсионалӣ, чун Х. Демсетс [54], Р. Коуз [125], К. Менар 

[163], О. Уилямсон [251] ва дигарон инъикос гардидаанд. Дар таҳқиқоти 

мактаби мазкур ду самти ҳамгироӣ – ҳамгироии макроиқтисодӣ ва 

микроиқтисодӣ, инчунин таъсири онҳо ба натиҷаҳои раванди 

ҳамгирошавӣ баррасӣ мешавад. Дар сатҳи макроиқтисодӣ таъсири 

ҳамгироӣ ба муносибатҳои ҳуқуқи моликият, хусусиятҳои муносибатҳои 

шартномавӣ, ташаккули назарияи қарордодҳои миёнаравӣ ва ҳамин гуна 

масъалаҳои дигар нигаронида шудааст, ки ҳангоми интихоби шаклҳои 

ҳамкориҳои иштирокчиёни раванди ҳамгироӣ муҳим аст. Самти дигари 

ҳамгироӣ ҳамчун объекти худ ташкили муносибатҳо дар сатҳи 

микроиқтисодиёт (субъектҳои хоҷагидорӣ)-ро интихоб кардааст. Ин ҷо 

заминаи асосӣ эътироф кардани тарзҳои ташкили муносибатҳо, 

ҳамсонгардонии раванди баҳисобгирӣ ва ташаккули ҳисоботи муҳосибӣ, 

ташаккули равишҳои ягона ба гузаронидани аудити натиҷаҳои равандҳои 

истеҳсолию ҳамгироӣ мебошад. Зеро субъекти иқтисодӣ, новобаста аз 

мансубияти соҳа, шакли моликият, ҳаҷм, самти фаъолияти афзалиятноки 

худ қисмати сохтории иқтисодиёти миллӣ мебошад, ки эҳтиёҷоти 

иҷтимоию иқтисодии мамлакатро бо роҳи истеҳсоли молҳо ва пешниҳоди 

хизматрасониҳо қонеъ менамояд.  

Равандҳои макроиқтисодии тамоми соҳаҳои ҳаёти ҷамъиятии 

мамлакат ва ҷаҳон аз фаъолияти корхона дар сатҳи микроиқтисодиёт 

вобастагӣ доранд. Бинобар ин, таҳқиқи фаъолияти субъекти хоҷагидорӣ 

барои банақшагирӣ ва ташкили фаъолияти самараноки корхона дар 

шароити маҳдудияти захираҳо ва қабули қарорҳои иқтисодии оқилона аз 

рӯйи принсипҳои ҳамгироӣ ва иттилоотӣ зарур аст. Дар навбати худ, 

идоракунии корхонаро бе ҳалли масъалаҳои молиявӣ оид ба назорати 

дурустии амалиёти хоҷагидорӣ, ҳаҷм, сохтор ва ҳаракати амвол, 

истифодаи захираҳои моддӣ, молиявӣ ва меҳнатӣ, ки барои ноил шудан ба 

мақсади асосии корхона – ба ҳадди баландтарин расонидани фоида бо 

истифодаи муносиби иқтидор ва кам кардани хароҷот равона шудааст, 

амалӣ кардан имконнопазир аст. Ҷамъоварӣ, бақайдгирӣ, ҷамъбасткунӣ ва 

таҳлили маълумот дар бораи бузургӣ ва сохтори даромад ва хароҷот, 

натиҷаҳои фаъолияти хоҷагидорӣ, устувории молиявии субъекти 

хоҷагидориро баҳисобгирии муҳосибӣ бо истифода аз қоида ва тарзҳои 

махсуси коркарди иттилоот ва такя ба дарки равандҳои фаъолияти ҷорӣ ва 

рушди ояндаи он ба ҷо меорад. Пешбурди босалоҳият ва оқилонаи 

баҳисобгирии муҳосибӣ асоси фаъолияти бобарори субъекти хоҷагидорӣ 

дар иқтисодиёти муосир мебошад. 

Муносибати байни баҳисобгирии муҳосибӣ ва иқтисодиёти корхона 

ҳамчун таълимот дар бораи ҳаёти иқтисодии корхона дар якчанд ҷанбаҳо 

ва дар ҳамаи марҳилаҳои давраи фаъолияти корхона ҳамчун субъекти 

хоҷагидорӣ зоҳир мегардад. Иқтисодиёти корхона ҳамчун соҳаи фаъолият 

дар асоси баррасии масъалаҳои зерин амал мекунад, ки бештар бо 

баҳисобгирии муҳосибӣ марбут мебошанд: 

– ташкили сохтори истеҳсолии муносиби корхона, ташкили даври 

истеҳсолӣ; 

– ташаккули воситаҳои асосӣ ва воситаҳои гардон, истифодаи 

сармоя, гирифтан ва тақсим кардани фоида аз фаъолияти корхона; 

– таҳияи стратегияи хоҷагидории фаъолияти корхона, банақшагирии 

истеҳсол ва фурӯши маҳсулот (хизматрасониҳо); 

– ҳисоб кардани хароҷоти истеҳсолӣ (арзиши аслии маҳсулот ва 

хизматрасониҳо); 

– ташаккул ва истифодабарии захираҳои молиявии корхона, муайян 

кардани самаранокии фаъолияти он, арзёбии хавфҳо; 

– ташкили меҳнат дар корхона, ҳисобикуниҳо бо кормандон, 

ҳавасмандгардонии баланд бардоштани ҳосилнокии меҳнат; 

– ташкили таъминоти моддию техникии истеҳсолот: таҳвили ашёи 

хом, мавод, ташаккули захираҳои истеҳсолӣ ва истифодаи оқилонаи онҳо. 

Муҳтавои иқтисодии равандҳои мазкури фаъолияти молиявию 

хоҷагидории корхона аз тағйирёбии таркиб, ҷойгиршавии дороиҳо ва 

манбаъҳои пайдошавии онҳо (уҳдадориҳо ва сармоя) тавассути ҳаракати 

воситаҳои пулӣ муайян карда мешавад. Иттилоот дар бораи иҷрои 

амалиёти хоҷагидорӣ дар ҳуҷҷатҳои аввалии баҳисобгирӣ инъикос карда 

шуда бо усулҳои баҳисобгирии муҳосибӣ ба қайд гирифта мешавад. 

Дар доираи самти дуюми ҳамгироӣ то андозае дар сатҳи 

микроиқтисодӣ таъсири равандҳои ҳамгироӣ ба тағйирёбии низоми 

баҳисобгирии муҳосибии иштирокчиёни ҳамгироӣ равшан карда мешавад. 

Асоси равиши институтсионалӣ дар доираи таҳқиқоти ин самт 

алоқамандии мантиқии байни муҳтавои умумииқтисодии мафҳуми 

«ҳамгироӣ» ва муҳтавои низоми баҳисобгирии муҳосибии чунин ҳамгироӣ 

мебошад. Натиҷаҳои мазкур метавонанд дар ҳисоботи муҳосибӣ 

(молиявӣ), ки шаклҳои он дар солҳои охир маҳз ба шарофати равандҳои 

ҳамгироӣ дар иқтисодиёти ҷаҳонӣ дигаргун шудаанд, ифода карда шаванд. 

Ҳамаи ин иштирокчиёни раванди ҳамгироиро ба интихоби инфрасохтори 

низоми идоракунии субъектҳои хоҷагидорӣ, ки дар он нақши 

баҳисобгирии муҳосибӣ назаррас аст, водор мекунад. Дар натиҷа ҳангоми 

ҳамгирошавӣ барои низоми идоракунии субъектҳои хоҷагидорӣ ҳамон 

унсуре аҳаммияти калидӣ дорад, ки ҳамгироиро дар қаринаи низоми 

баҳисобгирии муҳосибии муосир тавсиф мекунад. 

Унсури баҳисобгирии муҳосибии низоми идоракунии субъекти 

хоҷагидорӣ, «ки ба ташаккули ҳисоботи муҳосибии ҳамсонкардашуда 

нигаронида шудааст, ба иштирокчиёни раванди ҳамгирошавӣ имконият 

медиҳад, ки натиҷаҳои ҳамгирошавии худро маҳз тавассути шакли 

ҳисоботи молиявӣ дарк кунанд. Дар ин маврид ҷаҳонишавии иқтисодиёт 

дар муносибат бо унсури баҳисобгирии муҳосибии ҳамгироӣ дар фазои 

ҷаҳонӣ бо алоқамандии сабабҳо ва оқибатҳо ҳамрадиф аст» [108, с. 20]. 

Ҳамгироии иқтисодӣ бо доштани хусусиятҳои омили сабабии 

аввалиндараҷа дар тамоюлоти байналмилалии иқтисодиёт ба оқибатҳои 

ин падида оварда, ба омили дуюмдараҷа – хосияти таъминоти 

баҳисобгирию таҳлилии иштирокчиёни ҳамгироӣ таъсир мерасонад. Акнун 

тамоюлоте, ки дар мавриди онҳо «ивазшавии сабабҳо ва натиҷаҳо дар 

рушди баҳисобгирӣ азбоиси фаъолнокии корӣ дар таърихи рушди 

муносибатҳои такрористеҳсолкунӣ дар иқтисодиёт ба амал омадааст», 

возеҳ гардидаанд [281, с. 35]. Алоқамандии иқтисодиёт бо тамоюлоти соҳаи 

баҳисобгирии муҳосибӣ новобаста аз нақши иштирокчиёни ҳамгироӣ дар 

иттиҳодияҳои стратегӣ, ҳолдингҳои саноатӣ, гурӯҳҳои молиявию саноатӣ 

ва дигар ташкилотҳои ҳамгирошуда мушоҳида мешавад. 

Имрӯз, дар шароити иқтисодии муосир пешбурди тиҷорат дар сатҳи 

байналмилалӣ бе истифодаи меъёрҳои ягонаи баҳисобгирии муҳосибӣ 

имконпазир нест. Дар бештари мамлакатҳои ҷаҳон дар давоми даҳсолаҳо 

талаботи дохилии онҳо оид ба ташкил ва пешбурди баҳисобгирии 

муҳосибӣ амал мекарданд. Бо ташаккул ва рушди бозори умумӣ зарурати 

дарёфти равиши ягона бо роҳи ҳамоҳангсозии қоида (стандарт)-ҳои 

миллии ташкил ва пешбурди баҳисобгирии муҳосибӣ ба миён омад. 

Монеаи асосии ҳамоҳангсозии стандартҳои баҳисобгирии муҳосибӣ ва 

ҳисоботи молиявӣ «ин мубориза барои соҳибихтиёрии миллӣ ва майл 

надоштан ба дигаргун кардани стандартҳои дар дохили ҳар як мамлакат 

амалкунанда мебошад» [110, с. 25]. 

Мусаллам аст, ки равандҳои ҷаҳонишавӣ ва ҳамгироии иқтисодии 

байналмилалӣ ба ҳамгироии баҳисобгирии муҳосибӣ ва ҳисоботи 

молиявии субъектҳои хоҷагидории бузург – ҷамъиятҳои саҳомӣ мусоидат 

менамоянд. Масалан, дар Иттиҳоди Аврупо муддати тулонӣ дар равандҳои 

ҳамгироии корхонаҳои мамлакатҳои аъзои ташкилоти мазкур равиши 

ҳамоҳангсозӣ бо роҳи таҳияи қоидаҳои Иттиҳоди Аврупо ва ворид 

намудани муқаррароти асосии онҳо ба қонунгузории мамлакатҳо истифода 

мешавад. Стандартонии амалиёти баҳисобгирӣ корбурди дастаи 

стандартҳои ҳамсонкардашударо, ки дар ҳар як мамлакат истифода шуда 

метавонанд, талаб мекунад. 

Бо рушди тиҷорати байналмилалӣ, арзи ҳастӣ кардани корхонаҳои 

фаромиллӣ ва пайдо шудани иттиҳодияҳои иқтисодии ҳамгиро талабот ба 

ҳамоҳангсозии ҳисоботи молиявии корхонаҳои мамлакатҳои гуногун ба 

миён омад. Вобаста ба ин, муайян гардид, ки бояд тамоми корхонаҳо 

новобаста аз тобеияти миллӣ чунин ҷиҳатҳои ҳисоботи молиявиро яксон 

ифшо созанд: вазъи молиявии ҷорӣ (тавозуни муҳосибӣ); натиҷаҳои 

молиявӣ (ҳисобот дар бораи фоида ё зарарҳо); тағйирёбии вазъи молиявӣ 

(ҳисобот дар бораи ҳаракати сармоя ва ҳисобот дар бораи гардиши пул). 

Чунин яксонсозии итттилооти ҳисоботи молиявӣ ба баланд бардоштани 

самаранокии бозори ҷаҳонӣ, кам кардани масрафҳои маблағгузории 

фаъолияти ширкатҳо дар бозорҳои берунӣ, содагардонии раванди 

ҷойгиркунии саҳмияҳо ва барориши уҳдадориҳои қарзӣ (вомбаргҳо) 

мусоидат мекунад. 

Ҳисоботи молиявии корхонаҳо воситаи асосии пешниҳод кардани 

иттилооти муҳимми баҳисобгирӣ ба истифодабарандагони манфиатдор 

мебошад. Онро метавон ҳамчун амсилаи молиявии корхона эътироф кард, 

зеро фаъолияти хоҷагидории корхонаро дар шакли молиявӣ инъикос 

мекунанд. Бо вуҷуди ин, чун ҳама дигар амсилаҳо, ҳисоботи молиявӣ 

тасвири комили вазъи воқеии корҳо набуда, балки кӯшиши муҳосиб барои 

ҳарчи беҳтар нишон додани воқеияти молиявии корхона мебошад. 

Айни замон дар ҷаҳон бисёр ташкилотҳои байналмилалӣ, садҳо 

корхонаҳои фаромиллӣ, ки маҳсулоти аз ҷиҳати технологӣ пешрафта 

истеҳсол мекунанд ва сармояи илмӣ, истеҳсолӣ ва молиявиро муттаҳид 

сохтаанд, таъсис дода шуда ва амал мекунанд. Ҳамгироии муносибатҳои 

иқтисодӣ ба таъсиси корхонаҳои дорои сармояи омехта, ба иқтисодиёти 

миллӣ ҷалб кардани сармоягузориҳо ва қарзҳои хориҷӣ меоварад. 

Корхонаҳои миллии мамлакатҳои гуногун мустақилона ва бо ҷалби 

сармоягузориҳои хориҷӣ  ба бозорҳои ҷаҳонии сармоя ворид мешаванд.  

Раванди байналмилалишавии тиҷорат аз ҷиҳати иттилоотӣ огоҳ 

будани иштирокчиёни онро дар марҳилаҳои гузориши сарватҳои молиявӣ, 

мубодилаи маблағҳо ва муайян кардани натиҷаҳои молиявӣ пешбинӣ 

менамояд. Мушкилоти дар раванди ҳамгирошавии иқтисодиёти 

мамлакатҳои гуногун пайдошаванда талаботро ба иттилооти 

ифодакунандаи вазъи молиявӣ ва натиҷаҳои молиявии фаъолияти 

хоҷагидории корхонаҳо зиёд мекунанд. Аҳаммияти вазифаи иттилоотии 

ҳисоботи молиявӣ, ки рақобати самаранокро дар бозори сармоя таъмин 

мекунад, пурзӯр мешавад. Иттилооти баҳисобгирӣ ба омили истеҳсолии 

таъминкунандаи истифодаи оқилонаи сармоя табдил меёбад. 

Шубҳае нест, ки иштирокчиёни бозор барои гирифтани ҳисоботи 

шаффофи дар асоси принсипҳои ягона ташаккулёфта манфиатдор 

мебошанд ва ин ба онҳо имконият медиҳад, ки қарорҳои иқтисодии 

оқилона қабул кунанд. Дар бозори сармоя бошад, сармоягузорон 

имконият пайдо мекунанд, ки ба корхонаҳои даромадноке, ки ҳисоботи 

қиёспазири дар асоси меъёр (стандарт)-ҳои ягона таҳияшударо ба онҳо 

пешниҳод кардаанд, маблағгузорӣ кунанд. Аммо тафовутҳои назарраси 

принсипҳои консептуалии ташаккули ҳисоботи молиявӣ дар мамлакатҳои 

гуногун ба қиёснопазирии ҳисоботи ба сармоягузорон ва дигар 

истифодабарандагони манфиатдор пешниҳодшаванда, нофаҳмиҳо ва 

имконнопазир будани қабули қарорҳои иқтисодии муносиб аз ҷониби 

истифодабарандагони мазкур меоварад. 

Ҳамгирошавии бозорҳои молиявӣ ба стандартҳои ягонаи ҳисоботи 

ширкатҳо, ки чун зинаи пайвасткунандаи байни корхонаҳои ба 

сармоягузорӣ эҳтиёҷдошта ва сармоягузорон баромад мекунанд ва 

фаъолияти самараноки сармояи ширкатро таъмин мекунанд, эҳтиёҷ дорад. 

Аллакай кайҳо боз зарурати ҳамгирошавӣ дар соҳаи баҳисобгирии 

муҳосибӣ пайдо шудааст, ки бояд тафовутҳои қоидаҳои омодасозӣ ва 

пешниҳодкунии иттилоот аз ҷониби низомҳои миллии ҳисоботи молиявиро 

ба ҳадди камтарин расонад. 

Ҳалли мушкилоти ҳамгирошавии ҷаҳонии низомҳои баҳисобгирии 

муҳосибӣ дар сатҳи байналмилалӣ хулосабарориҳоро оид ба натиҷаҳои 

фаъолият ва вазъи молиявии корхонаҳо, қиёспазирии ҳисоботҳои онҳоро 

таъмин мекунад, масрафҳои тартибдиҳии ҳисоботи молиявиро кам 

мекунад, сатҳи методологии баҳисобгирии муҳосибиро баланд бардошта, 

гардиши сармояро зиёд мекунад ва дар ниҳоят имконияти тақсимоти 

дурусти сарватҳои ҷаҳониро фароҳам меоварад. 

Ҳамгироии иқтисодиёти миллӣ ба низоми ҷаҳонии иқтисодӣ аз 

субъектҳои хоҷагидории ватанӣ, ки дар самтҳои мухталифи истеҳсолот ва 

хизматрасонӣ фаъолият мекунанд, на танҳо мувофиқат ба стандартҳои 

мавҷудаи сифати истеҳсолот ва хизматрасониҳо, балки инчунин 

ҳамсонгардонии иттилооти баҳисобгирии муҳосибӣ ва ҳисоботи молиявии 

онҳоро талаб менамояд. Ин гуна ҳамсонгардонӣ имкон медиҳад, ки 

истифодабарандагони иттилооти баҳисобгирии муҳосибӣ таҳлил ва 

арзёбии қиёсии вазъи молиявӣ ва натиҷаҳои молиявии фаъолияти 

субъектҳои хоҷагидории ҳам дохилӣ ва ҳам хориҷиро гузаронанд. Ғайр аз 

ин, гузариш ба стандартҳои байналмилалӣ барои осон кардани дастрасии 

сармоягузорон ба иттилооти зарурӣ оид ба вазъи молиявӣ ва натиҷаҳои 

молиявии фаъолияти корхонаҳо имконият медиҳад, вале ин, дар навбати 

худ тамоми низоми баҳисобгирии муҳосибиро ба таҳти тобеияти талаботи 

берунӣ ҳавола мекунад. Ба қавли муҳаққиқи рус Н.Н. Майданевич, 

«гузариш ба стандартҳои навтарини баҳисобгирӣ ва ҳисоботи муҳосибӣ на 

танҳо бо душвориҳое, ки дар натиҷаи ба миён омадани моддаҳои иловагии 

хароҷот барои барномаҳои муҳосибӣ ва ҷалби кормандони дорои 

тахассуси мувофиқ бармеоянд, балки инчунин бо дигаршавии бинишҳои 

муқарраршуда ва механизми аллакай хуб ба роҳ мондашудаи ҳуҷҷатгариш, 

ки то вақтҳои охир барои гирифтани иттилооти дар раванди кори корхона 

зарурӣ имкон медод, алоқаманд аст» [157, с. 66]. 

Дар ҳоле ки омилҳои зиёди иқтисодӣ, иҷтимоӣ, ҳуқуқӣ ва фарҳангӣ 

ба ташаккули низоми стандартонии байналмилалии қоидаҳои 

баҳисобгирии муҳосибӣ (стандартҳои байналмилалии ҳисоботи молиявӣ) 

таъсир мерасонанд, муҳимтарини онҳоро чунин метавон номбар кард: 

сарчашмаҳои маблағгузории фаъолияти корхонаҳо ва бозорҳои сармоя, 

низоми андозбандӣ дар мамлакат, мақом ва мартабаи касби муҳосибӣ дар 

ҷомеа, низоми танзимкунии баҳисобгирии муҳосибӣ ва ҳисоботи молиявӣ, 

фарҳанг ва анъанаҳои миллӣ, муносибатҳои байналмилалии иқтисодӣ ва 

сиёсӣ (расми 3.1.1). 

 

Расми 3.1.1. – Алоқамандии унсурҳои стандартонии байналмилалии 

баҳисобгирии муҳосибӣ 

Сарчашма: Муаллиф дар асоси омӯзиши адабиёт таҳия кардааст 

Сарчашмаҳои маблағгузорӣ ба ташаккул ва муҳтавои стандартҳои 

байналмилалии ҳисоботи молиявӣ таъсири муҳим мерасонанд, зеро ҳарчи 

қадар миқдори бештари сармоя аз ҷониби сармоягузорони дохилӣ ва 

хориҷӣ ба корхона ҷалб карда шавад, зарурати ҳисоботдиҳӣ дар назди 

сармоягузорон ва ифшои иттилооти дар ҳисобот овардашуда афзун 

мешавад. Ин махсусан барои мамлакатҳое чун ИМА ва Британияи Кабир, 

ки дар онҳо бозори қоғазҳои қиматнок хеле рушд кардаанд, шумораи 

зиёди ширкатҳо ба доираи васеи саҳмиядорон тааллуқ доранд, хос аст. Дар 

ин ҳолат, роҳбарияти корхонаҳо ба манфиатҳои сармоягузороне аҳамияти 

муҳим медиҳанд, ки ба муҳтавои ҳисоботи молиявӣ таъсири бештар 

мерасонанд. Дар муқоиса бо ин мамлакатҳо, дар Германия, Япония ва 

Швейтсария, бонкҳо як манбаи хеле муҳими маблағгузорӣ ба шумор 

мераванд, аз ин рӯ, манфиатҳои онҳо дар омодасозии ҳисоботи молиявии 

корхонаҳо бештар ба манфиатҳои сармоягузорон таъсир мерасонанд. 

Таъмини эҳтиёҷи сармоягузорон бо иттилооти зарурӣ оид ба 

фаъолияти корхонаҳое, ки сармоя ба онҳо сафарбар карда мешавад 

(иттилоот оид ба дороиҳо ва уҳдадориҳо) омили аввалиндараҷае мебошад, 

ки муҳтавои стандартҳои байналмилалиро муайян мекунад. Қиёспазирии 

иттилооти молиявии байналмилалии дар натиҷаи стандартонӣ 

гирифташуда душвориҳоро дар дарки маълумоти ҳисоботи молиявии 

корхонаҳои хориҷӣ бартараф намуда, ба онҳо имконият медиҳад, ки 

баҳодиҳии хавфи сармоягузорӣ, ояндабинии нишондиҳандаҳои корхонаро 

дар асоси таҳлили ҳисоботи молиявӣ, фаҳмиши забон ва мафҳумҳоро 

таъмин кунанд. 

Барои ширкатҳои фаромиллӣ, ки фаъолияти худро дар мамлакатҳои 

гуногун анҷом медиҳанд, истифодабарии стандартҳои миллии мухталиф 

мақбул нест. Корбурди стандартҳои байналмилалӣ хароҷоти ширкатҳои 

фаромиллиро ба андозаи муҳим кам мекунад, зеро ҳисобот аз рӯйи 

қоидаҳо ва принсипҳои ягона тартиб дода мешавад ва зарурат ба шарҳи 

иловагии иттилооти дар он овардашуда аз байн меравад. Ин гуна ҳисобот 

барои ҳама иштирокчиёни раванди ҳамгироии байналмилалӣ даркшаванда 

мебошад. 

Низоми андозбандӣ дар мамлакат ба қоидаҳои пешбурди 

баҳисобгирии муҳосибӣ ва тартибдиҳии ҳисоботи молиявии субъектҳои 

хоҷагидорӣ таъсири муҳим мерасонад. Масалан, дар Франсия, Германия ва 

Япония ҳисоботи молиявии барои саҳомон омодакардашуда, новобаста аз 

андозаҳо ва шакли моликияти корхона, ҳамчунин ба сифати асос барои 

андозбандии субъектҳои хоҷагидорӣ, низ истифода мешавад. 

Тааҷҷубовар нест, ки дар Ҷумҳурии Тоҷикистон ҳангоми омодасозии 

ҳисоботи молиявии субъектҳои хоҷагидорӣ қоидаҳои андоз нисбат ба 

қоидаҳои пешбурди баҳисобгирии муҳосибӣ ва стандартҳои тартибдиҳии 

ҳисоботи молиявӣ бартарӣ доранд. Дар ИМА, Британияи Кабир, Канада 

ва Австралия ҳисоботи молиявии нашршаванда барои мутобиқат ба 

қоидаҳои андоз тағйир дода мешавад ва он аз ҳисоботи ба соҳибмулкон ва 

қарздиҳандагон пешниҳодкардашаванда алоҳида аст. 

Мақом ва мартабаи касби муҳосибӣ дар ҷомеаи мамлакат низ ба 

ташаккули ҳисоботи молиявӣ ва муҳтавои он таъсир мерасонад. Дар 

мамлакатҳое, ки он ҷо касби муҳосибӣ бештар рушд кардааст, низоми 

баҳисобгирии муҳосибӣ бештар ба фаъолияти хоҷагидорӣ ва қабули 

қарорҳои идоракунӣ нигаронида шудааст. Ба ин гуна мамлакатҳо, 

масалан, мамлакатҳои Америкаи Шимолӣ (ИМА, Канада, Мексика ва 

дигарҳо) ва Европаи Ғарбӣ (Германия, Австрия, Швейтсария, Белгия ва 

дигарҳо) мансуб мебошанд. Вазъи низомҳои баҳисобгирии муҳосибӣ дар 

ин мамлакатҳо бо таҷрибаи таърихии низомҳои мутамаркази бештар дар 

таҳти назорати давлат қарордошта, чун Россия, Хитой ва дигар 

мамлакатҳои рӯ ба рушд (аз ҷумла, Ҷумҳурии Тоҷикистон) мухолифат ба 

чашм мерасад. Он ҷо, ки ба сифати асос барои қабули қарорҳои иқтисодӣ 

андешаронии касбии муҳосибӣ талаб карда мешавад, талабот ба 

муҳосибони касбӣ ва таъсири онҳо ба стандартҳои баҳисобгирии муҳосибӣ 

одатан бештар аст. 

Хосияти низоми танзимкунии баҳисобгирии муҳосибӣ ва ҳисоботи 

молиявӣ омили муҳимест, ки ба стандартҳои байналмилалии ҳисоботи 

молиявӣ, ки ба мақоми касби муҳосибӣ алоқаманд аст, таъсир мерасонад. 

Дар мамлакатҳое, ки он ҷо аз ҳисоби эътирофи баланди саҳми он дар 

қабули қарорҳои иқтисодӣ мақоми баланд дорад, масалан, дар 

мамлакатҳои англосаксонӣ (Англия, Шотландия, Ирландияи Шимолӣ ва 

дигарҳо), муҳосибон одатан ба рушди танзими баҳисобгирии муҳосибӣ ва 

ҳисоботи молиявӣ таъсири бештар доранд. Дар мамлакатҳои дигар, чун 

Франсия ва Германия, ки он ҷо манфиатҳои давлат ва қонунгузорӣ оид ба 

корхонаҳо ва соҳибкорӣ бештар таъсиргузоранд, дар муқаррар кардани 

қоидаҳои пешбурди баҳисобгирии муҳосибӣ ва стандартҳои тартибдиҳии 

ҳисоботи молиявӣ бештар ба меъёрҳо ва муқаррароти ҳамсонкардашуда 

такя карда мешавад. 

Фарҳанг ва анъанаҳои миллӣ ба стандартҳои ҳисоботи молиявӣ 

таъсири назаррас мерасонанд. Фарҳанг – арзишҳо ва муносибатҳое 

мебошад, ки аз ҷониби ҷомеа ва гурӯҳҳои ҷамъиятӣ-иҷтимоӣ, масалан, 

муҳосибон дастгирӣ меёбанд. Гарчанде ки муҳосибон дар саросари ҷаҳон 

умумияти зиёд доранд, онҳо барои андозагирӣ ва арзёбии дороиҳо ва 

ифшои иттилооти тиҷоратӣ равишҳои гуногун доранд. Масалан, 

муҳосибони Германия ва Япония дар мавриди эътирофи фоида ва арзиши 

дороиҳо бештар эҳтиёткорӣ намуда, манфиатҳои қарздиҳандагонро ифода 

мекунанд, вале муҳосибон дар ИМА ва Британияи Кабир ҳангоми 

пешниҳод кардани натиҷаҳои фаъолияти корхона ба саҳомон нисбатан 

некбин мебошанд. Дар робита ба ифшои иттилоот, мамлакатҳое, чун 

Германия, Япония ва Швейтсария бештар ба ифшои ками иттилоот майл 

доранд, вале дар мамлакатҳои англосаксонӣ иттилооти пешниҳодшаванда 

шаффофияти бештар дорад, зеро саҳомон ва бозор ба корхонаҳо бештар 

фишор меоранд ва онҳоро ба ин кор водор мекунанд. 

Анъанаҳои пешбурди баҳисобгирии муҳосибӣ, ки солҳои зиёд рушд 

кардаанд, дар бисёр мамлакатҳо, масалан, мамлакатҳои Африка ва Осиё, 

ба таъсири муносибатҳои мустамликадорӣ ва ҷангу низоъҳои сиёсӣ бештар 

гирифтор шудаанд. Ҳоло ин анъанаҳо дар пасманзари ҳамгирошавии 

муносибатҳои иқтисодӣ ва сиёсӣ дар тамоми ҷаҳон дигар мешаванд. 

Ташаккули гурӯҳҳои иқтисодӣ, аз қабили Иттиҳоди Иқтисодии Европа, 

Иттиҳоди Иқтисодии АвруОсиё, Ҳамкории Иқтисодии Осиё ва Уқёнуси 

Ором ва дигарҳо, инчунин дигаргуниҳои ҷолиби сиёсӣ дар Россия ва 

мамлакатҳои Европаи Шарқӣ, Осиёи Марказӣ, Хитой, Америкаи Ҷанубӣ 

ва Африка ба вусъати савдои байналмилалӣ ва сармоягузориҳои 

мустақими хориҷӣ боис гардиданд. Дар бисёр мамлакатҳо бозорҳои нави 

қоғазҳои қиматнок пайдо шуданд, бозорҳои мавҷудбуда дар ҷавоб ба 

қатъи танзим, хусусигардонӣ ва байналмилалишавии молия ва 

сармоягузориҳо боз ҳам бештар рушд ёфтанд. Ҳисоботи молиявӣ дар фазои 

ҷаҳонӣ боз ҳам муҳим гардид ва он ба ҳамдигарфаҳмии байналмилалии 

молиявӣ мусоидат кард. Маҳз ба ҳамин хотир Шурои стандартҳои 

байналмилалии ҳисоботи молиявӣ – ШСБҲМ (International Financial 

Reporting Standards Board - IFRSB) ҷаҳд мекунад, ки қоидаҳои 

баҳисобгирии муҳосибиро ба мувофиқа орад, то ҳисоботи молиявии аз 

ҷониби корхонаҳо таҳия ва пешниҳодшаванда дар тамоми қисматҳои 

ҷаҳон, новобаста аз мамлакатҳое, ки онҳо он ҷо таҳия шудаанд, қабул ва 

дарк карда шаванд. 

Яке аз далелҳои барои тасдиқи корбурди стандартҳои 

байналмилалии ҳисоботи молиявӣ пешниҳодшаванда ин кам кардани 

масрафҳои омодасозии ҳисоботи молиявии корхонаҳо мебошад. Тибқи 

баъзе арзёбиҳо, ҳар яке аз тақрибан 200 корхонаҳои европоӣ, ки қоғазҳои 

қиматноки онҳо дар бозорҳои ИМА додугирифт мешаванд, ҳамасола то 10 

млн. доллари ИМА барои риоя гардидани талаботҳои мувофиқасозии 

ҳисоботи он ба принсипҳои ҳамамақбули баҳисобгирии муҳосибии ИМА - 



222 
 

US GAAP  харҷ мекунад. Бозор бо фаъолгардонии зарурати ҳисоботи 

молиявии нашршавандаи ширкатҳо ва ҳавасмандсозии рушди вазифаи 

иттилоотии он қодир нест, ки муомилоти муътадили иттилооти 

баҳисобгирии ширкатҳоро тавассути алоқамандии байни талабот ва 

пешниҳодот таъмин кунад. 

Иттилооти дар ҳисоботи молиявии нашршавандаи корхонаҳо 

овардашуда, ки аз натиҷаи ҷамъбаст кардани маълумоти ҳуҷҷатҳои 

аввалии баҳисобгирӣ ташаккул меёбад, бо сабаби ҷой доштани 

субъективият дар фаъолияти кормандони низоми баҳисобгирии муҳосибӣ 

метавонад таҳриф шавад ва ба истифодабарандагони ҳисобот – муассисон, 

иштирокчиёни ширкат, муассисаҳои бонкӣ, мақомоти давлатии омор ва 

андоз ва дигар ҷонибҳо маълумоти ба вазъи корҳо дар ширкат мувофиқат 

накунанда пешниҳод карда шавад. Агар ҳангоми пешбурди баҳисобгирии 

муҳосибӣ ва тартиб додани ҳисоботи молиявӣ «кормандони муҳосибот бо 

ихтиёри худ ё дар таҳти фишори роҳбарияти корхона ба таҳрифкунии 

маълумоти баҳисобгирии муҳосибӣ кор гиранд, пас ин гуна ҳисобот на 

фақат вазъи молиявии воқеии корхонаро равшан намекунад, балки чун 

манбаи асосии роҳгумӣ хизмат мекунад» [65, с. 90]. Ин гуна ҳолатҳо 

ҳангоме ба амал омада метавонанд, ки агар аз ҷониби кормандони корхона 

ягон хел ҳадафҳои ҷиноӣ, худхоҳона ё ғаразнок пайгирӣ карда шавад. 

Иттилооти бардурӯғи дар ҳисоботи молиявӣ пешкашшаванда метавонад 

на танҳо барои худи корхона, балки ба ҳама ҷонибҳои бо он алоқаманд 

паёмади ногувор оварад.  

Барои исботи гуфтаҳои худ мисоле аз таҷрибаи ҷаҳонӣ меорем. Соли 

2001 барои ИМА чун давраи фурӯпошии ширкати бузургтарини 

энергетикии «Энрон» қайд гардидааст. Асоси маҳвшавии ширкати 

«Энрон» як зуҳуроти муқарраррии қаллобӣ аз ҳисоби ҳар гуна амалҳои 

фиребкоронаи муҳосибӣ буд. Нақшаи аввалини фиребкорӣ дар он ифода 

меёфт, ки дар баҳисобгирии муҳосибӣ фурӯши газ ё неруи барқ бо таҳвили 

минбаъда ҳамчун аҳди ҷорӣ инъикос карда мешуд. Яъне, арзиши аҳдҳои 

имрӯз басташуда – масалан, барои фурӯши газ бо таҳвил дар соли оянда – 

ҳамчун хароҷоти ҷорӣ ба ҳисоб гирифта мешуд, вале дар ин маврид 

масрафҳои бо хариди газ алоқаманд чун хароҷот ба ҳисоб гирифта 

намешуданд. Воридшавии газ бе баҳисоб гирифтани хароҷот фоидаҳои 

калонро меовард. Ин гуна амал ҳамчун яке аз намудҳои пирамидаҳои 

молиявӣ арзёбӣ карда мешавад. 

Намуди дуюми фиребкориҳо чанде мураккабтар буд. Дар ширкати 

«Энрон» дарк карданд, ки ҳоҷат ба фурӯхтани газ ё неруи барқи воқеӣ 

нест. Барои ин як ширкати сохта таъсис дода мешавад, ки тамоман ба газ 

эҳтиёҷ надорад. Ин масъала ниҳоят ба таври сода ҳалли худро меёфт: бо 

гузашти вақти муайян гази ба ширкати набуда фурӯхташуда аз ҷониби 

«Энрон» бозпас харида мешуд. Бо ваъдаи бозпас харидани газ, ширкат 

уҳдадорӣ ҳосил мекард, вале ин уҳдадорӣ дар баробари хароҷоте, ки 

ҳангоми бозпас харидани газ бояд ба миён меомаданд, дар ҳисобҳои 

баҳисобгирии муҳосибӣ инъикос намегардид. Дар ин маврид маблағи 

фурӯш дар баҳисобгирии муҳосибӣ чун даромади воқеӣ ба қайд гирифта 

мешуд, ки ин ҳам ҳадафи беасос зиёд нишон додани фоидаро дошт [202, с. 

18]. 

Ҳамаи ин қаллобиҳо имкон доданд, ки ҳисоботи молиявии ширкати 

«Энрон» тавре пешкаш карда шавад, ки қурби саҳмияҳои он бо суръатҳои 

калон ва доимӣ афзоиш мёфт: дар соли 1999 то ба 50 фоиз ва дар соли 2000 

– ба андозаи 90 фоиз баланд шуд. Вале вақте ки ногаҳон қаллобиҳо доир ба 

уҳдадориҳои пинҳонгардида ва даромадҳои баланднишондодашуда ошкор 

гардид, ширкат ба фурӯпошӣ дучор шуд ва роҳбарияти он маҷбур шуд, ки 

дар бораи муфлисшавии ширкат эълон кунад. Ин ҳодиса бевосита ба 

манфиатҳои ҳам соҳибмулкон (дорандагони саҳмияҳои ширкат) ва ҳам 

бевосита кормандони ширкат таъсир расонид: ба ғайр аз озодшавӣ аз кор, 

онҳо инчунин аз пасандозҳои нафақавии худ маҳрум мешуданд, чунки 

сандуқи нафақавии ширкат зиёда аз 1 млрд. доллари ИМА-ро ба 

саҳмияҳои ҳангоми муфлисшавии «Энрон» маҳвшуда сармоягузорӣ карда 

буд. 

Ҳамин гуна ҳодисаи қаллобии муҳосибӣ дар ширкати дигари 

америкоӣ «Уорлд Ком» – яке аз ширкатҳои бузургтарини оператори 

алоқаи телефонии дурдаст рух дод. 

Бояд қайд кард, ки барои низоми баҳисобгирии муҳосибӣ дар 

субъектҳои хоҷагидории Ҷумҳурии Тоҷикистон баланд нишон додани 

фоида барои ҷалби маблағҳо бо роҳи фурӯши саҳмияҳо ва вомбаргҳо бо 

қурби баландкардашуда ҳадди аққал зуҳуроти рухдиҳанда нест. Зеро пеш 

аз ҳама, дар мамлакат бозори қоғазҳои қиматнок маъмул нест ва рушд ҳам 

накардааст. Вале ин маънои онро надорад, ки қаллобиҳо ва сохтакориҳо 

дар низоми баҳисобгирии муҳосибии субъектҳои хоҷагидорӣ умуман вуҷуд 

надоранд. Дар субъектҳои хоҷагидории Ҷумҳурии Тоҷикистон, баръакси 

амалияи хориҷӣ, маблағи даромад ва дороиҳо ба хотири канораҷӯӣ аз 

супоридани андозҳо кам нишон дода мешаванд. 

Тавре моддаи 91 Кодекси андози Ҷумҳурии Тоҷикистон муқаррар 

кардааст, субъектҳои хоҷагидорӣ даромади андозбандишавандаи худро 

дар асоси маълумоти дар низоми баҳисобгирии муҳосибии фаъолияти худ 

инъикосгардида ба ҳисоб мегиранд [116]. Бинобар ин, баъзан ҳолатҳое рух 

медиҳанд, ки субъектҳои хоҷагидорӣ баҳисобгирии дугониро дар 

фаъолияти худ ба роҳ мемонанд – яке барои мақомоти андоз, дигаре – 

барои соҳибмулкон. Дар ин маврид, дар муҳосибот ҳар гуна роҳҳои 

канораҷӯӣ кардан аз андозсупорӣ ё кам нишон додани манбаи 

андозбандии андоз аз даромади шахсони ҳуқуқӣ ва дигар андозҳо 

истифода мешаванд. Субъектҳои хоҷагидорӣ баъзе муқаррароти 

қонунгузории андоз (моддаҳои кодекси андоз)-ро ғаразона истифода 

бурда, манбаи андозбандии андоз аз даромад ва дигар андозҳоро кам 

мекунанд. 



225 
 

Бо сабаби дар солҳои охир зиёд шудани амалҳои канораҷӯии 

субъектҳои хоҷагидорӣ аз андозсупорӣ аз ҷониби мақомоти андози 

Ҷумҳурии Тоҷикистон тадбирҳо барои роҳ надодан ба чунин ҳолатҳо 

андешида мешавад. Акнун, боби 6 Кодекси андози Ҷумҳурии Тоҷикистон 

ин гуна ҳолатҳои канорагирӣ кардан аз андозбандиро танзим мекунад. 

Ҳамчунин мактуби тавзеҳоти (дастурӣ)-и Кумитаи андози назди Ҳукумати 

Ҷумҳурии Тоҷикистон ба мақомоти ҳудудии андоз ва андозсупорандагон 

аз 25 ноябри соли 2022, №20283/11.1 «Оид ба истифодаи дурусти 

муқаррароти моддаҳои 38 ва 39 Кодекси андози Ҷумҳурии Тоҷикистон» ин 

масъаларо нисбатан равшантар шарҳ додааст. 

Имрӯз баҳисобгирии муҳосибӣ бояд фаъолияти субъекти 

хоҷагидориро ҳамаҷониба ва пурра фаро гирифта, ба низом дарорад, 

идоракунии иттилоотеро таъмин намояд, ки истифодабаранда тавонад бо 

ёрии он фаъолияти хоҷагидории субъектро назорат карда, ҳаматарафа 

арзёбӣ кунад. Бунёди амиқи низоми баҳисобгирии муҳосибӣ нақши онро 

ҳамчун воситаи асосии риояи қоидаҳои сарфаю сариштакорӣ ва таъмини 

муваффақият дар тиҷорати субъектҳои хоҷагидорӣ баланд мебардорад. 

Баҳисобгирии муҳосибии муосир дар қиёс бо амалияи анъанавии 

воситаҳои баҳисобгирӣ ва ба низом даровардани онҳо дар феҳристҳои 

дахлдори баҳисобгирии муҳосибӣ ва ҳисоботи молиявӣ дорои як қатор 

хусусиятҳо мебошад. Мукаммалсозии низоми баҳисобгирии муҳосибӣ бояд 

ҳамчун ҳамоҳангсозии низомҳои баҳисобгирии муҳосибии мамлакатҳои 

гуногуне, ки бо ҳамдигар муносибатҳои иқтисодиро ба роҳ мемонанд, 

инчунин ҳамсонгардонии принсипҳои баҳисобгирии муҳосибӣ ва ҳисоботи 

молиявӣ тавассути байналмилаликунонии меъёрҳои ҳуқуқии танзимкунии 

муносибатҳои иқтисодӣ дар шароити ҳамгироии байналмилалӣ баррасӣ 

карда шавад. 

Бояд зикр кард, ки дар айни замон дар миқёси байналмилалӣ 

ҳисоботи молиявии ба истифодабарандагон пешниҳодшавандаи ширкатҳо 

(гурӯҳи ширкатҳо) дар мамлакатҳои гуногун ва пояҳои ҳуқуқии онҳо бояд 

тавре ҳамоҳанг карда шаванд, ки дараҷаи баланди қиёспазирӣ ва шабеҳии 

иттилооти дар ҳисоботи молиявӣ пешниҳодшаванда ба даст ояд. Дар 

баробари рушди СБҲМ дар мамлакатҳое, ки он ҷо равандҳои ҳамгироии 

минтақавӣ рушд меёбанд, бояд ҳамрадиф корҳо оид ба ҳамоҳангсозии 

баҳисобгирии муҳосибӣ ва ҳисоботи молиявӣ бурда шавад. 

Мукаммалсозии низомҳои миллии баҳисобгирии муҳосибӣ дар асоси 

ҳамоҳангсозӣ имкон медиҳад, ки хусусиятҳои дигаршавандаи фаъолияти 

субъектҳои хоҷагидорӣ бо ҳам наздик гардида, мамлакатҳои дорои 

иқтисодиёти нисбатан суст рушдкарда ба сатҳи мамлакатҳои бештар 

рушдкарда расонида шаванд. Иттилооти дар низомҳои баҳисобгирии 

муҳосибии ҳамоҳангсозишуда ташаккулёфта бо доштани хосиятҳои 

сифатии якхела барои тезгардонии равандҳои матлуб ва рушди тиҷорат 

умуман дар минтақа шароити созгор бунёд мекунад. 

Ба андешаи мо, барои ташкили дурусти пешбурди баҳисобгирии 

муҳосибӣ ва тартиб додани ҳисоботи молиявӣ дар шароити ҳамгироии 

иқтисодӣ ҳукуматҳои мамлакатҳо, аз ҷумла Ҳукумати Ҷумҳурии 

Тоҷикистон набояд раванди ислоҳоти низоми баҳисобгирии муҳосибиро аз 

таҳти назорат ва танзими худ берун гузорад. Вазорати молияи Ҷумҳурии 

Тоҷикистон бояд бо ҷалби доираҳои илмии баҳисобгирӣ хусусиятҳои 

методологии пешбурди баҳисобгирии муҳосибӣ ва омодасозии ҳисоботи 

молиявии субъектҳои хоҷагидорӣ, аз ҷумла ҷиҳатҳои назариявӣ ва амалии 

бо корбурди мафҳумҳо ва объектҳои нави баҳисобгирӣ дар шароити 

ҷаҳонишавӣ ва ҳамгироии иқтисодии байналмилалӣ алоқамандро таҳия 

кунад. Фаъолияти ҳисоботӣ ва аудиторӣ дар мамлакат ба пайгирӣ ва 

назорати ҷиддӣ аз ҷониби давлат, қоидаҳои миллӣ (низомномаҳо ва 

дастурамалҳо)-и пешбурди баҳисобгирии муҳосибӣ ба коркарди амиқ 

эҳтиёҷ доранд. 

Фурӯпошии молиявии чанде аз ширкатҳои бузурги америкоӣ дар 

ибтидои асри XXI нокомии сиёсати дасткашӣ аз танзими давлатиро, ки он 

замон дар ИМА роҳандозӣ мешуд, исбот кард. Ҷолиб он аст, ки пас аз рух 

додани як силсила кашмакашҳои корпоративӣ дар ИМА қарори 

ғайримуқаррарӣ барои пурзӯр кардани нақши танзимкунии давлатӣ дар 

соҳаи баҳисобгирии муҳосибӣ қабул карда шуд. Бинобар ин, рушди 

баҳисобгирии муҳосибӣ бояд пурра ба тамоюлоти рушди ҳамгироии 

иқтисодиёти муосир ҳамрадиф ва ҷавобгӯ бошад.  

Аслан набояд чунин вазъияте ба амал ояд, ки муҳосиб ягон далели 

бавуқуъомадаи хоҷагидориро танҳо аз сабаби имконият надодани нақшаи 

ҳисобҳо, куҳна шудани низомномаҳо ва дастурамалҳои мавҷуда дар 

ҳисобҳои баҳисобгирии муҳосибӣ инъикос карда натавонад, ё вақте ки бо 

сабаби мавҷуд набудани методикаи муносиби баҳодиҳӣ ба беасос баланд 

нишон додани арзиши дороиҳо ва хароҷот, кам нишон додани арзиши 

даромад ва уҳдадориҳо дар ҳисоботи молиявӣ роҳ дода шудааст. Ин 

махсусан ба баҳисобгирии дороиҳои ғайримоддӣ, дороиҳои рақамӣ, 

инчунин даромад ва хароҷот аз хизматрасониҳои бо технологияҳои нави 

рақамӣ ва иртиботӣ алоқаманд, ки барои низоми баҳисобгирии муҳосибӣ 

дар Ҷумҳурии Тоҷикистон объектҳои нав мебошанд, дахл дорад. 

Дар ҳақиқат, ҳисоботи молиявӣ дар намуди ҳозираи худ бозмонда аз 

даврони иқтисодиёти саноатӣ мебошад. Дар даврони иқтисодиёти саноатӣ 

алоқамандии аниқи байни дороиҳо дар тавозуни муҳосибӣ ва натиҷаҳои 

фаъолияти корхона ҷой дошт. Аз рӯйи захираҳои ашёи хом ва мавод, 

биноҳо, иншоот, мошин ва дастгоҳҳо, инчунин сармояи худӣ хулоса 

баровардан мумкин буд, ки оё корхона барои дар оянда гирифтани фоидаи 

муносиб қодир ҳаст ё не. Аммо замона дигар шудааст. Дар иқтисодиёти 

муосир, ки мақоми дониш баланд аст, доштани чунин дороиҳои моддӣ 

кафолати гирифтани фоидаи бештар нест, арзиш акнун на танҳо бо ёрии 

амалиёти истеҳсолӣ ташаккул меёбад. Дар иқтисодиёти муосир, ки онро 

метавон иқтисодиёти дониш ва иттилоот номид, ҳиссаи назарраси арзишро 

дар фаъолияти субъектҳои хоҷагидорӣ дороиҳои ғайримоддӣ бунёд 

мекунанд. 

Равандҳои ҷаҳонишавӣ ва ҳамгироии иқтисодии байналмилалӣ, ки 

имрӯз дар густариш ва рушди истеҳсолот ва хизматрасониҳои сатҳи 

байналмилалӣ, бозори ҷаҳонӣ, баланд шудани нақши иттилоот дар 

тиҷорат, зиёдшавии ҳаракати байналмилалии сармоя зоҳир мешаванд, 

зарурати муайян кардани мақоми низомҳои миллии баҳисобгириро дар 

маҷмуи иттилоотии ҷаҳонӣ ба миён меоранд. Дар қаринаи мазкур ҳалли 

масъалаҳои гузариш ба СБҲМ ё нигоҳ доштани низомҳои миллии 

баҳисобгирии муҳосибӣ ва ҳисоботи молиявӣ, муайян кардани 

самаранокии иқтисодии хароҷоти татбиқи СБҲМ, таъмини амнияти 

иқтисодии мамлакат ҳангоми гузариш ба корбурди қоидаҳо ва меъёрҳои 

байналмилалии баҳисобгирӣ ва монанди инҳо, аз ҷониби мамлакатҳои 

алоҳида, бахусус мамлакатҳои рӯ ба рушд, чун Ҷумҳурии Тоҷикистон 

муҳим аст. Бинобар ин, коркардҳои илмию амалӣ доир ба масъалаҳои 

қайдкардашуда имрӯз мубрамии хоса касб кардаанд, кӯшишҳо барои 

ҳалли масъалаҳои мазкур барои таҳияи пешомадҳои рушди низоми 

байналмилалии ташаккули нишондиҳандаҳои баҳисобгирии муҳосибӣ, ки 

дар ҳисоботи молиявӣ ба истифодабарандагон пешниҳод карда мешаванд, 

имконият медиҳанд. 

Ҳамин тариқ, хусусиятҳои асосии иқтисодиёти ҷаҳони муосир 

равандҳои ҷаҳонишавӣ ва ҳамгироии иқтисодии байналмилалӣ, кӯшишҳои 

ташаккул ва рушди шаклҳои гуногуни фаъолияти муштараки байни 

мамлакатҳо, корхонаҳо ва умуман субъектҳои хоҷагидорӣ мебошанд. Дар 

раванди таҳқиқи иқтисодиёти ҷаҳонӣ ва механизмҳои ташаккули иттилоот 

дар низоми баҳисобгирии муҳосибӣ ва ҳисоботи молиявӣ имконияти 

банизомдарории раванди стандартонӣ бо ҷиҳатҳои гуногун пайдо 

мешавад. Равандҳои ҳамгироии иқтисодии байналмилалӣ ба зарурати 

бунёди механизми оқилонаи ташаккули иттилоот оид ба фаъолияти 

субъектҳои хоҷагидорӣ дар сатҳи ҷаҳонӣ меоваранд, ки онро метавон дар 

доираи равандҳои стандартонии байналмилалии баҳисобгирии муҳосибӣ 

ва ҳисоботи молиявӣ анҷом дод. Дар баробари ин раванди стандартонии 

баҳисобгирии муҳосибӣ ва ҳисоботи молиявӣ, ки дар сатҳи байналмилалӣ 

ба ҷо оварда мешавад, на танҳо натиҷаи таърихи пайдоиши баҳисобгирии 

муҳосибӣ, балки инчунин раванди дар ҳар марҳила ҷоришаванда ва 

дорандаи хусусиятҳои худ дар ҳар як марҳила мебошад, ки дар рафти 

иҷрои он миқёсҳо ва амиқии баҷоории он вусъат меёбанд. 

3.2. Ҳамоҳангсозии баҳисобгирии муҳосибӣ бо талаботи стандартҳои 

байналмилалии ҳисоботи молиявӣ 

Густариши муносибатҳои иқтисодии байни субъектҳои хоҷагидории  

Ҷумҳурии Тоҷикистон, ки дар солҳои охир ба сатҳи муносибатҳои 

байналмилалӣ расидааст, зарурати дарки дурусти нишондиҳандаҳои 

ҳисоботи молиявиро аз ҷониби истифодабарандагони гуногуни он шиддат 

дода, масъалаи ҳамоҳангсозии ҳисоботи молиявиро бо принсипҳо ва 

қоидаҳои байналмилалӣ мубрам гардонидааст. Ҳамзамон, ҷаҳонишавии 

иқтисодиёти миллӣ ва зарурати ҷалби сармоягузориҳои хориҷӣ ба оғози 

дигаргуниҳои ҷиддӣ дар низоми миллии баҳисобгирии муҳосибӣ ва 

ҳисоботи молиявӣ мусоидат кардаанд. 

Имрӯз огоҳ будан ба донишҳои зарурии соҳаи баҳисобгирии 

муҳосибӣ ва ҳисоботи молиявӣ ба хотири ошкор намудани камбудиҳо дар 

фаъолияти корхона, ҷустуҷӯ ва дарёфти роҳҳои бартараф намудани онҳо, 

инчунин беҳгардонии кор ва натиҷаҳои молиявии фаъолият ҳадафи асосии 

низоми менеҷмент ва роҳбарияти корхонаи муосир мебошад, ки дар амалӣ 

намудани он иттилооти дар низоми баҳисобгирии муҳосибӣ ташаккулёфта 

ва дар ҳисоботи молиявӣ пешниҳодгардида саҳми калидӣ дорад. Тавре 

муаллиф Б.Ҳ. Каримов қайд мекунад, «Омӯзиши хусусиятҳои низомҳои 

миллии баҳисобгирии муҳосибӣ имкон медиҳад, ки сатҳи таҳрифҳо дар 

дарки иттилооти иқтисодӣ паст карда шавад, имкони мукаммалсозии 

стандартҳои баҳисобгирии муҳосибӣ ва ҳисоботи молиявӣ васеъ гардад» 

[91, с. 144]. 

Баҳисобгирии муҳосибӣ бояд фаъолияти хоҷагидории корхонаро 

ҳамаҷониба ва пурра фаро гирифта, идоракунии онро тавассути иттилооте, 

ки барои ба ҷо овардани назорат ва арзёбии ҳамаҷонибаи фаъолияти 

субъекти хоҷагидорӣ қодир бошад, таъмин намояд. Бунёди амиқи низоми 

баҳисобгирии муҳосибӣ нақши онро ҳамчун воситаи асосии риояи режими 

сарфакорӣ ва таъмини тиҷорати бобарор баланд менамояд. Баҳисобгирии 

муҳосибӣ, ки имрӯз дар корхонаҳои муосири мамлакатҳои хориҷӣ бурда 

мешавад, дорои як қатор хусусиятҳое мебошад, ки дар тафовут бо амалияи 

имрӯз дар Ҷумҳурии Тоҷикистон мавҷудбуда иттилооти натиҷавии он дар 

шакли ҳисоботи молиявӣ барои омодасозии қарорҳои идоракунӣ аз 

ҷониби роҳбарияти корхонаҳо ва аз ҷониби истифодабарандагони берунӣ 

барои қабули қарорҳои сармоягузорӣ ва роҳандозӣ намудани ҳамкориҳои 

тиҷоратию молиявӣ бо корхона имконияти бештар фароҳам меорад. Дар 

ин маврид, такмили низоми баҳисобгирӣ «бояд ҳамчун раванди 

ҳамоҳангсозии низомҳои баҳисобгирии мамлакатҳои гуногун, ки байни худ 

муносибатҳои иқтисодӣ ба роҳ мемонанд, инчунин ҳамчун 

ҳамсонгардонии принсипҳои баҳисобгирии муҳосибӣ ва ҳисоботи молиявӣ 

тавассути байналмилалигардонии меъёрҳои ҳуқуқии танзимкунии 

муносибатҳои байналмилалии онҳо баррасӣ шавад» [157, с. 68].  

Дар адабиёти иқтисодии солҳои охир нашршуда баҳисобгирии 

муҳосибӣ ҳамчун амалияи хизматрасонии иттилоотии молиявӣ дар доираи 

алоқамандӣ бо шароити воқеияти муҳити иҷтимоию иқтисодӣ тавсиф 

карда мешавад. Вобаста ба ин, кӯшишҳои зиёди олимон ва муҳаққиқон  

барои таҳия ва муайян намудани моҳияти иқтисодиёти муосир ба назар 

мерасад. Иқтисодиёти муосир ҳамчун мафҳуми нав аз ҷониби муҳаққиқон, 

аз ҷумла намояндагони илми баҳисобгирии муҳосибӣ дар адабиёт бо 

тарзҳои гуногун баррасӣ мешавад, чун иқтисодиёти рақамӣ [89; 124; 147; 

178; 262; 279], иқтисодиёти иттилоотӣ [39; 101], иқтисодиёти донишҳо [46], 

иқтисодиёти пасоиндустриалӣ [156]ва дигарҳо. Вале таҳлили муҳтавои 

асарҳои мазкур аз он гувоҳӣ медиҳад, ки ҳамаи тафсирҳои иқтисодиёти 

муосир бо рақамикунонӣ ва иқтисодиёти рақамӣ алоқаманд мебошанд. 

Албатта, бо назардошти васеъ ҷорӣ намудани технологияҳои 

муосири иттилоотию иртиботӣ дар тамоми соҳаҳои фаъолият, талабот ба 

тафсири якхелаи ҳисоботи молиявии корхонаҳо боз ҳам зиёд шуд. Ҳоло 

сармоягузорӣ тавассути шабакаи ҷаҳонии электронӣ суръат мегирад, ки ин 

боз як далели қавӣ ба манфиати ҳамсонгардонии стандартҳои 

баҳисобгирии муҳосибӣ мебошад. Дар ояндаи наздик пешбурди тиҷорат 

дар сатҳи байналмилалӣ бидуни истифодаи стандартҳои ягонаи 

баҳисобгирии муҳосибӣ, ки новобаста аз мамлакати фаъолияти корхонаҳо 

истифода мешаванд, ғайриимкон хоҳад буд. 

Мусаллам аст, ки имрӯз дар ҷаҳон низоми иқтисодии комилан нав 

бунёд гардидааст ва дар он мартабаи маҳз иттилоот муҳим аст. Дар ин 

маврид барои ҳалли масъалаҳои иқтисодӣ ва қабули қарорҳои идоракунӣ 

коркарди миқдори зиёди маълумоти ададӣ бо иҷрои амалҳои мураккаби 

арифметикӣ ва мантиқии муқоисакунӣ, таҳлил ва тафсир зарур аст. Иҷрои 

амалҳои мазкур танҳо бо истифодаи технологияҳои муосири рақамӣ ба 

даст меояд. Корбурди технологияҳои рақамӣ баландшавии 

рақобатпазирии субъектҳои иқтисодӣ, рушди иқтисоди миллӣ ва сатҳи 

баланди зиндагии аҳолиро таъмин намуда, дар ниҳоят соҳибихтиёрии 

мамлакат ва истиқлоли миллиро ҳифз менамояд. 

Ҳамасола, тули чанд соли охир Асосгузори сулҳу ваҳдати миллӣ – 

Пешвои миллат, Президенти Ҷумҳурии Тоҷикистон муҳтарам Эмомалӣ 

Раҳмон дар Паёмҳои худ ба Маҷлиси Олии Ҷумҳурии Тоҷикистон оид ба 

муҳиммии масъалаҳои ҷаҳонишавӣ ва рақамикунонии иқтисодиёт таъқид 

менамоянд. Ҳамин тавр, Сарвари давлат дар Паёми худ ба Маҷлиси Олии 

Ҷумҳурии Тоҷикистон 26 январи соли 2021 таъкид намудаанд, ки «Дар 

шароити кунунӣ рушди технологияҳои рақамӣ шарти асосии 

рақобатнокии иқтисодӣ ба шумор меравад. Татбиқи барномаҳои 

қабулнамудаи мо барои гузаштан ба ин раванд қонеъкунанда нестанд ва 

зарур аст, ки чораҳои ба ташаккули шароит барои тақвияти соҳаи 

рақамикунонӣ мусоидаткунанда андешида шаванд» [189]. Ҳамин тавр, 

Ҳукумати Ҷумҳурии Тоҷикистон муваззаф гардид, ки доир ба таъсис 

додани Агентии инноватсия ва технологияҳои рақамии назди Президенти 

Ҷумҳурии Тоҷикистон чораҷӯӣ намояд. 

Ҷаҳонишавӣ ва рақамикунонӣ ба тамоми соҳаҳои фаъолияти 

иқтисодӣ дахл намудаанд ва равандҳои баҳисобгирии муҳосибӣ низ аз ин 

роҳ дар канор намондаанд. Ҳоло баъзе субъектҳои хоҷагидорӣ дар 

Ҷумҳурии Тоҷикистон ҳисоботи молиявии худро дар асоси СБҲМ тартиб 

дода, инчунин барои осон кардани пешбурди баҳисобгирии муҳосибӣ ва 

тартибдиҳии ҳисоботи молиявӣ аз дастаҳои барномаҳои компютерии 

муҳосибӣ истифода мебаранд. Дар бозори барномаҳои компютерии 

муҳосибӣ дар мамлакат танҳо маҳсулоти ширкати «1С» (Федератсияи 

Русия) – «1С: Бухгалтерия» ва «1С: Предприятие» маъмул аст. Маҳсулоти 

барномавии дигар танҳо дар баъзе ташкилотҳои молиявӣ-қарзӣ ва 

корхонаҳои бузурги тиҷоратӣ-саноатӣ истифода мешаванд. 

Омӯзиши ҳолати корбурди СБҲМ ва дастаҳои барномаҳои 

компютерӣ дар корхонаҳо нишон дод, ки имкониятҳои ҳам СБҲМ ва ҳам 

барномаҳои компютерӣ ба таври пурра истифода намешаванд. СБҲМ-ро 

танҳо корхонаҳои бузург (чун ҶСК «Ширкати алюминийи тоҷик») барои 

тартиб додани ҳисоботи молиявии худ истифода мебаранд. Дастаҳои 

барномаҳои муҳосибӣ (асосан 1С: Бухгалтерия)-ро муҳосибони корхонаҳо 

чун як воситаи сода барои сабук кардани фаъолияти худ ба кор мебаранду 

халос. Сабаби асосии чунин ҳолат пеш аз ҳама сатҳи пасти дониши 

муҳосибони аҳли амал дар соҳаи СБҲМ ва технологияҳои иттилоотӣ 

мебошад. Мутобиқ набудани барномаҳо ба санадҳои меъёрӣ-қонунгузории 

танзимкунандаи фаъолияти иқтисодӣ дар Ҷумҳурии Тоҷикистон низ ба 

пурра истифода набурдани имкониятҳои барномаҳои компютерии 

муҳосибии муосир боис мешавад. 

Ҳолати мазкур сабаб шуд, ки Президенти Ҷумҳурии Тоҷикистон 

муҳтарам Эмомалӣ Раҳмон дар Паёми худ ба Маҷлиси Олии Ҷумҳурии 

Тоҷикистон 26 январи соли 2021 махсусан таъқид намуданд: «... 

масъалаҳои гузариши пурра ба стандартҳои байналмилалии ҳисоботи 

молиявӣ ва низоми маблағгузории электронӣ, аз ҷумла низоми хариди 

электронии давлатӣ то ҳанӯз ҳал нагардидаанд ва мо дар ин самт аз 

талаботи замона қафо монда истодаем. Бо мақсади танзими муносибатҳо 

дар самти пешбурди баҳисобгирии муҳосибӣ ва ҷалби сармояи мустақим 

ба вазоратҳои молия, саноат ва технологияҳои нав, Кумитаи давлатии 

сармоягузорӣ ва идораи амволи давлатӣ, Кумитаи андоз ва дигар 

мақомоти назоратӣ супориш дода мешавад, ки барои ҷорӣ намудани 

стандартҳои байналмилалии ҳисоботи молиявӣ ва аз аудити ҳарсолаи 

ҳатмӣ гузаштани субъектҳои дорои манфиати умум ва дигар субъектҳои 

хоҷагидорӣ чораҳои бетаъхир андешанд» [189]. 

Хусусиятҳои иқтисодиёти муосирро муайян ва арзёбӣ карда, метавон 

як қатор тамоюлоти онро ҷудо намуд, ки ба низоми баҳисобгирии 

муҳосибӣ таъсир мерасонанд. Аломати калидии иқтисодиёти муосир 

алоқамандии он бо технологияҳои иттилоотӣ дар сатҳи ҷаҳонӣ мебошад. 

Акнун иттилоот ҳам маҳсулот (мол) ва ҳам омили муҳимтарини истеҳсолот 

ва хизматрасонӣ мебошад, ки арзиши навро ба вуҷуд меорад. Гузашта аз 

ин, талабот ба иттилооти тавлидшуда тағйир меёбад, дараҷаи нафънокии 

он мутаносибан ба сатҳи самаранокӣ, сохтор, муҳимӣ ва шинохти он 

меафзояд, дар ҳоле ки иттилоот на танҳо дастаи маълумот, инчунин унсури 

донишҳои нав мебошад. Дониш сарвати пурарзиштарин дар иқтисодиёти 

муосир буда, ҳамчун яке аз омилҳои рақобатпазирии субъектҳои 

хоҷагидорӣ баромад мекунад. 

Рушди технологияҳои рақамӣ, густариши ҳолатҳои буҳронӣ дар 

иқтисодиёти корхонаҳо ва ноустувории муҳити атроф, талаботи нав ба 

низоми идоракунии фаъолияти хоҷагидорӣ, дигаршавии амсилаҳои 

тиҷоратӣ, пайдо шудани намудҳои нави дороиҳо, аҳдҳои тиҷоратӣ ва 

шаклҳои ҳамкории субъектҳои хоҷагидорӣ, имконияти ба куллӣ нави 

технологӣ дар соҳаи тавлид ва истифодаи иттилоот, таваҷҷуҳ ба нақши 

иттилооти ғайримолиявӣ, ҳаракати воқеъбинона ба ҷониби 

байналмилаликунонии қоидаҳо ва стандартҳои тартиб додани ҳисоботи 

молиявӣ ва аудити он – ҳамаи ин ба ташкил ва пешбурди баҳисобгирии 

муҳосибӣ ва имконияти рушди он таъсири назаррас мерасонад (расми 

3.2.1). 

 

Расми 3.2.1. – Омилҳои ба баҳисобгирии муҳосибӣ таъсиррасон дар шароити 

иқтисодиёти муосир 

Сарчашма: Таҳияи муаллиф дар асоси адабиёт [48; 71; 184; 217] 

Омилҳои ба 

баҳисобгирии 

муҳосибӣ 

таъсиррасон 

Технологияҳои 

иттилоотӣ 

Буҳрони иқтисодӣ Ноустувории муҳит 

Талаботи идоракунӣ Амсилаҳои нави 

тиҷоратӣ 

Дороиҳои нав Аҳдҳои нави тиҷоратӣ 

Шаклҳои нави ҳамкорӣ Имконияти нави 

технологӣ 

Таваҷҷуҳ ба иттилооти 

ғайримолиявӣ 

Қоида ва стандартҳои 

байналмилалӣ 

Дар алоқамандӣ бо хусусиятҳои баррасишудаи иқтисодиёти муосир 

муносибат ба нақши баҳисобгирии муҳосибӣ дар муҳити иттилоотӣ, 

муҳтаво ва методологияи он дигар мешавад. Омилҳои иқтисодиёти муосир 

ба муҳтаво, хосияти иттилооти баҳисобгирӣ ва шаклҳои ҳисоботи 

молиявӣ, ба методология, сохтори низоми баҳисобгирӣ ва ҷудо кардани 

намудҳои баҳисобгирӣ, муайян кардани асосҳои ғоявӣ, предмет ва объекти 

он, маҳакҳои эътирофи унсурҳои ҳисоботи молиявӣ, арзёбӣ ва 

банизомдарории онҳо таъсир мерасонанд. 

Муҳаққиқ Е.С. Попова чунин меҳисобад, ки яке аз мушкилоти асосии 

баҳисобгирии муҳосибии муосир мавҷуд набудани равиши ягона ба 

муҳтавои мафҳумҳои асосии дар баҳисобгирии муҳосибӣ истифодашаванда 

мебошад. Ғайр аз ин, «тафсирҳои гуногуни мафҳумҳои асосӣ дар санадҳои 

танзимкунандаи зинаҳои гуногун ба назар мерасад», ки номуайянии онҳо 

боиси аз ҷониби шарикон ба кор бурдани мафҳумҳои гуногун мегардад» 

[210, с. 3]. Ҳамин гуна мушкилот дар низоми миллии баҳисобгирии 

муҳосибӣ дар Ҷумҳурии Тоҷикистон низ ҷой дорад, ки ин ҳолат аз ҷониби 

муҳаққиқони ватанӣ тасдиқ шудааст [90; 288]. 

Барои ҳалли мушкилот ва ислоҳи камбудиҳои дар низомҳои 

баҳисобгирии муҳосибӣ ҷойдошта ҷомеаи ҷаҳонии муҳосибон тадбирҳои 

фаъолро вобаста ба наздикгардонии принсипҳо ва қоидаҳои пешбурди 

баҳисобгирии муҳосибӣ ва ташаккули ҳисоботи молиявӣ роҳандозӣ 

менамояд. Ба ин хотир, тавре дар зербоби пешин қайд карда будем, дар 

доираи стандартонии қоидаҳои тартиб додани ҳисоботи молиявӣ дар 

миқёси ҷаҳонӣ СБҲМ таҳия ва барои истифода дар тамоми минтақаҳои 

ҷаҳон пешниҳод карда мешаванд. Ҳамчунин стандартҳои минтақавии 

баҳисобгирӣ ва ҳисоботи молиявӣ таҳия карда мешаванд, ки барои 

истифода дар як қатор мамлакатҳои минтақаҳои алоҳида ҳатмӣ мебошанд. 

Ҳоло барои ҳалли масъалаи тафовутҳо дар қоидаҳои баҳисобгирии 

муҳосибӣ дар баробари равиши стандартонӣ равиши ҳамоҳангсозӣ низ ба 

кор бурда мешавад. 

Зарурати тавлид ва рушди амсилаи байналмилалии баҳисобгирӣ аз 

эҳтиёҷ ба ҳамоҳангсозии байналмилалии баҳисобгирӣ, дар навбати аввал 

ба манфиати ширкатҳои байналмилалӣ ва иштирокдорони бозорҳои 

байналмилалии асъор бармеояд. Омили асосии ба ташаккул ва рушди ин 

амсила таъсирбахшида ҷаҳонишавии иқтисодиёт мебошад. 

Бояд қайд кард, ки методологияи СБҲМ ба равиши умумӣ асос ёфта, 

ба хотири омодасозии иттилоот барои пешниҳод кардан дар ҳисоботи 

молиявӣ таҳия гардидааст. Таъқид мекунем, ки СБҲМ танҳо бар асари 

эътирофи ҷаҳонии худ, вобаста аз эътиқоди ҷомеаи баҳисобгирӣ ба 

аҳаммияти онҳо барои фаъолияти касбии муҳосибӣ истифода мешаванд. 

Дар баробари ин, ташкилотҳое, ки фаъолиятро дар доираи стандартҳои 

байналмилалӣ танзим мекунанд, ҳуқуқ надоранд, ки риояи ҳамаҷонибаи 

СБҲМ-ро аз субъектҳои хоҷагидорӣ талаб кунанд. 

Дар назари аввал чунин менамояд, ки СБҲМ барои корхонаҳо асосан 

ба ворид шудан ба бозорҳои молиявии ҷаҳонӣ мусоидат мекунад, аммо 

таҳқиқоти мо нишон дод, ки таваҷҷуҳи аксарияти корхонаҳои Ҷумҳурии 

Тоҷикистон ба бозори ҷаҳонӣ нигаронида нашудааст. Ба андешаи 

роҳбарони баъзе корхонаҳо, ки пешбурди баҳисобгирии муҳосибии худро 

дар асоси стандартҳои байналмилалӣ ба роҳ мондаанд, ҷорӣ намудани 

СБҲМ имкон медиҳад, ки камбудӣ ва носозгориҳои низоми миллии 

баҳисобгирии муҳосибӣ ба талаботи иқтисодиёти бозорӣ, ки ба фаъолияти 

низоми баҳисобгирии муҳосибӣ дар субъектҳои хоҷагидорӣ таъсир 

мерасонанд, бе вайрон кардани якпорчагии ин низом пайваста бартараф 

карда шаванд. Илова бар ин, истифодаи СБҲМ имкон медиҳад, ки низоми 

ташаккули иттилооти баҳисобгирии муҳосибӣ ва ҳисоботи молиявӣ 

тавассути истифодаи усулҳои ягонаи баҳисобгирии муҳосибӣ барои 

идоракунии фаъолияти хоҷагидорӣ такмил дода шавад, ба менеҷерҳои 

корхона маълумоте пешниҳод карда шавад, ки самаранокии идоракуниро 

ба таври назаррас афзоиш медиҳад. Ҳамчунин истифодаи СБҲМ мусоидат 

мекунад, ки корхона бо саҳмдорон ва дигар истифодабарандагони  

ҳисоботи молиявии худ муоширати кории муносиб дошта бошад, 

шаффофии фаъолияти корхона баланд бардошта шавад, низоми рафтори 

корпоративӣ таҳким дода шавад. 

Дар шароити СБҲМ ҷиҳатҳои ташаккули иттилооти дар ҳисоботи 

молиявӣ инъикосшавандаро метавон дар намуди равишҳои консептуалӣ ба 

ташкили баҳисобгирии муҳосибӣ дар шароити муосири ислоҳоти низоми 

миллии баҳисобгирии муҳосибӣ ва амалияи он дар субъектҳои хоҷагидорӣ 

ифода кард. Равишҳои ташаккули низоми миллии баҳисобгирии муҳосибӣ 

ва робитаи он бо низоми баҳисобгирии муҳосибии субъектҳои хоҷагидорӣ 

мувофиқи талаботи СБҲМ ҳамчун асоси омодасозӣ ва пешниҳод кардани 

иттилооти молиявӣ дар ҳисоботи молиявии субъектҳои хоҷагидорӣ хизмат 

мекунанд, зеро ҳангоми гузариш ба корбурди стандартҳои байналмилалӣ 

ва воридшавии корхонаҳои ватанӣ ба равандҳои ҳамгироии иқтисодии 

байналмилалӣ онҳо принсипҳо ва усулҳои появиеро муайян мекунанд, ки 

бо корбурди онҳо бояд дар корхонаҳо сиёсати пешбурди баҳисобгирии 

муҳосибӣ ва тартиб додани ҳисоботи молиявӣ дар асоси СБҲМ ташаккул 

ёбад. 

Ба ақидаи муаллиф, ҳоло стандартҳои байналмилалӣ на танҳо 

таҷрибаи пешбурди баҳисобгирии муҳосибӣ ва тартибдиҳии ҳисоботи 

молиявиро дар мамлакатҳои гуногун ҷамъбаст мекунанд, балки инчунин 

ба рушди низомҳои миллии баҳисобгирии муҳосибӣ ва ҳисоботи молиявӣ 

таъсир расонида, ҳамзамон самтҳои рушди низоми баҳисобгирии 

муҳосибии субъектҳои хоҷагидориро дар шароити ҳамгироии иқтисодии 

байналмилалӣ муайян мекунанд. Ҳамин тавр, вазифаи асосии СБҲМ ба 

субъектҳои хоҷагидорӣ – иштирокчиёни равандҳои ҳамгироии иқтисодии 

байналмилалӣ пешниҳод кардани стандартҳои ягонаи баландсифат, ки 

шаффофият ва қиёсшавандагии ҳисоботи молиявиро барои қабули 

қарорҳои идоракунӣ аз ҷониби иштирокчиёни бозорҳои ҷаҳонии сармоя ва 

дигар истифодабарандагон мебошад. Ба ин васила онҳо (СБҲМ) ба 

корбурди амалии стандартҳои мазкур ва наздикшавии стандартҳои миллӣ 

ва байналмилалии баҳисобгирии муҳосибӣ мусоидат мекунанд. Дар 

натиҷа, барои корхонаҳо баромад ба бозорҳои ҷаҳонии сармоя осон 

гардида, масрафҳо барои ҷалб намудани сармоя кам мешаванд. 

Ташаккул ва рушди низоми байналмилалии баҳисобгирии муҳосибӣ 

бо фаъолияти созмонҳои байналмилалӣ, аз ҷумла Ташкилоти 

байналмилалии комиссия оид ба қоғазҳои қиматнок (International 

Organization of Securities Commissions – IOSCO), Ниҳоди америкоии 

муҳосибони ҷамъиятии сертификатсияшуда (American Institute of Certified 

Public Accountants – AICPA), Ниҳоди муҳосибони соҳибдипломи Англия ва 

Увелс, (Institute of Chartered Accountants in England and Wales – ICAEW), 

ШСБҲМ (IASB), Иттиҳоди Иқтисодии Европа (European Economic 

Community – EEC) ҳамбаста аст. Акнун равандҳои ҷаҳонишавӣ ва 

ҳамгироии байналмилалии иқтисодӣ ва сиёсӣ ботадриҷ ба бунёди бозори 

ҷаҳоние оварданд, ки барояш ҳудудҳои миллӣ вуҷуд надоранд. Дар ҷаҳон 

заминаҳо барои амал кардани низоми иттилоотии баҳисобгирии муҳосибӣ 

дар сатҳи байналмилалӣ – стандартҳои байналмилалии баҳисобгирии 

муҳосибӣ (International Accounting Standards – IAS) фароҳам омаданд. 

Ҳоло ин стандартҳо бо ифодаи СБҲМ (International Financial Reporting 

Standards – IFRS) амал мекунанд. 

Бояд қайд кард, ки то соли 2001 41 адад стандарт бо ифодаи IAS 

нашр шуда буд, ки ҳоло 24 адади онҳо амал мекунанд (ҷадвали 3.2.1).  

Ҷадвали 3.2.1. – Стандартҳои байналмилалии амалкунандаи IAS 

Рақами 
стандарт 

Номи стандарт 

IAS 1 Пешниҳоди ҳисоботи молиявӣ 
IAS 2 Ашё 
IAS 7 Ҳисобот оид ба ҳаракати воситаҳои пулӣ 
IAS 8 Сиёсати баҳисобгирӣ, тағйирёбии баҳодиҳиҳои муҳосибӣ ва хатоҳо 
IAS 10 Рӯйдодҳо пас аз давраи ҳисоботӣ 
IAS 12 Андозҳо аз фоида 
IAS 16 Воситаҳои асосӣ  
IAS 19 Подошҳо ба кормандон 
IAS 20 Баҳисобгирии грантҳои давлатӣ ва ифшои иттилоот дар бораи ёрдами 

давлатӣ 
IAS 21 Таъсири тағйирёбии қурбҳои ивазкунии асъори хориҷӣ 
IAS 23 Масрафҳои қарз 
IAS 24 Ифшои иттилоот дар бораи ҷонибҳои вобаста 
IAS 26 Баҳисобгирӣ ва ҳисоботи нақшаҳои нафақа 
IAS 27 Ҳисоботи молиявии муттаҳида ва алоҳида 
IAS 28 Сармоягузориҳо ба корхонаҳои ҳамбаста ва муштарак 
IAS 29 Ҳисоботи молиявӣ дар иқтисодиёти бузургтаваррумӣ 
IAS 32 Олоти молиявӣ: пешниҳоди иттилоот 
IAS 33 Фоида бар як саҳмия 
IAS 34 Ҳисоботи молиявии мобайнӣ 
IAS 36 Коҳишёбии арзиши дороиҳо 
IAS 37 Захираҳо, уҳдадориҳои шартӣ ва дороиҳои шартӣ 
IAS 38 Дороиҳои ғайримоддӣ 
IAS 40 Моликияти сармоягузорӣ 
IAS 41 Кишоварзӣ 

Сарчашма: Таҳияи муаллиф дар асоси [305] 

Стандартҳои IAS таҳти рақамҳои 3-6, 9, 13-15, 17, 18, 22, 25, 30, 31, 35 

ва 39 бекор карда шудаанд. Аз соли 2005 қабули стандартҳои IAS манъ 

гардидааст, вале стандартҳои мавҷудаи IAS вобаста ба шароит ва талаботи 

нави низоми хоҷагидории ҷаҳонӣ бозбинӣ ва таҳрир карда мешаванд. 

Аз соли 2001 то имрӯз 17 адад стандарти байналмилалӣ бо ифодаи 

IFRS қабул ва нашр гардида (ҷадвали 3.2.2), таҳияи стандартҳои дигари 

IFRS идома дорад. Бояд гуфт, ки аз стандартҳои IFRS як адад – IFRS 4 

«Шартномаҳои суғурта» дар соли 2023 бо стандарти нави IFRS 17 

«Шартномаҳои суғурта» иваз карда шудааст. 

 

 

 



240 
 

Ҷадвали 3.2.2. – Стандартҳои байналмилалии IFRS 

Рақами 
стандарт 

Номи стандарт 

IFRS 1 Истифодаи аввалии стандартҳои байналмилалии ҳисоботи молиявӣ 
IFRS 2 Пардохт дар асоси саҳмия 
IFRS 3 Муттаҳидкунии бизнес 
IFRS 4 Шартномаҳои суғурта (соли 2023 ба IFRS 17 иваз шуд) 
IFRS 5 Дороиҳои ғайриҷории барои фурӯш нигоҳдошташаванда ва фаъолияти 

қатъгардида 
IFRS 6 Ҷустуҷӯ ва баҳодиҳии захираҳои маъдан 
IFRS 7 Олоти молиявӣ: ифшои иттилоот 
IFRS 8 Бахшҳои амалиётӣ 
IFRS 9 Олоти молиявӣ 
IFRS 10 Ҳисоботи молиявии муттаҳида 
IFRS 11 Фаъолияти муштарак 
IFRS 12 Ифшои иттилоот дар бораи ба иштирок дар корхонаҳои дигар 
IFRS 13 Баҳодиҳии арзиши одилона 
IFRS 14 Танзими ҳисобҳои ба таъхир гузошташуда 
IFRS 15 Даромад аз шартномаҳо бо мизоҷон 
IFRS 16 Иҷора 
IFRS 17 Шартномаҳои суғурта 

Сарчашма: Таҳияи муаллиф дар асоси [306] 

СБҲМ асосан барои корхонаҳои бузурге таҳия гардидаанд, ки 

қоғазҳои қиматнокашон дар биржаҳои фондӣ додугирифт мешаванд. Аз ин 

хотир ШСБҲМ тасмим гирифт, ки барои корхонаҳои соҳибкории хурд ва 

миёна стандарти содагардидаро таҳия кунад ва ин корро дар соли 2009 

анҷом дод. Дар ин стандарт аз ҷумла баррасӣ мешаванд: воситаҳои асосӣ; 

дороиҳои ғайримоддӣ; моликияти сармоягузорӣ; масрафҳои қарз; 

масрафҳои истихроҷ; грантҳои давлатӣ; олоти молиявӣ; сармоягузориҳо ба 

корхонаҳои ҳамбаста ва муштарак; баҳисобгирии гузоришҳо ба 

корхонаҳои фаръӣ. 

Барои корхонаҳое, ки стандарти махсусро барои соҳибкории хурд ва 

миёна истифода мебаранд, дастрасӣ ба захираҳои қарзӣ метавонад сода 

шавад. Аз ҷумла, дарёфти сарчашмаҳои маблағгузорӣ дар асоси 

пешниҳоди ҳисоботи молиявии корхона осонтар мешавад, дастрасӣ ба 

қарзҳои хориҷӣ ба миён меояд, тартиби додани қарзҳои молӣ сода карда 

мешавад (зеро фурӯшандагон имкони таҳлили вазъи молиявии 

харидоронро пайдо мекунанд). Илова бар ин, корхонаҳои хурд ва миёна 

имконият доранд, ки маблағгузории худро тавассути сармояи худӣ васеъ 

кунанд, зеро ҳангоми истифодаи СБҲМ барои соҳибкории хурд ва миёна 

васеъ шудани доираи сармоягузорон имконпазир аст. Ҳамчунин ба сифати 

сармоягузор ҷалб намудани ташкилотҳои молиявӣ ва фондҳои хориҷӣ низ 

имконпазир мегардад. 

ШСБҲМ чунин мешуморад, ки татбиқи СБҲМ барои соҳибкории 

хурд ва миёна қадами аввалин дар самти стандартҳои нисбатан маъмул ва 

муосир мебошад. Татбиқи СБҲМ барои соҳибкории хурд ва миёна ба 

баланд бардоштани сатҳи дониши кормандони корхонаҳои хурд, аз ҷумла, 

баланд бардоштани саводнокии молиявии онҳо мусоидат мекунад. 

Рушди муносибатҳои байналмилалии субъектҳои хоҷагидории 

Ҷумҳурии Тоҷикистон дар доираи равандҳои ҷаҳонишавӣ ва ҳамгироии 

иқтисодии байналмилалӣ ҳамчун заминаи воқеъбинонаи ба миён 

омададани тафовутҳои зиёд дар байни низоми миллии баҳисобгирии 

муҳосибӣ ва низомҳои баҳисобгирии муҳосибӣ дар аксари мамлакатҳои 

ҷаҳон мебошад, гузашта аз ин, инъикоси равандҳои муосири 

байналмиллалӣ дар низомҳои миллии баҳисобгирӣ як масъалаи мураккаб 

ва то ҳанӯз ҳалношуда мебошад. 

Арзи ҳастӣ намудани бозорҳои молиявии ҷаҳонӣ дар солҳои 1970 

барои мамлакатҳои рушдёфта ва дар солҳои 1980 – барои мамлакатҳои рӯ 

ба рушд ба он оварда расонид, ки амсилаҳои миллии низомҳои 

баҳисобгирии муҳосибӣ ва ҳисоботи молиявӣ акнун ҳамчун 

инъикоскунандаи зуҳуроти иқтисодии ҷаҳонӣ баррасӣ мешуданд. Тавре Б. 

Нидлз, Х. Андерсон, Д. Колдуэлл ишорат мекунанд, «Баъзе мушкилот аз 

он сабаб ба миён меоянд, ки баҳисобгирии муҳосибӣ дар мамлакатҳои 

гуногун бо тарзҳои гуногун рушд ёфтааст. ... Ҳамаи ин кори ширкатҳоро 

дар хориҷа душвор мегардонад» [175, с. 407].  

Дар амалияи ҷаҳонии баҳисобгирии муҳосибӣ масъалаи 

ҳамоҳангсозии методикаҳои баҳисобгирӣ ба миён омад, ки роҳи ҳалли он  

дар аввал соли 1966 ҳангоми ташкилёбии Гурӯҳи таҳқиқотии муҳосибон 

(Accounting Research Group – ARG), ки аз мутахассисони ниҳодҳои 

ҷамъиятии муҳосибони ИМА, Англия, Уэлс, Шотландия, Ирландия, 

Канада иборат буда, пас дар соли 1973 ба он Кумитаи стандартҳои 

байналмилалии ҳисоботи молиявӣ (International Accounting Standards 

Committee – IASC) ворид шуд, дарёфт гардидааст. Натиҷаи корҳои 

анҷомдодашуда, тавре профессори рус В.Ф. Палий қайд мекунад, ин аст ки 

«низоми ҷаҳонии баҳисобгирии муҳосибӣ дар пояи СБҲМ ба вуҷуд омад» 

[192, с. 10]. 

Тавре муҳаққиқи рус С.Н. Поленова ишорат мекунад, «Таҳияи 

консепсияҳо, меъёрҳо ва қоидаҳои аз ҷониби аксари ташкилотҳои 

байналмилалӣ эътирофгардида дар ҳисоботи молиявӣ пешниҳод намудани 

иттилооти баҳисобгирӣ иқдоми дурандешонаи ҷомеаи иқтисодӣ мебошад, 

ки аҳаммияти сатҳи ҷаҳонӣ дошта, аз ҷумла масъалаҳои маҳдудияти 

сарватҳоро ҳал мекунад» [203, с. 9]. Бо ёрии СБҲМ имконияти пешниҳод 

кардани иттилоот дар бораи фаъолияти ширкатҳо, ки барои ҳар як 

истифодабарандаи манфиатдор, новобаста аз мансубияти миллии он ва 

дурии масофа аз субъекти хоҷагидорӣ фаҳмо бошад, ба миён омадааст. 

Тавре амалияи байналмилалии баҳисобгирии муҳосибӣ ва тартиб 

додани ҳисоботи молиявӣ тасдиқ мекунад, СБҲМ бояд се вазифаи асосиро 

иҷро кунанд [55, с. 63]: 

– ҳамсонгардонӣ ва ҳамоҳангсозии низомҳои миллии баҳисобгирии 

муҳосибӣ ва ҳисоботи молиявӣ; 

– ҷамъбаст намудани таҷрибаи корбурди низомҳои баҳисобгирии 

муҳосиби дар ҷаҳон бештар маъмулгардида; 

– мукаммалсозии раванди ташаккули ҳисоботи молиявӣ. 

Ба масъалаҳои ҳамоҳангсозии баҳисобгирии муҳосибӣ дар ҷомеаи 

иқтисодии миқёси ҷаҳонӣ шумораи зиёди ташкилотҳои байналмилалӣ ва 

минтақавӣ машғул мебошанд. Саҳми муҳимро дар раванди ҳамоҳангсозии 

баҳисобгирии муҳосибӣ Иттиҳоди Аврупо гузоштааст, зеро ғояи мазкур 

дар аввал дар доираи ҳамин ташкилот татбиқ гардидааст. Мамлакатҳои 

аъзои Иттиҳоди Иқтисодии Аврупо аввалин шуда кӯшиш кардаанд, ки аз 

ҷиҳати ҳуқуқӣ қиёспазирии баҳисобгирии муҳосибии молиявиро дар сатҳи 

минтақавӣ танзим кунанд. Ҳадафи чунин танзимкунӣ – ҳамоҳангсозии 

баҳисобгирии муҳосибӣ, ки ҳамчун методологияи мувофиқашуда фаҳмида 

мешавад, мебошад. Он натиҷаи ҳамоҳангсозии қонунгузории иқтисодӣ 

мебошад. Ғояи ҳамоҳангсозӣ тибқи амалияи Иттиҳоди Аврупо дар он 

ифода меёбад, ки дар ҳар як мамлакат метавонад амсилаи худии ташкили 

баҳисобгирӣ ва низоми стандартҳои танзимкунандаи он мавҷуд бошад. 

Дар ин маврид, онҳо набояд ба ҳамин гуна стандартҳои дар мамлакатҳои 

аъзои иттиҳод мавҷудбуда мухолифат дошта бошанд, яъне дар ҳамоҳангии 

нисбӣ бо ҳамдигар қарор дошта бошанд.  

Ба хотири ташаккули консепсияи рушди баҳисобгирии муҳосибӣ дар 

мамлакатҳои Иттиҳоди Аврупо соли 1961 Гурӯҳи таҳқиқотӣ оид ба 

масъалаҳои баҳисобгирии муҳосибӣ (Groupe d’Etudes) таъсис дода шуда 

буд, ки як қатор низомнома (директива)-ҳоро оид ба ҳамоҳангсозии 

баҳисобгирии муҳосибӣ дар мамлакатҳои аъзои иттиҳод таҳия намудааст. 

Директиваҳои мазкур аз ҷониби қонунгузории миллии мамлакатҳо тасдиқ 

гардида, барои ба тартиб даровардан ва ҳамоҳанг намудани ҳисоботи 

молиявии корхонаҳо хизмат менамоянд. Тағйироти дар танзими миллии 

баҳисобгирии муҳосибӣ ба амал омада, ба шароити фаъолияти субъектҳои 

хоҷагидорӣ таъсир расонида, ҳамчун омили рушди муҳити иқтисодӣ 

баромад мекунанд. 

Бояд қайд кард, ки принсипҳои татбиқи амалии ғояи ҳамоҳангсозӣ аз 

қарордодҳои сиёсии байни мамлакатҳои аъзои Иттиҳоди Аврупо маншаъ 

мегиранд. Маҳз бо ҳамин сабаб муқаррароти асосии директиваҳои 

баҳисобгирӣ аз ҷониби ҳамаи аъзои Иттиҳоди Аврупо ба қонунгузории 

миллии бо баҳисобгирии муҳосибӣ алоқаманд ворид карда шудаанд. Аз 

ҷумла, дар Британияи Кабир шаклҳои ҳисоботи молиявӣ, ки директиваи 

чорум тавсия намудааст, дар Қонун оид ба корхонаҳо, ки санади асосии 

танзимкунандаи фаъолияти ташкилотҳои тиҷоратӣ мебошад, оварда 

шудаанд. Ин шаклҳо бо таркиби моддаҳои худ ва тарзҳои таснифи онҳо аз 

ҳам тафовут доранд. Сохтори ҳисоботҳоро, ки директиваи чорум пешбинӣ 

намудааст, корхонаҳо ҳамчун асос истифода мебаранд, нисбат ба таркиби 

масрафҳо маҳдудияти қатъӣ вуҷуд надорад. Вале лоиҳаи ҳамоҳангсозӣ аз 

моҳи январи соли 2005, пас аз эълом гардидани эътирофи СБҲМ аз ҷониби 

мамлакатҳои Иттиҳоди Аврупо  мубрамии худро гум кард. Дар натиҷа 

кӯшишҳои нав барои ҳамоҳангсозии стандартҳои баҳисобгирии муҳосибӣ 

бо қабули ихтиёрии СБҲМ дар солҳои 1990 ва оғози солҳои 2000 анҷом 

дода шуданд.  

Ғояи стандартонии амалиёти баҳисобгирӣ аз ҷониби Шурои СБҲМ 

дар доираи ҳамсонгардонии баҳисобгирӣ бо таҳия ва нашр намудани 

стандартҳои байналмилалии ҳисоботи молиявӣ амалӣ карда мешавад. 

Моҳияти ин равиш дар таҳияи дастаи ҳамсонгардонидашудаи стандартҳое, 

ки барои ҳама гуна ҳолат дар ҳама мамлакатҳо ба кор бурда шаванд, 

ифода меёбад ва вобаста ба ин, зарурати тартиб додани стандартҳои миллӣ 

аз байн меравад. Масъалаҳои татбиқи стандартҳои ягона, дар тафовут аз 

амалияи дар Иттиҳоди Аврупо истифодашаванда, ки он ҷо татбиқи 

стандартҳо бо усулҳои қудратӣ бо роҳи муқаррар намудани талаботи 

қонунгузорӣ ба ҷо оварда мешуд, бо пайравӣ намудан ба стандартҳои 

байналмилалӣ дар натиҷаи қарордоди ихтиёрии ташкилотҳои касбии 

муҳосибии мамлакатҳои гуногун ба амал меояд. Дар ин маврид 

«стандартонии байналмилалии баҳисобгирии муҳосибӣ ва ҳисоботи 

молиявӣ танҳо бо вазифаҳои ҳамсонгардонӣ ва якшакл намудани 

ташаккули иттилооти ҳисоботии корхонаҳои дар мамлакатҳои гуногун 

ҷойгиршуда маҳдуд нашуда, инчунин ҳамбаста намудани шаклҳо ва 

усулҳои баҳисобгирии муҳосибии ҷориро пешбинӣ менамояд» [159, с. 38]. 

Рушди минбаъдаи ғояи ҳамсонгардонии расмиёти баҳисобгирии 

муҳосибӣ дар шароити байналмилалӣ дар лоиҳаи наздикгардонии низомҳо 

ва амсилаҳои баҳисобгирии муҳосибӣ, ки таҳти сарпарастии Федератсияи 

байналмилалии муҳосибон амалӣ мешавад, ифода меёбад. Ҳамоҳангсозӣ ва 

наздикгардонии низомҳои баҳисобгирии муҳосибӣ дар миқёси ҷаҳонӣ 

барои ноил гардидан ба мутобиқати иттилоотӣ ва қиёспазирии натиҷаҳои 

фаъолияти субъектҳои хоҷагидорӣ, новобаста аз мамлакате, ки субъект дар 

он фаъолият дорад, имкон медиҳад. 

Айни замон кӯшишҳои ҳамзамони Иттиҳоди Аврупо ва  Шурои 

СБҲМ оид ба наздикгардонии СБҲМ бо Принсипҳои умумиқабулшудаи 

баҳисобгирии муҳосибии ИМА (US GAAP) идома доранд, ки марҳилаҳои 

асосии он дар ҷадвали 3.2.3 ҷамъбаст карда шудаанд. 

Ҷадвали 3.2.3. – Марҳилаҳои наздикгардонии СБҲМ ва US GAAP 

Марҳила Муҳтавои марҳила 

1. Аз солҳои 1970 то 

солҳои 1980 

Ҳамоҳангсозии стандартҳои баҳисобгирии муҳосибӣ 

дар доираи Иттиҳоди Аврупо 

2. Аз оғози солҳои 1990 то 
оғози солҳои 2000 

Наздикгардонӣ ва қабули ихтиёрии стандартҳои 

байналмилалии баҳисобгирии муҳосибӣ (IAS - 
International Accounting Standards) 

3. Аз соли 2001 то айни 
замон 

Кӯшишҳо барои наздикгардонии стандартҳои 

баҳисобгирии муҳосибӣ, аз ҷумла қабули ҳатмии 

СБҲМ дар Иттиҳоди Аврупо ва наздикгардонии 
СБҲМ бо US GAAP 

Сарчашма: Таҳияи муалиф дар асоси адабиёт [109; 155; 158; 244] 

Ҳамин тавр, ҳамоҳангсозии баҳисобгирии муҳосибӣ дар доираи 

талаботи СБҲМ ҳамкории байни корхонаҳоро сода гардонида, ҳамчун 

омили рушди муносибатҳои иқтисодии байналмилалии онҳо баромад 

мекунад ва барои субъектҳои хоҷагидорӣ чунин афзалиятҳоро фароҳам 

меорад: 

– бо ёрии унсурҳои ҳисоботи молиявии ҳамсонгардонидашуда  

иттилоот дар бораи вазъи молиявӣ ва натиҷаҳои молиявии фаъолияти 

субъекти хоҷагидорӣ барои қабули қарорҳои идоракунии муфид дар асоси 

он муносиб мегардад; 

– истифодаи СБҲМ ҳуқуқҳои истифодабарандагони ҳисоботи 

молиявиро барои иттилооти босифат кафолат медиҳад, ки ин ба ташаккули 

муҳити муносиби боварӣ мусоидат карда, ҷолибияти сармоягузории 

корхонаро баланд менамояд; 

– иттилооти қиёспазир, ки дар ҳисоботи молиявии субъекти 

хоҷагидорӣ оварда мешавад, барои муқоиса намудан бо иттилооти дигар 

субъектҳои хоҷагидорӣ ва ошкор намудани тамоюлоти дар тағйирёбии 

вазъи молиявӣ ва натиҷаҳои молиявии он рухдода имкон медиҳад. 

Дар натиҷаи иҷрои корҳо оид ба стандартонии баҳисобгирии 

муҳосибӣ дар сатҳи байналмилалӣ раванди ташаккули низоми 

байналмилалии баҳисобгирии муҳосибӣ, ки ба принсипҳои умумии 

баҳисобгирӣ такя намуда, стандартҳои ягонаи баҳисобгирии муҳосибӣ ва 

ҳисоботи молиявиро барои қиёспазирии нишондиҳандаҳои фаъолияти 

корхонаҳои мамлакатҳои гуногун таҳия мекунад, ҷорӣ мешавад. 

Ҳамоҳангсозии низомҳои баҳисобгирии муҳосибӣ дар миқёси 

байналмилалӣ ба таври васеъ ҳамчун мувофиқаи байниҳамдигарӣ, ба 

низом даровардан, ҳамсонгардонӣ, ба тартиб даровардан, таъмини 

мувофиқати байниҳамдигарии принсипҳо ва қоидаҳои пешбурди 

баҳисобгирии муҳосибӣ ва тартиб додани ҳисоботи молиявии субъектҳои 

хоҷагидорӣ фаҳмида мешавад. Ин гуна ҳамоҳангсозӣ метавонад дар 

сатҳҳои гуногун татбиқ карда шавад (ҷадвали 3.2.4). 

Ҷадвали 3.2.4. – Зинаҳои татбиқи ҳамоҳангсозии низомҳои баҳисобгирии 

муҳосибӣ 

Сатҳи татбиқ Муҳтавои раванди татбиқ 

Байналмилалӣ  Стандартҳои баҳисобгирии муҳосибӣ ва ҳисоботи молиявӣ, 

ки дар мамлакати алоҳида қабул шудаанд, бояд ба 
стандартҳои байналмилалӣ мутобиқ бошанд 

Минтақавӣ  Стандартҳои баҳисобгирии муҳосибӣ ва ҳисоботи молиявӣ, 

ки дар мамлакати алоҳидаи ба гурӯҳи минтақавӣ мансуббуда 

бояд ба талаботи баҳисобгирии муҳосибии мамлакатҳои 
минтақа мутобиқ бошанд 

Миллӣ   Стандартҳои баҳисобгирии муҳосибӣ ва ҳисоботи молиявии 

мамлакати алоҳида бояд ба талаботи қонунгузорӣ ва 

санадҳои меъёрию ҳуқуқии давлат мутобиқ бошанд. 

Сарчашма: Таҳияи муаллиф дар асоси адабиёт [55; 110; 159; 164] 

Ҳамин тавр, метавон хулоса баровард, ки заминаҳои стандартонии 

байналмилалии ҳисоботи молиявӣ ин равандҳои ҷаҳонишавии 

муносибатҳои иқтисодӣ ва бо ҳам мувофиқат накардани ҳисоботи 

молиявии корхонаҳои мамлакатҳои гуногун бо сабаби тафовут дар 

қоидаҳои миллии омода намудани онҳо мебошанд. Барои ҳалли масъалаи 

мувофиқат накардани иттилооти дар ҳисоботи молиявии корхонаҳо 

овардашаванда равиши мақбул – ҳамоҳангсозии низоми миллии 

баҳисобгирии муҳосибӣ бо талаботи СБҲМ мебошад. Ҳамзамон низоми 

баҳисобгирии муҳосибии субъектҳои хоҷагидорӣ, ки дар шароити 

ҳамгироии иқтисодии байналмилалӣ фаъолият мекунанд, бояд бо талаботи 

СБҲМ ҳамоҳанг карда шаванд.  

Сарфи назар аз ислоҳоти низоми миллии баҳисобгирии муҳосибӣ, 

пояҳои меъёрии он имрӯз аз талаботи СБҲМ тафовути зиёд доранд. 

Ақидаҳои куҳанпарастии масъулони равандҳои ислоҳот ва ҳам роҳбарони 

субъектҳои хоҷагидорӣ, инчунин таваҷҷуҳи роҳбарони корхонаҳо танҳо ба 

муқаррароти қонунгузорӣ ва санадҳои меъёрии соҳаи андоз барои 

корбурди пурраи СБҲМ ва санадҳои меъёрии вобаста ба ислоҳот дар 

низоми миллии баҳисобгирии муҳосибӣ аз ҷониби мақоми ваколатдор – 

Вазорати молияи Ҷумҳурии Тоҷикистон қабулшуда душвориҳо ба миён 

меоранд. Усулҳои баҳисобгирии муҳосибӣ, ки санадҳои меъёрии мазкур 

иҷозат медиҳанд ва муҳтавои онҳо бо талаботи СБҲМ наздик аст, 

наметавонанд ҳангоми пешбурди баҳисобгирии муҳосибӣ ва тартиб 

додани ҳисоботи молиявӣ дар корхонаҳо дуруст истифода шаванд. Дар 

натиҷа нишондиҳандаҳои ҳисоботи молиявии корхонаҳои ватанӣ аз 

нишондиҳандаҳои ҳисоботи молиявии дар асоси СБҲМ омодашуда ба 

андозаи назаррас тафовут доранд. Бинобар ин, натиҷаҳои арзёбии вазъи 

молиявӣ ва натиҷаҳои молиявии корхонаҳои ватанӣ, ки дар асоси 

маълумоти ҳисоботи молиявӣ таҳия шудаанд, истифодабарандагонро 

қаноатманд карда наметавонанд. 

Рушди фаъолияти иқтисодӣ дар Ҷумҳурии Тоҷикистон, ки бо 

пурзӯршавии нақши ҳамгироии иқтисодии байналмилалӣ ҳамрадиф аст, 

зарурати таҳкими ислоҳоти соҳаи баҳисобгирии муҳосибӣ ва ҳисоботи 

молиявиро дар самти татбиқи СБҲМ дар низоми баҳисобгирии муҳосибии 

субъектҳои хоҷагидорӣ ба миён овардааст. Агар субъекти хоҷагидорӣ 

новобаста аз тобеияти соҳавӣ ва дигар шароити фаъолият ҳисоботи 

молиявии худро дар асоси муқаррароти СБҲМ тартиб диҳад, пас он аз 

нигоҳи сармоягузори хориҷӣ ҳамчун корхонаи рақобатпазир ба ҳисоб 

меравад ва сазовори боварии молиявӣ мебошад. Бинобар ин гузариши 

корхонаҳои Ҷумҳурии Тоҷикистон ба тартибдиҳии ҳисоботи молиявӣ дар 

асоси СБҲМ, ки барои сармоягузорон ва шарикони тиҷоратии хориҷӣ 

фаҳмо аст, унсури муҳими ислоҳоти низоми миллии баҳисобгирии 

муҳосибӣ мебошад. 

Аммо бояд қайд кард, ки пас аз гузариши саросарии субъектҳои 

хоҷагидории Ҷумҳурии Тоҷикистон якбора ҷараёни сармоягузориҳои 

хориҷӣ ба мамлакат намеафзояд. Ин ҷо сифати ҳисоботи молиявӣ омили 

ҳалкунанда нест, балки он ба фароҳам овардани муҳити муносиби 

сармоягузорӣ мусоидат мекунад.  

Дар назари аввал чунин менамояд, ки СБҲМ асосан барои ворид 

шудан ба бозорҳои молиявии ҷаҳонӣ мусоидат мекунад. Аммо таваҷҷуҳи 

аксарияти корхонаҳои мамлакат ба бозори ҷаҳонӣ нигаронида нашудааст. 

Татбиқи СБҲМ имкон медихад, ки камбудҳои  низоми миллии 

баҳисобгирии муҳосибӣ ва носозгориҳои он бо талаботи иқтисодиёти 

бозорӣ пайваста ва бе вайрон кардани якпорчагии ин низом бартараф 

карда шаванд. Илова бар ин, истифодаи СБҲМ ба корхонаҳои ватанӣ 

имкон медиҳад, ки бо истифода аз методикаҳои ягонаи баҳисобгирии 

муҳосибӣ, ки аз муҳтавои стандартҳои байналмилалӣ бармеоянд, низомҳои 

таъминоти баҳисобгирӣ-иттилоотии худро такмил дода, ба менеҷерҳо 

маълумоти саҳеҳ ва барои қабули қарорҳои беҳтарин мусоидаткунанда 

пешниҳод карда шавад. Инчунин истифодаи СБҲМ ба беҳгардии муҳити 

соҳибкорӣ дар мамлакат ва таҳкими ҳисси эътимоди соҳибкорон мусоидат 

менамояд. 

3.3. Таҳлили вазъи стандартонии баҳисобгирии муҳосибӣ дар шароити 

ҳамгироии иқтисодии мамлакатҳои ИДМ 

Ҳоло низоми ҷаҳонии баҳисобгирии муҳосибӣ ва ҳисоботи молиявӣ  

тадриҷан аз истифодаи миқдори зиёди стандартҳои миллии баҳисобгирии 

муҳосибӣ даст кашида, ба самти таҳия ва татбиқи фаъоли СБҲМ майл 

кардааст. Ин стандартҳо забони муоширати байналмилалии муҳосибон, 

соҳибкорон ва иқтисодчиён гаштаанд. Субъектҳои хоҷагидорие, ки дар 

фаъолияти худ СБҲМ-ро истифода мебаранд, дастрасии бештар ба 

бозорҳои ҷаҳонии сармоя доранд, ҳисоботи молиявии онҳо нисбатан 

қиёсшаванда ва шаффоф мебошад. 

Тибқи маълумоти ФСБҲМ, ба ҳолати 1 майи соли 2023 дар ҷаҳон 168 

мамлакат (юрисдиксияҳо) СБҲМ-ро дар амалияи баҳисобгирии муҳосибии 

субъектҳои хоҷагидории худ татбиқ кардаанд, ки тақсимоти онҳо ба 

минтақаҳо дар расми 3.3.1 тасвир карда шудааст. 

Расми 3.3.1. – Истифодаи СБҲМ дар мамлакатҳои ҷаҳон 

Сарчашма: Таҳияи муаллиф дар асоси [293] 

ФСБҲМ қайд мекунад, ки аз 168 мамлакате, ки СБҲМ дар амалияи 

баҳисобгирии муҳосибии онҳо истифода мешаванд, 160 мамлакат СБҲМ-

ро ба таври расмӣ (дар асоси шартнома бо ШСБҲМ) қабул кардаанд. 

Мақомоти дахлдор дар тамоми мамлакатҳо, ба истиснои 7 мамлакат 

(Белиз, Ҷазираҳои Бермуд, Ҷазираҳои Кайман, Миср, Макао, Суринам ва 

Швейтсария) дар бораи ҷонибдории СБҲМ ҳамчун дастаи ягонаи 

стандартҳои ҷаҳонии баҳисобгирии муҳосибӣ изҳор кардаанд. Ҳатто дар 

сурати мавҷуд набудани изҳороти расмӣ стандартҳои СБҲМ дар 

корхонаҳои Белиз, Ҷазираҳои Бермуд, Ҷазираҳои Кайман ва Швейтсария, 

ки қоғазҳои қиматноки онҳо дар биржаҳои фондии ҷаҳонӣ дар мубодила 

қарор доранд, истифода мешаванд. 

Дар 146 мамлакати ҷаҳон барои ҳамаи корхонаҳои миллии ба таври 

оммавӣ ҳисоботдиҳанда – корхонаҳои оммавӣ (корхонаҳое, ки дар биржа 

ба қайд гирифта шудаанд ва муассисаҳои молиявӣ) истифодаи СБҲМ дар 

бозорҳои худии сармоя талаб карда мешавад. Дар 22 мамлакати 

боқимонда, 13 мамлакат (Белиз, Ҷазираҳои Бермуд, Ҷазираҳои Кайман, 

Гватемала, Гондурас, Япония, Мадагаскар, Никарагуа, Панама, Парагвай, 

Суринам, Швейтсария, Тимор-Лешти) истифодаи СБҲМ-ро иҷозат 

медиҳанд, вале талаб намекунанд; дар як мамлакат – Ироқ СБҲМ барои 

муассисаҳои молиявӣ талаб карда мешавад, вале на барои корхонаҳои дар 

биржа ба қайд гирифташуда; як мамлакат – Индонезия стандартҳои 

миллии худро бо стандартҳои СБҲМ наздик мегардонад (вале нопурра); 

ҳафт мамлакати дигар (Боливия, Хитой, Миср, Ҳиндустон, Макао, ИМА, 

Ветнам) стандартҳои миллӣ ё минтақавиро истифода мебаранд. 

Дар ҷадвали 3.3.1. ҳолати истифодаи СБҲМ дар 168 мамлакат аз рӯйи 

минтақаҳои ҷаҳон таҳлил карда шудааст. 

Ҷадвали 3.3.1. – Таҳлили истифодаи СБҲМ дар минтақаҳои ҷаҳон 

Минтақа Шумораи 
мамлакатҳо 
дар минтақа 

Мамлакатҳое, 
ки истифодаи 

СБҲМ-ро 
барои ҳама ё 

бештари 
корхонаҳои 

оммавӣ талаб 
мекунанд 

Мамлакатҳое, 
ки истифодаи 
СБҲМ-ро бо 

фоиз аз 
шумораи 
умумии 

мамлакатҳои 
минтақа 

талаб 
мекунанд 

Мамлакатҳое, 
ки истифодаи 

СБҲМ-ро 
ақалан барои 

баъзе (на 
барои ҳама ё 

аксар)-и 
корхонаҳои 

миллии 
омавӣ иҷозат 

медиҳанд ё 
талаб 

мекунанд 

Мамлакатҳое, 
ки истифодаи 

СБҲМ-ро 
барои ягон 
корхонаи 
миллии 

омавӣ талаб 
намекунанд ё 

иҷозат 
намедиҳанд 

Европа  44 43 98% 1 0 
Африка  39 37 95% 1 1 
Шарқи 
Наздик 

13 12 92% 1 0 

Осиё ва 
Уқёнуси 
Ором 

35 28 80% 2 5 

Америка  37 26 70% 9 2 
Ҳамагӣ  168 146 86,9% 14 8 
Бо % аз 
168 

100% 86,9%  8,4% 4,8% 

Сарчашма: Таҳияи муаллиф дар асоси [293] 

Дар ин ҷо 168 мамлакат ҳамаи 30 мамлакат–аъзои Иттиҳоди Аврупо 

ва Минтақаи иқтисодии Аврупоиро дар бар мегирад, ки дар онҳо СБҲМ 

барои ҳисоботи муттаҳидаи корхонаҳое, ки қоғазҳои қиматнокашон дар 

бозори танзимшаванда савдо мешаванд, талаб карда мешавад. 

Солҳои охир барои рушди иқтисодиёти ҷаҳонӣ густариши равандҳои 

ҳамгироӣ хос аст. Дар ҷаҳон шумораи иттиҳодҳои ҳамгироӣ зиёд мешавад, 

иттиҳодҳои ҳамгироии пештар амалкунанда барқарор мешаванд. Агар дар 

нимаи дуюми асри XX таҳкими равандҳои ҳамгироӣ бештар дар доираи 

мамлакатҳои рушдкарда ба назар мерасид, акнун дар оғози асри XXI 

мамлакатҳои рӯ ба рушд барои муттаҳид шудан ҷаҳд мекунанд. Дар фазои 

пасошуравӣ низ солҳои охир густариши равандҳои ҳамгироӣ мушоҳида 

мешавад. Яке аз чунин иттиҳодияҳои минтақавӣ Иттиҳоди давлатҳои 

мустақил (ИДМ) мебошад, ки ҳамчун ташкилоти байналмилалии дар асоси 

принсипи ихтиёрӣ амалкунанда муносибатҳои байни аъзо-иштирокчиёни 

худро танзим мекунад. Самти асосии дар доираи ИДМ танзимшаванда ин 

муносибатҳои иқтисодии иштирокчиёни ташкилот мебошад. Рушди 

иқтисодии мамлакатҳои ИДМ ба фаъолияти муносиби субъектҳои 

хоҷагидории ҳар яке аз ин мамлакатҳо алоқаманд аст.  

Дар навбати худ, рушди субъектҳои хоҷагидорӣ дар шароити 

ҳамгироии иқтисодии байни ин мамлакатҳо аз саҳеҳӣ ва қиёсшаванда 

будани маълумот оид ба вазъи молиявӣ ва натиҷаҳои молиявии онҳо, ки 

дар ҳисоботи молиявӣ оварда мешавад, вобаста аст. Бинобар ин, 

субъектҳои хоҷагидории дар фазои ИДМ фаъолияткунандаро зарур аст, ки 

ҳисоботи молиявии худро бо ба ҳисоб гирифтани амалия ва стандартҳои 

байналмилалӣ омода намуда, ба истифодабарандагон пешниҳод кунанд. 

Вобаста ба ин нақш ва аҳаммияти низоми стандартонии баҳисобгирии 

муҳосибӣ бо шароити СБҲМ барои густариши ҳамгироии иқтисодии 

мамлакатҳои аъзои ИДМ мунтазам меафзояд. 

Ба хотири роҳандозӣ намудани ҳамоҳангӣ ва мутобиқ намудани 

амалҳои давлатҳои аъзои ИДМ оид ба масъалаҳои баҳисобгирии муҳосибӣ 

ва тартиб додани ҳисоботи молиявӣ, таҳия намудани талаботи появӣ 

ҷиҳати танзим ва пешбурди баҳисобгирии муҳосибӣ, омодасозии ҳисоботи 

молиявӣ, ташкили фаъолияти аудиторӣ, инчунин наздикгардонӣ ва 

ҳамоҳангсозии низомҳои миллии баҳисобгирии муҳосибӣ ва аудит бо 

СБҲМ ва стандартҳои байналмилалии аудит (СБА) бо Қарори Шурои 

иқтисодии ИДМ аз 25 майи соли 2000 дар назди Кумитаи иҷроияи ИДМ 

ташкилоти махсуси ҳамоҳангсозию машваратӣ – Шурои ҳамоҳангсозӣ оид 

ба баҳисобгирии муҳосибӣ (Шурои ҳамоҳангсозӣ) таъсис дода шуд. Ин 

ташкилот фаъолияти худро дар ҳамкорӣ бо дигар мақомоти соҳавӣ ва 

ниҳодҳои миллии мамлакатҳои аъзои ИДМ, ки бо масъалаҳои рушд ва 

танзими баҳисобгирии муҳосибӣ ва аудит сарукор доранд роҳандозӣ 

менамуд. Бо Қарори Шурои иқтисодии ИДМ аз 7 декабри соли 2018 

Низомномаи нави Шурои ҳамоҳангсозӣ қабул гардид. 

Ҷадвали 3.3.2. – Вазифа ва ҳуқуқҳои Шурои ҳамоҳангсозӣ оид ба 

баҳисобгирии муҳосибӣ 
Вазифаҳои Шурои ҳамоҳангсозӣ Ҳуқуқҳои Шурои 

ҳамоҳангсозӣ 

– мусоидат дар таҳияи талаботи появӣ барои танзими 
баҳисобгирии муҳосибӣ ва фаъолияти аудиторӣ дар 
доираи ИДМ 
– мусоидат дар наздикгардонии низомҳои миллии 
танзими баҳисобгирии муҳосибӣ ва фаъолияти 
аудиторӣ бо муқаррароти СБҲМ ва СБА 
– мусоидат дар корҳои методологии мақомоти 
ваколатдори мамлакатҳои аъзои ИДМ дар соҳаи 
танзими баҳисобгирии муҳосибӣ ва фаъолияти 
аудиторӣ 
– иҷрои корҳо оид ба мукаммалсозии танзими 
баҳисобгирии муҳосибӣ ва фаъолияти аудиторӣ 
– мусоидат дар наздикгардонии талаботи миллӣ ба 
тахассуси намояндагони касби муҳосибӣ, аз ҷумла ба 
муқаррар намудани принсипҳо ва муқаррароти асосии 
кодекси ахлоқи муҳосиби касбӣ 
– иштирок дар таҳияи лоиҳаҳои санадҳои 
байнидавлатӣ дар соҳаи баҳисобгирии муҳосибӣ ва 
фаъолияти аудиторӣ 
– таҳияи равишҳои консептуалӣ ба танзими 
баҳисобгирии муҳосибӣ ва фаъолияти аудиторӣ дар 
мамлакатҳои аъзои ИДМ 
– мусоидат дар мубодилаи иттилоот дар соҳаи 
баҳисобгирии муҳосибӣ ва фаъолияти аудиторӣ дар 
ҳудуди мамлакатҳои аъзои ИДМ 
– мусоидат дар рушди робитаҳо ва таҳкими 
ҳамкориҳои мамлакатҳои аъзои ИДМ бо ташкилотҳо 
ва иттиҳодияҳои байналмилалӣ дар соҳаи 
баҳисобгирии муҳосибӣ ва фаъолияти аудиторӣ 

– аз аъзои Шурои 
ҳамоҳангсозӣ гирифтани 
иттилоот оид ба танзими 
баҳисобгирии муҳосибӣ ва 
фаъолияти аудиторӣ 
– бо тартиби 
муқарраршуда омода ва 
ворид намудани лоиҳаҳои 
ҳуҷҷатҳо оид ба вазифаҳои 
асосии Шурои 
ҳамоҳангсозӣ ба баррасии 
мақомоти олии ИДМ 
– таҳия ва тасдиқ намудани 
тартиби кори Шурои 
ҳамоҳангсозӣ, инчунин 
ворид намудани тағйирот 
ба он 
– ҳалли дигар масъалаҳои 
бо танзими баҳисобгирии 
муҳосибӣ ва фаъолияти 
аудиторӣ алоқаманд, ки ба 
салоҳияти Шурои 
ҳамоҳангсозӣ дохил 
мешаванд 

Сарчашма: Таҳияи муаллиф дар асоси маълумоти Шурои ҳамоҳангсозӣ оид ба 

баҳисобгирии муҳосибӣ [123] 

Шурои ҳамоҳангсозӣ вазифаҳои худро (ҷадвали 3.3.2) бо ташкил ва 

гузаронидани ҷаласаҳои худ баррасӣ менамояд. Дар ҷаласаҳои он дар 

баробари намояндагони мамлакатҳои аъзои ИДМ, ки бо масъалаҳои рушд 

ва танзими баҳисобгирии муҳосибӣ ва аудит сарукор доранд, ба сифати 

нозирон ё коршиносҳо намояндагони вазоратҳо ва идораҳои манфиатдор, 

инчунин намояндагони иттиҳодияҳо (ассотсиатсияҳо)-и касбӣ дар соҳаи 

баҳисобгирии муҳосибӣ ва аудит, аъзои гурӯҳҳои кории дар доираи 

фаъолияти шуро таъсисдодашуда, инчунин намояндагони ташкилотҳои 

байналмилалӣ даъват карда мешаванд. 

Дар давраи фаъолияти худ Шурои ҳамоҳангсозӣ корҳои зиёдеро 

вобаста ба стандартонии баҳисобгирии муҳосибӣ дар шароити ҳамгироии 

иқтисодии мамлакатҳои ИДМ ба анҷом расонидааст. Аз ҷумла, мутобиқи 

қарори дар ҷаласаи 5-уми Шурои ҳамоҳангсозӣ (2 декабри соли 2008) 

қабулгардида, дар соли 2009 якчанд корҳои муҳим оид ба ҷамъбасти 

таҷрибаи татбиқи СБҲМ дар мамлакатҳои аъзои ИДМ анҷом дода шуда, 

иттилооти аввалӣ оид ба таҷрибаи корбурди СБҲМ дар мамлакатҳои 

ИДМ омода карда шуд. Натиҷаҳои ин корҳо дар ҷаласаи 6-уми шурои 

ҳамоҳангсозӣ баррасӣ гардида, ҳамчунин барои идома додани корҳои 

мазкур мақбул дониста шуд. 

Шурои ҳамоҳангсозӣ дар ҷаласаи 6-уми худ, ки 17 сентябри соли 2009 

баргузор гардид, қарор қабул кард, ки мубодилаи таҷрибаи рушди 

низомҳои миллии баҳисобгирии муҳосибӣ оид ба татбиқи СБҲМ аз ҷониби 

субъектҳои хоҷагидории дар мамлакатҳои ИДМ фаъолияткунанда идома 

дода шавад. Дар баробари ин, тибқи арзёбии Шурои ҳамоҳангсозӣ, низоми 

СБҲМ такмили минбаъдаи худ, пеш аз ҳама содагардонии равишҳо дар 

ташаккул ва ифшои иттилоот дар бораи воситаҳои молиявиро талаб 

мекунад. Ҳамчунин қайд карда шуд, ки зуҳуроти буҳронӣ дар иқтисодиёт, 

ки солҳои 2008-2009 рух додаанд, таваҷҷуҳро ба як қатор масъалаҳои 

рушди баҳисобгирии муҳосибӣ, ки амалҳои таъхирнопазирро талаб 

мекунанд, афзун намуд. Ин гуна амалҳо, аз ҷумла, бояд мукаммалсозии 

стандартҳои баҳисобгирии муҳосибӣ (молиявӣ), таҳкими робитаҳои 

Раёсати Кумитаи СБҲМ бо мақомоти миллии танзимкунандаи 

баҳисобгирии муҳосибиро дар бар гиранд. 

Таҳқиқи фаъолияти низомҳои миллии баҳисобгирии муҳосибӣ дар 

мамлакатҳои ИДМ нишон медиҳад, ки ҷиҳати умумии ислоҳоти 

баҳисобгирии муҳосибӣ ва ҳисоботи молиявӣ дар онҳо – эътирофи СБҲМ 

ҳамчун воситаи асосии мукаммалсозӣ ва рушди низомҳои миллии 

баҳисобгирии муҳосибӣ дар ҳудуди мамлакатҳои ИДМ мебошад. Омилҳои 

асосии ба ягонагии консептуалии чунин равиш дар мамлакатҳои ИДМ 

боисшуда дар расми 3.3.2. шарҳ дода шудаанд. 

 

Расми 3.3.2. – Омилҳои ба қабули СБҲМ дар мамлакатҳои ИДМ боисшуда 
Сарчашма: Таҳияи муаллиф дар асоси [123] 

Эътирофи СБҲМ ҳамчун воситаи мукаммалсозӣ ва рушди баҳисобгирии муҳосибӣ 

Гузариш аз иқтисодиёти мутамарказ ба иқтисодиёти бозорӣ 

бартарии истифодаи иттилооти баҳисобгирии муҳосибиро ҳамчун 

тавсифдиҳандаи вазъи молиявӣ ва натиҷаҳои молиявии фаъолияти 

субъектҳои хоҷагидорӣ аз истифодаи он ҳамчун воситаи назорати 

мавҷудият ва ҳаракати амвол таъқид намуд 

Ҳоло СБҲМ, ки аз ҷониби ниҳоди ғайридавлатии мустақили 

байналмилалӣ дар давоми зиёда аз 40 соли охир таҳия 

шудаанд, низоми талаботи умумӣ ва нисбатан босифатро ба 

иттилооти баҳисобгирии муҳосибӣ, ки барои қабули 

қарорҳои иқтисодӣ имкон медиҳанд, ифода менамояд 

Кӯшиши мамлакатҳои ИДМ ба ҳавасмандсозии сармоягузорӣ 

ба иқтисодиёти миллӣ ва фаъолгардонии бозорҳои миллии 

сармоя дар баробари воситаҳои дигар бо фароҳам овардани 

фазои муносиби иттилоотӣ барои сармоягузорон тавассути 

истифодаи СБҲМ амалӣ карда мешавад 

Маъруфияти байналмилалии СБҲМ дар солҳои охир ба 

таври назаррас афзоиш ёфт, стандартҳои байналмилалӣ 

ҳамчун санадҳои танзимкунанда дар зиёда аз 100 

мамлакати минтақаҳои гуногуни ҷаҳон қабул гардиданд ва 

дар робита ба ин, истифодаи СБҲМ ҳамчун унсури 

ҳамгирошавии мамлакатҳои алоҳида ба иқтисодиёти 

ҷаҳонӣ баррасӣ мешавад 

Дар раванди ислоҳоти низомҳои миллии баҳисобгирии муҳосибӣ дар 

ҳамаи мамлакатҳои ИДМ (ба ҳолати солҳои 2000-2009) – Арманистон, 

Белорусия, Қазоқистон, Қирғизистон, Молдова, Русия, Озарбойҷон, 

Тоҷикистон, Ӯзбекистон нақшаҳо (барномаҳо) оид ба гузариш ба 

истифодаи СБҲМ тартиб дода шуданд, ки муҳтавои умумии онҳо дар 

расми 3.3.3 оварда шудааст. 

 

Расми 3.3.3. – Вазифаҳои асосии дар доираи нақшаҳои гузариш ба СБҲМ 

иҷрошаванда 
Сарчашма: Таҳияи муаллиф дар асоси маълумоти Шурои ҳамоҳангсозӣ оид ба 

баҳисобгирии муҳосибӣ [123] 

Бо пойдор гардидани муносибатҳои бозорӣ дар мамлакатҳои ИДМ 

субъектҳои хоҷагидории миллӣ бо зарурати ҷалби сармояи хориҷӣ дучор 

омаданд. Барои ҳалли масъалаи мазкур онҳо ба таври ихтиёрӣ ба тартиб 

додани ҳисоботи молиявии худ дар асоси муқаррароти СБҲМ шуруъ 

намуданд. Бо ҳамин онҳо барои ҷалби сармояи хориҷӣ дар бозорҳои 

молиявии ҷаҳонӣ шароит фароҳам оварданд. 

Нақши ҳавасмандкунандаро дар раванди гузариш ба омодасозии 

ҳисоботи молиявӣ дар асоси СБҲМ ҷамъбасткунӣ ва паҳн кардани 

Вазифаҳои асосии гузариш ба истифодаи СБҲМ  

дар мамлакатҳои ИДМ 

таҷрибаи корбурди СБҲМ, ки асосан аз ҷониби ташкилотҳои 

ғайридавлатӣ ва бо дастгирии мақомоти давлатӣ ба ҷо оварда мешавад, 

иҷро менамояд. Иштироки мақомоти давлатӣ асосан дар омодасозӣ ва 

паҳн намудани маводи методӣ ифода меёбад. 

Татбиқи СБҲМ наметавонад танҳо бо истифодаи ихтиёрии 

стандартҳо маҳдуд шавад. Сармоягузорон ва дигар истифодабарандагони 

ҳисоботи молиявӣ ба ҳифзи ҳуқуқии манфиатҳои худ ва гирифтани 

иттилооти молиявии саҳеҳ ниёз доранд, ки барои ин уҳдадории меъёрии 

субъектҳои хоҷагидорӣ барои пешниҳод кардани ингуна маълумот зарур 

аст. Ин ҷиҳатҳо бояд ба муҳтавои муқаррароти қонунгузорӣ ва санадҳои 

меъёрию ҳуқуқии танзимкунандаи баҳисобгирии муҳосибӣ дохил карда 

шаванд. Дар ин маврид се тарзи асосии ворид намудани талаботи СБҲМ ба 

низомҳои ҳуқуқию меъёрии миллӣ ба кор бурда шуда, вобаста ба ин се 

тарзи истифодаи СБҲМ дар малакатҳои ИДМ ба назар мерасад:  

1) Стандартҳои миллӣ дар асоси СБҲМ таҳия шудаанд; 

2) СБҲМ ҳамчун стандартҳои миллӣ эътироф шудаанд; 

3) СБҲМ бевосита дар корхонаҳои шаклҳои муайян истифода 

мешаванд. 

Ҳар яке аз ин тарзҳо ба таври мувозӣ ва дар алоқамандӣ бо ҳам амалӣ 

карда мешаванд. Хусусияти миллии ислоҳоти муҳосибӣ дар мамлакатҳои 

алоҳидаи ИДМ дар амиқии коркарди стандартҳои миллӣ (низомномаҳо)-и 

баҳисобгирии муҳосибӣ, дар интихоби механизмҳои ҳуқуқии истифодаи 

бевоситаи СБҲМ ва таносуби соҳаҳои корбурди стандартҳои миллии 

баҳисобгирии муҳосибӣ ва СБҲМ ифода меёбад. Дар як қатор 

мамлакатҳои СБҲМ талаботи қонунгузорӣ оид ба истифодаи СБҲМ 

муқаррар карда шуда, бо ҳамин ба онҳо мақоми стандартҳои миллӣ дода 

шудааст. Дар мамлакатҳои дигар истифодаи СБҲМ тавассути санадҳои 

меъёрию ҳуқуқии соҳаи баҳисобгирии муҳосибӣ нисбат ба шаклҳои 

алоҳидаи корхонаҳо талаб карда мешавад. Ифодаи умумии тарзҳои 

истифодаи СБҲМ дар низомҳои миллии баҳисобгирии муҳосибӣ ба ҳолати 

1 январи соли 2022 дар мамлакатҳои ИДМ дар расми 3.3.4. тасвир шудааст. 

 

Расми 3.3.4. – Тарзҳои истифодаи СБҲМ дар мамлакатҳои ИДМ 
Сарчашма: Таҳияи муаллиф дар асоси маълумоти Шурои ҳамоҳангсозӣ оид ба 

баҳисобгирии муҳосибӣ [123] 

Таҳлили равандҳои татбиқи СБҲМ дар Ҷумҳурии Тоҷикистон нишон 

медиҳад, ки дар мамлакат тарзи якуми истифодаи СБҲМ қабул шудааст, 

яъне СБҲМ ҳангоми таҳияи стандартҳои миллии баҳисобгирии муҳосибӣ 

ҳамчун асос ба кор бурда мешаванд. Дар давоми солҳои 1999-2003 дар 

мамлакат якчанд санадҳои меъёрии танзимкунандаи равандҳои пешбурди 

баҳисобгирии муҳосибӣ ва тартибдиҳии ҳисоботи молиявӣ таҳия ва қабул 

карда шуданд, аз ҷумла низомномаҳои баҳисобгирии муҳосибӣ (НБМ), ки 

Тарзҳои истифодаи СБҲМ дар мамлакатҳои ИДМ 

СБҲМ бевосита дар 

корхонаҳои шаклҳои 

муайян истифода 

мешаванд 

Стандартҳои миллӣ дар 

асоси СБҲМ таҳия 

шудаанд 

СБҲМ ҳамчун 

стандартҳои миллӣ 

эътироф шудаанд 

 

 

 

Белорусия, 

Қазоқистон, Молдова, 

Русия, Тоҷикистон, 

Ӯзбекистон 
 

 

 

 

Белорусия,  

Қазоқистон,  

Тоҷикистон, 

Ӯзбекистон 
 

Ҳисоботи инфиродӣ 

Ҳисоботи муттаҳидшуда 

 

 

 

Арманистон, 

Белорусия, 

Қирғизистон, 

Молдова, Ӯзбекистон 
 

 

 

 

 

Арманистон, 

Белорусия, 

Қирғизистон, 

Молдова, Россия, 

Ӯзбекистон 

Ҳисоботи инфиродӣ 

Ҳисоботи муттаҳидшуда 

 

 

 

Арманистон, 

Қазоқистон, 

Озарбойҷон 

 
 

 

 

Арманистон, 

Қазоқистон, 

Озарбойҷон 
 

Ҳисоботи инфиродӣ 

Ҳисоботи муттаҳидшуда 

мақоми стандартҳои миллии ҳисоботи молиявиро доранд. Мувофиқи 

тарҳрезӣ ва ибрози назари таҳиягарони НБМ, онҳо бо принсипҳои СБҲМ 

мувофиқ дониста мешаванд [90, с. 25]. 

Душвориҳо дар рушди низоми назорати сифати ҳисоботи молиявии 

дар асоси СБҲМ тартибдодашуда дар мамлакатҳои ИДМ дар он ифода 

меёбад, ки амалияи ҷаҳонӣ то ҳанӯз равишҳои ба ҳама мақбулро вобаста 

ба масъалаи мазкур таҳия накардааст. Назорати сифати ҳисобот бо 

муқаррар намудани масъулият барои тартиб додани ҳисобот робитаи зич 

дорад. Таҷрибаи ҷаҳонии истифодаи ҳисоботи дар асоси СБҲМ 

тартибдодашуда асосан ба масъулияти ҳуқуқии шаҳрвандӣ асос меёбад, на 

ба масъулияти маъмурӣ – ташкилоте, ки ҳисоботро пешниҳод кардааст ва 

аудиторе, ки санҷиши онро гузаронидааст, зарари истифодабарандаи ин 

гуна ҳисоботро, ки бо сабаби саҳеҳ набудани иттилооти он ба миён 

омадааст, бояд ҷуброн кунанд. Вобаста ба ин, асоси ташаккули низоми 

миллии назорати сифати ҳисоботи молиявии дар асоси СБҲМ 

тартибдодашуда пеш аз ҳама ниҳодҳое мебошанд, ки манфиатҳои 

истифодабарандагони ин ҳисобот, пеш аз ҳама сармоягузоронро ифода 

мекунанд. 

Дар раванди татбиқи СБҲМ мутахассисони дорои дараҷаи баланди 

касбият дар соҳаи баҳисобгирии муҳосибӣ саҳми муҳим доранд. Дар 

марҳилаҳои аввалӣ омӯзиши СБҲМ дар мамлакатҳои ИДМ дар шакли 

курсҳои кӯтоҳмуҳлати баланд бардоштани касбият (тахассус) берун аз 

низоми таҳсилоти олӣ ё миёнаи касбӣ ташкил карда мешуд. Ҳоло дар 

мамлакатҳои ИДМ дар қатори курсҳои баланд бардоштани касбият 

ҳамчунин барномаҳои омӯзиши СБҲМ дар низоми таҳсилоти олии касбӣ, 

барномаҳои махсуси омӯзиши СБҲМ барои муҳосибони аҳли амал ва 

омӯзгорони муассисаҳои таҳсилоти олии касбӣ ташкил карда шудаанд. 

Барои аудиторҳо барномаҳои махсуси гузаронидани имтиҳони тахассусӣ 

ташкил карда шудааст ва саволҳо оид ба СБҲМ ба муҳтавои саволномаҳои 

имтиҳонӣ ворид карда шудаанд. Дар аксари мамлакаиҳои ИДМ – 

ҷумҳуриҳои Белорусия, Қазоқистон, Қирғизистон, Молдова, Тоҷикистон, 

Ӯзбекистон ва Федератсияи Русия омӯзиши хизматчиёни давлатӣ 

роҳандозӣ шуда, аттестатсияи мутахассисон аз рӯи саволномаҳои бо СБҲМ 

алоқаманд гузаронида мешавад. 

Аз сохтори низоми баҳисобгирии муҳосибӣ ҷудо гардидани 

баҳисобгирии молиявӣ, баҳисобгирии идоракунӣ ва баҳисобгирии андоз, 

инчунин мувофиқат накардани қонунгузории иқтисодии миллӣ бо қоидаҳо 

(принсипҳо)-и пешбурди баҳисобгирии муҳосибӣ ва тартибдиҳии ҳисоботи 

молиявӣ барои муҳосибони корхонаҳои тиҷоратӣ мушкилоти зиёде пеш 

меоранд. Дар чунин шароит эҳтиёҷи субъектҳои хоҷагидорӣ муҳосибони 

касбӣ, «яъне мутахассисони дорандаи на танҳо маълумоти олӣ, инчунин 

дорои сатҳи баланди донишҳо оид ба дигаргуниҳои охирин дар соҳаи 

ҳуқуқ, андоз ва албатта баҳисобгирии муҳосибӣ ба миён меояд» [250, с. 76]. 

Ваколатҳо оид ба иҷрои нақшаҳои гузариш ба СБҲМ дар 

мамлакатҳои ИДМ ба зиммаи вазоратҳои молия, вазоратҳои молия ва 

бонкҳои марказӣ, мақомоти танзимкунандаи бозорҳои молиявӣ ва дигар 

ташкилотҳо гузошта шудаанд. Дар баробари ин, дар раванди иҷрои 

нақшаҳои мазкур ташкилотҳои ғайридавлатӣ, аз ҷумла ташкилотҳои 

худтанзимкунандаи муҳосибон ва аудиторон саҳми муҳим доранд. 

Дар Ҷумҳурии Тоҷикистон ба хотири ҳарчӣ зудтар ва босифат татбиқ 

намудани СБҲМ дар низоми миллии баҳисобгирии муҳосибӣ, бунёд 

намудани шароити зарурӣ барои рушди минбаъдаи робитаҳои хориҷии 

мамлакат дар шароити ҳамгироии иқтисодии байналмилалӣ  4 ноябри соли 

2002 Қарори Ҳукумати Ҷумҳурии Тоҷикистон № 428 «Оид ба стандартҳои 

байналмилалии ҳисоботи молиявӣ» қабул гардид. Қарори мазкур муқаррар 

намуд, ки Вазорати молияи Ҷумҳурии Тоҷикистон ҳамчун мақоми 

ваколатдори танзими низоми баҳисобгирии муҳосибӣ ва масъули раванди 

татбиқи СБҲМ дар иқтисодиёти мамлакат таҳия ва қабули санадҳои 

меъёрии дахлдорро вобаста ба талаботи СБҲМ таъмин менамояд. 

Ҳамчунин Вазорати молияи Ҷумҳурии Тоҷикистон муваззаф гардид, ки дар 

муҳлатҳои муқарраргардида таҳия ва татбиқи марҳилавии стандартҳои 

нави миллии баҳисобгирии (ҳисоботи) молиявӣ, нақшаи ҳисобҳои 

баҳисобгирии муҳосибӣ ва тафсири онро таъмин намуда, онҳоро ба 

субъектҳои хоҷагидорӣ барои истифода дастрас намояд, назорати иҷрои 

талаботи санадҳои мазкур ва СБҲМ-ро роҳандозӣ намояд.  

Дар доираи иҷрои қарори ҳукуматии № 428 аз ҷониби Вазорати 

молияи Ҷумҳурии Тоҷикистон Нақшаи ҳисобҳои баҳисобгирии муҳосибии 

фаъолияти хоҷагӣ-молиявии субъектҳои хоҷагидорӣ ва Нишондодҳои 

методӣ оид ба татбиқи нақшаи ҳисобҳо таҳия ва тасдиқ карда шуданд 

(Фармоиш аз 5 марти соли 2004, № 28), инчунин нишондодҳои методӣ оид 

ба баъзе масъалаҳои баҳисобгирӣ ва ҳисоботи молиявӣ омода карда 

шуданд.  

Ба хотири тақвият бахшидан ба равандҳои гузариш ба СБҲМ 

Ҳукумати Ҷумҳурии Тоҷикистон 3 октябри соли 2006 Қарори № 465 «Оид 

ба чораҳои иловагии татбиқкунии СБҲМ дар Ҷумҳурии Тоҷикистон»-ро 

қабул намуд. Мувофиқи нақшаи тақвимии дар доираи қарори мазкур 

тасдиқшуда бештари субъектҳои хоҷагидорӣ дар мамлакат бояд то соли 

2008 гузариши худро ба СБҲМ анҷом медоданд, то охири соли 2010 бошад, 

ҳамаи субъектҳои иқтисодӣ бояд ба истифодаи пурраи СБҲМ 

мегузаштанд. 

Ҳадафи нақшаи гузариши субъектҳои хоҷагидорӣ ба корбурди СБҲМ 

дар мамлакат бунёди заминаҳо ва фароҳам овардани шароити созгор 

барои татбиқи пайвастаи стандартҳои байналмилалӣ буд. Вобаста ба ин, 

дар доираи нақшаи гузариш иҷрои чунин вазифаҳо пешбинӣ шуда буд: 

– таъмини шаффофият ва таҳти ҳисоботӣ будани фаъолияти 

молиявии субъектҳои хоҷагидорӣ дар назди муассисон ва барои 

истифодабарандагони иттилооти ҳисоботи молиявӣ; 

– баланд бардоштани сифати иттилооти дар низоми баҳисобгирии 

муҳосибӣ ташаккулёбанда ва дар ҳисоботи молиявӣ пешкашшаванда бо 

роҳи риоя намудани талабот ва принсипҳои СБҲМ; 

– бунёди инфрасохтори корбурди СБҲМ; 

– табдили низоми танзимкунии баҳисобгирии муҳосибӣ ва ҳисоботи 

молиявӣ; 

– пурзӯр намудани назорати сифати ҳисоботи молиявӣ; 

– ба андозаи назаррас баланд бардоштани сатҳи касбияти 

мутахассисони бо ташкил ва пешбурди баҳисобгирии муҳосибӣ ва омода 

намудани ҳисоботи молиявӣ, гузаронидани аудити ҳисоботи молиявии 

субъектҳои хоҷагидорӣ машғул, инчунин истифодабарандагони ҳисоботи 

молиявӣ. 

Дар асоси қарори ҳукуматии Ҷумҳурии Тоҷикистон № 465 дар 

Вазорати молияи Ҷумҳурии Тоҷикистон комиссия оид ба татбиқи СБҲМ 

созмон дода шуд. Ба комиссияи мазкур супориш дода шуд, ки кори 

самараноки худро ташкил намуда, иҷрои аниқ ва саривақтии корҳоро 

тибқи нақшаи тасдиқшуда ба роҳ монад, гузариши давра ба давраи низоми 

баҳисобгирии муҳосибӣ ва ҳисоботи молиявии субъектҳои хоҷагидориро 

ба СБҲМ таъмин намояд. 

Моҳи сентябри соли 2007 дар назди комиссия оид ба татбиқи СБҲМ 

шурои методологии баҳисобгирии муҳосибӣ ва аудит ба фаъолият шуруъ 

намуд, ки дар ҳайати худ як зумра мутахассисон, олимон ва муҳосибони 

касбиро муттаҳид мекард. Бо дастгирии шурои методологӣ дар доираи 

чорабиниҳои татбиқи қарори № 465 оид ба гузариш ба СБҲМ 

муваффақиятҳои назаррас дар омодакунии кормандон барои татбиқи 

СБҲМ ба даст омаданд, китобҳои дарсӣ ва дастурҳои таълимӣ, 

нишондодҳои методӣ оид ба корбурди СБҲМ нашр шуданд, барномаи 

сертификатсиякунонии муҳосибон мутобиқ бо талаботи байналмилалӣ 

таҳия гардид, барномаҳои таълимии омодакунии муҳосибони касбӣ дар 

муассисаҳои таҳсилоти олӣ ва миёнаи махсус мукаммал карда шуданд. Дар 

донишгоҳҳо равияи иқтисодӣ ва молия ихтисосҳои нави самти 

баҳисобгирии муҳосибӣ ва аудит таъсис дода мешуданд. Дигар 

муассисаҳои таҳсилотии ғайрииқтисодӣ низ дар ин қатор ихтисосҳои 

баҳисобгирии муҳосибӣ ва аудитро мекушоданд. Вале, тавре таҳлилҳо 

нишон медиҳанд, ин равиш дар омодасозии мутахассисони 

соҳибмаълумоти ҷавобгӯ ба талаботи бозори меҳнат ва донандаи 

нозукиҳои пешбурди баҳисобгирии муҳосибӣ бо қоидаҳои байналмилалӣ 

созгор набуд. Азбаски таҳсил дар ихтисосҳои навташкилшуда ҳамагӣ бо 

шакли таҳсили шартномавӣ (пулакӣ) роҳандозӣ мешуд, дар натиҷа сифати 

омодасозии мутахассисон паст шуд ва ин ба дигар муассисаҳои таҳсилотии 

равияи иқтисодию молиявӣ низ бетаъсир намонд. 

Ҳамин гуна тадбирҳо оид ба гузариши субъектҳои хоҷагидорӣ ба 

корбурди СБҲМ дар тамоми мамлакатҳои аъзои ИДМ роҳандозӣ карда 

мешуданд, ки дар натиҷа дар раванди гузариш ба СБҲМ муваффақиятҳои 

назаррас ноил гардиданд. Маълумот оид ба вазъи гузариш ба СБҲМ дар 

мамлакатҳои ИДМ дар ҷадвали 3.3.3. оварда шудааст. 

Ҷадвали 3.3.3. – Вазъи гузариш ба СБҲМ дар мамлакатҳои ИДМ (ба ҳолати 
1 январи соли 2022) 

Мамлакат Мақоми ваколатдор Давраи гузариш 
Арманистон Вазорати молия 2011 
Белорусия  Вазорати молия, Бонки миллӣ Вазорати иқтисод, 

Вазорати андоз, Кумитаи миллии омор, Вазорати 
маориф, Вазорати меҳнат ва ҳифзи иҷтимоӣ 

2017 

Қазоқистон  Вазорати молия, Бонки миллӣ, Мақоми машваратӣ, 
ташкилотҳои касбии муҳосибии аккредитатсияшуда 

2003-2008 

Қирғизистон Вазорати молия, Кумитаи назорати давлатии 
молиявӣ 

2001-2009 

Молдова  Вазорати молия, бонки миллӣ, Комиссияи миллии 
оид ба бозори молиявӣ ва қоғазҳои қиматнок, Бюрои 
миллии омор 

2012 

Русия  Вазорати молия, Бонки марказӣ 2011 
Озарбойҷон  Вазорати молия, Палатаи назорати бозорҳои 

молиявӣ 
2008 

Тоҷикистон  Вазорати молия 2013-2018 
Ӯзбекистон  Вазорати молия, Агентии идоракунии дороиҳои 

давлатӣ, Агентии рушди бозори сармоя, Кумитаи 
давлатии омор, Бонки марказӣ, Вазорати адлия, 
Иттиҳодияи касбии муҳосибон ва аудиторон 

2015-2021 

Сарчашма: Таҳияи муаллиф дар асоси [79] 

Таҳқиқи вазъи низомҳои миллии баҳисобгирии муҳосибӣ дар 

мамлакатҳои ИДМ нишон дод, ки дар раванди гузариш ба СБҲМ якчанд 

гурӯҳи мушкилоти асосии барои тамоми мамлакатҳои аъзои иттиҳод хос 

мавҷуд мебошанд, аз ҷумла, мушкилоти институтсионалӣ, ташкилию 

ҳуқуқӣ, молиявӣ, таъминот бо кормандон, методӣ. Ин гуна гурӯҳбандии 

мушкилот аз ҷониби Шурои ҳамоҳангсозии назди кумитаи иҷроияи ИДМ 

оид ба баҳисобгирии муҳосибӣ анҷом дода шудааст (ҷадвали 3.3.4). 

Бартараф намудани мушкилоти мазкур имкон медиҳад, ки бартариҳои 

СБҲМ дар низомҳои миллии баҳисобгирии муҳосибӣ дар мамлакатҳои 

ИДМ ҳарчӣ пурратар татбиқ карда шаванд. 

Ҷадвали 3.3.4. – Гурӯҳбандии мушкилоти асосӣ дар раванди гузариш ба 

СБҲМ дар мамлакатҳои ИДМ 

Гурӯҳи 
мушкилот 

Тавсифи мушкилот 

Институтси-

оналӣ  
Сабаби асосии мушкилоти институтсионалӣ мавҷуд набудан ё 

рушди нокифояи муҳити институтсионалӣ барои татбиқи СБҲМ дар 

мамлакатҳои ИДМ мебошад. Зеро низоми баҳисобгирии муҳосибии 

пештар дар субъектҳои хоҷагидории мамлакатҳои ИДМ 

амалкунанда ба манфиатҳои соҳибмулки ягона – давлат нигарон 

буд. Таҷрибаи истифодаи иттилооти баҳисобгирии муҳосибӣ барои 

таҳия ва қабули қарорҳои идоракунӣ мавҷуд набуд. Ҳамчунин сатҳи 

пасти рушди бозори қоғазҳои қиматнок дар мамлакатҳои аъзои 

ИДМ ба ин гурӯҳи мушкилот боис мешавад. Ҳамзамон дар ин 

мамлакатҳо талаботи қатъӣ ба иттилооти баҳисобгирии муҳосибӣ, 

пеш аз ҳама мақомоти андоз гузошта мешавад, ки бо талаботи 

СБҲМ мувофиқ нестанд. Сатҳи иштироки ташкилотҳои ҷаъиятии 

муҳосибон ва аудиторҳо, инчунин истифодабарандагони ҳисобот 

дар раванди танзимкунӣ паст аст. Мақомоти давлатӣ ба ҳамкорӣ ва 

дастгирии тартибдиҳандагони ҳисобот, ташкилотҳои муҳосибӣ, 

сармоягузорон ва дигар истифодабарандагони ҳисоботи молиявӣ 
эҳтиёҷ доранд. 

Ташкилию 

ҳуқуқӣ 
Мушкилоти ташкилию ҳуқуқӣ дар набудани мақоми расмии худ 

ифода меёбанд. Шурои СБҲМ стандартҳоро ба забони англисӣ 

нашр мекунад ва соҳиби ҳуқуқи муаллифии онҳо мебошад. Барои 

татбиқи СБҲМ на танҳо тарҷумаи стандартҳо ба забони давлатӣ, 

инчунин таъмини дастрасии бемонеаи ҳамаи шахсони манфиатдор 

ба матни ин стандартҳо лозим аст. Дар Ҷумҳурии Тоҷикистон 

тарҷумаи расмии СБҲМ анҷом дода шудааст, вале бо сифати паст. 

Бинобар ин, барои истифода тарҷумаи стандартҳо ба забони русӣ, 

ки дар соли 2010 анҷом дода шудааст, тавсия дода мешавад. 

Идомаи ҷадвали 3.3.4. 
Молиявӣ  Мушкилоти молиявии корбурди СБҲМ дар зарурати ба ҷо овардани 

хароҷоти зиёди субъектҳои хоҷагидорӣ барои бозсозии низомҳои 

баҳисобгирии муҳосибии худ, бозомӯзи ва омодасозии кормандони 

идоракунӣ, кирояи мутахассисон, таҳия ё хариди таъминоти 

барномавии гаронарзиш, табдили равандҳои идоракунӣ ва дигарҳо 
ифода меёбад. 

Таъмини 
кормандон 

Сабаби асосии мушкилоти таъмини кормандон ин сатҳи пасти 

дониш ва малакаҳои кори муҳосибон дар шароити истифодаи 

стандартҳои байналмилалӣ мебошад. Ҳамчунин ба ин мушкилот 

набудан ё сифати пасти дастурҳои методӣ оид ба истифодаи СБҲМ 
таъсир мерасонад. 

Методӣ  Мушкилоти методии корбурди СБҲМ дар душвор будани татбиқи 

талаботи стандартҳо ифода меёбад. Дар баъзе ҳолатҳо худи 

стандартҳо номукаммал ва дорои тазодҳо мебошанд. Ғайр аз ин, 

вобаста ба сатҳи талаботи худ СБҲМ асосан ба корхонаҳои бузург 

нигаронида шудаанд, дар ҳоле ки субъектҳои соҳибкории хурд ва 

миёна дар мамлакатҳои ИДМ нисбатан зиёд мебошанд ва 

мушкилоти корбурди стандартҳои байналмилалӣ аллакай дар ин 

гурӯҳи субъектҳо мушоҳида мешавад. Ба ҳалли мушкилоти методӣ 

ҳамкории мақомоти миллии танзимкунанда бо ташкилотҳои 

байналмилалии муҳосибӣ зарур аст. 

Сарчашма: Таҳияи муаллиф дар асоси [79] 

Ҳамин тавр, аз натиҷаи таҳқиқи раванди гузариш ба СБҲМ дар 

мамлакатҳои аъзои ИДМ хулоса бароварда мешавад, ки шуруъ аз солҳои 

1990 дар низомҳои миллии баҳисобгирии муҳосибӣ дигаргуниҳои назаррас 

ба амал омадаанд. Барномаҳои аз ҷониби ҳукуматҳои мамлакатҳои аъзои 

ИДМ роҳандозишуда оид ба ислоҳоти равандҳои пешбурди баҳисобгирии 

муҳосибӣ ва омодасозии ҳисоботи молиявӣ ба татбиқи давра ба давра ва 

қисмани СБҲМ нигаронида шудаанд. Дар паёмади иҷрои нақша 

(барнома)-ҳои гузариш ба СБҲМ зарурати дигар кардани қонунгузорӣ ва 

санадҳои меъёрию ҳуқуқии танзимкунандаи баҳисобгирии муҳосибӣ ва 

ҳисоботи молиявӣ ба миён меояд, ки ин ба хароҷоти иловагӣ боис 

мешавад. 

Шаффоф набудани низомҳои мавҷудаи баҳисобгирии муҳосибӣ ва 

ҳисоботи молиявӣ дар аксари мамлакатҳои ИДМ, аз ҷумла Ҷумҳурии 

Тоҷикистон дар баъзе мавридҳо ба роҳбарони субъектҳои хоҷагидорӣ 

имкон медиҳад, ки вазъи молиявӣ ва натиҷаҳои молиявии воқеии 

корхонаҳои худро пинҳон кунанд. Гузариш ба корбурди ҳисоботи 

молиявии дар асоси СБҲМ омодашуда ба сари вақт ошкор намудани ин 

далелҳо мусоидат мекунад. 

Вобаста ба ин, анҷом додани тадбирҳои зерин барои тақвият 

бахшидан ба равандҳои гузариш ба СБҲМ дар мамлакатҳои аъзои ИДМ, 

аз ҷумла Ҷумҳурии Тоҷикистон тавсия дода мешавад: 

– таъмин намудани дастгирии қонунии гузариш ба СБҲМ, пеш аз 

ҳама бекор кардани муқаррароти қонунгузорӣ ва санадҳои меъёрию 

ҳуқуқӣ, ки ба раванди гузариш ба СБҲМ халал мерасонанд; 

– ба корхонаҳое, ки ба корбурди СБҲМ гузаштаанд, аз ҷиҳати қонунӣ 

иҷозат дода шавад, ки ҳисоботи мувофиқи қоидаҳои миллии баҳисобгирии 

муҳосибӣ таҳияшударо ба мақомоти танзимкунанда пешниҳод накунанд ва 

ба ин васила онҳоро аз зарурати пешбурди баҳисобгирии дукарата озод 

кунанд; 

– корхонаҳое, ки қоғазҳои қиматнокашон дар бозорҳои миллӣ ва 

байналмилалии қоғазҳои қиматнок додугирифт мешаванд, корхонаҳои 

фаръии онҳо, бонкҳо ва ҳамаи дигар муассисаҳои молиявӣ бояд ҳатман ва 

пурра ба корбурди СБҲМ гузаранд; 

– ҳангоми фурӯши ҳиссаҳои давлатии иштирок дар сармояи 

субъектҳои хоҷагидорӣ омода намудан ва истифодаи маълумоти молиявӣ 

дар асоси СБҲМ талаб карда шавад; 

– таҳия намудани нишондодҳои методӣ оид ба корбурди СБҲМ, аз 

ҷумла барои субъектҳои соҳибкории хурд ва миёна; 

– таҳия намудани методикаи махсус барои корхонаҳое, ки ҳисоботи 

худро дар асоси СБҲМ омода месозанд ва дар он муқаррар намудани 

талабот ҷиҳати ба ҳисоб гирифтани уҳдадориҳои андозӣ бо истифодаи 

низоми СБҲМ ҳамчун асос барои ҳисобикуниҳои андозӣ; 

– такмили низоми содакардашудаи баҳисобгирӣ ва андозбандӣ барои 

субъектҳои соҳибкории хурд бо ба инобат гирифтани муқаррароти СБҲМ; 

– мукаммалсозӣ ва рушди нақшаҳои амалкунандаи ҳисобҳои 

баҳисобгирии муҳосибӣ ҷиҳати пурра мувофиқат намудани он бо СБҲМ; 

– бо ҷалби мутахассисони аҳли амал ва омӯзгорони муассисаҳои 

таҳсилоти олии касбии равияи муҳосибӣ таҳия ва нашр намудани китобҳои 

дарсӣ, васоити таълимӣ ва дастурҳои методӣ бо мисолҳо ва тафсирҳои 

муфассали ҳолатҳо ва хусусиятҳои корбурди СБҲМ; 

– ҳамасола дар лоиҳаҳои буҷетҳои давлатӣ муқаррар намудани 

маблағҳои зарурӣ барои иҷрои нақшаҳои гузариш ба СБҲМ ва роҳандозӣ 

намудани тадбирҳо барои амалисозии нақша ва ҳадафҳои гузариш ба 

СБҲМ. 

БОБИ 4. МУКАММАЛГАРДОНИИ ТАНЗИМИ НИЗОМИ 

БАҲИСОБГИРИИ МУҲОСИБӢ ДАР ШАРОИТИ СБҲМ 

4.1. Низоми танзими меъёрии баҳисобгирии муҳосибӣ 

Тавре мо дар зербоби 1.4. зикр намуда будем, дар мамлакат барои 

гузариши бомуваффақи низоми баҳисобгирии муҳосибӣ ба корбурди 

СБҲМ ислоҳот роҳандозӣ гардид, ки тадбирҳои асосӣ дар доираи он аз 

ҷумла қабули қонунгузорӣ ва санадҳои меъёрии танзимкунандаи пешбурди 

баҳисобгирии муҳосибӣ ва омодасозии ҳисоботи молиявӣ, табдили низоми 

танзимкунии баҳисобгирии муҳосибӣ ва ҳисоботи молиявӣ ва таъсиси 

низоми ташаккули стандартҳои миллии баҳисобгирии муҳосибӣ мебошанд. 

Ҳамчун воситаҳои гузариши субъектҳои хоҷагидорӣ ба СБҲМ мо танзими 

ҳуқуқӣ ва меъёрии баҳисобгирии муҳосибӣ ва ҳисоботи молиявӣ, таҳияи 

дастурҳо ва тавсияҳои методӣ барои гузариш ба СБҲМ, инчунин таҳияи 

сиёсати баҳисобгирӣ ва санадҳои дохилии корхонаҳоро муайян намудем.  

Дарвоқеъ, тавре таҷрибаи хориҷӣ нишон медиҳад, ислоҳоти 

низомҳои миллии баҳисобгирии муҳосибӣ аз танзимкунии меъёрии он 

ҷудонопазир аст. Бинобар ин, масъулони ислоҳоти низоми миллии 

баҳисобгирии муҳосибӣ дар доираи он роҳандозӣ намудани тадбирҳоро 

ҷиҳати такмили пойгоҳи қонунӣ ва санадҳои меъёрию ҳуқуқии 

танзимкунандаи пешбурди баҳисобгирии муҳосибӣ ва омодасозии 

ҳисоботи молиявӣ ҳамчун вазифаи муҳимтарин муқаррар намудаанд. 

Ба андешаи мо, меъёрҳои ҳуқуқӣ, ки фаъолиятро дар соҳаи 

баҳисобгирии муҳосибӣ танзим мекунанд, дар муҳтавои санадҳои меъёрию 

ҳуқуқии гуногун мавҷуд мебошанд. Як қисми ин санадҳо ба соҳаи 

баҳисобгирии муҳосибӣ муносибати бевосита дошта, қисми дигар хосияти 

ҳамаҷониба доранд ва меъёрҳоеро дарбар мегиранд, ки ба тамоми соҳаҳои 

фаъолияти субъектҳои хоҷагидорӣ дахолат мекунанд. Ҳамзамон ҳар як 

санади танзимкунанда дар алоқамандӣ бо дигар санадҳои меъёрию ҳуқуқӣ 

амал карда, мувофиқаи байниҳамдигарии онҳо бо роҳи муқаррар кардани 

салоҳиятҳои мақомоти давлатӣ барои таҳияи ҳар як санади меъёрию 

қонунгузорӣ ва амалисозии робитаи тобеияти байни онҳо анҷом дода 

мешавад (расми 4.1.1). Дар ин маврид, Конститутсияи Ҷумҳурии 

Тоҷикистон, қонунҳо ва дигар санадҳои меъёрию ҳуқуқӣ муайян мекунанд, 

ки ин ё он мақомоти давлатӣ кадом санадҳои меъёрию ҳуқуқиро дар кадом 

шакл ё дарбаргирии доираи масъалаҳо қабул карда метавонанд. Алоқаи 

байниҳамдигарии санадҳои меъёрию ҳуқуқии танзимкунандаи соҳаи 

баҳисобгирии муҳосибӣ ва ҳисоботи молиявӣ дар он ифода меёбад, ки ҳар 

як санади меъёрӣ наметавонад ба санадҳои меъёрии зинаи баландтар 

мухолифат кунад. 

 

Расми 4.1.1. – Мувофиқаи байниҳамдигарии санадҳои меъёрии 

танзимкунандаи баҳисобгирии муҳосибӣ 
Сарчашма: Таҳияи муаллиф 

Маҷмуи санадҳои танзимкунандаи масъалаҳои баҳисобгирии 

муҳосибӣ ва тартиб додани ҳисоботи молиявӣ вобаста ба қувваи ҳуқуқии 

худ дар дохили зинаҳо мартабабандӣ карда ва барои таҳия ва амалӣ 

намудани онҳо зинаҳои муайяни масъулият муайян карда мешаванд. Дар 

ин маврид ҳар як ҷузъи маҷмуи санадҳои меъёрию танзимкунанда мақоми 

муайяни худро дорад ва якҷоя онҳо низоми санадҳои меъёрию ҳуқуқии 

танзимкунандаи пешбурди баҳисобгирии муҳосибӣ ва тартибдиҳии 

ҳисоботи молиявиро ташкил медиҳанд. 

Ҳамин тавр, дар Ҷумҳурии Тоҷикистон пешбурди баҳисобгирии 

муҳосибӣ ва омодасозии ҳисоботи молиявӣ дар асоси санадҳои меъёрии дорои 

мартабаи гуногун ба ҷо оварда мешавад. Аксари ин санадҳо барои 

истифодабарӣ ҳатмӣ мебошанд (Қонуни Ҷумҳурии Тоҷикистон «Дар бораи 

Санадҳои танзимкунандаи баҳисобгирии 

муҳосибӣ 

Барои ҳар як мақомоти давлатӣ 

муқаррар кардани ҳудудҳои аниқи 

фаъолияти қонунбарорӣ 

Амалисозии пайгиронаи робитаи 

тобеияти байни санадҳои иеъёрию 

ҳуқуқӣ  

баҳисобгирии муҳосибӣ ва ҳисоботи молиявӣ», Нақшаи ҳисобҳои 

баҳисобгирии муҳосибии фаъолияти молиявӣ-хоҷагии субъектҳои хоҷагидори 

Ҷумҳурии Тоҷикистон, Нишондодҳои методӣ барои истифодабарии ҳисобҳои 

баҳисобгирии муҳосибии фаъолияти молиявӣ-хоҷагии субъектҳои хоҷагидор). 

Танзимкунии муносибатҳо дар соҳаи баҳисобгирии муҳосибӣ ва ҳисоботи 

молиявӣ дар Ҷумҳурии Тоҷикистон ба уҳдаи Вазорати молияи Ҷумҳурии 

Тоҷикистон вогузор аст.  

Санадҳои меъёрии танзимкунандаи пешбурди баҳисобгирии муҳосибӣ 

ва омодасозии ҳисоботи молиявӣ вобаста аз таъйинот ва мақоми худ ба чор 

зина ҷудо мешаванд (ҷадвали 4.1.1). 

Ҷадвали 4.1.1. – Санадҳои меъёрии танзимкунандаи низоми баҳисобгирии 

муҳосибӣ 
Зинаи қонунгузории 

танзимкунанда 
Муҳтавои қонунгузорӣ ва санадҳои танзимкунанда 

Зинаи 1. Қонунҳои Ҷумҳурии 
Тоҷикистон, фармонҳои 
Президент ва қарорҳои 
Ҳукумати Ҷумҳурии 
Тоҷикистон, ки мустақиман ё 
бавосита ташкилкунӣ ва 
пешбурди баҳисобгирии 
муҳосибиро дар субъектҳои 
хоҷагидорӣ танзим мекунанд. 

Қонуни Ҷумҳурии Тоҷикистон “Дар бораи баҳисобгирии 
муҳосибӣ ва ҳисоботи молиявӣ” (№ 702, аз 25 марти соли 
2011) мебошад. Асосҳои ҳуқуқии баҳисобгирии муҳосибӣ, 
муҳтавои он, принсипҳо, ташкилкунӣ, самтҳои асосии 
фаъолияти муҳосибӣ ва тартибдиҳии ҳисоботи молиявиро 
муайян менамояд. 
Кодекси гражданӣ ва Кодекси андози Ҷумҳурии 
Тоҷикистон баъзе муносибатҳои бо пешбурди 
баҳисобгирии муҳосибӣ алоқамандро танзим мекунанд. 

Зинаи 2. Стандартҳои миллӣ ва 
байналмилалии баҳисобгирии 
муҳосибӣ ва ҳисоботи молиявӣ. 

Санадҳои меъёрии ин зина асосан аз стандартҳои 
баҳисобгирии муҳосибӣ (миллӣ ва байналмилалӣ) иборат 
мебошанд. Онҳо Қонуни Ҷумҳурии Тоҷикистон “Дар 
бораи баҳисобгирии муҳосибӣ ва ҳисоботи молиявӣ”-ро 
мушаххас мекунанд.  

Зинаи 3. Тавсияҳои 
(нишондодҳои) методӣ, 
дастурамалҳо, тафсирот, 
мактубҳои вазорати молияи 
Ҷумҳурии Тоҷикистон ва дигар 
мақомот. 

Дастурамал ва нишондодҳои методии Вазорати молияи 
Ҷумҳурии Тоҷикистон ва дигар мақомоти идоракунии 
давлатӣ, ки стандартҳои баҳисобгирии муҳосибиро 
мутобиқ бо хусусиятҳои соҳавӣ ва шароитҳои дигар 
мушаххас мегардонанд. 

Зинаи 4. Санадҳои дохилии 
кории худи корхонаҳо дар 
бораи баҳисобгирии муҳосибӣ. 
 

Санадҳои дохилии кории худи корхонаҳо хусусиятҳои 
пешбурди баҳисобгирии муҳосибиро дар субъектҳои 
хоҷагидории алоҳида муайян мекунанд. Ба онҳо мансуб 
аст: 
- сиёсати баҳисобгирии корхона; 
- шаклҳои ҳуҷҷатҳои аввалии тасдиқнамудаи роҳбар; 
- графикҳои ҳуҷҷатгардиш; 
- нақшаи кории ҳисобҳои баҳисобгирии муҳосибии (дар 
асоси нақшаи расмии ҳисобҳои баҳисобгирии муҳосибӣ 
таҳияшуда) тасдиқнамудаи роҳбар; 
- шаклҳои ҳисоботҳои дохилии аз ҷониби роҳбари 
корхона тасдиқшуда. 

Сарчашма: Таҳияи муаллиф 

Масъалаҳои батанзимдарории баҳисобгирии муҳосибӣ инчунин дар 

дигар санадҳои меъёрӣ, чун қонунҳои Ҷумҳурии Тоҷикистон «Дар бораи 

ҳифзи давлатӣ ва дастгирии соҳибкорӣ» (аз 26 июли соли 2014, № 1107), «Дар 

бораи ҷамъиятҳои саҳомӣ» (аз 5 марти соли 2007, № 237), «Дар бораи 

ҷамъияти дорои масъулияти маҳдуд» (аз 10 майи соли 2002, № 53), «Дар бораи 

бозори қоғазҳои қиматнок» (аз 28 июни соли 2012, № 745) ва ғайра инъикос 

меёбанд. 

Рушди муносибатҳои иқтисодӣ дар Ҷумҳурии Тоҷикистон ба ташкил 

ва пешбурди баҳисобгирии муҳосибӣ талаботи нав мегузорад. Гузашта аз 

ин, нақши рӯзафзуни робитаҳои иқтисодии хориҷӣ, густариши равандҳои 

ҳамгироии иқтисодии байналмилалӣ зарурати мукаммалсозии низомҳои 

баҳисобгириро мувофиқи талаботи СБҲМ ва идоракунии фаъолияти 

субъектҳои хоҷагидорӣ бо ба ҳисоб гирифтани хусусиятҳои миллии 

пешбурди фаъолияти иқтисодӣ ва муқаррароти санадҳои меъёрии 

танзимкунандаи соҳаи баҳисобгирии муҳосибӣ ва ҳисоботи молиявӣ ба 

миён овардааст. Дар баробари ин, рушди равандҳои ҳамгироии иқтисодии 

байналмилалӣ ягонагии принсипҳои ташаккули ҳисоботи молиявиро, ки 

дар мамлакатҳои гуногун истифода мешаванд, талаб мекунад.  

Дар асоси Қарори № 465 дар Вазорати молияи Ҷумҳурии Тоҷикистон 

комиссия оид ба татбиқи СБҲМ созмон дода шуд. Ба комиссияи мазкур 

супориш дода шуд, ки кори босамари худро ташкил намуда, иҷрои аниқ ва 

саривақтии корҳоро тибқи нақшаи тасдиқшуда ба роҳ монад, гузариши 

давра ба давраи низоми баҳисобгирии муҳосибӣ ва ҳисоботи молиявии 

субъектҳои хоҷагидориро ба СБҲМ таъмин намояд. Ҳамчунин комиссия 

муваззаф гардид, ки ҳамасола ба ҳолати 1 январ ба Ҳукумати Ҷумҳурии 

Тоҷикистон иттилоотро оид ба рафти иҷрои қарори мазкур пешниҳод 

намояд. 

Моҳи октябри соли 2007 аз ҷониби Шурои парасторони Кумита 

(ҳоло Шуро)-и СБҲМ дар асоси шартномаи махсус ба Вазорати молияи 

Ҷумҳурии Тоҷикистон ҳуқуқи муаллифӣ барои истифодаи тарҷумаи русии 

дастаи СБҲМ пешниҳод гардид, ки метавонист омили таконбахш барои 

таҳия намудани маводи методологии нав ҷиҳати пешравии ислоҳоти 

низоми миллии баҳисобгирии муҳосибӣ ва ҳисоботи молиявӣ гардад. Дар 

паёмади ин, дар давоми соли 2008 аз ҷониби шурои методологии 

баҳисобгирии муҳосибӣ ва аудит корҳои зиёде оид ба тартиб додани 

тавсияҳои методӣ барои истифодаи СБҲМ анҷом дода шуданд ва ба ҳолати 

1 январи соли 2009 ба миқдори 36 адад тавсияҳои методӣ оид ба истифодаи 

СБҲМ дар бахши хусусии иқтисодиёти миллӣ таҳия ва тасдиқ гардиданд. 

2 июли соли 2009 дар Вазорати молияи Ҷумҳурии Тоҷикистон 

рӯнамои китоб – дастаи СБҲМ ва «Тавсияҳои методӣ оид ба истифодаи 

СБҲМ», ки аз ҷониби худи вазорат ба нашр расида буданд, баргузор 

гардид. Вале ба андешаи мо тадбирҳои андешидашуда ба раванди ислоҳот 

таъсири мусбат нарасониданд. Ҳадафҳои ислоҳоти низоми миллии 

баҳисобгирии муҳосибӣ ба даст наомаданд. 

Таҳқиқоти мо нишон дод, ки равандҳои таҳия ва қабули қонунгузорӣ 

ва санадҳои меъёрию ҳуқуқии соҳаи баҳисобгирии муҳосибӣ дар солҳои 

аввалӣ (1999-2003) фаъол буда, пас аз соли 2003 суст гардиданд. Танҳо дар 

давраи соли 1999-2003 аз ҷониби мақоми ваколатдор дар соҳа – Вазорати 

молияи Ҷумҳурии Тоҷикистон 11 адад низомномаҳо (НБМ), якчанд 

дастурамалҳо қабул гардиданд. Бо ҳамин раванди таҳиясозии санадҳои 

танзимкунандаи низоми миллии баҳисобгирии муҳосибӣ суст гардида, то 

имрӯз (ҳолати соли 2023) ягон пешравӣ дар ин самт ба назар намерасад. 

Ҳамин тариқ, ба андешаи мо, то охири соли 2004 пояҳои меъёрии 

баҳисобгирии муҳосибӣ вобаста ба талаботи СБҲМ ташаккул ёфтаанд 

(ҷадвали 4.1.2), вале ҷиҳати мувофиқати дурусти онҳо бо СБҲМ масъала 

кушода мемонад. Ҳамин буд, ки қонун дар бораи баҳисобгирии муҳосибӣ 

ва ҳисоботи молиявӣ, ки соли 2004 қабул шуда буд, дар солҳои аввал 

аллакай ба таҷдид ниёз дошт. Бинобар ин, барои амалисозии ислоҳоти 

баҳисобгирии муҳосибӣ ва гузариши бобарор ба СБҲМ зарур гардид, ки 

пояҳои қонунӣ ва меъёрии баҳисобгирии муҳосибӣ бозбинӣ карда шаванд. 

Ба ин хотир, 25 марти соли 2011 Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» дар таҳрири нав қабул 

карда шуд.  

Ҷадвали 4.1.2. Пояҳои меъёрии баҳисобгирии муҳосибӣ дар Ҷумҳурии 

Тоҷикистон 

Санади меъёрӣ Муҳтаво ҷиҳати танзимкунӣ 

1 2 

Қонуни Ҷумҳурии Тоҷикистон «Дар 
бораи баҳисобгирии муҳосибӣ ва 
ҳисоботи молиявӣ», аз 25 марти соли 
2011, № 702 

Таъмини сиёсати ягонаи пешбурди 
баҳисобгирии муҳосибӣ ва тартибдиҳии 
ҳисоботи молиявӣ, пешбурди 
баҳисобгирии молу мулк, дороиҳо, 
уҳдадориҳо ва тартиб додани иттилооти 
муқоисавӣ ва саҳеҳ вобаста ба амалиёти 
хоҷагидорие, ки мақомоти давлатӣ, 
корхонаҳо, муассисаҳо ва дигар 
ташкилотҳо барои истифодабарандагон 
пешниҳод менамоянд. 

Нақшаи ҳисобҳои баҳисобгирии 
муҳосибии фаъолияти молиявӣ-хоҷагии 
субъектҳои хоҷагидорӣ ва Нишондоди 
методӣ оиди татбиқи нақшаи ҳисобҳои 
баҳисобгирии муҳосибии фаъолияти 
молиявӣ-хоҷагии субъектҳои 
хоҷагидорӣ. Фармоиши Вазорати молияи 
Ҷумҳурии Тоҷикистон аз 27 майи соли 
2011, № 41 

Таъмини имконияти пешбурди ҳисобҳои 

муҳосибӣ бо усули навишти дутарафа, 

гурӯҳбандии амалиёти хоҷагидорӣ, 

дороиҳо, уҳдадориҳо, сармоя, даромадҳо 

ва хароҷот, инчунин таъмини мувофиқаи 

байниҳамдигарии нишондиҳандаҳои 

баҳисобгирии муҳосибӣ (феҳристҳои 

баҳисобгирӣ) бо нишондиҳандаҳои 

ҳисоботи молиявӣ. 

НБМ 1/99 «Сиёсати баҳисобгирии 
корхонаҳо», Фармони Вазорати молияи 
Ҷумҳурии Тоҷикистон аз 24 сентябри 
соли 1999, № 135 

Асосҳои ташаккул (интихоб ва 

асосноккунӣ) ва ифшои сиёсати 

баҳисобгирии корхонаҳоро муқаррар 

мекунад (ба ғайр аз муассисаҳои қарзӣ ва 

буҷетӣ) 

НБМ 5/2001 «Ҳисоботи молиявии 
корхонаҳо», Фармони Вазорати молияи 
Ҷумҳурии Тоҷикистон аз 16 июли соли 
2001, № 104 

Таркиб, муҳтаво ва асосҳои методии 

ташаккули ҳисоботи муҳосибии 

корхонаҳоро муқаррар мекунад (ба ғайр аз 

муассисаҳои буҷетӣ ва қарзӣ). Низомнома 

ҳангоми тартибдиҳии ҳисоботи дохилии 

корхонаҳо (ҳисоботи идоракунӣ) ба кор 
бурда намешавад. 

НБМ 8/02 «Шартномаи паймонкорӣ», 
Фармони Вазорати молияи Ҷумҳурии 
Тоҷикистон аз 

Барои баҳисобгирии шартномаҳои 
паймонкории сохтмонӣ истифода шуда, 
қоидаҳои ягонаи дар баҳисобгирии 
муҳосибӣ ва ҳисоботи молиявӣ инъикос 
кардани амалиёти сохтмончиён ва 
паймонкоронро, ки бо иҷрои шартномаи 
паймонкорӣ алоқаманд барои сохтмони 
асосӣ мебошанд, муқаррар мекунад. 

Идомаи ҷадвали 4.1.2. 
1 2 

НБМ «Оид ба сармоягузориҳои 

дарозмуҳлат», Фармони Вазорати 

молияи Ҷумҳурии Тоҷикистон аз 15 
апрели соли 1999, № 48 

Қоидаҳои баҳисобгирии муҳосибии 

сармоягузориҳои дарозмуҳлат ва муайян 

кардани арзиши инвентарии объектҳои 

сармоягузориҳоро дар корхонаҳо ва 

ташкилотҳо муқаррар мекунад. 

НБМ 6/20012 «Даромадҳои корхонаҳо», 

Фармони Вазорати молияи Ҷумҳурии 

Тоҷикистон аз 9 августи соли 2001, № 116 

Тартиби баҳисобгирии даромадҳо, 

шароити эътироф, баҳодиҳии бузургии 

даромадҳои дар натиҷаи фаъолияти 
корхона гирифташударо муайян мекунад 

(ба ғайр аз муассисаҳои қарзӣ ва 

суғуртавӣ). 

НБМ 2/99 «Баҳисобгирии амвол ва 

уҳдадориҳои корхона, ки арзишашон бо 

асъори хориҷӣ ифода шудааст», 

Фармони Вазорати молияи Ҷумҳурии 

Тоҷикистон аз 8 декабри соли 1999, № 
153 

Қоидаҳои дар баҳисобгирии муҳосибӣ ва 

ҳисоботи молиявӣ инъикос кардани 

амалиёт бо дороиҳо ва уҳдадориҳои 

корхонаҳоро, ки арзишашон бо асъори 

хориҷӣ ифода шудааст, муқаррар мекунад 

(ба ғайр аз бонкҳо ва муассисаҳои буҷетӣ). 

НБМ 7/2001 «Хароҷоти корхонаҳо», 

Фармони Вазорати молияи Ҷумҳурии 

Тоҷикистон аз 13 августи соли 2001, № 
118 

Қоидаҳои ташаккули иттилоот дар бораи 

хароҷоти корхонаҳоро дар баҳисобгирии 

муҳосибӣ муқаррар мекунад.  

НБМ 3/2002 «Баҳисобгирии захираҳои 

моддию истеҳсолӣ», Фармони Вазорати 

молияи Ҷумҳурии Тоҷикистон аз 11 
январи соли 2002, № 5 

Қоидаҳои ташаккули иттилоот дар бораи 

захираҳои моддию истеҳсолии 

корхонаҳоро дар баҳисобгирии муҳосибӣ 

муқаррар мекунад (ба ғайр аз муассисаҳои 

қарзӣ ва буҷетӣ). 

НБМ 4/2002 «Баҳисобгирии воситаҳои 

асосӣ», Фармони Вазорати молияи 

Ҷумҳурии Тоҷикистон аз 11 январи соли 
2002, № 6 

Қоидаҳои ташаккули иттилоот дар бораи 

воситаҳои асосии корхонаҳоро дар 

баҳисобгирии муҳосибӣ муқаррар мекунад 

(ба ғайр аз муассисаҳои бонкӣ ва буҷетӣ) 

Низомнома оид ба пешбурди 

баҳисобгирии муҳосибӣ ва тартибдиҳии 

ҳисоботи молиявӣ дар Ҷумҳурии 

Тоҷикистон, Фармони Вазорати молияи 

Ҷумҳурии Тоҷикистон аз 8 феврали соли 
2003, № 9 

Тартиби ташкил ва пешбурди 

баҳисобгирии муҳосибӣ, тартибдиҳӣ ва 

пешниҳод кардани ҳисоботи молиявии 

корхонаҳоро муайян мекунад (ба истиснои 

ташкилотҳои қарзӣ ва муассисаҳои 

буҷетӣ). 

Сарчашма: Таҳияи муаллиф  

Қонуни Ҷумҳурии Тоҷикистон «Дар бораи баҳисобгирии муҳосибӣ ва 

ҳисоботи молиявӣ» талаботи ягонаро нисбат ба ташкил ва пешбурди 

баҳисобгирии муҳосибӣ дар субъектҳои хоҷагидорӣ, тартибидиҳӣ ва ба 

истифодабарандагон пешниҳод кардани ҳисоботи молиявӣ муқаррар 

намуда, мехнизми ҳуқуқии танзими фаъолият дар соҳаи баҳисобгирии 

муҳосибиро муайян мекунад. Дар қонун якчанд ҷиҳатҳои муҳим, аз ҷумла 

таснифи мафҳумҳои асосии дар соҳаи баҳисобгирии муҳосибӣ ва ҳисоботи 

молиявӣ истифодашаванда мушоҳида мешавад (ҷадвали 4.1.3). 

Қонуни Ҷумҳурии Тоҷикистон «Дар бораи баҳисобгирии муҳосибӣ ва 

ҳисоботи молиявӣ» барои ҳамаи ташкилотҳо, муассисаҳо ва корхонаҳо, 

сарфи назар аз шакли ташкилию ҳуқуқӣ, тобеияти идоравӣ ва шакли 

моликияти онҳо, инчунин нисбат ба корхонаву ташкилотҳои хориҷие, ки 

дар Ҷумҳурии Тоҷикистон фаъолият мекунанд, татбиқ мегардад, агар 

санадҳои ҳуқуқии байналмилалие, ки Ҷумҳурии Тоҷикистон онҳоро 

эътироф кардааст, тартиби дигареро муқаррар накарда бошанд. 

Соҳибкорони инфриодие, ки фаъолияти соҳибкориро бе таъсиси шахси 

ҳуқуқӣ анҷом медиҳанд, баҳисобгирии даромад ва хароҷоти худро бо 

тартиби муқаррнамудаи Кодекси андози Ҷумҳурии Тоҷикистон пеш 

мебаранд. 

Ҷадвали 4.1.3. – Тафсири мафҳумҳои асосии соҳаи баҳисобгирии муҳосибӣ 

ва ҳисоботи молиявӣ 

Мафҳум Тафсири мафҳум 

1 2 

Баҳисобгирии  

муҳосибӣ  

Низоми ягонаи ҷамъоварӣ, бақайдгирӣ, ҷамъбасти 

иттилоот дар бораи молу мулк, дороиҳо, уҳдадориҳо ва 

сармояи ташкилот, ки аз рӯйи шаклҳои муқарраршуда 
тартиб дода шудаанд 

Амалиёти хоҷагидорӣ  Муомила, рӯйдод, шарт ва амалиёте, ки ба ҳолати молиявии 

ташкилот, натиҷаи фаъолияти молиявии он ё муомилоти 

маблағ таъсир расонида метавонад 

Баҳисобгирии таркибӣ  Баҳисобгирии маълумоти ҷамъбастии баҳисобгирии 

муҳосибӣ дар бораи намудҳои молу мулк, дороиҳо, 

уҳдадориҳо ва амалиёти хоҷагидорӣ аз рӯйи нишонаҳои 

муайяни иқтисодӣ, ки дар ҳисоби таркибии баҳисобгирии 

муҳосибӣ нишон дода мешаванд 

Баҳисобгирии таҳлилӣ  Баҳисобгирие, ки дар ҳисобҳои таҳлилии  баҳисобгирии 

муҳосибӣ бо гурӯҳбандии маълумоти муфассал оид ба молу 

мулк, дороиҳо, уҳдадориҳо ва муомилоти дохилихоҷагии 

ҳар кадом  ҳисоби таркибӣ дарҷ гардидаанд 

Нақшаи 

ҳисобҳои баҳисобгирии 

муҳосибӣ 

Номгӯйи  ба низом даровардашудаи ҳисобҳои таркибии 

баҳисобгирии муҳосибӣ 

Мақоми ваколатдори 

давлатӣ  

Мақоми марказии ҳокимияти иҷроия, ки фаъолияти соҳаи 

баҳисобгирии муҳосибӣ ва ҳисоботи молиявиро ба танзим 
медарорад 

Идомаи ҷадвали 4.1.3. 
1 2 

Маҳфуздоранда  Манбаи  электронии маълумоти ҳисоботи молиявӣ дар 

мақоми ваколатдори давлатӣ, ки барои 
истифодабарандагон дастрас мебошад 

Ташкилоти   муҳосибӣ  Шахси ҳуқуқие, ки хизматрасониро дар соҳаи баҳисобгирии 

муҳосибӣ пешниҳод намуда, аъзои ташкилоти касбии 

муҳосибон аст ва дар басти вазифаҳои худ на камтар аз ду 

муҳосиби касбӣ дорад 

Ҳуҷҷатҳои муҳосибӣ  Ҳуҷҷатҳои аввалияи баҳисобгирии муҳосибӣ, сиёсати 

баҳисобгирӣ, нақшаи ҳисобҳо, ҳисоботи молиявӣ, 

шартномаҳо ва ҳуҷҷатҳои дигари марбути баҳисобгирии 

муҳосибӣ ва тартиб додани ҳисоботи молиявии ташкилотҳо 

Ҳуҷҷатҳои аввалияи 

баҳисобгирӣ  

Ҳуҷҷатҳои шаҳодатдиҳандаи  амалиёт ё рӯйдодҳои ба 

анҷомрасида ё ҳуқуқи ба анҷом расонидани он дар 

ҳомилҳои коғазӣ ва электронӣ, ки дар асоси онҳо 

баҳисобгирии муҳосибӣ сурат мегирад 

Феҳристи баҳисобгирии 

муҳосибӣ  

Тартиби ҷамъоварӣ, ҷамъбасткунӣ ва мураттабсозии 

иттилооте, ки дар ҳуҷҷатҳои баҳисобгирии аввалия ва 

мавҷуда барои инъикос кардан дар низоми баҳисобгирии 

муҳосибӣ ва ҳисоботи молиявӣ қабул гардидаанд 

Ҳисоботи молиявӣ  Маҷмуи маълумоте, ки ҳолат ва натиҷаи фаъолияти 

молиявии ташкилотҳоро дар асоси нишондодҳои 

баҳисобгирии муҳосибӣ тибқи стандартҳои байналмилалӣ ё 

миллӣ дар бар мегирад 

Стандартҳои  

байналмилалӣ  

Стандартҳо ва тафсирҳое, ки Фонди стандартҳои 

байналмилалии ҳисоботи молиявӣ ба нашр расонида, 

мақоми ваколатдори давлатӣ барои истифода тасдиқ 
намудаас 

Стандартҳои миллӣ  Ҳуҷҷатҳои меъёрию ҳуқуқии танзимкунандаи баҳисобгирии 

муҳосибӣ ва тартиб додани  ҳисоботи молиявӣ, ки мақоми 

ваколатдори давлатӣ тасдиқ намудааст 

Сарчашма: Таҳияи муаллиф дар асоси [137] 

Бояд қайд кард, ки дарҳол пас аз қабули қонуни нав дар бораи 

баҳисобгирии муҳосибӣ Вазорати молияи Ҷумҳурии Тоҷикистон бо қарори 

№ 41 аз 27 майи соли 2011 тариқаи нави нақшаи ҳисобҳои баҳисобгирии 

муҳосибии фаъолияти молиявӣ-хоҷагидории субъектҳои хоҷагидорӣ ва 

нишондодҳои методиро оид ба татбиқи он тасдиқ намуд. «Дар нақшаи 

нави ҳисобҳо нисбат ба гунаи пешини он (соли 2004) дигаргуниҳои зиёд ба 

назар мерасанд, вале он ҳоло ҳам ба талаботи тартибдиҳии ҳисоботи 

молиявӣ мутобиқи СБҲМ ва ҳаёти хоҷагидории имрӯзаи корхонаҳои 

Ҷумҳурии Тоҷикистон пурра ҷавобгӯ нест» [89, с. 29]. 

Муҳаққиқ М.У. Бобоев самтҳои асосии рушди низоми миллии 

баҳисобгирии муҳосибиро дар асоси танзимкунӣ нишон додааст, ки мо низ 

ҷонибдори ӯ мебошем: таҳия ва тасдиқи Стратегияи дарозмуҳлати ҷорӣ 

намудан ва татбиқи СБҲМ барои давраи то соли 2030; такмили асосҳои 

қонунгузорӣ ва муҳити институтсионалии низоми баҳисобгирии муҳосибӣ 

ва ҳисобот; баланд бардоштани талабот оид ба баҳодиҳии салоҳияти 

касбии сармуҳосибони субъектҳои хоҷагидорӣ; беҳтар кардани вазъи 

инфрасохтори истифодаи СБҲМ дар корхонаҳо; баланд бардоштани сатҳи 

касбияти мутахассисон бо роҳи ташкил ва гузаронидани семинару 

тренингҳои омӯзишӣ; ташкили низоми назорат ва баҳодиҳии дурустии 

сифати таҳияи ҳисоботи молиявӣ; рушди иқтисоди рақамӣ ва такмили 

низоми автоматонидашудаи пешбурди баҳисобгирии муҳосибӣ ва 

тартибдиҳии ҳисоботи молиявӣ; рушди баҳисобгирии муҳосибии ҳамгиро, 

баҳисобгирӣ ва ҳисоботи стратегӣ; такмили нақшаи ҳисобҳои 

баҳисобгирии муҳосибӣ ва шаклҳои ҳисоботи молиявӣ ва ғ. [23, с. 24]. 

Барои ташаккули низоми танзимкунии меъёрӣ, ки ба ҳадафҳои 

ислоҳоти низоми миллии баҳисобгирии муҳосибӣ бештар ҷавобгӯ бошад, 

коркардҳои методӣ дар доираи зинаи сеюми танзимкунӣ зарур мебошанд. 

Ин ҷо пеш аз ҳама сухан дар бораи таҳия кардани дастурамалҳо ва 

тавсияҳои методии соҳавӣ оид ба банақшагирӣ, баҳисобгирӣ ва 

ҳисобкунии арзиши аслии маҳсулот (корҳо, хизматрасониҳо) ва 

нишондодҳои методӣ оид ба хусусиятҳои таркиби хароҷот дар соҳаҳо ва 

намудҳои фаъолияти алоҳида меравад. 

Ҳоло дар Ҷумҳурии Тоҷикистон барои танзими меъёрии 

баҳисобгирии хароҷот ва ҳисобкунии арзиши аслии маҳсулот (иҷрои 

корҳо, хизматрасониҳо)  санади меъёрии махсус – «Низомнома дар бораи 

ҳисобкунии арзиши аслии маҳсулот (корҳо, хизматрасониҳо) дар 

корхонаҳо ва ташкилотҳои Ҷумҳурии Тоҷикистон» мавриди амал қарор 

дорад, ки бо Қарори Ҳукумати Ҷумҳурии Тоҷикистон аз 12 майи соли 1999, 

№ 210 қабул шудааст. Дар қарори мазкур омадааст, ки низомномаи 

ҳисобкунии арзиши аслии маҳсулот (корҳо, хизматрасониҳо) аз санаи 1 

июли соли 1999 бояд дар истифода қарор гирад. Ҳамчунин ба вазоратҳо ва 

идораҳои дахлдор супориш дода шудааст, ки дар мувофиқа бо Вазорати 

молияи Ҷумҳурии Тоҷикистон ва Вазорати иқтисод ва савдои Ҷумҳурии 

Тоҷикистон (ҳоло Вазорати рушди иқтисод ва савдои Ҷумҳурии 

Тоҷикистон) низомномаҳои соҳавиро оид ба ҳисобкунии арзиши аслии 

маҳсулот (корҳо, хизматрасониҳо) барои корхонаҳо ва ташкилотҳои соҳаи 

худ таҳия ва тасдиқ намуда, санадҳои меъёрии идоравии худро бо қарори 

мазкур мутобиқ созанд.  

Таҷрибаи зиёда аз бистсолаи истифодаи «Низомнома дар бораи 

ҳисобкунии арзиши аслии маҳсулот (корҳо, хизматрасониҳо) дар 

корхонаҳо ва ташкилотҳои Ҷумҳурии Тоҷикистон» нишон дод, ки он ба 

талаботи баҳисобгирии муҳосибӣ дар шароити СБҲМ, аз ҷумла 

баҳисобгирии идоракунии муосир ҷавобгӯ нест. Муқаррароти дар санади 

меъёрии мазкур тасдиқшуда дар раванди пешбурди баҳисобгирии хароҷот 

дар субъектҳои хоҷагидорӣ ба мушкилоти зиёде меоранд, ки ҳалли 

номувофиқи онҳо дар бештари ҳолатҳо ба баҳсҳо бо мақомоти андоз ва 

дигар мақомоти назорати молиявӣ меоранд.  

Бояд қайд кард, ки санади мазкур пеш аз чорабиниҳои вобаста ба 

гузариши субъектҳои хоҷагидории Ҷумҳурии Тоҷикистон ба СБҲМ таҳия 

ва қабул шуда буд. Бинобар ин, таҳиягарони он шароити нави 

хоҷагидории Ҷумҳурии Тоҷикистон, тадбирҳои дар доираи ислоҳоти 

низоми баҳисобгирии муҳосибӣ ва гузариш ба СБҲМ роҳандозишавандаро 

ба инобат нагирифтаанд. Агар ба муҳтавои он назари ҷиддии таҳлилӣ ва 

интиқодӣ андозем, муайян карда метавонем, ки баъзе муқаррароти он 

умуман ба шароити фаъолияти субъектҳои хоҷагидорӣ дар бозор мувофиқ 

нестанд. Вабаста ба ин, муҳаққиқони соҳаи баҳисобгирии хароҷот 

бозбинии ҷиддии «Низомнома дар бораи ҳисобкунии арзиши аслии 

маҳсулот (корҳо, хизматрасониҳо) дар корхонаҳо ва ташкилотҳои 

Ҷумҳурии Тоҷикистон»-ро тавсия медиҳанд. Аз ҷумла, муҳаққиқ Д.А. 

Розиев вобаста ба масъалаи мазкур қайд кардааст, ки «мо барои ба 

талаботи баҳисобгирии идоракунии муосир мутобиқ кунонидани 

низомномаи болозикр, лоиҳаи худро таҳия намуда, онро чун санади 

меъёрии таҳияшаванда – «Низомнома оид ба таркиби хароҷоти ба арзиши 

аслии маҳсулот (корҳо, хизматрасониҳо) дохилшаванда ва тартиби 

ташаккули натиҷаҳои молиявӣ» пешниҳод менамоем» [219, с. 120]. Ба 

андешаи муҳаққиқ ҳисоб кардани арзиши аслии маҳсулот (корҳо, 

хизматрасониҳо) асоси баҳодиҳии боэътимоди натиҷаҳои молиявии 

фаъолияти корхона мебошад, зеро арзиши аслӣ дар муайян кардани 

фоидаи андозбандишавандаи субъекти хоҷагидорӣ, дуруст ҳисоб кардан ва 

аз манбаи андозбандии андоз аз даромади шахсони ҳуқуқӣ (андоз аз 

фоида) тарҳ кардани хароҷоти истеҳсоли маҳсулот (иҷрои корҳо, 

хизматрасониҳо) нақши муҳим дорад. 

Ба андешаи мо, агар низомномаи болозикр дуруст таҳия шуда бошад 

ва ба шароити муосири хоҷагидории корхонаҳои мамлакат мувофиқ 

бошад, субъектҳои хоҷагидорӣ ҳангоми ҳисоб кардани натиҷаҳои 

молиявии фаъолияти худ ва ҳисобузам кардани андоз аз даромади шахсони 

ҳуқуқӣ аз бештари мушкилот раҳоӣ ёфта, баҳсҳои онҳо низ бо мақомоти 

андоз роҳи дурусти ҳалли худро меёбанд. 

Дар натиҷаи омӯзиши вазъи аз ҷониби Вазорати молияи Ҷумҳурии 

Тоҷикистон таҳия намудани санадҳои меъёрии соҳаи баҳисобгирӣ ба мо 

маълум гардид, ки айни замон ҳамин гуна санад, ба монанди «Низомнома 

дар бораи ҳисобкунии арзиши аслии маҳсулот (корҳо, хизматрасониҳо) дар 

корхонаҳо ва ташкилотҳои Ҷумҳурии Тоҷикистон» дар арафаи тасдиқ 

мебошад. Мо чунин мешуморем, ки дар санади меъёрии таҳияшаванда 

бояд пояҳои методологии ягонаи ҳисобкунии арзиши аслии маҳсулот, ки 

дар таҷрибаи хориҷӣ бомуваффақ ба кор бурда мешаванд, ба инобат 

гирифта шаванд ва бо ин васила раванди муайян кардани арзиши аслии 

маҳсулот ва тартиби ташаккули натиҷаҳои молиявии корхонаҳои тиҷоратӣ 

дуруст ба танзим дароварда шавад. 

Шояд ин ҷо савол ба миён ояд, ки ҳоло мо дар шароити бозор қарор 

дорем ва дахолати мақомоти давлатӣ ба фаъолияти корхонаҳои тиҷоратӣ, 

ки аксари онҳо унсурҳои бахши соҳибкории хусусӣ мебошанд, зарур нест. 

Вале бояд ба инобат гирифт, ки масъалаи баҳисобгирии хароҷот ва 

ҳисобкунии арзиши аслӣ бевосита ба манфиатҳои давлат дахл мекунад, 

зеро яке аз андозҳои сернуфуз дар ғанигардонии буҷети давлатии 

Ҷумҳурии Тоҷикистон ин андоз аз даромади шахсони ҳуқуқӣ мебошад ва 

кам шудани он ба ташаккули маблағҳои буҷет таъсири назаррас 

мерасонад. Бинобар ин, давлат тавассути низоми қонунгузорӣ ва санадҳои 

меъёрию ҳуқуқии худ ҳисобкунии арзиши аслии маҳсулот (иҷрои корҳо, 

хизматрасониҳо)-ро танзим мекунад. 

Боби 28 Кодекси андози Ҷумҳурии Тоҷикистон тартиби анҷом 

додани тарҳҳоро аз манбаи андозбандии андоз аз даромади шахсони 

ҳуқуқӣ муқаррар мекунад. Аз ҷумла, мувофиқи муқаррароти моддаи 190 

кодекси мазкур аз даромади умумии субъектҳои хоҷагидорӣ, ки дар 

низоми умумии андозбандӣ фаъолият мекунанд (супорандагони андоз аз 

даромади шахсони ҳуқуқӣ мебошанд), ҳамаи хароҷоти бо ҳуҷҷатҳо 

асоснок ва тасдиқшуда, ки ба давраи ҳисоботии бо гирифтани даромади 

андозбандишаванда марбут мебошанд, тарҳ карда мешаванд, аз ҷумла: 

хароҷоти ашёи хом, мавод, хароҷоти таблиғ, энергия, ба истиснои 

хароҷоти марбут ба харидан, сохтан ва васлкунии объектҳои воситаҳои 

асосӣ алоқаманд; хароҷоти музди меҳнат, сафарҳои хизматӣ (дар доираи 

маҳдудиятҳои муайян) ва дигарҳо. Ин гуна хароҷот дар таркиби арзиши 

аслии маҳсулот (иҷрои корҳо, хизматрасониҳо) саҳми муҳим доранд, 

бинобар ин, бо қонунгузории андоз танзим кардани онҳо бамаврид аст. 

Аз манбаи андозбандии андоз аз даромади шахсони ҳуқуқӣ тарҳ 

кардани ҳама намудҳои хароҷоти барои тарҳ кардан иҷозатдодашуда 

танҳо дар ҳолати мавҷуд будани ҳуҷҷатҳои ба таври муносиб ба расмият 

даровардашуда, ки далели воқеан анҷом додани хароҷоти дахлдорро 

тасдиқ мекунанд, иҷозат дода мешавад. Ҳуҷҷатҳои тасдиқкунанда танҳо 

дар доираи низоми баҳисобгирии муҳосибӣ ташаккул меёбанд ва вобаста 

ба ин, тартиби ба расмият давровардани ҳуҷҷатҳои муҳосибӣ (ҳуҷҷатҳои 

аввалӣ) бо моддаи 13 Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» муқаррар карда мешавад. 

Ҳамчунин шартномаи гражданию ҳуқуқӣ (шартномаи хариду фурӯш, 

шартномаи таҳвил, шаротномаи иҷора ва ғ.), ки дар асоси муқаррароти 

Кодекси граждании Ҷумҳурии Тоҷикистон ба расмият дароварда 

мешаванд, чун ҳуҷҷати тасдиқкунандаи хароҷот мебошанд. 

Бо шартномаи хариду фурӯш яке аз амалиётҳои маъмултарин дар 

фаъолияти хоҷагидории корхонаҳои муосир – ба корхона воридшавии 

сарватҳои моддӣ (молҳо, ашёи хом ва мавод) ба расмият дароварда 

мешавад, ки он дар баҳисобгирии муҳосибӣ пас аз иҷро ба қайд гирифта 

мешавад. Ҳама амалиёти бо омодакунии ин сарватҳо алоқамандро корхона 

вобаста аз амалияи пойдоргардидаи ташкил ва технологияи истеҳсолот, 

низоми идоракунӣ ҳам дар сатҳи корхона ва ҳам дар сатҳи қисматҳои 

сохтории он (шуъбаҳо, хадамот) ва шахсони мансабдор таҳия менамояд. 

Мутобиқи муқаррароти моддаи 488 Кодекси граждании Ҷумҳурии 

Тоҷикистон дар асоси шартномаи хариду фурӯш як ҷониб (фурӯшанда) 

уҳдадор мешавад, ки молро ба ҷониби дигар (харидор) ба моликият 

(ҳуқуқи пешбурди хоҷагӣ ва идоракунии фаврӣ) диҳад, харидор уҳдадор 

мешавад, ки ин молро қабул кунад ва бар ивази он  маблағи муайяни пул 

(нарх)-ро пардохт кунад. 

Моддаи 541 Кодекси граждании Ҷумҳурии Тоҷикистон хусусиятҳои 

шартномаи таҳвил (маҳсулотсупорӣ)-ро муайян мекунад. Дар асоси 

шартномаи таҳвил фурӯшанда (таҳвилкунанда) уҳдадор мешавад, ки дар 

муҳлат ё муҳлатҳои муқарраршуда молҳои истеҳсолкарда ё харидкардаи 

худро барои истифода дар фаъолияти соҳибкорӣ ё барои дигар мақсадҳои 

бо истифодаи шахсӣ, оилавӣ, хонагӣ ва дигар чунин истифода алоқаманд 

набуда ба харидор расонад. 

Шартномаи таҳвил метавонад ба муҳлати як сол, аз як сол зиёд 

(дарозмуҳлат) ё ба дигар муҳлати бо қарордоди тарафҳо пешбинишуда 

баста шавад. Агар дар шартнома муҳлати амали он муайян нашуда бошад, 

шартнома чун ба муҳлати як сол басташуда эътироф карда мешавад. Агар 

мутобиқи шартнома тарафҳо таҳвили молро дар давоми муҳлати амали 

шартнома бо ҳиссаҳои (навбатҳои) алоҳида пешбинӣ карда бошанд ва 

муҳлатҳои таҳвили (давраҳои таҳвили) ҳиссаҳои алоҳида дар он муайян 

нашуда бошанд, пас молҳо бояд бо ҳиссаҳои баробар ҳармоҳа таҳвил 

карда шаванд, чунки аз қонунгузорӣ, анъанаҳои тиҷоратӣ ё моҳияти 

шартнома тариқаи дигари рафтор бар намеояд. Дар баробари муайян 

кардани давраҳои таҳвил дар шартнома метавонад тарҳи таҳвил (бо 

даҳрӯзаҳо, рӯзҳо, соатҳо ва дигар давра) муқаррар карда шавад. Таҳвили 

пешазмуҳлати молҳо метавонад бо розигии харидор ба ҷо оварда шавад. 

Молҳои пеш аз муҳлат таҳвилшуда ва қабулнамудаи харидор ба ҳисоби 

миқдори молҳои дар давраи минбаъда таҳвилшаванда гузаронида 

мешаванд. 

Дар шартномаҳои таҳвил номгӯйи сарватҳои таҳвилшаванда, сифат, 

миқдор, нарх, муҳлатҳо ва андозаҳои таҳвили онҳо нишон дода мешавад. 

Ҳангоми вайрон кардани уҳдадориҳои шартномавӣ таҳвилкунанда 

(таъминкунанда) масъулияти моддӣ мебарад, яъне ҷаримаҳо, ҷаримаҳои 

фоизӣ, ноустуворонаҳо пардохт мекунад. 

Таҳвили мавод (молҳо)-ро таъминкунанда бо роҳи бор кардан 

(супоридан) ба харидор аз рӯйи шартнома анҷом медиҳад. Дар мавриди 

дар шартнома пешбинӣ шудани ҳуқуқи харидор барои ба таҳвилкунанда 

додани дастур оид ба равон кардани молҳо ба якчанд қабулкунандагон, 

таҳвили (супоридан)-и молҳо ба харидорони дар супоришномаи боркунӣ 

нишондодашуда ба ҷо оварда мешавад. 

Таҳвили молҳо аз ҷониби таъминкунанда бо роҳи бор кардани онҳо 

ба намуди нақлиёти дар шартнома пешбинишуда ва бо шартҳои 

муайяннамудаи он ба ҷо оварда мешавад. Агар дар шартнома намуди 

нақлиёт ва шартҳои таҳвил муайян нашуда бошанд, ҳуқуқи интихоби 

намуди нақлиёт ва муайян кардани шартҳои таҳвил ба таъминкунанда 

тааллуқ дорад, чунки аз қонунгузорӣ, анъанаҳои тиҷоратӣ ё моҳияти 

шартнома тартиби дигаре бар намеояд. Бо шартномаи таҳвил метавонад 

қабул кардани молҳо аз ҷониби харидор (қабулкунанда) дар макони 

ҷойгиршавии таъминкунада (хостагирии молҳо) пешбинӣ шавад. Агар 

муҳлати хостагирӣ дар шартнома пешбинӣ нашуда бошад, хостагирии 

молҳо аз ҷониби харидор (қабулкунанда) бояд дар муҳлати муносиби пас 

аз гирифтани огоҳномаи таъминкунанда оид ба омодагии молҳо анҷом 

дода шавад. 

Корхонаи харидор таҳвили мавод (молҳо)-ро аз таъминкунанда 

метавонад тавассути ширкати нақлиётӣ (экспедитор) бо роҳи бо он бастани 

шартномаи экспедитсияи нақлиётӣ ё мустақилонаанҷом диҳад. 

Мутобиқи муқаррароти моддаи 821 Кодекси граждании Ҷумҳурии 

Тоҷикистон дар асоси шартномаи экспедитсияи нақлиётӣ экспедитор 

уҳдадор мешавад, ки бо подош ва аз ҳисоби мизоҷ (таҳвилкунанда ё 

борқабулкунанда) хизматрасониҳои бо шартномаи экспедитсия 

муайяншудаи бо кашонидани бор алоқамандро иҷро кунад ё ташкил 

намояд. 

Муносибатҳои байни иштирокчиёни шартномаи экспедитсияи 

нақлиётӣ инчунин бо Қонуни Ҷумҳурии Тоҷикистон «Дар бораи фаъолияти 

экспедитсионӣ» (аз 3 марти соли 2006, № 165) танзим карда мешаванд. 

Қонуни мазкур муайян мекунад, ки экспедитор – шахси воқеӣ ё ҳуқуқие 

мебошад, ки хизматрасониҳои нақлиётӣ-экспедитсиониро мутобиқи 

шартномаи экспедитсияи нақлиётӣ ба ҷо меорад; мизоҷ – шахси воқеӣ ё 

ҳуқуқие мебошад, ки аз хизматрасониҳои нақлиётӣ-экспедитисионӣ 

мутобиқи шартномаи бо экспедитор басташуда истифода мекунад. 

Бо шартномаи экспедитсияи нақлиётӣ метавонанд уҳдадориҳои 

экспедитор ҷиҳати ташкил намудани кашонидани бор бо нақлиёт ва бо 

хатсайри интихобнамудаи экспедитор ё мизоҷ, аз номи мизоҷ ё аз номи худ 

бастани шартнома (шартномаҳо)-и кашонидани бор, таъмин кардани 

боркунӣ ва қабулкунии бор, инчунин дигар уҳдадориҳои бо кашонидани 

бор алоқаманд пешбинӣ карда шаванд. Ба сифати хизматрасониҳои 

иловагӣ бо шартномаи экспедитсияи нақлиётӣ метавонад ба ҷо овардани 

амалҳои барои расонидани бор зарурӣ пешбинӣ шавад, чун гирифтани 

ҳуҷҷатҳои барои содирот ё воридот талабшаванда, иҷрои расмиёти 

гумрукӣ ё дигар расмиёт, санҷиши миқдор ва вазъи бор, боркунӣ ва 

фаровардани он, пардохт кардани боҷҳо, дигар пардохтҳо ва хароҷоти ба 

зиммаи борравонкунанда (борқабулкунанда) вогузоршуда, нигоҳдории 

бор, гирифтани бор дар маҳалли таъинот, инчунин ба ҷо овардани дигар 

амалҳо ва хизматрасониҳои бо шартнома пешбинишуда. 

Қайд кардан бамаврид аст, ки тарҳкуниҳо ҳангоми ҳисобузам 

кардани андоз аз даромади шахсони ҳуқуқӣ яке аз бахшҳои муҳимтарини 

баҳисобгирии молиявӣ ва баҳисобгирии андоз буда, ба соҳаи корбурди 

баҳисобгирии идоракунӣ низ марбут мебошанд. Бинобар ин, муайян 

кардани хароҷоти барои тарҳ кардан иҷозатнашаванда яке аз самтҳои 

муҳимтарини танзими баҳисобгирии муҳосибӣ мебошад. Ин ҷиҳатҳои 

танзимкунии баҳисобгирии муҳосибии хароҷот ба доираи муқаррароти 

моддаи 192 Кодеси андози Ҷумҳурии Тоҷикистон мансуб мебошанд. 

Мувофиқи муқаррароти моддаи  192 Кодеси андози Ҷумҳурии 

Тоҷикистон тарҳ нисбат ба хароҷоте, ки ба фаъолияти соҳибкорӣ 

алоқаманд нест, инчунин хароҷоти вобаста ба хариди мол (кор, 

хизматрасонӣ) аз соҳибкорони инфиродие, ки дар асоси патент фаъолият 

мекунанд, иҷозат дода намешавад. Тарҳ нисбат ба хароҷоти вобаста ба 

сохтмон, истифодабарӣ ва нигоҳдории объектҳо, инчунин хароҷоти 

дигаре, ки ба фаъолияти соҳибкорӣ (истеҳсолоти асосӣ) алоқаманд нест, 

амалӣ карда намешавад. Инчунин тарҳ нисбат ба хароҷоти зерин иҷозат 

дода намешавад:  

– хароҷоти намояндагӣ ва хароҷоти шабеҳи дигар (гузаронидани 

ҷашнҳо, ҷойгиркунонии меҳмонон ва ғайра), ки аз 1 фоизи даромади 

умумии андозсупоранда дар давраи ҳисоботӣ зиёд мебошад (агар 

фаъолияти соҳибкории андозсупоранда хосияти фароғатӣ дошта бошад ва 

хароҷоти мазкур дар доираи ҳамин фаъолият анҷом дода шавад, ин 

маҳдудият ба инобат гирифта намешавад) ;  

– хароҷоти рекламавӣ (маркетингӣ), ки аз 5 фоизи даромади умумии 

андозсупоранда дар давраи ҳисоботӣ зиёд мебошад. Дар ин маврид, 

андозсупорандаи навтаъсис дар соли аввали фаъолият метавонад то 300 

нишондиҳанда барои ҳисобҳо хароҷоти намояндагӣ, рекламавӣ ва 

хароҷоти шабеҳи дигарро (гузаронидани ҷашнҳо, ҷойгиркунонии 

меҳмонон ва ғайра) ба хароҷоти тарҳшаванда мансуб донад, агар 

ҳуҷҷатҳои асосноккунанда дошта бошад.  

Тарҳ нисбат ба хароҷоти марбут ба нақлиёти автомобилии сабукрав, 

ки дар ҳама давра дар ҷараёни давраи андоз дар ихтиёри кормандон ё 

саҳмдорон (иштирокдорони андозсупоранда) барои истифодаи шахсӣ 

қарор дошт, аз ҷумла истифодаи онҳо барои кашондани кормандон ба 

ҷойи кор ва баръакс, ба истиснои ҳолате, ки корманд вобаста ба арзиши 

даромад мутобиқи банди 7) қисми 3 моддаи 186 Кодекси андози Ҷумҳурии 

Тоҷикистон бо андоз аз даромад андозбандӣ карда шудааст, анҷом дода 

намешавад.  

Тарҳ инчунин нисбат ба хароҷоти зерин иҷозат дода намешавад:  

– саҳм ба сармояи оинномавӣ (шарикӣ), аъзоҳаққии саҳмӣ, пардохтҳо 

барои аз меъёр зиёд ба ҳаво партофтани моддаҳои ифлоскунанда, 

аъзоҳаққиҳои ихтиёрӣ ба ташкилотҳои ҷамъиятӣ;  

– сармоягузорӣ ба сармояи оинномавии андозсупорандаи дигар; 

– хароҷоти кумаки молиявӣ (субсидияҳо), ки муассисаҳои давлатӣ аз 

ҳисоби маблағҳои буҷетӣ барои нигоҳдории фаъолияти худ гирифтаанд;  

– маблағи аз ҷониби андозсупоранда-эмитент аз барориши саҳмия 

гирифташуда;  

– маблағҳои аз ҷониби андозсупоранда тибқи шартномаҳои 

комиссионӣ, фармоишӣ ва шартномаҳои шабеҳи дигар пардохтшаванда, 

ки ба манфиати комитент, принсипал пардохта мешаванд, ба истиснои 

пардохтҳо ва хароҷот барои пӯшонидани маблағҳои подошпулии 

комиссионӣ;  

– пардохти (пӯшонидани) маблағи асосии қарз;  

– талафёбии мол зиёда аз меъёрҳои муқаррарнамудаи мақоми 

ваколатдор, ки тибқи қонунгузории марбута муайян шудааст;  

– пардохти арзиши хизматрасонии коммуналӣ, ки барои истифода ба 

корхонаҳои хӯроки умумӣ ройгон пешниҳод шудааст;  

– хароҷоте, ки барои шахси воқеӣ тибқи моддаҳои 186 ва 187 Кодекси 

андози Ҷумҳурии Тоҷикистон манфиат ҳисобида шуда, бо андоз аз 

даромад андозбандӣ намешавад;  

– пардохти зиёда аз меъёр барои истифодаи нақлиёти шахсӣ аз 

ҷониби корманд барои мақсадҳои хизматӣ муқарраршуда, ба он андозае, 

ки барзиёдӣ ба даромади корманд дохил карда нашудааст;  

– зарар аз дуздӣ ва камомад, агар шахсони гунаҳкор маълум 

набошанд;  

– андоз аз даромаде, ки мутобиқи қонунгузории андоз ситонида 

шудааст ва ҳама гуна андоз аз даромаде, ки дар давлати хориҷӣ пардохт 

шудааст ё пардохт мешавад; ҷаримаҳо ё фоизҳо (пеня), ки ба буҷети 

давлатии Ҷумҳурии Тоҷикистон ё ба буҷети давлати хориҷӣ пардохт 

мешаванд; андоз аз арзиши иловашуда ва аксиз, ки барои баҳисобгирӣ 

иҷозат дода шудааст; андозҳое, ки дар натиҷаи санҷишҳои андозӣ ошкор 

карда шудаанд;  

– хароҷоти марбут ба амалиёт оид ба таҳвили мол (иҷрои кор ва 

хизматрасонӣ), ки воқеан анҷом дода нашудаанд ва бо қарори суд муайян 

шудаанд. 

Тарҳи пардохтҳо ба ташкилотҳои эҳсонкорӣ ва барои иҷрои 

фаъолияти эҳсонкорӣ дар давраи ҳисоботӣ анҷомдодашуда иҷозат дода 

мешавад. Маблағи чунин пардохтҳо наметавонад аз 10 фоизи даромади 

андозбандишавандаи андозсупоранда дар давраи ҳисоботӣ зиёд бошад. 

Ҳангоми анҷом додани пардохти эҳсонкорӣ дар шакли молу мулк маблағи 

воқеии пардохти эҳсонкорӣ, хурдтарини яке аз ин ду бузургӣ – арзиши 

бозории молу мулк дар лаҳзаи супоридан ё арзиши аслии он ҳисобида 

мешавад.  

Бояд гуфт, ки барои ноил гардидан ба ҳадафҳои танзимкунии 

меъёрии низомҳои баҳисобгирии муҳосибии субъектҳои хоҷагидорӣ 

санадҳои танзимкунандаи зинаи чорум – санадҳои дохилии кории худи 

корхонаҳо нақши муҳим доранд, ки яке аз онҳо – сиёсати баҳисобгирии 

корхона мебошад ва мо онро дар параграфи 2.1. мавриди баррасӣ ва 

таҳқиқ қарор додем.  

Амалияи баҳисобгирии муҳосибӣ дар Ҷумҳурии Тоҷикистон нишон 

медиҳад, ки қариб барои ҳар як НБМ, хусусан барои он низомномаҳое, ки 

масъалаҳои баҳисобгирӣ ва дар ҳисоботи молиявӣ овардани маълумот дар 

бораи дороиҳо ва уҳдадориҳоро танзим мекунанд, таҳияи тафсироти 

муфассали таъиноти методӣ, ки ба техникаи баҳисобгирии объектҳои 

алоҳидаи баҳисобгирӣ дахл мекунанд, зарур аст. Ҳоло дар мамлакат ягон 

нишондод ё дастурамале вуҷуд надорад, ки истифодаи ҳисобҳои 

мушаххаси баҳисобгирии муҳосибиро барои объектҳои муайяни 

баҳисобгирӣ муфассал гардонад. Худи нишондодҳои методӣ барои 

татбиқи нақшаи ҳисобҳо, ки якҷоя бо нақшаи ҳисобҳо таҳия ва тасдиқ 

гардидаанд, умумӣ буда, онҳо барои корхонаҳои алоҳида ҳатто 

корношоям мебошанд. Масъалаи мазкурро муҳаққиқон низ дар адабиёт ба 

муҳокима фаро гирифтаанд [95, с. 76-83]. 

Вуҷуд доштани ҳамин гуна мушкилотро нисбат ба НБМ 3/2002 

«Баҳисобгирии захираҳои моддию истеҳсолӣ», 4/2002 «Баҳисобгирии 

воситаҳои асосӣ» ва ҳамаи дигар низомномаҳои миллии баҳисобгирии 

муҳосибӣ метавон қайд кард. Ба муҳосибони субъектҳои хоҷагидорӣ – 

истифодабарандагони асосии низомномаҳои мазкур маълум нест, ки барои 

баҳисобгирии таркибӣ ва таҳлилии объектҳои мушаххас, ки ба доираи 

фарогири ҳамин низомномаҳо дохил мешаванд, кадом ҳисобҳоро аз 

нақшаи расмии ҳисобҳо (на тариқаи соли 2004 ва на тариқаи соли 2011) 

бояд истифода бурд. Яъне ягон низомномаи баҳисобгирии муҳосибӣ, ки 

Вазорати молияи Ҷумҳурии Тоҷикистон дар доираи ислоҳоти низоми 

миллии баҳисобгирии муҳосибӣ қабул кардааст, ба масъалаҳои техникаи 

баҳисобгирии муҳосибӣ дахл намекунанд. Мушкилот боз ҳам ҷиддитар 

мегардад, зеро дастурамал ва тавсияҳои методӣ низ барои осон кардани 

кори муҳосибони субъектҳои хоҷагидорӣ мавҷуд нестанд. 

Чунин ба назар мерасад, ки тамоюл дар таҷдиди пояҳои меъёрии 

танзимкунандаи баҳисобгирии муҳосибӣ аз танзимкунии равандҳои 

баҳисобгирии муҳосибӣ ба танзимкунии равандҳои омодасозии ҳисоботи 

молиявӣ зарур аст. Зеро тавре амалияи хориҷӣ тасдиқ мекунад, ҳар як 

субъекти хоҷагидорӣ дар пешбурди баҳисобгирии муҳосибӣ мустақил аст. 

Ба мақомоти давлатӣ танҳо ҳисобот (ҳисоботи молиявӣ ва ҳисоботи андоз) 

пешниҳод карда мешавад, бинобар ин давлат набояд ба тарзҳои пешбурди 

баҳисобгирии муҳосибӣ дахолат кунад. Ҳоло дар аксари мамлакатҳои аз 

ҷиҳати иқтисодӣ рушдёфта танзимкунии соҳаи баҳисобгирии муҳосибӣ ва 

ҳисоботи молиявӣ ба зиммаи ташкилотҳои касбии худтанзимкунандаи 

муҳосибӣ гузошта шудааст ва онҳо дар ин самт ба муваффақиятҳои 

назаррас ноил гардидаанд. 

Бояд қайд кард, ки дар Ҷумҳурии Тоҷикистон мавҷудият ва амал 

кардани ташкилотҳои касбии муҳосибӣ ва аудиторӣ аз ҷиҳати қонунӣ 

имконпазир аст. Пеш аз ҳама бояд гуфт, ки дар Қонуни Ҷумҳурии 

Тоҷикистон «Дар бораи баҳисобгирии муҳосибӣ ва ҳисоботи молиявӣ» 

амалкунии чунин ташкилотҳо пешбинӣ шудааст. Ҳамин тавр, моддаи 13 

қонуни мазкур муқаррар мекунад, ки ташкилоти касбии муҳосибон дар 

асоси қоидаҳои сертификатсия ва аккредитатсия амал намуда, ба фаъолият 

дар соҳаи баҳисобгирии муҳосибӣ ва тартиб додани ҳисоботи молиявӣ 

машғул шуда метавонад. Ташкилоти касбии муҳосибон метавонад дар 

таҳияи санадҳои меъёрию ҳуқуқӣ оид ба масъалаҳои баҳисобгирии 

муҳосибӣ ва ҳисоботи молиявӣ иштирок кунад, инчунин таҷрибаи 

пешқадамро дар соҳаи баҳисобгирии муҳосибӣ ва ҳисоботи молиявӣ 

ҷамъбаст ва таҳлил карда, такмил диҳад. Он бояд қоидаҳои 

аккредитатсияро риоя намуда, ба мақоми ваколатдори давлатӣ (Вазорати 

молияи Ҷумҳурии Тоҷикистон) оид ба фаъолияти худ ҳисобот пешниҳод 

намояд. Қонун ҳамчунин муқаррар мекунад, ки дар ҳайати ташкилоти 

касбии муҳосибон бояд мутахассисоне фаъолият кунанд, ки дар соҳаи 

баҳисобгирии муҳосибӣ ё аудит ақаллан ду сол таҷрибаи корӣ дошта 

бошанд, кормандони он бояд кодекси одоби муҳосиби касбӣ ва 

стандартҳои байналмилалии фаъолияти муҳосибӣ ва аудиториро риоя 

кунанд. 

4.2. Нақшаи ҳисобҳои муҳосибӣ ҳамчун воситаи ислоҳоти баҳисобгирӣ 

Масъалаи таҳияи нақшаи ҳисобҳо дар адабиёт ба таври васеъ ифшо 

шудааст. Танҳо қайд мекунем, ки нақшаи ҳисобҳо бояд тавре муфассал ва 

дорои сохтори муносиб таҳия карда шавад, то хадамоти идоракунӣ ва 

таҳлилию иқтисодиии корхонаро бо тамоми иттилооти зарурӣ барои 

гузаронидани таҳлили фаъолияти молиявию хоҷагидории он таъмин кунад. 

Нақшаи ҳисобҳо дар баробари унсури муҳимми сиёсати 

баҳисобгирии корхона будан, ҳамчун яке аз омилҳои появии ташкилию 

методологии баҳисобгирӣ дар ҳама гуна субъектҳои хоҷагидорӣ баромад 

намуда, ҳамзамон як бахши васеъшудаи объектҳои баҳисобгирӣ ва 

муносибатҳои байниҳамдигарии онҳо, воситаи танзимкунанда ва амалӣ 

намудани қоидаи навишти дутарафа мебошад. 

Нақшаи кории ҳисобҳо ҳамчун унсури асосии сиёсати баҳисобгирӣ ва 

воситаи ислоҳоти низоми миллии баҳисобгирии муҳосибӣ бояд ҳамаи 

ҳисобҳои таркибӣ ва таҳлилӣ, ҳангоми зарурат инчунин зерҳисобҳоро дар 

доираи хусусиятҳои фаъолияти корхона – сохтори ташкилию иқтисодӣ, 

намудҳои фаъолият, намудҳои маҳсулоти истеҳсолшаванда, хусусиятҳои 

соҳавӣ, мавҷудияти бахшҳо, вазифаҳо ва талаботи низоми идоракунӣ, 

инчунин дигар ҷиҳатҳои фаъолияти онро дар бар гирад.  

Дар доираи ҳадафҳои ислоҳоти низоми миллии баҳисобгирии 

муҳосибӣ яке аз иқдомҳои аввалин ин буд, ки бо фармоиши вазири молияи 

Ҷумҳурии Тоҷикистон аз 5 марти соли 2004, № 28 Нақшаи ҳисобҳои 

баҳисобгирии фаъолияти молиявию хоҷагидории субъектҳои хоҷагидорӣ 

ва нишондодҳо барои татбиқи он тасдиқ карда шуд. Вале тавре амалияи 

пешбурди баҳисобгирии муҳосибӣ дар мамлакат тасдиқ мекунад, санади 

мазкур раванди гузаришро ба СБҲМ осон накард. Баръакс, дар байни 

муҳосибони корхонаҳои тиҷоратӣ мушкилоти вобаста ба корбурди он зиёд 

шуданд. Худи нақшаи ҳисобҳо дорои камбудиҳои зиёди ҷиддӣ буд. Барои 

баъзе объектҳои баҳисобгирии муҳосибӣ ҳисобҳои мушаххас муайян 

набуданд. Нишондодҳои методӣ низ, ки нақшаи мазкури ҳисобҳоро 

ҳамроҳӣ мекарданд, дорои духӯрагӣ ва нофаҳмоиҳои зиёд буданд. 

Пас аз қабули таҳрири нави Қонуни Ҷумҳурии Тоҷикистон «Дар 

бораи баҳисобгирии муҳосибӣ ва ҳисоботи молиявӣ» (соли 2011) Вазорати 

молияи Ҷумҳурии Тоҷикистон нақшаи нави ҳисобҳои баҳисобгирии 

муҳосибиро барои субъектҳои хоҷагидорӣ таҳия ва қабул кард. Тавре 

пештар қайд карда будем, ба нақшаи нави ҳисобҳо нисбат ба тариқаи 

қаблӣ (соли 2004) тағйироти ҷиддие ворид шудааст, вале то ҳол он ба 

талаботи таҳияи ҳисоботи молиявӣ тибқи қоидаҳои байналмилалӣ ва ҳаёти 

воқеии субъектҳои хоҷагидории Ҷумҳурии Тоҷикистон пурра мувофиқат 

намекунад. 

Гумон меравад, ки нақшаи ҳисобҳо ва нишондодҳои методӣ барои 

татбиқи он ба таври фаврӣ, бе ҷалби мутахассисони донандаи нозукиҳои 

техникии баҳисобгирии муҳосибии амалӣ ва қоидаҳои пешбурди 

баҳисобгирӣ тибқи стандартҳои байналмилалӣ ва олимони соҳа таҳия 

шудаанд. Маълум аст, ки онҳо аз ягон ҷо дар шакли тамом нусхабардорӣ 

шудаанд. Агар ин санадҳо дар ҳақиқат  кор карда баромада, тартиб дода 

мешуданд ва агар ба раванди таҳияи онҳо мутахассисоне, ки қоидаҳои 

пешбурди баҳисобгирии муҳосибӣ ва тартибдиҳии ҳисоботи молиявиро 

медонанд, ҷалб карда мешуданд, дар муҳтавои онҳо баъзе хатоҳои ошкоро 

роҳ намеёфтанд. Барои исботи ин мо танҳо як далелро ёдовар мешавем, ки 

тибқи моддаи 13 Конститутсияи Ҷумҳурии Тоҷикистон замин ва сарватҳои 

зеризаминии он моликияти истисноии давлат мебошанд [122]. Ин чунин 

маъно дорад, ки сарватҳои табиӣ, конхои маъданиҳои фоиданок ва дигар 

сарватҳои зеризаминӣ моликияти корхонаю ташкилотхо буда 

наметавонанд. Акнун ба нақшаи ҳисобҳо назар мекунем: фасли дороиҳои 

ғайригардон, гурӯҳи ҳисобҳои 11200 «Захираҳои табиӣ» ҳисобҳои 11210 

«Конҳои маъданҳои минералӣ», 11220 «Конҳои карбогидридҳо»-ро дар бар 

мегирад. 

Тавре мусаллам аст, яке аз принсипҳои асосии баҳисобгирии 

муҳосибӣ ва ҳисоботи молиявӣ ин принсипи ченкунии арзишӣ мебошад, ки 

моддаҳои 10 ва 23 Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ» низ ба он ишорат мебошанд. Аз принсипи 

ченкунии арзишӣ бармеояд, ки тамоми объектҳои баҳисобгирии муҳосибӣ 

бояд дар шакли пулӣ ифода карда шаванд. Он чизеро, ки бо пул чен кардан 

мумкин нест, объекти баҳисобгирии муҳосибӣ шуда наметавонад, бинобар 

ин, барои он ҳисоб кушодан низ лозим нест. Аз гуфтаҳои боло бармеояд, 

ки ҳисоби захираҳои табиии дар боло зикршуда барои субъектҳои 

хоҷагидории Ҷумҳурии Тоҷикистон зиёдатӣ мебошанд. 

Агар ба муҳтавои нақшаи ҳисобҳо ва нишондоди методӣ оид ба 

истифодаи он назар афканем, шумораи зиёди камбудиҳоро ошкор карда 

метавонем, ки аз мавҷудияти онҳо  ҳатто кормандони ғайримутахассиси 

соҳаи баҳисобгирии муҳосибӣ низ пай бурда метавонанд. 

Ҳамин тариқ, дар нишондодҳои методӣ дар қисмати тавзеҳоти ҳисоби 

таркибии 10530 «Андозҳои пешпардохтшуда» номи баъзе андозҳо 

(ҳисобҳо) оварда шудаанд, масалан, ҳисоби 10533 «Андози 

пешпардохтшудаи ҳадди ақал (минималӣ) аз даромадҳо», ки чунин андозе 

умуман дар амалияи андозбандии Ҷумҳурии Тоҷикистон вуҷуд надошт. Ин 

чунин маъно дорад, ки ин ҳисобҳо ва тавзеҳоти онҳо низ зиёдатист ва 

муҳосибонро гумроҳ мекунад. Ҳисоби 22220 «Андози нафақаи 

пардохтшаванда» низ нолозим аст, зеро чунин андоз дар низоми андози 

Ҷумҳурии Тоҷикистон вуҷуд надорад. 

Камбудии дигаре, ки истифодабарандаи нақшаи ҳисобҳоро ба таври 

равшан ба иштибоҳ меорад, ин аст, ки номҳои баъзе ҳисобҳо нодурустанд. 

Масалан, ҳисобҳои таркибии 22110 ва 22620 ҳарду як ном доранд: 

«Карзҳои бонкӣ, вомҳо». Дуруст аст, ҳисоби 22110 ба гурӯҳи ҳисобҳои 

22100 «Уҳдадориҳои кӯтоҳмуддати ҳисобкардашуда» ва ҳисоби 22620 ба 

гурӯҳи ҳисобҳои 22600 «Уҳдадориҳои дарозмуддат» тааллуқ доранд. Аммо 

22100 ва 22600 рақамҳои ҳисобҳо нестанд, балки рақамҳои гурӯҳи ҳисобҳо 

мебошанд ва набояд дар мукотиботи ҳисобҳо иштирок кунанд, зеро онҳо 

барои ҷамъбасти иттилоот ва интиқоли он ба ҳисоботи молиявӣ хизмат 

мекунанд. Ба андешаи мо, ҳисоби 22110-ро «Қарзҳои бонкӣ ва вомҳои 

кутоҳмуддат» ва ҳисоби 22620-ро «Қарзҳои бонкӣ ва вомҳои дарозмуддат» 

ном бурдан лозим аст.  

Дар нақшаи ҳисобҳо ҳисоби 11900 «Дороиҳои дарозмуддати 

фаъолияти қатъшуда» дар бахши дороиҳои ғайригардон (дарозмуҳлат) 

нишон дода шудааст. Вале мусаллам аст, ки тибқи муқаррароти параграфи 

66 СБҲМ (IAS) 1 «Пешкашкунии ҳисоботи молиявӣ» чунин дороиҳо ба 

дороиҳои гардон мансуб мебошанд ва бояд дар тавозуни муҳосибӣ дар 

таркиби дороиҳои кӯтоҳмуҳлат нишон дода шаванд. 

Ҳамин гуфтаро метавон нисбат ба ҳисоби 22260 «Уҳдадориҳои 

дарозмуддати фаъолияти қатъгардида» низ иброз дошт. Ин ҳисоб 

моҳиятан ба уҳдадориҳои кӯтоҳмуҳлат тааллуқ дорад, на ба уҳдадориҳои 

дарозмуҳлат. Бинобар ин, бояд дар нақшаи ҳисобҳо пештар аз ҳисобҳои 

уҳдадориҳои дарозмуҳлат нишон дода шавад. Вале дар нақшаи ҳисобҳои 

амалкунанда он пас аз ҳамаи дигар уҳдадориҳои дарозмуҳлат оварда 

шудааст. 

Акнун чанд андеша дар бораи гурӯҳи ҳисобҳои 11300 «Дороиҳои 

ғайримоддӣ» иброз медорем. Барои инъикоси иттилоот дар бораи 

дороиҳои ғайримоддӣ дар нақшаи ҳисобҳо чунин ҳисобҳо пешбинӣ 

шудаанд: 11310 «Ҳуқуқи истифодабарии замин», 11320 «Гудвилл», 11330 

«Патент, литсензия (иҷозатнома), франшиза», 11340 «Нишони молӣ», 11350 

«Ҳуқуқи муаллиф», 11360 «Таъмини барномаваӣ» (зимнан, бояд таъминоти 

барномавӣ бошад, на таъмини барномавӣ), 11370 «Дигар дороиҳои 

ғайримоддӣ», 11390 «Истеҳлоки ҷамъшудаи дороиҳои ғайримоддӣ» [173]. 

Ҳамааш дуруст, лекин мавҷуд будани ҳисоби 11390 «Истеҳлоки 

ҷамъшудаи дороиҳои ғайримоддӣ» мантиқан ҳаминро ифода мекунад, ки 

ҳамаи дороиҳои ғайримоддии зикршуда истеҳлок мешаванд ва истеҳлоки 

ғуншудаи онҳо дар ҳамин ҳисоб инъикос карда мешавад. Маълум аст, ки 

тибқи қоидаҳои СБҲМ гудвил истеҳлок намешавад, нисбат ба он санҷиш 

барои коҳишёбии арзиш гузаронида мешавад. Бинобар ин, дар қаринаи 

мазкур ҳисоби 11320 «Гудвилл» ва 11390 «Истеҳлоки ҷамъшудаи дороиҳои 

ғайримоддӣ» маврид надоранд. 

Аз гуфтаҳои боло хулоса бароварда мешавад, ки дурусттараш гурӯҳи 

ҳисобҳои 11300 «Дороиҳои ғайримоддӣ» дар нақшаи ҳисобҳо бояд чунин 

ифода карда шавад. 

11310 «Гудвилл»; 

11320 «Коҳишёбии арзиши гудвилл»; 

113ХХ «Дигар дороиҳои ғайримоддӣ» (барои инъикос кардани ҳамаи 

дигар дороиҳои ғайримоддии истеҳлокшаванда, аз ҷумла ҳуқуқ барои 

истифодаи сарватҳои табиӣ, ки дар нақшаи ҳисобҳои амалкунанда барои 

он ҳисоб пешбинӣ нашудааст); 

11390 «Истеҳлоки дигар дороиҳои ғайримоддӣ». 

Бояд гуфт, ки субъектҳои хоҷагидорӣ дар асоси нақшаи расмии 

ҳисобҳо барои худ нақшаи кории ҳисобҳоро вобаста аз эҳтиёҷоти худ ба 

ҳисобҳои баҳисобгирии муҳосибӣ тартиб медиҳанд. Нақшаи кории 

ҳисобҳои корхона дар асоси нақшаи расмии ҳисобҳо (Фармоиши Вазорати 

молияи Ҷумҳурии Тоҷикистон аз 27 майи соли 2011, № 41) таҳия карда 

мешавад. Дар пешгуфтори нақшаи ҳисобҳои мазкур изҳор гардидааст, ки 

ҳамаи субъектҳои хоҷагидории Ҷумҳурии Тоҷикистон новобаста аз шакли 

моликият ва тобеияти идоравиашон аз 1 январи соли 2012 ҳангоми интихоб 

намудани сиёсати баҳисобгирии худ ҳамин нақшаи ҳисобҳоро бояд 

мавриди истифода қарор диҳанд. Барои ташкилотҳои қарзӣ ва 

муассисаҳои буҷетӣ нақшаи ҳисобҳои алоҳида ба кор бурда мешаванд. 

Дар илова ба нақшаи расмии ҳисобҳо инчунин нишондоди методӣ 

барои татбиқи он низ таҳия ва тасдиқ шудааст, ки ҳар ду ин ҳуҷҷатҳо якҷоя 

карда шудаанд. Ҳамаи ҳисобҳои дар нақшаи ҳисобҳо овардашуда ҳисобҳои 

таркибии тартиби якум мебошанд. Субъектҳои хоҷагидорӣ ҳангоми таҳияи 

сиёсати баҳисобгирии худ метавонанд ҳангоми зарурат барои ҳисобҳои 

таркибии алоҳида зерҳисобҳо (ҳисобҳои тартиби дуюм) ва ҳисобҳои 

таҳлилӣ (ҳисобҳои тартиби сеюм)-ро кушоянд. 

Нишондоди методӣ барои татбиқи нақшаи ҳисобҳо равишҳои 

ягонаро барои корбурди ҳисобҳои дар нақшаи расмии ҳисобҳо овардашуда 

ва инъикоси амалиёти хоҷагидорӣ дар ҳисобҳои баҳисобгирии муҳосибӣ 

муқаррар мекунад. Дар он тавсифи мухтасари ҳисобҳои таркибӣ оварда 

шудааст, сохтор ва таъйиноти ҳисобҳо, муҳтавои иқтисодии амалиёти 

хоҷагидории дар онҳо инъикосшаванда, тартиби инъикоси амалиёти 

бештар паҳнгардида шарҳ дода шудааст. Дар ин маврид, ҳангоми таҳияи 

сиёсати баҳисобгирӣ бояд ба инобат гирифт, ки принсипҳо, қоидаҳо ва 

тарзҳои пешбурди баҳисобгирии муҳосибии дороиҳо, уҳдадориҳо ва 

амалиёти хоҷагидории алоҳида, аз ҷумла эътирофкунӣ, баҳодиҳӣ, 

гурӯҳбандии онҳо бо СБҲМ, низомномаҳои миллии баҳисобгирии 

муҳосибӣ ва дигар санадҳои меъёрӣ муқаррар карда мешаванд. 

Татбиқи амалии нақшаи ҳисобҳои баҳисобгири муҳосибӣ дар Ҷумҳурии 

Тоҷикистон зарурати бозбинии онро ошкор кард. Муҳаққиқон дар баробари 

камбудиҳои нақшаи ҳисобҳои амалкунанда барои ҳадафҳои баҳисобгирии 

молиявӣ, ки рисолати асосии он мебошад [95;167], инчунин ба зарурати 

бозбинии таркиби нақшаи ҳисобҳо ва нишондод барои татбиқи он ҷиҳати 

ноил шудан ба ҳадафҳои баҳисобгирии идоракунӣ ва баҳисобгирии андоз низ 

ишорат мекунанд [177; 219].  

Ҳамзамон муаллифон дар интишороти худ барои баъзе объектҳои 

баҳисобгирии муҳосибӣ, ки ҳисобҳои мушаххас барои инъикоси амалиёт бо 

онҳо дар нақшаи ҳисобҳо муқаррар карда нашудаанд, бо истифода аз 

имкониятҳои дар таркиби нақшаи ҳисобҳо мавҷудбуда ворид намудани 

ҳисобҳои алоҳидаро тавсия медиҳанд. Аз ҷумла, муаллифон Б.Ҳ. Каримов ва 

М.Б. Каримиён дар китоби дарсии «Баҳисобгирии муҳосибӣ» [96] ҳангоми 

баррасии масъалаҳои баҳисобгирии амалиёт бо ҳисобҳои бонкии махсус қайд 

мекунанд, ки барои баҳисобгирии амалиёти ҳисоббаробаркунӣ бо чекҳо 

(истифодаи дафтарчаи чекҳо), эътиборнома (аккрредитив)-ҳо ва корт-ҳисобҳо 

(ҳисбобаробаркунӣ бо кортҳои бонкӣ) дар нақшаи ҳисобҳо ягон ҳисоб 

муқаррар нашудааст. Бинобар ин, онҳо тавсия медиҳанд, ки субъектҳои 

хоҷагидорӣ дар нақшаи кории ҳисобҳои муҳосибии худ дар таркиби гурӯҳи 

ҳисобҳои 10200 «Воситаҳои пулӣ дар бонк» ҳисоби таркибии 10260 «Ҳисобҳои 

махсус дар бонк»-ро бо ҳисобҳои алоҳидаи 10261 «Дафтарчаҳои чекҳо», 10262 

«Эътиборнома», 10263 «Корт-ҳисобҳо» ва дигарҳоро вобаста аз эҳтиёҷ худ 

ворид кунанд. Муаллифон ҳамчунин мисолҳои мушаххасро оид ба корбурди 

ҳисобҳои пешниҳодшуда баррасӣ кардаанд, ки муҳосибони субъектҳои 

хоҷагидорӣ онҳоро ҳамчун нишондод барои татбиқ метавонанд истифода 

баранд [96, с. 171]. 

Ҳамин тавр, ҳаракати воситаҳои пулии дар дафтарчаҳои чекӣ 

гузошташударо метавон дар ҳисоби 10261 «Дафтарчаҳои чекҳо» ба ҳисоб 

гирифт. Субъектҳои хоҷагидорие, ки барои ҳисоббаробаркуниҳо 

дафтарчаҳои чекҳоро истифода мебаранд, пешакӣ як ҳиссаи маблағҳои дар 

суратҳисоби худ доштаро барои ба даст овардани дафтарчаи чекҳо ҷудо 

мекунанд: Дебет 10261 «Дафтарчаҳои чекҳо» – Кредит 10210 «Ҳисобҳо бо 

асъори миллӣ», 10220 «Ҳисобҳо бо асъори хориҷӣ дар бонкҳои маҳаллӣ», 

10230 «Ҳисобҳо дар бонкҳои хориҷӣ», 22110 «Қарзҳои бонкӣ, вомҳо». Дар 

ин маврид навиштҳо дар кредити ҳисоби 10261 «Дафтарчаҳои чекҳо» дар 

асоси иқтибосҳои бонк, яъне пас аз пардохт кардани чекҳои додаи корхона 

анҷом дода мешаванд: Дебет 22010 «Ҳисобҳо барои пардохт», 22040 «Дигар 

ҳисобҳо барои пардохт» – Кредит 10261 «Дафтарчаҳои чекҳо». 

Бақияи ҳисоби 10261 «Дафтарчаҳои чекҳо» бояд бо иқтибоси бонк 

мувофиқат кунад. Дар ҳолати ба бонк баргардонидани дафтарчаи чекҳо 

бақияи истифоданашудаи он ба ҳисоби бонкие, ки дафтарчаи чекҳо аз 

ҳисоби он дода шуда буд, гузаронида мешавад: Дебет 10210 «Ҳисобҳо бо 

асъори миллӣ», 10220 «Ҳисобҳо бо асъори хориҷӣ дар бонкҳои маҳаллӣ», 

10230 «Ҳисобҳо дар бонкҳои хориҷӣ» – Кредит 10261 «Дафтарчаҳои чекҳо». 

Баҳисобгирии таҳлилӣ барои ҳар як дафтарчаи чекҳо бурда мешавад. 

Дар ҳисоби 10262 «Эътиборномаҳо» амалиёти бо кушодани 

эътиборнома ва анҷом додани амалиёт бо он инъикос карда мешаванд. 

Ҳангоми кушодани эътиборнома бо мурури аз манбаъҳои мушаххас 

(суратҳисоб, ҳисоби асъорӣ, қарзи бонкӣ) ворид шудани маблағҳо чунин 

гузариш карда мешавад: Дебет 10262 «Эътиборномаҳо» – Кредит 10210 

«Ҳисобҳо бо асъори миллӣ», 10220 «Ҳисобҳо бо асъори хориҷӣ дар бонкҳои 

маҳаллӣ», 10230 «Ҳисобҳо дар бонкҳои хориҷӣ», 22110 «Қарзҳои бонкӣ, 

вомҳо». Маблағҳои эътиборномаи пешниҳодгардида барои пӯшонидани 

қарзҳо ба таъминкунандагон барои маҳсулот ва хизматрасониҳои аз онҳо 

қабулкардашуда равона карда мешаванд: Дебет 22010 «Ҳисобҳо барои 

пардохт» – Кредит 10262 «Эътиборномаҳо». Хизматрасониҳои бонк оид ба 

пешниҳод кардани эътиборнома ҳамчун масрафҳои ҷории харидор баррасӣ 

гардида, дар таркиби дигар хароҷот ба ҳисоб гирифта мешаванд: Дебет 

55290 «Дигар хароҷоти фурӯш» – Кредит 10210 «Ҳисобҳо бо асъори 

миллӣ». Маҳкам кардани эътиборнома бо гузашти муҳлати амали он бо 

ҳамзамон гузаронидани бақияи истифоданашуда ба ҳисоби бонкӣ ё 

пӯшонидани қарзи бонк, вобаста аз он ки, аз ҳисоби кадом манбаъ он 

пешниҳод шуда буд, ба ҷо оварда мешавад: Дебет 10210 «Ҳисобҳо бо 

асъори миллӣ», 10220 «Ҳисобҳо бо асъори хориҷӣ дар бонкҳои маҳаллӣ», 

10230 «Ҳисобҳо дар бонкҳои хориҷӣ», 22110 «Қарзҳои бонкӣ, вомҳо» - 

Кредит 10262 «Эътиборномаҳо». Баҳисобгирии таҳлилӣ барои ҳар як 

эътиборномаи алоҳида пешниҳодгардида бурда мешавад. Агар 

эътиборнома бо асъори хориҷӣ кушода шуда бошад, пас баҳисобгирии 

ҳаракати маблағҳо ҳам бо сомонӣ ва ҳам бо асъори хориҷӣ бурда мешавад. 

Баҳисобгирии маблағҳои барои гирифтани кортҳои пластикӣ 

(пардохтӣ) ҷудокардашударо метавон дар ҳисоби 10263 «Корт-ҳисобҳо» 

бурд. Ҳангоми гирифтани корти пластикӣ чунин гузарониш карда 

мешавад: Дебет 10263 «Корт-ҳисобҳо» - Кредит 10210 «Ҳисобҳо бо асъори 

миллӣ». Дар асоси иқтибосҳои аз бонк гирифташуда ва ҳуҷҷатҳои аввалӣ 

исифодабарии маблағҳо аз кортҳои пластикӣ бо чунин гузарониш инъикос 

карда мешавад: Дебет 10521 «Қарздорӣ аз рӯйи маблағҳои таҳтиҳисоботӣ» 

– Кредит 10263 «Корт-ҳисобҳо». Пас аз тасдиқ кардани ҳисоботҳои 

пешгирифти шахсони таҳтиҳисоботӣ оид ба истифодаи маблағҳо аз 

кортҳои пластикӣ гузарониш бо дебети ҳисобҳои сарватҳои моддӣ ё 

хароҷот ва кредити ҳисоби 10521 «Қарздорӣ аз рӯйи маблағҳои 

таҳтиҳисоботӣ» карда мешавад. 

Яке аз масъалаҳои муҳим, ки имрӯз барои муҳосибони субъектҳои 

хоҷагидорӣ вобаста ба татбиқи баъзе СБҲМ мушкилӣ эҷод мекунад, ин 

масъалаи баҳисобгирии даромад мебошад. Маълум аст, ки қаблан, то соли 

2016 масъалаҳои баҳисобгирӣ ва эътирофи даромад дар доираи СБҲМ IAS 

18 «Маблағи фурӯш» баррасӣ мешуданд. Акнун бо қабули стандарти нави 

СБҲМ IFRS 15 «Маблағи фурӯш аз шартномаҳо бо харидорон», ки 

тартиби баҳисобгирии даромадҳо аз фаъолияти асосӣ ва дигар намудҳои 

фаъолияти субъектҳои хоҷагидориро бозбинӣ кардааст, субъектҳои 

хоҷагидорӣ низ бояд баҳисобгирии муҳосибии даромадҳои худ ва дар 

ҳисоботи молиявӣ инъикос кардани иттилоотро дар бораи онҳо таҷдиди 

назар кунанд. 

Акнун тартиби дар ҳисобҳои баҳисобгирии муҳосибӣ инъикос 

кардани амалиёти хоҷагидории алоҳида низ бозбинӣ мешавад. Ҳамин тавр, 

бо корбурди муқаррароти СБҲМ IFRS 15 «Маблағи фурӯш аз шартномаҳо 

бо харидорон» хизматрасониҳои воҳидҳои сохтории корхона, ки ба 

кормандон ва мизоҷони берунӣ хизматрасонӣ мекунанд, масалан ошхонаи 

корхона бояд ҳамчун даромад аз фаъолияти муқаррарии корхона баррасӣ 

шуда, натиҷаи умумии молиявии фаъолияти корхонаро ташаккул диҳанд. 

Қаблан ин гуна хизматрасониҳои воҳидҳои сохтории корхона ба натиҷаи 

молиявӣ аз фаъолияти асосии корхона мансуб дониста намешуданд. Ба ин 

хотир, Қ.Х. Хушвахтзода, Н.М. Собирзода ва Д.Т. Расулов – муаллифони 

васоити таълимии амалӣ «Таҷрибаи лабораторӣ аз баҳисобгирии 

муҳосибӣ» [268, с. 200-210] мисолҳои амалиро аз ҳаёти иқтисодии 

корхонаҳои тиҷоратӣ баррасӣ ва ҳал мекунанд, ки дар онҳо тартиби дар 

ҳисобҳо инъикос кардан, баҳисобгирии муҳосибӣ ва баҳисобгирии андоз 

вобаста ба амалиёти хизматрасониҳои истеҳсолот ва хоҷагиҳои 

хизматрасон шарҳ дода мешавад. Аз ҷумла, онҳо барои дар ҳисобҳо 

инъикос кардани чунин хизматрасониҳо кушодан ва истифода бурдани 

ҳисоби 10739 «Истеҳсолот ва хоҷагиҳои хизматрасон»-ро тавсия дода, 

ҳамчунин бо мисоли мушаххаси хоҷагидорӣ онро таҳким медиҳанд: 

ҶДММ «Сабоҳ» мутобиқи шартномаи коллективӣ ва бо аризаи кормандон 

дар ошхонаи худ ба кормандон хӯроки нисфирӯзӣ медиҳад ва арзиши онро 

дар таркиби хароҷоти пардохти меҳнат ба ҳисоб мегирад. Дар моҳи апрели 

соли 2022 ҶДММ «Сабоҳ» ба коргари коргоҳи истеҳсолӣ Саидзода 

Ҷамшед, ки корманди доимии корхонаи мазкур аст, ба андозаи 3600 

сомонӣ музди меҳнат ҳисобу зам кард. Дар моҳи мазкур, ки 21 рӯзи кориро 

дар бар мегирад, Саидзода Ҷамшед ҳамарӯза дар ошхонаи корхона хӯроки 

нисфирӯзӣ тановул кардааст, ки нархи муқаррарии он дар як рӯз барои як 

нафар 16 сомониро ташкил медиҳад. Коргар Саидзода Ҷамшед аъзои 

иттифоқи касаба мебошад. Тартиб додани гузаронишҳои муҳосибӣ ҷиҳати 

ҳисобузам кардани музди меҳнат, соқит кардани хароҷоти хӯроки 

нисфирӯзӣ, ба ҷо овардани боздошткуниҳо аз музди меҳнат ва 

гузаронидани он ба корти пластикии корманд Саидзода Ҷамшед талаб 

карда мешавад. 

Албатта, ин масъала гарчанде дар нигоҳи аввал муқаррарӣ ба назар 

расад ҳам, дар он якчанд мушкилоти муҳосибони субъектҳои хоҷагидорӣ 

вобаста ба корбурди нақшаи ҳисобҳои амалкунанда ҳалли худро ёфтаанд. 

Пеш аз ҳама, бо ҳалли мисоли мазкур муаллифон тасдиқ мекунанд, 

ки аксари амалиёти хоҷагидорӣ ҳамчун объектҳои баҳисобгирии муҳосибӣ, 

ки барои онҳо дар нақшаи ҳисобҳои амалкунанда ҳисобҳои мушаххас 

пешбинӣ нашудаанд, бо истифода аз имкониятҳои захиравии нақшаи 

ҳисобҳо метавонанд бе душворӣ дар ҳисобҳо инъикос карда шаванд. 

Ҳамзамон баъзе мушкилоти баҳисобгирии андоз низ дар ин масъала ҳалли 

худро пайдо кардааст. Аз ҷумла, мутобиқи муқаррароти моддаи 186 

Кодекси андози Ҷумҳурии Тоҷикистон, (қисми 3, банди 2, сархати а), ҳаҷми 

подошпулии корманд ҳангоми фурӯш ё ройгон додани мол (иҷрои кор ё 

хизматрасонӣ) аз ҷониби корфармо ба корманд, аз ҷумла, ҳангоми аз 

ҷониби корфармо ба корманд таҳвил гардидан (ё ройгон додан)-и мол 

(иҷрои кор ё хизматрасонӣ) – 75 фоизи нархи муқаррарии фурӯши чунин 

мол (кор ё хизматрасонӣ) ба харидорони дигарро ташкил медиҳад, агар 

корфармо истеҳсолкунандаи мол ё анҷомдиҳандаи кор ё хизматрасонӣ 

бошад. Бинобар ин, дар мисоли болозикр ҶДММ «Сабоҳ» ба кормандони 

худ хӯроки нисфирӯзӣ дода, арзиши онро баробар ба 75%-и арзиши 

муқаррарии хӯрок ба ҳисоб мегирад. Бинобар ин, арзиши хӯроки 

нисфирӯзии моҳона  барои Саидзода Ҷамшед 252 сомониро ташкил 

медиҳад ( ). Вобаста ба ин, амалиёти мазкур дар ҳисобҳо ин 

тавр инъикос карда мешавад (ҷадвали 4.2.1). 

Муҳаққиқ С.Ф. Низомов пешниҳод менамояд, ки дар таркиби 

нақшаи ҳисобҳои амалкунанда бахши иловагии ҳаштум ворид карда 

шавад, ки он ҳисобҳоро барои ҳадафҳои баҳисобгирии идоракунӣ ва 

ҳисобкунии арзиши аслии маҳсулот бояд дарбар гирад [177]. Дар робита бо 

дастгирии пешниҳоди С.Ф. Низомов ҳаминро бояд гуфт, ки дар аксари 

малакатҳои хориҷӣ чунин бахши нақшаи ҳисобҳо барои баҳисобгирии 

идоракунии хароҷот ва ҳисобкунии арзиши аслии маҳсулот (иҷрои кор, 

хизматрасониҳо) ё баҳисобгирии истеҳсолӣ (баҳисобгирии истеҳсол ва 

фурӯши маҳсулот) пешбинӣ шудааст. 

Ҷадвали 4.2.1. – Инъикоси амалиёт дар ҳисобҳои муҳосибӣ 

Амалиёт  Инъикоси амалиёт (Дебет – Кредит) Маблағ, 
сомонӣ 

 1. Ҳисобузам кардани 

музди меҳнати корманд 

10730 «Истеҳсолоти нотамом» 4320 

           22210 «Музди меҳнати 
пардохтшаванда» 

     3600 

           22240 «Андози иҷтимоӣ»      720 

2. Ба хароҷоти ошхона 

соқит кардани хӯроки 
корманд 

10739 «Истеҳсолот ва хоҷагиҳои 
хизматрасон» 

302,4 

           22210 «Музди меҳнати 
пардохтшаванда» 

     252 

           22240 «Андози иҷтимоӣ»      50,4 

3. Ба хароҷоти истеҳсолот 

соқит кардани хароҷоти 
ошхона 

10730 «Истеҳсолоти нотамом» 302,4 

        10739 «Истеҳсолот ва хоҷагиҳои 
хизматрасон» 

     302,4 

4. Боздошт кардани 

андозҳо аз музди меҳнати 
корманд 

22210 «Музди меҳнати пардохтшаванда» 548,05 

        22220 «Андози нафақавии 
пардохтшаванда» 

     77,04 

        22230 «Андоз аз даромади шахсони 

воқеии пардохтшаванда» 

     437,64 

        22270 «Дигар хароҷоти 

ҳисобкардашуда» 

     33,37 

5. Пардохт кардани музди 

меҳнати корманд 
22210 «Музди меҳнати пардохтшаванда» 3303,95 

       10210 «Ҳисобҳо бо асъори миллӣ»     
3303,95 

Сарчашма: Таҳияи муаллиф 

Дар НБМ 7/2001 «Хароҷоти корхонаҳо» пешбинӣ шудааст, ки 

ҳангоми ташаккули хароҷот аз рӯйи намудҳои муқаррарии фаъолият бояд 

тасниф (гурӯҳбандӣ)-и онҳо бо чунин ҷузъҳо таъмин гардад: хароҷоти 

моддӣ, хароҷоти пардохти меҳнат, ҳиссаҷудокунӣ ба эҳтиёҷоти иҷтимоӣ, 

истеҳлок, дигар хароҷот. Тавре мусаллам аст, қаблан ин гуна гурӯҳбандӣ 

бо роҳи интихоби мувофиқ ба инобат гирифта мешуд (масалан, дар шакли 

журнал-ордерии баҳисобгирӣ барои ин қисмати махсус дар феҳристи 

баҳисобгирии хароҷоти истеҳсолот мавҷуд буд). Ҳамчун яке аз сабабҳое, ки 

баҳисобгирии хароҷот бо чунин гурӯҳбандӣ бурда намешавад, муҳосибон 

ҳаминро номбар мекунанд, ки ҳисобҳои дахлдор барои ташаккули 

иттилоот дар доираи ҷузъҳои иқтисодӣ дар нақшаи ҳисобҳо мавҷуд 

нестанд. Дар ин маврид бояд дар назар дошт, ки ҳама низомҳои 

баҳисобгирии молиявӣ ва баҳисобгирии идоракунӣ, ки дар ҷомеаи ҷаҳонӣ 

маълум мебошанд, ба гурӯҳбандии якҷузъии хароҷот асос меёбанд, 

бинобар ин ҳангоми таҷдиди нақшаи ҳисобҳои дар мамлакат амалкунанда 

бояд «гузаргоҳҳои» дахлдор дар байни гурӯҳбандии якҷузъӣ ва гурӯҳбандӣ 

аз рӯйи моддаҳои хароҷот пешбинӣ карда шавад [14, с. 227]. 

Д.А. Розиев таркиби нақшаи ҳисобҳоро ҷиҳати имкониятҳои он барои 

баҳисобгирии идоракунӣ таҳқиқ карда, пешниҳод менамояд, ки ҳисоби 

таркибии 10730 «Истеҳсолоти нотамом» бо ҳадафҳои баҳисобгирии хароҷоти 

истеҳсол ва фурӯш ва ҳисобкунии арзиши аслии маҳсулот дар баҳисобгирии 

идоракунӣ ба кор бурда шавад. Ба ин хотир ӯ васеъ кардани таркиби ҳисоби 

10730 «Истеҳсолоти нотамом»-ро тавассути кушодани чунин ҳисобҳои 

тартиби дуюм (зерҳисобҳо) тавсия медиҳад: 10731 «Истеҳсолоти асосӣ», 

10732 «Истеҳсоли нимтайёраҳо» (бо дарбаргирии ҳисобҳои таҳлилӣ барои 

намудҳои алоҳидаи нимтайёраҳо), 10733 «Истеҳсолоти ёрирасон» (бо 

дарбаргирии ҳисобҳои таҳлилӣ барои намудҳои алоҳидаи истеҳсолоти 

ёрирасон), 10734 «Хароҷоти умумиистеҳсолӣ», 10735 «Хароҷоти 

умумихоҷагӣ», 10736 «Истеҳсоли маҳсулот аз ашёи хом ва маводи 

фармоишгар» (бо дарбаргирии ҳисобҳои таҳлилӣ барои фармоишгарони 

алоҳида), 10737 «Партовҳои истеҳсолӣ» (бо дарбаргирии ҳисобҳои таҳлилӣ 

барои намудҳои алоҳидаи партовҳо – партовҳои баргарданда ва партовҳои 

бебозгашт), 10738 «Ноқис дар истеҳсолот» (бо дарбаргирии ҳисобҳои 

таҳлилӣ барои намудҳои алоҳидаи ноқис), 10739 «Истеҳсолот ва хоҷагиҳои 

хизматрасон» (бо дарбаргирии ҳисобҳои таҳлилӣ барои намудҳои 

алоҳидаи истеҳсолот ва хоҷагиҳои хизматрасон). 

Ба андешаи мо, барои таҳия ва қабули нақшаи ҳисобҳо бо тарзи нав, 

ки дар он ҳисобҳо барои ҳадафҳои баҳисобгирии молиявӣ пурра карда 

шаванд ва барои баҳисобгирии идоракунӣ ҳисобҳо дар доираи бахши 

алоҳида пешбинӣ шуда бошанд, зарурат вуҷуд дорад. Вале то таҳия ва 

қабули нақшаи нави ҳисобҳо субъектҳои хоҷагидорӣ метавонанд дар 



303 
 

нақшаи кории ҳисобҳои худ ҳисобҳои мушаххасро барои инъикоси 

амалиёти бо баҳисобгирии хароҷоти истеҳсол ва фурӯш ва ҳисобкунии 

арзиши аслии маҳсулот (корҳо, хизматрасониҳо) муқаррар кунанд. Ҷиҳати 

баҳисобгирии молиявӣ бошад, мо фикр мекунем, ки нақшаи амалкунандаи 

ҳисобҳо барои ворид намудани ҳисобҳои мушаххас дар ҳолатҳои зарурӣ ва 

мувофиқи эҳтиёҷоти субъектҳои хоҷагидорӣ имкониятҳои дастрас дорад, 

зеро дар он қариб дар тамоми бахшҳо ва гурӯҳҳои мавҷуда мавқеъҳои 

захиравӣ пешбинӣ шудаанд, ки истифодаи ин имкониятро мо қаблан бо 

тавсияҳои муаллифон Б.Ҳ. Каримов ва М.Б. Каримиён нишон додем. 

Хотирнишон кардан бамаврид аст, ки нақшаи амалкунандаи 

ҳисобҳои баҳисобгирии муҳосибӣ барои баҳисобгирии фаъолияти 

молиявию хоҷагидории корхонаҳо ва нишондод оид ба татбиқи он яке аз 

ҳуҷҷатҳои муҳимтарини зинаи сеюми низоми танзими баҳисобгирии 

муҳосибӣ дар мамлакат мебошад. Дарвоқеъ, аҳаммияти нақшаи ҳисобҳо 

дар амалияи ватании пешбурди баҳисобгирии муҳосибӣ ҳамчун санади 

меъёрии корӣ барои муҳосибони субъектҳои хоҷагидорӣ нисбат ба дигар 

санадҳои меъёрию ҳуқуқии танзимкунандаи баҳисобгирии муҳосибӣ ва 

ҳисоботи молиявӣ бештар аст. Сабаби асосӣ дар он ифода меёбад, ки 

нақшаи ҳисобҳо дар алоқамандии бевосита бо низоми нишондиҳандаҳои 

ҳисоботи молиявӣ (тавозуни муҳосибӣ ва ҳисобот оид ба натиҷаҳои 

молиявӣ) қарор дорад. Нақшаи ҳисобҳо хусусан бо номгӯйи моддаҳои 

тавозуни муҳосибӣ алоқаи зич дорад, зеро тавре қаблан қайд карда будем, 

дар нақшаи ҳисобҳо барои ба тавозуни муҳосибӣ интиқол додани 

маълумоти ҷамъбастии гурӯҳҳои ҳисобҳои таркибӣ ҳисобҳои махсусе 

пешбинӣ шудаанд, ки рамзи онҳо бо ду сифр (00) ба охир мерасад. 

Масъалаи таҳияи низоми аломатҳои гурӯҳбандии иқтисодии аз 

ҷиҳати илмӣ асосноки дороиҳо, уҳдадориҳо, даромад ва хароҷот, инчунин 

амалиёти хоҷагидорӣ – масъалаи муҳиме мебошад, ки барои ноил гардидан 

ба ҳадафҳои ислоҳоти низоми миллии баҳисобгирии муҳосибӣ ва татбиқи 

СБҲМ дар субъектҳои хоҷагидории Ҷумҳурии Тоҷикистон мусоидат хоҳад 

кард. Вале тавре маълум аст СБҲМ ба таҳияи ягон хел нақшаи ҳисобҳо 

ишорат намекунанд. Умуман дар ягон СБҲМ дар бораи нақшаи ҳисобҳо 

сухан ҳам намеравад. Зеро СБҲИ ин қоидаҳои умумии омодасозӣ ва ба 

истифодабарандагон пешниҳод кардани худи ҳисоботи молиявиро 

муқаррар мекунанд, на тартиби ташаккули иттилоот дар ҳисобҳои 

муҳосибиро, ки барои тартиб додани ҳисоботи молиявӣ асос мебошанд. 

Барои СБҲМ техникаи омодасозии иттилоот муҳим нест. Ҳар як субъекти 

хоҷагидорӣ метавонад ба ин мақсад тариқаҳои гуногуни нақшаи 

ҳисобҳоро истифода барад. Муҳим он аст, ки ҳисоботи молиявии 

пешниҳодгардида эҳтиёҷоти иттилоотии гурӯҳҳои гуногуни 

истифодабарандагони беруниро қонеъ гардонад. 

Далели он ки СБҲМ бо чунин мафҳумҳо, аз қабили баҳисобгирии 

муҳосибӣ, нақшаи ҳисобҳо ва ғайра сарукор надорад, бартарии бешубҳа 

аст, ки стандартҳоро барои ҳама мамлакатҳое, ки низоми баҳисобгирии 

муҳосибии  муқарраршуда доранд, умумӣ месозад. Аммо дар ин кор 

норасоиҳои техникӣ мавҷуданд. Масалан, китобҳои дарсӣ ва дигар маводи 

таълимии дар доираи ислоҳоти низоми миллии баҳисобгирии муҳосибӣ аз 

ҷониби баъзе муаллифон ва ташкилотҳои ҷамъиятии муҳосибон 

нашршударо гирем (мо қаблан дар параграфи 1.4 дар бораи яке аз чунин 

маводи таълимӣ қайд карда будем: Баҳисобгирии молиявӣ: Дастури 

таълимӣ. Коллективи муаллифон, ИҶБАК ҶТ. –  Душанбе: «Контраст», 

2011. – 315 с.). Дар онҳо дар гузаронишҳои муҳосибӣ ба ҷойи рақам ва 

номҳои ҳисобҳо ибораҳо оварда шудаанд, чун: Дебет «Арзиши аслӣ» – 

Крет «Захираҳо». Агар ин ибораро тавассути ҳисобҳои дар нақшаи 

ҳисобҳои амалкунанда ифода кунем, аз ҷумла чунин намуд мегирад: Дебет 

55010 «Арзиши аслии фурӯш» – Кредит 10740 «Маҳсулоти тайёр». Чунин 

гузарониш ҳангоми ба харидор таҳвил додани маҳсулоти тайёр, ҳамзмон 

бо иҷрои гузарониш барои эътироф кардани даромад аз фурӯш (таҳвил)-и 

маҳсулот (Дебет 10410 «Ҳисобҳо барои қабул» – Кредит 44010 «Даромад аз 

фурӯш, Кредит 22320 «Андоз аз арзиши иловашуда барои пардохт») тартиб 

дода мешавад. Аммо на ҳамаи амалиёти хоҷагидориро бо чунин тарз 

метавон равшан ва возеҳ тасвир кард. Аниқтараш метавон бо сухан баён 

кард, вале оё хонанда дарк хоҳад кард, ки ин амалиёт дар кадом сатри 

ҳисобот (тавозуни муҳосибӣ ё ҳисобот оид ба натиҷаҳои молиявӣ) инъикос 

мегардад? Ана ҳамин нуктаи асосиест, ки СБҲМ ба хотири он вуҷуд 

доранд, яъне бо роҳи сода ва осон ба даст овардани ҳисоботи молиявӣ 

(албатта дар асоси маълумоти дар низоми ҳисобҳои баҳисобгирии 

муҳосибӣ ташаккулёфта). 

Акнун масъалаи муҳим, ки ҳангоми таҳияи нақшаи нави ҳисобҳои 

баҳисобгирии муҳосибӣ бояд ба инобат гирифт, ин сохтори нақшаи 

ҳисобҳо мебошад. Дар ин маврид принсипҳои калидии таҳиясозии нақшаи 

ҳисобҳо чунинанд: 

– таъмини омодасозии мусоиди шаклҳои асосии ҳисоботи молиявӣ 

(тавозуни муҳосибӣ ва ҳисобот оид ба натиҷаҳои молиявӣ); 

– чандирии нақшаи ҳисобҳо, имконияти васеъ кардани он вобаста аз 

дигаргуниҳо дар сохтор ё самтҳои фаъолияти тиҷоратии корхона; 

– сатҳи басандаи тафсилоти ҳисобҳо барои ташаккули ҳисоботҳои 

молиявӣ ва идоракунӣ. 

Ба хотири осон гардонидани раванди омодасозии ҳисоботи молиявӣ 

нақшаи ҳисобҳо дар асоси чунин принсипҳо тартиб дода мешавад: 

– дар бахши якуми он ҳама ҳисобҳои тавозунӣ бо тартиби дар 

тавозуни муҳосибӣ оварда шудани онҳо нишон дода мешаванд (дар ин 

маврид ҳисобҳо дар дохили гурӯҳҳои бо моддаҳои ҳисобот дахлдошта 

гурӯҳбандӣ карда мешаванд). Яъне бахши якуми нақшаи ҳисобҳо аз 

ҳисобҳои дороиҳо, уҳдадориҳо ва сармояи худӣ таркиб меёбад; 

– дар бахши дуюм ҳисобҳое нишон дода мешаванд, ки маълумоти 

онҳо ба сатрҳои ҳисобот оид ба натиҷаҳои молиявии корхона гузаронида 

мешаванд, яъне ҳисобҳои ташаккулдиҳандаи фоида ё зарар – даромадҳо ва 

хароҷот, бо ҷудо кардани даромадҳо аз фаъолияти асосӣ, даромадҳо аз 

фаъолияти тиҷоратӣ, даромад ва хароҷоти маъмурӣ ва дигар даромад ва 

хароҷот. 

Чунин тарзи сохтори нақшаи ҳисобҳо имкон медиҳад, ки ҳамзамон 

пас аз он ки дар барномаи компютерии муҳосибӣ ведомости гардишӣ-

бақиявӣ ё тавозуни санҷишӣ тартиб дода мешавад, дар бораи тавозуни 

муҳосибӣ ва ҳисобот оид ба натиҷаҳои молиявии фаъолияти корхона 

тасаввурот пайдо кард. Дар аксари мамлакатҳои хориҷӣ, ки низомҳои 

пешрафтаи баҳисобгирии муҳосибӣ амал мекунанд, нақшаи ҳисобҳо бо 

ҳамин тарз ташкил карда мешаванд. 

Бояд гуфт, ки дарозии рақамҳои ҳисобҳо барои нақшаи ҳисобҳо 

маҳдудият надорад ва метавонад аз шумораи дилхоҳи ададҳо ташкил ёбад. 

Асосан шумораи ададҳои дар рамзи ҳисоб истифодашаванда аз эҳтиёҷоти 

баҳисобгирии таҳлилӣ дар корхона ва барномаи компютерии муҳосибии 

дар корхона истифодашаванда вобаста мебошад. Масалан, дар нақшаи 

ҳисобҳо метавонад иттилооти иловагӣ дар бораи воҳидҳои сохтории 

истеҳсолии корхона мавҷуд бошад. 

Нақшаи кории ҳисобҳои баҳисобгирии муҳосибӣ бояд номгӯйи 

пурраи ҳисобҳои таркибӣ ва таҳлилии барои пешбурди баҳисобгирии 

молиявӣ, идоракунӣ ва баҳисобгирии андозро дар корхона дарбар гирад ва 

имконияти ба таври фаврӣ гирифтани иттилооти пурраро дар бораи 

объектҳои баҳисобгирии муҳосибӣ барои қабули қарорҳои идоракунӣ ва 

тартибдиҳии ҳисоботи молиявӣ, идоракунӣ ва ҳисоботи андоз таъмин 

кунад. Вобаста ба ин, асоси бунёди нақшаи ҳисобҳо аломати иқтисодии 

таснифи объектҳои баҳисобгирии муҳосибӣ мебошад, ки барои муайян 

кардани сатҳи баландтарини тафсилоти иттилоот дар бораи объектҳои 

баҳисобгирии муҳосибӣ имкон дода, барои таҳия ва тасдиқи шумораи 

имконпазири ҳисобҳои таҳлилӣ барои ҳисобҳои таркибӣ ва зерҳисобҳо 

асос ба ҳисоб меравад. 

Тавре мо пештар қайд кардем, яке аз ҷиҳатҳои муҳим, ки ҳангоми 

бозбинии нақшаи ҳисобҳо ва нишондод барои татбиқи он бояд ба он диққат 

дод, ин истифодаи мафҳумҳо мебошад. Имрӯз вобаста ба корбурди 

мафҳумҳои соҳаи баҳисобгирии муҳосибӣ ва ҳисоботи молиявӣ дар 

интишороти ватанӣ баҳсҳои зиёд рух медиҳанд. Баъзе муаллифон ба он ақида 

такя мекунанд, ки аксари мафҳумҳои соҳа, аз ҷумла номҳои ҳисобҳо дар 

нақшаи ҳисобҳо ва номҳои моддаҳои ҳисоботи молиявӣ аз забони русӣ 

баргардон шуда, ё бебаргардон ба забони тоҷикӣ қабул шудаанд, ки имрӯз 

зарурати бозбинии онҳо ба миён омадааст. Бо дарназардошти он ки имрӯз 

низоми миллии баҳисобгирии муҳосибӣ бо нигарониш ба қоидаҳои 

байналмилалии пешбурди баҳисобгирии муҳосибӣ ва тартибдиҳии ҳисоботи 

молиявӣ рушд мекунад ва дар амалияи баҳисобгирии муҳосибӣ дар 

субъектҳои хоҷагидорӣ низ тамоюлот ба корбурди СБҲМ возеҳ аст, онҳо 

тавсия медиҳанд, ки вожаҳои соҳаи баҳисобгирии муҳосибӣ беҳтараш аз 

забони англисӣ, аниқтараш аз доираи низоми баҳисобгирии муҳосибии 

америкоӣ (US GAAP – United States Generally Accepted Accounting Principles 

– принсипҳои ҳамамақбули баҳисобгирии муҳосибии Иёлоти Муттаҳида) 

ва нашри расмии дастаи СБҲМ ба забони тоҷикӣ мустақиман баргардон ва 

истифода шаванд. Тарҷумаи вожаҳои баҳисобгирии муҳосибӣ тавассути 

забони русӣ ба мушкилот ва нофаҳмиҳои зиёд меорад, чунки «таҳиягарони 

гунаҳои русии СБҲМ матни асли стандартҳоро, ки бо забони англисӣ 

мебошад, таҳрир намуда,  ба он баъзе тағйироти ба имлои забони русӣ ва 

ҳаёти иқтисодии субъектҳои хоҷагидории Федератсияи Россия хосро ворид 

намудаанд, ки ба қоидаҳои имлои забони тоҷикӣ ва шароити хоҷагидории 

корхонаҳои Ҷумҳурии Тоҷикистон бегона мебошанд [89, с. 28]. 

Ҳамин тавр, камбудиҳои нақшаи ҳисобҳои амалкунанда зиёд ҳастанд 

ва онҳоро вобаста ба қонунгузории иқтисодӣ ва воқеияти фаъолияти 



308 
 

хоҷагидории ҷумҳурии Тоҷикистон ислоҳ бояд кард. Вобаста ба ин, барои 

ифодаи муносиби ҳамаи унсурҳои тавозуни муҳосибӣ, инчунин корбурди 

дурусти барномаҳои компютерии муҳосибӣ чунин сохтори намунавии 

нақшаи ҳисобҳоро барои корхонаҳои Ҷумҳурии Тоҷикистон пешниҳод 

мекунем (бахши ҳисобҳои тавозунӣ): 

10000 ДОРОИҲО 

11000 ДОРОИҲОИ ҶОРӢ 

11100 Воситаҳои пулӣ ва муродифҳои онҳо 

11110 Воситаҳои пулӣ дар хазина 

11111 Ҳуҷҷатҳои пулӣ 

11120 Воситаҳои пулӣ дар роҳ 

11130 Суратҳисобҳои бонкӣ 

11131 Ҳисобҳои асъории бонкӣ 

11140 Эътиборномаҳо 

11141 Дафтарчаҳои чекҳо 

11150 Пасандозҳои тодархостӣ 

11160 Ҳисобҳои барои истифодабарӣ маҳдуд 

11170 Дигар воситаҳои пулӣ 

11180 Дигар муродифҳои пул  

11200 Дороиҳои молиявии кӯтоҳмуҳлат 

11300 Сармоягузориҳои кӯтоҳмуҳлати бо усули иштироки саҳмӣ 

баҳисобгирифташаванда 

11400 Қарздории дебитории тиҷоратӣ ва дигар қарздории 

дебитории кӯтоҳмуҳлат 

11500 Дороиҳои андозии ҷорӣ 

11600 Ашё (захираҳои молию моддӣ) 

11700 Хароҷоти пешпардохтшуда ва хароҷоти кӯтоҳмуҳлати 

мавқуфгузошташуда 

11800 Дигар дороиҳои кӯтоҳмуҳлат 

11900 Дороиҳои дарозмуҳлат барои фурӯш ва дороиҳо дар 

таркиби гурӯҳи барои фурӯш таъингардида  

12000 ДОРОИҲОИ ДАРОЗМУҲЛАТ 

12100 Дороиҳои молиявии дарозмуҳлат 

12200 Сармоягузориҳои дарозмуҳлати бо усули иштироки саҳмӣ 

баҳисобгирифташаванда 

12300 Қарздории дебитории дарозмуҳлат 

12400 Моликияти сармоягузорӣ 

12500 Воситаҳои асосӣ 

12600 Дороиҳои ғайримоддӣ 

12700 Дороиҳои биологӣ 

12800 Дороиҳои андозии мавқуфгузошташуда 

12900 Дигар дороиҳои дарозмуҳлат 

20000 УҲДАДОРИҲО 

21000 УҲДАДОРИҲОИ КӮТОҲМУҲЛАТ 

21100 Қарздории кредитории тиҷоратии кӯтоҳмуҳлат 

21200 Дигар қарздории кредитории кӯтоҳмуҳлат  

21300 Уҳдадориҳои молиявии кӯтоҳмуҳлат 

21400 Андозҳо барои пардохт 

21500 Уҳдадориҳои кӯтоҳмуҳлати ҳисобузамшуда 

21600 Даромадҳои давраҳои ояндаи кӯтоҳмуҳлат 

21600 Дигар уҳдадориҳои кӯтоҳмуҳлат 

21700 Уҳдадориҳои ба гурӯҳи хориҷшаванда дохилбуда ё барои 

фурӯш таъингардида 

22000 УҲДАДОРИҲОИ ДАРОЗМУҲЛАТ 

22100 Қарздории кредитории тиҷоратӣ ва дигар қарздории 

кредитории дарозмуҳлат 

22200 Уҳдадориҳои молиявии дарозмуҳлат 

22300 Уҳдадориҳои андозии мавқуфгузошташуда 



310 
 

22400 Дигар уҳдадориҳои дарозмуҳлат  

30000 САРМОЯ ВА ЗАХИРАҲО 

30100 Сармояи оинномавӣ 

30110 Саҳмияҳои имтиёзнок  

30120 Саҳмияҳои одӣ  

30130 Саҳмҳо ва пайҳо 

30140 Сармояи барилова пардохтшуда 

30150 Саҳмияҳои бозхаридшуда 

30200 Сармояи иловагӣ 

30300 Фоидаи тақсимнашуда (зарари пӯшониданашуда) 

30400 Сармояи захиравӣ 

30500 Ҳиссаи назоратнашаванда 

Ба андешаи мо, чунин сохтори нақшаи ҳисобҳо пурра ба талаботи 

тартибдиҳии ҳисобот оид ба вазъи молиявӣ мутобиқи СБҲМ ҷавобгӯ буда, 

инчунин барои татбиқи муносиби дастаҳои барномаҳои компютерии 

муҳосибӣ имконият медиҳад. 

4.3. Низоми омодасозӣ ва сертификатсияи муҳосибони касбӣ 

Дар фаъолияти корхонаҳо ва ташкилотҳои пешбари ҷаҳонӣ масъалаи 

сифати маҳсулот ва хизматрасониҳо ниҳоят муҳим мебошад. Бинобар ин, 

ба хотири таъмини сифати маҳсулот ва хизматрасониҳо низоми 

стандартҳои байналмилалии ISO 9000  таҳия шудааст, ки арзёбии на танҳо 

маҳсулоти тайёр ё хизматрасониҳои аллакай пешниҳодшаванда, балки 

тамоми марҳилаҳои истеҳсоли он – таҷҳизот ва технология, мавод ва ҳамаи 

дигар унсурҳои зарурии онро пешбинӣ менамояд. Дар занҷираи чунин 

стандартонӣ яке аз марҳилаҳои муҳим сертификатсияи дараҷаи касбии 

кормандон мебошад. Ҳамин тавр, стандарти байналмилалии ISO 9001 

талабот ба кормандонро чунин муайян кардааст: кормандоне, ки кори ба 

сифати маҳсулот таъсиррасонро иҷро мекунанд, бояд дар асоси таҳсилоти 

дахлдор, омодагӣ, малака ва таҷрибаи касбӣ салоҳиятнок бошад. Яъне, 

сертификатсияи кормандон – ин тасдиқ кардани касбияти корманд аз 

ҷониби мақомоти ваколатдор барои мувофиқат ба талаботи стандарти 

касбӣ мебошад. Моҳияти сертификатсия – «арзёбии воқеъбинонаи сатҳи 

тахассуси касбии корманд ба талаботи истеҳсолот ва бизнес мебошад, ки 

стандарти касбии дахлдор муқаррар кардааст, имконият ва ҳуқуқи онро 

барои иҷрои намудҳои мушаххаси фаъолияти меҳнатӣ новобаста аз макон, 

вақт ва тарзи гирифтани тахассус тасдиқ мекунад» [225, с. 12]. 

Ҳадафи раванди сертификатсия – эътироф кардани салоҳияти касбии 

корманди сертификатшаванда, ки «якҷоягии донишҳои назариявии 

заруриро бо қобилияти корбурди онҳо барои ҳалли масъалаҳои амалӣ 

ифода мекунад» [131, с. 24]. Сертификатсияи кормандон дар доираи 

тахассусҳо ва касбҳо, ба қавли дигар, «дар партави таснифоти стандартҳо 

дар мувофиқа бо имкониятҳои корманд ва рушди илмию техникӣ, инчунин 

дар доираи касбҳо ва вазифаҳои мансабию ҷойҳои корӣ, ки бо талаботи 

истеҳсолот ва вазъи таҳсилоти касбӣ мувофиқа шудаанд, гузаронида 

мешавад» [161, с. 242]. 

Якчанд аломатҳои бо ҳам алоқаманди ҳамамақбули сертификатсияи 

касбии кормандон мавҷуд мебошад (расми 4.3.1). 

Дар робита ба гуфтаҳои боло, яке аз масъалаҳои муҳимми раванди 

ислоҳоти низоми миллии баҳисобгирии муҳосибӣ ва гузариш ба СБҲМ ин 

омодасозии муҳосибони касбии ҷавобгӯ ба шароити корбурди стандартҳои 

байналмиллалӣ мебошад. 

Расми 4.3.1. – Аломатҳои сертификатсияи кормандон 
Сарчашма: Таҳияи муаллиф дар асоси [82, с. 111] 

Дар доираи иҷрои Қарори Ҳукумати Ҷумҳурии Тоҷикистон № 428 

«Оид ба стандартҳои байналмилалии ҳисоботи молиявӣ» аз 4 ноябри соли 

2002, ки ба раванди ислоҳот оғоз бахшида буд, ба Вазорати маорифи 

Ҷумҳурии Тоҷикистон (ҳозира Вазорати маориф ва илми Ҷумҳурии 

Тоҷикистон) супориш дода шуд, ки бо оғоз аз соли таҳсили 2003-2004 ба 

нақшаҳои таълимии ихтисоси «Баҳисобгирии муҳосибӣ ва аудит» дар 

муассисаҳои таҳсилоти олӣ ва миёнаи касбӣ (новобаста аз тобеияти 

идоравӣ) фанҳои «Баҳисобгирии молиявӣ»,  «Стандартҳои байналмилалии 

ҳисоботи молиявӣ» ва «Стандартҳои байналмилалии фаъолияти 

аудиторӣ»-ро ворид намояд. 

Ҳамчунин бояд гуфт, ки қонунгузории Ҷумҳурии Тоҷикистон барои 

сармуҳосибони корхонаҳои дорои манфиати умум, ки бо Қарори Ҳукумати 

Ҷумҳурии Тоҷикистон аз 3 апрели соли 2012, № 154 «Дар бораи тадбирҳои 

иловагии танзими баҳисобгирии муҳосибӣ ва ҳисоботи молиявӣ» муқаррар 

Доштани таҷрибаи амалӣ 

Доштани дараҷаи муайяни 

дониш, қобилият ва 

малакаҳои касбӣ 

Риояи кодекси ахлоқи касбӣ 

дар соҳаи фаъолият 

Доштани ҳуҷҷати 

тасдиқкунанда 

шудаанд, доштани сертификати муҳосиби касбӣ (ҳуҷҷате, ки дараҷаи 

тахассуси касбии муҳосибро тасдиқ мекунад)-ро талаб мекунад (Қонуни 

Ҷумҳурии Тоҷикистон «Дар бораи баҳисобгирии муҳосибӣ ва ҳисоботи 

молиявӣ», моддаи 11, банди 3). Мувофиқи  Қарори Ҳукумати Ҷумҳурии 

Тоҷикистон № 154 ин ташкилотҳо ҳамчун субъектҳои хоҷагидории дорои 

манфиати умум ҳисобида мешаванд: бонкҳо, ширкатҳои суғурта ва 

биржаҳо, новобаста аз шакли ташкиливу ҳуқуқӣ ва шаклҳои моликият; 

фонди кафолатии пасандозҳои шахсони воқеӣ; фондҳои нафақавӣ (ба 

истиснои ташкилотҳои буҷетӣ); шахсони ҳуқуқии коғазҳои қиматнокашон 

дар биржаҳои фондии Ҷумҳурии Тоҷикистон дар муомилотбуда; 

субъектҳои монополияҳои табиӣ; ташкилотҳо ва фондҳои ҷамъиятии 

ғайритиҷоратие, ки ҳаҷми умумии воридоташон бо баназардошти ҳамаи 

андозҳо дар соли ҳисоботии охирин аз даҳ миллион сомонӣ кам нест [135]. 

Мувофиқи муқаррароти Дастурамали вазифавии намунавии 

сармуҳосиб [52] ба вазифаи сармуҳосиби дастгоҳи марказии мақомоти 

иҷроияи ҳокимияти давлатӣ, ташкилотҳои молиявӣ, муассисаҳои давлатӣ 

ва ҷамъиятҳои саҳомӣ, ки дар сармояи оинномавии онҳо ҳиссаи давлат аз 

нисф зиёдро ташкил медиҳад, шахсоне таъйин карда мешаванд, ки дорои 

маълумоти олии иқтисодӣ ва собиқаи кории тахасссусии на кам аз 5 – сола 

бошанд. Яъне, фаъолияти касбии муҳосибӣ дар Ҷумҳурии Тоҷикистон 

барои довталабони вазифаи муҳосиби касбӣ доштани донишҳои касбиро 

талаб мекунад. 

Дарвоқеъ, имрӯз эҳтиёҷи бахши соҳибкории иқтисодиёти миллӣ ба 

муҳосибони касбӣ, «яъне мутахассисони дорандаи на танҳо маълумоти 

олӣ, инчунин дорои сатҳи баланди донишҳо оид ба дигаргуниҳои охирин 

дар соҳаи ҳуқуқ, андоз ва албатта баҳисобгирии муҳосибӣ ба миён меояд» 

[250, с. 76]. 

Ҳоло масъалаҳои дарк намудани нақш ва мақоми касби муҳосиб ва 

баҳисобгирии муҳосибӣ дар шароити ҷаҳонишавӣ ва иқтисодиёти рақамӣ, 

таҳқиқи дигаргуниҳо дар муҳтаво, асосҳои методологӣ ва консептуалии 

баҳисобгирии муҳосибӣ бо таъсири равандҳои ҷаҳонишавӣ ва 

рақамикунонии иқтисодиёт ниҳоят мубрам гардидаанд. Масъалаҳои 

рушди баҳисобгирии муҳосибӣ ва таъмини мувофиқати он ба талаботи 

иқтисодиёти нав бо масъалаҳои омӯзиш ва баландбардории дараҷаи 

касбияти муҳосибон дар солҳои охир мавзуи муҳокимаи фаъоли олимон ва 

мутахассисон мебошад. Зимнан аксари олимон зарурати табдили муҳтаво, 

хосиятҳо ва шакли пешкашкунии иттилооти ҳисоботӣ, рушди принсипҳо, 

усулҳо ва консепсияҳо, ҳатто дигаршавии нигоҳи илмиро ба мафҳуми 

баҳисобгирии муҳосибӣ ва худи касби муҳосиб эътироф менамоянд [185, с. 

123]. 

Мубрамии таҳқиқот дар соҳаи мазкур ҳамчунин аз сабабе тасдиқ 

мегардад, ки дар солҳои охир пастшавии нафънокии ҳисоботи молиявӣ 

барои баъзе ҷонибҳои алоқаманд ба назар мерасад. Баъзе изҳорот дар 

адабиёти илмии соҳа ҷиҳати дар ояндаи наздик маҳв шудани касби 

муҳосиб, бо вуҷуди баҳспазирии аксари далелҳо ва хулосаҳои овардашуда,  

вокунишҳои махсус ба миён овардаанд. Тасаввур намудани иқтисодиёти 

рақамии бе манбаи асосии иттилоотӣ амалкунанда мушкил аст. 

Маълумоти дар низоми баҳисобгирии муҳосибӣ бунёдшаванда аз ҷониби 

доираи доимо васеъшавандаи истифодабарандагони хусусӣ ва ҷамъиятӣ, 

дохилӣ ва берунӣ (саҳмиядорон, сармоягузорон, танзимкунандагон, 

мақомоти андоз, гумрук, омор, зиддиинҳисорӣ ва дигарҳо) истифода 

мешаванд. 

Арзёбии ноустувори ҳастии ояндаи баҳисобгирии муҳосибӣ аллакай 

ба пастшавии эътибори касби муҳосибӣ мусоидат намуда, ворид шудани 

насли ҷавонро ба доираи касбӣ маҳдуд менамояд, ҳамчунин ба талабот дар 

бозори таҳсилоти муҳосибӣ таъсири манфӣ мерасонад. Барои бартараф 

кардани паёмадҳои номатлуби ҳолати зикршуда муайян намудани 

салоҳиятҳои калидии муҳосиби оянда, таҳқиқи таъсири равандҳои 

рақамикунонии муносибатҳои иқтисодӣ ба намои ояндаи касби муҳосибӣ 

муҳим аст [212, с. 51].  

Нигоҳи некбинона ҷиҳати ояндаи касби муҳосибӣ асосан аз ҷониби 

худи муҳосибони касбӣ изҳор карда мешавад. Онҳо рақамикунонии 

иқтисодиётро чун омили рушди баҳисобгирии муҳосибӣ дарк мекунанд, на 

чун сабаби маҳв шудани он. Ба ақидаи онҳо, татбиқи технологияҳои 

иқтисодиёти рақамӣ ба тавсеаи имконоти муҳосибон мусоидат менамояд, 

вале дар ин маврид доираи салоҳиятҳои ба ин мутахассисон зарурӣ низ 

афзун мешавад. 

Дар адабиёти илмии соҳа баҳсу мунозираҳо оид ба ояндаи касби 

муҳосиб ва дигаргуниҳо дар раванди омодакунии муҳосибони касбӣ ба 

назар мерасанд, ки иштирокчиёни фаъоли онҳо муҳаққиқон О.Н. Волкова 

[35], Н.А. Каморджанова [86], В.В. Ковалев [115], Н.А. Миславская [168], 

Г.В. Соболева [231] ва дигарон мебошанд. Онҳо аз таърихи тулонии 

баҳисобгирии муҳосибӣ ёдовар шуда, тасдиқ менамоянд, ки ҳоло ба касби 

муҳосиб талабот пойдор буда, дар оянда низ талабот ба муҳосибони касбӣ 

меафзояд. Аз ҷумла, талаботи афзуншаванда ба салоҳияти муҳосибон дар 

соҳаҳои технологияҳои иттилоотӣ, роҳандозӣ намудани муошират, 

банақшагирӣ ва таҳлили фаъолият қайд карда мешавад, ки ин дигаршавии 

муҳити таҳсилотии дахлдорро талаб менамояд. 

Ягон хел компютер ҳоло наметавонад мутахассиони бо тартибдиҳии 

ҳисоботи молиявӣ ва ҳисоботи андоз, ҳуҷҷатҳо барои сармоягузорон, 

муассисаҳои қарзӣ ва роҳбарияти корхона машғулбударо иваз намояд. 

Чунки ин ҷо қабул намудани қарорҳои муҳим ва стратегӣ, ки умуман ба 

соҳибкорӣ таъсир мерасонанд, талаб карда мешавад. Ин гуна вазифаҳоро 

ҳатто программаҳои мукаммали зеҳнӣ иҷро карда наметавонанд. Бино бар 

ин, ҳамеша талабот ба муҳосибони ба иҷрои корҳои таҳлилӣ (таҳлили 

молиявӣ ва идоракунӣ) ва коркарди муҳокимарониҳои касбии муътабар 

қодирбуда мавҷуд аст. 



316 
 

Муҳосиби оянда бояд донишҳои соҳаи қонунгузорӣ, андозбандӣ, 

ояндабинӣ, банақшагирӣ, маркетинг, методологияи баҳисобгирӣ ва таҳлил 

дошта бошад. Вай бояд ба дигаршавиҳои шароити иқтисодӣ мутобиқ шуда 

тавонад, сиёсати молиявӣ ва баҳисобгирии корхонаро таҳия ва роҳандозӣ 

намояд, дурнамои рушди фаъолияти тиҷоратии корхонаро муайян кунад, 

муҳим аз ҳама – принсипҳои стандартҳои байналмилалии ҳисоботи 

молиявиро донад ва онҳоро дар фаъолияти касбии худ амалӣ карда 

тавонад. 

Таҳқиқоти мо нишон дод, ки барои расидан ба ҳадафҳои ислоҳоти 

низоми миллии баҳисобгирии муҳосибӣ ба мамлакат пеш аз ҳама 

кормандон-мутахассисони барои кор бо СБҲМ омода лозим мебошанд. 

Дар доираи тадбирҳои ислоҳот ба барномаҳои таълимии муассисаҳои 

таҳсилоти олӣ ва миёнаи касбии соҳаи баҳисобгирии муҳосибӣ фанҳои 

таълимии нав, чун СБҲМ, баҳисобгирии молиявӣ, баҳисобгирии 

идоракунӣ, баҳисобгирӣ ва ҳисоботи андоз, аудит, менеҷменти молиявӣ 

ворид карда шуданд. Курсҳои омодакунӣ ва бозомӯзии муҳосибон 

мутобиқи талаботи ислоҳот, аз  ҷумла дар назди Институти ҷамъиятии 

муҳосибон ва аудиторони касбии Ҷумҳурии Тоҷикистон (ИҶМАКҶТ) 

ташкил шуданд. Бояд гуфт, ки «ин ташкилот дар солҳои аввали фаъолияти 

худ дар омодакунии муҳосибони касбӣ ва таҳияи дастурҳои омӯзишӣ 

барои амалигардонии вазифаҳои ислоҳоти низоми баҳисобгирии муҳосибӣ 

саҳми арзандаи худро гузошта буд» [89, с. 26]. 

Ҳоло муҳосиби касбӣ бояд мутахассиси баландихтисос бошад, ки 

сохтор ва тамоюлоти рушди иқтисодиёти миллӣ ва ҷаҳониро дарк кунад, 

гуногунии равандҳои иқтисодиро дар ҷаҳони муосир дарк кунад ва тамоми 

малака, дониш ва маҳорати касбии заруриро дошта бошад ва онҳоро дар 

фаъолияти касбии худ ба кор бурда, ҳамрӯза дар ҷустуҷӯи донишҳои нави 

касбӣ бошад. Сармуҳосиб корманди масъулест, ки барои ташкил ва 

нигоҳдории маълумоти баҳисобгирии муҳосибӣ, таҳияи сиёсати 

баҳисобгирӣ ва назорати ҳама амалиёти молиявӣ дар корхона, инчунин 

барои таҳияи ҳисоботи молиявӣ ва ҳисоботи масъул аст. 

Бояд эътироф кард, ки дар шароити муосири ҳамгироии иқтисоди 

байналмилалӣ ва рушди рақамикунонӣ талабот ба муҳосибон дар саросари 

ҷаҳон торафт меафзояд. Соҳаи молия, андозбандӣ ва муносибатҳо бо 

мақомоти давлатии танзимкунанда барои пешбурди бобарори тиҷорати 

ҳама гуна субъектҳои хоҷагидорӣ ва шаклҳои моликият аҳаммияти бештар 

пайдо мекунад. Бинобар ин, кафили субот дар ин самтҳои фаъолияти 

субъекти хоҷагидорӣ пас аз роҳбари аввал, албатта сармуҳосиби он 

мебошад. 

Дарвоқеъ, имрӯз аҳаммияти касби муҳосибӣ хеле баланд аст. Аз ин 

рӯ, кормандони дар ин соҳа фаъолияткунанда намудҳои гуногуни 

ассотсиатсияҳо таъсис медиҳанд, ки ҳадафи асосии онҳо таҳияи қоидаву 

тартибҳои умумӣ барои тамоми соҳаи фаъолияти касбии муҳосибӣ ва 

аудиторӣ мебошад. Ташкилотҳои байналмилалӣ, минтақавӣ ва миллии 

муҳосибӣ фаъолияти худро ба масъалаҳои муҳимтарини рушди илм ва 

амалияи муҳосибӣ равона мекунанд. 

Дар шароити ҷаҳонишавӣ, ҳамгироии иқтисодии байналмилалӣ ва 

рушди рақамикунонии иқтисодиёт маҳорати касбии муҳосиб бояд дар 

сатҳи талаботи муқаррарнамудаи Федератсияи байналмилалии муҳосибон 

(ФБМ – IFAC – International Federation of Accountants) қарор дошта 

бошад. Ин талабот дар доираи Стандартҳои байналмилалии таҳсилот 

барои муҳосибони касбӣ (СБТ – IES – International Education Standards) 

муқаррар карда шудаанд. Ба таркиби СБТ чунин унсурҳо (ҳуҷҷатҳо) дохил 

мешаванд: Асосҳои консептуалии муқаррароти байналмилалӣ оид ба 

таҳсилот, Муқаддимаи стандартҳои байналмилалии таҳсилот; СБТ (IES) 1 

«Талаботи аввалӣ ба барномаи таҳсилоти касбии муҳосибӣ»,  СБТ (IES) 2 

«Муҳтавои барномаҳои таҳсилоти касбии муҳосибӣ», СБТ (IES) 3 

«Маҳорати касбӣ», СБТ (IES) 4 «Арзишҳои касбӣ, ахлоқ, муносибатҳо», 

СБТ (IES) 5 «Талабот ба таҷрибаи амалӣ», СБТ (IES) 6 «Арзёбии 

имкониятҳо ва салоҳиятҳои касбӣ», СБТ (IES) 7 «Идомаи рушди касбӣ», 

СБТ (IES) 8 «Талабот ба салоҳиятнокии мутахассисони аудит» (ҷадвали 

4.3.1). Доштани диплом (сертификат)-и шакли байналмилалӣ ба муҳосиби 

муосир рақобатпазириро дар бозори касбӣ ва имконияти рушди вазифавии 

онро ҳам дар Ҷумҳурии Тоҷикистон ва ҳам дар ташкилотҳои 

байналмилалӣ таъмин менамояд.  

Ҷадвали 4.3.1. – Таркиби стандартҳои байналмилалии таҳсилот барои 

муҳосибони касбӣ 

Унсури стандартҳо 

(ҳуҷҷат) 

Муҳтавои унсур (ҳуҷҷат) 

1 2 

Асосҳои консептуалии 

муқаррароти 

байналмилалӣ оид ба 

таҳсилот 

Муқаррароти байналмилалӣ оид ба таҳсилоти муҳосибӣ 

ҳадафҳо ва расмиёти амалкунии Кумитаи таҳсилотро муайн 

карда, инчунин моҳият, мартаба ва доираи амалкунии чунин се 

намуди ҳуҷҷатҳоро шарҳ медиҳанд: Стандартҳои 

байналмилалии таҳсилоти касбии муҳосибӣ (СБТКМ), 

Дастурамалҳои байналмилалии таҳсилот барои муҳосибони 

касбӣ (ДБТМК), Маърузаҳои байналмилалӣ оид ба таҳсилот 

барои муҳосибони касбӣ (МБТМК). Дар ҳуҷҷати мазкур 

рисолати Кумитаи ФБМ оид ба таҳсилот инъикос гардидааст, 

ки дар хизмат ба манфиатҳои ҷомеа тавассути рушди 

умумиҷаҳонии таҳсилот ва баландбардории тахассус ва 

касбияти муҳосибони касбӣ ифода меёбад. Ҳамчунин дар он 

луғати вожаҳои дар стандартҳои байналмилалии таҳсилотӣ 

истифодашаванда оварда шудааст. Тавзеҳотро дар бораи 

усулҳои гуногуни омӯзиш ва масъалаҳои ҳамгироии таҳсилот ва 

таҷрибаи амалии муҳосибӣ низ дарбар мегирад. 

Муқаддимаи 

стандартҳои 
байналмилалии 

таҳсилот 

Иттилооти асосиро дар бораи ҳадафҳо, миқёс ва мубрамии 

татбиқи стандартҳои байналмилалии таҳсилот дарбар мегирад. 

Дар ҳуҷҷати мазкур тафсироти усулҳои гуногуни таълим ва 

масъалаҳои ҳамгироии таҳсилот ва таҷрибаи амалии муҳосибӣ 
оварда шудаанд.  

СБТ (IES) 1 «Талаботи 

аввалӣ ба барномаи 

таҳсилоти касбии 

муҳосибӣ» 

Талаботи ибтидоӣ (дохишавӣ) ва таҷрибаи амалии заруриро ба 

довталабон барои иштирок дар барномаи таҳсилоти касбии 

муҳосибӣ муайян мекунад. 

СБТ (IES) 2 «Муҳтавои 

барномаҳои таҳсилоти 

касбии муҳосибӣ» 

Донишҳои касбии муҳосибиро, ки аз довталабон барои иҷрои 

босалоҳияти вазифаҳои худ ҳамчун муҳосибони касбӣ талаб 

карда мешаванд, дар чунин самтҳои асосӣ муайян мекунад: 

ташкили фаъолияти корхонаҳо, иқтисодиёти корхонаҳо ва 

технологияҳои иттилоотӣ. Ин донишҳо метавонанд дар 

донишгоҳ ё дар раванди омӯзиши барномаҳои таҳсилоти касбӣ, 

ки аъзои ФБМ пешниҳод мекунанд, ба даст оварда шаванд. 

Стандарт ба тағйирёбӣ ва рушди доимии донишҳое, ки аз 

муҳосибони касбӣ талаб карда мешаванд, ба зарурати 

мутобиқсозӣ ба талаботи бозор ва ба имконияти табдили фанҳо 

дар барномаҳои гуногун ишорат мекунад. 

Идомаи ҷадвали 4.3.1. 

СБТ (IES) 3 

«Маҳорати касбӣ» 

Стандарт талаб мекунад, ки шахсоне, ки барои гирифтани 

дараҷаи муҳосиби касбӣ ҷаҳд мекунанд, дастаи малакаҳоро дар 

чунин соҳаҳо пайдо кунанд: зеҳнӣ, техникӣ ва вазифавӣ, 

муошират, ташкилӣ ва идоракунии тиҷорат. 

СБТ (IES) 4 

«Арзишҳои касбӣ, 

ахлоқ, муносибатҳо» 

Арзиҳшои касбӣ, ахлоқ ва муносибатҳоеро пешбинӣ менамояд, 

ки муҳосибони касбӣ бояд дар раванди барномаи таҳсилотӣ 

азхуд кунанд. Стандарт пешбинӣ менамояд, ки барномаҳои 

таҳсилоти касбии муҳосибӣ ба довталабон имкон медиҳанд, ки 

андешаронии касбӣ дошта бошанд ва амалҳоеро анҷом диҳанд, 

ки ба ахлоқи онҳо мувофиқ бошанд, ки ин дар навбати худ ба 

манфиати ҷомеа ва касб хизмат мекунад. 

СБТ (IES) 5 «Талабот 

ба таҷрибаи амалӣ» 

Стандарт довталабони касби муҳосибиро барои гирифтани 

таҷрибаи амалӣ нигарон мекунад. Ҳадди ақал 3 соли таҷрибаи 

амалиро то гирифтани дараҷаи муҳосиби касбӣ талаб мекунад 

ва иҷозат медиҳад, ки то 12 моҳи давраи таҳсилот (пас аз хатми 

зинаи бакалавр) ба ин муҳлат ба инобат гирифта шавад. 

Таҷрибаи амалӣ дар таҳти роҳбарии муҳосиби касбии 

таҷрибадор ба даст оварда мешавад. 

СБТ (IES) 6 «Арзёбии 

имкониятҳо ва 

салоҳиятҳои касбӣ» 

Талаботро ба баҳодиҳии (имтиҳони) ниҳоии қобилият ва 

малакаҳои касбии довталаб пеш аз гирифтани дараҷаи 

тахассуси муҳосиби касбӣ муқаррар менамояд. Стандарт 

пешбинӣ менамояд, ки қисми бештари чунин баҳодиҳӣ ҳам 

донишҳои назариявии зарурӣ ва ҳам корбурди амалии онҳоро 
дар довталаб ошкор кунад. 

СБТ (IES) 7 «Идомаи 

рушди касбӣ» 

Муҳосибони касбиро барои кӯшиш ба омӯзиш ва рушди доимии 
касбият водор мекунад. Стандарт таъмини назорати 

баландбардории касбият ва дар сатҳи муайян нигоҳдории 

салоҳияти касбии муҳосибонро талаб мекунад. 

СБТ (IES) 8 «Талабот 

ба салоҳиятнокии 
мутахассисони аудит» 

Талаботи асосиро ба салоҳиятнокии мутахассисони соҳаи 

аудит, маҳз ба мавҷудияти дараҷаи муҳосиби касбӣ, инчунин 

дараҷаи таҳсилоти олии (донишгоҳӣ)-ро муқаррар мекунад. 

Стандарт ҳатман гузаштанро аз омӯзиши амиқ дар чунин 

соҳаҳо талаб мекунад: аудити иттилооти молиявӣ, баҳисобгирӣ 

ва ҳисоботи молиявӣ ва технологияҳои иттилоотӣ. 

Сарчашма: Таҳияи муаллиф дар асоси [243; 162] 

Яке аз самтҳои асосии ислоҳоти низоми миллии баҳисобгирии 

муҳосибӣ, ки аз муҳтавои санадҳои дар доираи он қабулшуда бармеояд, ин 

таҷдиди барномаҳои таълимии муассисаҳои таҳсилоти олӣ ва миёнаи 

касбии самти баҳисобгирии муҳосибӣ ва молия, инчунин барномаҳои 

таълимии курсҳои омодасозии муҳосибон ва аудиторони касбӣ вобаста ба 

омӯзиши амиқи СБҲМ ва ташаккули малакаҳои татбиқи онҳо дар амалия 

мебошад. 

Дар ин радиф корхонаҳои ватание, ки бояд ҳисоботи молиявии худро 

мутобиқи СБҲМ омода ва ба истифодабарандагони берунӣ пешниҳод 

намоянд, бешубҳа ба кормандони баландихтисос эҳтиёҷ доранд, ки 

метавонанд аз ҷиҳати ташкилӣ ва методӣ ин мушкилотро ҳал кунанд. Дар 

муассисаҳои буҷетӣ бошад, воситаи асосии ислоҳоти низоми баҳисобгирии 

муҳосибӣ ва тартиб додани ҳисоботи молиявӣ стандартҳои байналмилалии 

ҳисоботи молиявӣ дар бахши давлатӣ (СБҲМБД) мебошанд. Бинобар ин, 

дар доираи ислоҳот ба омодасозии касбии ҳам муҳосибони бахши хусусӣ 

ва ҳам муҳосибони бахши давлатӣ диққати муҳим бояд дода шавад. 

Дар шароити бозор талабот ба хизматрасониҳои муҳосибӣ ҳамзамон 

бо пурзӯршавии талабот ба сифати онҳо афзун мешавад. Бинобар ин, 

тағйирёбии доимии муҳити берунӣ ва дохилии фаъолияти субъектҳои 

хоҷагидорӣ, ки инъикоси воқеъбинона ва саҳеҳи онҳоро дар баҳисобгирии 

муҳосибӣ ва ҳисоботи молиявӣ талаб мекунад, зарурати баланд 

бардоштани касбияти муҳосибони муосирро ба миён меорад. Дар 

конгрессии умумиҷаҳонии таҳсилоти муҳосибӣ, ки моҳи ноябри соли 2010 

дар Сингапур баргузор гардида буд, чунин донишҳо ва малакаҳои асосие, 

ки аз нигоҳи роҳбарияти субъектҳои хоҷагидорӣ бояд муҳосибони муосир 

дошта бошанд, ҷудо карда шудаанд: таҳлили молиявӣ барои қабули 

қарорҳои идоракунӣ, идоракунии хавфҳо ва назорати дохилӣ, буҷетнигорӣ 

ва ояндабинии молиявӣ [146, с. 77]. 

Мавҷудияти чунин фаҳмиши васеи иқтисодӣ бо зарурати корбурди 

андешаронии касбии шахсони тартибдиҳандаи ҳисоботи молиявӣ 

алоқаманд аст. Мувофиқи Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» ҳисоботи молиявиро дар 

баробари роҳбари корхона ҳамчунин сармуҳосиб низ бо имзои худ тасдиқ 

мекунад. Сармуҳосиб шахси масъули асосӣ дар тартибдиҳӣ ва сифати 

ҳисоботи молиявии корхона мебошад. Ӯ бо гузоштани имзои худ тасдиқ 

мекунад ва кафолат медиҳад, ки хосиятҳои сифатии иттилооти молиявии 

дар ҳисоботи молиявӣ овардашуда риоя гардидаанд, ки ин дар навбати худ 

доштани дараҷаи муайяни сатҳи тахассуси касбиро барои муҳосиб 

пешбинӣ менамояд. 

Бояд қайд кард, ки агар дар мамлакатҳои хориҷӣ, аз ҷумла дар он 

мамлакатҳое, ки низомҳои баҳисобгирии муҳосибии онҳо ба амсилаи 

англоамерикоӣ тааллуқ доранд, андешаронии касбии муҳосиб аҳаммияти 

калон дошта бошад, дар амалияи баҳисобгирии муҳосибии мамлакати мо 

ин вожа (андешаронии касбии муҳосиб) зуҳуроти нисбатан нав мебошад ва 

зарурати истифодаи он аз ҷониби муҳосибони корхонаҳои ватанӣ ба таври 

пурра дарк карда нашудааст. Чунин ҳолат сабаби он аст, ки низоми дар 

давраи нисбатан тулонӣ амалкунандаи баҳисобгирии муҳосибӣ ва 

ҳисоботи молиявӣ, хусусан дар масъалаҳои андозбандӣ муҳосибони 

корхонаҳои ватаниро одат кунонидааст, то дастурамалҳо ва тавсияҳои 

методиро, ки аз ҷониби мақомоти танзимкунанда пешниҳод мешаванд, 

қатъиян риоя кунанд. Муҳосибони корхонаҳои ватанӣ бештар барои риоя 

кардани талаботи мақомоти давлатии назорат ва танзимкунанда кӯшиш 

мекунанд, на ба манфиати соҳибмулкон. Ҳангоми тартиб додани ҳисоботи 

молиявӣ ва ҳисоботи андоз онҳо кӯшиш мекунанд, ки аз муноқишаҳо бо 

мақомоти назоратӣ, аз ҷумла мақомоти андоз канораҷӯӣ кунанд. 

Ба ақидаи профессор Л.З. Шнейдман, андешаронии касбӣ – «ин фикр, 

хулосаи шахси масъули омодасозии ҳисоботи молиявӣ мебошад, ки барои 

қабули қарор дар шароити номуайянӣ асос мегардад» [286, с. 61]. Я.В. 

Соколов ва Т.О. Терентева андешаронии касбии муҳосибиро ҳамчун 

«мулоҳизаи муҳосиби касбӣ дар бораи вазъи хоҷагӣ, ки барои тавсифи он 

ва ҳам барои қабули қарорҳои идоракунии таъсирбахш муфид аст» 

тарафдорӣ мекунад [237, с. 53]. 

Ҳамин тариқ, андешаронии касбии муҳосиб ба дараҷаи касбияти он 

асос ёфтааст ва ба ӯ имкон медиҳад, ки паёмадҳои истифодаи методикаҳои 

мухталифи инъикоси ин ё он амалиёт ё зуҳуроти хоҷагидориро дар 

баҳисобгирии муҳосибӣ ва ҳисоботи молиявӣ дуруст арзёбӣ кунад. Акнун, 

ки муҳосибони субъектҳои хоҷагидории ватанӣ ба корбурди ҳамаҷонибаи 

СБҲМ дар фаъолияти касбии худ майл доранд, водор мешаванд, ки баҳри 

ҷавобгӯ будан ба талаботи бозори меҳнат ва корфармоён муҳиммияти 

андешаронии касбиро дар фаъолияти касбии худ дарк кунанд ва онро 

истифода бурда тавонанд. Маҳз яке аз ҷиҳатҳои фарқкунандаи барномаи 

нави омодасозӣ, бозомӯзӣ ва сертификасияи муҳосибони касбии сатҳи 

байналмилалӣ, ки солҳои охир дар баъзе муассисаҳои таҳсилоти олии 

касбӣ ва курсҳои омодасозӣ ва бозомӯзии муҳосибон ва аудиторони касбӣ 

истифода мешаванд, таваҷҷуҳ ба андешаронии касбии муҳосибӣ мебошад. 

Дар амалияи ҷаҳонӣ аллакай низоми сертификатсияи мустақили 

муҳосибон ва аудиторон ташаккул ёфтааст. Сертификатсия моҳиятан 

гирифтани тасдиқи ҳуҷҷатӣ – диплом (гувоҳнома)-ро барои ҳуқуқи амалӣ 

кардани ягон фаъолият ифода мекунад. Дар мавриди касби муҳосибӣ, 

сертификатсия – ин гирифтани тасдиқи мувофиқати донишҳои стандарти 

муайян тавассути низоми мустақил, воқеъбинона ва ҷиддии 

имтиҳонсупорӣ мебошад. 

Ҳоло дар ҷаҳон низоми муайян ва аллакай пойдоршудаи 

сертификатсияи муҳосибони касбӣ амал мекунад (ҷадвали 4.3.2). 

Ҷадвали 4.3.2. – Низомҳои сертификатсияи муҳосибони касбӣ 

Низоми сертификатсия Тафсири низоми сертификатсия 
АССА – The Association of 
Chartered Certified Accountants 
(Ассоциатсияи муҳосибони 
касбии сертификатдор), 
Британияи Кабир 

Қадимтарин ташкилоти касбии муҳосибӣ дар ҷаҳон 
мебошад, ки 30 ноябри соли 1904 ҳамчун 
Асотсиатсияи муҳосибони Лондон таъсис ёфта, дар 
тӯли фаъолияти худ то имрӯз ба иттиҳодияи 
байналмилалии муҳосибони касбӣ (зиёда аз 320000 
нафар дар 160 мамлакати ҷаҳон) ва намояндагиҳо дар 
мамлакатҳои гуногун табдил ёфтааст. Таълим се 
зинаи сертификатсия, хондани 16 фан ва супоридани 
14 имтиҳонро дар муҳлати таҳсили 3-4 сол бо забони 
англисӣ дарбар мегирад. Сертификатсияи касбии 
муҳосибон бо ду самт ба роҳ монда шудааст: 
стандартҳои миллии Британияи Кабир ва омодасозии 
мутахассисон барои кор бо СБҲМ. 

CPA (Certified Public 
Accountant – муҳосиби касбии 
сертификатдор), ИМА 

Дар доираи барномаи CPA мутахассисон барои кор 
дар низоми баҳисобгирии муҳосибии америкоии US 
GAAP омода карда мешаванд. 

Идомаи ҷадвали 4.3.2. 
CMA/CFM, Британияи Кабир 
Certified Management 
Accountant – муҳосиби 
сертификатдор оид ба 
баҳисобгирии идоракунӣ 
Certified Financial Manager – 
менеҷери молиявии 
сертификатдор 

Дар доираи барномаи CMA/CFM мутахассисон доир 
ба баҳисобгирии идоракунӣ омода карда мешаванд. 
Барномаи мазкур аз ҷониби Ниҳоди муҳосибони 
баҳисобгирии идоракунии Британияи Кабир (The 
Chartered Institute of Management Accountants – 
CIMA) ҷорӣ карда шудааст. 

DipIFR – Diploma in 
International Financial 
Reporting – дипломи ҳисоботи 
молиявии байналмилалӣ 

Имконияти супоридани имтиҳон бо забони русӣ 
(DipIFR-Rus), супоридани як имтиҳон оид ба 
донистани СБҲМ ва қобилияти доштани техникаи 
ташаккули ҳисоботи молиявии ҷамъбастӣ. 

Барномаҳои сертификатсияи 
дузинагии CAP/CIPA. 
Зинаи якум - CAP (Certified 
Accounting Practitioner – 
муҳосиби амалии 
сертификатдор) 
Зинаи дуюм - CIPA (Certified 
International 
Professional Accountant – 
муҳосиби касбии 
сертификатдори 
байналмилалӣ) 

CAP омӯзиш ва супоридани имтиҳонро аз фанҳои 
баҳисобгирии молиявӣ-1, баҳисобгирии идоракунӣ-1, 
андоз, ҳуқуқ пешбинӣ менамояд. Дорандаи 
сертификати CAP метавонад баҳисобгирии 
муҳосибиро дар корхона пеш барад, тамоми ҳисоботи 
молиявӣ ва эъломияҳои андозро тартиб диҳад. 
CIPA омӯзиш ва супоридани имтиҳонро аз фанҳои 
баҳисобгирии молиявӣ-2, баҳисобгирии идоракунӣ-2, 
менеҷменти молиявӣ, низомҳои иттилоотии 
идоракунӣ пешбинӣ менамояд. Дорандаи CIPA 
қобилияти андешаронии касбиро оид ба масъалаҳои 
идоракунии молиявӣ дошта, дар қабули қарорҳои 
идоракунӣ иштирок карда метавонад. 

Сарчашма: Таҳияи муаллиф 

Барномаи сертификатсияи дузинагии CAP/CIPA дар мамлакатҳои 

ИДМ, аз ҷумла дар Ҷумҳурии Тоҷикистон амал мекунанд. Барномаи 

CAP/CIPA бо дастгирии Агентии ИМА оид ба рушди байналмилалӣ 

(United States Agency for International Development, USAID) аз ҷониби 

Шурои Евроосиёгии Муҳосибон ва Аудиторони сертификатдор (Eurasian 

Council of Certified Accountants and Auditors) дар соли 2002 таъсис дода 

шудааст. 

Ҳадафи асосии барнома ноил шудан ба шаффофӣ ва эътимоднокии 

ҳисоботи молиявӣ ва ҳамгироии пурраи мамлакатҳои ИДМ дар бозори 

ҷаҳонӣ тавассути баланд бардоштани сифати омодасозӣ ва салоҳиятнокии 

муҳосибони мамлакатҳои ИДМ, инчунин мунтазам баланд бардоштани 

обрӯ ва эътибори касби муҳосиб ва аудитор дар фазои ИДМ, татбиқи 

СБҲМ, СБА (стандартҳои байналмилалии аудит) ва ахлоқи касбии 

муҳосиб ва аудитор мувофиқи тавсияҳои ФБМ мебошад. 

Барномаи CAP/CIPA ягона барномаи омодасозии муҳосибони касбии 

байналмилалӣ мебошад, ки дар он омӯзиш, супоридани имтиҳонҳо ва 

сертификатсия ба забони русӣ имкон дорад. Барнома ба СБҲМ асос ёфта, 

бо стандартҳои таҳсилотии ФБМ ва нақшаи намунавии таълимӣ оид ба 

омодасозии муҳосибони касбӣ, ки аз ҷониби Гурӯҳи кории 

байниҳукуматии коршиносони назди Конференсияи Созмони Милали 

Муттаҳид оид ба Савдо ва Рушд (The Intergovernmental Working Group of 

Experts on International Standards of Accounting and Reporting - 

UNCTAD/ISAR) таҳия шудааст, мувофиқат мекунад. 

Барномаи байналмилалии CAP/CIPA дорои ҳуқуқии истифодабарии 

логотипи СБҲМ (IFRS) дар асоси муносибатҳои шарикии 

барасмиятдаровардашуда бо ношири СБҲМ – IASB (International 

Accounting Standards Board) мебошад. Дар барнома стандартҳои 

амалкунандаи СБҲМ ва тасҳеҳоти даровардашудаи зарурӣ барои кори 

бобарор ва ташаккули андешаронии касбии муҳосиб истифода мешаванд. 

Бартарии дигари муҳимми барномаи CAP/CIPA дастрасии он мебошад, 

зеро арзиши омӯзиш дар он нисбат ба дигар барномаҳои 

сертификатсионии байналмилалӣ пасттар аст. Инчунин сертификатсияи 

CAP/CIPA дар ду зина гузаронида мешавад: зинаи якум – CAP, ки доштани 

он барои мутахассисони корхонаҳои хурд ва миёна кифоя аст; зинаи дуюм 

– CIPA, ки эҳтиёҷи мутахассисони корхонаҳои бузургро пурра қонеъ 

мегардонад. 

Ҷиҳати хуби барномаи CIPA ин аст, ки он аз чор унсур иборат аст: 

омӯзиш, супоридани имтиҳонҳо, сертификатсия ва баландбардории 

доимии дараҷаи тахассус. Имтиҳонҳо дар доираи барномаи CIPA барои 

тамоми мамлакатҳои иштирокдори ИДМ ягона мебошанд, ба истиснои 

фанҳои андоз ва ҳуқуқ, ки барои ҳар як мамлакат алоҳида ташаккул ёфта, 

ба қонунгузорӣ ва андозбандии миллӣ асос меёбад. Имтиҳонҳои CIPA 

https://unctad.org/meetings-search?f%5B0%5D=product%3A1459
https://unctad.org/meetings-search?f%5B0%5D=product%3A1459

мустақил, ҷиддӣ ва боэътимод мебошанд ва аз ҷониби шабакаи мустақили 

имтиҳонии CIPA-EN идора ва назорат карда мешаванд. 

Дар барномаи CAP/CIPA аз довталабон барои гирифтани сертификат 

талаботи касбии махсус талаб карда мешавад, ки пас аз гузаштани 

таҳсилот ба даст меоранд (ҷадвали 4.3.3.). 

Ҷадвали 4.3.3. – Талаботи касбӣ ба довталабони сертификати CIPA 

Талабот Холи гузариш барои 
сертификати CAP, 

% 

Холи гузариш барои 
сертификати 

CIPA,% 

1. Бомуваффақият супоридани имтиҳонҳои:   

Баҳисобгирии молиявӣ-1 75 75 

Баҳисобгирии идоракунӣ-1 75 75 

Андоз  75 75 

Ҳуқуқ  75 75 

Баҳисобгирии молиявӣ-2  75 

Баҳисобгирии идоракунӣ-2  75 

Аудит   75 

Менеҷменти молиявӣ  75 

Низомҳои иттилоотии идоракунӣ  90 

2. Таҳсилоти олии касбӣ - Талаб карда 
мешавад 

3. Таҷрибаи тасдиқшудаи кор аз рӯйи 
ихтисос 

1 сол 3 сол 

4. Обрӯи хуб ҳамчун аъзои иттиҳодияи 

касбӣ 

Тавсияи 

иттиҳодияи касбӣ 

Тавсияи 

иттиҳодияи касбӣ 

5. Тасдиқи донишҳои появӣ аз 

технологияҳои иттилоотӣ 

Мувофиқи 
талаботи 

иттиҳодияи касбӣ 

Имтиҳон 

Сарчашма: Таҳиси муаллиф дар асоси [295]  

Бояд гуфт, ки дар Ҷумҳурии Тоҷикистон барои муҳосибони одии 

корхонаҳо ва ташкилотҳо ягон ҳуҷҷати муайянкунандаи талаботи касбӣ 

вуҷуд надорад. Ин гуна талабот танҳо барои муҳосибон (асосан 

муҳосибони корхонаҳои дорои манфиати умум ва ташкилотҳои давлатӣ) 

дар санади дахлдор – Дастурамали намунавии мансабии сармуҳосиб 

муқаррар карда шудаанд. Муқаррароти санади мазкур барои мақомоти 

давлатӣ, корхонаҳо, муассисаҳо ва дигар ташкилотҳо, ки дар фаъолияти 

худ баҳисобгирии муҳосибӣ мебаранд ва ҳисоботи муҳосибӣ (молиявӣ) 

тартиб медиҳанд, инчунин барои сармуҳосибони муҳосиботҳои 

марказонидашуда пешбинӣ шудааст. 

Сармуҳосиб ташкили баҳисобгирии муҳосибиро дар корхона таъмин 

намуда, назорати истифодаи оқилона ва сарфакоронаи сарватҳои моддӣ, 

меҳнатӣ ва молиявӣ, ҳифзи моликияти корхонаро ба ҷо меорад [52]. Ӯ 

бевосита ба роҳбари корхона тобеъ мебошад. 

Сармуҳосибони корхонаҳо ва муассисаҳои давлатӣ аз ҷониби 

соҳибмулк дар мувофиқа бо мақомоти молиявии болоӣ ба вазифа таъйин 

карда ва аз вазифа озод карда мешаванд. Ба вазифаи сармуҳосиби дастгоҳи 

марказии мақомоти иҷроияи ҳокимияти давлатӣ, ташкилотҳои молиявӣ, 

муассисаҳои давлатӣ ва ҷамъиятҳои саҳомӣ, ки дар сармояи оинномавии 

онҳо ҳиссаи давлат аз нисф зиёдро ташкил медиҳад, шахсоне таъйин карда 

мешаванд, ки дорои маълумоти олии иқтисодӣ ва собиқаи кории 

тахасссусии на кам аз 5 сола бошанд.  

Сармуҳосиб барои кормандони ба худ тобеъ уҳдадориҳои 

вазифавиро муқаррар мекунад, то он ки ҳар як корманд доираи 

уҳдадориҳои худро донад ва барои иҷрои онҳо масъулият барад. 

Кормандони қисматҳои сохтории дигари бо баҳисобгирии муҳосибӣ 

алоқамандбуда, доир ба масъалаҳои ташкил ва пешбурди баҳисобгирии 

муҳосибӣ ва тартибидиҳии ҳисоботи молиявӣ ба сармуҳосиб тобеъ 

мебошанд. 

Имрӯз бо доштани танҳо дипломи расман тасдиқшудаи муассисаҳои 

таҳслоти олӣ ё миёнаи касбӣ дар соҳаи баҳисобгирии муҳосибӣ, наметавон 

бо боварӣ гуфт, ки дорандаи дипломи мазкур ҳамчун муҳосиб фаъолият 

карда метавонад. Яке аз камбудиҳои асосии низоми таҳсилоти касбӣ дар 

Ҷумҳурии Тоҷикистон ҳам ҳамин аст, ки хатмкунандагони муассисаҳои 

таҳсилотӣ барои кори бевосита дар амалия қобилият надоранд. Ҳамзамон 

солҳои охир чунин тамоюлот ба назар мерасад, ки ҳатто муассисаҳои 

таҳсилотии ғайри равияи иқтисодӣ ва молиявӣ низ таълими касби 

муҳосибиро ба роҳ мондаанд ва ба хатмкунандагони худ дипломи дахлдор, 

маълумотнома ё сертификат медиҳанд. Бинобар ин, аз ҷониби корфармоён 

нобоварӣ ба муассисаҳои таҳсилотӣ ба миён омадааст. 

Ҳамин тавр, омодасозии мутахассисони соҳаи баҳисобгирии 

муҳосибӣ дар доираи СБҲМ дар Ҷумҳурии Тоҷикистон бо як қатор 

мушкилот алоқаманд аст, ки ин ҷо мо асоситарини онҳоро номбар 

мекунем: 

– тафовут байни барномаҳои таҳсилотӣ дар муассисаҳои таҳсилоти 

олии касбии гуногун ва барномаҳое, ки барои гирифтани сертификатҳои 

байналмилалии муҳосиби касбӣ амал мекунанд; 

– ҳавасмандии кам дар байни муҳосибон барои рушди касбият сабаби 

набудани талаботи корфармоён барои пешбурди баҳисобгирии муҳосибӣ 

ва тартиб додани ҳисоботи молиявӣ дар асоси СБҲМ, бахусус дар 

ноҳияҳои дурдасти мамлакат; 

– сатҳи пасти сифати таҳсилот дар муассисаҳои олӣ ва миёнаи касбӣ 

аз фанҳои баҳисобгирии муҳосибӣ ва аудит; 

– мувофиқат накардани сохтори таҳсилоти касбӣ ба талаботи бозори 

меҳнат, сабаби набудани алоқаи байни муассисаҳои таълимӣ ва 

истеҳсолот; 

– ҷалб нагардидани намояндагони корфармоён ба раванди таҳияи 

барномаҳои таҳсилотӣ дар муассисаҳои таҳсилотӣ. 

ХУЛОСА ВА ТАВСИЯҲО 

1. Баҳисобгирии муҳосибӣ ҳамчун соҳаи фаъолияти инсон таърихи 

тулонӣ дорад, вале ҳамчун соҳаи илм нисбатан нав аст. Ҷанбаҳои таърихии 

пайдошавии низомҳои баҳисобгирии муҳосибӣ пурра ба таҳқиқ фаро 

гирифта нашудаанд, равишҳои консептуалии ташаккул ва рушди 

баҳисобгирии муҳосибӣ дар низомҳои хоҷагидорӣ ба як шакли мукаммал 

оварда нашудаанд. Тадқиқотҳо гувоҳӣ онанд, ки баҳисобгирӣ асолати 

шарқӣ дорад. Равандҳои ҳамгироии иқтисодии ҷаҳонӣ нигоҳи навро ба 

моҳият ва нақши баҳисобгирии муҳосибӣ талаб менамоянд. Ҳоло 

баҳисобгирии муҳосибӣ ҳамчун воситаи муҳимми иртибот дар муҳити 

тиҷоратии густурда ва доираи зиёди иштирокчиён ва манфиатдорони 

натиҷаҳои фаъолияти хоҷагидорӣ дарк карда мешавад [4-М; 8-М; 11-М; 24-

М].  

2. Раванди ислоҳоти низоми баҳисобгирии муҳосибӣ ва тартибдиҳии 

ҳисоботи молиявӣ дар Ҷумҳурии Тоҷикистон собит намуд, ки гузариш ба 

СБҲМ кори саҳл набуда, давраи вақти тулонитарро аз он чӣ пешбинӣ 

шуда буд, дар бар мегирад. Инро таҳқиқоти илмии олимони соҳаи 

баҳисобгирии муҳосибӣ ва аудит, инчунин мақолаҳо дар интишороти 

даврӣ тасдиқ менамоянд. Ислоҳот ва равандҳои гузариш ба СБҲМ дар 

мамлакат аз оғози худ аллакай мавриди баҳсҳо дар доираҳои илмӣ ва 

амалӣ қарор гирифтанд. Бо вуҷуди он ки стандартҳои миллии ҳисоботи 

молиявӣ (низомномаҳои баҳисобгирии муҳосибӣ) дар мамлакат дар асоси 

СБҲМ бунёд карда шудаанд, дар байни онҳо тафовутҳои зиёд ҷой доранд. 

Ин тафовутҳо аз ҷумла ба мувофиқат накардани тарзҳои муносибат ба 

тартибдиҳии ҳисоботи молиявӣ асос ёфтаанд [1-М; 14-М; 16-М; 19-М; 26-

М]. 

3. Тавре таҳқиқи низомҳои баҳисобгирии муҳосибӣ дар корхонаҳои 

тиҷоратии Ҷумҳурии Тоҷикистон нишон медиҳад, дар аксари онҳо сиёсати 

баҳисобгирӣ рисолати худро иҷро намекунад. Аҳаммияти сиёсати 

баҳисобгирӣ на танҳо аз ҷониби роҳбарияти корхонаҳо, балки аз ҷониби 

кормандони муҳосибот низ қадрдонӣ намешавад, ки ин ба паёмадҳои 

номатлуби корбурди нодурусти ин ё он қоида ва муқаррароти низоми 

танзимкунии меъёрии баҳисобгирии муҳосибӣ ва ҳисоботи молиявӣ 

меоварад. Аксаран роҳбарияти корхонаҳо (асосан корхонаҳои хурд) ҷаҳд 

менамоянд, ки бо пешниҳод кардани ҳисоботи содакардашуда вазъи 

молиявии корхонаи хуро номатлуб нишон диҳанд, то диққати 

истифодабарандагон, бахусус мақомоти андозро ба худ ҷалб накунанд. 

Дар корхонаҳо ба таҳия унсурҳои асосии сиёсати баҳисобгирӣ, аз ҷумла 

нақшаи кории ҳисобҳо диққати лозимӣ дода намешавад [5-М; 13-М; 17-М; 

18-М]. 

4. Баҳисобгирии муҳосибӣ бар асари рушди доимӣ шакл ва муҳтавои 

худро дигар карда, ба талаботи хоҷагидорӣ, низоми идоракунии муосир ва 

эҳтиёҷоти истифодабарандагони иттилооти дар ҳисоботи молиявӣ 

инъикосшаванда мутобиқ мешавад. Талаботи муҳимтарин ва ояндадори 

низоми муосири баҳисобгирии муҳосибӣ маҷмуи асосҳои ташкилӣ барои 

ҳамкории оптималии идоракунӣ, ҳисоботи молиявӣ ва андоз мебошад, ки 

имкон медиҳад мураккабӣ ва эътимоднокии маълумоти пешниҳодшуда 

таъмин карда шавад. [4-М; 8-М; 10-М; 24-М]. 

5. Омӯзиши низомҳои баҳисобгирии муҳосибӣ дар аксари корхонаҳои 

тиҷоратии Ҷумҳурии Тоҷикистон нишон медиҳад, ки онҳо раванди 

пешбурди баҳисобгирии муҳосибӣ ва тартиб додани ҳисоботи молиявиро 

дар асоси талаботи СБҲМ ташкил намудаанд. Дар натиҷаи таҳқиқи вазъи 

пешбурди баҳисобгирии муҳосибӣ ва тартиб додани ҳисоботи молиявӣ дар 

якчанд субъектҳои дорои манфиати умум маълум гардид, ки барои бисёре 

аз корхонаҳои ватанӣ мутобиқ шудан ба корбурди СБҲМ ҳанӯз ҳам 

душвор аст. Дар баробари ин, таҷрибаи баъзе корхонаҳое, ки аллакай 

стандартҳои байналмилалиро дар фаъолияти худ бомуваффақ ҷорӣ 

кардаанд, ба монанди ҶСП «Комбинати металлургии тоҷик» натиҷаи 

мусбат нишон дод. Ба андешаи мо, масъалаи асосӣ дар ҷараёни сусти 

татбиқи стандартҳои байналмилалӣ дар субъектҳои хоҷагидории ватанӣ 

ин пеш аз ҳама мушкилот бо таъмини кормандони баландихтисос 

мебошад. Барои татбиқи бобарори СБҲМ, мутахассисон бояд донишҳои 

сатҳи баланди соҳаи ҳисоботи молиявӣ ва малакаҳои корбурди ҳамзамони 

донишҳои назариявӣ ва амалиро дошта бошанд. Муассисон ва роҳбарони 

корхонаҳои тиҷоратӣ ба баҳисобгирии муҳосибӣ ҳамчун восита барои 

дуруст ҳисоб ва пардохт кардани андозҳо назар мекунанд. Бештари онҳо 

муҳиммии бурдани баҳисобгирии молиявӣ, баҳисобгирии идоракунӣ ва 

баҳисобгирии андозро дар доираи низоми ҳамгироии баҳисобгирии 

муҳосибӣ дарк накардаанд [2-М; 3-М; 7-М; 14-М; 14-М; 22-М; 25-М]. 

6. Таҳлил ишон дод, ки амсилаҳои низомҳои баҳисобгирии муҳосибӣ 

бештар барои низомҳои миллии баҳисобгирии муҳосибӣ истифода 

мешаванд. Амсилаи шабеҳи низоми баҳисобгирии муҳосибии субъекти 

хоҷагидорӣ, ки дар диссертатсия таҳия шудааст, алоқамандии байни 

объектҳои баҳисобгирии муҳосибӣ, амалиёти хоҷагидорӣ, робитаҳо бо 

унсурҳои муҳити дохилӣ ва берунӣ, инчунин вазифаҳои гуногуни 

идоракунии субъекти хоҷагидориро инъикос менамояд. Имрӯз 

баҳисобгирии муҳосибӣ ҳамчун бахши низоми ягонаи иттилоотие рушд 

мекунад, ки баҳисобгирии молиявӣ, баҳисобгирии идоракунӣ, 

баҳисобгирии андоз ва дигар намудҳои баҳисобгириро ҳамгиро мекунад [3-

М; 4-М; 5-М; 12-М; 17-М; 20-М; 23-М].  

7. Дар шароити иқтисодии муосир пешбурди тиҷорат дар сатҳи 

байналмилалӣ бе истифодаи меъёрҳои ягонаи баҳисобгирии муҳосибӣ 

имконпазир нест. Дар бештари мамлакатҳои ҷаҳон дар давоми даҳсолаҳо 

талаботи дохилии онҳо оид ба ташкил ва пешбурди баҳисобгирии 

муҳосибӣ амал мекарданд. Бо ташаккул ва рушди бозори умумӣ зарурати 

дарёфти равиши ягона бо роҳи ҳамоҳангсозӣ ва стандартонии қоидаҳои 

миллии ташкил ва пешбурди баҳисобгирии муҳосибӣ ба миён омад. 

Равандҳои ҷаҳонишавӣ ва ҳамгироии иқтисодии байналмилалӣ ба 

ҳамгироии баҳисобгирии муҳосибӣ ва ҳисоботи молиявии субъектҳои 

хоҷагидории бузург мусоидат мекунад. Дар Ҷумҳурии Тоҷикистон ҳангоми 

омодасозии ҳисоботи молиявии субъектҳои хоҷагидорӣ қоидаҳои андоз 

нисбат ба қоидаҳои пешбурди баҳисобгирии муҳосибӣ ва стандартҳои 

ҳисоботи молиявӣ бартарӣ доранд. [3-М; 5-М; 6-М; 7-М; 14-М; 20-М; 21-

М]. 

8. Таҳқиқи фаъолияти низомҳои миллии баҳисобгирии муҳосибӣ дар 

мамлакатҳои ИДМ нишон медиҳад, ки ҷиҳати умумии ислоҳоти соҳаи 

баҳисобгирии муҳосибӣ ва ҳисоботи молиявӣ дар онҳо – эътироф 

намудани СБҲМ ҳамчун воситаи асосии мукаммалсозӣ ва рушди низомҳои 

миллии баҳисобгирии муҳосибӣ дар ҳудуди мамлакатҳои ИДМ мебошад. 

Дар Ҷумҳурии Тоҷикистон низ СБҲМ ҳангоми таҳияи стандартҳои миллии 

баҳисобгирии муҳосибӣ ҳамчун асос ба кор бурда мешаванд. Шаффоф 

набудани низомҳои мавҷудаи баҳисобгирии муҳосибӣ ва ҳисоботи 

молиявӣ дар аксари мамлакатҳои ИДМ, аз ҷумла Ҷумҳурии Тоҷикистон 

дар баъзе мавридҳо ба роҳбарони субъектҳои хоҷагидорӣ имкон медиҳад, 

ки вазъи молиявӣ ва натиҷаҳои молиявии воқеии корхонаҳои худро пинҳон 

кунанд. Гузариш ба корбурди ҳисоботи молиявии дар асоси СБҲМ 

омодашуда ба сари вақт ошкор намудани ин далелҳо мусоидат мекунад [1-

М; 6-М; 16-М; 25-М]. 

9. Рушди технологияҳои рақамӣ, тавсеаи ҳолатҳои буҳронӣ дар 

иқтисодиёти корхонаҳо, динамизми муҳити беруна, зарурати 

автоматикунонии системаҳои ҷамъоварӣ ва коркарди иттилоот, амиқтар 

гаштани равандҳои ҳамгироӣ, рушди бемайлони ҷанбаҳои инноватсионии 

системаи ҳисобдорӣ ва ғайра ба ташкилу пешбарӣ намудани ҳисоби 

бухгалтерӣ ва имкониятҳои инкишофи он таъсири калон мерасонанд. Аз 

ин лиҳоз, минбаъд такмил додани заминаи меъёрии гузариши кишвар ба 

СБҲМ мувофиқ ба назар мерасад. [1-М; 2-М; 3-М; 11-М; 13-М; 20-М]. 

10. Омӯзиши стандартҳои байналмилалӣ нишон медиҳад, ки дар 

СБҲМ пеш аз ҳама ба муҳтавои шаклҳои ҳисоботи молиявӣ ва 

нишондиҳандаҳои дар онҳо овардашаванда диққат дода мешавад. Дар 

низоми миллии баҳисобгирии муҳосибӣ дар Ҷумҳурии Тоҷикистон тартиб, 

муҳтаво ва асосҳои методии ташаккули ҳисоботи молиявии корхонаҳо (ба 

истиснои муассисаҳои қарзӣ ва буҷетӣ) бо НБМ 5/2001 «Ҳисоботи 

муҳосибӣ» муқаррар карда мешавад. Омӯзиш ва таҳлили муҳтавои НБМ 

5/2001 «Ҳисоботи муҳосибӣ», инчунин дигар низомномаҳои баҳисобгирии 

муҳосибӣ, ки дар давраи солҳои 1999-2003 аз ҷониби Вазорати молияи 

Ҷумҳурии Тоҷикистон таҳия ва тасдиқ шудаанд, нишон медиҳад, ки 

раванди таҳияи онҳо то замони оғози ислоҳоти низоми миллии 

баҳисобгирии муҳосибӣ ва гузариш ба СБҲМ анҷом ёфта буд. Бинобар ин, 

санадҳои меъёрии мазкур ба талаботи СБҲМ ҷавобгӯ нестанд. Ҳамчунин 

қайд кардан лозим аст, ки муҳтавои ин санадҳо бо қонунгузории Ҷумҳурии 

Тоҷикистон, аз ҷумла Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» ва Кодекси андози 

Ҷумҳурии Тоҷикистон на ҳамеша мувофиқат мекунад [2-М; 3-М; 5-М; 14-

М; 16-М; 17-М; 20-М; 21-М]. 

11. Яке аз масъалаҳои муҳими раванди ислоҳоти низоми миллии 

баҳисобгирии муҳосибӣ ва гузариш ба СБҲМ ин омодасозии муҳосибони 

касбии ҷавобгӯ ба шароити корбурди стандартҳои байналмиллалӣ 

мебошад. Масъалаҳои рушди баҳисобгирии муҳосибӣ ва таъмини 

мувофиқати он ба талаботи иқтисодиёти нав бо масъалаҳои омӯзиш ва 

баландбардории дараҷаи касбияти муҳосибон дар солҳои охир мавзӯи 

муҳокимаи фаъоли олимон ва мутахассисон мебошад. Таҳқиқоти мо 

нишон дод, ки барои расидан ба ҳадафҳои ислоҳоти низоми миллии 

баҳисобгирии муҳосибӣ пеш аз ҳама кормандон-мутахассисони барои кор 

бо СБҲМ омода лозим мебошанд. Таҳқиқот нишон дод, ки яке аз самтҳои 

асосии ислоҳоти низоми миллии баҳисобгирии муҳосибӣ, ки аз муҳтавои 

санадҳои дар доираи он қабулшуда бармеояд, ин таҷдиди барномаҳои 

таълимии муассисаҳои таҳсилоти олӣ ва миёнаи касбии самти 

баҳисобгирии муҳосибӣ ва молия, инчунин барномаҳои таълимии курсҳои 

омодасозии муҳосибон ва аудиторони касбӣ вобаста ба омӯзиши амиқи 

СБҲМ ва ташаккули малакаҳои татбиқи онҳо дар амалия мебошад. Дар 

диссертатсия барномаҳои мавҷудаи омодасозӣ ва сертификатсияи 

муҳосибони касбӣ, ки дар миқёси ҷаҳонӣ, аз ҷумла дар доираи 

мамлакатҳои аъзои ИДМ истифода мешаванд, таҳлил ва арзёбӣ карда 

шуда, имконияти корбурди онҳо дар Ҷумҳурии Тоҷикистон муайян карда 

шудааст [1-М; 6-М; 19-М; 25-М]. 

Тавсияҳо оид ба истифодаи амалии натиҷаҳо 

1. Низоми баҳисобгирии муҳосибӣ ва ҳисоботи молиявии амалкунанда 

дар кишвари мо то андозае ба талаботи муосири инкишофи ҳамгироии 

иқтисодӣ мувофиқат карда наметавонад. Соҳибкорони ватанӣ дар ҷараёни 

пешбурди фаъолияти ҳисобдории худ дар доираи ҳамкориҳои иқтисодӣ бо 

шарикони хориҷӣ дучори мушкилоти зиёд мешаванд. Бинобар ин, шахсони 

ба бунёдсозии асосҳои назариявӣ, амалӣ ва таҳияи равишҳои методологии 

баҳисобгирии муҳосибӣ масъул бояд муҳити муносибро барои пешбурди 

баҳисобгирии муҳосибӣ ва тартиб додани ҳисоботи молиявӣ дар шароити 

ҳамгироии иқтисодии байналмилалӣ фароҳам оваранд. 

2. Барои ташкили дурусти пешбурди баҳисобгирии муҳосибӣ ва 

тартиб додани ҳисоботи молиявӣ дар шароити ҳамгироии иқтисодӣ 

Ҳукумати Ҷумҳурии Тоҷикистон набояд раванди ислоҳоти низоми 

баҳисобгирии муҳосибиро аз таҳти назорат ва танзими худ берун гузорад. 

Вазорати молияи Ҷумҳурии Тоҷикистон бояд бо ҷалби доираҳои илмии 

баҳисобгирӣ хусусиятҳои методологии пешбурди баҳисобгирии муҳосибӣ 

ва омодасозии ҳисоботи молиявии субъектҳои хоҷагидорӣ, аз ҷумла 

ҷиҳатҳои назариявӣ ва амалии бо корбурди мафҳумҳо ва объектҳои нави 

баҳисобгирӣ алоқамандро таҳия кунад. Фаъолияти ҳисоботӣ ва аудиторӣ 

дар мамлакат ба пайгирӣ ва назорати ҷиддӣ аз ҷониби давлат, 

низомномаҳои миллӣ ва дастурамалҳои пешбурди баҳисобгирии муҳосибӣ 

ба коркарди амиқ эҳтиёҷ доранд. 

3. Имрӯз вазифаи аввалиндараҷаи субъектҳои хоҷагидорӣ барои 

дуруст ба роҳ мондани низоми баҳисобгирии муҳосибӣ ва тартиб додани 

ҳисоботи молиявӣ таҳия ва тасдиқи сиёсати баҳисобгирӣ мутобиқи 

стандартҳои байналмилалӣ мебошад. Таҳиясозӣ ва такмили сиёсати 

баҳисобгирии корхонахо раванди мураккаб буда, омӯзиши хусусиятхои 

соҳаи фаъолияти корхона, қонунгузории амалкунанда, ба ҷо овардани 

ҳисобкуниҳои иқтисодӣ ва молиявиро дар бар мегирад. Аллакай дар 

марҳилаҳои аввалии таҳияи сиёсати баҳисобгирӣ мушкилоти зиёд ба миён 

меоянд. Яке аз мушкилоти асосӣ муайян кардани самтҳои афзалиятноки 

ташаккули низоми баҳисобгирии муҳосибӣ, ҳамоҳангсозии ҳадафҳои 

гузошташуда ҷиҳати қабули қарорҳо оид ба интихоби тарзҳои пешбурди 

баҳисобгирии муҳосибӣ мебошад. Интихоби тарзи мушаххаси 

баҳисобгирии объектҳои алоҳида ба раванди корҳои баҳисобгирӣ дар 

корхона таъсири муҳим мерасонад. 

4. Зарур аст, ки мушкилоти ба намудҳои алоҳида ҷудо шудани 

баҳисобгирии муҳосибии ягонаро бо фарогирӣ аз мазмуни асарҳои илмии 

олимон ва муҳаққиқони худи соҳаи баҳисобгирии муҳосибӣ таҳқиқ намуд. 

Ба хотири мутобиқ кардани низоми баҳисобгирии муҳосибӣ бо равандҳои 

ҳамгироӣ набояд намудҳои баҳисобгирии хоҷагӣ (баҳисобгирии фаврӣ, 

баҳисобгирии оморӣ), ки дар адабиёт пурра шарҳ дода шудаанд, бо 

намудҳои баҳисобгирии муҳосибӣ (баҳисобгирии молиявӣ, баҳисобгирии 

идоракунӣ, баҳисобгирии андоз) чун як раванди умумӣ ва якҷоя баррасӣ 

шаванд. 

5. Гузариш ба СБҲМ имкон медиҳад, ки мавқеи рақобатпазирии 

корхонаҳои ватанӣ дар ҷалби сармояи мустақим ба таври қобили мулоҳиза 

тақвият дода шавад. Илова бар ин, истифодаи СБҲМ ба корхонаҳои 

ватанӣ имкон медиҳад, ки бо истифода аз методикаҳои ягонаи 

баҳисобгирии муҳосибӣ, ки аз муҳтавои стандартҳои байналмилалӣ 

бармеоянд, низомҳои таъминоти баҳисобгирӣ-иттилоотии худро такмил 

дода, ба менеҷерҳо маълумоти саҳеҳ ва барои қабули қарорҳои беҳтарин 

мусоидаткунанда пешниҳод карда шавад. 

6. Бо назардошти тамоюлоти рушди низоми ҳамгирои баҳисобгирии 

муҳосибӣ ва ҳисоботи молиявӣ дар мамлакатҳои пешрафта субъектҳои 

хоҷагидории Ҷумҳурии Тоҷикистонро зарур аст, ки амсилаи баҳисобгирии 

муҳосибии ҳамгироро дар низомҳои идоракунии худ татбиқ намоянд. 

Барои дуруст ба роҳ мондан ва беҳгардонии ташаккули иттилооти дар 

ҳисоботи молиявӣ пешниҳодшаванда, баланд бардоштани сатҳи 

маълумотдиҳӣ ва нафънокии он барои гурӯҳҳои гуногуни 

истифодабарандагон бозбинӣ намудани назария, методология ва амалияи 

пешбурди баҳисобгирии муҳосибӣ ва тартиб додани ҳисоботи молиявӣ 

зарур аст. 

7. Ҳамгироӣ аз субъектҳои хоҷагидории ватанӣ на танҳо мувофиқат ба 

стандартҳои мавҷудаи сифати истеҳсолот ва хизматрасонӣ, балки 

ҳамсонгардонии иттилооти баҳисобгирии муҳосибӣ ва ҳисоботи молиявии 

онҳоро низ талаб менамояд. 

8. Барои тақвият бахшидан ба равандҳои гузариш ба СБҲМ дар 

мамлакатҳои аъзои ИДМ, аз ҷумла Ҷумҳурии Тоҷикистон иҷрои чунин 

корҳо тавсия дода мешавад: таъмин намудани дастгирии қонунии гузариш 

ба СБҲМ, пеш аз ҳама бекор кардани муқаррароти қонунгузорӣ ва 

санадҳои меъёрию ҳуқуқӣ, ки ба раванди гузариш ба СБҲМ халал 

мерасонанд; таҳия намудани нишондодҳои методӣ оид ба корбурди СБҲМ, 

аз ҷумла барои субъектҳои соҳибкории хурд ва миёна; таҳия намудани 

методикаи махсус барои корхонаҳое, ки ҳисоботи худро дар асоси СБҲМ 

омода месозанд ва дар он муқаррар намудани талабот ҷиҳати ба ҳисоб 

гирифтани уҳдадориҳои андозӣ бо истифодаи низоми СБҲМ ҳамчун асос 

барои ҳисобикуниҳои андозӣ; мукаммалсозӣ ва рушди нақшаҳои 

амалкунандаи ҳисобҳои баҳисобгирии муҳосибӣ ҷиҳати пурра мувофиқат 

намудани он бо СБҲМ; бо ҷалби мутахассисони аҳли амал ва омӯзгорони 

муассисаҳои таҳсилоти олии касбии равияи муҳосибӣ таҳия ва нашр 

намудани китобҳои дарсӣ, васоити таълимӣ ва дастурҳои методӣ бо 

мисолҳо ва тафсирҳои муфассали ҳолатҳо ва хусусиятҳои корбурди СБҲМ. 

9. Ислоҳоти низоми миллии баҳисобгирии муҳосибӣ ва гузариш ба 

СБҲМ барои роҳандозии муносиби худ иҷрои тадбирҳои муайян – таҳияи 

заминаҳои ҳуқуқӣ, санадҳои меъёрӣ, воситаҳои гузариш ба СБҲМ, 

инчунин муайян кардани принсипҳои омодасозӣ ва таркиби унсурҳои 

асосии ҳисоботи молиявиро талаб мекунанд. Ҳамаи низомномаҳои 

баҳисобгирии муҳосибӣ, ки ҳоло ҳам бекор карда нашудаанд, дар шароити 

корбурди СБҲМ дар низоми баҳисобгирии муҳосибии субъектҳои 

хоҷагидории мамлакат корношоям мебошанд ва бояд таҷдиди назар ё аз 

нав таҳия карда шаванд. 

10. Нақшаи кории ҳисобҳо ҳамчун унсури асосии сиёсати баҳисобгирӣ 

бояд ҳамаи ҳисобҳои таркибӣ ва таҳлилӣ, ҳангоми зарурат инчунин 

зерҳисобҳоро дар доираи хусусиятҳои фаъолияти корхона – сохтори 

ташкилию иқтисодӣ, намудҳои фаъолият, намудҳои маҳсулоти 

истеҳсолшаванда, хусусиятҳои соҳавӣ, мавҷудияти бахшҳо, вазифаҳо ва 

талаботи низоми идоракунӣ ва дигар ҷиҳатҳои фаъолияти онро дар бар 

гирад. Нақшаи кории баҳисобгирии муҳосибӣ дар шароити муосир 

системаест, ки ба татбиқи бомуваффақияти сиёсати баҳисобгирӣ 

нигаронида шудааст, ки барои таъмини эътимоднокии ҳисоботи молиявӣ 

ва ҳамоҳангсозии он бо идоракунӣ ва ҳисоботи андоз имкон медиҳад. 

11. Дар баробари таҳқиқи ҷиҳатҳои таърихии ташаккули 

баҳисобгирии муҳосибӣ ва рушди он масъалаҳои вазъи ояндаи 

баҳисобгирии муҳосибӣ низ ба омӯзиш ниёз доранд. Вақтҳои охир дар 

адабиёти соҳа интишороти зиёде ба назар мерасанд, ки касро аз ояндаи 

баҳисобгирии муҳосибӣ ҳамчун соҳаи фаъолияти касбӣ ба ташвиш 

меоранд. Дарвоқеъ, таҳқиқот дар соҳаи дурнамои баҳисобгирии муҳосибӣ 

ҳам аз ҷиҳати назариявӣ ва ҳам аз ҷиҳати амалӣ мубрам мебошанд. Вале 

имрӯз дар ҳамаи субъектҳои хоҷагидории муосир ба кормандони соҳаи 

муҳосибӣ эҳтиёҷ ҳаст. Эҳтиёҷ дар субъектҳои хоҷагидорӣ ба муҳосиби 

дорандаи малакаҳои хуби кор бо технологияҳои компютерии муосир ва 

донишҳои муносиб беш аз пеш афзун мешавад. Бинобар ин, роҳбарияти 

субъектҳои хоҷагидорӣ бояд ба сатҳи дониш ва малакаҳои касбии 

муҳосибон таваҷҷуҳ кунанд. 

ЗАМИМАҲО 

 

Замимаи 1. Шакли намунавии ҳисобот оид ба вазъи молиявӣ 

Бо Фармоиши Вазорати 

молияи Ҷумҳурии 

Тоҷикистон аз «27» майя 

2011с. №42 барои 

ҳисоботҳои фосилавӣ ва 

солона тасдиқ гардидааст 

Ҳисобот оиди ҳолати молиявӣ 

(Тавозуни муҳосибӣ) 

ба ҳолати  ________________  20___ с. 

(мутобиқи СБҲМ) 

Шакли № 1 аз рӯйи ТУҲИ 

Корхона (иттиҳодия)  ________________________  

Соҳа (намуди фаъолият)  _______________________  

Мақомоти идоракунӣ  _________________________  

аз рӯйи ТУКТ 

аз рӯйи ТУФИ 

аз рӯйи ТУМИ 

Шакли моликият  _____________________________  аз рӯи ТУШМ 

Воҳиди ченак  __________________________________  аз рӯи ТУВЧ 

РМА  _________________________________________________________  

Суроғаи почтавӣ _______________________________________________  

Ному насаб ва № телефони Сармуҳосиб  _________________________  

Муҳлати пешниҳод  _________________  Санаи воқеии 

пешниҳод __________________________  

Санаи қабул  ________________________  

Нишондиҳанда 
Рамзи 

сатр 

Ба аввали 

давраи 

ҳисоботӣ 

Ба 

охири давраи 

ҳисоботӣ 

1 2 3 4 

IА. ДОРОИҲОИ КӮТОҲМУДДАТ (ГАРДОН)    

Воситаҳои пулӣ дар хазина (10100) 010   

Воситаҳои пулӣ дар бонк (10200) 020   

Сармоягузориҳои кӯтоҳмуддат (10300) 030   

аз он ҷумла:    

Қоғазҳои қимматноки қарзӣ (10310) 031   

Қоғазҳои қимматноки ҳиссавӣ (10320) 032   

Қарзҳо, вомҳои додашуда/Амонатҳои депозитӣ 

(10330,10340) 

033   

Қисми ҷории сармоягузориҳои дарозмуддат (10350) 034   

Дигар сармоягузориҳои кӯтоҳмуддат (10360) 035   

Қарздории дебитории тиҷоратӣ (10400) 040   

аз он ҷумла:    

Ҳисобҳо барои қабул (10410) 041   

Васиқаҳо барои қабул (10420) 042   

Захираҳо аз рӯйи қарзҳои шубҳанок (10430) 043   

Днгар қарздории дебиторӣ (10500) 050   

аз он ҷумла:    

Пешпардохт ба таъминкунандагон (10510) 051   

Қарздории дебитории кормандон (10520) 052   

Андозҳои пешпардохтшуда/Андозҳои подошшаванда 

(ҷуброншаванда) (10530,10540) 

053   

Фоизҳо барои қабул, Ҳаққусаҳм барои қабул (10550, 

10560) 

054   

Қарздории супоришдиҳандагон аз рӯйи шартномаи 

сохтмон (10570) 

055   

Қисми ҷории қарздории дебитории дарозмуддат (10580) 056   

Дигар қарздории дебиторӣ (10570) 057   

Қарздории дебитории корхонаҳои фаръӣ (10580) 058   

Қарздории дебиторӣ аз рӯйи дигар амалиёт (10590) 059   

Қарздории муассисон (10600) 060   

Захираҳои моддию молӣ (10700) 070   

аз он ҷумла:    

Молҳо (10710-10719) 071   

Ашёи хом ва масолеҳ (10720) 072   

Истеҳсолоти нотамом (10730) 073   

Маҳсулоти тайёр (10740) 074   

Масолеҳи кишоварзӣ аз дороиҳои биологӣ (10750) 075   

Сӯзишворӣ (10760) 076   

Қисмҳои эҳтиётӣ (10770) 077   

Асбобу анҷоми идоравӣ (10780) 078   

Дигар захираҳо (10790) 079   

Хараҷоти пешпардохтшуда (10800) 080   

аз он ҷумла:    

Хизматҳои пешпардохтшуда (10810) 081   

Иҷораи пешпардохтшуда (10820) 082   

Дигар пешпардохтҳо (10830) 083   

1 2 3 4 

Дороиҳои ғайригардон барои фурӯш (10900) 090   

аз он ҷумла:    

Воситаҳои асосии барои фурӯш таъин гардида (10910) 091   

Дороиҳои кӯтоҳмуддати фаъолияти қатъшуда (10920) 092   

Дигар дороиҳои ғайригардон барои фурӯш (10930) 093   

ҶАМЪ аз рӯйи қисми I.А. «Дороиҳои гардон» 099   

I.Б. ДОРОИҲОИ ДАРОЗМУДДАТ (ҒАЙРИГАРДОН)    

Воситаҳои асосӣ (11000) 100   

аз он ҷумла:    

Бино ва иншоот (11010) 101   

Мошина ва таҷҳизот (11020) 102   

Таҷҳизоти идоравӣ (11030) 103   

Мебел ва лавозимот (11040) 104   

Воситаҳои нақлиёт (11050) 105   

Ободонии моликияти иҷоравӣ (11060) 106   

Ободонии қитъаҳои замин (11070) 107   

Дигар воситаҳои асосӣ (11080) 108   

Сохтмони нотамом (11090) 109   

Фарсудашавии ҷамъшудаи воситаҳои асосӣ (11100) 110   

Арзиши тавозунии воситаҳои асосӣ (11000-11100) 119   

Захираҳои табиӣ (11200) 120   

аз он ҷумла:    

Макони пайдоиши захираҳои табиӣ (11210,11220) 121   

Сарфшавии ҷамъшудаи захираҳои табиӣ (11230) 122   

Дороиҳои ғайримоддӣ (11300-11390) 130   

аз он ҷумла:    

Ҳуқуқи истифодабарии замин, франшиза, гудвилл, 

патент, литсензия (иҷозатнома), нишони молӣ, таъмини 
барномавӣ, хароҷоти ташкилӣ (11310-11360) 

131   

Дигар дороиҳои ғайримоддӣ (11370) 132   

Истеҳлоки ҷамъшудаи дороиҳои ғайримоддӣ (11390) 133   

Дороиҳои биологӣ (11400) 140   

аз он ҷумла:    

Ҳайвонот (дороиҳои биологии истеъмолӣ) (11410) 141   

Ҳайвонот (дороиҳои биологии маҳсуловар) (11420) 142   

Растаниҳо (дороиҳои биологии истеъмолӣ) (11430) 143   

Растаниҳои мевадиҳанда (11440) 144   

Дороиҳои биологии аз рӯйи хароҷоти воқеӣ ба ҳисоб 

гирифташаванда (11450) 

145   

Дигар дороиҳои биологӣ (11460) 146   

Сармоягузорӣ ба амволи ғайриманқул (11500) 150   

аз он ҷумла:    

Бино ва иморат (11510) 151   

Таҷдиди объектҳои сармоягузорӣ ба амволи ғайриманқул 

(11520) 

152   

Сармоягузориҳои дарозмуддат (11600±11661,11662) 160   

аз он ҷумла:    

Қоғазҳои қимматноки қарзӣ (11610) 161   

1 2 3 4 

Қарзҳо, вомҳои додашуда (11620) 162   

Сармоягузорӣ ба корхонаҳои фаръӣ (11630) 163   

Сармоягузорӣ ба фаъолияти муштарак (11640) 164   

Сармоягузорӣ ба ширкатҳои муттаҳидшуда (11650) 165   

Дигар сармоягузориҳои дарозмуддат (11660) 166   

Талаботҳои андозии тамдидӣ (ба таъхирмондашуда) 
(11700) 

170   

Қарздории дебитории дарозмуддат (11800) 180   

аз он ҷумла:    

Қарздории дебитории дарозмуддати харидорон ва 
фармоишгарон (11810) 

181   

Васиқаҳои гирифташуда (11820) 182   

Хароҷоти ба таъхир мондашудаи дарозмуддат (11830) 183   

Дигар қарздории дебитории дарозмуддат (11840) 184   

Дороиҳои дарозмуддати фаъолияти қатъшуда (11900) 190   

ҶАМЪ аз рӯйи қисми I.Б. «Дороиҳои ғайригардон» 199   

ҲАМАГӢ, ДОРОИҲО (қисми I.А+ қисми I.Б)    

II. А. УҲДАДОРИҲОИ КӮТОҲМУДДАТ    
Қарздории кредитории тиҷоратӣ (22000) 200   
аз он ҷумла:    
Ҳисобҳо барои пардохт (22010) 201   
Васиқаҳои кӯтоҳмуддат барои пардохт (22020) 202   

Пешпардохтҳои харидорон ва фармоишгарон, 

Дигар ҳисобҳо барои пардохт (22030,22040) 
203   

Уҳдадориҳои қарзии кӯтоҳмуддат (22100) 210   

аз он ҷумла:    
Қарзҳои бонкӣ, вомҳо (22110) 211   
Дигар қарзҳо (22120) 212   
Қисми ҷории уҳдадориҳои қарзии дарозмуддат (22130) 213   
Дигар уҳдадориҳои қарзии кӯтоҳмуддат    
(22140±22141,22142) 

214   

Уҳдадориҳои кӯтоҳмуддати ҳисобкардашуда (22200) 220   

аз он ҷумла:    
Музди меҳнат барои пардохт (22100) 221   

Андози нафақавӣ барои пардохт, Андоз аз даромади 

шахсони воқеӣ барои пардохт (22220,22230) 
222   

Андози иҷтимоӣ барои пардохт (22240) 223   
Ҳаққусаҳм ва фоизҳо барои пардохт (22250,22260) 224   
Дигар хароҷоти ҳисобкардашуда (22270) 225   
Андозҳо барои пардохт (22300) 230   
аз он ҷумла:    
Андоз аз фоида барои пардохт (22310) 231   
ААИ барои пардохт (22320) 232   
Аксизҳо барои пардохт (22330) 233   
Дигар андозҳо барои пардохт (22340,22350,22360,22370) 234   

Захираҳо барои хароҷот ва пардохтҳои рухсатӣ (22400) 240   
Дигар уҳдадориҳои кӯтоҳмуддат (22500) 250   

аз он ҷумла:    
Уҳдадориҳо дар назди муассисон (22510) 251   

Қарздории кредитории корхонаҳои фаръӣ (модарӣ) (22520) 252   

Уҳдадориҳои кӯтоҳмуддати фаъолияти қатъшуда (22530) 253   

1 2 3 4 
ҶАМЪ оид ба қисми II. А. Уҳдадориҳои кӯтоҳмуддат 259   

II. Б. УҲДАДОРИҲОИ ДАРОЗМУДДАТ    

Уҳдадориҳои дарозмуддат (22600±22661,22640) 260   

аз он ҷумла:    

Вомбаргҳо ва васиқаҳо барои пардохт (22610, 22640) 261   

Қарзҳои бонкӣ ва дигар қарзҳо (22620, 22630) 262   

Уҳдадориҳо аз рӯйи иҷораи молиявӣ (22650) 263   

Дигар уҳдадориҳои дарозмуддат (22660, 22670) 264   

Даромадҳои мавқуфгузошташуда (ба таъхир монда) 

(22700) 

270   

Уҳдадорихои андозии мавқуфгузошташуда (22800) 280   

ҶАМЪ аз рӯйи қисми II.Б. «Уҳдадориҳои дарозмуддат» 289   

ҲАМАГӢ УҲДАДОРИҲО (қисми II.А+ қисми П.Б) 299   

III. САРМОЯИ ХУДӢ    

Сармояи эълоншуда (оинномавӣ) (33000) 300   

аз он ҷумла:    

Саҳмияҳои оддӣ (33010) 301   

Саҳмияҳои имтиёзнок (33020) 302   

Сармояи барилова пардохтшуда (33030) 303   

Саҳмияҳои худии бозхаридшуда (33090) 304   

Сармояи иловагӣ (33100) 310   

аз он ҷумла:    

Грантҳо ва маблағгузории мақсаднок (33110) 311   

Тасҳеҳот аз рӯйи азнавбаҳодиҳии воситаҳои асосӣ ва 

дороиҳои дигар (33120, 33130) 

313   

Фарқиятҳои қурбӣ аз рӯйи амалиёт бо ҷузъҳои хориҷӣ 

(33140) 

314   

Дигар сармояи иловагӣ (33150, 33160) 315   

Фоидаи тақсимнашуда (33200) 320   

Сармояи захиравӣ (33300) 330   

Ҳаққи аққалият (33400) 340   

ҶАМЪ аз рӯйи қисми III. «Сармояи худӣ» 349   

ҲАМАГӢ УҲДАДОРИҲО ВА САРМОЯИ ХУДӢ 

(Қисми П.А+ Қисми П.Б+ Қисми III) 

399   

 

 

Сардор __________________                     Сармуҳосиб ___________________ 

Замимаи 2. Ҳисоботи молиявии ШСХК «Барқи Тоҷик» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Отчет о финансовом положении  

 Прим. 31 декабря 
2021 г. 

31 декабря 
2020 г. 

АКТИВЫ: 
ДОЛГОСРОЧНЫЕ АКТИВЫ: 
Основные средства 6 19,272,950 17,867,178 
Нематериальные активы  12,463 14,205 
Долгосрочные авансы выданные 7 1,407,872 1,858,656 
Другие долгосрочные активы 8 250,944 182,399 
ИТОГО ДОЛГОСРОЧНЫЕ 
АКТИВЫ 

 20,944,229 19,922,438 

КРАТКОСРОЧНЫЕ АКТИВЫ:  

Товарно-материальные запасы 9 966,726 738,756 
Торговая и прочая дебиторская 
задолженность 10 

1,233,933 977,738 

Краткосрочные авансы выданные 11 213,627 152,768 
Налоги, оплаченные авансом  177,472 52,909 

Денежные средства и их эквиваленты 12 70,421 181,182 

ИТОГО КРАТКОСРОЧНЫЕ 
АКТИВЫ 

■ 2,662,179 2,103,353 

ИТОГО АКТИВОВ 
 

23,606,408 22,025,791 

КАПИТАЛ И ОБЯЗАТЕЛЬСТВА: 
   

КАПИТАЛ:  

Акционерный капитал 13 5,840,006 5,840,006 
Резерв по переоценке основных 
средств 

 
7,139,169 8,812,966 

Резервный капитал  24,302 24,302 
Непокрытый убыток  (27,864,724) (25,219,693) 

ИТОГО КАПИТАЛ  (14,861,247) (10,542,419) 

ДОЛГОСРОЧНЫЕ 
ОБЯЗАТЕЛЬСТВА: 

 

Долгосрочные займы полученные 14 10,027,216 10,253,563 
Отсроченный доход - долгосрочная 
часть 

15 2,738,288 3,296,195 

Отложенные налоговые обязательства 20 1,221,176 - 

ИТОГО ДОЛГОСРОЧНЫЕ 
ОБЯЗАТЕЛЬСТВА 

 
13,986,680 13,549,758 

Прим. 31 декабря 
2021 г. 

31 декабря 
2020 г. 

ТЕКУЩИЕ ОБЯЗАТЕЛЬСТВА 
 

  

Краткосрочная часть долгосрочных 
займов 

14 
8,573,765 5,904,616 

Торговая и прочая кредиторская 
задолженность 

16 
6,993,688 5,593,412 

Авансы полученные 
17 

139,938 229,646 

Задолженность по прочим налогам 
18 

197,581 67,074 

Объявленные дивиденды 
13 

7,472  

Задолженность по налогу на прибыль 
20 

22,366 - 

Прочие обязательства и начисленные 
расходы 

19 
8,546,165 7,223,704 

ИТОГО ТЕКУЩИЕ 
ОБЯЗАТЕЛЬСТВА 

 
24,480,975 19,018,452 

ИТОГО ОБЯЗАТЕЛЬСТВА 
 

38,467,655 32,568,210 

ИТОГО КАПИТАЛ И 
ОБЯЗАТЕЛЬСТВА 

 
23,606,408 22,025,791 

Ҳисобот оид ба фоида ё зарар ва дигар даромади умумӣ 

Отчет о прибыли или убытке и прочем совокупном доходе за год, 

закончившийся 31 декабря 2021 года 

 Прим, За год, 
закончившийся 
31 декабря 
2021 г. 

За год, 
закончившийся 

31 декабря ■
 2020 г. 

Выручка 21 3,935,939 3,303,509 

Себестоимость 22 (3,203,704) (2,766,477) 

ВАЛОВАЯ ПРИБЫЛЬ 
 

732,235 537,032 

Расходы на реализацию 23 (1,379,670) (1,238,824) 
Общие и административные расходы 24 (261,070) (104,826) 
Чистый убыток по операциям с 
иностранной валютой 

 172,763 (3,829,998) 

Финансовые расходы 25 (2,620,761) (2,383,513) 
Прочие неоперационные доходы, нетто 26 289,614 428,906 

УБЫТОК ДО НАЛОГА НА ПРИБЫЛЬ  (3,066,889) (6,591,223) 

Расходы по налогу на прибыль 20 (177,695) - 

ЧИСТЫЙ ОПЕРАЦИОННЫЙ УБЫТОК 
 

(3,244,584) (6,591.223) 

ЧИСТЫЙ СОВОКУПНЫЙ УБЫТОК 
 

(3,244,584) (6,591,223) 

Ҳисобот оид ба тағйирёбиҳо дар сармояи худӣ 

Отчет об изменения в собственном капитале 

 Прим. 
Акционерный 
капитал 

Резервный 
капитал 

Резерв по 
переоценке 
основных 
средств 

Непокрытый 
убыток 

Всего 
капитал 

Сальдо на 1 
января 2020 г. 751,751 24,302 9,433,190 (19,248,694) (9,039,451) 
Увеличение 
акционерного 
капитала 5,088,255 

  
- 

5,088,255 
Амортизация 
переоценки 
основных средств 

- - 
(620,224) 620,224 

- 

Убыток за год - - - (6,591,223) (6,591,223) 

Сальдо на 31 
декабря 2020 г. 5,840,006 24,302 8,812,966 (25,219,693) (10,542,419) 
Увеличение 
акционерного 
капитала 

- - 
   

Амортизация 
переоценки 
основных средств 

- - 
(607,025) 607,025 

 

Отложенные 
налоги 

- 
 

(1,066,772) 
 

(1,066,772) 
Дивиденды - -  (7,472) (7,472) 
Убыток за год - - - (3,244,584) (3,244,584) 

Сальдо на 31 
декабря 2021 г. 

13
 5,840,0
06 24,302 7,139,169 (27,864,724) (14,861,247) 

Ҳисобот оид ба гардиши воситаҳои пулӣ 

Отчет о движении денежных средств 

 
Прим. За год, 
закончившийся 31 
декабря 2021 г. 

За год, 
закончившийс
я 31 декабря 
2020 г. 

ДВИЖЕНИЕ ДЕНЕЖНЫХ СРЕДСТВ 
ОТ 
ОПЕРАЦИОННОЙ 
ДЕЯТЕЛЬНОСТИ: 

  

Поступления от реализации энергии 3,421,426 3,346,847 
Прочие поступления от операционной 
деятельности 2,104 4,455 
Итого поступления денежных средств от 
операционной 

  

деятельности 3,423,530 3,351,302 

Покупка товарно-материальных запасов (1,176,450) (1,240,491) 
Покупка электроэнергии (506,670) (434,597) 
Оплата труда и социального налога (494,692) (348,538) 
Оплата услуг (146,423) (216,410) 
Выплата процентов (312,010) (373,045) 
Оплата налога на прибыль (10,580) (41,318) 
Оплата прочих налогов (476,708) (437,314) 

Прочие операционные выплаты (58,207) (49,339) 

Итого выбытия денежных средств от 
операционной 

  

деятельности (3,181,740) (3,141,052) 
Чистый приток денежных средств от 
операционной 

 

деятельности: 241,790 210,250 
ДВИЖЕНИЕ ДЕНЕЖНЫХ СРЕДСТВ 
ОТ 
ИНВЕСТИЦИОННОЙ 
ДЕЯТЕЛЬНОСТИ: 

  

Приобретение основных средств (119,131) (35,699) 
Прочие поступления от инвестиционной 
деятельности 68 51 
Чистый отток денежных средств от 
инвестиционной 

  

деятельности: (119,063) (35,648) 

ДВИЖЕНИЕ ДЕНЕЖНЫХ СРЕДСТВ 
ОТ 
ФИНАНСОВОЙ ДЕЯТЕЛЬНОСТИ: 

  

Кредиты полученные 1,567 1,913 
Гранты полученные 276,167 362,789 

Погашение полученных кредитов (510,811) (633,073) 

Чистый приток отток денежных средств 
от финансовой 

  

деятельности: (233,077) (268,371) 

ЧИСТОЕ 
(УМЕНЬШЕНИЕ)/УВЕЛИЧЕНИЕ 
ДЕНЕЖНЫХ СРЕДСТВ И ИХ 
ЭКВИВАЛЕНТОВ 

 

  
Влияние изменения курса иностранной 
валюты на остатки денежных средств и их 
эквивалентов в иностранной валюте 

 

(4И) 4,763 
ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на начало года 12 181,182 270,188 

ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на конец года 12 70,421 181,182 

Замимаи 3. Ҳисоботи молиявии ҶСК «Ширкати Алюминийи Тоҷик» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Отчет о финансовом положении 

 Прим. 31 
декабря,. 
2021 г. 

31 декабря 
2020 г. 

АКТИВЫ:    
ДОЛГОСРОЧНЫЕ АКТИВЫ:    
Основные средства 6 379,086 387,628 
Оборудование к установке и незавершенное 
строительство 6 12,221 

10,596 

Инвестиции 7 14,131 13,945 
Инвестиции в совместное предприятие 8 98,918 100,966 
Прочие активы  1,778 1,233 
ИТОГО ДОЛГОСРОЧНЫЕ АКТИВЫ  506,134 514,368 
КРАТКОСРОЧНЫЕ АКТИВЫ:    
Товарно-материальные запасы 9 15,945 21,809 
Торговая и прочая дебиторская задолженность 10 52,986 76,852 
Денежные средства и их эквиваленты 11 1,407 65 
ИТОГО КРАТСКОСРОЧНЫЕ АКТИВЫ  70,338 98,726 
ИТОГО АКТИВЫ  576,472 613,094 
СОБСТВЕННЫЙ КАПИТАЛ И 
ОБЯЗАТЕЛЬСТВА: 

   

СОБСТВЕННЫЙ КАПИТАЛ:    
Уставный капитал 12 604,875 604,875 
Резерв по переоценке основных средств 13 190,502 176,124 
Резерв по переоценке инвестиций в совместные 
предприятия 8 

98,918 100,966 

Накопленный убыток 14 (495,322) (486,914) 
ИТОГО КАПИТАЛ  398,973 395,051 
ДОЛГОСРОЧНЫЕ ОБЯЗАТЕЛЬСТВА:    
Отложенное налоговое обязательство 23 5,527 7,501 
Долгосрочная торговая кредиторская 
задолженность 15 45,528 51,663 
ИТОГО ДОЛГОСРОЧНЫЕ ОБЯЗАТЕЛЬСТВА  51,055 59,164 
ТЕКУЩИЕ ОБЯЗАТЕЛЬСТВА:    
Торговая и прочая кредиторская задолженность 16 100,036 136,125 
Кредиты и овердрафты полученные 17 26,215 22,623 
Резервы  193 131 
ИТОГО ТЕКУЩИЕ ОБЯЗАТЕЛЬСТВА  126,444 158,879 
ИТОГО ОБЯЗАТЕЛЬСТВА  177,499 218,043 
ИТОГО СОБСТВЕННЫЙ КАПИТАЛ И 
ОБЯЗАТЕЛЬСТВА 

 
576,472 613,094 

 

 

 



393 

 

Ҳисобот оид ба фоида ё зарар ва дигар даромади умумӣ 

Отчет о прибыли или убытке и прочем совокупном доходе за год, 

закончившийся 31 декабря 2021 года 

 Прим. За год, 
закончившийс
я 31 декабря 
2021 г. 

За год, 
закончившийс
я 31 декабря 
2020 г. 

ДОХОДЫ 18 37,311 39,270 

СЕБЕСТОИМОСТЬ ПРОДАЖ 19 (65,467) (73,697) 

ВАЛОВЫЙ УБЫТОК  (28,156) (34,427) 

Реализационные расходы 20 (1,709) (1,538) 
Административные расходы 21 (6,357) (6,801) 

ОПЕРАЦИОННЫЙ УБЫТОК  (36,222) (42,766) 

Эффект от дисконтирования 
долгосрочной задолженности 15 6,135 5,201 
Прочие доходы и (расходы), нетто 22 3,832 (356) 
Процентные и финансовые расходы  (1,968) (1.353) 
Курсовые разницы, нетто  1,432 1,717 
ПРИБЫЛЬ/(УБЫТОК) ДО 
НАЛОГООБЛОЖЕНИЯ 

 
(26,791) (37,557) 

Расходы по налогу на прибыль 23 (93) (178) 

ПРИБЫЛБ/(УБЫТОК) ЗА ГОД 
 

(26,884) (37,735) 

Прочий совокупный доход  28,832 208,119 

ИТОГО СОВОКУПНЫЙ доход 
 

1,948 170,384 

Ҳисобот оид ба тағйирёбиҳо дар сармояи худӣ 

Отчет об изменения в собственном капитале 

 

Уставный 
капитал 

Резерв по 
переоценке 
основных 
средств 

Резерв по 
переоценке 
инвестиций в 
совместные 
предприятия 

Накопленный 
убыток 

Всего 
капитал 

Сальдо на 1 января 2020 
г. 569,929 209,142 103,460 (659,792) 222,739 
Увеличение уставного 
капитала 34,946 

  
- 34,946 

Ежегодное списание 
резерва по переоценке 
основных 

     

средств - (210,613) - 210,613 - 
Отложенный налог  1,471   1,471 
Признание переоценки 
основных средств 

 
176,124 

  
176,124 

Прочий совокупный 
доход 

  
(2,494) 

 
(2,494) 

Прибыль/(убыток) за 
год 

- - - 
(37,735) (37,735) 

Сальдо на 31 декабря 
2020 г. 604,875 176,124 100,966 (486,914) 395,051 
Увеличение уставного 
капитала 

     

Ежегодное списание 
резерва по переоценке 
основных 

     

средств  (8,402)  8,402  
Отложенный налог  1,974   1,974 
Прочий совокупный 
доход 

 
20,806 (2,048) 10,074 28,832 

Прибыль/(убыток) за 
год 

- - 
 

(26,884) (26,884) 
Сальдо на 31 декабря 
2021 г. 

604,875 190,502 98,918 (495,322) 398,973 

Ҳисобот оид ба гардиши воситаҳои пулӣ 

Отчет о движении денежных средств 

 
За год, . За год, 

 закончившийс
я 

закончившийс
я 

 31 декабря 31 декабря 
 2021 г. 2020 г. 
ДВИЖЕНИЕ ДЕНЕЖНЫХ СРЕДСТВ ОТ   
ОПЕРАЦИОННОЙ ДЕЯТЕЛЬНОСТИ:   

Прибыль / (Убыток) до налогообложения (26,791) (37,557) 

Корректировки на:   

Износ и амортизация 31,822 31,739 
Доход от переоценки иностранной валюты, 
нетто 

(1.432) (1,717) 

Доход от изменения приведенной стоимости 
реструктурированной 

  

задолженности (6.135) (5,201) 
Финансовые расходы 1,968 1,353 
Восстановление резерва (4,065) - 
Выбытие основных средств 2,919 1,132 

Движение денежных средств до изменения в 
оборотном капитале: 

(1,714) (10,251) 

Уменьшение/(увеличение) торговой и прочей 
дебиторской 

  

задолженности 23,866 (7,940) 
Уменьшение/(увеличение) прочих активов (545) (957) 
Уменьшение/(увеличение) товарно-
материальных запасов 

5,864 1,254 

(Уменьшение)/увеличение кредиторской 
задолженности (18,933) 10,595 
Чистый денежный (отток)/приток от 
операционной 

  

деятельности: 8,538 (7,299) 

Оплаченный налог на прибыль (372) (504) 
Выплаченные проценты (762) (283) 
Чистый (отток)/приток денежных средств от 
операционной 

  

деятельности: 7,404 (8,086) 

ДВИЖЕНИЕ ДЕНЕЖНЫХ СРЕДСТВ ОТ 
 

ИНВЕСТИЦИОННОЙ ДЕЯТЕЛЬНОСТИ:   

Приобретение основных средств (56) (1.141) 
Изменения в инвестициях (1,862) 4,097 
Чистый денежный отток от инвестиционной 
деятельности: (1,918) 2,956 

ДВИЖЕНИЕ ДЕНЕЖНЫХ СРЕДСТВ ОТ 
  

ФИНАНСОВОЙ ДЕЯТЕЛЬНОСТИ:   

Получение займов 422 6,205 
Погашение займов (5,614) (2.411) 

Чистый отток денежных средств от финансовой 
деятельности: (5,192) 3,794 
Влияние изменения курса иностранных валют на 
денежные спелстяа н ну нняпрнтм 1,048 1,255 
ЧИСТОЕ ИЗМЕНЕНИЕ ДЕНЕЖНЫХ 
СРЕДСТВ 1,342 (81) 
ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на начало года 65 146 
ДЕНЕЖНЫЕ СРЕДСТВА II ИХ 
ЭКВИВАЛЕНТЫ, на конец гола 1,407 65 

Замимаи 4. Ҳисоботи молиявии ҶСК «НБО Роғун» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Отчет о финансовом положении 

 Прим. 31 декабря 2021 
г. 

31 декабря 
2020 г. 

АКТИВЫ:    

ВНЕОБОРОТНЫЕ АКТИВЫ:    

Основные средства 6 7,024,107 7,092,491 
Незавершенное строительство 7 19,734,751 17,191,437 
Долгосрочные авансы выданные 8 2,970,600 2,757,652 
Отложенные налоговые активы  107 468 
  29,729,565 27,042,048 

ОБОРОТНЫЕ АКТИВЫ:    
Счета к получению 10 710,178 438,653 
Товарно-материальные запасы 11 284,711 258,083 
Авансы выданные 12 162,808 18,343 
Займ выданный 13 - - 
Денежные средства и их 
эквиваленты 

9 103,209 45,691 

Прочие активы 19 1,321 4,585 
 1,262,227 765,355 

ВСЕГО АКТИВЫ:  30,991,792 27,807,403 

КАПИТАЛ И 
ОБЯЗАТЕЛЬСТВА: 

   

КАПИТАЛ:    

Акционерный капитал 14 28,823,656 26,645,932 
Дополнительно оплаченный 
капитал 

 10,373 - 

Накопленный убыток  (449,939) (418,766) 
 28,384,090 26,227,166 

ОБЯЗАТЕЛЬСТВА:    
Счета к оплате 15 1,282,324 1,163,032 
Займы полученные 16 957,937 - 
Векселя к оплате 17 295,255 287,040 
Налоги к оплате 18 50,703 85,693 
Прочие обязательства 20 21,483 44,472 

 2,607,702 1,580,237 

ИТОГО КАПИТАЛ И 
ОБЯЗАТЕЛЬСТВА 

 30,991,792 27,807,403 

Ҳисобот оид ба фоида ё зарар ва дигар даромади умумӣ 

Отчет о прибыли или убытке и прочем совокупном доходе за год, 

закончившийся 31 декабря 2021 года 

 
 

Прим. За год, За год, 
  закончившийся закончившийся 
  31 декабря 31 декабря 
  2021 г. 2020 г. 

Доходы 21 294,931 266,938 

Себестоимость реализации 22 (420,590) (302,273) 

ВАЛОВЫЙ УБЫТОК  (125,659) (35,335) 
Чистый доход по операциям с 
иностранной валютой 24 137,097 245,556 
Общие и административные расходы 23 (109,996) (147,190) 
Восстановление резерва по кредитам 
выданным 

 69,631 14,491 

Прочие неоперационные расходы, 
нетто 25 (1,284) (46,712) 
(УБЫТОК) / ПРИБЫЛЬ ДО НАЛОГА 
НА ПРИБЫЛЬ 

 
(30,211) 30,810 

Налог на прибыль 26 (962) (3,515) 

(УБЫТОК) / ПРИБЫЛЬ ЗА ГОД 
 

(31,173) 27,295 

Прочий совокупный доход 
   

ВСЕГО СОВОКУПНЫЙ (УБЫТОК) / 
ДОХОД 

 
(31,173) 27,295 

Ҳисобот оид ба тағйирёбиҳо дар сармояи худӣ 

Отчет об изменения в собственном капитале 

Сальдо на 31 
декабря 2019 г. 

При
м. 
14 

Акционер-
ный 
капитал 
23,464,106 

Дополниетль
но 
оплаченный 
капитал 

Накопленн
ый убыток 
(446,061) 

Всего 
капитал 
23,018,045 

Выпуск акций 14 3,181,826 - - 3,181,826 

Прибыль за год  - - 27,295 27,295 

Сальдо на 31 
декабря 2020 г. 

14 26,645,932 - (418,766) 26,227,166 

Выпуск акций  2,177,724 - - 2,177,724 
Дополниетльно 

оплаченный 

капитал 

 - 10,373 - 10,373 

Прибыль за год  - - (31,173) (31,173) 

Сальдо на 31 
декабря 2021 г. 

14 28,823,656 10,373 (449,939) 28,384,090 

Ҳисобот оид ба гардиши воситаҳои пулӣ 

Отчет о движении денежных средств 

 При
м. 

За год, 
закончившийс
я 31 декабря 
2021 г. 

За год, 
закончивший
ся 31 декабря 
2020 г. 

ДВИЖЕНИЕ ДЕНЕЖНЫХ СРЕДСТВ 
ОТ ОПЕРАЦИОННОЙ 

   

ДЕЯТЕЛЬНОСТИ:    

(Убыток)/прибыль до учета расходов по 
налогу на прибыль 

 (30,211) 30,810 

Корректировки на:    

Расход по процентам 23 57,937 1,352 

Амортизация 23 402,611 393,580 
Изменения по ожидаемым кредитным 
убыткам поденежным средствам и их 
эквивалентам 

 -  

Изменения по ожидаемым кредитным 
убыткам по кредитам выданным 

13 69,631 (14,491) 

Изменения по резервам по прочим 
активам 

   

Изменения по ожидаемым кредитным 
убыткам по дебеторской задолженности 

 - - 

Изменения в резерве по обесценению 
авансов выданных 

 -  

Изменения в резерве по обесценению 
ТМЗ 

 - - 

Изменения в резерве по 
неипользованным отпускам 

20 2,596 1,093 

Амортизация дисконта по ценным 
бумагам 

 - - 

Убытки от выбытия основных средств 6 1,938 45,214 
Курсовые разницы 24 (133,768) (240,923) 

Движение денежных средств до 
изменения в оборотном капитале: 

 370,734 216,635 

Уменьшение(увеличение) в товарно-
материальных запасах 

11 800,824 537,142 

Уменьшение(увеличение) в дебиторской 
задолженности 

10 (271,525) (277,187) 

Уменьшение(увеличение) в прочих 
активах 

19 3,260 (7,817) 

Увеличение (уменьшение) в счетах к 
оплате 

15 125,446 137,429 

Увеличение (уменьшение) в налогах к 
оплате (кроме налога на прибыль) 

18 (32,526) 62,738 

Увеличение (уменьшение) в прочих 
обязательствах 

20 38,567 38,093 



401 

 

Денежные средства, полученные от 
операционной деятельности: 

 1,034,780 707,033 

Налог на прибыль оплаченный  (3,065) (1,000) 

Оплаченные проценты  - (2,810) 
Чистый (отток) / приток денежных 
средств от операционной деятельности: 

 1,031,715 703,224 

ДВИЖЕНИЕ ДЕНЕЖНЫХ СРЕДСТВ 
ОТ 

   

ИНВЕСТИЦИОННОЙ 
ДЕЯТЕЛЬНОСТИ: 

   

Приобретение основных средств 6 (3,706,931) (3,698,781) 

Движение по авансам 12 (357,413) 99,701 

Чистый отток денежных средств от 
инвестиционной деятельности: 

 (4,064,344) (3,599,080) 

ДВИЖЕНИЕ ДЕНЕЖНЫХ СРЕДСТВ ОТ ФИНАНСОВОЙ 
ДЕЯТЕЛЬНОСТИ: 

Увеличение уставного капитала 14 2,177,724 3,181,826 

Увеличение Дополниетльно оплаченный 
капитал 

14 10,373  

Поступление по займам полученным 16 900,000  
Выплаты по векселям к оплате 16 - (279,000) 
Выплаты по займам полученным 16 - (16,449) 
Чистый приток денежных средств от 
финансовой деятельности: 

 3,088,097 2,886,377 

ЧИСТОЕ УМЕНЬШЕНИЕ 
ДЕНЕЖНЫХ СРЕДСТВ И ИХ 

   

ЭКВИВАЛЕНТОВ  55,468 (9,480) 
Эффект от курсовых разниц  2,050 4,740 

ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на начало года 

 45,691 50,431 

ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на конец года 

 103,209 45,691 

 



402 

 

Замимаи 5. Ҳисоботи молиявии КМ «Зарафшон» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Отчет о финансовом положении 

 Прим. 31 декабря 2021 
г. 

31 декабря 2020 
г. 

АКТИВЫ    
ДОЛГОСРОЧНЫЕ АКТИВЫ:    
Основные средства 5 1.483.803 1.347.032 
Нематериальные активы 6 178.653 316,354 
Инвестиции  825 825 
Отложенные налоговые активы 27 37.708 47,765 
Прочие долгосрочные активы 7 501.268 635,161 
ИТОГО ДОЛГОСРОЧНЫЕ АКТИВЫ  2,202.257 2.347,137 
КРАТКОСРОЧНЫЕ АКТИВЫ:    
Товарно-материальные запасы 8 1,966.777 1.483,080 
Торговая и прочая дебиторская 
задолженность 

9 - 463 

Авансы выданные 10 214,293 35.235 
Предоплата по налогам 11 153,533 - 
Денежные средства и их эквиваленты 12 102.437 269,811 
ИТОГО КРАТКОСРОЧНЫЕ АКТИВЫ  2.437,040 1.788.589 
ИТОГО АКТИВОВ  4,639,297 4,135,726 
КАПИТАЛ И ОБЯЗАТЕЛЬСТВА    
КАПИТАЛ:    
Уставный капитал 13 73,475 73,475 
Нераспределенная прибыль 13 328,153 (447,808) 
Трансляционный резерв  (91.667) (90.432) 
ИТОГО КАПИТАЛ  309,961 (464,765) 
ДОЛГОСРОЧНЫЕ ОБЯЗАТЕЛЬСТВА:    
Займы полученные 14 1,896.807 2.212.506 
ИТОГО ДОЛГОСРОЧНЫЕ 
ОБЯЗАТЕЛЬСТВА 

 1.896.807 2.212,506 

ТЕКУЩИЕ ОБЯЗАТЕЛЬСТВА:    
Проценты к оплате 14 1,472,571 1.837,244 
Торговая и прочая кредиторская 
задолженность 

15 238,623 97,135 

Авансы полученные 16 115.464 37.810 
Дивиденды к оплате 17 434,914 342,469 
Налоги к оплате 18 112.038 32.217 
Прочие обязательства и начисленные 
расходы 

19 58.919 41,110 

ИТОГО ТЕКУЩИЕ ОБЯЗАТЕЛЬСТВА  2,432,529 2.387,985 
ИТОГО ОБЯЗАТЕЛЬСТВА  4,329,336 4,600,491 
ИТОГО КАПИТАЛ И ОБЯЗАТЕЛЬСТВА  4,639,297 4,135,726 

 

 

 



403 

 

Ҳисобот оид ба фоида ё зарар ва дигар даромади умумӣ 

Отчет о прибыли или убытке и прочем совокупном доходе за год, 

закончившийся 31 декабря 2021 года 

 

Прим. 

За год, 
закончившийся 
31 декабря 
2021 г. 

За год, 
закончившийся 
31 декабря 
2020 г. 

доходы 20 3,197,675 2,449,685 

СЕБЕСТОИМОСТЬ 21 (1,084,974) (850,841) 

ВАЛОВАЯ ПРИБЫЛЬ 
 

2,112,701 1,598,844 

Прочие операционные доходы 
 

8,051 2,189 
Прочие операционные расходы  (10,981) (3,283) 
Расходы на реализацию 22 (43,516) (26,768) 
Общие и административные расходы 23 (539,180) (506,890) 
Чистый убыток по операциям с 
иностранной валютой 

 
(59,948) (175,563) 

Финансовые доходы  294 557 
Финансовые расходы 24 (221,824) (254,582) 
Дисконт от пересмотра процентной 
ставки по займам 25 257,594 - 
Прочие неоперационные расходы, 
нетто 26 (927) (64,438) 
ПРИБЫЛЬ ДО 
НАЛОГООБЛОЖЕНИЯ 

 
1,502,264 570,066 

Расходы по налогу на прибыль 27 (258,096) (101,859) 

ПРИБЫЛЬ ЗА ГОД 
 

1,244,168 468,207 

Прочий совокупный доход 
   

ЧИСТАЯ СОВОКУПНАЯ 
ПРИБЫЛЬ 

 
1,244,168 468,207 

Ҳисобот оид ба тағйирёбиҳо дар сармояи худӣ 

Отчет об изменения в собственном капитале 

 Прим. Уставный 
капитал 

Нераспределенная 
прибыль 

Трансляционный 
резерв 

Всего 
капитал 

Сальдо на 1 января 
2019 г. 13 73,475 (506,072) 550 (432,047) 
Прибыль за год  - 208,748 - 208,748 
Движение в 
трансляционном 
резерве 

 - - 

(8,379) (8,379) 
Объявленные 
дивиденды 

 
- 

(409,943) 
- 

(409,943) 
Сальдо на 31 декабря 
2019 г. 13 73,475 (707,267) (7,829) (641,621) 
Прибыль за год  - 468,207 - 468,207 
Движение в 
трансляционном 
резерве 

 - - 

(82,603) (82,603) 
Объявленные 
дивиденды 

 - 
(208,748) 

- 
(208,748) 

Сальдо на 31 декабря 
2020 г. 13 73,475 (447,808) (90,432) (464,765) 
Прибыль за год  - 1,244,168 - 1,244,168 
Движение в 
трансляционном 
резерве 

 - - 

(1,235) (1,235) 
Объявленные 
дивиденды 

 - 
(468,207) 

- 
(468,207) 

Сальдо на 31 декабря 
2021 г. 

13 73,475 328,153 (91,667) 309,961 

Ҳисобот оид ба гардиши воситаҳои пулӣ 

Отчет о движении денежных средств 

 

Прим. 

За год, 
закончившийс
я 
31 декабря 
2021 г. 

За год, 
закончившийс
я 
31 декабря 
2020 г. 

ДВИЖЕНИЕ ДЕНЕЖНЫХ СРЕДСТВ 
ОТ 
ОПЕРАЦИОННОЙ ДЕЯТЕЛЬНОСТИ: 

 

Прибыль до налогообложения  1,502,264 570,066 

Корректировки на:  

Износ и амортизация 5,6 358,593 489,102 
Финансовые расходы 24 221,824 254,582 
Дисконт от пересмотра процентной 
ставки по займам 25 (257,594) 

- 

Убыток от курсовой разницы, нетто  61,011 175,563 
Списание основных средств и 
нематериальных активов 

5,6 973 - 

Движение на ожидаемые кредитные 
убытки по 23 362 

 

деоиторской задолженности  
Движение в резерве на неликвидные 
запасы 26 

- 64,345 

Движение в резерве на сомнительную 
сумму авансов 22 

 
3.582 

выданных 
Движение денежных средств до 
изменения в оборотном 

 

капитале:  1,887,433 1.557,240 

Уменьшение/(увеличение) товарно-
материальных 

 
(472,621) (306,332) 

запасов  
Уменьшение/(увеличение) дебиторской 
задолженности 

 
102 3,830 

Уменьшение/(увеличение) авансов 
выданных 

 (179,201) 29,731 

Уменьшение/(увеличение) налогов, 
оплаченных 

 
(153,654) (61,939) 

авансом  
(Уменьшение)/увеличение кредиторской 
задолженности 

 
141,598 (27,997) 

(Уменыпение)/увеличение авансов 
полученных 

 77,715 - 

(Уменьшение)/увеличение дивидендов к 
оплате 

 - 
28,626 

(Уменьшение)/увеличение налогов к 
оплате 

 
29,810 (33,767) 

(Уменьшение)/увеличение прочих 
обязательств 

 17,823 8,909 

Чистый денежный приток от 
операционной деятельности: 

 
1,349,005 1,198,301 

Налог на прибыль уплаченный  (234,885) (117,417) 

Чистый приток денежных средств от 
операционной деятельности: 

 
1,114,120 1,080.884 

ДВИЖЕНИЕ ДЕНЕЖНЫХ СРЕДСТВ 
ОТ ИНВЕСТИЦИОННОЙ 
ДЕЯТЕЛЬНОСТИ: 

 

Приобретение основных средств 5 (236,095) (134,562) 

Чистый денежный отток от 
инвестиционной 

 
(236.095) (134,562) 

деятельности:  
Оплата основной суммы займов 
Оплата процентов по займам 
Оплата дивидендов 

(336,778) 
(317,746) 
(376,303) 

(523,832) 
(63,447) 
(162,839) 

Чистый отток денежных средств от 
финансовой деятельности: 

 

(1,030,827) (750,118) 
Влияние изменения курса иностранных 
валют на денежные средства и их 
эквиваленты 

 

(14,572) 7,153 
ЧИСТОЕ ИЗМЕНЕНИЕ ДЕНЕЖНЫХ 
СРЕДСТВ 

 
(167,374) 203,357 

ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на начало года 12 269,811 66,454 

ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на конец года 12 102,437 269,811 

Замимаи 6. Ҳисоботи молиявии КВД «Тоҷикаэронавигатсия» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Отчет о финансовом состоянии 

 Прим. 31 декабря 
2021 г. 

31 декабря 
2020 г. 

АКТИВЫ:    
ДОЛГОСРОЧНЫЕ АКТИВЫ:    
Основные средства 5 124,639 67,782 
Нематериальные активы 6 6,564 8,519 
Отложенные налоговые активы 22 4,458 4,515 
Инвестиции 7 1,000 1,000 
  136,661 81,816 

КРАТКОСРОЧНЫЕ АКТИВЫ:    

Товарно-материальные запасы 8 2,097 1,177 
Авансы выданные 9 19,431 1,837 
Налоги, оплаченные авансом  - 2,522 
Торговая и прочая дебиторская 
задолженность 

10 20,313 2,505 

Денежные средства и их 
эквиваленты 

11 9,354 6,607 

  51,195 14,648 

ИТОГО АКТИВЫ  187,856 96,464 

КАПИТАЛ И ОБЯЗАТЕЛЬСТВА:    

КАПИТАЛ:    
Уставный капитал 12 27,028 27,028 
Нераспределенная прибыль  82,892 57,066 
ИТОГО КАПИТАЛ  109,920 84,094 

ДОЛГОСРОЧНЫЕ 
ОБЯЗАТЕЛЬСТВА: 

   

Отсроченный доход 13 56,734 1,515 
  56,734 1,515 

КРАТКОСРОЧНЫЕ 
ОБЯЗАТЕЛЬСТВА: 

   

Отсроченный доход 13 4,748 246 
Авансы полученные 15 4,704 5,047 
Торговая кредиторская 
задолженность 

14 450 4,330 

Прочие обязательства 16 11,300 1,232 
  21,202 10,855 

ВСЕГО КАПИТАЛ И 
ОБЯЗАТЕЛЬСТВА 

 187,856 96,464 

Ҳисобот оид ба фоида ё зарар ва дигар даромади умумӣ 

Отчет о прибыли или убытке и прочем совокупном доходе за год, 

закончившийся 31 декабря 2021 года 

 Прим. За год, 
закончившийс
я 31 декабря 

2021 г. 

За год, 
закончившийся 
31 декабря 2020 

г. 
Доходы 17 151,070 41,272 

Себестоимость 18 (61,823) (20,897) 

ВАЛОВАЯ ПРИБЫЛЬ  89,247 20,375 

Общие и административные расходы 
 

19 (53,611) (33,020) 

Чистый (убыток)/доход по операциям 
с иностранной валютой 

20 (649) 276 

Прочие неоперационные 
доходы/(расходы), нетто 

21 2,295 (3,896) 

ПРИБЫЛЬ/(УБЫТОК) ДО НАЛОГА 
НА ПРИБЫЛЬ 

 37,282 (16,265) 

Расходы по налогу на прибыль 22 (9,844) (89) 

ЧИСТАЯ ПРИБЫЛЬ/(УБЫТОК)  27,438 (16,354) 

Прочий совокупный доход  -  

ВСЕГО СОВОКУПНЫЙ 
ДОХОД/(УБЫТОК) 

 27,438 (16,354) 

Ҳисобот оид ба тағйирёбиҳо дар сармояи худӣ 

Отчет об изменения в собственном капитале 

 Прим. Уставный 
капитал 

 

Нераспределенная 
прибыль 

 

Всего 
капитал 

 

Сальдо на 31 декабря 
2019 г.  27,028 74,133 101,161 
Убыток за год   (16,354) (16,354) 
Дивиденды 
объявленные 12 - (713) (713) 
Сальдо на 31 декабря 
2020 г.  27,028 57,066 84,094 
Прибыль за год   27,438 27,438 
Дивиденды 
объявленные 12 - (1,612) (1,612) 
Сальдо на 31 декабря 
2021 г.  27,028 82,892 109,920 

Ҳисобот оид ба гардиши воситаҳои пулӣ 

Отчет о движении денежных средств 

ДВИЖЕНИЕ ДЕНЕЖНЫХ 
СРЕДСТВ ОТ 
ОПЕРАЦИОННОЙ 
ДЕЯТЕЛЬНОСТИ 

Прим, За год, 
закончившийся 

31 декабря 2021 г. 

За год, 
закончившийся 

31 декабря 2020 г. 

Прибыль/(убыток) до учета расхода 
по налогу на прибыль 

 37,282 (16,265) 
Корректировки на: 

   
Износ основных средств и 
амортизацию нематериальных 
активов 18,19 32,178 13,651 
Начисление резерва по ожидаемым 
кредитным убыткам по средствам в 
банках 19 85 21 
Изменение резерва по 
сомнительной торговой и прочей 
дебиторской задолженности  19 (91) 8,728 
Изменение резерва на неликвидные 
товарно- материальные запасы 

19 315 787 
Изменение резерва по 

неиспользованным отпускам 18,19 590 (418) 

Убыток от выбытия основных 
средств 21 1,357 4,512 
Курсовую разницу по операциям с 
иностранной валютой 20 511 (276) 
Амортизация отсроченного дохода 21 (3,647) (377) 
Движение денежных средств до 

изменения в оборотном капитале: 
 

68,580 10,363 

(Увеличение) / уменьшение 
оборотных активов    
Товарно-материальных запасов  (1,387) (23) 
Авансов выданных 
Торговой и прочей дебиторской  (17,929) (1,308) 
задолженности  (17,840) 2,795 
Налогов, оплаченных авансом  839 (1,851) 
Увеличение / (уменьшение) 
оборотных обязательств 

   

Торговой кредиторской 
задолженности 

 
(3,885) (2,589) 

Прочих обязательств и 
начисленных расходов 

 
5,044 (2,266) 

Авансов полученных  (446) (595) 

Приток денежных средств от 
операционной деятельности до 
уплаты налога на прибыль 

 

32,976 4,526 
Налог на прибыль уплаченный  (4,835) (2,100) 

Чистый приток денежных средств 
от операционной деятельности: 

 

28,141 2,426 
ДВИЖЕНИЕ ДЕНЕЖНЫХ 
СРЕДСТВ ОТ 
ИНВЕСТИЦИОННОЙ 
ДЕЯТЕЛЬНОСТИ: 

   

Приобретение основных средств 5 (24,799)* (402) 
Приобретение нематериальных 
активов 6 (118) (878) 
Чистый отток денежных средств от 
инвестиционной деятельности: 

 
(24,917) (1,280) 

ДВИЖЕНИЕ ДЕНЕЖНЫХ 
СРЕДСТВ ОТ ФИНАНСОВОЙ 
ДЕЯТЕЛЬНОСТИ: 

 
  

Выплата дивидендов 12 (447) - 

Чистый отток денежных средств от 
финансовой деятельности:  

(447) 

 

Влияние изменений курса 
иностранной валюты на остатки 
денежных средств и их 
эквивалентов в иностранной валюте 

 

(30) 475 
ЧИСТОЕ УВЕЛИЧЕНИЕ / 
(УМЕНЬШЕНИЕ) ДЕНЕЖНЫХ 
СРЕДСТВ И ИХ 
ЭКВИВАЛЕНТОВ 

 

2,747 1,621 
ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на начало года 11 6,607 4,986 
ДЕНЕЖНЫЕ СРЕДСТВА И ИХ 
ЭКВИВАЛЕНТЫ, на конец года 11 9,354 6,607 

Замимаи 7. Ҳисобот молиявии КВД «Обу корези Душанбе» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Отчет о финансовом положении 

 
Прим. 

2021 2020 

Активы 
Долгосрочные активы 

 

Основные средства 6 384,562 363,884 
Нематериальные активы  1,191 1,465 
Предоплата по основным средствам  - 6,089 

Итого Долгосрочные Активы  385,753 371,438 

Краткосрочные активы  

Запасы 7 25,412 9,401 
Налоги к возмещению  518 2,022 
Дебиторская задолженность 8 9,190 9,554 
Авансовые платежи  61,892 29,927 
Прочие краткосрочные активы  - 137 
Денежные средства и их эквиваленты 9 63,376 127,256 

Итого Краткосрочные Активы  160,388 178,297 

Итого Активы  546,141 549,735 

Капитал и Обязательства Долгосрочные 
обязательства 

 

Кредиты и займы 10 302,562 308,294 
Гранты, относящиеся к активам 11 249,695 237,840 
Отсроченные налоговые обязательства 17 10,487 8,878 

Итого Долгосрочные обязательства  562,744 555,012 

Краткосрочные обязательства  

Кредиты и займы 10 14,626 13,555 
Кредиторская задолженность  825 16,095 
Авансы полученные  943 2,174 
Налоги к уплате  (136) 651 
Прочие краткосрочные обязательства  1,428 595 

Итого Краткосрочные обязательства 
 

17,687 33,070 

Итого Обязательства  580,431 588,082 

Капитал  

Уставный капитал 12 4,441 4,441 
Дополнительный оплаченный капитал 12 124,331 111 964 
Накопленный убыток  (212,206) (189,149) 
Резерв по переоценке основных средств  49,276 34,397 

Итого Капитал  
(34,158) (38,347) 

Итого Капитал и Обязательства  546,273 549,735 

Ҳисобот оид ба фоида ё зарар ва дигар даромади умумӣ 

Отчет о прибыли или убытке и прочем совокупном доходе за год, 

закончившийся 31 декабря 2021 года 

 Прим. 2021 2020 

Выручка 13 87,412 80,676 
Себестоимость реализации 14 (56,795) (46,952) 

Валовая Прибыль 
 

30,617 33,724 

Административные расходы 15 (22,455) (8,658) 
Расходы по реализации 16 (11,261) (8,801) 

Убыток от Операционной Деятельности 
 

(3,099) 16,265 

Финансовые затраты 15 (12,028) (10,685) 
Отрицательная курсовая разница, нетто  937 (29,912) 
Прочие доходы  62 3,064 
Прочие расходы  (333) (5,235) 

Убыток до Налогообложения 
 

(14,461) (26,503) 

Расходы по налогу на прибыль 17 1,377 1,001 

Убыток за Год 
 

(13,084) (25,502) 

Прочий Совокупный Доход 
   

Итого Совокупный Убыток за Вычетом 
Налогов 

 
(13,084) (25,502) 

Ҳисобот оид ба тағйирёбиҳо дар сармояи худӣ 

Отчет об изменения в собственном капитале 

 Прим
. 

Уставны
й 
Капитал 

Дополнительн
о Оплаченная 
Часть 
Капитала 

Резерв по 
Переоценк
е 
Основных 
Средств 

Накопленны
й 
Убыток Итого 

1 Января 2020 года 
 

4,441 104,401 41,320 (170,570) 
(20,408
) 

Убыток за год 
    

(25,502) 
(25,502
) 

Взнос в 
дополнительный 
капитал 

 
- 

7,563 
- - 

7,563 
Амортизации 
переоценённых 

      

основных средств  - - (6,923) 6,923 - 

31 Декабря 2020 года 
 

4,441 111,964 34,397 (189,149) 
(38,347
) 

Убыток за год 
    

(14,461) 
(14,461
) 

Нескорректированна
я сумма убытка 18 

     

за предыдущий год  - - - (7,476) (7,476) 
Взнос в 
дополнительный 
капитал 

 
- 

12,367 
- - 

12,367 
Нескорректированны
й резерв 18 

     

переоценки за 
прошлый год 

 - - 14,879 - 14,879 

Амортизации 
переоценённых 

      

основных средств  - - - - - 

31 Декабря 2021 года 
 

4,441 124,331 49,276 (211,086) 
(33,038
) 

Ҳисобот оид ба гардиши воситаҳои пулӣ 

Отчет о движении денежных средств 

 Прим. 2021 2020 

Операционная Деятельность 
   

Убыток до налогообложения  (14,461) (26,503) 

Корректировки на: 
   

Амортизация основных средств 6 22,247 15,707 
Амортизация нематериальных активов 6 274 329 
Финансовые затраты  12,029 10,685 

Резерв по сомнительной задолженности  3,619 - 
Доход от грантов, относящихся к активам 11 (6,847) (3,027) 
Списание основных средств 6 62,548 52,297 
Нереализованная курсовая разница  937 29,912 

Доход от Операционной Деятельности до Изменений в    

Оборотном Капитале  80,346 79,400 

Корректировки Оборотного Капитала 

   

(Увеличение)/уменьшение в операционных активах    

Запасы  (16,011) (1,323) 
Дебиторская задолженность 8 364 10,682 
Авансовые платежи  (31,965) (17,759) 
Налоги к возмещению  1,504 5,597 

Прочие краткосрочные активы  137 (27) 

Увеличение/(уменьшение) в операционных обязательствах 

   

Кредиторская задолженность 
 

(15,270) (13,475) 
Налоги к уплате  (787) (3,578) 
Авансы полученные  (1,231) (9,919) 

Гранты, связанные с доходом  (15,270) - 
Прочие краткосрочные обязательства  (918) (726) 

Денежные Потоки от Операционной Деятельности  2,734 48,872 

Проценты уплаченные 
 

(1,036) (22,310) 

Денежные Средства, Использованные в Операционной    

Деятельности  1,700 26,562 

Инвестиционная Деятельность 
   

Приобретение основных средств  (85,821) (94,033) 
Г ранты, относящиеся к активам  35,295 107,513 

Денежные Средства, Использованные в 
   

Инвестиционной Деятельности  (50,526) 13,480 

Финансовая Деятельность 
   

Получение процентных кредитов и займов 10 6,514 96,303 

Погашение процентных кредитов и займов  (25,919) (63,089) 
Увеличение дополнительно оплаченной части капитала  5,572 7,563 

Денежные Средства, Полученные от Финансовой 
   

Деятельности  (13,833) 40,777 

Изменение в течение года 
 

(62,662) 80,819 

Влияние изменений в обменных курсах на денежные    

средства и их эквиваленты  1,219 7,170 
Денежные Средства и их Эквиваленты на Начало года  127,256 39,267 
Денежные Средства и их Эквиваленты на Конец года  63,375 127,256 

Замимаи 8. Ҳисоботи молиявии ҶСК «Телерадиоком» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 

Бо сомонӣ Эъзоҳ 

Ба санаи 31 декабри соли 
2021 

Ба санаи 31 декабри 
соли 2020 

Дороиҳо 
   

Дороиҳои ғайригардон 
   

Воситаҳои асосӣ 5 57 190 351 54 091 473 
  

159 476 
 

Дороиҳои ғайримоддӣ 5  202 473 
  101 174  

Дороиҳои биологӣ 5  45 222 
  1 703 065  

Дороиҳои мавқуфгузоштаи андозӣ 11 
 

1 685 228 
  

59154 066 56 024 396 

Дороиҳои гардон 
   

Захираҳои молу масолеҳ 8 
21 556 716 11 680 650 

Қарзҳои дебитории фурӯш ва дигар 9 4 764 753 1 683 953 

Воситаҳои пулӣ дар бонк ва хазина 
10 59 596 1 432 917 
 26 381 065 14 797 520 

Хамагӣ дороиҳо 
 

85 535 131 70 821 916 

Сармояи худй ва уҳдадориҳо 

   

Сармоя ва захираҳои эҳтиётӣ 
   

Сармояи оинномавӣ 11 25 593 400 25 593 400 

Тасҳеҳҳо вобаста ба азнавбаҳодиҳии Л 1 
2 992 983 4 484 580 

воситаҳои асосӣ I I   

Г рантҳо 
11 9 984 821 8 895 086 

Захираҳои эҳтиётӣ 
11 

1 448 350 1 448 350 

Фоидаи тақсимнашуда 
12 

22 138 777 15 866 675 

  

62 158 330 56 288 091 

Уҳдадориҳои кӯтоҳмуддат 

   

қарзҳои кредитории тиҷоратй ва дигар 

13 22 769 290 14 533 825 

Уҳдадориҳои мавқуфгузоштаи андозй 

 607 510  

  

23 376 801 14 533 825 

 

 85 535 131 
70 821 916 

Ҳисобот оид ба фоида ё зарар ва дигар даромади умумӣ 

Бо сомонй 

Эъзоҳ 

Барои давраи ба 31 декабри 
соли 2021 поёнёфта 

Барои давраи ба 
31 декабри соли 2020 
поёнёфта 

Даромад аз фурӯш 14 49 426 951 51 912 217 

Арзиши аслии фурӯш 15 (41 903 991) (48 721 958) 

Фоидаи умумӣ 

 

7 522 960 3 190 259 

Хароҷотҳои маъмурӣ 16 (4 699 598) (8 771 322) 

Хароҷотҳои тиҷоратӣ 17 20 599 (387 098) 

Фоидаи амалиётӣ 

 

2 843 961 (5 968 160) 

Дигар даромадхо (харочотхо) 19 (63 520) 2 530 987 

Зарар аз фарқиятҳои қурбй, холис 

18 17 111 (1 365 278) 

Фоидаи то андозбандӣ 
 

2 797 552 (4 445 880) 

Хароҷотҳо/(даромадҳо) аз рӯйи 
андози фоида 
Фоидаи соф/(зарар) 

 

(966 400) 356 571 
 1 831 152 (4 445 880) 

 

 

Ҳисобот оид ба даромади маҷмӯии дигар 

Бо сомонӣ Барои давраи ба 31 декабри соли 2021 

Эъзоҳ поёнёфта 

Барои давраи ба 
31 декабри соли 2020 
поёнёфта 

Фоидаи соф/(зарар) 

1 831 152 (4 445 880) 

Фоида (зарар) аз тасҳеҳи 

баҳодиҳиии воситаҳои асосй 
1 491 598 1 489 847 

Тасҳеҳи сармояи иловагӣ 936 609 
 

Ҳамагӣ даромади маҷмӯй/(зарар) 4 259 358 (2 956 033) 

 

 

 

 

 



418 

 

Ҳисобот оид ба тағйирёбиҳо дар сармояи худӣ 

Бо сомони 

Сармоян 

оинномавӣ 

Тасҳеҳот оиди 

азнавбаҳодиҳн 

и воситаҳои 

асосӣ 

Сармояи 

иловагӣ (Г 

рантҳо) 

Захираҳои 

эҳтиётӣ 
Фоидаи 
таксимнаш 
уда 

Ҳамаги 

Бакия ба 31 декабри 

      

соли 2019 25 593 400 5 974 427  1 448 350 18 822 709 51 838 886 

Таскеҳи хатоиҳои 
      

солҳои пеш 
    

(245 630) (245 630) 

Бакия ба 1 январи соли       

2020 25 593 400 5 974 427  1 448 350 18 822 709 51 838 886 

Сармояи иловагн 
      

(грантҳо) 
  

8 895 087 
   

Азнавбаҳодиҳии 
      

воситаҳои асосӣ 
 

(1 489 847) 
  

1 489 847 
 

Фоидаи ҳолис барон 
      

давра 
    

(4 445 880) (4 445 880) 

Бакия ба 31 декабри 
      

соли 2020 25 593 400 4 484 580 8 895 087 1 448 350 15 866 675 56 288 092 

Тасҳеҳи хатоиҳои 
      

солҳои пеш 
    

2 012 743 2 012 743 

Бақия ба 01 январи соли 
      

2021 25 593 400 4 484 580 8 895 087 1 448 350 17 879 419 58 300 835 

Сармояи иловагй 
      

(грантҳо) 
  1 089 735  936 609 2 026 343 

Азнавбаҳодиҳии 
      

воситаҳои асосӣ 
 

(1 491 598) 
  

1 491 598 
 

Фоида (Зарар)-и холис 
      

барои давраи ҳисоботӣ 
    

1 831 152 1 831 152 

Бақия ба 31 декабри 

      

соли 2021 25 593 400 2 992 983 9 984 821 1 448 350 22 138 777 62 158 330 

Ҳисобот оид ба гардиши воситаҳои пулӣ 

Бо сомонӣ 
Барои давраи ба Барои давраи ба 

 
31 декабри соли 31 декабри соли 

Ҳаракати воситаҳои пулӣ аз фаъолияти 
2021 поёнёфта 2020 поёнёфта 

амалиётй:   

Даромад аз фурӯш 55 917 003 58 962 350 

Дигар даромад аз фаъолияти амалиётӣ 2 537 381 2 350 007 

Ҳамагӣ даромади воситаҳои пулӣ аз 
  

фаъолияти амалиётӣ 
58 454 384 61 312 356 

Арзиши аслии фурӯш (27 358 789) (28 966 047) 

Пардохти маош ва андози иҷтимоӣ (21 722 312) (20 502 704) 

Хароҷотҳои амалиётии пардохтшуда (3 565 498) (2 943 532) 

Пардохти андоз аз фоида (874 329) (786 579) 

Пардохти дигар андозҳо (5 321 919) (9 891 688) 

Дигар пардохтҳои амалиётӣ (995 198) (31 136^ 

Ҳамагӣ хориҷшавии воситаҳои пулӣ аз 
  

фаъолияти амалиётӣ (59 838 044) (63 121 686) 

Воридот/)хориҷшавӣ)-и тозаи воситаҳои 

  

пулӣ аз фаъолияти амалиётӣ: (1 383 660) (1 809 330) 

Ҳаракати воситаҳои пулй аз фаъолияти 
  

сармоягузорӣ: 
  

Сармоягузорй ба корхонаҳои фаръй 
  

Ҳамагӣ хориҷшавии воситаҳои пулӣ аз 
  

фаъолияти сармоягузорӣ 
  

Зиёдшавӣ (камшавй)-и холиси воситаҳои 

  

пулй ва ҳамарзиши онҳо (1 383 660) (1 80Я 

Таъсири тағйирёбии қурби асъори хориҷӣ ба 

  

воситаҳои пулӣ ва ҳамарзиши онҳо 10 339 
 165 723 

Воситаҳои пулй ва ҳамарзиши онҳо, ба 

  

аввали сол 1 432 917 
— 3 076 524 

Воситаҳои пулй^ахӣ^раиши онҳо, ба охири 

  

 59 596 
— . 1 432 917 

Замимаи 9. Ҳисоботи молиявии ҶСК «Тоҷиктрансгаз» 

Ҳисобот оид ба вазъи молиявӣ барои соли ҳисоботии 2021, ҳаз. сомонӣ 
 Эзоҳ 31 Дскабри 2021 

ДОРОИХО 

 

Накдина ва хамарзиши он 3. 44 

Депозиты в банках 4. 
 

Сармоягузории молиявӣ 
 

611 378 102 

Дигар карзхои дебиторӣ ва пешпардохтко 5. 406 550 849 

Воситахои асосӣ 6. 137 738 048 

Андозхои тамдидй (ба таъхирмондашуда) 
 

86 068 648 

Дороихои ғайримоддӣ 11. 
 

Дороихои дигар 
12. 

5 977 827 

Ҳамагй дороиҳо 
 

1 247 713 518 

ӮХДАДОРИҲО 

 

Ҳисобхо барои пардохт 19 412 723 485 

— Ӯхдадорихои кӯтоҳмуддат 
 399 403 693 

Ӯхдадорихои кӯтохмуддати хисобкардашуда 20 192 432 715 

Андозхо барои пардохт  8 708 641 

— Захирахо барои хароҷот ва пардохти рухсати  18 604 397 

Дигар ӯхдадорихои кӯтохмуддат  1 632 

Қарзхои гирифташуда  

Ҷамъи ӯхдадорихо 1031874564 
 

1 247 713 518 
САРМОЯ  

— Сармояи эълоншуда (оинномавӣ) 28 75 731 000 

Фондаи таксимнашуда(-зарари молиявӣ) 
 

(-525 066 533) 

Сармояи иловагӣ  6 743 590 

Сармояи захиравӣ 
 • 

Ҷамъи сармоя  (442 591 942) 

_ Ҳамагй, ӯхдадорихо ва сармоя  1 247 713 518 

Ҳисобот оид ба фоида ё зарар ва дигар даромади умумӣ 

 

Эзоҳ  31.12.2021с. 

Даромад аз фурӯш ва хизматрасонӣ 386 480 583 

ҲАМАГӢ ДАРОМАД 386 480 583 

Хароҷотхои асли 

Хароҷотҳои вобаста ба фурӯш 

348 277 156 

Маҷмӯи фоида 
38 203 427 

Хароҷотҳои фурӯш 

Хароҷотҳои умумӣ ва маъмурӣ 

6 921 243 
22 940 431 

Ҷамъи хароҷотхои амалпётӣ 29 861 674 

Дигар даромадҳои амалиёти 221 686 

Фоидаи (зарарӣ) амалиётӣ 8 563 439 

Даромад (зарар) гайриамалиётӣ 52 441 989 

Даромад (зарар) аз фаркияти курби асъор 4 823 790 

Даромад (зарар) аз рӯи мубодилаи асъор 22 

Даромад (зарар) аз рӯи хориҷшавии дороихои дарозмуддат 143 825 

Ҷамъ,даромад (харочотхо) ғайрибуҷетӣ 47 762 046 

Фоида то андозбаидӣ (39 198 607) 

Андоз аз фоида  
367 139 

Фоидаи (ЗАРАРӢ) соф аз фаъолияти амалишаванда 39 566 746 

Андозбанди 

Фоида баъд аз андозбандӣ 

Фоидаи (зарарӣ) софи умумӣ аз фаъолият 39 566 746 

 

 

 

 

 

 

 

 

 

 

 



422 

 

Ҳисобот оид ба тағйирёбиҳо дар сармояи худӣ 

Бақия ба санаи 
01.01.2021 сол 

Сармояи 

саҳҳомии 
пардохтшуда 

75 731 000 

Фоида/зарари 

тақсимот П 
(486361 700) 

Сармояи иловагӣ 

Захираҳо 
7 604503 

Ҷамъ 
(403026 

197) 

  13 860 913 
(39 565 

746) 

Зиёдшавии захираҳо 
Пардохти суди 

саҳмияҳо Фоидаи 

тақсимнашудаи соли 

ҳисоботӣ 

Камшавии захираҳо 

    

Бақня ба ҳолати 
31.12.2021 

75 731 000 525 066 533 6 743 590 442 591 943 

Ҳисобот оид ба гардиши воситаҳои пулӣ 

Фаъолиятн амалиётӣ 

Фоида пеш аз андозбандп 

Тасннфн унсурҳои ганрнпулӣ: 
Истехлок ва фарсудашавп 

Зарар аз хориҷкунин восптаҳои асосп 
Фаркняти курби асъори хоричп 

(39198 607) 
5010315 
(143 825) 
4 823 790 

Ҳаракатн воситахои пулй яз рӯи даромадн амалиётӣ то тагйри дороихо ва 
удодорихоп амалпстй 

32 832 252 

Дороихои амалиётй (зиёдшавӣ-камшавӣ)  

Хариди амвол ва таҷҳнзот 
 

Ҷойгиркунии пасандоз 
 

Воситаҳон пулӣ (хазнна ва бонк) 44 

Сармоягузории молнявӣ 611 378 102 

Дороиҳои дигар (арзишӣ боқимондаи воситаҳои асосӣ) 137 738 048 

Қарздории дебитории тиҷоратӣ 288 395 221 

Дигар қарздории дебиторӣ 35 314 101 
Андозҳои тамдидӣ (ба таъхирмондашуда) 86 068 648 

Қарздорин дебнтории дарозмуддат 82 841 528 

Захираҳон моддию молӣ 5 977 826 
Ҷамъи дороиҳо 1 247 713518 

Ӯҳдадориҳои амалиётӣ  

Ҳисобҳо барои пардохт 
412 723 485 

Ӯхдадориҳои кутоҳмуддати қарзӣ 399 403 693 

Ӯхдадориҳои кӯтоҳмуддати ҳисобкардашуда 192 432716 

Андозҳои пардохтшаванда 8 708 641 

Захираҳо барои хароҷот ва пардохти рухсатӣ 18 604 397 

Дигар уҳдадориҳо 1 632 
Қарзҳои бонкӣ ва дигар қарзҳо 658 430 897 

Ҷамън ӯҳдадориҳои амалистӣ бе сармояи худӣ 1 690000461 

Воридоти умумии фаъолияти амалиётӣ 32 832 252 

Андози аз фоида пардохтшуда (21 569 905) 

Камшавӣ аз руи амалиётҳои ғайрипулӣ 32 716 246,00 

Воситяҳои пулии холис аз фаъолияти амалиётӣ 116 006 

Фаъолиятп сармоягузорӣ 
 

Даромад аз фурӯши дороиҳои молиявин сармоявӣ 
 

Таҷҳизот ва амволи харидорикардашуда  

Даромад аз фурӯши воситаҳои асосӣ  

Дороиҳои ғайримоддии харидоришуда  

Камшавии холис аз амалиёти саромоявӣ  

Даромад аз барориши саҳмияҳо  

Дивидентҳои пардохтшуда  

Зисдшавии холис аз амалиёти молиявӣ  

Афзоиши воситаҳои пулӣ 
 

Афзоиши холиси воситаҳои пулӣ аз амалисти сармоявӣ  

Таъсиррасонии қурби асъорӣ ба воситаҳои пулӣ ва ҳамгироӣ 4 823 767 

Воситаҳои пулӣ ба аввали сол  2 720 

Воситаҳои пулӣ ба охири сол  
 

44 

 

 

 


